
АННОТАЦИЯ
Касб психологияси шахсда касбга доир билим, кўникма, малакаларни шунингдек, улардаги мавжуд тушунча, тасаввурларини бойитишга хизмат қилади. Ушбу дарсликда касбий психология фанининг ўрганувчи асосий муаммоси, предмети, мақсади, вазифалари ва тадқиқот методлари, касб психологиясининг шаклланиш тарихи, Шарқ алломалари асарларида касб-ҳунар ва касб танлаш масаласи, ўзбек психологлари тадқиқотларида касб танлаш ва касбга йўналтириш муаммолари, касб таълими фаолияти ва унга қўйиладиган замонавий талабалар, касб тушунчаси ва касбларни психологик таснифлаш, касбий профессиограмма ва унинг психологик мазмуни, касб психологиясида касбий мотив ва мотивация, касбий шаклланиш жараёнида шахс тараққиёти ва шахснинг касбий камолоти, меҳнат жараёнида субъектнинг касбий шаклланиши ва касбий етуклик муаммоси, касбий сифатлар ва касбий идентификация, шахсда касбий англашнинг ва шахс шаклланишининг турли босқичларида касбий ўзликни англаш, шахсий фазилатларнинг касб танлашдаги роли, касб танлашга йўллашнинг умумий масалалари ва унинг психологик моҳияти, касбий фаолият психодиагнос-тикаси, касбий фаолият даражалари ва кўрсаткичларини текшириш йўллари, касбий лаёқат ташхиси, реориентация психологик муаммо сифатида, касб танлашга таъсир этувчи асосий  омиллар, мутахассис аттестациясининг психологик жиҳатлари ва шунга доир илмий назарий маълумотлар келтирилган.

Дарслик касб - ҳунар коллежлари ва олий ўқув юртлари ўқитувчиларига, касб таълими ҳамда олий маълумотли ҳамшира йўналишининг бакалавриатура босқичи талабаларига ва шу соҳага қизиқувчиларга мўлжалланган.
ANNOTATION
        Psychology plays role on the professional knowledge and skills, as well as their expectations for the current understanding of enrichment. Professional training manual, the subject of the problem based on the study of the science of psychology, goals, objectives and methods of research, the history of professional psychology, the works of the East and the issue of choice of profession, the Uzbek psychological studies the problems of professional and vocational choice, students in vocational training activities and the contemporary, professional and psychological classification of professional concept and its psychological content, psychology of the person in the process of formation of professional motivation and the motivation of professional development and professional development of the person, professional and professional maturity of the formation of a problem during labor, professional qualities and professional identity, professional understanding and professional self-consciousness at different stages of the formation of the person, personal qualities, such as the role of the professional choice, the choice of general issues and send its psychological aspect, not to mention the professional activity psychodiagnosis professional ways to check the levels and activity indicators, capacity diagnosis, reorientation psychological problems as the main factors that affect the choice of profession, an expert on the psychological aspects and certification of scientific and theoretical information.

The curriculum of vocational colleges and higher educational institutions of professional education bachelor level students and teachers in this sector for the students.

 

АННОТАЦИЯ

Профессиональная психология служить для развития у личности профессиональных знаний, навыков и квалификации, а также для обогащения имеющихся понятий и представлений. В этом пособии расматривается основные проблемы, предмет, цели, задачи и методы иследования профессиональной психологии, история формирования профессиональной психологии, проблемы выбора профессии в трудах восточных ученых, проблемы выбора профессии и направления на профессию в исследованиях узбекских психологов, деятельность профессиональной подготовки и современные требования к нему, понятия профессии и его психологическое классификация, профессиограмма и его значения в психологии, профессиональный мотив и мотивация в профессиональной психологии, развитие личности и профессионального совершенства в процессе профессионального формирования, проблема профессионального формирования и профессиональной зрелости субъекта, профессиональные качества и профессиональной идентификации, профессиональной сознательности у личности и в различных стадиях профессионального познание себя, роль личностных качеств в выборе профессии, основные вопросы в направлении к выбору профессии и его психологический смысл, психодиагностика профессиональной деятельности, методы исследований стадий и показателей профессиональной деятельности, анализ профессиональной пригодности, о реориентации как психологической проблеме, основные факторы влияющие на выбор профессии, психологические вопросы аттестации специалистов и другие научно-теоритические сведение.
Учебное пособие предназначена для учителей профессиональных колледжей и высших учебных заведений, а также для студентов бакалавриатуры факультета высшего сестринского дела.

КИРИШ

 Ҳар қандай жамиятнинг равнақи, ижтимоий, сиёсий, иқтисодий барқарорлиги унинг фуқароларининг ақлий ва аҳлоқий салоҳиятини юксак даражада ривожланганлигига боғлиқ. Зеро, жамиятимизнинг маънавий янгиланишида, ижтимоий йўналтирилган бозор иқтисодиётини шакллантиришда жаҳон ҳамжамиятига қўшилишини таъминлайдиган демократик ҳуқуқий давлат қуриш кадрлар тайёрлашнинг миллий масаласи устувор мезон сифатида муҳим роль ўйнайди. Шунинг учун ҳам Ўзбекистон Республикасининг Президенти И.А.Каримов инсон унинг ҳар томонлама камол топиши ва фаровонлиги, шахс манфаатлари рўёбга чиқаришнинг шароитларини ва таъсирчан механизмларини яратиш эскирган тафаккур ва ижтимоий хулқ-атворнинг андозаларини ўзгартириш республикада амалга оширилаётган ислоҳотларнинг асосий мақсади ва ҳаракатлантирувчи кучидир-деб жуда тўғри айтган эди. Чунки ҳалқнинг бой интеллектуал мероси ва умуминсоний қадриятлар асосида замонавий маданият, иқтисодиёт, фан-техника ва технологиянинг янги ютуқлари асосида мукаммал тайёргарликдан ўтган кадрларни тайёрлашнинг янги тизимини шакллантириш Ўзбекистон Республикаси тараққиётининг муҳим шартларидан бири бўлиб қолди.

Айтиш мумкинки, баркамол инсоннинг шаклланиши унинг муносиб касб-корни эгаллаши жамият тараққиёти учун баҳоли қудрати ўз ҳиссасини қўшиб яшаши ва шу орқали жамиятда ўзлигини намоён этиши яъни шахснинг камол топиши назарга олинади. Комиллик сари интилиш шахснинг касбий шаклланиши билан биргаликда яхлит ҳолда кечадиган ва деярли бир умр давом этадиган мураккаб жараёндир. Кенг маънода касбий шаклланиш деганда инсоннинг ўз ақлий қобилиятлари жисмоний имкониятлари у ёки бу соҳага бўлган лаёқатлари, қизиқиш ва интилишлари, шунингдек қадрият ва дунёқарашларига кўра бирор бир касб соҳасида таълим олиш кейинчалик шу соҳага киришиб, мослаша бориши ва ниҳоят йиллар давомида етук ва малакали мутахассис етишиши тушунилади.

Ҳақиқатан ҳам бу чексиз мураккаб орқага қайтарилмайдиган муҳим жараён бўлиб, унда инсон манфаатлари йўлидан унумли фойдаланишни ташкил этиш, бугунги куннинг энг долзарб муаммоларидан биридир.

Шу боисдан, кадрлар тайёрлаш тизимини тубдан ислоҳ қилишнинг муҳим омиллари “Миллий дастури”мизда алоҳида таъкидлаб ўтилган:

· республиканинг демократик ҳуқуқий давлат ва адолатли фуқаролик жамияти қуриш йўлидан изчил илгарилаб бораётганлиги;

· мамлакат иқтисодиётида туб ўзгаришларнинг амалга оширилиши, республика иқтисодиёти асосан хом - ашё йўналишидан рақобатбардош пировар маҳсулот ишлаб чиқариш йўлига ўтаётганлиги, мамлакат экспорт салоҳиятининг кенгаяётганлиги;
· давлат ижтимоий сиёсатида шахс манфаати в таълим устуворлиги қарор топганлиги;

           - миллий ўзликни англашнинг ўсиб бориши, ватанпарварлик, ўз Ватани учун ифтихор туйғусининг шаклланаётганлиги, бой миллий, маданий - тарихий анъаналарга ва халқимизнинг интеллектуал меросига ҳурмат;

          -Ўзбекистоннинг жаҳон ҳамжамиятига интеграцияси республика-мизнинг жаҳондаги мавқие ва обрў-эътиборининг мустаҳкамланиб бора-ётганлиги.

Касбий шаклланиш жараёнининг дастлабки ва айни дамда ўта муҳим босқичи бўлажак касбни танлаш, яъни аниқ бир касбий қарорга келишигача бўлган даврини ўз ичига олади. Равшанки, ёшларнинг касб танлашга тайёргарлик даражаси, фақатгина ёш хусусиятларига боғлиқ эмас, у маълум ёшга келиб ўз-ўзидан шаклланиб қолмайди. Ёшларнинг касб танлашга педагогик-психологик билим, кўникма, малакалар, шунингдек, жамиятнинг таъсири орқали тайёрлаш ва тарбиялаш лозим. 

Мазкур жараёнда шахсдан касбга доир билимларга эга бўлиш талаб қилинади. Шунинг  учун ҳам ўқувчиларни  касблар оламига доир билимлар билан қуроллантириш ҳамда амалий кўникма ва малакаларни ҳосил қилиш лозим. Бунинг учун касбларга  доир қўлланмалар, тарқатма матераллар билан таъминлаш лозим. Шундагина касб танлаш жараёнида юзага келадиган турли қийинчилик, зиддият, тўсиқларни олдини олган ҳолда ўқувчи-ёшларни онгли равишда касбга йўллаш имконига эга бўламиз.
Қуйида касб психологиясига оид илмий-амалий материаллар, мулоҳазалар, тавсиялар босқичма-босқич баён қилинади. Мавзулар бир неча қисмларга ажратилган ҳолда узвийлик, изчиллик мантиқийлик тамойилларига (принципларига) риоя қилинган тарзда берилди.

I  Боб. Касбий психология фанига кириш: фаннинг предмети,

мақсади, вазифалари ва тадқиқот методлари

I  бобнинг  қисқача мазмуни

Касбий психология фанининг предмети, мақсади, вазифалари ва тадқиқот методлари. Касбий психология фанининг  долзарблиги,  фаннинг ҳозирги  кундаги аҳамияти ва ўрни. Касбий психология фанининг олдида  турган вазифалари  ва  мақсади.
Касбий психология фанини ўрганишнинг аҳамияти. Бўлажак педагогларни  касб психологиясига оид билимлар билан қуроллантириш,  касб танлаш ҳамда касбий ривожланишга оид билим ва кўникмаларини ривожлантириш.
Касбий психология фанининг  тадқиқот  методлари. Касбни  тўғри   танлаш  ҳамда касбий  тайёргарликнинг  самарадорлигини оширишга қаратилган психодиагностик метод ва методикалар.
      Инсон боласи вояга етгач ўз қизиқиш ва қобилиятларига кўра бирор касб ёки ҳунарни танлайди. Ҳар бир инсон ҳаётида касбий фаолият муҳим аҳамиятга эга. Чунки,  касбий фаолият узоқ вақт давомида инсон ҳаётининг ажралмас қисмига айланиб қолади.  Психологик тадқиқотларнинг  натижасига  кўра  ҳам одамларнинг  саломатлиги ҳамда ўзини бахтли  ҳис этиш даражаси унинг  танлаган касби билан узвий боғлиқ экан. Ўз  касбини  ота – оналарнинг  мажбурлаши  орқали  танлаган  инсонларда  эса  соғлиқнинг ёмонлиги, руҳий  тушкинлик,  ўзини  бахтсиз  ҳис  этиш,  касбий фаолиятида  ҳеч  қандай  ўсиш  кузатилмаган.  Ота-оналар фарзандларининг илк қадамлариданоқ унинг келажаги тўғрисида ўйлаб қолишади. Фарзандларининг қизиқиш ва  қобилиятларини кузатиш орқали уларнинг касбий келажагини аниқлашга ҳаракат қиладилар. Айниқса, мактабда бериладиган таълим-тарбия ўқувчининг турли фанларга бўлган танловли муносабатини келтириб чиқаради, айрим болаларда эса қайсидир фанларга бўлган қизиқиши тез сезилади, яъни тасвирий, мусиқавий ва ҳоказолар. Ўсмирлик даврига келиб, муаммо янада кучаяди. Кўпгина ўқувчилар ва ота-оналарга қандай касбни танлашлари олдиндан маълум бўлади: улар “Мен шифокор бўламан”, “Бизнинг ўғлимиз, қизимиз, тиббиёт инсититутига ҳужжат топширади. Шундай бўлсада, касбий мақсадларнинг аниқлиги ва уларни руёбга чиқиши бўйича хавотирланиш ҳолатлари сезилиб туради. Омадсизликка учраса-чи? Айрим ўқувчилар учун тўққизинчи синфни битиргач, касбий йўналишларини танлаш – энг долзарб масала бўлиб қолади.

Маълумки, республикамиз аҳолисининг аксарияти агар хўжалик соҳаси билан шуғулланаётганлиги туфайли унинг тармокларига оид мутахассисларни тайёрлаш учун касбнинг психологик хусусиятлари, меҳнат кўникмалари ва малакалари билан бўлғуси ихтисос эгаларини қуроллантириш муҳим ижтимоий вазифалардан биридир. Бўлғуси агрономни касбий тайёрлаш, касб- ҳунар олдига қўйиладиган талабларга мутаносиб инсонлар қилиб шакллантириш давлат аҳамиятига молик муаммо бўлиб ҳисобланади.

Ўзбекистоннинг иссиқ иқлим шароитининг биологик-тиббий жиҳатлари бирмунча ўрганилганлигига қарамай, уларнинг механизмлари, акселерация ҳодисаси, қишлоқ аҳолисининг жисмоний
ривожланиши, меҳнаткашларнинг иссиқ шароитга мослашишлари, меҳнатни ташкил қилишнинг оқилона йўллари, меҳнат унумдорлигини оширишнинг самарали усуллари, экологиянинг ўзгаришига ўхшаш муаммолар қарийб ўрганилмаган.

Кўпгина мактаб битирувчилари келажакда ким бўлсам экан ёки қайси соҳани мутахассиси бўлсам экан? – деган саволни ўз олдиларига қўйиб, касб танлаш муаммосига дуч келишади. Натижада ўқувчилар томонидан мутахассисликлар тасодифан танланади. Ҳеч қандай махсус тайёргарликка эга бўлмасдан ёки касбий келажагини тушуниб етмасдан мактаб битирувчиларининг бир қисми дарҳол ишга жойлашади. Бунда касб дунёсида ўз ўрнини қидириш ўзгача маънога эга бўлади.

Касб ҳунар коллежига кирган ёшлар учун касб танлаш муаммоси тўлиқ ечилмаган бўлади. Уларнинг бир қисми танловнинг тўғрилигига ўқишнинг биринчи йилидаёқ иккиланиб қолишади, бошқалари – мустақил касбий фаолиятнинг бошида, айримлари касб бўйича 3-4 йил ишлагандан кейин, ёшларнинг айримлари касб мактабини битириб, эгаллаган касби бўйича иш топа олмайдилар ва ишсизлар қаторига қўшилиб қолади. Демак, улар учун касб танлаш муаммоси яна долзарб бўлиб қолаверади. Психологик толиқиш, хавотирланиш, келажакка нисбатан ишончсизлик билан қараш меҳнат оламида ўзини топишида маълум қийинчиликларни юзага келтиради.

Касбий тайёргарликка эга бўлган ўқувчилар олдида ишга жойлашиш муаммоси пайдо бўлади. Кишиларнинг индивидуал-психологик хусусият-ларини касб талаблари бўйича касбий тайёргарлигига мослигини аниқлаш учун қатор мутахассисликлар бўйича касбий танлов ўтказилади. Унинг бажарилиши бир қанча муаммоларни келтириб чиқаради яъни унга кўра касбнинг норматив тавсифларини белгилаб олиш психологик хусусият ва сифатларини аниқлаш лозим.

Бўлажак мутахассис шахсида янги аъзолари орасида, турли ёшдаги кишилар бўлган жамоага кириш, касбий фаолиятга кўникиш, янги ижтимоий ролни тушуниб олиш яна муаммоларни келтириб чиқаради. Мослашув босқичига касбий ижтимоий етуклик ва ижтимоийлашув шакли киритилади. Ўзгарган касбий вазият янги психологик хусусиятлар ва сифатларнинг шаклланишига олиб келади. Шахс психологик тузилишидаги кескин ўзгаришлар кишининг ҳаётини ҳам ўзгартиради. Олдинги – “мактаб – оила –жамият” тизими ўрнида янги яъни “касб-оила ижтимоий-иқтисодий шароитлар” вазияти келиб чиқади. Энди шахс ривожланишида касб-муҳит омили муҳим аҳамиятга эга бўлади.

Ҳар бир кишининг ҳаётида касбий ривожланиш бўйича ўзгартирувчи норматив вақтлар мавжуд бўлади. Масалан: касб-ҳунар коллежига кириш, уни тугатиш, ишга кириш, меҳнатга бўлган лаёқатини йўқотиш, мажбурий ишдан бўшаш ва бошқалар. Бундай воқеаларининг пайдо бўлиши бехосдан ёки қандайдир шароитлар туфайли, гоҳида эса мутахассислик сабаби натижасида бўлади. Кўп ҳолларда норматив бўлмаган воқеалар касбий исталмаган нохуш воқеалар ҳисобланади.

Ўз касбини устаси бўлишга эришиш вариантлари кўп бўлиб, бу борада талайгина муаммолар пайдо бўлади. Шахснинг касбий ривожланиши турли хилда намоён бўлишини қандай тушунтириб берса бўлади? Нега бир киши ҳаёти давомида маълум бир касбга содиқ қолади, бошқаси эса йиллар давомида меҳнат турларини ўзгартириб туради? Касбни ўзгартириш сабаблари (қандай) нимада? Касбдан қониқиш, мутахассисларнинг касбий ривожланиши, лавозимлардан кўтарилиши қандай омилларга боғлиқ? Қандай қилиб касб устаси бўлиш мумкин? Инсоннинг касбий ҳаётини ўзгаришида шу саволларга жавоб бериш керак бўлади.

Шу боис талайгина муаммолар ишсизликни келтириб чиқаради. Бу эса эртанги кунга бўлган ишончсизлик психологик зўриқишни кучайтиради. Бунда кўпгина ишсизлар учун касбини ўзгартириш муаммоси келиб чиқади. Янги касбни шаклланиши жараёнида касбий қарашлар шахс хусусиятларининг ўзгаришини талаб этади. 

Ҳар бир кишининг касбий ҳаётида касбий ривожланиш инқирозлари учраб туради. Бир неча йил давомида маълум бир соҳада фаолият кўрсатиш мутахассиснинг касбидан зерикиш ҳолатларини келтириб чиқаради. Касбий тикланиш шахс фаоллигини сусайтиради, ҳордиқ чиқариш имкониятларини қидиришга олиб келади. 
Хозирги кунда сунъий интеллектли технологияни хамма жойда учратиш мумкин. У қуйидаги мақсадларда ишлатилади: логистикани режалаштиришда, молиялаштиришда, маълумотларни тахлил қилишда, ишлаб чиқаришда, интернетдаги излаш системасида, автомобилларда, мобил телефонларда ва хоказоларда ( Kurzweil, 2005; Russell & Norvig, 2003). 
Сунъий 
интелектнинг психик соғликни сақлашда ишлатилиши, шубхасиз, психологик амалиёт ва изланишлар олиб борилишига катта таъсир кўрсатди. Тарихдан маълумки, психология сунъий интеллект сохасига катта ҳисса кўшган. Масалан, Франк Розенблатт психолог бўлган ва нейрон тури концепцияси асосида ишлайдиган, ўзидан ўзи билим ўргана оладиган  Mark 1 Perceptron машинасини яратган. Дэвида Румельхарта ва унинг хамкасблари ( Rumelhart, McClelland & PDP Research Group, 1986) нейрон тури хотира моделини ўрганиб, машина сингари билим олишни ривожланишига таъсир кўрсатишди. Бундан ташкари, 1960- йилда психологияда бутун  когнитив революция,  яъни компьютер моделининг одамга хос англаш хусусияти қизиқишни уйғоти. 
Сунъий интеллект технологиясини  малакали қўлланмалари мавжуд ва улар беморларга, тиббий хизмат кўрсатувчиларга, автомобил йулларида хизмат кўрсатишни яхшилашда, эффективликни оширишларида  фойда келтириши мумкин. 

Аммо, бу технологияни қўллашда салбий оқибатларга олиб келиши хавфи бор. Бир хил касбий фаолияти жараёнида мутахассисда муҳим касбий фазилатлар ривожлана бошлайди. Шахснинг ўз касбий устаси бўлиши фаолият маҳсулдорлигига таъсир этади. Қандай қилиб мутахассиснинг ишга бўлган лаёқатини сақлаб қолиш, гоҳида эса тиклаш мумкин. Маълумки, мутахассис мунтазам равишда касбий психологик томонидан ёрдамга муҳтож бўлади. 

Жамиятимиз учун долзарб психологик муаммолардан бири-бу ишчининг нафақага чиқиши ҳисобланади. Ижтимоий-иқтисодий шарт-шароитларнинг ўзгариши янги ижтимоий вазифа – нафақахўрлар учун психологик қийинчиликларни келтириб чиқаради. 
Шунингдек, улар психологик кўмак ва қўллаб-қувватлашга муҳтож бўладилар. 

Шахс ва касбларга мослашувнинг кўп аспектли психологик фундаментлари анъанавий тарзда меҳнат психологияси томонидан тадқиқ этилган. Аммо шахснинг тўлиқ касбий шаклланиш жараёни аниқланмаган. ХХ аср бўсағасида пайдо бўлган меҳнат психологияси касбий фаолият турларини, фаолиятнинг инсонга, унинг психофизиологик имкониятларига бўлган талабларини, касбий қобилият, кўникмаларини ўрганади.

Меҳнат психологиясининг муҳим вазифаларидан бири, меҳнат шароитлари, воситалари ва мазмунини таҳлил қилишдан иборат. Ишлаб чиқаришдаги турли нуқсонларни, лаёқат ва чарчоқни диагностика қилиш орқали оптимал иш тажрибасини аниқлашга катта эътибор берилади. Аммо тадқиқотчилар диққат марказида асосан меҳнатнинг ижрочилик операцион аспектлари, унинг психофизиологик тавсифлари туради. Меҳнат психологиясининг асосий муаммоси бу инсоннинг меҳнат қуролларига, воситаларига, жараён ва шароитларга кўникишидир. Бунда кишининг меҳнат фаолиятига мослашуви психологик ва физиологик усуллар асосида ўрганилган. 

Юқоридаги фикрлардан кўринадики, меҳнат фаолияти борасидаги психологик тадқиқотлар инсонларда касбий мақсад, касбий ўзликни англаш, касбий шаклланиш, касб танлаш ва уни ўзгартириш сабаблари ҳақида, касбий ривожланиш босқичлари ҳақида тўлиқ тасаввурни бермайди. Улар эса ўз навбатида касб психологиясининг предметини ташкил қилади. Айнан касб танлаш борасидаги ишларни тўғри йўлга қўйиш, онгли касб танлаш, касбий инқироз ва қийинчиликларни енгиб ўтишда мазкур фанга доир билимларни билиш талаб қилинади. Шу боис, ҳозирги кунда касб психологиясига доир билимларга зарурат сезилмоқда. 

Кенг тарқалган таърифларга кўра психология – психик фактлар, уларнинг қонуниятлари ва механизмларини ўрганади. Шунингдек, психология инсон фаолияти ва хулқ-атворида объектив реалликнинг акс этиши қонуниятлари ҳақидаги фан. Психология соҳасида амалга оширилган илмий тадқиқотлар ва ўрганилган назарий манбалар, шунингдек фанлараро ўзаро интеграция жараёнлари психология тармоғида кўпгина ўз предметига эга бўлган соҳаларни ажралиб чиқишига туртки бўлди. Улар жумласига касб психологиясини киритишимиз мумкин. 

Касб психологиясининг предмети – шахснинг касбий шаклланиш механизми, қонуниятлари ҳамда психологик хусусиятларини ўрганишдир. 

Бундан келиб чиққан ҳолда касб психологияси – бу шахсда касбий мақсадларни танлаш, касб эгаллаш, мутахассиснинг касбий ривожланишига доир қонуниятларни, шунингдек, шахснинг меҳнатга лаёқатлилик даражаларини ўрганувчи психология фанининг соҳаларидан биридир, – деб айтиш мумкин. 

Касб психологиясининг объекти – шахснинг касб билан ҳамкорлиги ёки ўзаро боғлиқлигидан иборат. 

Касб психологияси психология фанининг мустақил соҳаси бўлиб, у ўзининг тадқиқот предмети ва объектига эга. Шу жиҳатдан айнан у меҳнат психологияси, муҳандислик психологияси, ёш даврлари психологияси ва педагогик психология фанларининг объекти ва предметидан фарқланади. 
Меҳнат психологияси-инсон психик фаолиятининг такомиллашиши ва қонуниятларини ўрганувчи психология соҳаси бўлиб, у меҳнат жараёнида шахсдаги жараён, ҳолатлар ва хусусиятларни ўрганади. Меҳнат психологияси вазифаларига психологиянинг меҳнат фаолиятини психологик муаммоларини, меҳнат унумдорлигини орттиришнинг психологик шарт-шароитлари, меҳнат ва дам олиш режими, меҳнат турларини психологик таҳлил қилиш, кадрларни уларнинг индивидуал психологик хусусиятларига қараб танлаш ҳамда жой-жойига қўйиш, ишлаб чиқариш аварияси ва травмасининг психологик сабаблари каби масалалар киради. 

Мазкур фарқлар жадвалда қўйидагича ифодаланилади:

	Психология фанларининг тармоқлари
	Тадқиқот предмети
	Тадқиқот объекти

	Меҳнат психологияси
	Меҳнат фаолиятининг психологик қонуниятлари ва хусусиятлари 
	Меҳнат фаолиятининг янги ва унинг психоло-гик, бажарувчилик тавсифлари 

	Муҳандислик психологияси 
	Инсон ва техникавий тизимлар ўртасидаги ўзаро алоқаларнинг психологик қонуниятлари 
	Инсон-машина тизими 

	Педагогик психология 
	Таълим ва тарбиянинг психологик қонуниятлари 
	Таълим олувчи ва тарбияланувчи шахси

	Ёш даврлари психологияси 
	Шахснинг онтогенезда ривожланишининг психологик қонуниятлари 
	Шахснинг онтогенезда психик ривожланиши 

	Касб психологияси 
	Шахсни касбий шаклланишининг психологик қонуниятлари  
	Шахснинг “инсон-касб” тизимида касбий ривожланиши 


Муҳандислик психологияси – инсон ва техник тузилмалар ўртасидаги информацион алоқа воситалари ва жараёнларини ўрганувчи психология тармоғидир. 

Муҳандислик психологияси психологиянинг техник мосламалар билан уни бошқарувчи кишилар ўртасидаги ўзаро боғланиш ҳамда ўзаро таъсирини текшириш билан шуғулланувчи махсус соҳаси. Муҳандислик психологиясининг илмий вазифаси оптимал конструкцияларни психофизиологик жиҳатдан асослаш ва мехнат унумдорлигини орттирувчи психикани лойиҳалашда мутахассис инженерларга бевосита ёрдам беришдан иборатдир. 

Ёш даврлар психологияси – онтогенезда шахс туғилганлигидан то умрининг охиригача шахсда кечадиган психик ривожланиш ва шаклланиш босқичларини ўрганувчи психология тармоғи. 

Ёш психологияси психологиянинг турли ёш болалик, ўсмирлик, ўспиринлик ва бошқа босқичларидаги психик ривожланиш қонуниятларини ўрганувчи махсус соҳаси. 

Педагогик психология – шахсга таълим-тарбия беришнинг қонуниятлари ва муаммоларини ўрганувчи психология соҳаси. Педагогик психология психологиянинг ёш авлодга таълим ва тарбия беришнинг психологик муаммоларини ўрганувчи махсус соҳаси. Педагогик психология педагогиканинг илмий асосларидан бири бўлиб, педагогика назарияси ва амалиётини ташкил қилиш учун зарур бўлган психологияга оид факт ҳамда қонуниятларни аниқлайди. 

Меҳнат психологияси ва касб психологияси предметларини фарқини алоҳида таъкидлаш лозим. Е.А.Климов, меҳнат психологиясига қуйидагича тавсиф беради: меҳнат психологияси фан сифатида бу инсоннинг субъект сифатида фаолият кўрсатиши ва шаклланиши соҳасидаги вазифаларни ечиш усуллари, йўллари ва шароитларини ўрганувчи психология йўналишидир. 

Касб психологияси шахснинг касбий жиҳатдан шаклланишини ўрганади. Бунда шахс ривожланиши касбий шаклланиши сифатида кўриб чиқилади. Касб психологияси-меҳнат психологиясининг касбларни психологик компонентларини ёки муайян касбда ишловчиларга нисбатан қўйиладиган психологик талабларни ўрганиш ҳамда илмий таҳлил қилиш билан шуғулланувчи бўлимидан иборат. 

Мутахассисликнинг турли ижтимоий – маданий ва ижтимоий-иқтисодий қарашларида касбий ҳулқ муҳим аҳамиятга эга. Шахснинг психомотор мотивацион ва когнитив сифатларига эътибор берилган ҳолда касбий ютуқларга асосий эътибор қаратилади. Инсон ва унинг касби ўртасидаги, шунингдек, касбий вазифаси ва касблар олами тузилмаси ўртасидаги муносабатлар таҳлил қилинади. 

Касб психологияси инсон учун касбий фаолиятнинг аҳамиятини ўрганиб, шахснинг касбий шаклланишини тадқиқ этади, шунингдек, ёшликда касбий тасаввурларни ривожланишини, касбий етуклик детерминанталарини айниқса, касбга киришиш ва унинг ҳаётга бўлган таъсирини ўрганади. 

Касб психологиясининг муҳим аспектлари – бу касбий фаолиятнинг таҳлили, касбий мақсадлар, вазиятлар, қийинчиликларини ўрганиши, касбий талабларни аниқлашдан иборат. 

Касб психологиясининг предметининг таърифига асосланиб, унинг қуйидаги вазифаларини ажратиб кўрсатиш мақсадга мувофиқ:

1. Шахснинг касбий шаклланиши асосий тушунчалари ва тадқиқот тамойилларини, ўзининг фаолиятига тегишли услубларини асослаш; 

2. Касб психологияси предметига мос бўлган тадқиқот услулларини ишлаб чиқиш ва ўзига хос услубларини тузиш;

3. Касбларнинг тавсифий тузилмасини психологик таҳлил қилиш, касбларни проектлаш услублари ва тамойилларини ишлаб чиқиш;

4. Шахснинг касбий шаклланиши қонуниятлари ва психологик механизмларини тадқиқ этиш. Бу жараён динамикасини детерминантловчи омилларни аниқлаш, касбий шаклланишдаги инқирозларни таҳлил этиш; 

5. Мутахассисликнинг касбий дестурукцияларини, яъни шахснинг деформацияси, касбий фаолиятга бўлган лаёқатини пасайиши ва бошқалар; 

6. Шахснинг касбий ривожланиш мониторингни юритиш, бу борада психодиагностик воситаларни ишлаб чиқиш ҳамда мутахассисларни аттестациядан ўтказиш;

7. Шахснинг касбий шаклланишига психологик ёрдам ҳамда инсоннинг касбий ҳаёти давомида ёрдам бериш, қўллаб-қувватлаш; 

8. Касбий маслаҳат, касбий маълумотнинг шахсий ривожлантирувчи психологик жиҳатлари, аттестациядан ўтказиш, касбий ривожланиш психотехникаси, касбий коррекция ва реабилитация, касбдан кетишга психологик тайёргарлик борасидаги билимлар билан қуроллантиришдан иборат.

Касб психологиясининг методологик асоси – бу шахснинг касбий шаклланиш концепциясидир. Мазкур концепциянинг асосий моҳияти шундаки, касб танлаш жараёнида шахс миқдор ва сифат жиҳатидан ривожланиб боради яъни улар ўз йўналишини бойитиб боради, шу орқали тажриба ва салоҳият шаклланади. Касбий шаклланиш жараёнида инқирозлар, тўқнашувлар, деструктив ўзгаришлар бўлиб ўтиши мумкин. Бу жараённинг тезлиги биологик ва ижтимоий омилларга, шунингдек тасодифий ҳолатларга, ҳаётий муҳим касбий воқеаларга боғлиқ бўлади.

Касбий шаклланиш – бу шахс ривожланишининг катта бир қисмини ўз ичига олиб, у касбий мақсадларнинг таркиб топишидан бошлаб, касбий ҳаётнинг тугаллангунгача бўлган даврни ўз ичига олади. Бу гетерохрон жараёндан оптация, яъни касбий таълим ва тайёргарлик, профадаптация, профессионализм ҳамда маҳорат босқичларини ажратиш мумкин. 

Касб психологиясининг асосий концептуал қоидалари қуйидаги жадвалда акс эттирилган.

	Асосий тушунчалар
	Концептуал қоидалар

	Касбий шаклланиш 
	Касбий шаклланиш – бу шахснинг касб танлаш жараёнидаги касбий таълимга тайёрланиш, шунингдек касбий фаолият жараёнидаги ривожланиш ҳисобланади .

	Касбий шаклланиш босқичлари 


	Касбий шаклланиш-гетрохрон жараён бўлиб, айрим пайтларда пасайиш ва сакраш хусусиятига эга. Индивиднинг шахсий ва касбий ривожланиш омилларининг ўзаро алоқаларига кўра келишмовчилик ва инқирозлар киритилади. Бу индивидуал тўлақонли жараёнини ижтимоий вазият ва асосий фаолият билан боғлиқ босқичларга ажратиш мумкин. Улар сирасига касбий тайёргарлик, касбий адаптация, бирламчи ва иккиламчи профессионализация ва касбий маҳоратлар киради.  

	Касбий шаклланиш турлари 


	Касбий шаклланиш йўли ва тезлиги бир гуруҳ омиллар билан белгиланади. Уларга ёш, индивидуал-психологик, касбий технологик ва ижтимоий-иқтисодий омилларни киритиш мумкин.  

	Касбий ривожланиш 


	Касбий ривожланиш – бу йўналиш салоҳият ва муҳим касбий сифатларнинг бойиб бориши, меҳнат фаолияти самарадорлигини ошириб бориш билан белгиланади.     

	Касбий шаклланишининг психологик жиҳати .
	Шахснинг касбий ривожланиш ва касбий жиҳатидан ўзини топа олиш учун ўз устида ишлаши ва турли масалаларни ҳал қилиш учун бор кучини сарфлаш, шарт-шароитлар ҳамда имкониятлар яратиш, касбий ва шахсий ривожланишдаги деструктив анъаналарни ўзлаштиришда кишиларга психологик мадад ва ёрдам кўрсатиш.   

	Касбий жиҳатдан ўзини англаш 


	Инсоннинг касбни психологик имкониятларини касбий фаолият мазмуни ва талаблари билан бўлган жиҳатларини мустақил англаб олиши, шунингдек маълум ижтимоий-иқтисодий вазиятда бажарила-диган ишидан маъно топиши.                 

	Касбий жиҳатдан ўзини асрай олиш.


	Инсон шахсига йўналтирилган маҳсулдор касбий фаолиятда доимий ўзини-ўзи ўзгартириб туриши, тайёргарлиги ва касбий имкониятини ўзини руёбга чиқариши, касбий ҳаётини бошқара олиши, касбий ривожланиш ва лавозимда кўтарилишдаги деструктив вазиятларни енгиб ўтиш билан боғлиқдир .    

	Профессионализация деструкциялари.
	Профессионализация жараёнидаги миқдор ва сифат ўзгаришлар, шахснинг ривожланиши ва деформацияси билан кузатилади. 

	Касбий ўзини-ўзи фаоллаштириш 


	Шахснинг кучини фаоллаштириш йўли билан касбий ривожланишни тезлаштириш, нормадан ортиқ касбий фаолиятни намоён этиш, шунингдек турли хил психотехнологияларда қатнашиш ва бошқалар.  

	Касбий ижтимоийлашув 
	Касбга кириб бориш ва уни эгаллашда касбнинг ижтимоийлашуви кузатилади; яъни, касбий таърификацияда ўз ўрнини топиш, касбий имкониятини ишлаб чиқиш, касбий идентификацияни шакллантириш .  


 Ижтимоий тараққиётни рўёбга чиқариш учун мамлакатда юқори малакали мутахассисларни тайёрлаш ва уларни жаҳон стандартлари даражасига кўтармоқ лозим, фан ва техниканинг бугунги кун тараққиётига жавоб бериш учун кенг савияли, билимдон, ўз касбининг фидоий кишисини камол топтириш орқали давлатимизда бозор иқтисодиётига бардош берадиган рақобатбардош маҳсулотлар яратувчи касб эгаларини шакллантириш жоиз. Токи улар давр талабларига оғишмай жавоб берадиган, қизиқиши кенг, малакаси мустаҳкам, хотираси барқарор, фикр юритиши пухта, изланувчан, меҳнатсевар, ватанпарвар, иймон-эътиқодли инсонлар бўлиб вояга етишсин.

           Шуни алоҳида таъкидлаш жоизки, ўрта мактаб ўқувчиларининг ҳаммаси касб танлашга келганда оқилона ва тўғри йўл тутади, деб бўлмайди, албатта. Улардан баъзилари таваккаллигига иш тутсалар, айримлари ота она касбини танлайдилар ёки кўзга ташланиб турган яққол намуналарга тақлид қиладилар, гоҳо севимли кишилари изидан боришни мўлжаллайдилар.

           Кўпчилик ўқувчилар таълим жараёнида фан асосларини эгаллаб, муайян тасаввур ҳосил қиладилар, ўзлари ёқтирган касб-ҳунарлар ҳақида ўйлайдилар.

Мактаб ўқувчиларининг майллари, ҳаваслари, интилишлари, хоҳишлари, мотивлари, эзгу-ниятлари хусусан касбкорга бўлган қизиқишлари, мотивлари, эҳтиёжлари  туғилиши  психология фанининг    шахс муаммоси   билан  узвий боғлиқдир. Шахс психологиясини   ўрганиш   ўқувчиларни   касб   танлашга йўллаш демакдир. Ўқувчиларнинг идивидуал типологик хусусиятлари,   ёши   ва жинсини  ҳисобга  олган  ҳолда уларнинг   ҳар   бирини   оқилона  касбга  йўллаш   шахс психологиясининг    муҳим     вазифаларидан     биридир. Бозор     иқтисодиётига     асосланган     жамият     қуриш тўғрисидаги   ҳужжатларда  ўқувчиларни  мустақил  касб танлашга   (ўз   имкониятларини   ўзи   баҳолаш   орқали) ўргатиш    жуда    муҳим    ва    зарур вазифа эканлиги таъкидланади.  Шунга  кўра  психолог  олимлар, методистлар,  ташхис  Маркази    ходимлари     кенг жамоатчилик билан биргаликда касбга доир билимларни кенг ташвиқот қилишлари, касб-кор танлашга оид йўл-йўриқлари ва методлар ишлаб чиқишлари, касб танлаш маслаҳатлари   расмий   шахобчалари   кенгайтирилиши, профессиограмма,    профессиография,    психограммалар кўлами   орттирилиши   лозим. 
Касб танлаш фаолиятини оқилона ташкил этиш учун мамлакатимиз қайси соҳа мутахассисларига муҳтожлигини назарда тутиш ва шунга яраша мактаб ўқувчиларини уларнинг майли, интилиши, қизиқиши, имконияти, ақлий ва жисмоний қобилиятларига қараб, ҳамда у ёки бу касбга яроқлилигини аниқлаб, сўнг касбга йўллаш керак.

   Ҳозирги даврда халқ таълими бўлимларида, ишлаб чиқаришда, аҳолини иш билан таъминлаш муассасаларида, коллежлар ва   Олий  Ўқув   Юртларида ёшларга касб танлаш йўлини кўрсатадитан махсус касб-ҳунар кабинетлари ташкил этилган.    Бу   борада Республика ташхис марказининг,   ҳамда   жойлардаги унинг бўлимларининг фаолияти   ибратлидир.   Бундан ташқари малакали психологлар    ва   педагоглар (шу жумладан маҳалла       тарбиячиси), мураббийлар, мухандислар ва техниклар ҳар бир касб-ҳунарнинг ўзига хос томонлари  ҳақида малакавий маслаҳатлар ташкил қилишади. Лекин ёшларнинг касб-ҳунар танлаши асосан ўрта мактабдан бошланади, шунга кўра ўқувчилар кичик жамоаси билан психологлар олдида турли ёшдаги жинсдаги мактаб ўқувчиларини касбга қизиқтириш, меҳнат қобилиятларини ривожлантириш, ички  имкониятларини ишга солиш (ўзини-ўзи намоён этиш) каби муҳим вазифа турибди. Психологлар, бундан ташқари, ўқувчиларнинг ақл идроки, қобилиятларини ҳамда муайян касбга яроқлилик даражасини аниқлаш методлари, усуллари, технологияси,  акллари мезонлари ва таркибий қисмларини ишлаб чиқишлари шунингдек, бу соҳада илмий- тадқиқот ишлари олиб боришлари зарур.

Шуни алоҳида таъкидлаб ўтиш жоизки психология фани ўқувчиларнинг касб-ҳунар танлашига ёрдам берадиган, йўл-йўриқлар ва тавсиялар, мукаммал қўлланмалар, аксарият
 касб-ҳунарнинг профессиограммасини ҳали тўлиқ ишлаб чиққан эмас. Лекин шахс психологиясига оид амалий ва назарий материаллар етарли миқдорда яратилган. Шахс психологияси масалаларини ёритиш, яъни шахснинг билиш қобилиятлари, ақл-идроки, ақл-заковати, индивидуал типологик хусусиятлари, руҳий ҳолатларини аниқлаш йўли  билан унинг нималарга қодир,  қандай касб-ҳунарга яроқлиги тўғрисида аниқ фикр билдириш муайян тавсиялар бериш мумкин.  

          Кейинги йилларда ўтказилган кузатишлар Республикамизда ёшларни касбга йўллаш соҳасида талай камчиликлар борлигини кўрсатди. Буни биз вилоятлар кесимида ҳамда Республика бўйича 9 синф битирувчиларига соҳалар бўйича тавсияномалар беришда кўрдик.

Дарҳақиқат, мактабда ўқувчиларни касб-ҳунарга йўналтириш ва психологик-педагогик ташхис ишларини амалга оширишдаги дастлабки қадамлар бошланди. Ўйлаймизки, ана шу дастлабки қадам мактабларда касб-ҳунарга йўналтириш ишларини олиб борувчи мутахассис ҳамда ўқувчиларни касб-ҳунарга қизиқиши, мойиллиги ва лаёқатини аниқлаш билан шуғулланадиган мактаб амалиётчи психология штатларни ташкил этишдан иборат бўлиши лозим. Чунки, бу мутахассисларсиз мактабда мазкур ишлар ҳақида гапириш ҳам мумкин эмас. Мактабда олиб борилаётган касб-ҳунарга йўналтириш ва психологик-педагогик ташхис ишларининг самараси бевосита шу икки мутахассиснинг олиб бораётган ишларининг кўлами, уларнинг савияси ва малака кўрсаткичи ҳамда фаолиятининг аниқлигига кўп жиҳатдан боғлиқ бўлишлиги барчамизга аёндир.

Оммавий касбларга бағишланган ўқув-услубий адабиётлар ва касб-ҳунар тўғрисидаги кинофильмлар, справочниклар камлиги, психологик-диагностик тадқиқотлар ўтказишга ёрдам берадиган замонавий аппарат ва асбоблар билан таъминлаш яхши йўлга қўйилмаганлиги, шахснинг муайян касбга яроқлилигини аниқлаш борасида илмий-тадқиқот ишлари етарлича олиб борилмаётганлиги шундай камчиликлар жумласига киради.

Ўқувчиларни мустақил меҳнат фаолиятига пухта тайёрлаш ва уларнинг касб-ҳунарини ўз қобилиятларига яраша тўғри танлашларига эришиш учун мактаб ўқитувчиларининг педагогик маҳорати, билим савияси, дидактик     (шунингдек,     академик,     ташкилотчилик, перцептив ва ҳ.к.) қобилиятлари юксак бўлиши, фан асосларини турмуш билан боғлаб ўрганилиши, тўгарак ва қўшимча, ёрдамчи курслар оқилона уюштирилиши, мактабларда касб-ҳунар тўғрисида маърузалар ўқилиши, суҳбатлар, мунозаралар ўтказилиши, саёҳатлар, учрашувлар, касб-ҳунар фотокўргазмалари ташкил қилишлари зарур.

Илк ўспиринлар ва катта ўсмирларнинг касб танлаши катта ҳаётий аҳамиятга эга бўлган ҳам шахсий, ҳам ижтимоий муаммо бўлганлигидан бу жараёнда ота-оналар, жамоатчилик ва турли касб усталари ҳам фаол қатнашишлари керак, чунки ёшлар кўп ҳолларда катталарнинг маслаҳатлари ва тависияларини ҳисобга олган ҳолда қатъий бир фикрга, қарорга келишлари мумкин.

Шуни ҳам айтиб ўтиш ўринлики, мактаб ўқувчилари касб танлаш борасидаги ўз қарорларини, кўпинча, ҳар томонлама далиллаб бера олмайдилар, бироқ уларнинг кўпчилиги бу масалага онгли равишда ёндашишга интиладилар.

Мактабдаги
касб-ҳунарга йўналтириш ишларининг самарали бўлишини мактабнинг касб - ҳунарга йўналтириш хонасисиз тасаввур қилиб
бўлмайди. Мактабнинг касб-ҳунарга йўналтириш хонаси “Ўқувчиларни касб-ҳунарга йўналтириш хонаси тўғрисидаги Низом” асосида ташкил этилади ва жиҳозланади. Мазкур низомда мактаб касб-ҳунарга йўналтириш хонасининг вазифалари, унда ўтказиладиган тадбирлар, стенд ва маълумотлар     бўлишлиги  ҳақида айтиб ўтилган. Мактабнинг   касб-ҳунарга   йўналтирувчи   мутахассиси мазкур хонанинг мудири ҳисобланади.

          Мактаб касб-ҳунарга йўналтирувчи мутахассисининг асосий вазифаси  ўқувчиларни  касб-ҳунарга йўналтиришни таъминловчи барча маълумотлар банкини яратишдан иборат. Бу мақсадда касб-ҳунарга йўналтирувчи     мутахассис туман  (шаҳар) ташхис Марказидан олган касбий ахборотлар, касблар рўйхати, таснифи,   ҳудудий   касблар   рўйхати,   касбларга   бўлган эҳтиёж ва бошқа касбий ташхис методикалари, тавсия йўриқномалардан   фойдаланилади. Мактаб касб-ҳунарга йўналтирувчи  мутахассиси       томонидан ўқувчиларни  касбий  қизиқишларини  ривожлантириш, касблар    ҳақидаги    маълумотларни  тўлиқроқ  англаб етиши шунингдек, уларнинг касб танлашдаги реалликни вужудга келтириш   мақсадида   мактабда   илғор касб эгалари, касб фахрийлари,  касб   сулолалари   билан учрашувлар, давра суҳбатлари,  кечалар ва маърузалар ташкил    этилса    мақсадга  мувофиқ    бўлади.    Ушбу тадбирлар ўқувчининг шу касбга бўлган қизиқишини янада қатъийлашишини вужудга келтиради.

Касб психологияси фанида қуйидаги тадқиқот методларининг таснифидан фойдаланилади.

Тадқиқий методлар (усуллар) – бу психиканинг хусусиятлари, қонуниятлари ва механизмлари ҳақидаги янги объектив билимлар олишга йўналтирилган махсус тарзда ташкил топган фаолият усулларидир. 

Субъектив янги билимлар (далиллар, баҳолар, кўрсаткичлар, белгилар, психологик ёрдам, маслаҳат, коррекция учун муҳим) омилларга қаратилган психология усулларини умумий, прагматик усулублар деб аталади.  

Касб психологияси методлари асосан иккита методологик тамойилларга асосланади:

Субъектив тамойил – ўзини ўзгартиришга қаратилган касбий шаклланишга эришишни таъминловчи тамойил. 

Объектив тамойил – психик ҳодисаларни ташқи томонлама англашнинг турли тадқиқий воситалари орқали  касбий шаклланиш белгиларини ўрганишни назарда тутувчи тамойил.

Тадқиқий методларнинг 2 та тури мавжуд;

1. Лонгитьюд

2. Кесимли 

Лонгитьюд методи – маълум кишилар гуруҳи ёки аниқ кишиларнинг бир хил белгиларига кўра психик хусусиятларини давомли ва мунтазам ўрганишни назарда тутади.

Кесимли метод – маълумотларни тадқиқотда қатнашувчиларнинг турли гуруҳларига нисбатан таққослаш хосдир. Бу метод орқали синовдан ўтаётгаларнинг кўп миқдорини қисқа вақт ичида қамраб олиши мумкин. Кесимли тадқиқотларни ўтказишда савол-жавоб усуллари, тестлар тажрибалар кенг қўлланилади.

Лонгитьюд методи – касбий шаклланишда индивидуал йўлни ўрганишга ёрдам беради. Мазкур метод ёрдамида шахснинг обрў орттириши унинг фаолиятидаги турли хилдаги танқидий ҳолатларини аниқлайди.

Психологияда қўлланиладиган тадқиқот усуллари келиб чиқишига кўра умумпсихологик кўринишга эга, лекин специфик хусусиятига эга эмас. Касб психологияси ёш психологиясига ёндош эканлигини ҳисобга олсак, бу ўз навбатида шаклланиб бўлган методларни ўзлаштиришга олиб келади.

Барча тадқиқотларда кенг доирада методларни қўллаш ўзига хос тадқиқий методларни яратилишига олиб келади. Касб психологияси тадқиқот методларининг тизимланиши, уларнинг қўлланиши соҳасини аниқлаш шунингдек, сифат, хусусиятини кўриб чиқиш заруриятини келтириб чиқаради.

Психология фанида ягона умуман олганда, тадқиқотлар методларининг тўлиқ таснифи мавжуд эмас. Кўпинча, алоҳида методлар ёки психологияда маълум муаммони ҳал этишга тавсия этиладиган методлар рўйхати берилади.

Психологиянинг методлар тизимини таҳлил этган олимлар қуйидаги методлар гуруҳини таклиф этади.

1. Тадқиқотни ташкиллаштириш ва режалаштириш методлари, яъни ташкилий методлар.

2. Далиллар тўплаш, илмий маълумотлар олишга қаратилган эмпирик методлар(усуллар).

3. Маълумотларни қайта ишлаш усуллари

4. Интерпретацион методлар(усуллар).

Бошқа бир қатор психолог-олимлар психологиясининг қуйидаги усулларини ажратишади: 

1. Субъектив методлар (ўзини ўзи кузатиш); 

2. Объектив методлар (кузатишнинг хар хил турлари; экспериментал, тестлар, савол-жавоб, сўровномалар). 

Афсуски, бу методлар муаллифи психология методларининг таснифланишини (классификация) тақдим этмай, фақатгина психология фанидаги мавжуд методларини санаб ўтиш билан чегараланадилар. Бу эса ўз навбатида аниқ илмий таснифланишнинг мавжуд эмаслиги, психологияда методларнинг кўплиги ҳамда бир тизимга солинмаганлиги билан изоҳланади. 

Ёш ва педагогик психологиянинг методларини таҳлил этиб, тадқиқий методларни таснифлашнинг асоси сифатида муҳим жиҳатларини ажратиб олиш  керак. Бу масалалар 4 хил шаклга эга: тасвирлаш, ўлчаш, тушунтириш ва психик ҳодисани шакллантиришдан иборат. Шунга мувофиқ методларнинг 4 та гуруҳи таклиф этилади: ноэкспериментал (клиник), диагностик, экспериментал ва шакллантирувчи. 
Шундай қилиб касб психологияси олдида қуйидаги тадқиқий масалалар турибди: 

1 гуруҳи – шахснинг касбий шаклланиши бу мураккаб, баъзида эса драматик жараённинг психологик хусусиятларини тасвирлашдан иборат. Бу жараённи тадқиқ этиш учун лонгитьюд, савол-жавоб, психобиография, танқидий воқеалар методларини қўллаш тўғри бўлади. Бу методлар гуруҳини генетик методларга киритиши мумкин. 

2 гуруҳи – касбларнинг психологик тавсифи, касбнинг психологик мазмунини тадқиқ этиш, фаолият маҳсулдорлигини ўрганиш, меҳнат методи, ҳужжатларни ўрганиш, кузатилаётганларни савол-жавоб орқали ўрганиш методи, шунингдек, профессиография йўли билан амалга оширилиши мумкин. Бу услублар гуруҳи праксимметрик услубларга тегишлидир. 

3 гуруҳи – муҳим касбий кўрсаткич фаолият ва шахс белгиларини ўлчаш. Бу тадқиқий масалани ҳал қилиш учун махсус қобилият тестлари, муваффақият ва таълим тестлари қўлланилади. Бу психометрик усуллар гуруҳидир. 

4 гуруҳи – касбий шаклланишнинг хусусиятларини, қонуният ва механизмларини тушунтиришдан иборат. Бу вазифани бажариш усуллари экспериментал усуллардир: яъни лабаратория, моделлаштирувчи ва табиий экспериментлардир. 

5 гуруҳ – усуллари тадқиқий маълумотларга миқдорий ишлов беришга йўналтирилган. Уларга математик ишлов бериш усуллари киради: яъни корреляцион, факторли таҳлил ва бошқалар. 
Касб психологиясининг тадқиқот методлари умумий тарзда қуйидаги жадвалда акс эттирилган
	Тадқиқот вазифаси
	Тадқиқот усулар гурухи
	Тадқиқот методлари

	Шахс касбий шаклланишининг тасвири
	Генетик усуллар
	Лонгитьюд метод, биографик метод, кавзометрия, психобиография, таҳлил қилиш методи

	Касблар тавсифи
	Праксимметирик усуллар
	Топшириқларни таҳлил қилиш, ҳужжатларни ўрганиш, меҳнат методлари, кузатилаётганларни савол жавоб орқали ўрганиш

	Муҳим касбий белгиларни ўлчаш
	Психометрик усуллар
	Махсус қобилиятлар тести, муваффақиятларни ўрганиш тести, қизиқишлар бўйича савол-жавоблар, таълим диагностикаси

	Шахснинг касбий шаклланишини тушунтириш
	Экспериментал усуллар
	Табиий, лаборатория, шакллантирувчи усуллар

	Тадқиқот усулларига ишлов бериш
	Математик ишлов бериш усулари
	Десперцион, корреляцион, факторли (омилли) таҳлил


ГЕНЕТИК УСУЛЛАР

Генетик методлар узоқ вақт давомида шахс касбий ривожланишининг ўзгаришларини тадқиқ этиш учун мўлжалланган. Касб психологияда лонгитьюд метод, психобиография, индивиднинг касбий шакланишини монографик тасвирлаш усулларидан кенг фойдаланилади. 
Лонгитьюд метод – бир хил ёшдаги синалувчиларнинг уларни ривожланиши жараёнини кўп маротабали тизимли равишда ўрганишдан иборат. Лонгитьюд методи инсонлардаги турли хусусият ва сифатларни ўрганиш мақсадида йиллар давомида ўтказилади. Лонгитьюд методи психологияда ХХ асрнинг 20-йилларида шакллана бошлади ва асосан психик генезиси ва болалар, ёшлар психик прогнозини илмий жиҳатдан асослаб бериш учун қўлланилган. Кейинги йилларда (20-30 йил давомида ўтказилган) давомли лонгитьюд тадқиқотлари жараёнида деярли қўлланилмаган. 

Лонгитьюд метод бир вақтнинг ўзида бошқа методларни қўлланилишини ҳам назарда тутади. Жумладан, кузатиш, савол-жавоблар, тест, психография, праксимметрия ва ҳоказо. 

Лонгитьюд методи ёрдамида олинган натижалар шахснинг ёшига, иш стажига, тадқиқот ўтказилгандаги ижтимоий иқтисодий шароитларига ҳамда касбий фаолият турига боғлиқ бўлади. Лонгитьюд методини касб психологиясида қўллаш орқали шахс касбий шаклланишининг индивидуал ўзгаришларини ўрганиш имконини беради шунингдек, касбий фаолиятда ривожланиш, обрў-эътибор қозонишнинг йўл-йўриқ ва воситаларини аниқлаш имконини беради.  

Лонгитьюдни қўллашдаги қийинчиликлардан бири синовда иштирок этаётганларни танлаш ҳамда уларнинг сонининг кўплиги ва камлигида билинади. Кейинги муаммо ўлчовлар ўртасидаги оралиқ масофалар ҳисобланади. Бу метод орқали инсонларда тадқиқотлар гоҳида бир йил айрим вақтларда эса ундан ҳам узоқ вақтлар оралиғида  ўтказилган. 

Шахснинг касбий шаклланишини ўрганишда тадқиқот интервали сифатида касбий ривожланиш фазалари ва босқичларини ажратиб олиш мумкин. Лонгитьюд методидаги муаммолардан бири унинг даврийлигини белгилаш бўлиб, бунда у 5-йилдан 50 йилгача давом этиши мумкин. Классик лонгитьюд сифатида 1928 йилдан бугунги кунгача давом этиб келаётган Калифорния лонгитьюдини мисол сифатида келтириш мумкин. 

Лонгитьюд методнинг камчилиги унинг даврийлигидадир. Шахсий ва касбий ўзгаришлар тасодифий ёки драмматик воқеаларга боғлиқ бўлиши мумкин. Йиллар давомида текширилувчилар сонининг қисқариши, ўрганилаётган жараёнларнинг мазмун моҳияти кенгайиб боради. Лонгитьюд методининг қўлланилишини чегараловчи омиллардан бири шахсни ўрганиш учун кўп вақтни кетишидир. Лонгитьюд методининг камчиликларини бошқа психобиографик усулларни қўллаш ёрдамида бартараф этиш мумкин. 

Биографик усул – шахс ҳаёт йўлини ўрганиш ва лойиҳалаштириш усуллари, ҳаётий дастурлар, касбий режалар, касбий шахсий шаклланишининг сценарийларини ишлаб чиқишга йўналтирилган. Биографик усулларга таржимаи ҳол, маълумотларни ўрганиш, касбий меҳнатдан қониқиш ва бошқаларни киритиш мумкин. 

Кавзометрия – Е.И.Головаха ва А.А.Кромиклар томонидан таклиф этилган усул бўлиб, у шахснинг психологик вақти ва ҳаётий субъектив ҳолатларини таҳлилини тадқиқ этиш методи ҳисобланади. Бу интервью қуйидаги жиҳатларни ўз ичига олади: биографик савол-жавоб, муҳим воқеалар рўйхатини тузиш, воқеаларни келтириб чиқарган сабабларини аниқлаш ва бошқалардир. Интервью натижалари кавзометрия  шаклида тасвирланади. 

Кавзометрия касбий муаммо ва инқирозларни ечиш учун қўлланилади. 

Психобиография –шахсларнинг ҳаёт йўлини психологик ўрганиш методи ҳисобланади. Аввал психобиография сиёсатчиларининг обрў-эътиборини, кишиларнинг индивидуал касбий биографияларини ўрганиш мақсадида қўлланилган. Касб психологияда психобиографияни қўллаш орқали шахснинг касбий мақсадларининг пайдо бўлиши, касбий шаклланишдаги инқирозлар ҳақида қимматли маълумотларни олиш имконини беради. 
Анамнез метод – бу инсонинг меҳнат субъекти сифатида ривожланиш тарихи хақидаги маълумотларни йиғади. Бу усул Е.А.Климов томонидан батафсил кўриб чиқилган. Касбий анамнез меҳнат мотивларини ўрганиш, танқидий воқеаларни аниқлаш, касбий фаолиятда обрў-эътибор қозонишни олдиндан ташхис қилишда қўлланилади. Анамнезтик тадқиқот ўз ичига суҳбат тизимини олгани учун, суҳбат методига қўйиладиган талаблар бу усулга ҳам тадбиқ этилади. 

ПРАКСИММЕТРИК УСУЛЛАР

Фаолият маҳсулотлари ва жараёнларини таҳлил этиш йўллари бўлиб, унга Б.Г.Ананьев хронометрия, професиография, бажарилган ишлар ва буюмлар баҳосини изоҳлашларни киритади. Касб психологиясининг бу гуруҳидан қуйидаги усуллар муҳим аҳамиятга эга. 
Топшриқлар таҳлили – бу кузатилаётган инсон ва унинг яширин касбий хулқининг йўналганлигини психологик жиҳатларини тадқиқ қилиш методидир. Топшириқларни таҳлил этиш метод Ф.Тейлор томонидан ишлаб чиқилган бўлиб, тасвирлаш ва таҳлил этиш мақсадида қўлланилган.

Топшириқларни таҳлил этиш ҳамда бажарилган ишларни таҳлил этиш методи ҳам муҳандислик психологиясида кенг қўлланилади. 
Е.Мак-Кормик ва унинг касбдошлари металлургия саноатига хос бўлган 250 та касб турларини таҳлил этиш учун фаолиятлар рўйхатини ишлаб чиқишди. Олинган маълумотларни факторли таҳлил қилиш йўли билан қайта ишлаш орқали 14 та омил ажратилди ва бу омиллар “позицион таҳлил сўровномаси”ни лойиҳалаштиришга асос бўлди (РАQ).
РАQ 187 элементдан иборат бўлиб, улар меҳнат хулқининг асосий шакллари ҳамда турли жиҳатларини ўз ичига олади. Айрим жиҳатларга тегишли мисолларни келтирамиз: ёзма топшириқни кўрсатмасига асосланган ҳолда бажариш, клавиатурадан фойдаланиш, консултацияларда қўл остидаги ишчилар миқдори ва бошқалар.

РАQ методи асосида тўпланган маълумотларни таҳлил этишда тадқиқотчи ҳар бир бўлимлар бўйича жавобларни олади. Таъкидлаш керакки, РАQ – топшириқлар эмас, балки бажарилган ишлар таҳлили методи бўлиб, ишчиларни танлаш муаммосини ҳал этишда қўлланилади. РАQ ишчиларни ўқитиш, малака ошириш ва маъмурий жиҳатдан ўзгаришларида қўлланилади. 

Касбий таҳлилнинг яна бир муаммоси критик воқеалар методдир. Унинг моҳияти шунда-ки, тадқиқотчи ишчининг қониқарсиз хулқини тасвирлайди. 


Ҳужжатларни ўрганиш метод – меҳнат жараёни ишчилар таркиби, уларнинг касбий тайёргарлиги ва малакаси тўғрисидаги объектив маълумотларни йиғиш методи ҳисобланади. Бу маълумотлар қуйидаги ҳужжатлардан олинади: 

-    Ишчилар ҳаракатларини тасвирловчи технологик карталар, ишнинг бажарилиш усулларини сифатига қуйиладиган талаблар; 

  -     Инсонга психофизиологик ва психологик таъсир кўрсатадиган асбоб-ускуналарнинг техник тавсифномаси;

  -     Ёши, стажи, маълумоти, касбий тайёргарлиги, кадрлар қўнимсизлиги унинг сабаблари ва ҳоказолар хақидаги маълумотлар;

  -   Ишлаб чиқаришдаги авариялар ва травмалар шунингдек, ишчилар соғлигининг ҳолати тўғрисидаги маълумот. 


Меҳнат метод – бу касбий фаолиятни тўғридан-тўғри иш жойида ўрганишга қаратилган тадқиқот методидир. Касбий фаолиятни эгаллаган ва бажарувчиси сифатида психолог ҳам тадқиқотчи ҳам ишчи сифатида фаолият олиб боради. Ҳар бир иш кунидан кейин стандартлашган схема бўйича баённома тўлдирилади. Иш жойида тадқиқот олиб бориш усуллари самаралироқ ҳисобланади. Тадқиқотчи стандарт кузатиш чизмаси асосида ишчининг фаолиятини ўрганади. Бу усулларнинг афзаллиги касбий реаликка максимал даражада яқин бўлишидадир. 

Кузатиш методи

Аввало методлар ҳақида икки оғиз сўз. Метод сўзи - юнонча mеthоdоs бўлиб тадқиқот, текшириш деган маънони беради. Назаримизда юқоридагиларга яна йўл, усул сўзларини ҳам киритиш мумкин. Методлар
тадқиқот ишларида ҳам, билим беришда ҳам қўлланилади. Ушбу бобда билим бериш методлари ҳақида эмас, балки фан учун, унинг ривожланиши учун зарур бўлган маълумотларни тўплашдаги қўлланиладиган тадқиқот методалари ҳақида сўз боради.
Психология фанининг эмпирик (амалий методлари туркумидан муҳим ўрин эгаллаган диагностик хусусиятли методларидан бири - кузатиш методидир. Мазкур метод фанимизнинг энг қадимги тадқиқот воситаси бўлиб ҳисобланиб, узоқ ўтмиш замонидан то ҳозирги давргача илмий изланувчиларнинг асосий текширув қуролларидан бири бўлиб, кенг кўламда фойдаланиб келинмоқда. Лекин бугунги кунда унинг объекти, кўлами янада кенгайди, мураккаб психологик жараёнлар, ҳолатлар, ҳодисалар, кечинмалар,    фаолият    ва    муомала    хусусиятлари ўрганиш  имконияти    туғилди,    сифат   ҳамда   мазмун жиҳатидан катта ўзгаришлар юзага келди.

    Кузатишнинг технологияси такомиллашди, унинг янги шакллари,   воситалари,   усуллари   пайдо   бўлди, холисоналик (объективлик)        даражаси        ортди, ишончлилигини     ифодаловчи     мезонлар,     ўлчовлар яратилди. Бунинг   натижасида    кузатиш    психология фанининг    универсал    тадқиқот   методлари    қаторига кириб, унинг барча соҳаларида қўлланилмоқда, айниқса, татбиқий имкониятининг   юксаклиги,   статистик ҳисоблашга   берилувчанлиги   хусусияти   билан   бошқа методлардан ажралиб туради.
Юқоридаги мулоҳазалардан келиб чиққан ҳолда унинг ёритилмай қолиб кетган     жиҳатлари,     таркиблари,     ёрдамчи жабҳалари юзасидан мулоҳаза юритамиз.


Кузатиш методининг
технологияси қуйидагилардан ташкил топади:


- воқелик   (атроф   -   муҳит,   инсон   шахси)ни кузатиш оқимини   муайян   қисмларга, йўналишларга ажратиш  (немисча - лотинча   «квантификациялаш», яъни  зарур,    биринча   даражали    жиҳатларини саралаш);
- кузатишнинг кўлами (ҳажми), хусусияти ва ўзига хослигини      аниқлаш,      яъни      унинг      нималарга қаратилганини белгилаб олиш;


- кузатиш жараёнида барча ҳолат, ҳодиса, аломат ва ташқи қиёфа, кўринишнинг ўзига хослигини қайд қилиш (уларни ёзма нутқда ифодалаш, яъни французча - лотинча «фиксациялаш»);

- кузатиш давомида тўпланган омиллар, маълумотлар, натижаларни математик статистик методлар ёрдами билан ҳисоблаб чиқиш ва миқдорий таҳлил якунлари бўйича психологик сифат талқинини амалга ошириш.
Психологик кузатиш  олиб  боришдан  кўзланган мақсад мана булардан иборат: 

  - кузатилувчи вазият, ҳолат ва объектни максадга мувофиқ танлаш, унинг оқилона эканлигига ишонч ҳосил қилиш;

- кузатишнинг   дастурини   ишлаб   чиқиш,  уни амалиётга   татбиқ   қилиш,    схематик   ифодаланишни яратиш,    йиғилган   натижаларни   чизма   асосида акс эттириш.


Кузатишнинг   объекти    ва    предмети    қуйидаги тузилишга эга:

· кузатишнинг объекти - инсон, гуруҳ, жамоа, шахслараро     муносабатлар,     эмоционал  - ҳиссий  кечинмалар,    ҳайвонот    олами,    шахснинг   фаолияти ижодиёти, муомаласи кабиларни ўрганишдан иборатдир.

· кузатишнинг предмети - инсоннинг хилма-хил ҳолати, жараёни, ҳаракатининг кучи, жадаллиги узлуксизлиги, динамикаси, ўзига хослиги, унинг ҳамкорликдаги ҳаракати, ундаги онглилик, онгсизлик, онгости ҳолатларининг кечиши, фаолият ва муомала кабиларни экстериоризациялашдан ташкил топгандир.

· амалий ва гностик ҳолатлар; нутқ актлари: маъноси, мазмуни, моҳияти, йўналиши, частотаси, ритмикаси, темпи, амплитудаси, давомийлиги, интенсивлиги, экспрессивлиги, унинг лексикаси, грамматикаси, фонетикаси, лингвистик қурилиши ва бошқалар;


· новербал нутқ ифодасини: мимика, пантомима ва вокал мимикаси (мусиқа маъносини тана аъзолари орқали ифодалаш);

· вегетатив реакцияларнинг кўриниши: рангни қизариши,     оқариши,     терлаш,     нафас     олишнинг тезлашуви, секинлашуви ва қийинлашуви.
|

Кузатишнинг босқичма – босқичлилиги,
тадрижийлиги (иерархияси) таркиблари қуйидагилардан
ташкил топади:


-
кузатишнинг   мақсади,   вазифалари,   дастури, қайдномаси:   бунда  умумий   талабларга  риоя   қилиш, яхлит   қайд   қилиш,    кундалик,   техника   воситалари (фактик ҳолатлар), натижаларнинг таҳлили, талқини ва ғояларни  илгари суриш.

          Кузатишни ифодалаш услублари: тажрибаларда
тўпланган маълумотларни аломат, белги ва символика орқали акс эттириш   (пиктограмма,   чизги,   жадвал, анаграмма) ва  турли  шакл, хусусиятли   баённомалар, қайдномалар юзага келтириш.
         Психология фанида кузатишнинг қуйидаги турларидан фойдаланиш мумкин: изчил, эпизодли, дала шароитли, лабораториявий - сунъий, табиий, хронологияли, даврий, бир мартали кабилар.

          Инсоннинг   меҳнат    фаолиятини   кузатишда қуйидаги воситаларни қўллаш мақсадга мувофиқ:


- Ф.Гилбертнинг “Иш куни фотографияси” методикаси (расмларда ифодаланган ишчининг ҳаракатини кузатиш, кўздан  кечириш  орқали  уларни таҳлил қилиш (саъи- ҳаракатлар бўйича тизим вужудга келтириш, улардаги ўзгаришларга биноан муайян кетма-кетликда жойлаштириш);


- А.К.Гостевнинг хронокартаси (икки ёки уч марта ярим соатдан сменада ва сменадан кейин текширув ўтказиш);


- талабаларда дарс бошида, ўртасида ва охирида ёки бошқа вазиятларда: ёрдамчи юмуш билан шуғулланиш ҳолати, дам олиш, уйқу ва шу кабилар.

Кузатиш методининг бир неча хил шакллари мавжуд бўлиб, вазифаларига қараб уларнинг ҳар биридан фойдаланиш мумкин: аралашиб яширин кузатиш, кузатилувчининг психологик портретини яратиш, аралашиб ошкора кузатиш (ўсмирларда юқори натижалар беради), хулқ-атвор портретини таҳлил қилиш ва ҳаказо.

         Кузатилган объектни қайд қилишнинг турлари ва воситалари мавжуддир: кундаликлар, фото, видео, киноаппаратларнинг маҳсуллари, воқеликнинг мусаввир томонидан фактик ифодаланиши, таъкидловчи, таъбирловчи, умумлаштирувчи хусусиятлари мажмуаси.

         Кузатиш натижаларини умумлаштиришда маълумотлар миқдор ва сифат жиҳатидан таҳлил қилинади, тажриба якунлари бўйича ғоялар, умумлашмалар, хоссалар, қонуниятлар, механизмлар, ҳолатларнинг илмий психологик талқини амалга оширилади.

         Кузатиш якунида тўпланган маълумотлар илмий ҳисобот сифатида муайян қоидаларга асосланган ҳолда қуйидаги тартибда жойлаштирилади: кириш, методикаларнинг таснифи, натижаларнинг босқичма-босқич таҳлили, уларнинг муҳокамаси, изланишларнинг хотимаси ва хулосалари, амалий хусусиятга эга бўлган тавсиялар, кўрсатмалар берилиши, фойдаланиладиган адабиётлар рўйхати ва ниҳоят иловалар (ҳар бир қисм ўзига хос якунланган, тугалланган маъно англатиши лозим).

         Кузатиш методи ёрдами билан ҳатто низоли (конфликтли) вазиятларни кузатиш ҳам мумкин. Низоли вазиятлар турли-туман бўлишидан қатъий назар кузатиш жараёнида ушбу ҳолатларга эътибор бериш зарур: низонинг моҳиятига кириш, низонинг кучайиши ва унинг ташқи ва ички омиллари, низони пасайтиришга қаратилган таъсир ўтказувчи воситалардан фойдаланганлик, низо ечимининг топилиши, низоли вазият бартараф қилингандан кейинги психологик ҳолатнинг таснифи.

           Кузатиш жараёнида Р.Бейлзанинг интеракция методикасини (баҳс, мунозара жараёнида ўзаро таъсир ўтказиш имкониятини аниқлаш учун)қўллаш ижобий натижалар беради:

· умумий муаммо моҳиятига гуруҳ аъзоларини йўналтириш;

· гуруҳ аъзолари томонидан муаммони ечиш йўлларини баҳолаш;

· баҳс (мунозара, дискуссия) жараёнини назорат қилиш;

· умумий фикрга келиш учун гуруҳий қарор қабул қилиш;

· муаммо ечимига эришишдаги гуруҳ аъзоларининг бирдамлиги ва ҳамжиҳатлиги.

         Кузатиш якунлари бўйича умумпсихологик хулосалар чиқариш, миллий, этнопсихологик, ҳудудий хусусиятларни қатъий равишда шарҳлаш, ёш даврлари, жинсий хусусиятларига тааллуқли мулоҳазалар билдириш- психологик билимларнинг бойишига олиб келади. Тажрибаларда, кузатишларда тўпланган материаллар қийматини ошириш учун вужудга келган барча омилларни психологик таҳлил қилиш, статистик методлардан унумли фойдаланиш зарур, токи бу мезонлар маълумотларнинг илмийлик даражасини юксалтиришга хизмат қилсин.

          Кузатиш натижаларини миқдорий таҳлил қилишда статистик методларни қуйидаги тартибда қўллаш лозим:

· олинган натижаларни фоизлар бўйича ҳисоблаб чиқиш;

· тўпланган маълумотларнинг ўртача арифметик қийматини топиш;

· сон қаторидаги ўртача квадрат оғишни ҳисоблаш (сигма);

· сон қаторидаги миқдорлар тарқоқлигини аниқлаш (дисперсия);

· омиллар ўртасидаги муайян муносабатлар мавжудлигини (корреляцион) таҳлил қилиш;

· маълумотлар, методикалар ишончлилик даражасини аниқлаш учун Стьюдент мезонидан фойдаланиш лозим.

Тест методи

           Илмий психологик манбаларда қайд қилинишига кўра, интеллект-лотинча сўздан олинган бўлиб, у одатда ақл-идрок, англаш, тушуниш, фаҳмлаш деган маънони англатади. Бизнингча, интеллект шахснинг муайян даражада мустаҳкам, барқарор ақлий қобилиятлари мажмуаси тузилишидан иборатдир.

Ўз даврида АҚШлик психолог Ф.Фример интеллект олтита таркибдан иборат, деган ғояни илгари суради ва уларни қуйидагича тартибда жойлашувини кўрсатиб ўтади:

· сонли
операцияларига
нисбатан қобилиятлилик;

· луғат бойлиги кўлами;

· геометрик  шакллар   ўртасидаги  ўхшашлик ва фарқли    томонларини    ажратишга    нисбатан уқувчанлик;

· шахс нутқининг тезлиги ёки суръати;

· шахснинг    фикрлашга,    мулоҳаза    юритишга нисбатан қобилиятлилиги;

· хотиранинг маҳсулдорлиги ёки ноёб хислатлилиги.


Яна бир салоҳиятли психолог Л.Тёрстоун умумий интеллектнинг турли жабҳаларини тадқиқ қилиб, уларни умумлаштириб «бирламчи ақлий потенциялар» деб атайди. Муаллиф етти хилдаги потенциялар ўзаро фарқланишини таъқидлаб ўтади:

· инсоннинг ҳисоблаш қобилияти кўрсаткичи;

· оғзаки сўзни ихчам ифодалашининг кўрсаткичи, нутқ ёрдами билан тез ўқиш ҳадисини эгаллаганлиги;

· оғзаки маълумотларни тўла идрок қилиш ёки идрок қилинган сўзларни тушуниш, англаш;

· фазовий операцияларни амалга ошириш имконияти ёки шахснинг чамалаш қобилияти (уқувчанлиги);

· хотиранинг мустаҳкамлиги ёки унинг барқарорлиги;

· фикрлашга,
мунозара
юритишга  қобилиятлилик;

· шахс идрок қилишининг тезлиги ёки унинг суръати.

Француз психологи Т.Рибо идрок кўламининг кенгайиши, билимларнинг кўпайиши, диққатни бир вақтнинг ўзида бир неча объектга қарата олиш – инсон интеллекти тараққиётига олиб келади ва у уч босқичдан иборат бўлиши мумкин эканлигини таъкидлайди:
- шахс имитацияси ёки унинг ташқи тақлиди,

- инсон
идентификацияси
(ўқувчининг билимларини ўзига сингдириш жараёни, унинг шахсий фазилатлари ва хусусиятларини ўзлаштириб бориш ва бошқалар),

 - рефлексия (инсон ўзини - ўзи англаш ҳамда бўлғуси фаолиятни амалга ошириш, муайян режалар тузиш, уларни мақсадга мувофиқ ҳаёт ва фаолиятга татбиқ этиш имкониятлари туғилиши кабилар).


Ш.Бюлер интеллектуал тараққиёт қуйидаги босқичлардан иборат бўлиши шарт деб ҳисоблайди:

- синкретизм (тушунчаларни бир - биридан ажрата олмаслик ҳолати);
- агглютинизм (мактаб ёшига яқин болаларда фантазиянинг кучайиши, вақтни ноадекват, нотўғри идрок қилиш, ҳар бир образларни муайян бўлакларига биноан бир умумиятга яхлитлаш, бирлаштириш);
· хаёлот (ижодий хаёл) ёрдамида инсон ўзи туғилиб ўсган Ватанига бирон - бир жиҳатдан ёрдам бериши;

· реалия (реализм, яъни атроф муҳитдаги нарса ва ҳодисаларга нисбатан яққол тузилмани яратиш, турмуш тажрибаларига мумкин қадар яқинлашиб келишдан иборат фикрлашнинг кўриниши сингари).

Жаҳон психологлари тўплаган илмий материалларни умумлаштириб интеллект муаммосини тадқиқ килишда диққат - эътиборни қуйидаги омилларга қаратиш лозим деб ҳисоблаймиз:

· интеллектнинг ёш давр хусусиятларига боғлиқлиги;

· жинс хусусиятига ва фарзанд дунёга келиш тартибига алоқадорлиги;

· миллат, этнос, элат ва халққа тааллуқлилиги ;

· оиланинг    ижтимоий - иқтисодий    статуси билан уйғунлашуви;

· ота - оналарнинг маълумотлилиги, ижтимоий келиб чиқиши;

· биологик шартланган шахс фазилатлари, сифатлари, хислатлари қанчалик роль ўйнаши ва ҳоказолар.


Узлуксиз равишда ўтказилган изланишлар натижасида психология фанида бир қатор илмий назариялар (концепциялар) вужудга келдики, уларни ҳар қайсиси интеллект муаммосини ўзига хос тарзда тушунтиришга ва талқин қилишга олиб келади:

· муаммо ечими услуби ва стратегияси;

· интеллектуал операциялар тизими ёки тузилмаси;

· вазиятларга нисбатан алоҳида ёндашишнинг самарадорлиги ёки маҳсулдорлиги (маънавий, миқдорий ва мантиқий жабҳалар), унинг функционал томонлари, йўналишлари;

· алоҳида,        яккаҳол        ёндашиш,        билиш жараёнининг шахсдан фаолликни тақозо этиш хусусияти, ҳолати;

· когнитив   услуб   шаклланиши   имконияти бошқалар.

Шахсий кузатишларимизга қараганда, интеллект тараққиёти мана бундай омиллар билан узвий боғлик эканлиги кўзга яққол ташланади:

· билиш, ўқиш мотивларининг англашилган ҳамда юксак регулятив даражаларининг мавжудлиги, барқарорлиги, пухталиги;

· янгиликни қидириш, муаммо ечимини топиш, муайян воситалар танлаш ҳамда тадқиқий ижодий фаоллик намоён бўлиши;

· мустақил ечишларга эришиш эҳтимоллик даражасининг юксаклиги;

· илгарилаб кетиб ечиш имконининг мавжудлиги ва «айтиб бериш», луқма ташлаш жараёнида эркинлик, қўрқинч ҳиссининг йўқлиги;

· юксак нафосат ва дид тимсоли ҳамда намунасини   яратишга
 нисбатан қобилиятлилик, уларни баҳолаш ва ўлчаш
функциясининг
туғилиши,
унинг бошқарувчанлиги.


Инсониятнинг   тарихий   ривожланиш   жараёнида интеллект 
деб аталмиш феноменни ўрганиш борасида кўпгина ишлар қилинган. Шулардан бири интеллектни ўрганиш тестларидир. Кўпгина мумтоз тестлар шахснинг интеллект  даражасини  аниқлашда  муҳим  роль  ўйнаб келмоқда.
Булар  қаторига Стенфорд-Бинэ  шкаласини келтириб    ўтиш    мумкин.    Стенфорд-Бинэ    шкаласи қизиқарли топшириқ ва масалалардан тузилган бўлиб, текширилувчиларнинг
ёшига
қараб тақсимлангандир. Биз қуйида ана шу интеллект тест сўровномаларидан   намуналар   келтирамиз   ва   уларни шарҳлаб беришга ҳаракат қиламиз.

I. 4 ёшли  болалар учун  (ҳар бир  вазифани бажариш вақти 2 ой):

- ҳар   хил    узунликда   кесилган    шакллар    ва нарсаларни таққослаш;

- турли типдаги шакллар ўртасидаги фарқларни аниқлаш;

- 4та танга пулни санаб чиқиш;
- квадрат чиз ва уни изоҳлаб, тушунтир;
- берилган саволларга тўғри, аниқ ва тушунарли қилиб     жавоб     қайтариш     талаб     этилади,
- ташқаридан ёрдам бериш ман қилинади;
- тўртта   рақамни    тўғри   ва   тескари    санаш, такрорлаш талаб қилинади.

II. 9 ёшли болалар учун (бажариш муддати 2 ой давомида):
· бугунги кун, ҳафта, ой, йил номларини айтиб чиқиш, тушунтириш;

· 5та жисм ёки предметни гуруҳларга ажратиш (белгисига қараб);

· хариддан кейин қайтим берилишини изоҳлаш;

- 4та рақамни тескарисига такрорлаш;

- берилган 3 та сўздан гап тузиш (бола, дарё, копток);

- учта ҳар хил сўзга қофия танлаш;

- маълумки, ҳар қандай психологик тестнинг диагностик аҳамияти унинг бир қанча умумий талабларни қониқтиришга боғлиқдир, жумладан, стандартлаштириш, ишончлилик, валидлик. Ана шу талабларга суянган ҳолда Стенфорд – Бинэ шкаласини ҳам таҳлил қилиб чиқамиз.


Ушбу шкала тадқиқотчилар учун ҳам ҳар томонлама яхши, қулай ва ихчам қилиб тайёрланган. У барча учун тушунарли бўлган кўрсатмага ва миқдорий жиҳатдан натижаларни ишлаб чиқиш, ҳисоблаш ишланмасига эга. Тестларнинг ҳар бирида уни ўтказиш йўллари, вақтнинг тақсимланиши, текширилувчиларга бериладиган оғзаки кўрсатма ва тегишли кўрсатмалар, саволларни изоҳлаш усуллари батафсил айтиб ўтилган. Стенфорд-Бинэ тести катталар учун ҳамда унча ёши юқори бўлмаган синалувчилар учун ишончлидир. Лекин болалик давридан тортиб то ўспиринлик ёшигача ўзгариб боради. Масалан, икки ярим ёшдан беш ёшгача ишончлилик коэффициентлари 0,33 (140-149 балл бўлганлиги учун)дан0,91 (60-69 балл йиққанлар учун)гача; 6 ёшдан 13 ёшгача бўлган болалар ва ўқувчиларда ишончлилик коэффициентлари 0,91 (140-149 гача балл тўплаганлиги учун)дан 0,98 (60-69 балл олганлиги учун)гача ўзгариб туради. Шуни алоҳида таъкидлаб ўтиш жоизки, Стенфорд-Бинэ тестига киритилган ҳар бир савол, топшириқ тестнинг олдиндан белгиланган мақсадни очишга йўналтирилган бўлиб, пировард натижада мазкур саволлар олдиндан кўзланган мақсадни дарҳол аниқлаб бера олади.


Инсон интеллектуал тараққиётидаги тезкорлик, кутилмаганлик ҳодисалари нафақат моддий негиз хоссалари билан изоҳланади, балки идрок майдонининг пайдо бўлиши, “сунъий” тизимнинг вужудга келиши, фазовий алоқалар, биологик ва психологик имкониятлардан тўлароқ фойдаланиш эвазига моддий асоснинг иккиланувчи “табиий” ва “сунъий” манбалар бош омил эканлигини таъкидлаб ўтиш мақсадга мувофиқ.


Энди синалувчиларнинг интеллектуал тараққиётига таъсир қилувчи ижобий ва салбий омиллар туркуми тўғрисида маълумот бериб ўтамиз:

- билим масканларида замонавий техника воситаларининг мавжудлиги;

- турли хилдаги тўгарак, секция, билим уйлари фаолият кўрсатиши ва унда зарур шароитларнинг яратилганлиги;

- оила муҳитида яратилган моддий ва маънавий шарт-шароитлар ҳамда шахсларни руҳан рағбатлантириш йўлга қўйилганлиги;

- шахслар билан ўзаро мулоқот ўрнатишнинг узлуксизлиги ва оилада шахслараро илиқ психологик муҳитнинг ҳукм суриши;

- турли телевизион баҳслар, зукколик, ижодкорлик, тезкорлик бўйича мусобақалар уюштирилиши ва уларда қатнашиш имконияти яратилганлиги;

- ортиқча информацион ва хабарлар кўламини камайтириш (масалан, автомат ўйинлар, видеолар);

- зарарли одатлар ва қилиқлар билан шуғулланмаслик муаммосининг қўйилиши, унинг ечими (ичиш, чекиш ва бошқалар);

- болалар ва ўқувчиларни рўзғор ишлари билан банд қилиб қўйишлик ва оила муҳитида меҳнатнинг шахслараро оқилона тақсимланганлиги;

- ҳозирги даврда айрим касбларнинг нуфузи камайиб кетаётганлиги туфайли ўқувчилар ва талабалар ўртасида ўқув мотивларига кучли таъсир ўтказаётганлиги;

- коллеж ва олий ўқув юртларида таълим-тарбия тизимини янгича, янги педагогик технологиялар асосида тубдан қуриш зарурияти мавжудлиги;

- ўғил ва қизларда ватанпарварлик ва миллий ифтихор туйғулари барқарорлигини таъминлаш ва уларни шакллантиришнинг энг қулай йўлларини излаб топиш, лоқайдликнинг олдини олиш,

- ўқувчилар ва талабалар ўртасида борлиққа, жамиятга, шахслараро 
муносабатга, исрофгарчиликка, фидоийликка нисбатан қарашларни кескин ўзгартириш масалалари вужудга келмоқда.

Бизнингча, юқорида баъзи бир қусурли ҳолатларнинг олдини олиш учун интеллектуал тестлар моҳиятига миллий ва умумбашарий фазилатлар тўғрисидаги ғояларни сингдириш юқори натижалар беради.

Биография (таржимаи ҳол) методи

Инсон психикасини-руҳиятини тадқиқ қилиш учун унинг ҳаёти, фаолияти, ижодиёти тўғрисида оғзаки ва ёзма маълумотлар одамларнинг таржимаи ҳоли, кундаликлари, хатлари, эсдаликлари муҳим аҳамиятига эга.

Шу билан бирга ўзгалар томонидан тўпланган таржимаи ҳолга алоқадор материаллар: эсдаликлар, хатлар, расмлар, тавсифлар, магнитофон овозлари, фотолавҳалар, ҳужжатли филъмлар, видеокамера тасвири, тақризлар, танбехлар ҳам ўрганилаётган шахсни тўлароқ тасаввур этишга хизмат қилади. Ҳатто шифокорнинг касаллик тарихи ҳужжати ҳам боланинг туғилганидан, ҳам то бошланғич маълумот олгунича давр орлиғида саломатлик даражаси қандай бўлганлиги тўғрисидаги омиллар билан танишиш имконини берадиган материал ҳисобланади.

Таржимаи ҳол методи инсон психикасини суҳбат ва тажриба методлари воситасида ўрганиб бўлмайдиган жиҳатларини    очишда   ёрдам    беради.    Мазкур    метод орқали,  масалан, ижодий хаёл билан боғлиқ жараёнлар: мусиқа,   нафосат,   тасвирий   санъат,   техник ижодиётнинг  нозик турлари  ва  шахснинг маънавият, қадрият, қобилият,   иқтидор,   истеъдод,  салоҳият  каби фазилатлари кузатилади. Инсон онгининг намоён бўлиши, ривожланиши, ўзига  хос  индивидуал  ва ижтимоий    хусусиятлари    атоқли    шахслар   билдирган мулоҳазаларида,  асарларида    ўз    ифодасини  топади. Алломалар тўғрисидаги маълумотлар замондошлари, издошлари,   сафдошларининг  таърифу - тавсифлари орқали авлоддан - авлодга ўтади. Худди шу ижтимоий узлуксизлик    натижасида    аждодлар    билан    авлодлар  ўртасида ворислик   ҳодисаси   ижтимоий   психологик воқелик вужудга    келади     ва    ижтимоий    тарихий тараққиётнинг уйғунлигини таъминлайди.

Анкета методи

Умумий психологияда кенг қўлланиладиган методлардан бири бўлиб, унда одамларнинг психологик хусусиятлари нарса ва ҳодисаларга нисбатан муносабатлари ўрганилади.

Анкета   одатда   3   хил   бўлиб,   биринчи   хилида англашилган    мотивларни    аниқлашга    мўлжалланган саволлардан иборат бўлади, иккинчи хилида эса фақат биттагина жавоб танлаш шарти билан ҳар бир саволга бир нечтадан тайёр жавоблар ҳам берилади. Учинчи хил анкетада синалувчига ҳавола қилинганда камида тўрт- беш   тўғри   жавоблари   баллар   ёрдамида   баҳоланади. Анкета  методидан  одамларнинг лаёқатларини  муайян соҳага        қизиқишлари        қобилиятларини,        ўзига, тенгдошларига катта ва кичикларига муносабатларини аниқлаш   мақсадида   фойдаланилади.   Анкета   орқали шахсларнинг   характер   хислатлари,   хулқ-атворларини текшириш, сиртдан туриб баҳолаш мумкин.
Тарқатилган анкеталар йиғиб олиниб, электрон қисоблаш машиналари дастурига мувофиқлаштириб атрофлича амалий хулосалар чиқарилади. Анкета методи инсон психикасининг айрим    томонларини   ўрганиш учун бой материал тўплаш   имконини   беради,   лекин унда олинадиган  маълумотлар     доимо     холисона хусусиятга эга бўлавермайди. Бунга йўл қўймаслик учун анкета ичидаги назорат вазифасини бажарувчи тўғри ва қарши саволларни пухта ишлаб чиқариш керак. 


Қуйида анкета   варақасидан   намуна   келтириб ўтамиз.


1. Курсингизда энг юқори обрўга эга бўлган талаба қайси?


2.Сизнингча, курсдошларингиз ичидан ким меҳр ҳис-туйғусини уйғота олади?


З.Ўқиш билан боғлиқ муаммолар юзасидан сиз кимга мурожаат қилишни хоҳлар эдингиз?


4.Шахсий кечинмаларингиз ҳақида сиз ким билан фикр алмашишни истар эдингиз?


5.Ўртоқларингиз ичидан кимни уйингизга меҳмонга астойдил таклиф қила оласиз?


б.Курсдошларингиз
ичида 
ким
билан машғулотларга биргаликда тайёрланишни ёқтирасиз?


7.Қайси курсдошингиз билан суҳбатлашишни асло ёқтирмайсиз?
Социометрия методи
Бу тадқиқот методига АҚШлик Джон Морено асос солган бўлиб, кичик (бирламчи) гуруҳ аъзолари ўртасида эмоционал, ҳиссий муносабатларни бевосита ўрганиш ва даражасини ўлчашда қўлланилади. Мазкур метод ёрдамида муайян гуруҳдаги ҳар бир аъзонинг ўзаро муносабатларини аниқлаш учун унинг фаолиятида ким билан иштирок этиши сўралади. Олинган маълумотлар матрица, график, схема, жадвал, диаграмма шаклида ифодаланади. Улардага микдор кўрсаткичлари гуруҳдаги одамларнинг шахслараро муносабатлари мазмуни юзасидан маълум бир хулоса қилади. Бироқ маълумотлар гуруҳий муносабатларнинг ташқи кўринишини
акс
эттиради
холос.
Уни  такомиллаштириш  мақсадида ҳозирги вақтда психолог олимлар ЯЛ.Коломинский ва И.П.Волков томонидан социометриянинг кичик гуруҳлар психологиясига мослаб ўзгартирилган вариантлари, кўринишлари ишлаб чиқилганки, улар орқали шахсларнинг бир-бирини танлаши мотивларини аниқлаш мумкин. Айниқса социометриянинг ЯЛ.Коломинский ишлаб чиққан ўзгартирилган варианти болалар жамоасидаги шахслараро муносабатлар тўғрисида тўла ахборот беришга ёрдам беради. 

Одатда ўқувчилардан қуйидагича саволларга жавоб бериш талаб қилинади: «Сен саёҳатга ким билан бирга боришни хоҳлайсан?», «Машғулотларга ким билан бирга тайёрланишни истайсан?», «Ким билан қўшни бўлиб яшашни ёқтирасан?» синалувчи ҳар учта жавобдан биттасини «энг маъқул» деб танлаши лозим. Унга аввал, ҳаммадан кўра кўпроқ ким билан бирга бўлишни хоҳласанг, ўшанинг фамилиясини ёз», «агар сен истаган шахс тўғри келмаса, яна ким билан бирга бўлишни истасанг, шунинг фамилиясини ёз», «айтилган шартларга биноан учинчи шахснинг фамилиясини ёз» деб уқтириш мақсадга мувофиқ.
Гуруҳий табақаланишни кўрсатиш учун социограмма тўртта «майдон»га ажратилади. Қизлар доирача билан, ўғил болалар эса учбурчаклар билан белгиланади. Доирача ва учбурчаклар сони фамилиялар сонига тўғри келади. Гуруҳ аъзоларининг ўзаро муносабатлари доирача ва учбурчаклар стрелкалар билан боғланганида ўз ифодасини топади. Энг кўп муносабатга эга бўлган синалувчи доиранинг марказидан ўрин олади. У гуруҳ аъзоларининг энг ёқимтойи ҳисобланади. Шахслар билан алоқа ўрнатмаган синалувчи доиранинг энг четидан жой олади. Оралиқдаги «майдон»ларга ўртача ва ундан камроқ танланган текширилувчилар жойлаштирилади. Шу йўл билан биринчидан шахслараро муносабатнинг даражаси ва кўлами аниқланади, иккинчидан қизлар билан      ўғил      болалар      ўртасидаги      кўрсаткичлар таққосланади. Натижаларига       қараб       гуруҳдаги муносабатлар ва уларнинг ўзига хослиги,  психологик механизмлари, барқарорлиги,    пухталиги,   ўзаро   бир-бирини тақозо этувчанлиги      ҳақида      хулосалар чиқарилади. Шу билан бирга назарий ва методологик аҳамиятга молик ғоялар, қонуниятлар илгари сурилади, амалий  кўрсатмалар      берилади,      аниқ     тавсиялар билдирилади, мавзунинг тадқиқот истиқболи тўғрисида мулоҳазалар юритилади.

Фаолият маҳсулини таҳлил қилиш методи
Бу     метод      психологияда     инсон     хотираси, тафаккури,   қобилияти   ва   хаёлининг   хусусиятларини аниқлаш   мақсадида   кенг   қўлланилади.   Одам   чизган расмлар,     ясаган     ўйинчоқлар,     моделлар,     тўқиган нарсалар, тиккан қўғирчоқлар, тўқиб, сўзлаб берилган ҳикоялар, техник конструкциялар схемасини тушуниш кабиларни таҳлил қилиш орқали уларнинг мантиқий хотираси,   тафаккури,   бадиий   ва   адабий   қобилияти, ижодий  хаёли,   техник  ижоди  юзасидан   материаллар тўплаш   мумкин.    Мазкур   методда   ижод   маҳсулини яратган жисмоний   шахс   бевосита  иштирок  этмайди. Текширилувчи   билан   текширувчи   ўртасида   мулоқот ўрнатиш учун шахснинг психикаси тўғрисида сиртдан муайян    ҳукм    ва    хулоса    чиқарилади.    Текширувчи (ўқитувчи,   мураббий,   психолог)   эксперт   тариқасида шахслар    ижодиётига    баҳо    беради,    бунда    меҳнат маҳсулининг  шакли,   мазмуни,   сифати,   оригиналлиги, ҳажми,    хусусияти    билан    кескин    

ПСИХОМЕТРИК УСУЛЛАР
Психометрия-психик воқеа ва ҳодисаларнинг миқдорий томонининг нисбати ва тавсифларини ўрганади. Психометриянинг муҳим белгиси психик жараёнларнинг индивидуал фарқлар, эмпирик далиллар динамикасини, параметрларини ўлчаш технологиясининг стандартлашганлигидир. Психометрия ишончлилиги билан ажралиб турувчи психодиагностик методикаларини яратишга йўналтирилган. Психометрик усуллар таркибига психологик тест ҳам киради. 
ТЕСТ – психологик диагностика метод бўлиб, у маълум маънога эга бўлган стандарт савол ва масалалардан иборат. Тест интеллектуал ва махсус қобилиятларини, шахснинг психофизиологик хусусиятлари ва сифатларининг ривожланишини, касбий лаёқатни аниқлаш, касбий экспертиза ва реабилитация шунингдек, касбий маслаҳатлар жараёнида қўлланилади. 
Тест ўтказиш 3 босқичга ажратилади:

 - тест, саволномасини танлаш (тадқиқот масаласи билан белгиланади); 

 - тест ўтказишда этика нормаларига риоя қилган ҳолда кўрсатмага мувофиқ ташкил этиш;

 - олинган маълумотларни қайта ишлаш ва натижаларни ўрганиш.

Касб психологиясида махсус қобилиятларнинг диагностикаси ва касбий ютуқлар муҳим аҳамият касб этади. Анъанавий интеллектуал тестлар академик қобилиятларни ўрганишга қаратилган. Вакант (бўш) ўринларга номзодларни касбий танлови учун ишончли усулларга бўлган эҳтиёж психологларни махсус қобилиятларни диагностика қилиш учун тест ишлаб чиқилди. Ишлаб чиқаришнинг турли соҳалари ишчиларнинг олдига  ўзига хос талабларни қўяди. Касбий танлов, касбий маслаҳат, кадрларни жойлашуви, вакант ишчи ўринларини тўлдириш мақсадида муҳим касбий психофизиологик хусусиятлар, психологик сифатлар, касбий малакаларни аниқлаш имконини берувчи тестлар бўлиши лозим. 

Касбий ютуқлар тести фаолиятнинг маълум бир турини эгаллаш даражасини ўлчаш ёки касбий тайёргарлик натижаларини ташхис қилиш мақсадида қўлланилади.

Махсус қобилиятлар тести асосан касбий танлов учун қўлланилади. Айниқса, сенсор қобилиятлар диагностикаси хусусиятларини кўриб чиқамиз. Кўпгина, касблар сенсор соҳанинг хусусан кўриш ва эшитишнинг юқори даражада ривожланишини талаб қилади. Визуал қобилиятлар тести муҳим касбий белгиларга боғлиқ ҳолда кўриш ўткирлигини, рангларни фарқлай олиш ва уларнинг ички хусусиятлари ўртасидаги боғлиқликлар даражасини аниқлайди. Энг кенг тарқалган кўз ўткирлигини аниқлаб берувчи тест - синовда иштирок этаётган синалувчиларга босма ҳарфлар тасвирланган жадвал кўрсатилади ва тадқиқотчи томонидан кўрсатилаётган ҳарфларни аниқлаш керак бўлади. 

Эшитиш қобилиятларини аниқлашда овоз, сигнал кўп ҳолларда одам овози эшиттирилади. Чуқурроқ ўрганилиши мақсадида масалан, мусиқий эшитиш қобилиятини аниқлаш тестлари қўлланилади.

Ҳаракат қобилиятларини диагностика қилиш-ҳаракат реакцияларини тасвирлаш ва координата тезлигини аниқлаш мақсадида қўлланилади. Бундай ҳолларда биз сенсомотор диагностикасини назарда тутишимиз керак, чунки аксарият ҳолларда бу кўриш орқали бажарилади. Чет элда бармоқлар маҳоратини, буюмларни ўйната олиш тезлиги, қўл мустаҳкамлиги, реакция вақти, қўл ҳаракатининг тезлигини таҳлил этувчи тестлар кенг тарқалган.

Мотор тестига мисол келтирамиз. Бунда тадқиқотда иштирок этаётганларнинг олдига икки сериядан иборат бўлган тўғри бурчакли тахта қўйилади. Ҳар қайси сериясида 48 тадан тешик бўлиб, сериялардан биридаги тешиклар цилиндрли стерженлар билан тўлдирилган. Синалувчиларга имкон қадар стержинларни бошқа сериялардаги тешикларга олиб ўтиш таклиф қилинади. Бундай тадқиқотда иштирок этаётган киши маълум вақт давомида ишнинг қанча қисмини бажара олгани ҳисобга олинади.

Шунингдек, ишчилар касбий танловида техник қобилиятлар тести муҳим ўрин эгаллайди. Техник қобилиятлар деганда – мураккаб интеллектуал қобилиятлар тушунилади. Бу қобилиятлар ўз ичига кенг тасаввурлар, техник салоҳият ва сенсомотор малакаларини қамраб олади. Техник қобилиятлар тести – инженерлар, механикларни касбий танловида кенг доирада қўлланилади. Бу борада А.А.Бекнет ва Миннесотски тестлари кенг тарқалган.

Махсус қобилиятларнинг сўнгги гуруҳига А.Анастази касбийлашган қобилиятларни киритади. Уларни ўлчаш учун тузилган тестлар фаолиятнинг маълум касб соҳасида шакллантирилади. АҚШда Миннисота штатида концелария тести кенг оммалашган бўлиб, тартибни қабул қилиш тезлиги, ишбилармонлик атамалар рўйхатини билиши, эшитиши, хабардорлик, саводхонлик чиройли нутққа эгалик каби қобилиятларни аниқлаб беради.

Касбийлашган қобилиятларга шунингдек, бадиий, мусиқавий, тадқиқий конструкторлик, ишбилармонлик, ижтимоий ва ижрочилик қобилиятлари киради. 

Ютуқлар тести синовдагиларнинг маълум билим, кўникма ва малакаларини эгалланганлик даражасини аниқлаб беради. Иқтидор тестларидан фарқли равишда улар махсус таълим дастурларининг касбий тайёргарликнинг маълум самарадорлигига, касб  эгаллашга бўлган таъсирини ўлчайди. Бошқача қилиб айтганда, ютуқлар тести асосан индивиднинг таълим якунидаги сўнгги муваффақиятларини баҳолашга йўналтирилган.

Инсонларда ютуқлар тестининг 3 та шаклини қўллашади: ҳаракат тестлари, ёзма ва оғзаки тестлар. Бу тестларда аниқ касбий фаолиятда энг муҳим бўлган бир қатор топшириқларни бажариш талаб этилади. Ҳаракат тестлари идоравий касбларда (техник котиба, машинистка, стенографист ва ҳоказоларда) кенг қўлланилади. 
Ютуқларнинг ёзма тестлари махсус билимлар яъни, саводхонлик учун муҳим бўлган касбларда ишлатилади. Мазкур тестлар асосий тушунчалар, мавзулардаги синфий белгилар, техник тавсифлар, формулаларни ўрганилганлигини ўлчашга йўналтирган. Стандартлашган баҳолаш шакли объектив ҳаракатга эга бўлиб, гуруҳий  ишлашга имкон беради ва кўп вақтни талаб этмайди.

Касбий ютуқларнинг оғзаки тестлари – махсус касбий билимларга тегишли бўлган стандартлашган саволлар сериясидан иборат. Саволлар касбий фаолиятни таҳлил этиш, малакали ишчиларни кузатиш ва ҳар қайси саволнинг муҳимлилиги асосида танланади. 

Ютуқлар тестларини касбий салоҳиятни баҳолаш мақсадида қўлланиши АҚШда психологлар аттестацияси тажрибасидан кўриш мумкин. 

Психологликка имтиҳон топшириш учун номзодлар университетнинг психолог маълумотга эга бўлишлари ва дипломли психолог сифатида 2 йил ишлаган бўлишлари шарт. Имтиҳон икки қисимдан иборат.

Еттита фаолият соҳаси бўйича 100 та топшириқни бажариш: клиник психологик, ривожланиш психологияси, умумий экспериментал психология, тест ва статистик таҳлил, ижтимоий психология ва психологик консултация. 

Бешта саволга тасвирий жавоблар бериш, улардан биттаси – тадқиқот методологияси бўйича ва 4 таси санаб ўтилган 7 та фаолият соҳаларининг 2 таси бўйича ҳамда бу соҳалардан қайси биридан топширишини номзоднинг ўзи танлайди. 

Ҳар қайси штатда психолог унвонини ва амалий фаолиятга линцензия беришнинг ўзига хос қонун-қоидалари мавжуд. Аммо уларнинг ҳаммаси ўзларни психолог деб номловчи салоҳиятсиз психологлардан жамиятни чегаралаш мақсадига қаратилган.  

Ютуқлар тестининг кенг тарқалиши улар мутахассисларга, ишчи касбий тайёргарлик даражасини аниқлаш ҳамда шахсда касбий танлашни кузатиш ва касбий ютуқларни башорат қилиш имконини беради. 

ЭКСПЕРИМЕНТАЛ УСУЛЛАР (ТАЖРИБА УСУЛЛАРИ)

Эксперимент метод – психологик реаллик механизми ва қонуниятларини ўрганиш бўйича асосий метод ҳисобланади. Унинг асосий моҳияти назорат қилинадиган ва бошқариладиган шароитларда янги илмий билимларни олишга қаратилган. Экспериментнинг асосий номутахассислик вазифаси – сабаб-натижа алоқаларини ўрганиш ва психологик жарёнлар ва ҳодисаларни тушунтиришдан иборат. Эксперимент ўтказишда фарқ ва розилик қоидасини қўллайдилар (Ж.С.Милл) А, Б гуруҳ воқеалар гуруҳи кетидан Д воқеаси келса аммо Б, В кетидан А келмаса, унда А, а, нинг сабабидир. Иккала воқеалар гуруҳидан биринчиси экспериментал сифатида кўриб чиқилади, иккинчиси – назорат гуруҳи деб кўрилади. Уларни ягона фарқловчи воқеа мустақил ўзгарувчи дейилади ва у жараённинг давомида турли ўзгаришларга дуч келиш мумкин.

Энг тарқалган эксперимент модели қуйидаги жадвалда кўрсатилган бўлиб, унда тадқиқотчи таҳлил натижаларида субъектив баҳолардан фойдаланган ҳолда, яъни х2 х1 дан катта, у2 эса у1 катта деган хулосани таъкидлаб қолмасдан балки, ҳеч бўлмаганда умумий ҳолларда қай даражада катталигини аниқлаши керак бўлади. Акс ҳолда, эксперимент ва назорат гуруҳларидаги ўзгаришларни тасдиқлашнинг ўзи бўлмайди. 

Эксперимент модели

	Гуруҳ
	Гуруҳнинг экспериментгача ҳолати
	Гуруҳнинг экспериментдан сўнгги ҳолати
	Бўлиб ўтган ўзгаришлар

	Экспериментал назорати
	Х1

У1
	Х2

У2
	Х1 – Х2

У1  - У2


Экспериментал тадқиқотни касбий танлов мисолида кўриб чиқамиз. Корхонада мутахассислар мураккаб механик агрегатларни қабул қилишда ишлаб турган муҳандислар кўп деффектларни ўтказиб юборганликлари сабаб, ишчилар орасидан назоратчиларни танлаш зарурияти келиб чиқади.

Экспериментнинг мазмуни шундан иборат-ки назоратчи учун муҳим бўлган қобилиятларни ташхис қилиб берувчи (диқққатни жамлай олиш, мустақиллик, сенсор фарқлаш даражаси, кенг фикрлаш) тест лойиҳалаштирилади. Тест танловчилар орқали назоратчиларнинг экспериментал гуруҳи тузилди. Экспериментал ва назорат гуруҳи ишларини коррекцион таҳлил қилиш асосида тасдиқлаш, тестнинг самаралилигини ва назоратчиларни танлаш ва тайёрлаш методикасини аниқлаш имконини беради.

Психологик тадқиқотларда эксперимент натижаларини миқдорий ифода қилиш масаласи энг қийин масала ҳисобланади. Шунинг учун миқдорий маълумотлар, одатда, абсолют эмас, балки нисбий аҳамиятга эга. Улар икки гуруҳ даражасини тасдиқлаш имконини беради, аммо ҳар қайсининг абсолют тавсифини аниқлай олмайди. Шундай бўлса-да, психология фани реал ўқув-касбий фаолиятида ўзгаришларни кутмайдиган, имкониятлар берувчи вазиятлар яратиш орқали шахсдаги ўзгаришларни ўлчаш учун турли хил шаклларни яратади.

Экспериментни ўтказишда ўрганилаётган жараён ўтадиган шароитларни кенг миқиёсда ўзгартирилади, ўзгарувчан омиллар таъсирини ажратиш, уларнинг ўзаро алоқасини аниқлаш ва шу тариқа психик ҳодисаларнинг қонуниятлари ва механизмларни ўргатиш мумкин.

Эксперимент методининг муҳим сифати шундаки-ўрганилаётган жараёнига тўғри баҳо бериш, маълумотларнинг миқдорий ҳисобини олиш имконини беради, бу эса тадқиқот натижаларига ишлов бериш муҳим статистик хулоса чиқаришга имкон беради.

Экспериментал усулнинг 3 тури мавжуд: табиий, моделлаштирувчи ва лабаратория экспериментларидир. Табиий эксперимент психик ҳодисаларни одатий табиий шароитларда ўрганишни назарда тутади (дарсда, меҳнат топшириғини бажариш жараёнида ва ҳоказо). Табиий экспериментнинг афзаллиги – тадқиқот мақсадларининг нисбатан яширинлиги, жараённинг норасмий муҳитда ўтиши ва синовдагиларнинг ҳаёти ва фаолиятига бевосита кириб бориши билан белгиланади. 

Моделлаштирувчи эксперимент айрим меҳнат жараёнларининг назарий динамикаси ва мураккаблиги туфайли реал техник мосламаларни одатий иш тартибидаги усулларни ўрганиб бўлмаганлиги туфайли қўлланилади. Бу жараёнлар англанилган ҳолда ўрганилаётган меҳнат жараёнида ишнинг муваффақиятини белгилаб берувчи унинг таркибий қисмларига ажратилади, бу фаолиятни амалга ошириш учун сунъий шароитлар яратилади ва шу тариқа моделлаштирилган шароитларда мураккаб меҳнат жараёни ўрганилади. Моделлаштирувчи эксперимент шахснинг касбий шаклланиш жараёнидаги муҳим касбий сифатларни ўрганишда қўлланилади. Лабаратория эксперимент тадқиқотларни махсус асбоб-ускуналари билан жиҳозланган психологик лабараторияда ўтказишни назарда тутади. Экспериментнинг бу тури одатда элементар психик функцияларни ўрганиш мақсадида қўлланилади яъни, сенсор ва мотор реакциялари танлов реакциялари ва бошқаларни киритиш мумкин. Инсоннинг иш-ҳаракатларини ўрганиш борасида охирги 20 йил мобайнида видеотехника ва турли антик механик мосламалар ривожланишининг юқори даражасига кўтарилган. Бу бир томондан видеога тушириш, стреоскопик тушириш каби усулларни кенг қўллашга олиб келган бўлса, бошқа томондан тайёрлов ишлари яъни, экспериментни ўтказиш ва материалларни таҳлил этиш каби ишларни енгиллаштиришга хизмат қилади.

Видеофоторегистрация методининг универсаллигига қарамай тадқиқотларда ЭҲМ ва бошқа махсус техниканинг қўлланилиши бугунги кунда мураккаб муаммо бўлиб келмоқда. 

Шакллантирувчи эксперимент – бу усулнинг асосий белгиси В.В Давидовнинг “психиканинг у ёки бу эмпирик шаклларининг хусусиятларини оддийгина таъкидлаб эмас, балки уларни фаол моделлаштириб махсус шароитларда намоён этиб, улар моҳиятини очиб бериши” керак деган фикри билан белгиланади.

Шакллантирувчи эксперимент усулларини қўллаш ўқув-касбий жараёнларнинг маълум тавсифларини ўзгартириш ва шу ўзгаришнинг таълим олувчиларнинг ёш, интеллектуал хусусиятларига бўлган таъсири билан боғлиқ. Моҳиятига кўра, бу усул кенг тадқиқот ўтказиш воситаси сифатида бошқа усулларни қўллаш орқали ўтказилади.

Шакллантирувчи эксперимент В.В.Давидов берган тавсифига кўра – биринчидан, кўп сонли яъни, статистик муҳим; иккинчидан, у ёки бу концепцияни юритиш учун амалга ошириладиган; учинчидан узоқ давомли ва ниҳоят педагогик-назариётчи диагностик методистларни ўзаро ҳамжиҳатлилигини таъминлаб берувчи экспериментдир. Шакллантирувчи эксперимент касбий таълимнинг оптимал технологияларида, корхонада касбий тайёргарликнинг самарали методикасида, малака ошириш тизимига инновацион усулларни қўллаш жараёнида фойдаланилади. 

МАТЕМАТИК ИШЛОВ БЕРИШ УСУЛЛАРИ


Миқдорий маълумотларга ишлов бериш усулларига тадқиқот хулосаларини чиқаришнинг статистик усуллари ҳамда улар ўртасидаги маълум алоқаларини аниқлаш, илгари суралган гипотезанинг ҳаққонийлигини текшириш кабилар ҳисобланади. Натижаларга математик ишлов бериш, тадқиқотларнинг исботланганлигини (репрезантлилиги) танлаб беради. 


Сифат кўрсаткичларининг миқдорий ишлов берилганлик билан бир қаторда психологик тадқиқотнинг объектлиги сезиларли даражада оширилади. Тадқиқот усулларининг тўғрилиги нафақат қўлланилган математик аппаратнинг такомиллашганлигига балки, ўрганаётган ҳодиса ва объектларни реал миқдорий тавсифларини қай даражада акс этишига боғлиқ. Бу талабларга риоя этмаслик, математик ўлчовни оддий формулалар ўйинига айлантиради.
 

Таълим ёки тарбиянинг у ёки бу амалларини ёки томонларини баҳолаш учун миқдорий белгиларни топиш – математик муаммо ҳисобланмайди. Бу вазифани тадқиқотчи психологлар ҳал этиши керак. Аммо бу масалани ҳал этиш учун ўлчов усулларининг қўллаш чегаралари ва шароитларини ҳисобга олиб, психологик ҳодисаларни тўғри ўлчаш керак бўлади.

Ўлчов – маълум қоидаларга мувофиқ воқеалар ва объектларга рақамларни қўйиб, ёзиш рақамли тавсифларни, нарса – буюм ва ҳодисаларга қўшилиб ёзилишининг энг оддий метод – уларни қайд этишдир. Қайд этишнинг моҳияти шундаки – қандайдир белгини ажратиб кузатиш ва экспериментда шу белгиси бўлган предмет ёки ҳодиса пайдо бўлса шу ҳолат мунтазам қайд этиб борилади. Масалан, ўқиш сабабларини ўрганишда сўровнома асосида жавобнинг у ёки бу вариантини танланган талабалар сонини аниқлашади қайд этиш натижаларига статистик ишлов бериш ўрганилаётган ҳодисаларга нисбатан айрим муҳим умумлашган ва хулосаларни қилиш имконини беради. Қайд этишнинг муҳим хусусияти шундаки, у психологик – педагогик тадқиқотларда кўп учрайдиган ҳол бўлиб, яъни ўрганилаётган ходисаларнинг белгиларини аниқлаш, имкони бўлмаган ҳолларда ҳам миқдорий жиҳатларини таҳлил қилади. 

Масалан талабаларнинг билим ва малакалари даражасини, у ёки бу маънавий сифатларининг ривожланиши бу таълим методининг самарали даражасини тўғри ўлчаш қийин. Аммо шунга тегишли воқеаларни – хатолар, ўзини тутиши ва ҳоказоларни қайд этиб, бу сифатларнинг маълум миқдорий тавсифини олиш мумкин. Демак, улар пайдо бўлишининг қонуниятларини ўрганиш мумкин.

Маълумотларга миқдорий тавсиф беришнинг кейинги методи – тартибга солиш операциясидир. Унинг моҳияти шундаки, ўрганилаётган ҳодисалар маълум белги ҳажмининг ўсиш ёки пасайиш тартибида жойлашади. Кейин объектларнинг ҳар қайси гуруҳига ўсиш ёки пасайиш қаторидаги бир гуруҳ ўрнига тегишли бўлган сон бўлади. Бу объектларда ўрганилаётган сифатнинг тартибини кўрсатиб берувчи сондир.

Маълумотларни тартибга солгандан кейин уларни гуруҳлашади. Бунинг учун ўрганилаётган сифат маъносини маълум интервали ўлчов белгиси деб қабул қилинади. Ўрганилаётган ҳодисаларда белги маъноси неча марта шу ўлчов бирлиги кузатилаётган объектда намоён этилиши сон билан белгиланади. Маълум сабабларга кўра, математик аппаратни қўллашда ва ўлчовда қийинчиликлар келиб чиқади. 

Ўлчов натижасида олинган миқдорий сифатлар математик статистика усуллари ёрдамида ишлаб чиқилади ва бу эмпирик натижаларни умумлаштиришга “Тасодифий” натижалар сабабини тушунтиришга унга маълум ишонарли изоҳ беришга имкон беради. Амалий психологияда миқдорий маълумотларга ишлов беришнинг энг кенг тарқалган усуллари – дисперсион, корреляцион ва факторли таҳлил усулларидир.

Дисперсион таҳлил – ўрганилаётган ўзгарувчига турли омилларнинг таъсирини таҳлил этиш имконини берувчи статистик усулдир. Дисперсион таҳлилнинг моҳияти шундаки ўрганилаётган сифат мустақил таркибий қисмларга бўлиниб кетади, бу қисмларнинг ҳар бири у ёки бу омилнинг ёки ўзаро алоқанинг таъсирини тавсифлаб беради.

Корреляцион таҳлил – ўрганилаётган сифатлар ёки омиллар алоқасининг шакли, белгиси ёки зичлигини баҳолаш статистик методдир.

Факторли таҳлил – кўп ўлчовли математик статистика метод бўлиб, бу усул статистик жихатдан боғлиқ сифатларни ўрганишда қўлланилади. Бу усул илмий тадқиқотларнинг бошланғич босқичларида сермаҳсул ҳисобланади, чунки бу пайтда ўрганилаётган соҳадаги қонуниятларни ажратиш керак бўлади. Тадқиқотларга математик ишлов беришнинг бошқа метод ҳам мавжуд. Биз энг кўп тарқалган усулларини кўриб чиқдик. Тадқиқот тажрибаси шуни кўрсатадики, математик ишлов бериш кўпгина муҳим психологик тавсифларни, уларнинг алоқалари, муносабатлари, қонуниятларини ўрнатиш ва тасвирлашнинг самарали воситаси ҳисобланади. 

Тадқиқот усулларини тавсифлаш хулосаларида шуни таъкидлаш керакки, айрим усулларни бошқаларига қарама-қарши қўйиш ёки қайсиларинидир имкониятларини абсолютлаштириб бўлмайди. У ёки бу усулни танлаш тадқиқот предмети ва вазифалари билан белгиланади. Ҳар қайси психологик тадқиқотларда ўзаро бир-бирини тўлдирувчи ва ҳаққоний хулосалар чиқариш имконини берувчи усуллар комплекси қўлланилади. 

II Боб. Касб психологияси фанининг шаклланиш тарихи
2.1. Фанининг  шаклланиши  тарихидан
II бобнинг  қисқача мазмуни 
       Касб психологияси фанининг шаклланиш тарихи. Касб психологиясининг  фан сифатида ривожланиш босқичлари.   Шарқ алломалари асарларида касб-ҳунар ва касб танлаш масалаларининг ёритилганлиги ва аҳамияти. 
      Касб психологияси соҳасидаги илмий тадқиқот ишлари.  Ўзбек психологлари тадқиқотларида касб танлаш ва касбга

йўналтириш  масалалари  юзасидан амалга оширилган ишлар. 
     Касб таълими фаолияти ва унга қўйиладиган замонавий талабалар.  Касб таълими фаолияти мазмуни ва унга қўйиладиган талабларнинг моҳияти.
     Касб тушунчаси ва касбларни психологик таснифлаш. Касб тушунчасининг моҳияти, касбларни  психологик  таснифлаш  масаласи.
   Касбларни  психологик тизимлаш. Касбларни психологик тизимлаши касбий қизиқишлар, қобилиятлар ташхисини таъминлаб бериш  масалалари.
Психологиянинг мустақил соҳаси сифатида касб психологиясини шаклланишида бир қанча сиёсий, иқтисодий ва илмий-тадқиқий сабабларнинг ўрни муҳим ҳисобланади. Улар сирасига қуйидаги сабабларни келтириб ўтиш мақсадга мувофиқдир.

1. Тоталитар жамият шароитида кишиларнинг индивидуал психологик хусусиятлари инкор этилган. Асосий эътибор ишлаб чиқариш вазифаларини ечиш учун зарур бўлган ишчиларни тайёрлаш билан боғлиқ ижтимоий буюртмани бажаришга қаратилган. Сиёсий вазиятнинг ўзгариши, мафкуравий қарашларнинг оммалашуви натижасида мустақил ишбилармонлик фаолияти билан шуғулланиш имкониятининг пайдо бўлиши-меҳнатга нисбатан онгли муносабатларни шаклланишига олиб келади. Бу эса ишчиларнинг касбини ўзгартиришга мажбур бўлганда янги иш жойини қидириш, ўзининг рақобатбардошлигини тасдиқлаш учун хулқ-атворининг ўзгаришига олиб келади.

Россиядаги сиёсий ва мафкуравий эркинликлар ишчиларда иккиланиш ва психик зўриқишни келтириб чиқаради. Ишлаб чиқариш муносабатларининг тўғри йўлга қўйилмаганлиги, оғир шароитларни ўзгариши, ишчиларда стресс ҳолатини келтириб чиқаради. Чунки улар бирданига ўз касбий ҳаётлари учун маъсул бўлиб қоладилар.

Меҳнатга лаёқатли аҳоли учун долзарб масалалардан бири бу касбий ҳаёт сценарийсини танлаш, касбий ривожланиш, ишсизлик муаммоси бўлиб қолди. Аммо бу муаммоларни ечимини топишнинг имконияти йўқ эди. Ўз навбатида бу кишиларда бир-бирини психологик қўллаб-қувватлаш ва бир-бирига кўмаклашиш эҳтиёжини юзага келтиради. Шуниси аҳамиятлики, психологиянинг ҳеч бир йўналиши бу муаммолар билан шуғулланмайди, бу эса ўз навбатида мазкур муаммоларни ўрганиш учун янги бир соҳага, яъни касб психологиясининг шаклланишига олиб келади.

2. Бозор иқтисодиётига ўтиш ва ундаги ўзгаришлар, яъни дастлабки пайтларда иқтисодий вазиятлар бир маромда кечаётган эди. Бозор иқтисодиёти шароитида юқори малакали касбий жиҳатидан етук рақобатбардош ишчиларга зарурият сезилмоқда. Бу эса касб танлаш, касбий лаёқатни аниқлаш, кадрлар фаолиятини баҳолаш ва аттестациядан ўтказиш, касбий ривожланиш йўлларини белгилаш, ишчилар малакасини ошириш ва қайта тайёрлаш масалаларига эътиборни қаратиш лозимлигини англатади. Шунинг натижасида корхона ва ташкилотларда ишчилар учун ривожланиш бўлимлари пайдо бўлади. 

Психология фани доирасида шахснинг касб билан ҳамкорлиги юзасидан кўп томонлама тадқиқотлар олиб борилади. Асосан бу муаммолар меҳнат психологияси, педагогик психология ва ёш даврлар психологияси фанлари томонидан ўрганилган. Бу муаммолар ечимининг методологик жиҳатдан асосланиши психология соҳасида олиб борилган фундаментал ишларда акс этган;

· Фаолиятнинг психологик назариясини яратилиши касбий фаолиятга доир тадқиқотлар учун назарий асос бўлади. 

· Шахс борасидаги дифференциал психологик концепциянинг ривожланиши, касбий танлов, касбий маслаҳат, касбий мослашув профессионализацияга доир муаммоларни ҳал қилиш учун асос бўлди. 

· Меҳнат психологияси касбий лаёқат, касбий диагностика, касбий кўникма ва малакаларнинг шаклланиши масалаларини ўрганади. 

· Ёш даврлар психологияси шахсий ва касбий ривожланиши, касбий ўзликни англашдаги инқирозларнинг психологик хусусиятлари ва келишмовчиликлари масалаларини ўрганади. 

Таъкидлаш мумкин-ки, инсоннинг касблар олами билан ҳамкорлиги тўпланиб, психологиянинг турли соҳаларида ўрганилиб борилган. Бугунги кунга келиб, бу билимларни битта илмий йўналиши – касблар психологиясини шакллантириш учун шароит яратилади. 

Шундай қилиб, 1990-йиллар бошида сиёсий, иқтисодий ва илмий сабаблар туфайли психологиянинг янги соҳаси-касблар психологияси вужудга келди. 

Касблар психологиясининг мустақил фан сифатида шаклланишини 3-босқичини ажратиш мумкин. 

1. XIX-асрнинг охирида меҳнатни илмий ташкиллаштиришнинг психологик масалаларини ҳал қиладиган психотехника йўналишини пайдо бўлиши, шунингдек, психотехника тараққиётининг асосий масалалари бу меҳнат шароитлари ва шу усулларини рационализация қилиш, авария ва шикастланишни камайтириш, ишлаб чиқариш таълимининг шаклланиши масалаларига эътиборнинг кучайишдир. 

2. XX-аср бошларида мустақил илмий соҳа меҳнат психологиясининг ривожланиши ва бу борадаги касбий тадқиқот масалалари, инсон психологиясининг меҳнатда намоён бўлиши ва шаклланиши шунингдек, касбий танлов, касбий маслаҳат ва меҳнат экспертизаси масалаларига доир билимларни юзага келиши.

3. XX-асрнинг 70-йилларида инсон ва касб ҳамкорлиги муаммоларининг ҳал қилувчи меҳнат психологияси ва индустриал психологиядаги вазифаларнинг пайдо бўлиши, меҳнат психологиясининг бу соҳаси профпсихология ёки касблар психологияси деб номлана бошлади. Касб психологияси доирасида касбий маслаҳат, касб танлаш, ва касбшунослик бўйича тадқиқотлар бирлаштирилган. Мустақил илмий фан сифатида касб психологияси юзага келди ва бу АҚШлик олимлар Ж. Критец ва Д. Супер ишларида кўзга ташланган.

Аммо чет эл тажрибаси асосида тўпланган маълумотлардан тўғридан-тўғри фойдаланиш имконияти бўлмайди. Ўзига хос ижтимоий-иқтисодий шароитлар ва ижтимоий маданий анъаналар юртимизда ўзимизга, миллатимизга хос миллий касб психологиясининг ривожланишига сабаб бўлмоқда. 

Касб психологиясига тахминан XX-асрдан бошлаб асос солиниб келинган. Бунга кўпроқ инсонларни ўз қобилиятлари, эҳтиёжлари, ҳоҳиш, истаклари, имкониятлари, индивидуал хусусиятлари ва ҳоказоларни ҳисобга олмаган тарзда касблар олами ҳақидаги билимларга эга бўлмаганликлари натижасида қайсидир маънода онгсиз равишда касб танлашларига сабаб бўлган. Бироқ кейинчалик рус психологи Е. А. Климов ўз тадқиқот ишларида айнан шу масалага, яъни “касб танлаш”, “касбга йўналтириш” каби масалаларга эътиборини қаратиб, бу борада тадқиқот ишини олиб борган. Хусусан, мисол сифатида Дифференциал диагностик сўровнома (ДДС) методикасини ишлаб чиққан. Е.А.Климовдан ташқари ҳам кўп чет эл олимлари бу масала бўйича иш олиб борганлар. Аста-секин жамиятда касб танлашга нисбатан онгли ёндошишлар кузатила бошланди. Яъни уларнинг барчаси касб психологиясининг шаклланишига олиб келади. 

Касб психологиясининг ажралиб чиқиши ҳозирги кунда шахснинг касбий меҳнатга ўрганиб кетиши эмас, балки алоҳида касбий билим, кўникма ва малака ҳамда умуман касблар оламига кириб боришига асосланади. Тадқиқот муаммосининг асослари шахснинг касбий хулқ-атворини, шунингдек, касбий тайёргарликни бошланғич ривожланишидан токи касбий ҳаётни тарк этгунга қадар бўлган жараёнларни очиб берган. Касб психологияси масалаларини ўрганишга Г.В.Кудрявцев, Е.А.Климов, Б.Ф.Ломов, К.К.Платонов, К.М.Гуревич ва бошқалар ўз ҳиссаларини қўшиб келмоқдалар. Касбий шаклланиш муаммоси XX-аср бошларида долзарб масалалардан ҳисобланиб, лекин бу вақтгача касбнинг эркин танлови бўлмаган.

Инсонларнинг касбий ҳаётидаги ўзгаришлар шунингдек, жамиятнинг патриархал тузуми, чегараланган саноат инқилоби ва меҳнат бозори, янги касбларнинг пайдо бўлишига олиб келади. Кўпчилик одамларни топиш ва ишга касбий тайёрлаш муаммосига дуч келишди. 

Ўзгарган тарихий вазият касблар дунёсини кескин ўзгаришига олиб келди. Янги иш қуроллари ва воситаларини яратиш, кўп йиллар давомида меҳнат вазифаларини сифатли ва маҳсулдор бажара оладиган юқори малакали ишчиларга нисбатан эҳтиёжни кучайтиради. 

Меҳнатни ташкиллаштиришда Ф.Тейлор томонидан ишлаб чиқилган тизими кенг тарқалди. Меҳнат жараёнидан ташқари бу тизимда ишчининг касбий лаёқатига катта эътибор берилган 


Касбий ўзликни англаш ва касбий лаёқат масалаларини ечимини топилиши-психологиянинг янги соҳаси психотехниканинг ривожланишига олиб келди. 1920-йилларда эса меҳнат жараёни, инсон ва техниканинг ривожланишига туртки бўлди. Бу жараёнда инсоннинг психика ва ишлаб чиқариш технологиясига мослашуви жараёнига катта эътибор берилган.

Ишлаб чиқаришни ташкил қилишда демократик тамойилларнинг ўрнатилиши шахснинг фаолиятида меҳнатнинг аҳамияти тўғрисидаги инсонпарварлик назариялар ривожланган мамлакатларда XX-асрнинг 70-йилларида пайдо бўлди ва шахснинг касбий жиҳатлари тўғрисидаги концепцияни бошқача англашларига олиб келди. Шахс ва касб ҳамкорлиги касбий шаклланишнинг ўзаги деб ҳисоблана бошланди. Касб эгаллаш ва айниқса касбий фаолиятни бажариш жараёнида ишчи шахсида ва фаолият тузилмасида ўзгаришлар бўлиб ўтади, яъни шахс ўз касбни устаси бўлиб касбнинг мазмуни ва хусусиятини ўзгартиради.

2.2 Шарқ алломалари асарларида касб-ҳунар ва касб танлаш муаммоси

Касб-ҳунар  эгалари қадимдан эъзозланиб келинган. Бизнинг давлатимизда уларга нисбатан ҳурмат-эҳтиром ўзлигимизни англаш туфайли янада жамиятимизда билимдон, мустақил фикрловчи, юқори малакали, маънавиятли, моҳир касб эгалари тобора кўпроқ талаб қилинмоқда. Ўзбекистон Республикаси ҳукумати Қарор ва Низомларида мутахассис кадрлар тайёрлаш масаласига катта аҳамият берилмоқда ва улар ҳақида алоҳида ғамҳўрлик қилинмоқда. Шу билан бирга, тор соҳадаги касбдан аста-секин кенг қамровли универсал касбга ўтиш муаммоси, ғояси илгари сурилмоқда. «Кадрлар тайёрлаш миллий дастури»да кўрсатиб ўтилганидек, меҳнат ва касбий тайёргарлик сифатини янада яхшилаш, узлуксиз таълимнинг фаол методларини қўллаш, янги педагогик технологияни амалиётга тадбиқ этиш, таълим ва тарбия бирлиги тамойилини собитқадамлик билан амалга ошириш лозим.

Шарқ мутафаккирлари таълимотида ўғил ва кизларга таълим ва тарбия бериш, уларга касб-ҳунар ўргатиш ғояси муҳим ўрин эгаллайди. Қадимий анъаналаримизга биноан ҳунарманд ва касб, меъмор ва наққош, деҳқон ва чорвадор, тўқувчи ва нонвой, устоз-шогирд муносабатларини амалга ошириб келмоқдалар. Доно ҳалқимиз «Устозидан ўтмаган шогирд - шогирд эмас», «Ҳунарли киши асло хор бўлмас», «Устоз отадек улуғ», «Таълим берган устозингдан айрилма» сингари мақолларни ижод этганлар ва фарзандаларининг баркамол бўлиб улғайишини орзу қилганлар.

Буюк қомусий олим Абу Наср Фаробий касб-ҳунар тўғрисида илк фикрларини билдириб, қимматли маслаҳатлар берган, чунончи, таълим – сўз ва кўникмалар мажмуи, тарбия эса амалий малакалардан иборат иш - ҳаракат эканлигини, муайян касб-ҳунарга берилган, у билан қизиққан кишилар шу касб- ҳунарнинг чинакам шайдоси бўлишини айтган. Бу мулоҳазалардан англашилиб турибдики, касб-ҳунар инсоният учун азалдан жуда зарур ҳаётий восита бўлиб келган.

Буюк қомусий олим сифатида барча ҳодисаларнинг моҳиятини илмий жиҳатдан очиб беришга ҳаракат қилган шарқ мутафаккирларидан бири - Абу Али Ибн Синодир. Унинг педагогик-психологик қарашлари илмий асосда қурилган бўлиб, боланинг феъл-атвори ва тасаввурларини шакллантиришда умуминсоний ғоялар қўлланишини яратган ҳамда мураббий, ота-оналарга уни қаттиқ танжазосидан кўра, шахсий ибрат орқали вояга етказиш маъқуллигини
кўрсатган.
Мутафаккирнинг «Донишнома», «Рисолаи  ишқ»,  «Уй хўжалиги»,  «Тиб қонунлари»  асарлари мамлакатимиз халклари одоб- ахлоқ психологияси ва табобат оламида алоҳида ўрин тутади.

Мутафаккирнинг меҳнатсеварлик тарбияси борасидаги фикрлари ҳам диққатга сазовордир.  Жумладан, у ҳар бир болани бирор ҳунарга ўргатмоқ шарт, дейди.  Ёш йигит бирор ҳунарни ўрганса, уни ҳаётга татбиқ эта олса ва мустақил ҳунар туфайли оилани таъминлайдиган бўлсагина, отаси уни уйлантириб қўймоғи лозим, деб ҳисоблайди. Ўспирин ҳунар эгаллаши билан унда нафақат аҳлоқий ҳислар, балки характернинг  иродавий хислатлари ҳам  таркиб топа бошлайди. Ҳунар  эгаллаш  орқали  ўспиринларда сабр-бардошлик,    чидамлилик,    меҳнатсеварлик, ишбилармонлик, тадбиркорлик, зукколик каби инсоний сифатлар шаклланади.

 Ибн Сино ҳар бир инсоннинг мижозидан келиб чиққан ҳолда унга алоҳида эътибор бериш кераклигини таъкидлаши туфайли     жуда     катта     амалий     иш қилганлигига гувоҳ бўлиш мумкин. Унинг фикрича, ҳар бир инсон фақат унга тегишли бўлган хусусиятларгагина эгадир, унга ўхшаган инсонлар камдан- кам бўлади.
Ҳозирги   даврда   ҳам   алломанинг   фалсафий - психологик    қарашлари, ижтимоий    ҳаётимизда    ўз қимматини   йўқотгани   йўқ.   Унинг  тарбия   ва  мижоз хусусидаги   фикрлари   алоҳида  аҳамиятга  эга   бўлиб, шахслараро   муносабатлар   этикасига   муносиб   ҳисса бўлиб     қўшилган.      Олимнинг     фалсафа,     мантиқ, психология, сиёсий - ижтимоий фанлар бўйича бизга мерос    қилиб    қолдирган    асарлари    башарият   учун дастурил амал   сифатида   хизмат   қилади.    Бу   борада


М.Г.Давлетшин      ва      К.Қ.Мамедовларнинг      «Ибн Синонинг   психологик   қарашлари»   (Тошкент   Давлат Аграр   Университети-2002   йил)   рисолалари   диққатга сазовордир.

XI асрнинг буюк мутафаккири Юсуф Хос Ҳожиб ўзининг «Қутадғу билиг» асарида инсон ва унинг ҳаётига оид қарашларини таҳлил қилган. У одамнинг Оллоҳ томонидан яратилганлигини ҳамда одамнинг дунёга келиши ва унинг келажакда қандай одам бўлиб вояга етиши аждоди ва келиб чиқишига, ҳаётда шуғулланаётган фаолиятига, атрофга нисбатан муносабатларига боғлиқлигини айтиб: «Кимнинг насли отадан бошлаб тоза бўлса, ундан элга яхшилик, кўп манфаатлар келади» деб ҳисоблайди.

Истеъдодли шоир, етук тарихчи, моҳир таржимон Муҳаммад Ризо Огаҳий ўзининг ижодий фаолиятида ўғил ва қизларнинг ақлий, ҳиссий ва жисмоний имкониятларини ғоят зийраклик билан кузатган ҳолда, уларнинг феъл-атворини тезроқ билиб олиш, салбий ва ижобий сифатларини осонроқ аниқлаш, ёқимсиз хатти-ҳаракатларини бартараф этиш мумкин, деган хулосага келади. Огаҳий ўз давридаги касб-ҳунар соҳалари, халқ удум ва анъаналарига ўзининг қимматли фикрларини билдирган. У халқ анъаналари ҳамда урф-одотлари тўғрисида изоҳлар берар экан, турли касб усталарининг инсон камолотидаги аҳамиятини бирма-бир таърифлаб беради.


XII- XVI асрларда яшаб ижод этгин мутафаккир алломалар Жалолиддин Румий, Абу Райхон Беруний, Мир Алишер Навоий, Хоразмий ва бошқаларнинг асарларида, қўлланмаларида, фалсафий-психологик мулоҳазаларида турли касбларга оид турга тенг бўлган фикрлар талайгина.


XX асрнинг етук маърифатпарвари Абдулла Авлонийнинг 1913 йилда ёзилган “Туркий Гулистон ёҳуд ахлоқ” асарида бола тарбияси, унинг ижтимоий аҳамияти фалсафий-педагогик жиҳатдан тушунтириб берилган. Олим таълим ва тарбия жараёнида оила ва жамоатчиликнинг ўрни уларнинг ўзаро ҳамкорлигини улуғлайди. Унинг талқинига қараганда, баркамол шахснинг кўп қиррали билимларга эга бўлиши, яхши бир касб-корнинг сирларини эгаллаши кўп жиҳатдан ижтимоий муҳит билан оилавий шароитнинг уйғунлигига боғлиқлигини таъкидлайди.


Шарқ мутафаккирларидан қолган қимматли маънавий бойликнинг ҳар бир сатрини очиб таҳлил қилганимизда уларнинг инсон камолоти, маънавияти ва меҳнатсеварлик хислатларига, болалар ва ёшларни баркамол инсонлар қилиб шакллантириш ва касб- ҳунарга ўргатишга тааллуқли ибратли, қимматли мулоҳазалар олса бўлади. То ҳозиргача сақланиб келаётган қатор меъморий иншоотлар, буюк тарихий обидалар, халқ амалий санъати асарлари (наққошлик, ганжкорлик, меъморчилик) археологик изланишлар туфайли топилган ҳунармандчилик буюмлари буларнинг   барчаси   буюк   аждодларимизнинг   касб-ҳунар ўргатишга, юксак истеъдод ва қобилият соҳиби бўлишига оид бебаҳо материаллар қолдирганликларини мужассамлаштиради.


Халқимизда ажойиб бир одат бор:  кишиларнинг бир-бири билан танишуви ҳол-аҳвол сўрашишдан, муомала маромидан бошланиб, касб-ҳунар, касб-корни аниқлаш истаги билан тугайди. Шу боисдан ҳар бир фуқаро «Дунёда қай  аҳволда яшадим (ҳаёт ва фаолият изчиллиги), қандай ғаройиб ишларни     (меҳнат     маҳсулининг     сифати,     ўзининг мангуликка    дахлдорлиги)     амалга     оширдим?». Ўз тақдиримдан (турмуш стратегияси ва тактикаси назарда тутилмоқда)        хурсандманми?        Олдимда        турган вазифаларни (режалаштириш, назорат қилиш, баҳолаш,текшириш   кабилар   тасаввур   этилади)   амалга  ошира олдимми,  кўзлаган   мақсадимга   (мақсад   кўзлаш,   уни рўёбга чиқариш, омилкор воситалар танлаш ва татбиқ қилиш   мажмуасига)  эриша олдимми?  Каби  саволлар туғилиши ва муаммоли масалалар келиб чиқиши табиий ҳол.  Шунинг учун шахсни (бўлғуси касб субъектини) ўрганиш чоғида унинг таржимаи ҳолига (биографиясига) жиддий эътибор бериш, у билан пуҳта танишиш, қандай жамоат    ишларида   қатнашганлигини   (статус,    мавқе, роль, ташкилотчилик  қобилияти  тўғрисида  маълумот олиш)   ва   шу   кунгача   эгаллаб   келган   лавозимини (касбий  лаёқати,   унга   яроқлилиги   хусусиятларини) диққат
билан  текшириш,  у  ёки  бу  амал  курсисига лойиқлигини аниқлаш мақсадида унинг қобилиятларига (касбий, умумий кўринишларига) оқилона баҳо бериш талаб қилинади.  Шу ўринда етук руҳият мутахассиси  Жалолиддин      Румийнинг      қуйидаги      ибратомуз фикрларини келтиришни жоиз деб билдик. «Сен ҳамма нарсани унутишининг мумкин,  ёлғиз бир нарсани - нечун дунёга келгансан, шуни унутмасанг бас. Ўзингни арзон  сотмагайсан,    илло    баҳойинг   баланд».   Ушбу жумлаларда тафаккур қилувчилар учун етарли маъно бор деб уйлаймиз.
Носир   Хисравнинг   қуйидаги   тўртлиги   илм ҳунар ўрганувчилар учун ибратлидир назаримизда:

«Билим қидиришга урдим бошимни,

Бекорга ўтказмадим умримни бир дам.

Қайдаки эшитсам илму донишни,

Эшиги тагида ўлтирдим маҳкам»

Шарқда ёшларга таълим ва тарбия бериш, уларга касб-ҳунар ўрганиш қадимий анъаналаридан ҳисобланади. Айниқса, ҳунарманд ва косиблар меъмор ва наққошлар, деҳқон ва чорвадорлар, ўз фарзандлари ёки шогирдларини тарбиялашга касб-сирларини ўрганишга жуда катта аҳамият берганлар. Халқимизнинг ёш авлод тарбиясига бу қадар эътибор беришини кўрсатувчи турли-туман нақллар ва ривоятлар мақолларнинг асрлар оша тўпланиб келганлигини ҳам алоҳида қайд этиш ўринлидир. Жумладан, «Устоздан ўтмаган шогирд, шогирд эмас», «Ҳунарли киши хор бўлмас» ёки «Бир йигитга етмиш ҳунар оз» каби кўплаб ҳикматли сўзлар борки, улар қадим-қадимдан ота-боболаримиз ёш авлодни руҳан ва жисмонан баркамол ҳамда ўзига муносиб бирор-бир касб-кор эгаси бўлиб етишишларига даъват этиб келганларининг яққол исботидир.

Шарқ мутафаккирлари таълимотида ўғил ва қизларга таълим ва тарбия бериш билан бирга уларни касб-ҳунарга ўргатиш ғояси ҳам муҳим ўрин эгаллайди. Бундан кўринадики, касб танлаш, касбга йўналтириш масалалари ҳозирги кун учун янгилик бўлмай, балки азалий муаммо сифатида ўрганиб келинмоқда. Жумладан, Абу Наср Форобий, Абу Райҳон Беруний, Абу Али ибн Сино, Жомий, Аҳмад Дониш, Давоний ва бошқалар томонидан ёзилган асарларда муаммо атрофлича талқин қилинган

Буюк қомусий олим Абу Наср Форобий касб-ҳунар тўғрисида илк фикрларини билдириб, қимматли маслаҳатларни берганлар, чунончи таълим-сўз ва кўникмалар мажмуи, тарбия эса амалий малакалардан иборат иш-ҳаракат эканлигини, муайян касб-ҳунарга берилган, у билан қизиққан кишилар шу касб-ҳунарнинг чинакам шайдоси бўлишини айтган. Бу мулоҳазалардан кўриниб турибдики, касб-ҳунар инсоният учун азалдан жуда зарур ҳаётий восита бўлиб келган.

Абу Наср Форобийнинг таъкидлашича, “таълим-деган сўз халқлар ва шаҳарликлар ўртасида назарий фазилатларни бирлаштириш, тарбия эса шу халқлар ўртасидаги туғма фазилат ва амалий касб-ҳунар фазилатларини бирлаштириш деган сўздир.

Таълим фақат сўз ва ўрганиш билангина бўлади. Тарбиячи эса амалий иш тажриба билан, яъни шу халқ, шу миллатнинг амалий малакаларидан иборат бўлган иш-ҳаракат, касб-ҳунарга берилган бўлиши, ўрганишидир” – дейди.

Форобий таълим-тарбия ишларини икки йўл билан амалга оширишни назарда тутади.

“Амалий фазилатлар ва амалий санъат касб-ҳунарлар ва уларни бажаришга одатлантириш масаласи”га келганда, бу одам икки йўл билан ҳосил қилинади; булардан биринчиси – қаноатбахш сўзлар, чорловчи, илҳомлантирувчи сўзлар ёрдамида одатда ҳосил қилинади, малакалар вужудга келтирилади, одамдаги ғайрат, интилиш ҳаракатга айлантирилади.

Иккинчи йўл ёки усул – мажбур этиш йўли. Бу усул гапга кўнмовчи қайсар шаҳарликлар ва бошқа саҳроий халқларга нисбатан қўлланилади. Чунки улар ўз истакларигача сўз билан ғайратга кирадиганлардан эмаслар. Улардан бирортаси назарий билимларни ўргатишга киришса, унинг фазилати яхши бўлади. Касб-ҳунарларни ва жузъий санъатларни эгаллашга интилиш бўлмаса бундай одамларни мажбур этмаслик керак. Чунки шаҳар халқларига тарбия беришдан мақсад – уларни фазилат эгаси қилиш ва санъат аҳлларига айлантиришдир.

Табиблик касбининг мияси инсон тани ва унинг аъзосидир. Унинг мақсади шу аъзолар учун керакли бўлган соғломликни ҳосил қилиш ва уларни касал бўлишдан сақлашдир.

Табиблик учун зарур бўлган фаолият агар у касал бўлса, соғлиғини тиклашдир. Бу ишни асбоб ва воситаларсиз амалга ошириш мумкин эмас. Табиблар касалликларнинг ҳар бири учун дори-дармон топадилар.

Табиблик ҳунари етти турли билимни ўз ичига олади.

1) инсон аъзоларини айрим-айрим жиҳатларини ўрганиш;

2) саломатлик ҳолати, уларнинг таъсирланишини ўрганиш ;

3) турли касаликларнинг сабаблари ва улар билан боғлиқ бўлган тасодифий ҳодисаларни ўрганиш;

4) саломатлик ва касалликнинг белгилари, сабаблари, далиллари, бутун баданда, айрим аъзоларда кўринадиган касаллик аломатларини ўрганиш ва билиш;

5) содда ва мураккаб дориларни билиш, табиблик ҳунарида ишлатиладиган асбобларни ўрганиш ва уларни ишлата олиш;

6) соғлом баданда саломатликни сақлаш учун зарур бўлган қонун-қоида ҳаракатларни ўрганишни билиш;

7) баданда соғлик-саломатликни тиклаш учун зарур бўлган қонун-қоида ва ҳаракатларни билиш.

Форобийнинг фикрича, инсоннинг касб-ҳунар ва санъатдаги фазилатига келсак, бу фазилат туғма эмасдир, акс ҳолда унинг фикру-фазилатида мутлақо куч ва улуғлик бўлмас эди. Агар касб-ҳунар фазилати туғма бўлганда подшоҳлар ҳам ўзлари ишлаб ва ҳаракат қилиб эмас, балки подшоҳлик уларга фақат табиий равишда муяссар бўлган, табиат талаб қилган табиий мажбурий бўлиб қолар эди. 
Назарий ва буюк фикрий фазилат улуғ туғма фазилат ва улуғ (касб-ҳунар ) фазилати одат – малака бўлиб қолган одамда бу фазилатлар иродани ҳосил қилишнинг ва одатга айлантиришнинг сабаби бўлади, бундай одамлар чексиз, жуда кучли табиат ва иродага эгадирлар.

Агар инсонда мана шундай гўзал хусусиятлар ёки фазилатлар бирлашса, уйғунлашса, шундан сўнг у ўзидагидек гўзал фазилат ва иродани халқлар ва шаҳар аҳилларида ҳосил қилиш йўлларини ўрганиши керак. Лекин халқлар ва шаҳар аҳилларида аҳлоқ, одоб, расм-русм, касб-ҳунар, одат ва иродани ҳосил қилгани учун инсондан зўр куч ва қудрат талаб қилинади. Бу икки йўл билан, яъни таълим ва тарбия йўли билан ҳосил қилинади. Таълим деган сўз халқлар ва шаҳарликлар ўртасида назарий фазилатни бирлаштириш, тарбия эса шу халқлар ўртасидаги туғма фазилат ва амалий касб-ҳунар фазилатларини бирлаштириш деган сўздир .

Таълим сўз ва ўрганиш йўли билангина бўлади. Тарбия эса амалий иш ва тажриба билан ўргатишдир. Яъни шу халқ, шу миллатнинг амалий малакаларидан иборат бўлган иш-ҳаракатларига касб-ҳунарга қизиқсалар, шу қизиқиш уларни бутунлай касб-ҳунарга жалб этса, демак, улар касб-ҳунарнинг чинакам ошиғи бўладилар.

Мақсадни амалга оширишда жаҳд ва ғайрат мўлжалланганлигини бажаришда зўр таъсирга эгадир. Назарий билимларни ё устозлар ёки ҳикматлар ўргатадилар.

Ёшлар юқорида айтиб ўтилган нарсалар, касб-ҳунар шу тажриба жаҳд ва ғайратга эга бўлганлари ва шу нарсаларни ўз вужудларида сингдирганларидан сўнг уларни аста-секин эгаллай борадилар ҳамда юқорида айтиб ўтилган фазилатларни аниқлаб бориб, назарий билимларнинг ҳаммасида мантиқий фикрлаш йўлини ишлатишга одатланадилар. Шу тартибда болаларга ўргатиш йўли билан улар камолга етгунча ана шу фазилатлар аниқланади ва тарбия қилинади. 

Форобийнинг фикрича, бахтнинг турли даражаларининг бир-биридан афзаллиги уч хил аломатга қараб аниқланади. Биз қуйида кўриб чиқётган ҳунар ва санъатларнинг бир-биридан афзаллиги ҳам худди шу аломатларга қараб аниқланади. 

Ҳунар ва санъатлар қайси тур ва соҳаларга тааллуқли эканлигига кўра бир-биридан афзал кўринади. Масалан бўз тўқиш, шойи тўқиш, атторлик, ҳовли супуриш, рақс санъати, фиқх илми, табиблик ёки сўз санъати бир-биридан қанчалик афзал бўлса, бахтга эришув даражалари ҳам шунга ўхшашдир.

Бундан ташқари бир турдаги санъат, ҳунар соҳиблари ҳам малака миқдори жиҳатидан фарқланиши мумкин. Масалан, бир ҳаттот ўз ҳунарининг кўпгина сирларини билиши, кенг билим эгаси бўлиши мумкин. Бошқа бири ўз ҳунари сирларини камроқ билиши мумкин. Мазкур ҳунар хаттотликни яхши эгаллаш учун ҳаттот тилни, сўз санъатини, ҳуснихатни ва ҳисоб-китоб, риёзиётни пухта билиши зарур. Шу ҳунар эгаларидан бири, масалан, ҳуснихатни ва риёзиётни яхши билади, бошқаси ишни, сўз санъатини ва ҳуснихатнинг баъзи жиҳатларини яхши билади, учинчиси – мана шу илмларнинг ҳаммасида моҳир. 

Хаттотнинг сифат жиҳатидан бир-биридан афзаллиги шундаки, масалан, ҳуснихат санъатини эгаллаган икки хаттотдан бири ўзи танлаган шу соҳада кучлироқ, бири кучсизроқ бўлиши мумкин. Бу сифатдаги афзалликдир.

Бахтлилик даражасига эришувда ҳам инсонлар юқоридагига ўхшаш бир-биридан афзалроқ бўлиши мумкин. Бошқа шаҳарларнинг аҳолисига келсак, бу одамларнинг феъли ёмон бўлганлиги учун ҳунарлари ҳам уларнинг кўнгли ёмонлигини тузата олмайди. Ёмон хаттот табиатдан бадбахтлиги туфайли ёзуви ҳам тобора хунуклашиб бораверади, унинг ҳунарлари санъати тобора орқага кетаверади.

Абу Райҳон Беруний инсон камолотида меҳнат ва меҳнат тарбияси ҳақида муҳим фикрларни баён этади. У ҳар бир ҳунар эгасини меҳнатига қараб турларга бўлади. Оғир меҳнат сифатида бинокор, кўмир қазувчи, ҳунарманд, фан соҳиблари меҳнатини келтиради. Айниқса, илм аҳли-олимлар меҳнатига алоҳида эътибор бериш, ҳайриҳоҳ бўлишга чақиради, уларни маърифат тарқатувчилар жамият равнақига ҳисса қўшувчилар деб билади. Шу билан бирга оғир меҳнат қилувчи кончилар ер остида гавҳар изловчилар, деҳқонлар ҳақида гапириб, уларнинг меҳнатини рағбатлантириб туриш керак дейди. Айниқса, подшоҳлар бундай меҳнат аҳлига ғамхўр бўлиши кераклигини алоҳида эслатади. Чунки ана шу меҳнат аҳли улар ҳукмронлигининг таянчи деб таъкидлайди.

Беруний болаларни меҳнатга ўргатиш методлари, йўллари ҳақида ҳам фикр юритади. Масалан, болаларни энг кичик ёшдан меҳнатга ўргатиш керак, дейди. Меҳнат тарбияси ўша давр тарбия анъанасига биноан ворисликка катта аҳамият беради.

Ҳунармандчиликнинг бундай якка ҳолда ўргатилиши малакали касб эгаларининг етишиб чиқишига ёрдам берган, ҳалол ва виждонан меҳнат қилишга йўллаганки, бу инсоннинг камолга етишида муҳим поғона бўлган. Зеро, қадимдан ҳар бир етук инсон шоҳми ёки оддий фуқароми ҳунарнинг бир ёки бир неча турини билиши зарур саналган. Шунга буюк шахслар ҳам, беклар ҳам, мол-мулк эгалари бўлган бойлар ҳам оддий фуқаро ҳам ўз фарзандини билимли бўлиши билан бирга ҳунарли бўлишига ҳам эътибор берган ва бу ёзилмаган қонунга барча бирдек амал қилган. Чунки кишилик жамияти пайдо бўлгандан бошлаб, кишилар ўз меҳнати ва ҳунари билан кун кечиришга мажбур бўлган ва бу ҳаёт тақозоси асоратида қабул қилинган.

Шунинг учун ҳам Беруний инсон ҳар томонлама камолга етиши учун у илмли бўлиши билан бирга меҳнатсевар ва ҳунар эгаси бўлиши ҳам керак дейди.

Абу Али ибн Синонинг меҳнатсеварлик тарбияси борасидаги фикрлари ҳам диққатга сазовордир. Жумладан, у ҳар бир болани бирор ҳунарга ўргатмоқ шарт, дейди. Ёш йигит бирор ҳунарни ўрганса, уни ҳаётга татбиқ эта олса ва мустақил ҳунар туфайли оилани таъминлайдиган бўлсагина отаси уни уйлантириб қўймоғи лозим, деб ҳисоблайди. Ўспирин ҳунар эгаллаши билан унда нафақат ахлоқий ҳислар, балки характернинг иродавий хислатлари ҳам таркиб топа бошлайди. Ҳунар эгаллаш орқали ўспиринлардан сабр-бардошлик, чидамлилик, меҳнатсеварлик, ишбилармонлик, тадбиркорлик, зукколик каби инсоний сифатлар шаклланади. 

Ибн Сино ҳар бир инсоннинг мижозидан келиб чиққан ҳолда унга алоҳида эътибор бериш кераклигини таъкидлаши туфайли жуда катта амалий иш қилганлигига гувоҳ бўлиш мумкин. Унинг фикрича, ҳар бир инсон фақат унга тегишли бўлган хусусиятларгагина эгадир, унга ўхшаш инсонлар камдан-кам бўлади. 

Юсуф Хос Ҳожибнинг ўша даврда косиб ҳунармандларга нақадар ҳайриҳоҳлиги ўз-ўзидан эмасди. Чунончи, давлатнинг тинч осойишталиги, жаҳонда тутган мавқеи, бойлиги, халқнинг фаровонлиги ана шу тоифадаги кишиларга боғлиқ эди. Зеро, касб-ҳунар таълимнинг ижтимоий-сиёсий, моддий ва маданий тараққиётининг ўлчов бирлиги саналарди.

Юсуф Хос Ҳожиб жамият тараққиёти ва халқ фаровонлигида муҳим ўринга эга бўлган деҳқонлар, чорвадорлар, савдогарлар, табиблар, олимлар ҳақида ҳам муҳим фикрлар баён этади ва ҳар бирининг жамиятдаги ўрнини кўрсатиб беради.

Чунончи, деҳқонлар ва чорвадорларнинг ҳам ижтимоий, иқтисодий ҳаётда тутган ўрнини юқори баҳолайди ва улар меҳнати энг улуғ ва шарафли муқаддас эканлигини таърифлайди.

Кўриниб турибдики, олим жамиятнинг ривожланишига ҳисса қўшган ҳар бир касб-ҳунар эгасини улуғлайди ва уларни қадрлаш зарурлигини таъкидлайди.

Кайковус жамият тараққиётида илм билан бирга касб-ҳунарнинг зарурлигини таъкидлайди: “Агар киши ҳар қанча олий насаб ва асл бўлса-ю, аммо ҳунари бўлмаса, у ҳалойиқнинг иззат ва ҳурматидан ноумид бўлур. Улуғлик ақл ва билим қиладур, насл-насаб қила эмас. Исмни сенга ота ва онанг қўймишлар, сен унга ғарра бўлмагин. Аммо сен ҳунар билан бир номга эга бўлғил”. Шунинг учун ҳам асарда турли касб эгалари улуғланади. Касб-ҳунар ўрганишни билим олиш билан қўшиб олиб боришни тавсия этади. Фанни амалиёт билан узвий алоқада деб қарайди. Кайковуснинг бу қарашлари ўша даврнинг илғор қарашларидан саналади.

Кайковуснинг “Қобуснома” асарида касб-ҳунар ҳақида бир қатор фикр мулоҳазалар келтирилади. Айнан келтирилган фикрлардан касб-ҳунарнинг инсон ҳаётидаги ўрни моҳияти юзасидан қарашлари илгари сурилган. Эй фарзанд огоҳ бўлки, ҳунарсиз киши ҳамиша фойдасиз бўлур ва ҳеч кишига нафъ еткурмас. Билурсанки, тиканли бутанинг тани бордур, аммо сояси йўқдир. Ҳунарсиз киши ҳам тиканли бута янглиғ на ўзига ва на ўзгага фойда берур.

Агар киши ҳар қанчаки олий насаб ва асл бўлса аммо ҳунари бўлмаса халойиқнинг иззат ва ҳурматидин ноумид бўлур. Агар кишида ҳам насаб гавҳари ва ҳунар безак бўлмаса ундан баттароқдир. Жаҳд қилғил асл бўлса унга ғарра бўлмағил, нединким тан гавҳари зийнати билан зийнатланган бўлмаса у ҳеч нарсага арзимагусидир. Андоқким дебдурлар: улуғлик ақл ва донишмандлик биладур, гавҳар ва насаб била бўлмас”.

Асарда мунажжимлик, ер ўлчаш, мусиқа, тиббиёт соҳасидаги касб эгаларининг фаолияти илмий нуқтаи назаридан ёритилади. Айниқса, тиббиёт илмига оид қарашлари Кайковуснинг зукко, донишманд, ҳар томонлама етук, билимга эга киши бўлганлигидан далолат беради.

Айниқса, унинг турли касб-ҳунар вакиллари ҳақидаги фикрлари амалиётга татбиқ этишда ўта муҳимлиги билан диққатга сазовор. Масалан, “Дабирлик ва котиблик зикрида” бобида ёзма нутқни яхши эгаллаш, чиройли ёзиш ва машқ қилишни маслаҳат беради. У хат ёзишда сажъга риоя этиш, ҳар бир сўзни ёқимли, тушунарли, қисқа ёзиш, зукко ва сезгир бўлишни таъкидлайди. Ҳаттотликнинг улуғ ҳунар эканлиги, аммо бу ҳунарда ҳеч қачон сохталик, пасткашлик қилмасликни, сир сақлашни тавсия этади ва бу борада ибратли ҳикоятлар келтирилади.

Саъдий билим олиш билан бирга ҳунарнинг ҳали инсон учун қай даражада афзаллигини уқтиради. Чунки “Ҳунар қайнар булоқ, туганмас давлат, – дейди у, агар ҳунарманд молидан маҳрум бўлса қайғуси йўқдир. Ҳунарманд қаерга борса, қадрланади ва уйнинг тўридан жой олади. Ҳунарсиз одам эса, ҳамиша машаққат чекади, тиланчилик қилади”.

Бу – Саъдийнинг инсон учун илм-ҳунарнинг қай даражада улуғлигини таъкидловчи фикрларининг ифодасидир.

Саъдийнинг “Гулистон” асари аҳлоқий таълимоти билан айниқса машҳурдир. Зеро, мазкур асарда инсонийлик, саховат, қаноат, адолат каби хислатлар улуғланади.
Жомий ҳам худди Форобий сингари бирор фойдали касб-ҳунарни эгаллашни ёшларнинг асосий бурчи деб ҳисоблайди. У бир одам икки ишни эплай олмаслигини таъкидлайди, фақат муайян бир ҳунар билан шуғулланиш уни пухта ўзлаштириш лозимлиги ҳақида гапиради.

Жомий ҳунар эгаллашни у билан шуғулланишни ҳар қандай бойликдан афзал кўради, ёшларни ҳунар эгаллашга чақиради.

Жомий ўша даврда билим ва ҳунар эгалламай, ўзининг насл-насаби билан мақтаниб юрган ота-онасининг молу давлатига ишониб таралла-бедод қилиб юрган ёшларни қаттиқ танқид қилади. Унинг фикрича, бундай ёшлар бирор ижобий фазилатга эга эмас, улар ҳосил бермайдиган мевасиз дарахтга ўхшайдилар, бундай одамларнинг жамиятга нафи тегмайди.

Жомий билим-ҳунарсиз кишини ўтиндан бошқага ярамайдиган мевасиз дарахтга ўхшатади. У ҳар бир ёшни ота обрўси, шон-шуҳратидан мағрурланмай, ўз йўлини танлашига, илму-ҳунар ўрганишга ундайди. Шунингдек, ҳунар ўрганиш ҳар бир киши учун у ёшми, кексами, шоҳми, фуқароми, барчага баробар, – деб таъкидлайди.

Демак, Жомий инсон учун илму-ҳунарнинг қай даражада зарурлигини тўғри талқин қилган. Аллома илм ва ҳунарни эъзозлаган раҳбар ҳам ўз элининг эъзозида бўлиши, бундай ўлка гуллаб яшнаши мумкинлигини уқтиради. Шунингдек, Абдураҳмон Жомий меҳнаткаш инсонни улуғлайди, айниқса, деҳқонлар меҳнати ҳақида фикр юритар экан, улар моддий неъматлар яратиш билан жамиятда ҳурматга сазовор эканлигини таъкидлайди.

Шарқнинг қомусий олимларидан Давоний болаларнинг касб-ҳунар эгаллаши тўғрисида ҳам эътиборга сазовор фикрлар билдирган. Муаллим талабаларнинг қобилиятини қайси касб билан қизиқишини жуда яхши билиши лозим. Агар бола маълум бир касб-ҳунар ёки илм билан шуғулланса, уни ҳар томонлама қўллаб-қувватлаш ва бу илм ёки касбни эгаллаш учун керакли шарт-шароитни яратиб бериш лозим. Ҳар бир кишининг, деб ёзади Давоний, ҳамма касбни эгаллашга қобилияти бўлмайди, балки муайян одамнинг касбга қобилияти бўлади. 

Бир касб-ҳунарни ўрганишга интилувчилар бутун истеъдодларини ана шу касбни эгаллашга қаратадилар, натижада ўз севган касб-ҳунарларини тезда ва пухта ўзлаштириб оладилар. Давонийнинг бу фикрлари Форобийнинг қуйидаги фикрларига жуда ўхшаб кетади: “Касб-ҳунарни эгаллаш ва камолотга эришишга ўз ихтиёрича ҳавас билан интилган кишилар ҳақиқий фазилат эгалари ва ҳақиқий санъат аҳлларидир”.

Агар кишининг муайян бир касбга иштиёқи бўлмаса уни ҳеч вақт шу касбни эгаллаш учун мажбур қилмаслик керак, акс ҳолда у фақат ўзини қийнаши мумкин.

Давоний инсонга фойда келтирадиган касб-ҳунарни учга бўлади, яъни улар кишининг руҳий (маънавий) қувватига боғлиқ бўлиб, биринчиси, инсон ақлига тегишлидир, бунга вазирлик касбини киритади. Иккинчиси, таълим-тарбия натижасида вужудга келади. Бунга астрономия, математика, тиббиёт ва геометрия фанлари билан шуғулланиш киради. Учинчиси, кишининг шижоати ва жасурлиги намоён бўладиган касблардир: булар – душманга қарши кураш, чегарани қўриқлаш ва бошқалардир.

Устоз олим бирор иш ёки касб билан шуғулланишни ҳоҳламайдиган кишиларни танқид қилади. У ҳам худди Жомий сингари ўз отасининг бойлигига ишониб касб-ҳунар эгалламаган ёшларни қоралайди. У ёшларни меҳнат, ҳунар эгаллашга чақиради, унингча, киши фақат меҳнатда камолот ва бахт-саодатга эришиши мумкин.

Шундай қилиб, Давоний касб-ҳунар эгаллашни кишининг энг гўзал фазилатларидан бири, деб ҳисоблади. Инсон касб-ҳунарни эгаллашга уни такомиллаштиришга интилиш билан жамиятга ҳам фойда келтиради, демак бундай киши ҳар қандай таҳсинга сазовордир.

У кишиларни энг аввало касб-ҳунарига қараб тоифаларга бўлади. Биринчи тоифага қалам аҳилларини олимлар, ноиблар, мунажжимлар, қозилар, инженерлар, мусулмон қонуншуносларини; иккинчи тоифага ҳарбийларни; учинчи тоифага эса савдогарлар, ҳунармандлар ва бошқаларни киритади. Тўртинчи тоифага эса деҳқонлар, қишлоқ хўжалиги билан шуғулланувчилардан иборатлигини кўрсатиб ўтади. 

Давоний айниқса деҳқончилик касбини улуғлайди. Худди Алишер Навоий сингари Давоний ҳам деҳқонлар меҳнатига юқори баҳо беради, чунки деҳқонлар ҳамма тоифадаги кишиларни озиқ-овқат, моддий бойлик билан таъминловчи кишилар ҳисобланади. Уларнинг ғайратисиз инсон зоти худди майда савдогарлар сингари йўқ бўлиб кетади, чунки бошқа тоифадаги кишилар ҳаёт кечириш учун уларчалик нарса ярата олмайдилар, балки бунёд қилинган нарсаларни бошқа кишига берадилар, бир жойдан иккинчи жойга олиб борадилар, ёки шаклини ўзгартирадилар.

Давонийнинг касб-ҳунар эгаллаш тўғрисида ижобий қарашларидан бири шуки, у биринчи навбатда оддий халқ меҳнатини, хусусан, деҳқон меҳнатини куйлайди, инсон фақат ўз ҳалол меҳнати туфайли бахт-саодатга эришуви баркамол шахс бўлиб етишиши мумкинлигини исботлади. Шунинг учун у касб-ҳунар эгаларини доимо ҳурматлаш, меҳнатини қадрлашга чақиради. 

Давоний болаларнинг ақлий қобилиятларини ривожлантириш касб-ҳунарга ўрганиши ҳақида ҳам қимматли фикрларни билдирган. Давоний муаллимнинг болаларни қайси касбга қизиқиши, қобилиятини яхши билиши зарурлиги ҳақида гапириб, бола қизиқиб, бирор ҳунар ёки илм билан шуғулланса, унга ҳар қандай шароитда ҳам имконият яратиб бериш керак, деб уқтиради. Албатта, ҳамма касбларни эгаллаб бўлмайди, аммо ҳар бир одамнинг бирор касбга қобилияти бўлади дейди олим. Бирор касбни эгаллаб олишга интилган киши бутун истеъдодини сарф этиб, ана шу касбни тезда ўрганиб олади. Бундай фикрни буюк мутафаккир Форобий ҳам ўз вақтида таъкидлаб ўтган эди.

Агар у ёки бу шахснинг муайян касб-ҳунарга иштиёқи бўлмаса, уни мажбур қилиш мумкин эмас, акс ҳолда у ўзини қийнайди ва бу касб-ҳунар унга бахт-саодат келтирмайди, дейди. Давоний инсонга фойда келтирадиган касб-ҳунарни учга бўлади: буни кишиларнинг руҳий қувватига боғлаган ҳолда тушунтиради: биринчисини инсон ақлига тегишлиси деб кўрсатади ва бунга вазирлик касбини киритади. Иккинчиси, таълим-тарбия натижасида вужудга келади, деб бунга астрономия, математика, тиббиёт, геометрия фанлари билан шуғулланишни киритади. Учинчисига, кишиларнинг шижоати, жасурлиги билан боғлиқ касбларни, яъни душманга қарши кураш, чегарани қўриқлаш ва бошқаларни киритади. Олим касби бўлмаган бирор касб билан шуғулланмайдиган кишиларни қаттиқ танқид қилади. Отасининг мол-мулкига ишониб, касб-ҳунар эгалламайдиган ёшларни қоралайди. Меҳнат қилиш ҳунар эгаллашни тарғиб қилар экан, меҳнат инсон камолоти ва бахт-саодати манбаи деб ҳисоблайди.

Давонийнинг касб-ҳунар ҳақидаги қарашлари шу билан аҳамиятлики, у оддий халқ меҳнатини, деҳқон меҳнатини улуғлайди. Инсоннинг фақат меҳнати туфайлигина бахт-саодатга эришиш мумкинлигини, меҳнат инсоннинг шахс сифатида камол топишининг бир мезони эканлигини исботлайди.

Ўзининг таълим-тарбия, аҳлоқ нафосатга доир фикр мулоҳазалари билан XIX асрда шуҳрат қозонган Аҳмад Дониш ўқитувчилик касби ҳақида бир қанча фикр мулоҳазаларни билдиради. 

Аҳмад Дониш касб танлаш, касб йўналтириш касб эгалари хусусидаги фикрларини кўздан кечирар эканмиз, унинг ўқитувчилик касби хусусидаги қарашларида аҳлоқ масаласига катта эътибор берганлигини кўрамиз. У ўқитувчини талабаларга кучли таъсир этувчи деб билади. Унинг таъкидлашича, ўқитувчилик касбини танлаганларнинг нопоклик ниятида бўлиши ғоятда зарарлидир, чунки улар ўзларидаги ахлоқий бузуқликни ёш авлод ўртасида тарқатадилар. Демак, Аҳмад Дониш ўқитувчининг ахлоқий қиёфасига катта эътибор беради. У ўқитувчидан ёш авлод манфаатини биринчи ўринга қўйишни талаб қилади. Ўқитувчи ўқувчи ва талабаларга кўп билим бериш ўз билимини ошириш ва чуқурлаштириш учун ўз устиларида кўп ишлашлари лозимлигини айтади. Бундан кўринадики, Аҳмад Дониш ўқитувчи касбига нисбатан жиддий талаб қўяди. У гўзал ахлоқлилик ва чуқур билимдонликни ўқитувчининг гўзал сифати деб билади.

Хулоса ўрнида шуни таъкидлаш лозимки, шарқ алломалари асарларидаги касб танлаш, касбга йўналтириш борасидаги фикрларни ўрганиш, уларни амалий ҳаётга тадбиқ этиш, ўсиб келаётган ёш авлодни онгли касб танлашга ёрдам беради. Бу эса болаларни ёшлигиданоқ касб-ҳунарга ўргатиш жамиятнинг асосий вазифалардан бири ҳисобланади. Шунингдек, уларда касбга хос тушунча, тасаввур ва билимларини бойишига хизмат қилади. 

2.3. Ўзбек психологлари тадқиқотларида касб танлаш ва касбга

йўналтириш муаммолари

Касбий консультациялар шахс хоссалари, хусусиятлари, сифатлари ташхис методларини ишлаб чиқиш психология фанининг марказий вазифаларидан биридир. Республикамизда ташхиснинг бундай методикаларини яратишда маълум тажриба тўпланган. Масалан, ўқувчиларни психологик ўрганиш методикаси (В.А.Токарева С.Ш.Айтметова) шахсни ўрганиш методлари (М.Г.Давлетшин таҳрири остида Б.Р.Қодиров ва К.Б.Қодировлар ишлаб чиққан) ўқувчиларни касб танлаш вазифаларини ҳал этиш учун ташхислаш методлари, Р.З.Гайнутдинов раҳбарлигида яратилган турли касблар учун асосли профессиограммалардир.

Ўзбекистонда касбий ориентация иши тажрибаси бир неча марта умумлаштирилган “Ёшларни касбга йўналтиришни такомиллаштириш муаммолари” Республика конференцияси, меҳнат таълим-тарбияси ва касбга йўналтиришни такомиллаштириш масалалари бўйича конференция, “Ёшлар ўртасида касбий ишларнинг психологик жиҳатлари” симпозиуми, қишлоқ ёшлари орасида оммавий касбга йўналтириш ишларини такомилаштиришга бағишланган илмий амалий конференция, республика илмий-амалий конференцияси ва бошқаларни мисол тариқасида келтириб ўтиш мумкин.

“Инсон-касб-ишлаб чиқариш муҳити” тизими ўз-ўзича кўп босқичли, кўп қиррали, жуда мураккаб бўлиб, республикамизда ушбу тизимда давлат миқёсида инсон омилига ғамхўрлик қилинади. 
Кадрлар тайёрлаш соҳасида давлат сиёсати ҳар томонлама ривожланган шахс фуқарони узлуксиз таълим тизими орқали тарбиялашни кўзда тутади. 

Шундай қилиб, инсоннинг касбий шаклланиш муаммоларини ўрганиш ҳам фундаментал, ҳам амалий тадқиқотларнинг долзарб вазифаларидан саналади. Р.З.Гайнутдинов раҳбарлигида касбий тикланишнинг турли муаммоларига бағишланган қатор тадқиқотлар амалга оширилган. 

Д.Н.Арзиқуловнинг диссертацион тадқиқотида Аграр университет талабаларининг касбий шаклланиш босқичлари психологик хусусиятларини ўрганишга асосий эътибор қаратилди. Бошқа касбларга ҳам тааллуқли бўлган муҳим хулосалар касбий тикланишнинг ҳар бир босқичида ажратилган шахсий хоссалар билан касбий сифатлар ўртасида статистик аҳамиятли боғлиқлик борлиги ҳақидаги фикрлардир. Ривожланишнинг турли босқичларида шахснинг алоҳида хоссалари устуворлиги, уларнинг шахсий-касбий адаптациясининг ифодалаш ўзини касб билан идентификациялаш кўрсаткичи саналади.

Ш.Ғ.Сапаровнинг ўқитувчиларининг шахсий-касбий хусусиятларини ўрганишга бағишланган тадқиқотида таъкидланадики уларнинг шаклланиши ва ривожланиши уларнинг касбий фаолиятида амалга ошади яъни намоён бўлиш даражаси ва сифати ўқитувчиларнинг ёши ва иш стажига узвий боғлиқдир. Шунингдек, муаллиф жинс ва касбий фаолиятнинг мотивацион асоси каби омилларни кўрсатади. “Ютуққа эришишга эҳтиёжнинг юқори даражаси тенденцияси асосан 10 йилгача стажи бўлган 30-35 ёшгача ўқитувчиларда намоён бўлади. Кейин фаолиятда ютуққа эришиш эҳтиёжи барқарорлашиб ўртача қийматлар даражасида боради”.

Ю.М.Асадовнинг диссертациясида умумтаълим мактаби ўқитувчисининг малака ошириш тизимидан касбий-шахсий ўсиш йўналишини белгиловчи психологик хусусиятлари ўрганилади. Бу босқичда маҳоратни мустаҳкамлаш, касбий тикланиш самарадорлиги кўп жиҳатдан психологик хусусиятларга боғлиқ. 

Муаллифнинг психологияда умумэътироф этилган асосий хулосаларидан бири “шахснинг индивидуал-психологик хусусиятлари инсоннинг аниқ фаолиятида намоён бўлиб, шу фаолиятнинг омили бўла олади, унда такомиллашиб, мақсадга эришиш воситаси сифатида фаолиятни қайта ишлашда психофизиологик асос, ўз имкониятларини баҳолайдиган восита сифатида ҳам хизмат қилади”. Бундай шахс хусусиятлари экстровертлик, интеровертлик, нейротизм, ўзини ўзи баҳолаш, хавотирлик, эмоционал потенциал (барқарорлик), эмоционал жалб қилинганлик саналади.

Ю.М.Асадов томонидан олиб борилган тадқиқот ишида мактаб таълимини ривожлантириш давлат умуммиллий Дастури талабларидан келиб чиққан ҳолда касб маҳорати ривожланиши омиллари сифатида ўқитувчининг индивидуал-психологик хусусиятларини ўрганишнинг долзарблиги илгари сурилган. Унда ўқитувчи касб маҳоратининг яхлит компонентларини таснифловчи “ўқитувчининг касб маҳорати”, “ўқитувчининг индивидуал-психологик хусусиятлари”, “ўқитувчининг психологик типи” каби тушунчаларни белгиловчи ўқитувчининг индивидуал-психологик хусусиятларни психологик типларда интеграллашуви ва уларнинг малака ошириш ташкилий шаклларини танлаш мотивациясига таъсирини изоҳловчи индивидуал-психологик хусусиятларнинг ўқитувчи касб маҳоратини ривожлантириш омиллари сифатида аҳамиятини очиб берувчи илмий асосланган маълумотлар келтирилган.  

Диссертант Б.Н.Сирлиев “Ўрта махсус касб-ҳунар ўқув юртлари усталари касбий камолотининг психологик жиҳатлари” мавзусидаги тадқиқот иши касб-ҳунар ўқув юртларининг усталари мисолида касбий камолоти ва касбий ўзини-ўзи белгиланишнинг долзарб муаммоларини тадқиқ қилишга бағишланган. Тадқиқот ишида ишлаб чиқариш усталарини касбий мослашиш, адаптация ва касбий маҳорат босқичларида тайёрлашни ва уларнинг шахсий-касбий ўсишларини такомиллаштириш муаммосининг психологик жиҳатлари очиб берилади.

Б.Н.Сирлиев фикрича усталарнинг касбий тикланиш кўрсаткичлари сифатида қўйидаги индивидуал психологик хусусиятлар: мулоқотга киришувчанлик, эмоционал барқарорлик, доминантлик, ижтимоий етуклик, ижтимоий жасурлик, ишонувчанлик, ишонч, мустақиллик, ўзини ўзи назорат ва бошқа хусусиятлар, шунингдек, педагогик билим ва малакаларни ҳосил бўлиши, таълимни ташкил этиш билан боғлиқ билим ва малакалар, ўқув ҳужжатлари билан ишлаш ва бошқаларни шаклланиши ҳамда ривожланишининг намоён бўлиш даражалари билан белгиланади. Тадқиқот натижалари асосида шахслилик, индивидуал-психологик, мотивацион хусусиятлари ҳунар таълими усталарининг педагогик кўникмаси, билими билан чамбарчас боғлиқлиги исботлаб берилди. Муаллиф томонидан тадбиқ қилинган тадқиқот методлари асосида мулоқатмандлик, эмоционал барқарорлик, усунликка интилиш, онглилик дадиллик, ишонувчанлик, экстравертлик, ўзини ўзи назорат қилиш, муваффақиятга эришиш эҳтиёжи ва бошқалар ҳунар таълими усталарининг фаолиятларида касбий аҳамиятли эканлиги ҳақида аниқ хулосалар чиқарилди. Уларнинг оптимал даражада намоён бўлиши 10 йиллик меҳнат фаолиятига эга бўлган ва ёши 35 дан катта ҳунар таълими усталарнинг маълум бир жинсга мансублиги, шунингдек, аёлларда эркак ҳамкасбларига нисбатан кўпроқ безовталаниш, невротизм хусусиятлари камроқ экстрапонутив хусусиятлар ва ўзини-ўзи паст баҳолашлари намоён бўлиши кузатилади. 

Р.З.Гайнутдиновнинг докторлик диссертациясида ўқитувчи педагогик фаолияти компонентлари реализацияси даражаси, шахсий хоссалари, омиллари таҳлили асосида касбий фаолиятнинг самарадорлигини белгиловчи қуйидаги мезонларини ажратиш мумкин. Улар:

- шахсий-профессионал компонентликнинг ўз-ўзига нисбати;

- ўзини ўзи долзарблашга интилиш;

- эмоционал барқарорлик ва касбий идентификация;

- ўз-ўзига ҳурмат ва “Мен” нинг ички мувофиқлиги;

- динамизм, ютуқларга эришиш эҳтиёжи, эктровертлик, атрофдагиларнинг ўзига нисбатан позитив муносабатини кутиш;

- интерналлик (ички назорат даражаси).

Шахсий хоссалар намоён бўлишининг юқори даражалари педагогик фаолият компонентларини ижодий реализациялайдиган прогрессив ўқитувчи типини тикланишига кўмаклашади. Улар тадқиқотда иштирок этганларнинг 33,1% ини ташкил этган.

Шахсий-касбий хоссалар намоён бўлиши ўртача кўрсаткичлари педагогик фаолият компонентлари реализацияси ўртача даражасига тўғри келади. Бундай стандарт типдаги ўқитувчилар 48,1 % ни ташкил этган.

Ўз “Мени” учун паст кўрсаткичга эга ўқитувчилар ўз касбий фаолиятида етарлича компонентга эга эмас ва улар 18,8% ни ташкил этган. 

Шу тариқа фаолият субъектининг шахсий сифатлари билан касбий муваффақиятлиликнинг боғлиқлиги ўз исботини топган.

Ф.С.Исмагилованинг мутахассисларнинг касбий тажрибаси ва бозор иқтисодиёти шаклланиш даврида уни бошқаришга бағишланган диссертациясида кўрсатилишича, касбий тажриба самарадорлиги мезони мутахассиснинг рақобатбардошлиги саналади. Рақобатбардошлилик мутахассисининг профессионал хусусияти сифатида меҳнат бозорида ва ташкилотда унинг устунлигини талаб қилади.

Республикамиз миқиёсида юридик психология доирасида бажарилган тадқиқотлар алоҳида ўрин тутади. Е.Ю.Агзамова (2001) тадқиқоти ички ишлар ходимларининг шахсий-психологик хусусиятлари намоён бўлишини белгиловчи омилларни ўрганишга бағишланган. ИИВ ходимлари касбий тикланишида ўзига хослик мавжуд бўлсада, умумпсихологик қонуниятлар ҳам мавжудлиги исботланган. Улар шахсий тавсифномалар аҳамиятлигидан иборат.

Тадқиқотчи ИИ ходимлари шахсининг индивидуал психологик хусусиятлари намоён бўлишига таъсир этувчи омиллар сифатида қуйидагиларни ажратиб кўрсатади:

- психологик ишончлилик ва барқарорлик;

- касбий сезгирлик ва идроклилик;

- субъектив назорат.

И.Р.Эргашевнинг терговчининг дастлабки тергов қатнашчилари билан мулоқот психологиясини ўрганишга бағишланган тадқиқотида бизнинг илмий қизиқишларимиз нуқтаи назаридан муҳим хулоса шуки, терговчиларнинг дастлабки тергов қатнашчилари билан психологик алоқа ўрнатишида самарадорлик ҳал қилувчи даражада уларнинг касбий мулоқотга касбий-психологик тайёрланганлиги даражасига боғлиқ.

Касб танлашга тайёрликнинг психологик жиҳатлари ва касбий диагностика муаммоларига доир тадқиқот иши К.Б.Қодиров томонидан олиб борилган. Бунда асосий қоида касбий йўналганлик умуман мойилликларда, қизиқиш ва қадриятларда ифодаланиб, касбий ривожланишнинг мазмуний томони саналади. Касб танлаш чоғида психологик тайёргарлик ёки етуклик касбий ўзини ўзи англашнинг муҳим омили бўлиб, касбни тўғри танлашга ёрдамлашади ва куч, барқарорлик, кескинликда намоён бўлади, бу онглилик, мустақиллик билан таъминланади ва касбий танловнинг формал-динамик жиҳатига киради. Шундай қилиб, касбий танловнинг барча мазмуний ва формал-динамик жиҳатлари, умуман шахснинг касбий ривожланиши маълум стратегияси шаклланишига кўмаклашади. Шу билан бирга К.Б.Қодиров тадқиқотининг эмперик қисми маълумотларига асосланиб хулоса қиладики, интеллектуал қобилиятлар, шахс мотивлари, йўналганлик, мойиллик тенденция ва бошқалар билан узвий боғлиқликда бўлиб, ёшларнинг касбий тикланиш асоси саналади. Шахс атроф-муҳитга, қадриятларга, фаолият турлари мазмунига танлаб, шу жумладан, ўз ақлий имкониятларига мувофиқ муносабатда бўлади.

Бизнингча, буни ақлий имкониятлар сифатида эмас, уларнинг психологиядаги аънанавий талқиндан фойдаланилса, ўзини ўзи англаш, рефлексив жараёнларининг шаклланганлиги ва ривожланганлиги даражаси сифатида таърифлаш аниқроқ бўларди.

Диссертант Р.З.Асомова “Касб танлаш мотивацияси ва унинг динамикаси” номли илмий изланишида касб танлаш мотивлари механизмлари, уларнинг бирламчи манбалари, ҳаракатлантирувчи кучлари, динамикаси ва шахснинг индивидуаллиги масалалари атрофлича очиб берилган. Шунингдек, касбий мотивларнинг мутахассисни касбий тайёргарлиги ўртасидаги боғлиқлик, ҳамда касбий ва ўқув мотивлари ўртасидаги ўзаро алоқадорлик масалалари ҳам кенг доирада тадқиқ қилинган.

У.С.Жумаев томонидан “Ўсмирларда касб танлашга муносабат тизими шаклланишининг ижтимоий-психологик хусусиятлари” мавзусидаги номзодлик ишида кичик, реал гуруҳ аъзолари ўсмирларда касб танлашга муносабат ва унинг умумтаълим мактаб ўқувчиларида шаклланиши, намоён бўлиши ва динамикаси илк бор тадқиқ қилинди. Шунингдек, фаолиятлари жараёнида касб танлашга муносабат тизими кўрсаткичлари (ўртача умумий ва қиёсий-типик) таҳлил этилди ва тегишли амалий тавсиялар ишлаб чиқилди, касб танлашга муносабат тизимининг ёш хусусиятлари тавсифлаб берилди. 

Р.Б.Абдурахмонованинг “Педагог ва психологларда касбий йўналганликнинг камол топиши” мавзусидаги диссертацион ишида касбий педагогик ва психологик йўналганлик компонентлари аниқланган ва олий ўқув юртида тайёргарлик даврида унинг шаклланиш динамикаси ўрганилган. Тадқиқот натижалари олий ўқув юртида олинган билимнинг талаблари, шахслилик мотивлари, установкалари ва қадриятлар тизимига кириб боришидан яққол далолат беради. Болага когнитив, эмоционал ва хулқ-атвор компонентларининг уйғунлиги тарзида намоён бўладиган ижтимоий-психологик установка сифатидаги муносабатни ўрганиш психология учун янгилик ҳисобланади. Бундан ташқари ишда биринчи маротаба фаолият турининг алмашинувида, яъни, мактаб психологларини қайта тайёрлашда касбий йўналганликнинг ўзгариш муаммоси тадқиқ этилган.

Диссертант Н.Ҳ.Мураталиеванинг “Бўлғуси бошланғич синф ўқитувчиларнинг шахслилик йўналиши” мавзусидаги тадқиқот ишида шахслилик йўналиши бўлғуси бошланғич синф ўқитувчиларининг касбий етилишида муҳим омил эканлиги аниқланди. Унда ўқув жараёнида шахслилик йўналишининг ривожланиш динамикаси ҳамда педагогик ижтимоий перцепция хусусиятлари аниқланган. Шунингдек, шахсга йўналтирилган ёндошув нуқтаи назаридан бўлғуси бошланғич синф ўқитувчиларининг олий ўқув юртида тайёргарлик жараёнида касбий етилиш шароитида шахслилик йўналиши тадқиқ этилган. 

И.Н.Аслонов томонидан “Божхона тизими фаолияти самарадорлигини оширишда кадрларнинг шахсий психологик тайёргарлиги омиллари (муомала жараёни мисолида)” олиб борган тадқиқот ишида божхона ходимларининг касбий фаолият доирасида уларнинг касбий муомаласи моҳияти ва мазмуни белгилаб берилди, божхона хизмати ходимининг самарали муомаласига таъсир этувчи психологик қийинчиликлар ва тўсиқлар таҳлил этилди ва уларга аниқликлар киритилди. Шунингдек, божхона ходимининг касбий фаолияти хусусиятларини инобатга олган ҳолда уларда самарали профессионал муомала малакаси ва кўникмаларини шакллантириш бўйича амалий таклифлар ҳамда ташкилий-методик воситалар ишлаб чиқилади.  

Шундай қилиб, юртимиз психологларининг касбий тикланишининг турли босқичларини ўрганишга бағишланган тадқиқотлари таҳлилида ривожланишнинг шахсий омиллари, шахснинг касбий фаолияти доирасида тикланишининг ҳал қилувчи ролига асосий эътибор қаратилади. Англанилганлик мустақилликнинг ривожланиш даражаси, яъни, ижтимоий етукликни ҳисобга олиш кўп жиҳатдан ўқувчиларда касбий тикланиш механизмини ўрганиш имконини беради. 

Юқоридаги фикрлардан кўринадики, республикамиз психологлари томонидан касбга йўналтириш, касб танлаш масалаларига доир бир қатор илмий изланишлар олиб борилган. Бу эса муаммони турли жиҳатларини янада чуқурроқ ўрганиш имконини беради. Шу билан бирга ёш авлодни онгли равишда тўғри касб танлашга йўналтириш, касб танлашда учрайдиган хато ва камчиликларни олдини олиш ҳамда касбий ўзликни шакллантириш доирасида ечими топилмаган муаммолар ҳам талайгина. Шу боис республикамиз психолог олимлари томонидан бу борада бир қатор илмий изланишлар олиб борилмоқда.

2.4. Касб тушунчаси ва касбларни психологик  таснифлаш

Касб тушунчаси – касбшуносликнинг асосий концептуал бош тушунчаси – бу касб тушунчасидар. Касбшунослик адабиётда касб тушунчасининг тавсиф жуда кўп. Авваламбор бу махсус тайёргарликни талаб этувчи, инсон доим тажрибадан ўтказувчи ва унга яшаш учун манба бўлиб хизмат қилувчи машғулотдир. Кейин касб бир хил фаолият билан шуғулланувчи кишиларни бирлаштиради. Бу фаолият ичида маълум алоқалар ва аҳлоқ нормалари ўрнатилади. 

Касб жамиятнинг меҳнатга лаёқатли аъзоларини ижтимоий ташкиллаштиришнинг алоҳида шакли бўлиб, бунда аъзолар фаолиятининг умумий тури ва касбий онги билан бирлашган. Б.Шоунинг фикри бўйича касб – мутахассисларнинг четдаги одамларга қарши фитнасидир. Е.А.Климов ўз ишларида бу борада бир неча таърифларни илгари суради. Нисбат батафсил таъриф қуйидагича “Касб – жамият учун зарур ва қадриятли соҳа бўлиб бунда инсондан жисмоний ва руҳий куч талаб этади” бу кучлар унга сарфланган меҳнат ўрнига яшаши ва ривожланиши учун муҳим воситалар омили сифатида намоён бўлади.  

Бу таърифни янада батафсил ёритамиз, Е.А.Климов касбий фаолиятнинг сифатли тарихий ривожланувчи тизим ва шахснинг ўзини намоён этиш соҳаси деб таърифлайди. Яна бир таърифни келтирамиз. “жамият нуқтаи назарича касб бу касбий масалалар, касбий фаолият шакллари ва турлари, шахсий касбий хусусиятлари тизими бўлиб, улар жамият эҳтиёжларини қондириш учун муҳим бўлган натижа масъулиятларни етказишни таъминлаб бериши керак бўлади” нисбатан тор таърифни эса В.Г.Макушин келтиради, касб – бу шундай фаолиятки, унинг ёрдамида шахс жамият ҳаётида иштирок этади ва унинг яшаши учун моддий воситалар асосий манбаси бўлиб хизмат қилади. 

Мавжуд таърифларни умулаштириб, қуйидагиларни хулоса қилиш мумкин. Касб меҳнат фаолиятининг пайдо бўлган шакллари бўлиб, уларни бажариш учун инсон албатта маълум билимлар ва кўникмаларга махсус қобилиятлар ва ривожланган муҳим касбий сифатларга эга бўлишлари керак. 

Ингмузабонли муҳитда “касб” ва “машғулот” тушунчаларини фарқлашади. “Касб” атамаси касбий фаолиятнинг фақатгина юқори статусли турларига нисбатан ишлатилади. Бошқа фаолият турлари мутахассисликларга ёки иш, машғулот турларига тегишли бўлади.

Миллий касбшуносликда “касб” ва “мутахассислик” тушунчалари фарқланади. Касб мутахассисликка кўра кенгроқ тушунча, касбий салоҳиятида ташқари, унинг муҳим сифатлари – ижтимоий – касбий салоҳият, касбий автономия, ўзини назорат қилиш, гуруҳли мезонлар ва қобилиятлар ҳисобланади. Касб одатда яқин мутахассисликлар гуруҳини бирлаштиради. Масалан, касб шифокор, мутахассисликлар – терапевт, педиатр акулист, уролог, ва ҳоказо, касб – муҳандис, мутахассисликлари – конструктор, технолог, металлург ва ҳоказолар.

Мутахассислик – касбий таълим, тайёргарлик йўли билан иш жараёнидаги махсус билимлар, кўникма ва малакалар комплекси бўлиб, улар у ёки бу касб доирасида маълум фаолият турини бажариш учун зарурий ҳисобланади. Шундай қилиб, мутахассислик – касб ичдаги касбий фаолият тури бўлиб, у шахсий ютуқларга ёки ўзига хос вазиятлар орқали умумий натижаларга эришишга йўналтирилган бўлади.

Инсоният ривожланишида касбий фаолият турлари унинг эрамизгача Мисрда қадимий Греция (Юнонистон), Рим империяси ва бошқа ривожланган давлатларда кўзда тутилган. Бугунги кунда меҳнатнинг пайдо бўлиши саноат инқилоби даврида бошланди. Кейинги, илмий-техник ривожланиш касблар рўйхатини янгилашга ва кенгайишига олиб келади АҚШ расмий маълумотларида 1965 йилда алифбо тартибида 21741 та касбга ва 400 мутахассисликларнинг таърифлари келтирилган. Халқаро касбларни тизимлаш стандарти бўйича 1988 йилда 9333 касб рўйхатга олинган. Ягона таъриф малака маълумотномаси 7000 га яқин касб ва мутахассисликларни бирлаштиради. Бу махсус ҳужжатлар уларнинг тизимли пайтидаги касбий вазияти акс эттирилади. Нашрдан чиққан маълумотномалар эса корректировкага муҳтож бўлади, чунки касблар дунёси доим ўзгариб туради. Янги касблар пайдо бўлади, касбларнинг характери меҳнат мазмуни янгиланиб туради, паст малакали меҳнат касблари йўқолиб боради.

Касб номи кўпинча ўтган йилларда шаклланган мехнат характерини акс этади. Расмий маълумот нашрлари эса меҳнат ресурсларининг ривожланишига салбий таъсир этиши мумкин. Масалан “фаррош” касбнинг номи ўрнига “интерьер бўйича техник” номини киритиш мумкин, шунда касбнинг қадри, унинг малакавий даражаси кўтарилади, асосийси, ишлаб чиқариш ривожланиши тезлашади. Таъкидлаш мумкинки, касблар ва мутахассисликлар одатда технология ва меҳнат воситаларининг эскириб қолган ҳолатини акс эттиради. Бошқа томондан, расмий номенклатурасиз ҳам кадрлар сиёсатини амалга ошириб бўлмайди, бунда қандай йўл тутиш мумкин.

Аниқки, кўп касблар ва мутахассисликлар номини ўзгартирмаса ҳам бўлади: шифокор, ўқитувчи, мухандис, муҳаррир, заргар, аграном ва ҳоказо. Уларнинг меҳнат мазмуни ўзгаради, аммо касбнинг номи унинг моҳиятини англатади ва меҳнат махсулдорлигига салбий таъсир кўрсатмайди, ўйлаймизки айнан шу касблар ва мутахассисликлар маълумотларнинг расмий рўйхатини ташкил этиш лозим. 

Ижтимоий ривожланиш жараёнида янги касблар номини киритиш зарурияти келиб чиқади. Янги касблар рўйхати кечикиш билан расмий маълумотномаларга киради “Менеджер” касби бугунги кунда кенг тарқалган аммо расмий рўйхатга киритилмаган. 1979 йилдан буён Екатеринбург шаҳрида касб билим юртлари учун мутахассислар тайёрланади – яъни муҳандис – педагоглар аммо расмий маълумотномаларда бундай касб ёки мутахассислик мавжуд эмас. Бундай масалаларни кўп келтириш мумкин.

Касбий фаолиятнинг самарадорлигини шартларидан бири мутахассиснинг касбий тайёрлиги ҳисобланади. Касбий тайёргарлик деганда унинг руҳияти ва жисмоний соғлиғи ҳамда ҳолати, ундаги мавжуд сифатларнинг бажараётган фаолияти талабларига  мослиги даражаси тушунилади.

Машҳур рус психологи К.К.Платонов мутахассиснинг касбий тайёрлиги бу ўзининг муайян касбий фаолиятини бажаришга қодир ва тайёргарлик кўрган деб ҳисобловчи ва уни бажаришга интилувчи шахснинг субъектив ҳолатидир – деб ҳисобланган.

Мутахассиснинг касбий тайёрлиги мураккаб кўп даражали ва кўринишли тизимли психик шаклга эга бўлиб, биринчи навбатда одамнинг шахсий кўриниши асосий ўрин эгаллайди. Шу билан бирга, касбий тайёргарлик мутахассисда керакли даражада жисмоний соғликни касбий фаолият учун зарур бўлган жисмоний сифатлар шаклланганлиги ва ривожланганлигини талаб қилади. Чунки ҳар қандай касбий фаолият инсоннинг қандайдир куч жисмоний энергия сарфлашини кўзда тутади. 

Мутахассиснинг касбий тайёргарлигида иккита ўзаро боғлиқ бўлган томонларни кўрсатиш мақсадга мувофиқ. Бу ўзаро боғлиқ томонлар психологлар М.И.Дьяченко ва А.М.Столяренколар томонидан ишлаб чиқилган бўлиб улар қуйидагилардан иборат;

1. Шахснинг касбий фаолиятга дастлабки салоҳиятли тайёрлиги мутахассиснинг бу тайёрлиги қуйидагилардан иборат бўлади, яъни, статик компонентлар касбий фаолиятнинг психик асослари, билим, кўникма, малакалар касб учун муҳим ҳисобланган, шахснинг сифатлари унинг муносабати, мазмун ва қадриятлари, афзалликлари ҳамда умуман шахснинг зарур бўлган касбий имкониятлари даражаси;

2. Шахснинг касбий фаолиятга бевосита айни вақтдаги тайёрлиги. Мутахассиснинг касбий тайёрлигининг ушбу томони тезкорлиги, ўзгарувчанлиги, ҳар қандай ҳолат ва шароитда аниқ масалаларни ечиш, мутахассиснинг руҳий ва жисмоний ҳолати, жамоадаги маънавий психологик муҳитга боғлиқлиги билан ифодаланади.

Мутахассиснинг бевосита психологик тайёргарлиги дастлабки тайёргарликни фаоллаштириш натижаси сифатида иштирок этади. Мутахассиснинг касбий фаолиятга дастлабки салоҳиятли тайёрлиги бевосита айни вақтдаги тайёрлигининг асоси ҳисобланади. Шунинг учун мутахассисни олий ўқув юртида тайёрлаш унда касбий фаолият учун етарли бўлган сифатларни шакллантириш лозим. Баъзи вақтларда ҳатто касбий масалаларни ҳал этишга яхши тайёргарлик кўрган мутахассис ҳам зарур пайтда керакли фаолият учун тайёр бўлмай қолиши мумкин, яъни касбий хулқи ва фаолиятини руҳий бошқариш етарли даражада бўлмайди. Бундай ҳолатда фаолиятни муваффақиятли амалга ошириб бўлмайди ёки самарасиз бўлади.

Кўриниб турибдики, мутахассиснинг касбий тайёрлиги унда касбий билимдонликни керакли даражасини касбий маҳоратини ҳамда ўзини бошқариш, ўзини керакли фаолиятга йўналтиришга, ўзининг  касбий (маънавий шахсий ва жисмоний) имкониятларини ҳал этишга йўналтира билиш қобилияти мавжудлигини назарда тутади. 

Мутахассиснинг касбий тайёрлигининг асосий ва энг мураккаб томони (психологик томони) - мутахассис руҳиятининг касбий тайёргарлиги ҳисобланади. Бу мутахассис психикаси руҳий кучларининг касбий масалаларни ҳал этишга ўзининг вазифаларини бажаришга тайёрлиги ва йўналганлиги даражасидир.

Мутахассис руҳиятининг касбий тайёрлигининг асосий таркибий қисмлари қуйидагилардан иборат:

- йўналтирувчи интеллектуал билиш. Бу таркибий қисми мутахассис шахсининг билиш соҳасини ўз ичига олади: касбий идрокини, фикрлаши, тасаввур, хотираси, диққатини ва улар биргаликда мутахассис шахсининг касбга интеллектуал тайёрлигини ташкил этади. 

- мотивацион тайёрлиги. Мутахассиснинг мотивацион тайёрлигининг асослари ўз касби мутахассислигини тушуна олиши  ўзида  позитив муносабатни таркиб топтира олиши, ўзини баҳолай олиши, билиш фаолиятига қизиқишлари ҳисобланади. Олий ўқув юрти шароитларида мутахассисни тайёрлашда касбий фаолиятга мотивацион тайёрлиги талабаларнинг касбий ва шахсий ривожланишига ва таълим олиш жараёнида ўзини ривожлантиришга мавжуд мотивацион доиранинг йўналтирилганлигида намоён бўлади.

- ижрочилик. Бу таркибий қисми касбий маҳоратни (билим, малака, кўникмалар) касбий хулқ одатлари каби муҳим касбий сифатларнинг тўплами, касбий қобилиятларни ривожланганлик даражаси ва мутахассиснинг иродавий тайёрлиги унинг хулқи ва фаолияти давомида ўзини бошқаришга қодирлиги, операционал функцияли тайёргарликни ўз  ичига олади.

Мутахассиснинг касбий тайёргарлиги ядросини шахснинг касбий йўналганлиги ва касбий маҳорати ташкил этади. 

Ҳозирги замон мутахассисининг касбий тайёргарлигида унинг коммуникатив тайёрлиги алоҳида аҳамиятга эга. Бундай тайёргарлик мутахассисда одамлар билан касбий муҳит билан конструктив ва самарали ўзаро яқин алоқалар ходимлар ва раҳбарлар билан амалий ва шахсий ўзаро муносабатларга тайёрлиги ва бундай ўзаро муносабатларни ўрната олишга ва ривожлантиришга қодирлигини кўзда тутади.

Шахснинг коммуникатив тайёрлиги фақатгина одамнинг нутқий маданияти етарлича даражада ривожланганлигида у сўз ва тилдан тўғри фойдаланишни билганидагина мавжуд бўлади. Шахснинг нутқий маданияти унинг фикрлаш маданияти ривожлаганлигининг кўрсаткичи ҳисобланади. Шунинг учун мутахассиснинг шахсий ва касбий камол топишини муҳим шартларидан бири унинг касбий нутқий маданиятини ривожлантириш ҳисобланади. 

Мутахассиснинг коммуникатив тайёрлиги унда эмпативликни, хушмуомалаликни, дўстоналиликни, ўртоқлик ҳиссини, жамоатчиликни ривожлантиришни, касбдошлари билан ўзаро алоқалар муносабатларига тайёрлиги ва қодирлигини, ўзаро муносабатларда кераксиз кескинликларни  юзага келтирмасликни, юзага келган қийинчиликни тўғри ҳал эта билишни, ишда, ходимлар, касбдошлари билан муносабатларда муросага келишни кўзда тутади.

Мутахассис фаолияти муваффақиятлилигини яна бир муҳим шарти унинг касбий ва шахсий жиҳатдан тайёрлиги ва қодирлиги ҳисобланади. Бу йўналишда унинг фаоллиги даражаси иштирок этади. Касбий масалаларни ҳал этишда ҳам ходимлар касбдошлари билан ўзаро муносабатларда ҳам ўзини тўла ва ҳар томонлама кўрсатишга интилиш иборат бўлади.

Мутахассиснинг бундай ўзини ташкил этиш кўп жиҳатдан унинг муваффақиятга эришиш истагига ва интилишига боғлиқ бўлади. Замонавий психологияда муваффақият муаммосига бағишланган кўплаб ишлар мавжуд бўлиб, уларда мазкур  муаммо амалий ва назарий жиҳатдан ўрганилган. 

Муваффақият деганда шахснинг ўз олдига қўйган мақсадларига эришиши тушунилади. Одамнинг бажараётган ишини муваффақиятлилигини ҳис этиши иккита ҳал этувчи вазиятларга боғлиқ бўлади: ҳақиқий натижа ва ушбу вазиятларда унинг қизиқишлари даражасига. Улар одам ўз фаолиятида қўйган  мақсадларини ифода этиш шакли сифатида иштирок этади.

Шунга мувофиқ муваффақиятга эришишнинг воситалари, шарт-шароитлари  ишлаб чиқилган бўлиб у қуйидаги формула асосида берилади.  

                                                 натижа

         Муваффақият  =  ----------------------------

                                       қизиқишлар даражаси 

Кўриниб турибдики, бир хил натижа бўлганда ҳам муваффақият турлича бўлиши мумкин (масалан юқори, ўрта, паст) ёки у умуман бўлмаслиги ҳам мумкин. Бу одам ўз олдига қўйган мақсадларга боғлиқ бўлади, ва аксинча шахснинг қизиқишлар даражаси бир хил бўлганда муваффақият фаолият натижасига қараб турлича бўлиши мумкин.

Касбий фаолият жараёнида муваффақиятга эришишда мутахассиснинг шахсий хусусиятлари муҳим роль ўйнади. Ҳаётий муваффақиятга эришиш учун зарур бўлган кўплаб шахсий сифатлар ҳақида В.Крофорд ўзининг “Суҳбат ва мунозара” китобида Конфуцийнинг ғоясига таяниб, дўстоналик, донолик ва ботирликни кўрсатади. Муаллиф одамга ишида муваффақият эришиш учун нима етишмаслгини аниқлаш учун қизиқарли методикани ишлаб чиқди. В.Крофорд ҳозирги замон мутахассиси муваффақиятга эришиш учун кўрсатилган 3 та тушунчадан ташқари касбий маҳорат ҳам кераклигини айтиб ўтди.

Ҳозирги замонавий тадқиқотлар муваффақиятга эришиш учун қуйидаги асосий шарт-шароитларни кўрсатади:

- мутахассис ўзига ишонган бўлиши керак;

- мақсадга эришишга кучли интилиш керак;

- нимага эришиш истагини аниқ билиши керак;

- ишга позитив йўналганлик;

- омад алоҳида муваффақиятларни кўра билиш ва шу пайтда қувонч ва бахтни ҳис этиш зарур. 

Тадқиқотлар натижаларига кўра одамнинг ҳаёти ва касбий фаолиятидаги муваффақият ўртасидаги узвий боғлиқлик борлигини кўрсатади. 

Юқорида кўрсатилган камчиликларини касблар конструктори мутахассислигини киритиш билан бартараф этиш мумкин. Улар янги касбларни лойиҳалаштириш, меҳнат мазмунини ва мақсадини аниқлаш, маълумот, малака даражаси меҳнат шароити масалаларини янгиланишлари мумкин эди.

2.5. КАСБЛАРНИ ПСИХОЛОГИК ТИЗИМЛАШ

Касбларни психологик тизимлаш касбга йўналтириш ишлари учун мўлжалланган. Қайд этилганидек, касблар олами жуда кенг бўлиб, унда 20 мингдан ортиқ касб ва 40 минга яқин мутахассисликлар мавжуд. Уларнинг турли белгиларига кўра тизимлаш мумкин. Психологик тизимлашнинг хусусияти шуки, бунда ижтимоий – иқтисодий ва технологик белгилардан воз кечилади.

Касбларни психологик тизимлаши касбий қизиқишлар, қобилиятлар ташхисини таъминлаб бериш лозим. Шунда касбларни гуруҳларга бирлаштирувчи психологик муаммоси келиб чиқади. Асосийси, касбларни тизимлаш шахсининг қониқтирувчиси касб танлаш, яъни касбий танловини енгиллаштиради.

Адабиётларни ўрганиб чиқиш, шахс ва касб муваффақиятлигини яъни, касбий лаёқатни ҳисобга олувчи белгиларга тўхталиб ўтиш имконини беради. Бунда касбни талаб этувчи шахснинг психологик тузилмалари муваффақиятланади. Шу белгиларга кўра, аниқ бир фаолиятни бажара оладиган шахслардаги касбий танловни амалга ошириши мумкин. Бундай ёндашиши кўпгина психологларнинг тадқиқотларида  кузатилади. Бугунги тизимлашларда бу белгилар назарда тутилмайди. 

Касбларни тизимлашни муҳим муаммоси – бу касбни тавсифловчи маълумотларни тўплаш усулларидир. Уларга кузатиш, фаолиятини мустақил бажариши (меҳнат метод), ишчилар билан савол-жавоб, иш-жойидан кузатувчи ҳамда савол- жавоблардан иборат.

Чет элда қизиқишлар, шахс қобилиятлари ва темперамент хусусиятларини ҳисобга олиш асосида касбларни тизимлаши кенг тарқалган. Авваламбор Дж.Холланд томонидан 1966 йилда ишлаб чиқарилган касбларни тизимлашишни ажратиш мумкин. Унинг моҳияти психолог концепциясига асосланган бўлиб, ушбу концепция шахс назариясини касб танлаш назарияси билан бирлаштиради. 

Йўналишнинг асосий компонентларини ўрганиш асосида Дж.Холланд шахснинг касбга йўналтирилган турларини ажратади: реалистик, интеллектуал, ижтимоий, конвенционал яъни, умумий қабул қилиш мезонда ва анъаналарга асосланган ишбилармонлик ва бадиий  қобилиятлар ва бошқалар. 

Ҳар бир шахс тури маълум касбий муҳитга йўналтирлган идеалистик тур – моддий буюмлар яратишга технологик жараён ва техник қурилмалар, иқтидор – ақлий меҳнатга, ижтимоий – иқтисодий меҳнат билан ўзаро алоқага, конвенционал аниқ тузилган фаолиятга, ишбилармонлик – одамларга раҳбарлик ва бадиий – ижодга. Ҳар бир шахс тури модели қуйидаги схема бўйича тузилади: мақсадлар, қадриятлар, қизиқишлар, қобилиятлар, исталган касбий роллар мумкин бўлган ютуқлар, карьера ва бошқалар.

Кейинги касбларнинг тизимлаш қобилиятларини ҳисобга олишга асосланади. Талаб этиладиган қобилиятлар бўйича касбларни тизимлаш бўйича бир неча бор уринишлар бўлган. Дастлаб, 1953 йилда Д. Патерсон томонидан таклиф этилган.

Касблар тизимлашга тўхталиб ўтамиз. У жуда кенг тарқалган бўлиб, тизимлаш асосини 9 та турли қобилиятлар ташкил этади. Minnesota Ocupational Rating Scale (MORS) ёрдамида касбшунос психологлар томонидан 432 та касб танлаб олиниб, қуйидаги 7 та гуруҳга ажратилади. Академик, механик, ижтимоий, диний, мусиқавий, артистлик ва жисмоний гуруҳлардир. Тадқиқот натижаларини умумлаштириш натижасида 432 касбни 214 та намунага келтирилди, улардан 137 таси битта касб мутахассисликка қолган 77 таси иккитадан 18 тагача, мутахассисликни бирлаштиради.

Е.А.Климов ишлаб чиққан касблар тузилмаси ҳам кенг тарқалган.

Меҳнат объектига кўра 5 та касб турлари ажратилади. 

1. Инсон – табиат (Т). Бу тур намоёндалари ўсимлик ва ҳайвонот микроорганизмлар ва улар яшаш шароитлари билан ишлашади. Масалан, мева – сабзавот устаси, аграном, зоотехник, ветенар, микробиолог.

2. Инсон – техника (Т). Ишчилар жонсиз техник меҳнат объектлари билан ишлашади. Масалан, техник, механик, мухандис механик, муҳандис электрик, техник технолог ва ҳоказо.

3. Инсон – инсон (И) бунда ижтимоий тизимлар, аҳлоқий гуруҳлар, турли ёшдаги инсонлар билан ишлаш назарда тутилади. Масалан,  озиқ – овқат маҳсулотларини сотувчиси, сартарош, шифокор, ўқитувчи ва бошқалар.

4. Инсон – белгилар тизим. Табиий ва сунъий тиллар, шартли белгилар, рамзлар, рақамлар, формулалар касб тури намоёндаларини қизиқтирувчи предметлар олами ва бошқалар.  Масалан, дастурчи, чизмачи – картаграф, математик, тилшунос, нашриёт муҳаррири.

5. Инсон – бадиий образ (Б). Ҳодисаларни бадиий акс этиши далиллари – мана шу нарсалар бу касб тури вакилларини қизиқтиради. Масалан, рассом декаратор, рассом – реставратор, мусиқа асбобларини созловчи, балет артисти, концерт ижрочиси, актёр ва бошқалар.

Бу бешта касб турлари мақсадлар белгисига кўра 3 та синфга бўлинади.

1. Гностик касблар (Г) (қадимги юнончадан “гносиз” билим);

2. Ўзгартирувчи касблар;

3. Қидирувли касблар;


Асосий иш қуролларига кўра ҳар қайси синф доирасида 4 та билимни ажратиш мумкин.

1. Қўл меҳнати касблари;

2. Машина қўл меҳнати;

3. Автоматлашган ва автоматик тизимлар қўлланиши билан боғлиқ касблар;

4. Функционал иш қуроли билан боғлиқ касблар.


Меҳнат шароитларига кўра Е.А.Климов касбларни 4 гуруҳга бўлади.

Маиший микроиқлимга хонаки яқин иш.(Б)

Ҳар хил об-ҳаво шароитида очиқ ҳавода бўлиш билан боғлиқ касблар аграном, пайвандчи, автоназорат инспектори.

Одатий бўлмаган шароитларда баландликда, сув тагида, ер тагида баланд паст даражаларда ишлаш: ғаввос, ўт ўчирувчи ва ҳоказо.

Инсонлар соғлиги, ҳаёти учун юқори масъулият шароитида ишлаш: моддий қадриятлар, болалар боғчаси тарбиячиси, ўқитувчи, терговчи.

Шартли белгиларни қўллаган ҳолда, касблар дунёси “харитасини” ва маълум касбнинг наъмунавий формуласини тузиш мумкин. Бу формула реал касбга нисбатан ҳам орзудаги касбга нисбатан ҳам, қўлланиши мумкин.

1. Менинг касбим 

2. Касблар гуруҳлари

3. Касблар бўлимлари

4. Касблар синфлари

5. Касблар турларини синфлаш

Бу касбга йўналтириш ишлари учун мўлжалланган. Бу таснифлашни ўрганиб чиққан В.Е.Говрилов ижобий томонлари билан бирга камчиликларини ҳам кўрсатиб берди. Масалан, бир гуруҳдаги касблар ишчига қарама – қарши талабларни олдига қўювчи компонентларни ўз ичига олади, бу эса касбга лаёқатлилик белгиларини аниқлашни қийинлаштиради.

Таснифлашнинг  яна бир камчилиги шундаки, касблар олами ниҳоятда ўзгарувчан, шунга кўра касбларнинг меҳнат мазмуни ҳам ўзгарувчан хусусиятга эга. Бу эса касбларни тизимлашга нисбатан ноаниқликни келтириб чиқаради ва касбий танловни касбий маслаҳат жараёнига киришни қийинлаштиради.

Маълумки, касбий таълимнинг барча касблар бўйича олиб бориб бўлмайди ва касбий фаолият турларининг мураккаблик даражаси, шароитлари, воситалари, мазмуни жуда фарқланади. Ўқув касбларнинг маълум белгилари, сифатларини таснифлаш ва малака даражаларини аниқлаш бўйича илмий асосланган танлов лозим. Ўқув касблар рўйхати бунинг натижаси бўлиши керак ва шу асосда мутахассислар тайёрлаш шакллари аниқланади. Бу корхоналардаги қисқа муддатли тайёргарлик, касб мактабларида ёки олий ўқув юртларидаги ўқиш бўлиши мумкин.

Ўқув касблар рўйхатига шунингдек, касбларнинг тарқалганлиги, оғир ва зарарли меҳнат шароитлари бўлган ишларга қарши кўрсатмалар, шунингдек ёшдаги чеклашлар таъсир этади.

Касбий таълим учун ўқув касблар рўйхатини танлаш доимо долзарб бўлади ва албатта бу рўйхат илмий асосланган гуруҳлашга эга бўлиши керак ҳамда кам сонли бўлиши лозим. Малакали ишчиларнинг тайёргарлигини такомиллаштириш мақсадида ўқув фанларини гуруҳлаш масаласи биринчи марта С.Я.Ботышев томонидан кўриб чиқилган эди. Касбларнинг бўлиниш белгиси сифатида қуйидагилар кўриб чиқилди: 

1) Меҳнатнинг механизацияланганлик даражаси. 

2) Талаб этиладиган малака даражаси ва характери.

3) Сарфланган жисмоний ва ақлий меҳнат нисбати.

Касбий таълим иқтисодиётнинг касбларга бўлган эҳтиёжи ва тарқалганлиги асосида ўқув юртларида мутахассисликларни тайёрлаш учун мўлжалланган касбларни таснифлашга муҳтож. Бу борада қуйидагича иш олиб борилмоқда, 1987 йилда касбий технологик таълим тизимида ишларини ривожлантириш учун навбатдаги касблар рўйхати тасдиқланган эди. Унга кўра, ўқув касбларининг умумий сони 1123 тагача қисқартирилган эди. 

Ўқув касбларини лойиҳалаштиришда шахс омили муҳим ҳисобланади. Охирги йилларда “малака” тушунчаси ҳам сезиларли ўзгарди. Ишчи малакасига маълум мутахассислик бўйича билим, кўникмалардан ташқари кенг касблар доираси учун зарур бўлган муҳим касбий сифатлар ҳам киради.

Муҳим касбий сифатларга масъулият, ишончлилик, киришимлилик, ҳамкорлик қобилияти, мустақил қарор қабул қилиш қобилияти киради. Ҳаммаси бўлиб 50 га яқин асосий таснифлаш ажратилади. Ҳар бир касбий фаолият одатда 5-7 муҳим касбий сифатларни талаб этади.

Ўқув касбларини лойиҳалаштиришда қуйидаги тамойиллар асосий бўлиши мумкин. 

Педагогик технологиялар ва замонавий ишлаб чиқиш технологияларининг ўзаро алоқалари. 

Шахснинг касбий ўзликни англаши.

Касблар мазмунининг прогностик акси. 

Хулоса қилиб ўқув касблар муаммосини ҳал этишга бўлган асосий ёндашувни таъкидлаш мумкин. Касблар танлови эмас, таълимнинг технологик ва шахсга йўналтирилган мазмунини лойиҳалаштиришдан иборат. Бу муаммонинг ечими мутахассис – конструктор касбларига бўлган эҳтиёжини келтириб чиқаради, ҳамда таълимда касбшуносликнинг аҳамиятини кучайтиради.

III Боб. Касб танлашга йўллашнинг умумий масалалари ва унинг

психологик моҳияти

3.1. Касб танлашга йўллашнинг умумий масалалари
III бобнинг  қисқача мазмуни
Касб танлашга йўллашнинг умумий масалалари. Касб танлашга йўлашнинг психологик  масалалари, касб танлашда  мотивларнинг ўрни.Касб танлашга йўналтиришда олиб бориладиган чора – тадбирлар моҳияти.
Ўқитувчилик касбининг умумий масалалари. Ўқитувчилик  касбига ва шахсига қўйиладиган талаблар.   
Касб танлашга таъсир этувчи асосий омиллар. Касб танлашга таъсир этувчи асосий омилар моҳияти. Касбий маслаҳат ишларини ташкил этиш.
Касб танлаш мотивацияси. Ўқиш мотивлари муаммоси, мотивлар ўқув фаолиятининг мазмуни, моҳияти  сифатида. Ёшларда ўқув ва касбий мотивацияни ривожлантириш масалалари. 
Касб ва қизиқиш. Қизиқишнинг психологик моҳияти ва турлари. Қизиқишнинг инсонлар   ҳаёти ва фаолиятидаги  роли.  Қизиқишнинг касб танлашдаги ўрни ва касбни эгаллаашдаги  аҳамияти. 
Шахсий фазилатларнинг касб танлашдаги роли. Касбга йўллашда ўқувчиларнинг билиш жараёнлари ва темперамент хусусиятларини ҳисобга олишнинг  мақсадга мувофиқлиги. Фаол билиш жараёнлари инсон фаолиятини  акс эттиришнинг мукаммал билиш имкониятини кафолати сифатида. Шахснинг хулқ - атвори, темпераменти, салоҳияти ва бошқа хислатлари касб танлашда таъсир этувчи омил сифатида.
Касбий профессиограмма ва унинг психологик мазмуни. Профессиография -   касблар  ва уларнинг бир -   биридан   фарқланувчи   ихтисослар   томонидан инсон   олдига   қўйиладиган   талабларни   баён   қилиш  мажмуаси сифатида.Касб-ҳунар олдига қўйиладиган талабларни асослаш ва уларни баён қилишнинг ўзига хос хусусиятлари.
Касб – ҳунар тўғрисида ҳар хил муносабатлар ҳосил бўлишининг асосий сабабларидан бири – бу мактаб ўқувчиларида касб танлаш жараёнида турли хил мотивларнинг намоён бўлишидир. Мотивлар ўртасидаги кураш уларнинг у ёки бу қарорга келишларига сабаб бўлади.  Бизнингча, воқеликка онгли муносабатда бўлиш объектив ва қатьий қарорни келтириб чиқаради.

В.А.Крутецкий   ўспиринларда   учраши    мумкин мотивлардан қуйидагиларни алоҳида таъкидлаб ўтади: 1)   бирор   ўқув   фанига  нисбатан   ўспириннинг қизиқиши,     2)  ватанга    фойда    келтириш     истаги (ўзларининг индивидуал -психологик хусусиятини ва қобилияларини   ҳисобга   олган   ҳолда),    3)   шахсий қобилиятини    рўкач    қилиб    кўрсатиш,    4)    оилавий анъаналарга риоя қилиши (ворислик),  5) дўстлари ва  ўртоқларидан ўрнак олганлиги, 6) иш жойининг ва ўқув юртининг уйга яқинлиги, 7) моддий таъминланганлик, 8)  ўқув  юрти  кўринишининг  чиройлилиги  ёки  унга  жойлашишнинг осонлиги сингари мотивлардир.

Бундан ташқари, ёшларда бошқа турдаги мотивлар ҳам  мавжуд  бўлади.  Улар  қаторига  шахснинг  бирор касбга,  фанга мойиллиги,  ўз олдига қўйган мақсади, унга интилиши,  қунти,  касб тўғрисидаги  маълумоти, унинг сиҳат - саломатлиги, асаб тизимининг хусусияти ва темпераментининг  хусусиятлари   каби  мотивларни санаб   ўтиш   мумкин.    Бироқ   мотивларнинг   бошқа хиллари   ҳам   учрайди.   Лекин   ҳолатнинг  ўзгаришига қараб улардан униси ёки буниси бош мақсадга айланиб  туради. 
Мазкур  ҳолатни  тадқиқ  этган   йирик  психолог Е.А.Климов ўспиринлар      касб      танлаш      кезида; биринчидан, бирор касбнинг «нуфузли эканлигига» баҳо беришдаги догмаларга асосланиш, иккинчидан, касбга узоқ   ва    ноаниқ   тасаввурга    биноан    баҳо    бериш, учинчидан, бирор касб эгаси бўлмиш кишига нисбатан ижобий   ёки   салбий   муносабатда   бўлишни   тегишли касбга кўчириш, тўртинчидан, касбнинг оддий кундалик томонини  назар -  писанд  қилмасдан,  унинг ташқи томонига,     сиртига     маҳлиё     бўлиш,     бешинчидан, ўртоқларининг таъсири остида «компания учун» касб танлаш каби хатоликларга дуч келиши мумкинлигини таъкидлаб ўтади.
Ўспиринлар касб танлаш тўғрисида яққол тасаввурига эга бўлмаганликлари боисидан кўпроқ хатога йўл қўядилар. Танланган ёки танланиши зарур бўлган касб ундан қандай шахс фазилатларининг талаб қилишини тушуниб етмайдилар. Улар ўз лаёқатларини оқилона баҳолашга қурби етмаганлиги учун у ёки бу касбни эгаллаганда қандай тезликда ва аниқликда ҳаракат қилишлигини, сезиш ва идрок қилиш хусусиятларини, асаб тизимининг мувофиқлашиши мумкинлигини билмайдилар. Шунинг учун юқорида баён қилиб ўтилган ҳатоларга йўл қўядилар. Бироқ ҳозирги даврда бундай кўнгилсиз холатларнинг олдини олиш имкониятлари мавжуд. Бунинг учун қуйидаги педагогик – психологик ва ижтимоий хусусиятли умумий томонларга алоҳида эътибор бериш мақсадга мувофиқ.

1. Касбларни ўрганиш методларини ишлаб чиқиш, уларни таснифлаш ва лўнда қилиб ифодалаш.

2. Ўқитувчининг касб маорифи юзасидан ташвиқот ишлари олиб бориш ўқитувчилар билан касбга доир индивидуал консультациялар – маслаҳатлар уюштириш, ўспирин ва унинг ота-онаси билан касбга йўналтириш методикасини биргаликда кўздан кечириш.

3. Ўспиринларни касбнинг асосий гуруҳлари, турлари билан яқиндан таништириш ; муайян касб олдига қўйиладиган шахснинг физиологик, психологик фазилатлари ҳамда касб ўрганишнинг йўллари билан таништиришни ташкил қилиш.

4. Меҳнат таълими дарсларида ўқувчиларда дастлабки касбий тайёргарликни юзага келтириш ва унга нисбатан меҳр-муҳаббат уйғотиш.

5. Психодиагностик ва касб танлашга доир методларни амалиётга тадбиқ қилишга мослаштирилган турларини ишлаб чиқиш.

6. Туман ва шаҳарларда замон талабига жавоб
берадиган касб танлаш марказларини жиҳозлаш.

7.   Касб   танлашни   ташвиқот   қилиш   юзасидан ўспиринларни оммавий ахборот воситасига жалб қилиш ва уларни психологик жиҳатдан тайёрлаш кабилар.

Ҳозирги даврда тадқиқотчилар ва амалиётчилар томонидан касб танлашнинг методлари ва методикалари ишлаб   чиқилган.   Касбларнинг   хусусиятларига   қараб таснифлаш ва уларни маълум тартибга солиб, тизимли равишда        тавсифлашга        эришилган.        Айниқса, Е.А.Климовнинг яратган  схемаси  бу  ўринда  алоҳида аҳамият касб этади. У қуйидаги касб турларини тавсия қилади.
1. Полизчи,   чорвадор,   асаларичи,   зоотехник, агроном, ўрмон барпо этувчи - бионик мутахассислиги “инсон - табиат».
2. Слесар,      токар,      монтёр,      конструктор, радиотехник, инженер - техника мутахассислиги «инсон - техника».
3. Официант,     сотувчи,    ҳамшира,    ўқитувчи, тарбиячи,     муҳандис ташкилотчи – социономик мутахассислиги «инсон - инсон».
4. Бўёқчи, нусха кўчирувчи, мусиқачи, бадиий безовчи ёки пардозловчи, композитор, ёзувчи рассом -
артономик мутахассислиги «инсон - бадиий образ».

Е.А.Климов инсоннинг табиат билан муносабатга киришишга мослашган
касбларни
бионик мутахассислиги, инсоннинг техника билан муносабатда бўлиши натижасида юзага келувчи касбларни техника мутахассислиги,   инсоннинг   инсон   билан   муомаласи орқали вужудга келган касб - ҳунарларни социономик мутахассислиги   ва  ниҳоят  инсонни   бадиий   образлар яратишга ундовчи касбларни артономик мутахассислиги деб атайди.
Оддийроқ тилда ифодалаганда: а) инсонни табиатга хизмат қилдиришга мўлжалланган касблар; б) инсонни техникага хизмат қилдирувчи касблар; в) инсонни инсон хизматига мослаштирилган касблар; г) инсонни бадиий образлар устида ишлашга ундовчи касблар   сингари   турларга   ажратиш   мумкин.   Лекин мазкур касблар таснифи мавжуд барча касбларни бирма -  бир    санаб    ўтишни    ўз    олдига    мақсад    мақсад қилиб қўймаганлиги     сабабли,     уларнинг     кўпчилиги ўз ифодасини топмаган.

Касб   танлашга   йўлланма   беришнинг   ва уни ташвиқот қилишнинг усулларидан бири -  кўргазмали  воситалар,    фотостендлар,    китоблар    кўргазмаси, ёш рассом    ва    табиатшунослар    ижодий    фаолиятининг маҳсулотини    намойиш    қилиш,    наққошлар    ижодий фаолиятининг       маҳсулотини       намойиш       килиш, наққошлар ва техника тўгараги ишларини кўргазмаларга қўйишдир.  Бундан ташқари,  музейларга экскурсиялар уюштириш орқали у ёки бу касбга нисбатан қизиқишни вужудга    келтириш    мумкин.     Ўспиринларда    ҳосил бўладиган праксик  (лаззатланиш,  роҳатланиш)  ҳислар касбга      меҳрини      оширади      ва      унга      нисбатан мустаҳкамлайди.

Психолог М.Г.Давлетшин касб танлашни уч боскичдан келиб чиққан ҳолда (касб маорифи, касбий маслаҳат, касбга йўналтириш) шахснинг касб - ҳунарга яроқлилиги (лаёқати)нинг ички томонларини очишга ҳаракат қилади: а) кадр танлаш даврида шахснинг умумий яроқлилиги (лаёқати); б) касб- ҳунар танлашда унинг қайси касб турига лойиқлиги; в) касбга ўргатишда шахс сифатларини шакллантириш имкониятининг мавжудлиги ҳақидаги саволларга жавоб олишга интилади. Муаллифнинг фикрича, ўспириннинг касбга яроқлилигини аниқлаганда уч муҳим нарсага эьтибор қилиш мақсадга мувофиқдир: касбга муносабат, қобилият, қўникма ва малакалар. Одамнинг касбга яроқлилигини аниқлашда унинг қизиқиши, иродаси, қобилияти, махсус билими, кўникмаларининг жипс алоқасини ифодалаган ҳолда олиб қараш оқилона йўлдир.

Юритилган мулоҳазалардан кўриниб турибдики, касб - ҳунар тўғрисида ахборот, касб ҳақида маслаҳат воситалари онгли касб танлаш учун етарли эмас. Шунинг      учун      ўспирин      ўқувчиларнинг      билиш фаолиятини фаоллаштириш, уларни мустақил билим олишга ўргатиш касб танлашда ўз кучини муайян фаолиятда синаб кўришга имконият яратади. Лекин бу билан кифояланиш, қаноат ҳосил қилиш шарт эмас, балки   бошқа   йўл   ва   воситаларни   қидириш,   излаш даркор.
Меҳнат психологияси намоёндалари касб танлашнинг ўзгача усулларини тавсия қилмоқдалар. Жумладан, барча фанларни ўқитишда политехник хусусияти ва хоссасини чуқурлаштириш; табиий - математик соҳадаги фанларда атрофдаги ишлаб чиқаришдан объект сифатида фойдаланиш; ижтимоий туркумдаги фанларни ўқитишда ўлкашунослик материалларини қўллаган ҳолда фаолият уюштириш ўқувчиларнинг касбга нисбатан қизиқишини орттириш ва меҳнат қилишга уларни ахлоқан тайёрлаш; фан асосларини  эгаллашда  касб  ҳақида  ахборотлар  бериб бориш;   меҳнат   соҳалари   тўғрисида   касб   танловчига мустақил танишиш шароитини яратишдир.

Ўқувчиларни
профессиограмма
билан  таништиришда бош мақсад қуйидаги таркибий қисмларни, жиҳатларни ўз ичига қамраб олади: а) асосий меҳнат қуроллари  - касб танловчининг диққати, шижоати, фикр - хаёли - худди шу қуролларга қаратилган ва йўналтирилган бўлиши керак; б) асосий меҳнат операциялари: меҳнат қуроли билан қандай фаолиятни амалга ошириш имконияти мавжудлигини аниқлаш ва қайси соҳаларда ишлатиш мумкин эканлигини билиш; ишлаб чиқариш жараёнидаги операцияларнинг ролини тўғри тасаввур қила олиш; операцияларнинг янги вариантларини қидириш ва кашф қилиш учун ҳаракат қилиш; в) асосий қуроллар ва воситалар: қўл аслаҳаларидан - слесар, хирург, скрипкачи, ғижжакчи, камон чалувчи каби касб эгалари фойдаланади; г) меҳнат шароитлари: касб танловчини ўраб турган табиий муҳит ва шароитлар, кишилар ва ҳоказо.

Юқоридаги мулоҳазалардан   келиб чиққан ҳолда ўспиринларнинг қизиқиши,    майли, эҳтиёжи, иқтидори, малакасини   ҳисобга  олган ҳолда тўғри   йўналтириш   мамлакат тараққиёти учун пухта  замин   ҳозирлайди.   Бу  ҳақда “Кадрлар тайёрлашнинг миллий дастури»да   ибратли фикрлар билдирилган.

3.2. Ўқитувчилик касбининг умумий масалалари

Собиқ совет психологиясида ўқитувчи касбига оид қатор тадқиқот ишлари олиб борилган, уларни И.В.Страхов,
Н.В.Кузьмина, И.Шчербаков, Ф.Н.Гоноболин, В.А.Крутецкий, М.Г.Давлетши; Р.З.Гайнутдинов     кабиларнинг    ёндашувлари     муҳим аҳамиятга       эга.   Педагоглардан  В.А.Сластенин, С.Р.Ражабов, М.О.Очилов сингари олимлар бу соҳанинг ривожланишига ўзига хос ҳисса қўшганлар.

Бундан ташқари, собиқ совет психологиясида каш — ҳунарга оид маълумотномалар харитаси ишлаб чиқилган. Бу соҳада Г.Ф.Павлюкнинг ўқитувчиля ихтисослигига тааллуқли муносиблик ва номуносиблик маълумотномалар харитаси алоҳида аҳамият касб этади. 

Педагогик ихтисос - ихтисосликка муносиблик модификацияси харитаси қуйидагиларни акс эттиради:

1) жамият эҳтиёжларига мос тушувчи юкса даражадаги қарашлар, эътиқодлар, идеаллар шаклланганлиги (жамоавий) йўналганликни ифодалов
шахснинг ижтимоий — сиёсий фаоллиги;

2) болаларга нисбатан меҳр — муҳаббат, уларни эҳтиёжлари
ва қизиқишларини
тушуни кўникмасининг мавжудлиги;
3) педагогик кузатувчанлик (перцептив қобилият)
4) ҳаёт ва фаолиятнинг у ёки  бу жабҳалар одамлар хатти -ҳаракатларининг    хусусиятлари оқилона тушуниш ва изоҳлашга қобиллик; 
5) ўзгарувчан шарт - шароитларда омилкорлик билан мўлжал олиш қобилияти;

6) ташкилотчилик        ва        бошқарувчанлик  қобилиятларга эга;

7) умумий   ва   билишга   оид   қизиқишларнинг кўпқирралилиги;

8) мақсадга эришиш йўлида иродавий зўр беришга тайёрлик ва собитқадамлилик кабилар.

Ўқитувчилик  касбига  номуносиблик  харитасида қуйидаги  омиллар   ўз   аксини   топади   (модификация бизники - Э.Ғ):

1) қарашлар, эътиқод (маслак), идеаллар кўрсаткичининг пастлиги;
2) ўзгалар ҳисобига ўз шахсий эҳтиёжларини қондиришга тайёрлик, шахсиятпараст, ғаразгўй йўналишга эгалик, ўз қизиқишларини умумиятдан устун кўриш;
3) болалар (ўқитувчилар)га лоқайд, бефарқ муносабат;
4)  ақлий тараққиёт (интеллектуал) даражасининг қуйилиги (пастлиги);
5) чидамлилик, топқирлик, ташаббускорлик, тиришқоқлик, собитқадамлиликнинг мавжуд эмаслиги, иродасизлик;
6) айрим руҳий касалликлар аломатларининг мавжудлиги;
7) нутқ фаолиятида сезиларли нуқсонларга эгалик, эшитиш сезгиси ва қабул қилиш, пайқаш ҳиссининг етишмаслиги ва бошқалар.

Профессиограмманинг психологик жиҳатлари тўғрисида мулоҳазалар юритилганда мана бу томонларга эътибор бериш мақсадга мувофиқ деб ўйлаймиз:

I.
Ўқишга муносабат ва интеллектуал сифатлар: билимларнинг чуқурлиги, турли ўқув фанларини ўзлаштиришнинг интеллектуал (ақлий) имкониятлари, салоҳиятлилик ва қизиқувчанлик, ижодий фаолиятга қобиллик, маънавий қизиқишларнинг кўлами, фикрни баён қила олиш уқуви, ўқиганлилик, маълумотлилик.

II.
Ахлоқий - иродавий фазилатлар: серҳаракатлилик,   тиришқоқлик,   мустақиллик,   ҳиссий фаоллик, иродавий қатъиятлилик, одоблилик, эзгулик, меҳр- муҳаббат,  дилкашлик,   ростгўйлик, ҳақгўйлик, камтарлик,  хушмуомалалилик,   вазминлик (босиқлик).

III. Ишбилармонлик хислатлари: ташкилотчилик қобилияти, меҳнатсеварлик,   сўзига   содиклик,   ўзига танқидийлик,   принциплилик,    қийинчиликни    енгиш уқуви, ташаббускорлик, амалиётчанлик, дўстлар орасида нуфузга эгалик.

IV. Педагогика институтига кирувчилар учун тавсия мотивлари: мактабдаги фан тўгараклари машғулотларига турғун (барқарор) қизиқиш; махсус синфлар - (мактаблар) машғулоти билан таълим жараёнини мувофиқлаштириш; ҳавас ва ота – онага муносабат: жисмоний меҳнатга муносабат; ўқитувчилик касбига мойиллик ва барқарор қизиқиш: институтга кириш учун тавсия қилинган ихтисос ва факультет абитуриентни ўзига тортувчи (жалб қилувчи) севимли ўқитувчи ва унинг шахс фазилатлари; севимли фан уни ўзлаштиришдаги ютуқлар; мактаб ва мактабдан ташқари ўқитувчининг ижтимоий ва касбий фаолияти: ижтимоий фаолиятда ташаббускорлик ва фаоллик даражаси; қайсидир масала бўйича ўқувчилар даврасида маъруза ва чиқишлар қилиш; қўшимча адабиётлардан фойдаланиш; касб ва ихтисослик танлашда мустақиллик ва ташқи омилларнинг унга таъсири; ҳукм ва хулоса чиқаришда мустақиллик: ўқитувчи меҳнатининг ҳажми бўйича тасаввур ҳосил қилиш.

3.3. Касб танлашга таъсир этувчи асосий омиллар

Касб  танлаш жараёни ижтимоий  аҳамият  касб этса-да,   лекин   унинг   ортида   жисмоний   индивидуал (яккаҳол) шахс туради.  Ҳолбуки шундай экан, ҳар бир касб танловчи   шахсиятига   индивидуал   муносабатни амалга ошириш зарур. Бунинг учун касб танловчининг ёш ва жинс хусусиятларига биноан  касб маорифини амалга   ошириш   мақсадга   мувофиқ.   Бунда   биринчи навбатда шахснинг касбий эҳтиёжи, мотиви, лаёқати, қизиқиши ва қобилиятини ҳисобга олиш даркор. Акс ҳолда умумий хусусиятли йўлланма, кўрсатма ижобий натижага олиб келмайди, чунки индивидуаллик ўзига хос талабларни тақозо этади. Ҳатто оддий касб маорифи ҳам турлича ёндашувни талаб қилади, бинобарин, уни қондирмасдан туриб туб мақсадга эришиб бўлмайди.

Касб маорифи — ўқувчиларни касбнинг моҳияти билан,    ҳар    бир    касбнинг    шахс    олдига    қўядиган талаблари   билан   таништиришдан   иборат   таъсирчан ахборотлар мажмуасидир. Маълумотларнинг аниқлиги, тўлиқлиги,       хусусий       ва       ижтимоий       аҳамияти| ифодаланганлиги билан бошқа таркиблардан  ажралиб туради.     Касб    маорифи    инсоннинг    ёши,    жинси, савиясига кўра хилма - хил тарзда амалга оширилади, шакллари эса вербал ва новербал, кузатув ва танишув, кўргазмали ва график, учрашув каби кўринишларга эга.

Касбий маслаҳат - касбга йўллашнинг моҳиятини инсон онгига чуқурроқ сингдириш учун, шахснинг иштиёқи ва қобилиятларига мос касб - ҳунар (ихтисос) танлаши учун муҳим объектив ва субъектив шарт - шароит яратиш жараёнидир. Касб эгалловчи (танловчи)  эҳтиёжи, ўқитувчи (мураббий)нинг
касбий масъулиятидан келиб чиққан ҳолда илмий – амалий хусусиятли йўлланмалар бериш жараёнидир.  Маслаҳат  ўзининг мақсадга йўналганлиги,
изчиллиги, объективлиги,  ахборотлар   билан  тўйинганлиги  билан бошқа асосий қисмлардан кескин ажралиб туради. 

Касбий саралаш — муайян касбни муваффақиятли равишда эгаллаб, ўз олдига қўйган фуқаролик (хусусий)  бурчини юқори савияда адо эта биладиган шахсларни ажрата олишдан иборат жараёндир. Касбий билимлар шаклланган       маълум       кўникмалар,        малакаларга асосланган    ҳолда    текшириш    меъзонларига  суяниб омилкорлик билан оқилона саралаш ўтказилади.

Саралаш жараёни ўтказилгандан кейин касбий мослашиш даври бошланади. Одатда касбий мослашиш деганда, ёш касб эгаларининг ва мутахассисларнинг касбий фаолиятга, унинг шарт шароитларига, талабларига муваффақиятли равишда мослашиш ( бир неча босқичлардан иборат) жараёни тушунилади. Касб моҳиятига киришиш, билимлар, кўникмалар, малакалар билан танишиш, уларни эгаллаш учун оқилона усуллар танлаш, улардан амалиётда унумли фойдаланиш, шарт - шароитларга одатланиш, маҳорат қирраларини ўзлаштириш каби муҳим қисмлар мослашиш таркибларини ташкил қилади.

Касб танлашга таъсир этувчи асосий омилар моҳияти қуйидагиларда ўз ифодасини топади:

1) Таълим - тарбия тизимида касбга йўллаш фаолиятининг (тадбир ва чораларнинг) мазмуни ва методикалари мажмуаси мукаммал равишда мужассамлашганлиги.

     Мактаб (қайси турдалигидан қатъий назар)  маъмурияти, синф раҳбарлари, амалий психолог ва касбга йўлловчи фан ўқитувчиларининг иш режасида мазкур масала жой олганлиги. Шунингдек, бу муаммога тааллукли ишлар, тадбирлар изчил амалга оширилиб турилиши, уларнинг таъсирчанлигига эътиборнинг ортиши   туфайли   ўқувчи   ёшлар   орасида   бу   соҳада тасаввур    кўламининг    кенгайиши.    Расмиятчиликдан чекиниб,  умумий   ва  зарурий  масала  сифатида  қабул қилиниши унинг қийматини кўтаради.

2)
Ўқувчиларни касб танлашга ўргатишда ўқитувчилар жамоаси фаолияти ҳамкорлиги ва самарадорлиги.

    Алоҳида  олинган   фан  ўқитувчилари   ва  турдош фанларнинг намоёндалари жамланмаси ҳамкорлик иш режасида касбга йўллаш масаласининг изчил равишда қўйилиши, ҳар бир мавзу бўйича мулоҳаза алмашишда, қайси   фан   бўлишидан   қатьи   назар   ихтисосга   оид билимларга    эътибор    берилиши    касбий    тасаввурни вужудга келтиради. Касб-ҳунар моҳияти билан танишиш унга нисбатан  кизиқишни уйғотади,  мустақил билим олишга иштиёқ пайдо бўлади ва одат маромига айлана боради.   Махсус  тадбирлар  ўтказилиши,   касб   нуфузи билан       таништирилиши       касбий       мотивлар       ва мотивацияларни тақомилаштиради, мойиллик туйғусини уйғотади.
3) Синф    раҳбарининг   ота - оналар    билан ҳамкорлиги онгли касб танлаш негизи эканлиги.
          Синф раҳбари ота - оналар билан индивидуал ва гуруҳлик ҳамкорликни амалга оширишда қуйидагиларга эътибор қилса, юқори кўрсаткичга эришиши мумкин: ўқув фанининг касб танлаш билан боғлиқлиги, касбнинг нуфузи, касб танлашнинг психологик асослари, касбга нисбатан қизиқиш, ҳавас, қобилият, истеъдод касбга йўллашнинг асосий мақсади ва вазифалари, профессиограмма (профессография) моҳияти, кадрларга ва мутахассисларга нисбатан эҳтиёж даражалари, касбнинг ижтимоий аҳамияти, лаёқатининг умумий ва хусусий кўринишлари, ўқувчилар индивидуал хусусиятлари, касб танлашнинг илмий манбалари, мактаб психологининг бу соҳадаги функцияси ва бошқалар.

4) Касб     танлашда     ёшлар     ташкилотининг иштироки. 

Ёшлар ташкилоти   фаолиятида    касб    танлаш масаласининг устуворлиги,      ўқувчиларнинг     турли фондларга жалб қилиниши,        истеъдодларнинг сараланиши, мукофотга     тортилиши,     моддий     ва маънавий тақдирланиши кабилар.

5) Синфдан     ва     мактабдан     ташқари     олиб бориладиган  ишлар мазмунида касб танлашнинг алоҳида ажратилиб кўрсатилиши.

6) Мактабларда ишлаб чиқариш комбинатларида оммавий ва кенг кўламда йўлга қўйилиши.
7)
Махсус муассасалар фаолияти.

8) Касбга оид қўргазмалар, саёҳатлар уюштирилиши.

9) Ижодкор, нуфузли, маҳоратли кишилар билан учрашувлар ўтказилиши.
10)
Касб танлашда маҳаллий матбуот, радио ва
телевидениенинг иштироки.
Касбга йўллаш умумдавлат аҳамиятига эга муаммо ҳисобланиб, уни босқичма - босқич амалга оширии «Кадрлар тайёрлашнинг миллий даст ури»да алоҳида ўрин эгаллайди. Юқорида касб танлашга йўллаш омиллари фаолиятини ҳамкорликка айлантириш юксак самаралар сари етаклайди.
3.4. Касб танлаш мотивацияси

Ўқиш мотивлари муаммосини тадқиқот қилган жаҳон психологлари уларни икки категорияга ёки гуруҳга ажратиб текширишни лозим топадилар.
Биринчи категорияга тааллуқли мотивлар ўқув фаолиятининг мазмуни, моҳияти ҳамда унинг жараёнлари,
шароитлари
билан
 бевосита уйғунлашгандир. Иккинчи категорияга кирувчи мотивлар тизими ўқувчиларнинг атроф - муҳит билан кенг кўламдаги ўзаро муносабатларига уларнинг бегона, ўзга кишилар билан муомалага киришиш эҳтиёжига, ижтимоий турмуш вақелилигига нисбатан шахсий қарашига боғлиқдир.

Ўқув фаолияти мазмуни билан узвий боғлиқ мотивлар   тизимини   шартли   равишда   икки   гуруҳга ажратиб уларни  ижобий   (мусбат,   позитив)  ва салбий (манфий,    негатив)    деб    номлаш    мумкин.    Бундай атамаларни қўллашдан асосий мақсад маҳаллий анъана, ижтимоий    тажриба    (стереотипизация    даражасидаги таъсирчан    кучли    ташқи    омил)    экстремал    ҳолат таъсирида   кескин   руҳий   бурилишлар   ясашга   қодир психологик    механизмларни    аниқлашдан    иборатдир. Одатда салбий  (негатив)  мотивация шундай  вазиятда вужудга келиши мумкинки, қачонки ўқувчи билимларни ўзлаштирмаслиги       оқибатида       қандай       кўнгилсиз ҳолатларга олиб келишини англаб етса (жазоланиш, ота- оналар танбеҳи, синфдошлар эътирози, ёмон баҳо олиш, жамоа аъзолари орасида обрўсизланиш ва бошқалар) ва ана   шунга   мувофиқ   саъйи - ҳаракатларни   амалга оширса. Салбий мотивацияга эга бўлган ўқувчи камроқ мусибатли    (мушкул    аҳвол)    йўлни    танлаб    таълим жараёнида   қатнашишда   давом   этади.   Бундай   ўқиш мотивациясига
алоқадор ўқувчилар юқори кўрсаткичларга
муваффақиятли 
ўзлаштириш имкониятига эга бўлмайдилар, чунки иштиёқсиз дарсга қатнашиш туйғуси, билим ва ўқув предметига нисбатан қизиқишнинг мавжуд эмаслиги бунга маъновий тўсиқ бўлиб хизмат       қилади.       Бунинг       натижасида ўзлаштирмовчи, бўш ўзлаштирувчи, суст ўқувчиларнинг сафи табора кенгайиб боради, бу нарса кундалик одатга айлана   борса,   у   стереотип   даражасига   ўсиб   ўтиши мумкин. Мустақил ва муваффақиятли ўқиш эса шахсдан фаол, қатъий, ижодий изланишларни тақозо қилади ва шунга ўхшаш талабларни ўзлаштирувчи олдига қўяди. Шахснинг мазкур ҳолатларга тайёр  эмаслиги,  ундаги имкониятларнинг чекланганлиги
сабабли ўзлаштирмовчилар қаторини тўлдиришга,  бир синфда ёки   курсда   икки   йил   ўқишга   олиб   келади,   ўша қийинчиликлар билан ўз синфи, курсини тамомлайди. Бундай   тоифадаги    ўқувчилар    ёки    талабалар   ўқув фаолияти мотивациясини қайта қуриш эвазига ижобий натижаларга эришиши мумкин.

Ўқувчилар ва талабаларда ўқишга нисбатан салбий мотивация бирданига вужудга келмайди, балки уни келтириб чиқарувчи бир неча хусусиятли омиллар таъсир этиши эҳтимол.

Маълумки, биринчи синф, коллеж, академик лицей ўқувчилари, олий мактаб талабалари ўта кучли хоҳиш, қизиқиш юксак эзгу ниятлар билан синфга ва аудиторияга кирадилар. Уларнинг барчасида теварак  атроф ва ижтимоий муҳитда ўз ўрнини ўқувчи ва талаба сифатида эгаллаш эҳтиёжи мавжуд бўлиб, янги вазиятда муайян фаолиятини амалга ошириш иштиёқини келтириб чиқаради. Янгича вазият, ўзига хос талаб, қоидалар, муносабатлар муҳитдаги хоҳ биринчи синф ўқувчиси, хоҳ коллеж тингловчиси, хоҳ талаба бўлишидан қатъий назар уларнинг ҳар қайсиси ўқишга қизиқиб, масъулият сезиб, виждонан, ижобий муносабатда бўлади. Аммо таълим жараёнида ўқувчиларнинг айримларида ўқишга нисбатан ижобий муносабат аста секин сўна бошлайди. Янги муҳит, илм даргоҳларидаги мажбуриятлар, позициялар, қонун - қоидалар ўз аҳамияти, нисбий янгилик хусусиятини йўқота боради, ҳис-туйғуларга сероб, қувноқлар даврасидай тасаввур этилган синф (аудитория) ғайри табиий қўриниш касб этади.

Ўқишга нисбатан сабоқ олувчилар муносабатии аниқлашга ҳаракат қилган ўқитувчи қандай ўзгаришлар юз     бераётганлигини     қайд     қилиш     учун     айрим мезонларни таъкидлай бошлайди:  а) хаёлпаришонлик вужудга келади;  б)  виждонан  ёндашиш йўқолади; в) бошқалардан кўчириб олишни одат қилади;  г) ёлғон сўзлаш ва баҳона қидиришга ўрганади; д) дарсларни қолдирадиган        бўлиб        қолади;        е)        мустақил топшириқларни бажармай қўяди ва бошқалар. Ўқитувчи ёки   ўқувчилар   жамоаси   юқорида   тахмин   қилинган ўқувчилардаги  салбий  ўзгаришга  нисбатан  анъанавий тартиб - интизом   методларини   татбиқ   қилади:  а) кундаликларга огоҳлантириш ёзиш; б) ота-оналарга бу тўғрисида маълумот бериш;  в)  синф раҳбари,  мактаб раҳбариятига хабар бериш; г) дарсдан кейин олиб қолиб қаттиқ уялтириш; д) билим даргоҳидан ҳайдаш масаласини қўйиш ва ҳоказо. Бундай аниқ воқелик ҳар қандай мактаб, коллеж, академик лицей, олий таълим тизимида юз бериб туради. Бизнингча, жазо чораларини кўришга шошилишдан кўра, мазкур «Муаммони келтириб чиқарувчи омиллар қайсилар?», «Нега шундай ҳодиса юз беради?» деган саволларга жавоб қидириш одилона ёндошишдир.

Жумладан, «Ўқувчилар ва талабалар хулқ атворидаги ўзгаришларнинг қандай мотивлари мавжуд?», «Ўқишга нисбатан ўзгарувчан муносабатни юзага келтирувчи сабаблар нималардан иборат?»,  «Синфда (аудиторияда) ва ундан ташқари у ёки бу хатти ҳаракатларни амалга оширишга ундовчи омил қайси?» ва бошқалар.

Юқорида таъкидлаб ўтилган муносабат ва хулқ атвор мотивларини чуқур ва мукаммал ўрганмасдан туриб, педагогик таъсир ўтказиш чора ва тадбирларни қўллаш мумкин эмас, чунки мотивни туртки сифатида намоён қилувчи ички ва ташқи таъсирини аниқламасдан, унга илмий ёндашиб бўлмайди.

Ҳозирги замон психология фани билимларни эгаллашга нисбатан ички эҳтиёжга катта аҳамият беради ва бу билан шахс хулқ-атворини бир мунча бошқариш имконияти мавжуд эканлигини таъкидлайди. Шунинг билан бирга ўқувчи (талаба)да барқарор билишга қизиқишни шакллантириш муаммосига алоҳида эътибор қилинади. Дарҳақиқат барқарор билишга қизиқишлар қўзғатувчи туртки (куч) сифатида ўқув мотивларини вужудга келтиради, муваффақиятни таъминлашга хизмат қилади. Ўқувчи ёки талабада билимларнинг муайян соҳасига, у ёки бу фаолият турига қизиқишнинг туғилиши кўп жиҳатдан шахсни қай тариқа шаклланиш имкониятини белгилайди.
Ана шу боисдан ўқитувчи ўз ўқув фанига нисбатан ўқувчи ва талабаларда қизиқишни ўстириш тарафдори бўлиши   шарт,   чунки   худди   шунинг   негизида   ўқув материали ва ўқув дастурини юксак даражада ўзлаштириш муаммоси ётади. Шуни алоҳида таъкидлаш лозимки, билишга қизиқиш мотив доирасида ўсади, ўзаро таъсир этади, улар билан узвий боғланиб кетади.

Маълумки, ўқувчи (талаба) билим даргоҳида илм олишдан ташқари тенгдошлари жамоаси ичига кириб боради ва ҳаётида қатнашади, шу боисдан унда ўз ўртоқлари, ўқитувчиларга нисбатан муайян муносабат шакли вужудга келади. Унинг ўқув фаолиятига ундовчи мотивлари билан бир қаторда бошқача хусусиятли хулқ- атвор мотивлари ҳам мавжуддир, жумладан ижтимоий мотив жамоа билан бўлиш истагини англатиб, унинг ҳаётида иштирок этиш хоҳишини ўзида акс эттиради.
Ўқувчи      ва     талабалар     ўқув      фаолиятининг ижтимоий мотивлари уларнинг бошқа одамлар билан муомалага кириш эҳтиёжи билан узвий боғлиқ бўлиб, уларни   баҳолаш,   қувватлаш,   тенгдошлар   жамоасида муайян  жой   эгаллаш   сингари  талабларда  ўз   аксини топади. Мазкур мотивлар ўқув фаолиятининг моҳияти билан   боғлиқ   бўлмай,   балки   унга   ёндош   ёрдамчи факторларни билдиради. Аммо ушбу мотивлар ўқувчи ва талаба ўқишига жиддий туртки вазифасини бажаради. Шунингдек, касб танлаш мотивларига касбдан келадиган моддий даромад, ойлик маоши ҳам ўз ўрнида таъсир кўрсатади.
Бир канча муаллифлар
 касбда айрим хавотирга солувчи ва муаммоли тенденциялар мавжудлигини  таъкидлашади. Масалан, кўп сонли сўров натижалари шуни кўрсатдики, профессионал психологларнинг ойлиги камайиши  (масалан, Saeman, 1998) хамда кўплаб психологларнинг ойлиги камлигини. Knapp ва  Keller (2001) шуни хулоса қилдики, охирги йилларда  профессионал психологлар қийин вазиятларга тушиб қолди, даромадлари камайган, профессионал ҳаёти сифати пасайган ва ёш, лицензияга эга кадрларини ҳам ишга жойлашиши хам муаммо бўлмоқда. Иқтисодий қийинчиликлардан ташқари, ўқиш хажми билан келадиган даромад орасидаги узвийликда муаммолар мавжуд.
Ижтимоий   мотивларни   таҳлил   қилишда  давом этсак, улар бевосита жамоа бурчи, қариндошлар ва яқин кишилар     олдидаги     бурч,     ўқишни     умуминсоний маданият,   қадрият,   маънавиятни   эгаллаш   тасаввури билан боғлиқ восита, ушбу восита одамларга фойдали шахс тариқасида намоён бўлиш, ўз имкониятини руёбга чиқариш.      Эзгу      ниятини      ўхшатишга      интилиш функциясини бажариши мумкин. Туртки, ундовчи усул вазифасини   бажарувчи   қўзғатувчи   ёш   хусусиятлари даврига қараб у ёки бу даражада акс этади, аммо улар ҳар доим ҳам англашилган шаклга эга эмас, шунинг учун  ифодаланиш даражаси  нурсиздир.  Ўсмирлик ва ўспиринлик        даврларида        ижтимоий        мотивлар англашинилган   аҳамият   касб   этувчи   босқичга   ўсиб ўтади.    Бундай   мотивацияни   ҳар   томонлама   қўллаб-қувватлаш,  рағбатлантириш  билан  бирга   ва  ҳар даврнинг ўзида билишга  қизиқишга  алоқадор   бошқа  ўқув фаолияти мотивларини шакллантириш лозим.

 Ижтимоий мотивлар ўқувчи ва талабаларнинг тор маънодаги шахсий интилишлари  билан ҳам  алоқадор бўлиши  мумкин,  жумладан,  уларда ўқишга  нисбатан қизиқиш   йўқ бўлса-да,  лекин   барча  топшириқларни юксак   даражада   бажаради,   чунки   ўқитувчи   уларни “аъло”  баҳолаши,   синф   ёки   курс   пешқадами   қилиб тайинлаши,   ҳеч   қандай   шубҳа   билан   қарамаслиги эҳтимол  ўқув  жараёни   бундай  хусусиятли   одамларга шахсий муваффақият ёки ютуққа эришишнинг, нуфуз (обрў - эътибор)нинг, яловбардорликнинг бирдан – бир йўли  деб  тасаввур  қилинади.   Бундай   йўлни  танлаш виждонга хилоф  хатти - ҳаракатларга  олиб   боради,  шахсни шаклланиш жараёнига салбий таъсир этади. Шу боисдан ижтимоий деб қабул қилинган мотивлар жамоа эҳтиёжини қамраб олади, гоҳо улар шахсиятпарастлик, тор савияли шахс хусусиятини мужассамлаштиради. 

Уларнинг  ҳаётида  ўз  тенгдошлари   ва дўстлари билан муомалага киришиш, дўстликка содиқлик, берган ваъдаси   (сўзи)ни   уддасидан   чиқиш,   ҳамкор   бўлиш эҳтиёжи       муҳим       ўрин       эгаллайди.  Ўқитувчи машғулотларда ўқув фаолиятининг зарур мотивациясини шакллантирса, уларнинг мавжуд эхтиёжларига таяниб иш тутса, ўқувчида билишга қизиқиш барқарорлашади.
Шунинг учун қизиқиш, мотив, мотивация шахснинг хатти - ҳаракати ички регуляцияси функциясини бажариб, эҳтиёжни қондириш, хоҳиш -истак, эзгу ният, орзу тилакни амалиётда руёбга чиқаришнинг бош омили бўлиб ҳисобланади. Мотив ва мотивация фақат билимларни ўзлаштириш, ўқув кўникмалари ва малакаларни эгаллаш билан чекланиб қолмасдан, балки шахснинг хулқ - атвори, яъни шахсга оид хусусиятларининг намоён бўлишини ҳам изоҳлашга хизмат қилади.

Мактаб ўқувчиларининг, касб - ҳунар коллежларининг тегишли касб - ҳунар танлашларига қуйидаги   омиллар   таъсир   қилишини   хулоса   қилиб бериш мумкин: ўқитувчи, касб - ҳунарга йўналтирувчи,  синф  раҳбари,   маҳалла,   меҳнат таълими  ўқитувчиси,  фан      ўқитувчилари,      болалар      етакчиси,      тўгарак  раҳбарлари,     кутубхона,     худудий     меҳнат     бозори,  психолог,    дефектолог,    шифокор,    ота -   оналар,  қариндош - уруғлар, қўни - қўшнилар, идеал қаҳрамон образлари,  тенгдошлар,   оммавий  ахборот  воситалари, яқин корхоналар ва ҳоказолар.

 Республикамиз аҳолисининг аксарияти агар хўжалик соҳаси билан шуғулланаётганлиги туфайли унинг тармокдарига оид мутахассисларни тайёрлаш учун касбнинг психологик хусусиятлари, меҳнат кўникмалари ва малакалари билан бўлғуси ихтисос эгаларини қуроллантириш муҳим ижтимоий вазифалардан биридир. Бўлғуси агрономни касбий тайёрлаш, касб- ҳунар олдига кўйиладиган талабларга мутаносиб инсонлар қилиб шакллантириш давлат аҳамиятига молик муаммо бўлиб ҳисобланади. Ўзбекистоннинг
иссиқ иқлим шароитининг биологик-тиббий жиҳатлари бирмунча ўрганилганлигига қарамай, уларнинг механизмлари, акселерация ҳодисаси, қишлоқ аҳолисининг
жисмоний
ривожланиши, меҳнаткашларнинг иссиқ шароитга мослашишлари, меҳнатни ташкил қилишнинг оқилона йўллари, меҳнат унумдорлигини оширишнинг самарали усуллари, экологиянинг ўзгаришига ўхшаш муаммолар қарийб ўрганилмаган.

Қуйидаги мавзулар юқоридаги муаммоларнш аксариятига жавоб беришга хизмат қилади. Инсон-табиат муносабатини ўзида акс эттиради, шахс омили ва унинг ҳозирги даврда ишлаб чиқаришда ҳисобга олиш меҳнат самарадорлигини ошириш, касб маҳоратини такомиллаштириш учун негиз бўлиб ҳисобланади. Касб- ҳунар моҳиятини очиб берувчи профессиограмма, профессиография, психограмма асосида қишлоқ хўжалик мутахассисларини тайёрлаш учун аграр олий ўқув юртларини интилмоқлари лозим. Зеро, юксак технологияни бошқаришга лаёқатли, ижодий, мустақил фикрловчи, шахслараро муносабатларни ташкил қилишга ўқувли мутахассислар етиштиришга эришилса, эзгу ниятлар ижтимоий ҳаётда қарор топган бўлар эди.

Ижтимоий тараққиётни рўёбга чиқариш учун мамлакатда юқори малакали мутахассисларни тайёрлаш ва уларни жаҳон стандартлари даражасига кўтармоқ лозим, фан ва техниканинг бугунги кун тараққиётига жавоб бериш учун кенг савияли, билимдон, ўз касбининг фидоий кишисини камол топтириш орқали давлатимизда бозор иқтисодиётига бардош берадиган рақобатбардош маҳсулотлар яратувчи касб эгаларини шакллантириш жоиз. Токи улар давр талабларш оғишмай жавоб берадиган, қизиқиши кенг, малакаси мустаҳкам, хотираси барқарор, фикр юритиши пухта, изланувчан, меҳнатсевар, ватанпарвар, иймон-эътиқодли инсонлар бўлиб вояга етишсин.

           Шуни алоҳида таъкидлаш жоизки, ўрта мактаб ўқувчиларининг ҳаммаси касб танлашга келганда оқилона ва тўғри йўл тутади, деб бўлмайди, албатта. Улардан баъзилари таваккаллигига иш тутсалар, айримлари ота она касбини танлайдилар ёки кўзга ташланиб турган яққол намуналарга тақлид қиладилар, гоҳо севимли кишилари изидан боришни мўлжаллайдилар.

           Кўпчилик ўқувчилар таълим жараёнида фан асосларини эгаллаб, муайян тасаввур ҳосил қиладилар, ўзлари ёқтирган касб-ҳунарлар ҳақида ўйлайдилар.

Мактаб ўқувчиларининг майллари, ҳаваслари, интилишлари, хоҳишлари, мотивлари, эзгу-ниятлари хусусан касбкорга бўлган қизиқишлари, мотивлари, эҳтиёжлари    туғилиши    психология    фанининг    шахс муаммоси        билан       узвий        боғлиқдир. Шахс психологиясини   ўрганиш   ўқувчиларни   касб   танлашга йўллаш демакдир. Ўқувчиларнинг идивидуал типологик хусусиятлари,   ёши   ва жинсини  ҳисобга  олган  ҳолда уларнинг   ҳар   бирини   оқилона  касбга  йўллаш   шахс психологиясининг    муҳим     вазифаларидан     биридир. Бозор     иқтисодиётига     асосланган     жамият     қуриш тўғрисидаги   ҳужжатларда  ўқувчиларни  мустақил  касб танлашга   (ўз   имкониятларини   ўзи   баҳолаш   орқали) ўргатиш    жуда    муҳим    ва    зарур    вазифа    эканлиги таъкидланади.      Шунга     кўра     психолог     олимлар, методистлар,     ташхис     Маркази     ходимлари     кенг жамоатчилик билан биргаликда касбга доир билимларни кенг ташвиқот қилишлари, касб-кор танлашга оид йўл-йўриқлари ва методлар ишлаб чиқишлари, касб танлаш маслаҳатлари   расмий   шахобчалари   кенгайтирилиши, профессиограмма,    профессиография,    психограммалар кўлами   орттирилиши   лозим.   Бу   борада   Республика ташхис   марказининг   2003   йил   маълумотлари   жуда қизиқарли ва баъзан мунозаралидир. Буларни қуйидаги рақамларда ҳам кўриш мумкин: Республика бўйича 9-синфларни  битирган ўқувчиларнинг  8,00 %га саноат йўналишларига   йўлланма   берилган   бўлса,   уларнинг атиги    3%    ўқишга    жойлашган.    Соғлиқни    сақлаш соҳаларига эса 12,60% йўлланма берилган бўлса, амалда уларнинг 4,80 % ўқишга кирган. Маориф соҳаларига эса 9,60 % йўлланма берилган бўлиб, уларнинг 4,00%гина ўқишга жойлашганлар (Мактаб ва ҳаёт журналига илова 2003 йил, 24-39 бетлар).

Касб танлаш фаолиятини оқилона ташкил этиш учун мамлакатимиз қайси соҳа мутахассисларига муҳтожлигини назарда тутиш ва шунга яраша мактаб ўқувчиларини уларнинг майли, интилиши, қизиқиши, имконияти, ақлий ва жисмоний қобилиятларига қараб, ҳамда у ёки бу касбга яроқлилигини аниқлаб, сўнг касбга йўллаш керак.

Ҳозирги даврда халқ таълими бўлимларида, ишлаб чиқаришда, аҳолини иш билан таъминлаш муассасаларида, коллежлар ва   Олий  Ўқув   Юртларида ёшларга касб танлаш йўлини кўрсатадитан махсус касб-ҳунар кабинетлари ташкил этилган.    Бу   борада Республика ташхис марказининг,   ҳамда   жойлардаги унинг бўлимларининг фаолияти   ибратлидир.   Бундан ташқари малакали психологлар    ва   педагоглар (шу жумладан маҳалла       тарбиячиси),       мураббийлар, мухандислар ва техниклар ҳар бир касб-ҳунарнинг ўзига хос томонлари  ҳақида малакавий маслаҳатлар ташкил қилишади.

Лекин ёшларнинг касб-ҳунар танлаши асосан ўрта мактабдан бошланади, шунга кўра ўқувчилар кичик жамоаси билан психологлар олдида турли ёшда жинсдаги мактаб ўқувчиларини касбга қизиқтириш, меҳнат қобилиятларини ривожлантириш, ички  имкониятларини ишга солиш (ўзини-ўзи намоён этиш) каби муҳим вазифа турибди. Психологлар, бундан ташқари, ўқувчиларнинг ақл идроки, қобилиятларини ҳамда муайян касбга яроқлилик даражасини аниқлаш методлари, усуллари, технологияси,  акллари мезонлари ва таркибий қисмларини ишлаб чиқишлари шунингдек, бу соҳада илмий- тадқиқот ишлари олиб боришлари зарур.

Шуни алоҳида таъкидлаб ўтиш жоизки психология фани ўқувчиларнинг касб-ҳунар танлашига ёрдам берадиган, йўл-йўриқлар ва тавсиялар, мукаммал қўлланмалар,аксарият
касб-ҳунарнинг профессиограммасини ҳали тўлиқ ишлаб чиққан эмас. Лекин шахс психологиясига оид амалий ва назарий материаллар етарли миқдорда яратилган. Шахс психологияси масалаларини ёритиш, яъни шахснинг билиш қобилиятлари, ақл-идроки, ақл-заковати, индивидуал типологик хусусиятлари, руҳий ҳолатларини аниқлаш йўли  билан унинг нималарга қодир,  қандай касб-ҳунарга яроқлиги тўғрисида аниқ фикр билдириш муайян тавсиялар бериш мумкин.  

          Кейинги йилларда ўтказилган кузатишлар Республикамизда ёшларни касбга йўллаш соҳасида талай камчиликлар борлигини кўрсатди. Буни биз вилоятлар кесимида ҳамда Республика бўйича 9 синф битирувчиларига соҳалар бўйича тавсияномалар беришда кўрдик.

Дарҳақиқат, мактабда ўқувчиларни касб-ҳунарга йўналтириш ва психологик-педагогик ташхис ишларини амалга оширишдаги дастлабки қадамлар бошланди. Ўйлаймизки, ана шу дастлабки қадам мактабларда касб-ҳунарга йўналтириш ишларини олиб борувчи мутахассис ҳамда ўқувчиларни касб-ҳунарга қизиқиши, мойиллиги ва лаёқатини аниқлаш билан шуғулланадиган мактаб амалиётчи психологи штатларни ташкил этишдан иборат бўлиши лозим. Чунки, бу мутахассисларсиз мактабда мазкур ишлар ҳақида гапириш ҳам мумкин эмас. Мактабда олиб борилаётган касб-ҳунарга йўналтириш ва психологик-педагогик ташхис ишларининг самараси бевосита шу икки мутахассиснинг олиб бораётган ишларининг кўлами, уларнинг савияси ва малака кўрсаткичи ҳамда фаолиятининг аниқлигига кўп жиҳатдан боғлиқ бўлишлиги барчамизга аёндир.

Оммавий касбларга бағишланган ўқув-услубий адабиётлар ва касб-ҳунар тўғрисидаги кинофильмлар, справочниклар камлиги, психологик-диагностик тадқиқотлар ўтказишга ёрдам берадиган замонавий аппарат ва асбоблар билан таъминлаш яхши йўлга қўйилмаганлиги, шахснинг муайян касбга яроқлилигини аниқлаш борасида илмий-тадқиқот ишлари етарлича олиб борилмаётганлиги шундай камчиликлар жумласига киради.

Ўқувчиларни мустақил меҳнат фаолиятига пухта тайёрлаш ва уларнинг касб-ҳунарини ўз қобилиятларига яраша тўғри танлашларига эришиш учун мактаб ўқитувчиларининг педагогик маҳорати, билим савияси, дидактик     (шунингдек,     академик,     ташкилотчилик, перцептив ва ҳ.к.) қобилиятлари юксак бўлиши, фан асосларини турмуш билан боғлаб ўрганилиши, тўгарак ва қўшимча, ёрдамчи курслар оқилона уюштирилиши, мактабларда касб-ҳунар тўғрисида маърузалар ўқилиши, суҳбатлар, мунозаралар ўтказилиши, саёҳатлар, учрашувлар, касб-ҳунар фотокўргазмалари ташкил қилишлари зарур.

Илк ўспиринлар ва катта ўсмирларнинг касб танлаши катта ҳаётий аҳамиятга эга бўлган ҳам шахсий, ҳам ижтимоий муаммо бўлганлигидан бу жараёнда ота- оналар, жамоатчилик ва турли касб усталари ҳам фаол қатнашишлари керак, чунки ёшлар кўп ҳолларда катталарнинг маслаҳатлари ва тависияларини ҳисобга олган ҳолда қатъий бир фикрга, қарорга келишлари мумкин.

Шуни ҳам айтиб ўтиш ўринлики, мактаб ўқувчилари касб танлаш борасидаги ўз қарорларини, кўпинча, ҳар томонлама далиллаб бера олмайдилар, бироқ уларнинг кўпчилиги бу масалага онгли равишда ёндашишга интиладилар.

Мактабдаги
касб-ҳунарга йўналтириш ишларининг самарали бўлишини  мактабнинг касб-ҳунарга йўналтириш хонасисиз тасаввур қилиб
бўлмайди. Мактабнинг касб-ҳунарга йўналтириш хонаси
«Ўқувчиларни касб-ҳунарга йўналтириш хонаси
тўғрисидаги Низом» асосида ташкил этилади ва 
жиҳозланади. Мазкур низомда мактаб касб-ҳунарга
йўналтириш
хонасининг
вазифалари, унда ўтказиладиган    тадбирлар,    стенд    ва    унда маълумотлар     бўлишлиги     ҳақида     айтиб ўтилган. Мактабнинг   касб-ҳунарга   йўналтирувчи   мутахассиси мазкур хонанинг мудири ҳисобланади.

          Мактаб
касб-ҳунарга
йўналтирувчи мутахассисининг  асосий  вазифаси  ўқувчиларни  касб- ҳунарга йўналтиришни таъминловчи барча маълумотлар банкини яратишдан иборат. Бу мақсадда касб-ҳунарга йўналтирувчи     мутахассис     туман     (шаҳар)     ташхис Марказидан олган касбий ахборотлар, касблар рўйхати, таснифи,   ҳудудий   касблар   рўйхати,   касбларга   бўлган эҳтиёж ва бошқа касбий ташхис методикалари, тавсия йўриқномалардан   фойдаланилади.   Мактаб   касб-ҳунарга       йўналтирувчи       мутахассиси       томонидан ўқувчиларни  касбий  қизиқишларини  ривожлантириш, касблар    ҳақидаги    маълумотларни    тўлиқроқ    англаб етиши шунингдек, уларнинг касб танлашдаги реалликни вужудга   келтириш   мақсадида   мактабда   илғор   касб эгалари,    касб   фахрийлари,    касб   сулолалари   билан учрашувлар, давра суҳбатлари,  кечалар ва маърузалар ташкил    этилса    мақсадга    мувофиқ    бўлади.    Ушбу тадбирлар ўқувчининг шу касбга бўлган қизиқишини янада қатъийлашишини вужудга келтиради.
     Жаҳон психология  фанининг назарий мушоҳадаларига ва ўзимизнинг шахсий маълумотларимизга   асосланиб,   мотивларни   қуйидаги туркумларга ажратишни лозим топдик.

I. Шахснинг ижтимоий эҳтиёжлари билан уйғунлашган, уларнинг моҳияти мезони орқали ўлчанувчи мотивлар:

1)дунёқарашга тааллуқли, алоқадор бўлган ғоя ва мотивлар;

2)ички ва ташқи сиёсатга нисбатан муносабатни акс эттирувчи, шахсий позицияни ифодаловчи сиёсий мотивлар;

3)жамиятнинг аҳлоқий меъёрлари, принциплари, турмуш тарзи, этнопсихологик хусусиятларига асосланувчи аҳлоқий мотивлар;

4)борлиқ гўзаллигига нисбатан эҳтиёжларда инъикос этувчи нафосат (эстетик) мотивлари. 

II. Вужудга    келиши,    шартланганлик    манбаи бўйича умумийликка     эга     бўлган,     бошқарув бошқарилув хусусиятли мотивлар:

1)кенг қамровли
ижтимоий
мотивлар (ватанпарварлик, 
фидоийлик, альтруистик);

2)гуруҳий,     жамоавий,     ҳудудий,     умумбашарий мотивлар;

3)фаолият     тузилиши,     моҳияти     ва
тузимига йўналтирилган процессуал мотивлар;

4)   фаолият      маҳсулини       баҳолашга,
мақсадга эришувга мўлжалланган   рағбатланув, мукофот мотивлари.

III.    Фаолият    турлари    моҳиятини    ўзида    акс эттирувчи мотивлар:

1) ижтимоий – сиёсий воқеликларни мужассамлаштирувчи мотивлар; 

2) касбий тайёргарлик ва маҳоратни ўзида намоён этувчи мотивлар; 

3) ўқишга,   билишга  (когнитив),   ижодга  (креатив) оид мотивлар. 

IV.   Пайдо бўлиш хусусияти,  муддати,  муҳлати, барқарорлиги билан 
умумийликка эга бўлган мотивлар:

1) доимий, узлуксиз, лонгитюд хусусиятли мотивлар;

2) қисқа   муддатли,   бир   лаҳзали,   бир   зумлик   ва сониялик 
мотивлар;

3) узоқ     муддатли,     вақт     тақчиллигидан     озод, хотиржам  
хатти-ҳаракатларни     талаб     этувчи мотивлар.

V. Вужудга келиши,  кечиши суръати биоқувват билан ўлчанувчи мотивлар:

1) кучли, қудратли, таъсир доирасидаги шижоатли 
мотивлар;

2) пайдо бўлиши, кечиши ўрта суръатли мотивлар;

  3) юзага келиши, кечиши ўрта суръатли мотивлар.

VI. Фаолиятда,   муомалада   ва   хатти-ҳаракатда вужудга келиши хусусияти, хислати ҳамда сифатини акс эттирувчи мотивлар:

1)  аниқ, яққол, воқе бўлувчи реал мотивлар;
2) зарурат, юксак талаб ва эҳтиёжларда ифодаланувчи долзарб мотивлар;

3) имконият (потенция), заҳира (резерв), яширин (латент) хусусиятларини ўзида мужассамлаштирувчи мотивлар.

VII.Акс    эттириш   даражаси,    сифати    нуқтаи назардан иерархия вужудга келтирувчи мотивлар 

1)  биологик мотивлар;

2)  психологик мотивлар;

3)  юксак психологик мотивлар.

Мотивлар ва уларнинг мутахассислар тайёрлашга таъсири.

     Замонавий мутахассислар олдига қўйиладиган муҳим масалалардан бири - малакали кадрлар сифатида ўзлигини, ўз қобилиятлари, интеллекти, шахсий фазилатларини билган тарзда атрофдагилар меҳнатини оқилона ташкил этиш ва ижтимоий фойдали меҳнатнинг барча соҳаларида иқтидорли касб соҳиби сифатида фаолият кўрсатишдир. Бу ўринда инсон руҳияти қонунларини ўрганувчи психология фанининг ўрни бениҳоя катта. Ёш авлодни янги таълим стандартлари асосида, жаҳон талабларига жавоб берувчи мутахассислар қилиб тарбиялаш ОЎЮда таълим олаётган ёшлар учун янги дарсликлар, ўқув қўлланмалар, маъруза матнлар тайёрлашнинг ҳам янгича усуллари талаб этилмоқда. Янги педагогик технология усулларини мукаммалаштириш ва амалиётга тадбиқ этиш давр талабидир.

     Шу    ўринда    таъкидлаш    лозимки,    олдими ҳозирги кунда олийгоҳларда талабалар билим олишлари учун,   соҳани  чуқур      эгаллашлари      учун     барча имкониятларни яратиш вазифалари турибди.

Гап фикр юритиш
операцияларини фаоллаштириш, ақлий фаолиятни фаоллаштириш хусусида борар экан, биз энг аввало, эътиборни талабаларнинг йўналганлигини аниқлашга қаратишимиз лозим. Йўналганлик шахснинг атроф муҳитда рўй бераётган воқеа, ҳодисаларга нисбатан муносабатлар мажмуи бўлиб, фаолият сифатини белгилаб беради. Хатти-ҳаракатлар тузилишининг шаклланишига таъсир| ўтказади (янги эҳтиёжлар, мақсадлар, мотивлар).

    Бу ўринда  установкалар  ҳам  алоҳида  аҳамиятга эга.   Ўқиш-билим   олиш   фаолияти   шахс   камолотида катта роль ўйнайди ва чуқур муаммо касб этади.   Бу шундай фаолликки, унинг жараёнида билимлар, малака  ва турли кўникмалар ўзлаштирилади. Фаолият     турлари     ўз-ўзидан     рўй     бермайди. Шахснинг жамиятдаги ижтимоий хулки ва ўзини қандай тутиши, эгалланган мавқеи ҳам сабабсиз, ўз-ўзидан рўй бермайди.   Фаолиятни   амалга  ошириш   ва  шахс  хулқ-атворини тушунтириш учун психологияда «Мотив» ва “мотивация» тушунчалари ишлатилади.

     «Мотивация»  тушунчаси   «Мотив»  тушунчасидан кенгроқ  маънога  эга.   Мотивация-инсон   хулқ-атвори, унинг      боғланиши, йўналиши      ва      фаоллигини тушунтириб   берувчи   психологик   сабаблар   мажмуини билдиради. Бу тушунча у ёки бу шахс хулқини, яъни “нега?», «нима учун?», «нима мақсадда?», «қандай манфаат йўлида?» деган саволларга жавоб қидириш - мотивацияни қидириш демакдир. 

Шахснинг жамиятда одамлар орасида хулқи ва ўзини тутиш сабабларини ўрганиш тарбиявий аҳамиятга эга бўлиб, масалани ёритишнинг икки жиҳати фарқланади.

1. Ички сабаблар, яъни хатти - ҳаракат эгасининг субъектив  психологик хусусиятлари   назарда  тутилади (мотивлар, эҳтиёжлар, мақсадлар, мўлжаллар, истаклар, қизиқишлар ва ҳ.к.).

2. Ташқи сабаблар - фаолиятнинг ташқи шарт -  шароитлари ва ҳолатлар. Яъни, булар айни конкрет ҳолатларнинг келиб чиқишига сабаб бўладиган ташқи стимуллардир.

      Шахс хулқ - атворини ички психологик сабаблар туфайли бошқариш одатда шахсий диспозиция деб ҳам аталади. Улар шахс томонидан англанилиши ёки англанмаслиги мумкин. Баъзан шундай бўладики, шахс ўзи амалга оширган иши ёки ўзидаги ўзгаришларга нисбатан шаклланган муносабатнинг ҳақиқий сабабини ўзи тушуниб етмайди. «Нега?» деган саволга «ўзим ҳам билмайман», деб жавоб беради. Бу англанган диспозициялар ёки установкалар деб аталади. Агар шахс бирор соҳага, касбга қизиқиб, онгли тарзда, унинг барча сир - асрорларини эгаллаш учун астойдил ҳаракат қилса, бунда вазият бошқачароқ бўлади, аниқроғи диспозиция англанган, онгли ҳисобланади.

      Шу нуқтаи назардан мотив кенгроқ тушунча бўлиб, у шахсдаги у ёки бу фаоллик усулига нисбатан турган мойиллик, ҳозирликни тушунтириб берувчи сабабни назарда тутади. Машҳур немис олими  Курт Левин мотивлар муаммоси айниқса, шахсдаги ижтимоий хулқ мотивлари борасида катта, кенг қамровли тадқиқотлар олиб бориб, шуни аниқладики, ҳар бир одам ўзига хос тарзда у ёки бу вазиятни идрок қилиш ва баҳолашга мойил бўлади. Бу баҳолар турлича характерга эга.

      Бундан ташқари, бир шахснинг ўзи ҳам ўзидаги ҳолат, кайфиятга қараб бир хил вазиятни алоҳида ҳолларда турлича идрок қилишга мойил бўларкан. Шунинг учун ҳам одамнинг айни пайтдаги реал ҳаракатларни ўша маълум шароитдаги ички ва ташқи стимулларга унинг берган баҳоси ёки реакцияси сифатида қарамай, балки шунга ўхшаш ҳолатларни идрок этишга ички бир ҳозирлик - диспозициянинг мавжудлиги билан тушунтириш тўғрироқ бўлади. Шу маънода шахс фаоллигининг мотивацияси турли шароитларда орттирилган тажрибага таянган, онгли таҳлиллар, ҳаттоки ижтимоий тажриба меъёрларининг таъсирида шаклланадиган сабаблар мажмуасини ўз ичига олади.

      Касбий мотив ва мотивация муаммоси хориж психологлари томонидан кенг доирада тадқиқ қилинган. Жумладан, касбий мотивлар борасида Е.А.Климов, В.А.Крутецкий, А.Н.Василькова, Э.Диси, В.Врум, М.В.Дмитрий ва бошқаларни киритишимиз мумкин. 

      Шахснинг иш фаолияти билан боғлиқ мотивацияларни 3 гуруҳга ажратиш мумкин; биринчиси – меҳнат фаолияти мотивлари, иккинчиси – касб танлаш мотивлари ва учинчиси-иш жойини танлаш мотивлари. Аниқ фаолият эса барчасини жамланган ҳолда изоҳланади, яъни, бунда меҳнат фаолияти мотивлари, касб танлаш мотивларининг шаклланиши, шунингдек, қолган иккита мотив орқали эса иш жойини танлаш мотивлари  ҳам юзага келади.

Меҳнат фаолияти мотивлари хилма-хил бўлиб, улар ўзига хос омиллар билан белгиланади.

      Биринчи гуруҳ омилларига жамоавий характернинг уйғониши билан боғлиқлари киритилиб, бунда жамоага фойда тегишини англаш, бошқа инсонларга ёрдам бериш истаги, меҳнат фаолиятида ижтимоий установканинг зарурлиги ва бошқаларга нисбатан тобеликни ҳоҳламаслик каби мотивлар ҳисобланади.

      Иккинчи гуруҳ омиллари ўзи ва оиласи учун моддий маблағнинг орттирилиши, моддий ва маънавий эҳтиёжларнинг қондирилиши учун пул ишлаб топиш мотивларидир.

      Учинчи гуруҳга ўзини ўзи фаоллаштириш, ривожлантириш, ўзини намоён қилиш эҳтиёжларининг қондирилиши ва бошқалар киради. Маълумки, инсонлар табиатдан бирор-бир фаолият билан шуғулланмасдан туролмайдилар. Инсон нафақат истеъмолчи балки яратувчи бўлиб, яратиш жараёнида у ижоддан илҳом олади. Бу гуруҳга мансуб мотив жамият томонидан эҳтиёжларнинг қондирилиши ва бошқаларнинг ҳурматини қозониш билан боғлиқ. Мактаб ўқувчиларининг меҳнат тарбияси ҳам шу мотив билан боғлиқ равишда шакллантирилади.

      Меҳнат фаолиятининг умумий мотивлари юқорида айтиб ўтилганидек, аниқ касблар доирасида амалга ошади. Касб танлаш анчагина қийин ва мотивацион жараёндир. Ахир шахснинг тўғри касб танлаши кўпинча инсоннинг ҳаётдан қониқишга ҳам сабаб бўлади. Инсоннинг қайси фаолиятини танлаши кўпроқ ташқи омиллар ҳақидаги қарорнинг қабул қилиниши жараёни ҳақида тўхталиши муҳимдир. Бу асосан ташқи ҳолат баҳоларига, ўзининг имконият ва қобилиятларига, касб танлашдаги қизиқиш ва мойилликларига боғлиқдир. Ташқи ҳолатини баҳолаш, ижобий таъсир кўрсатадиган омиллар, ўзида ишлаб топиладиган пул миқдори, имтиёз, таклиф этилаётган корхона, муассасанинг яшаш жойига яқин бўлиши, транспот алоқаларининг қулайлиги, иш жойи эстетикаси ва ишлаб чиқаришнинг зарарли томонлари, жамоадаги психологик иқлим, мақтов ва тартибга чақириш кабиларни қамраб олади.

      Ўз имкониятларини баҳолаш соғломлиги, ишга яроқлилиги, касби бўйича муҳим сифатларга эгалиги, билим даражаси, стрессларсиз ишга мойиллиги, юқори шовқинли ишда талаб этилган темп ва хотиржам ритм билан ишлай олиш имконияти кабиларни ўз ичига олади.

     Қизиқишларга мос равишда танланган иш жойини баҳолаш, айни вақтда ишлаётган муассасаси, корхонадаги имконият тўсиқлари, ишни бошқариш, касбий ўсиш, ташаббуснинг пайдо бўлиши муҳим аҳамиятга эга. Баъзан қизиқиш бўйича иш жойини танлаш муҳим аҳамият касб этади.

Иш жойини ва касбни танлаш мотивлари Э.С.Чучунай томонидан классификация қилинган.

У касб мотивларини қуйидагиларга ажратади:

1) Доминант (касбга қизиқишнинг устун туриши).

2) Вазият билан боғлиқ (ҳар доим инсонни қизиқтириб келган шарт шароитларни рўёбга чиқариш).

3) Комформист. 

4) Касбий мотивациялар (ўзига яқин ижтимоий оламнинг яъни яқинларини, дўст ва танишларининг маслаҳатлари билан).

     Л.И.Бамбурова мусиқа ижрочилик касбини танлашга сабаб бўлувчи омиллар сифатида қуйидагиларни ажратиб кўрсатади: 

Ижод ва мусиқа ижро этишга бўлган қизиқиш.

Мусиқадан завқланишга бўлган эҳтиёж.

Мусиқа асарларини ижро этишда ўзи ташаббус кўрсатишга интилиш.

Тингловчиларнинг қадриятини кўтариш, уларга роҳат бахш этиш ҳоҳиши.

Албатта юқоридагилар мусиқа ижрочилик фаолиятининг тўлиқ мотивлари эмас. Улар фақатгина мусиқачилик фаолиятини бошлашга олиб келади.

А.П.Васильев тиббиёт ходими касбини танлашнинг қуйидаги асосий мотивларини келтириб ўтади:

1) Инсонларни даволаш истаги.

2) Оғир касалликлар, қария, ёш болаларни оғриқлардан халос этиш истаги.

3) Ўз яқинларининг соғлиғи ҳақида қайғуриш имконияти.

4) Илмий тиббиёт муаммоларини ҳал этиш.

5) Ўз соғлиғи ҳақида қайғуриш.

6) Моддий қизиқишлар.

     Мотивларнинг мустаҳкамланиши меҳнат фаолиятида ишловчиларнинг кўпгина омилларини қондирилишига боғлиқ бўлади. Ғарб психологларидан В.Врум ва Э.Диси меҳнат фаолияти мотивациясини таркибий қисмларини ажратадилар. Унга кўра инсонлар қанчалик ўз ишидан қониқса, шунчалик улар ўз ишларини бажаришга кучлироқ ҳаракат қиладилар. Уларни фаолият жараёнида рағбатлантириб борилса, шунчалик қаттиқроқ ишлайдилар. Бундай ёндашувда амалга ошириладиган рағбатлантириш ишчилар фаолиятининг маҳсулдорлигига боғлиқ. Бунда улар фаолият кўрсатадиган фирма, компания ва ташкилотлардан куч оладилар. Бу турли қўшимча имтиёзлар нафақат таълим олиш учун интилиш, дам олиш, корхона томонидан ташкиллаштирилади.

     Сўровнома натижаларига мувофиқ ишдан бўшашнинг тури – объектив, объектив – субъектив ва субъектив кўринишларга ажратилади. Объектив сабабларга соғлиқнинг ёмонлиги ва жисмоний ҳолати, турар жойини ўзгариши, таълим олишни давом эттириш, туғиш ва болани парваришлаш кабилар киради. Объектив – субъектив сабабларга меҳнат шартномасининг шартлари, касбий ўсиш, юксалиш имконининг йўқлиги ва бошқаларни киритишимиз мумкин. Субъектив сабабларга жамоадаги психологик иқлим, шахслараро муносабатлар ва бошқалар киради.

     Ишсизларнинг иш қидириш мотивациялари ҳалигача ҳам ўрганилмаётган муаммо бўлиб қолмоқда. Шу билан бирга ишсизларнинг аҳлоқи, янги иш жойини топиш бўйича фаолияти кўп жиҳатдан унинг мотивацион жабҳаларига, уларнинг тузилишига кам ҳолларда ҳаёт мазмунининг шарт шароитларига боғлиқ. М.В.Дмитрий таъкидлаганидек, ишсизларнинг мотивацион жабҳаларини ўзига хос хусусиятлари иш излашдаги фаолиятлари мотивацион тузилишларининг ҳамма кўрсаткичларига боғлиқ ҳолда намоён бўлади. Улар ижтимоий ўзгаришлардан мустақил бўлиш учун қайта ҳаракат қилишда ўз имкониятларидан фойдаланишга туртки беради. Пассив ишсизларнинг мотивацион имкониятларини тузилиш хусусияти алоҳида мотивларнинг ҳам ҳаракатланувчанлиги билан тавсифланади.

     Касбий фаолият мотивлари тузилишининг тавсифномаси учун Б.Н.Даданов таклиф қилган усулларни қўллаш мумкин. У исталган фаолиятнинг сабаблари сифатида қуйидаги омилларни ўзида акс эттиради, деб кўрсатади:

1.Айни фаолият жараёнидан роҳатланиш.

2.Фаолиятнинг тўғри натижалари (яратиладиган маҳсулот ўзлаштирилаётган билим ва ҳоказо).

3.Фаолиятни рағбатлатириш (маош, мансабни ошириш, сўз воситасида ва ҳоказо).

4.Бош тортиш ҳолларида ёки фаолият яхши бажарилмаганда бериладиган жазодан ўзини олиб қочишга интилиш. 

Бу сабаблар салбий “валентликка” ҳам эга бўлиши мумкин. Масалан, фаолиятдан узоқлашиб, қизиқишларини сўндириши мумкин. Салбий валентликни махсус белги билан изоҳлаб, уларни қуйидагича ифодалаш мумкин:

Т-инсонга иш жараёнининг машаққатли, ёқимсиз бўлиши;

Р-эришиши керак бўлган натижага интилишдан узоқлашиш;

В-ишдан бош тортиш учун рағбатлантириш-таклиф этиш;

Г-айни иш фаолияти учун жазо белгилаши.

    Педагогик олий ўқув юртларига кириш ва педагог касбини танлаш мотивлари (ўқитувчи, боғча тарбиячиси ва б.) турли хил бўлиб, бунда улардан бир қанчаси педагогик фаолият билан боғлиқ бўлади. Бу жиҳат анчадан бери педагогик, жамоатчилик ва олий ўқув юртларини ўйлантириб келади. Ўтказилган кўпгина сўровлар бўйича олинган натижаларда (педагогик олий ўқув юртига кирганларнинг) ўқитувчи касбига ижобий муносабат билдирган. Тахминан 40 % у ёки бу нарса ёки предметларга қизиққани туфайли ўқитувчилик фаолиятига қизиқмаган ҳолда 13 % дан 22 % талабалар эса на ўқитувчилик фаолиятига ва на касбий фанга ижобий муносабат билдиради. Уларни олий ўқув юртига киришидан мақсад айни вақтда ҳарбий хизматдан қочиш ёки олий таълим нуфузига эга бўлиш ҳисобланади. Кўпгина, талабаларнинг педагогика ўқув юртига кириш сабаблари шу даргоҳнинг уларнинг турар жойига яқинлиги бўлади. Бу кўрсаткич, бундай мойиллик кўп йиллар давомида сақланиб келмоқда.

     Онгли равишда касб танлаш инсоннинг ижтимоий мавқеи билан боғлиқ равишда амалга ошади. Агар инсон учун асосийси ижтимоий нуфуз ҳисобланса, унда касб ҳозирда мавжуд бўлган қоидалар, шунингдек, жамиятдаги нуфузли касблардан келиб чиқиб танланади. Кўпчилик касб танлаётганда бу касб уларга қанчалик моддий рағбат келтиришига таянади. 

Инсонлар орасида қизиқишлари туфайли касб танловчилар ҳам бўлади ва бу қизиқиш камдан-кам ҳолларда романтик характер касб этади.

Касб мансабга интилиш асосида, ҳақиқий ташқи таассуротлар замирида, ота-она, дўстларининг маслаҳатлари орқали ёки омадга боғлиқ ҳолда танлаши мумкин. Лекин касбдаги романтика одатда тезда йўқолади ва унинг ўрнида инсон ҳали на ҳиссий,  на жисмоний ва на психик жиҳатдан тайёр бўлмаган “оғир иш кунлари” қолади. Танлаган касби ўзи учун қийин бўлиб, кўп ҳолларда турли тўсиқларни юзага келтиради ва айрим ҳолларда ўз касбини ўзгартиришига тўғри келади.

      Бундай ҳолларда касб танлаш кўпгина шароитларга боғлиқ бўлиб қолади. Лекин ҳаммасидан олдин касб танлашга эътиборни тортиш керак. Кўпгина, танланган фаолиятлар инсоннинг қобилият ва мойилигига мувофиқ бўлади.

А.К.Байметов педагогик фаолият мотивларини ўрганиб, улардан 3 та асосийларини бирлаштиради:

а) муқаррарлик мотиви (бурчли);

б) ўқитилаётган предметларнинг қизиқарлилиги ва эътиборни тортиш;

в) болалар билан мулоқатга киришиш.

Бу мотивларнинг устунлик қилиш характерига кўра муаллифлар 4 гуруҳга мансуб ўқитувчиларни ажратадилар:

 Бурч ҳиссининг устунлиги билан (43 %);

 ўқитилаётган фанларга қизиқишнинг устунлиги (39 %);

 болалар билан мулоқотга киришиш эҳтиёжининг устунлиги (11 %);

 ўзи ҳоҳишларини руёбга чиқариш  мотиви.

      Ўрганилган манбаларга кўра мотивация типлари ўқитувчиларнинг ўқувчиларга бўлган педагогик талабларининг йўналиши ва характерига таъсир кўрсатади. Ўқитувчининг турли томонли мотивацияси ўқувчиларнинг аҳлоқига ва уларнинг ўқув материалини ўзлаштиришга талабнинг уйғунлиги билан тавсифланади. Ўқитувчилардаги мажбурият мотивларининг устунлиги ўқувчиларга фақатгина катта талаблар қўйиб қолмасдан, балки, қатъий интизомни ҳам талаб қилади. Ўқув фанига бўлган қизиқиш мотивлари устун турувчи ўқитувчиларда ўқув материалини ўзлаштиришга бўлган талаб кўзга ташланади, чунки бунда энг кўп талаб ўқувчи шахсига қаратилган бўлади.

      А.К.Байметов таъкидлаб ўтганидек, авторитарликка мойиллик мотивининг устунлиги авторитар ўқитувчиларда мулоқат мотивининг устунлиги либерал ўқитувчилар у ёки бу мотивлардан ҳеч бирининг устун бўлмаслиги демократик услубли хос ўқитувчиларга хос жиҳат ҳисобланади.

Педагог касбини ўзлаштиришда касбий билимларга бўлган эҳтиёж ошади. В.Н.Никитенко ва Б.Фидлерларнинг маълумотига кўра 25-30 ёшли ўқитувчиларда олий ўқув юртида ўқиётган чоғида унчалик аҳамият бермаган педагогик ва психологик билимларни эгаллашга бўлган эхтиёж уйғонар экан. Н.В.Журиним ўқитувчиларнинг педагогик фаолиятидаги турли хил омилларга муносабатини ўрганган. Тадқиқотлар шуни кўрсатадики, ўқитувчиларнинг ўз касби ва иш жойидан қониқиши баъзиларда биринчи навбатда мактабнинг моддий базасига боғлиқ бўлади, бошқаларида эса педагогик фаолиятда яхши натижаларга эришишга, учинчи хилида маъмурият билан ўзаро алоқа ўрнатишга, тўртинчи кишида ойлик олиш билан боғлиқ бўлади.

     Ўқув фаолияти мотивациясининг хусусиятларини ўрганишда 2 жиҳатни фарқлаб олиш лозим:

Биринчи жиҳат – ўқув фаолиятини танлаш мотивацияси. Иккинчиси нима учун олим айнан шу мавзуни ўрганиб чиқишга қўл ургани сабабини аниқлаш. Фан билан шуғулланиш бир неча сабабларга боғлиқлиги билан белгиланади. Уларга янгиликка интилиш ва уларни яратиш, аниқ фанларга қизиқиш ва қандайдир аниқ масалаларга қизиқиш, ўз кашфиётлари билан инсониятга фойда келтириш, истаган ёки қандайдир халқ хўжалигига доир масалаларни ҳал этиш ёки шунчаки ўз иши билан ўзидан тарихда ном-нишон қолдириш; аниқ бир ижтимоий статусга интилиш (илмий даражаларига эга бўлиш) машҳурликка интилиш кабилар билан белгиланади.

     Педагогик фаолиятнинг муҳим қисмлари бўлиб, унинг мотивациясида кўринади. Педагогик фаолият ўқув фаолиятидаги каби мотивацион ориентацияларга ажратилади.

    Улар ташқи мотивлар бўлиб, бунга ўз фаолияти натижаси ва жараёнини ориентация қилишни мисол қилиш мумкин. Аниқ таълим муассасасидаги иш нуфузининг ташқи мотивлари, меҳнатга хақ тўлашдаги адекватлик мотивлари, кўпинча касбий ва шахснинг ўсиш мотивлари билан мос ўзаро боғлиқ. 

      Г.А.Мюррей ҳокимиятга интилишнинг асосий мотивларини уларнинг фаолияти билан боғлаган ҳолда ажратади. Эҳтиёжнинг белги ёки самаралари қуйидаги истакларда намоён бўлади;

1. Ўз ижтимоий оламини бошқариш;

2. Бошқалар хулқига таъсир ўтказиш ва ўз маслаҳатлари билан йўлга солиш, буюриш, ўз сўзига ишонтириш;

3. Ўз эътиқодига йўналтириш.

       Мотивациянинг барча омилларини моддий ва номоддий стимулларга ажратиш мумкин. “Ҳаёт фақат еб ичишдан иборат эмас”. Бошқа сўз билан айтганда пул билан ходимларни жалб этишнинг ўзи етарли эмас. Корхонада моддий рағбатлантиришдан ташқари ходимлар жалб қилинадиганлар мотивациясининг қўшимча, номоддий тизими ишлаб чиқилган бўлиши мумкин.

     Бу уларни психологик ташқи иқтисодий жиҳатлардан муҳим эҳтиёжларни қондиришга мўлжалланган бўлиши керак. Тамойилни амалга ошиши, юқори натижаларга эришган ишчиларнинг рағбатлантирилишига қаратилган ижобий мотивацияларнинг ишлаб чиқилиши билан белгиланади. Паст эга бўлган ишчиларга бериладиган жазолар тизимидан жой олган “Салбий мотивацияларни” акс эттиради.

   Мотивларнинг қайси бири устунлик қилиши ижобийми ёки салбийми? деган саволга жавобни аниқ бир корхонада ишлаш ва ходимлар билан муносабатга киришиш жараёнига боғлиқ ҳолда ҳал қилиш мумкин.

     Шундай экан, мотивация адекват бўлиши, корхона ходимининг иш натижаларига мос бўлиши керак. Агар олинган хатоларга, ҳаёт, иш натижаларига ва тартиббузарликларга жазо кўзда тутиладиган бўлса, мотивация тизими самарали бўлмайди.

     Бундан ташқари, мотивациянинг ташқи омиллари ходимларни ўз натижаларини баҳолашга ўргатувчи ва корхона ходимларининг ишдаги муваффақияти даражалари билан боғлиқ ички мотивация омилларини ҳам ажратиш мумкин.

Агар раҳбарнинг баҳоси, раҳбарларнинг ўз натижаларини баҳолашни шакллантирса, бу яхши кўрсаткич ҳисобланади. Бунда раҳбарнинг ташқаридан берадиган баҳоси ва ходимларнинг ўз-ўзига берадиган баҳоси мувофиқ келади.

В.А.Крутецкий ўспиринларда учраш мумкин бўлган мотивлардан қуйидагиларни алоҳида таъкидлаб ўтади:

    - бирор ўқув фанига нисбатан ўспириннинг қизиқиши;

    - Ватанга фойда келтириш истаги; 

    - шахсий қобилиятини рўкач қилиб кўрсатиш;

    - оилавий анъаналарига риоя қилиши; 

    - дўстлари ва ўртоқларидан ўрнак олганлиги; 

    - иш жойининг ва ўқув юртининг уйга яқинлиги; 

    - моддий таъминланганлик;

    - ўқув юрти кўринишининг чиройлилиги ёки унга жойлашишининг осонлиги сингари мотивлардир.

     Юқоридаги фикрлардан кўринадики, илк ўспиринлик даврида касбий мотивларнинг шаклланиши бир қатор ташқи ва ички омилларга боғлиқ. Шунингдек, касб танлашга бўлган интилиш иштиёқлар негизида касбий мотив ва мотивация шаклланади. Айнан хориж психологлари касбий мотивлар таркибини ишлаб чиқишда касб танлашгача бўлган ва касб танлаб бўлгандан кейинги жиҳатларини кўрсатиб ўтадилар.

3.5. Касб ва қизиқиш.

Қизиқиш шахснинг муҳим психологик жабҳаларидан бири ҳисобланиб, унда инсоннинг индивидуал хусусияти бевосита мужассамлашади.  Қизиқиш - инсонларнинг дунёқараш, эътиқодлари, идеаллари, яъни унинг олий мақсадлари, эзгу ниятлари, орзу умидлари билан бевосита боғлиқ равишда акс этади. Қизиқиш инсонлар   ҳаёти ва фаолиятида муҳим роль ўйнайди ҳамда уларнинг  муваффақиятли кечишини таъминлаш учун хизмат қилади.

Қизиқиш билимларнинг онгли, пухта, барқарор, англанган ҳолда      ўзлаштиришда,       кўникма       ва малакаларни   шакллантиришда   шахс   қобилияти   зеҳни уқувчанлиги    ривожланишига,    оламни    мукаммалроқ тушунишга, билим    савиясини    кенгайишига    ёрдам беради.

Қизиқиш мотив сингари борлиқнинг мўъжизакор томонларини билишга, фан асосларини эгаллашга, фаолиятнинг турли-туман шаклларига нисбатан ижодий ёндошишни вужудга келтиради. Меҳнатга, таълимга масъулият билан муносабатда бўлишни шакллантиради, ҳар қайси якка ҳол (индивидуал ) шахсда ишчанлик, ғайрат шижоат, эгилмас иродани таркиб топтиришга пухта психологик шарт-шароитлар яратади.

Қизиқишнинт психологик моҳиятидан келиб чиққан ҳолда ёндашилганда, қизиқиш фойда ва манфаатни билдириб, инсонда интилиш, фаоллик ички туртки, эҳтиёжни рўёбга чиқариш манбаи ролини бажаради.

Жаҳон психология фанининг йирик намояндалари шахснинг қизиқишини унинг яхлит руҳий дунёси билан, бинобарин, одамнинг ақлий фаолияти, билиш жараёнлари, иродаси, характери, темпераменти, ҳиссиёти, қобилияти билан, умуман олганда инсон тузилишининг барча қирралари билан боғлиқ тарзда тушунтиришга ҳаракат қилганлар.

Қизиқиш муаммоси психологик нуқтаи назардан
Н.А.Рибников,
Н.Ф.Добринин,
Н.Д.Левитов, М.Ф.Беляев, Л.А.Гордон, Л.И.Божович, Н.Г.Морозова, М.Г.Давлетшин, М.Воҳидов, В.А.Токарева, Э.Ғ.Ғозиев ва бошқаларнинг назарий методологик хусусиятга эга бўлган асарларида ва махсус экспериментал тадқиқотларида ривожлантирилди.

Ҳозирги замон психологиясида қизиқиш объектив борлиқнинг инсонлар онгида субъектив тарзда акс этиш шаклларидан  бири  сифатида тан  олинади.   Қизиқиш шахснинг муайян воқеликдаги, маълум вазиятдаги турли нарса на ҳодисаларга танлаб муносабатда бўлишда, инсоннинг ўзига хос қарор қабул қилишида, ўзини – ўзи  назорат эта билишида, мақсадга интилувчанлигида, юзага келган объектив ва субъектив тўсиқларни енгишида ифодаланади.

Психология фанининг йирик намояндаларининг таълимотича, қизиқиш одамларнинг эҳтиёжлари негизида юзага келади, яққол ижтимоий тарихий  шарт - шароитда, вазиятда вужудга келади, шаклланади, барқарорлашиб боради ҳамда уларнинг шахсий турмуш шароитида ва фаолиятда, ижтимоий ишлаб чиқаришда қатнашиши сингари омилларда гавдаланади. Умумий талқинларга асосланиб мулоҳаза билдирилганда, қизиқиш алоҳида жараён, маълум психологик функция эмас, чунки у ҳис - туйғу, ирода, онг, қолаверса жамики психик ҳолатлар, ҳодисалар ва ички кечинмаларнинг ўзида мужассамлаштирган, мураккаб тизимли руҳий воқелиқдир.

Қизиқишнинг психологик моҳиятининг дастлабки кўриниши - бу уни одамлар томонидан англаб етиши ёки тушуниш имкониятидир. Шахс қизиқиш маҳсулини,  унинг оқибатини англаш, тасаввур этиш орқалигина объектив борлиқдаги нарса ва ҳодисаларга онгли, танлаб муносабатда бўлади. Лекин бу воқелик (англаш, тушуниш) инсонда бирданига содир бўлмайди, балки муайян вақт давомида унда билиш жараёнлари, шахсий фазилатлари, индивидуал - типологик хусусиятлари ривожланиши туфайли юзага келади. Шуни алоҳида таъкидлаб ўтиш жоизки, қизиқишнинг психологик моҳияти намоён бўлиши ақлий жараёнлар муҳим ўйнаши ҳодисаси қайд қилиниши у фақат интеллектдан ташкил топади, деган маъно англатмайди, албатта.
Худди шу боисдан, қизиқишни психологик  моҳиятининг иккинчи кўриниши - унинг ҳис туйғулар, эмоционал ҳолатлар билан уйғунлашган мужассамлашган тарзда ифодаланишидир. Маълумки  ҳис - туйғулар,    шунингдек,    эмоционал    ҳолатлар (эмоционал    тон,    кайфият,     шижоат,    эҳтирос    ва бошқалар) шахснинг борлиқдаги аниқ воқеликка, нарса ва ҳодисаларга, муайян фаолиятга нисбатан интилишни,  саъи - ҳаракатларни   кўчайтиради,   жадаллаштиради, сафарбарликни объектга йўналтиради. Инсон ўз шахсий қизиқишини қондиргандан кейин унда ёқимли ҳис - туйғулар уйғонади, руҳий қониқиш эса ўз навбатида лаззатланиш    (праксик)    ҳисни    вужудга    келтиради.  Аксинча     нарсага,     ҳодисага,    фаолиятга     қизиқиш муваффақиятсизлик билан якунланса, у ҳолда нохуш кечинмаларни   юзага   келтиради,   бунинг   натижасида фрустрация (руҳи тушиш) унинг шахсиятини эгаллайди. 
Қизиқишни    психологик    моҳиятининг   учинчи кўриниши - унинг  иродавий   сифатлари  билан   ёки ирода    акти     билан    умумлашган    тарзда    вужудга келишидир. Иродавий зўр бериш, муайян қарор бўйича интилиш, баъзи қийинчиликларни енгиш, мустақиллик намоён  қилиш қизиқишни  қарор топтиради,  шахсни мақсад сари етаклайди.

Қизиқишни психологик моҳиятининг тўртинчи кўриниши - уни олий асаб фаолияти хусусиятлари ва темперамент   типлари   билан   бирга   мужассамлашган ҳолда намоён бўлишидир.

Қизиқишнинг асаб - физиологик механизмлари тўғрисида мулоҳаза юритилганда, даставвал рус олими И.П.Павловнинг     олий     асаб     фаолияти     ҳақидаги таълимотини таъкидлаб ўтиш жоиз. Унинг «бу нима?» рефлекси, яъни ориентировка (мўлжал олиш) рефлекси қизиқишнинг моддий негизини тушунтиришда муҳим аҳамият     касб      этади.      И.П.Павлов      ва     унинг шогирдларидан   кейин   П.К.Анохин,   Н.А.Бернштейн, Б.М.Теплов, В.С.Мерлин, В.Д.Небилицин ва бошқалар инсондаги      қизиқишнинг      асаб - физиологик механизмларини    бош    мия    катта    ярим    шарлари пўстлоғида ориентировка рефлекси негизида мураккаб муваққат боғланишларининг вужудга келишидир, деган йўсинда  талқин   қилмоқдалар.   Қизиқишнинг   моддий асослари ўзаро индукция қонуни, пўстлоқдаги оптимал қўзғалиш ўчоғи ва динамик стереотиплар (И.П.Павлов), доминанта      (А.А.Ухтомский),      ориентир      мураккаб психофизиологик   ҳодиса   эканлиги   (Е.Н.Соколов) ва бошқалар бўлиб ҳисобланади.
Ҳозирги даврда қизиқиш шахснинг индивидуал  психологик хусусиятидан иборатдир, деган хулоса одатий нарсага айланиб қолди. Шунга қарамасдан баъзи манбаларда қизиқиш — муайян соҳа бўйича тўғри мўлжал олишга, янги омиллар билан танишишга, воқеликни тўла ва чуқур акс эттиришга ёрдам берадиган  мотивдир, деган таърифга ҳам эгадир. Шунга мутаносиб тарзда қизиқиш, билиш жараёни тусини кашф этадиган, ижобий ҳис - туйғуларга йўналтирилган объект билан чуқурроқ танишишга, у ҳақда кўпроқ маълумотга эга бўлиш, уни моҳиятини англаб етишга нисбатан шахснинг истагида намоён бўлади, қабилида мулоҳазалар ҳукм суради.
Шуни алоҳида таъкидлаш лозимки, шахснш иштиёқини қондиришга йўналтирилганлигини акс эттирувчи қизиқишнинг қондирилиши, ҳеч қачон унинг сўнишини ифодаламайди, аксинча объектнинг номаълум кирраларини аниқлашга нисбатан интилиш давом этаверади. Шу билан бирга қизиқишлар билишнинг унинг жараёнлари функционал ҳолатининг доимий кўзғатувчи механизми сифатида вужудга келади ва акс эттиришда давом этади.
Психологияда қизиқиш  мана бундай турларга ажратилиши мумкин: 1) мазмунига кўра; 2) мақсадига биноан: бевосита ва билвосита; 3) кўламига қараганда: кенг ва тор; 4) қизиқишлар даражаси бўйича: барқарор ва беқарор ва бошқалар.
Қизиқишларнинг мазмун жиҳатидан ўзаро тафовутланиши қуйидагиларда мужассамлашади: билиш эҳтиёжларининг объектлари қайсилар, билишнинг мазкур фаолият мақсади билан мутаносиблиги,  шахснинг яшаётган муҳитига нисбатан муносабати кабилар. Шахсда нималарга нисбатан қизиқиш уйғонади,    унинг    билиш    эҳтиёжлари    объектининг ижтимоий    қиймати    қандай    аҳамият    касб    этади? Инсоннинг  шахсий  қизиқиши  келиб  чиқишига  кўра бирламчи бўлишига қарамасдан, у бир даврнинг ўзида ижтимоийлик    хусусиятини    касб    этаверади.    Унинг касбий фаолиятига нисбатан қизиқиши охир оқибатда жамият     учун     наф     келтириши,      равнақи     учун қийматлидир.   Ижтимоий  хусусиятли  қизиқишларнинг пайдо бўлиши шахсий аҳамият касб этиш сари етаклаши муқаррар.   Чунки   умумийлик   (ижтимоийлик)   билан хусусийлик  (шахсга оидлик)  уйғунлашган ҳолда ҳукм суради ва улар доимо ўрин алмаштириб туришади. Шахс ўз қизиқиши туфайли бирон -  бир нарсани кашф этса,  индивидуал эҳтиёжини қондиради, шунингдек, жамият, жамоа учун ишлаб чиқаришни такомиллаштиришга бу нарса    хизмат    килади.    Шу    боисдан    жамиятнинг, жамоанинг    энг    долзарб    вазифаларидан     бири - ёшларнинг     мустақил,     фаол     билишга,     ижтимоий аҳамиятга    моиллик,    меҳнат    фаолиятига    нисбатан қизикиш уйғотишдан иборатдир. Токи уларда жиддий, сермазмун, жамият   томонидан   рағбатлантирилувчи, меҳр - муҳаббатга сазовор қизиқишлар шакллансин.
Қизиқишнинг мақсад жиҳатидан фарқи бевосита ва   билвосита    намоён    бўладиган    қизиқишларнинг мавжудлигини     аниқлайди.      Бевосита     қизиқишлар воқеликнинг,   жисмлар   ва   ҳодисаларнинг   эмоционал жозибалилиги, ҳис - туйғуларга эга бўлишлиги, ташқи таъсирларга берилувчанлиги туфайли  вужудга келади. Бевосита қизиқишлар ўрганилаётган нарсанинг маъноси билан унинг шахс фаолияти учун аҳамияти мос тушган такдирда пайдо бўлиши мумкин. Шунинг учун психологияда бевосита кизиқишнинг юзага келишини фаолиятнинг мақсадини   англаш   билан   боғлиқ   бўлган   билишни эҳтиёж  деб   аташ   қабул  қилинган.   Меҳнат  ва  ўқиш фаолиятида ҳамма ҳис - туйғуга, жозибага таяниб иш тутиш     имконияти     мавжуд     бўлмаслиги     сабабли жисмоний  ва ақлий  меҳнатни  онгли идора  қилишда муҳим аҳамият касб этадиган бевосита кизиқишларни таркиб   топтириш   масаласи   ишлаб   чиқариш   ҳамда  таълим тизими     олдида     турган     муҳим     вазифа ҳисобланади.
Шундай қилиб, у ёки бу нарсаларни (ҳодисалар моҳиятини) билиш, кўриш, идрок этиш, англаб етиш учун   қизиқарли   туюлган   ички   кечинмалар   бевосита қизиқишни акс эттиради. Билвосита қизиқишлар меҳнат фаолияти    ёки    таълим    олиш   жараёнининг   муайян ижтимоий аҳамияти билан унинг шахс учун субъектив аҳамияти ўзаро мос тушганда билвосита қизиқиш юзага келади. Бинобарин, шахс мазкур жараёнда бу нарсалар мени   қизиқтиргани   учун   жуда   қизиқарлидир,   деган хулосага келади. Меҳнат фаолияти ва таълим жараёнини онгли    ташкил    этишда    етакчи    ва    устувор    роль ўйнайдиган билвосита қизиқишларни таркиб топтириш учун махсус тренингларга, омилкор йўл – йўриқларга ўргатиш мақсадга мувофиқдир.
Одамларнинг қизиқишлари ўзининг кўлами билан бир- биридан фарқ қилади. Шундай шахслар тоифаси ҳам мавжудки, уларнинг қизикишлари фақат биргина соҳага қаратилган бўлади. Бошқа бир тоифага тааллуқли одамларда эса қизиқишлар қатор соҳаларга, фанларга, объектларга   йўналтирилганлигини   учратиш   мумкин. Лекин  турли   соҳага  нисбатан   қизиқишларнинг  бири  иккинчисига салбий таъсир этиши мумкин эмас, агарда улар    оқилона    бошқариш    имкониятига    эга    бўлса. Қизиқишнинг торлиги кўпинча салбий ҳодиса сифатида баҳоланиши    мумкин,    лекин   айни   чоғда   уларнинг кенглигини ҳам нуқсон тариқасида таҳлил қилса бўлади.  Бироқ шахснинг баркамол шахс бўлиб камол топишини қизиқишлар кўламини тор эмас,  балки кенг миқёсда бўлишини тақозо этади.
Қизиқишлар ўзларининг даражасига қараб барқарор ва беқарор турларга ажратилади. Барқарор қизиқишга эга бўлган шахс узоқ вақт давомида ёқтирган предметларига, объектларига, ҳодисаларга нисбатан ўз майлини ҳеч ўзгаришсиз саклаб тура олади. Шу боисдан, инсон эҳтиёжларини ўзида мужассамлаштирувчи, шахснинг      руҳий      фазилатига      айлана    бошлаган қизиқишлар барқарор қизиқишлар дейилади. Барқарор қизиқиш одам    қобилиятининг   ривожланганлигидан дарак бериши мумкин. Ана шу нуқтаи назардан олиб қараганимизда,  мазкур  қизиқиш ташхис  қилувчанлик хусусиятига      эга.      Бироқ      инсонларда      барқарор қизиқишнинг мавжуд ёки мавжуд эмаслигини аниқлаш учун уларнинг меҳнат  фаолияти  ва ўқув жараёнини қизиқишларининг      ташқи      ифодасини      атрофлича ўрганишга тўғри келади.  Одатда қизиқишнинг ташқи ифодаси шахснинг ўзига ўзи баҳо бериши, ўзини ўзи таҳлил  қилиши фаолиятларида намоён бўлади. Барқарор қизиқиш тўғрисида мулоҳаза юритилганда, унинг бошқа таркибий   қисмлари   ва   қирраларини   ҳисобга   олиш лозим, чунки бу нарса кўп жиҳатдан шахснинг иродавий сифатлари, характерининг вазминлигига боғлиқ.

Кизиқишнинг    барқарорлиги    унинг    нисбатан жадал тарзда намоён бўлиши ҳамда узоқ давом этиши билан ифодаланади.  Шахснинг зарурий эҳтиёжларини юксак  даражада   акс   эттирадиган,   шунингдек,   унинг психологик    тузилишига    хос    хислатларга    айланиб борадиган қизиқишлари барқарор қизиқиш дейилади. Барқарор   қизиқиш қобилиятнинг   бир   кўринишига ўхшаш бўлиб, мақсадга йўналганлиги билан муҳим ҳам индивидуал, ҳам ижтимоий аҳамиятта, қийматга эгадир.

Қизиқишларнинг     баъзи     ҳолатларда     беқарор бўлишлиги инсонларнинг     ёш,     жинс,     типологик хусусиятларига боғликдир. Бундай тоифадаги одамларда қизиқишлар   ғоятда   эҳтиросли   кечади,   бироқ   қисқа муддатли бўлиши мумкин. Масалан, бир вақтнинг ўзида улар бир нечта фанларга, табиат ҳодисаларига қизиқади, барча    нарсага    иштиёқ    билан    киришиб    муаммо моҳиятига  чуқур   кириб   бормасдан,   бошқа  ҳолатлар билан   машғул   бўлиб   кетадилар.   Ундай   хусусиятли шахслар   машғулотларга   тез   киришади   ва   шундай йўсинда  сўниб  туради  ҳам.   Қизиқишлар   салоҳиятли вояга етган одамларнинг, ёшларнинг ўз истеъдодларини мақсадга    йўналтирилган    тарзда    амалга    ошишини таъминлайди.

Шахслардаги   қизиқишларни  ривожлантириш ва барқарорлаштириш   учун   уларнинг   негизини   ташкил этадиган фаолият билан   машғул   бўлишга,  мақсадга мувофиқ равишда шуғулланишга, майл уйғотишга пухта замин ҳозирлаш зарур, токи қизиқишлар мотив, эҳтиёж, эътиқод функциясини бажаришга айлансин. 
Шундай қилиб, қизиқишлар - шахс фаолиятини асослашнинг  танҳо   жабҳаси   эмас,   лекин   унинг энг муҳим жиҳатидан иборатдир.

Психология фанининг сўнги даврдаги маълумотларига асосланган ҳолда қизиқишни бир нечта даражаларга ажратиш мумкин: а) синчковлик;
б) қизиқувчанлик; в) билишга қизиқиш; г) турғун ёки касбий қизиқиш. Синчковлик қизиқишнинг бирор нарсага нисбатан кучли интилишдан иборат қисқа муддатли тури ёки даражасидир. Қизиқувчанлик шахснинг воқелиқдаги нарса ва ҳодисаларга, уларнинг билишга нисбатан фаол муносабатидан иборат қизиқиш даражасидир. Билишга қизиқиш англашинилган даражадаги, мақсадга мувофиқлашган, жисмоний ва ақлий фаолиятларнинг янги қирраларини эгаллашга йўналтирилган қизиқиш туридир. Турғун қизиқиш шахснинг касбий тайёргарлик даражаси билан уйғунлашган, мақсадга эришиш йўлида фаоллик кўрсатувчи қизиқиш туридир.

Шахслар ихтиёрига пиктограмма, анаграмм турли хусусиятли тестларни ҳавола қилиш уларда қизиқишнинг ички механизмларини келтириб чиқаради. Бу нарса ўз навбатида уларда ўз қизиқишини ўзи бошқариш кўникмасини шакллантиради, ҳар қандай қўзғатувчига жавоб беришдан иборат стереотип ҳосил бўлади.

Қизиқишнинг бу тури ва унинг юқори босқичи шахснинг воқеликдаги ички боғланишларни, муносабатларни билиб олишга йўллайди ҳамда руҳий
тўсиқлар
ва

енгадиган, муваффақиятсизликлардан   чўчимайдиган,   қатьиятлик,  интилувчан,       толиқмас       индивидуал хусусиятни шакллантиришга ёрдам беради. Одамларда ўзини ўзи бошқариш, шахсий қизиқишини идора қилиш, ўзига ўзи буйруқ бериш, ўзини қўлга олиш, ўзини ўзи такомиллаштириш сингари шахсий хусусиятларини шакллантириш ижтимоий, тарихий ҳамда ижтимоий психологик аҳамият касб этади.

3.6. Шахсий фазилатларнинг касб танлашдаги роли
Ўспиринларнинг билиш жараёнлари ва темперамент хусусиятларини ҳисобга олган ҳолда касбга йўллаш мақсадга мувофиқ.

Сезгилар деганда, моддий дунёдаги нарсаларнинг айрим хоссалари ва ҳодисалар инсоннинг сезги органларига таъсир этиб, муайян танловдан (селекциядан) ўтгандан кейин унинг онгида акс эттирилиши тушунилади. Бошқача сўз билан айтганда, сезги инсонларнинг ташқи таъсирни қабул қилиш қобилияти ва шундай таъсирдан олинган ҳис – туйғу, билиш жараёнининг содда ва бошланғич шакли, босқичи ҳисобланади. Сезгилар уч гуруҳга бўлиб ўрганилинади: а) кўриш, ҳис билиш, там сезиш, туюш - экстерорецептив сезгилар; б) органик сезгилар, яъни ички органларнинг фаолияти тўғрисида хабар бериб турувчи - интерорецептив сезгилар; в) кинестетик (ҳаракат), мувозанат, тебраниш (вибрация) - проприорецептив сезгилар.

Сезгирлик деганда, сезиш қобилиятининг юксак даражада ривожланганлиги тушунилади. Касб танлашда шахснинг сезгирлиги муҳим роль ўйнайди. Ҳаво мусаффо пайтда кўзимиз 25 километр масофадаги шамнинг ёруғини илғайди. Буюмнинг оғирлигига атиги 3-4 грамм қўшилиши билан сезги органларимиз оғирлик ўзгарганлигини сеза олади. Сезги органларининг фарқ сезиш чегараси ёруғлик учун - кўзғалиш (таъсир) нинг юздан бир, товуш учун - ўндан бир, босим учун учдан бир бирлигига тенг. Инсоннинг кўзи ярим миллионга яқин ранг - тусни ажрата олади. Бундан чиқадиган асосий хулоса шундан иборатки, фарқни сезиш чегарасининг паст ёки юқори бўлиши кўпчилик касб - ҳунарлар учун муҳим аҳамиятга эга.

Сезги органларининг атроф муҳитдаги ўзгаришларга мослашувчанлик қобилияти ниҳоятда кучли. Масалан, кўзнинг ёруғлик нурларига нисбатан сезгирлик даражаси 200000 (икки юз минг) баравар орттириши, бинобарин, кўз қорачиғи 17 баравар катталашиши мумкин. Одатда ҳар қайси шахснинг сезиш қобилияти ҳар хил даражада ривожланган бўлади.

Сезгирлик шахснинг муҳим хусусиятларидан бири бўлиб, маълум    фаолият    тури    билан    шуғулланиш сезгирликни  оширади.   Бунинг учун  инсон мунтазам равишда машқ қилиши ва машқ жараёнида сезгирликка
нисбатан талабни ошира бориши, ишда сустликка йўл қўймаслик зарур. Ўспиринларнинг руҳий тетиклигини, жисмоний фаоллигини ошириш, меҳнатга,   касб - ҳунарга
қизиқтириш уларнинг
сезгирлиги, зийраклигини ошириш гаровидир.

Айни пайтда сезги органларига таъсир этаётган объектни   мавжуд   нарса   ва   ҳодисаларнинг   инсон онгидаги   инъикоси   идрок   деб   аталади.   Вербал   ва новербал       хусусиятлари       билан       бошқа      билиш жараёнларидан    фарқланади.    Идрок   воқеликни    акс эттиришнинг   сезгига  нисбатан   юксак   шакли   бўлиб, ҳодисалар, нарсалар ва объектларнинг яхлит образини яратади.

Ўспиринларнинг ўқиши, меҳнат фаолияти, муомала жараёни, касб танлаши учун фазо ва вақтни идрок қилишнинг катта аҳамияти бор. Ҳар қандай касб - ҳунар, ихтисос ва мутахассислик учун иш суръати, вақт, иш қуроллари, воситаларининг фазода қандай жойлашганлигини аниқ билиш талаб қилинади. Шахсан касбга йўллашда унинг оламни идрок қилиш имкониятидан иборат фазилати ва кузатувчанлиги алоҳида роль ўйнайди. Баъзи бировлар моддий нарсаларга нисбатан кузатувчан бўлса, бошқалар психологик жиҳатдан кузатувчандир. Шахснинг атроф муҳитдаги нарса ва ҳодисалар ҳақида чуқур фикр юрита билиши унинг идроклилик даражасига боғлиқ бўлиб, бу фазилат касб танлашда жуда асқотади.

Бирор кимса, нарса ёки ҳодиса ҳақидаги таассуротни эсда сақлаб, эслаб қолиш ва кейинчалик эсга тушириш, репродуктив ва продуктив ҳолатни акс эттириш қобилияти - хотира деб аталади. Хотиранинг ҳаёт, фаолият, муомала ва хулқ - атвор жараёнларини акс эттириш қобилияти муҳим хислатдир.

Ҳаракат хотираси (ҳаракатни эслаб қолиш, эсга тушириш, эсда сақлаш, таниш, эслаш, такрорлаш), эмоционал     хотира     (ҳис-туйғулар     билан     алоқадор эмоционал кечинмаларнинг воқелик билан уйғунлиги) тасаввур хотираси (буюмларнинг кўриниши, шакли, қиёфасини эслаб қолиш ва эсга тушириш), сўз - мантиқ хотираси (сўзлар ва нутқ билан узвий боғлиқ бўлган фикрларни эслаб қолиш ҳамда эсга тушириш) бошқалар фарқ қилинади.

Бундан ташқари, хотира фаолиятнинг мақсадига қараб - ихтиёрий ва ихтиёрсиз эслаб қолиш ва эсда сақлаш, муддатига қараб - қисқа муддатли, узоқ муддатли, оператив ва бошқа хотира деган турларга ҳам ажратилади. Хотира, ўз навбатида кўргазмали, образли, сўз - мантиқ, абстракт, ҳаракатли ва оралиқ типларга ҳам ажратилиб ўрганилади.

Ёшларни касбга йўллашда уларнинг хотирасидаги шахсий фарқларни ҳисобга олиш мақсадга мувофиқ. Ўқув материалларининг турли туманлиги хотирани ўткирлаштириш, ривожлантириш учун қулай шароит яратади. Чунки касб - ҳунарнинг хилма - хиллиги хотиранинг ўткирлигини талаб қилади.

Хотиранинг ҳамма турлари, ўзига хос жиҳатлари касб-ҳунар, ихтисос, мутахассислик танлашда, турли - туман касблар тўғрисидаги маълумот ахборотларни ўзлаштириш, эслаб қолиш ва кейинчалик эсга туширишда жуда муҳим рол ўйнайди. Бирор ихтисосни эгаллаш учун хотиранинг юқорида таърифлаб берилган турларидан бирортаси албатта керак бўлиб қолади. Бу эса, ўз навбатида ишнинг самарали бажарилишини таъминлайди.

Ақлий меҳнат билан шуғулланувчиларнинг хотираси айниқса ўткир бўлиши лозим.

Тафаккур воқеликнинг мияда бевосита зуҳур этилган мавҳум ва умумлаштирилган инъикоси бўлиб, инсоннинг олам ҳақидаги билимининг асосий манбаи бўлган сезгилари, идроки ва тасаввурлари ҳамда амалий фаолияти билан боғлиқдир. Тафаккур шахсни билимлар тизими билан қуроллантиради, қудратли табиат кучларини ўзига бўйсундириш учун имкон туғдиради. Барча      билимлар      фикр      юритиш      йўли      билан

ўзлаштирилади. Билимларни англаш натижасида тушунчалар, мулоҳазалар ва хулосалар келиб чиқади. Инсон фикрлаш, мулоҳаза юритиш, ижодий изланиш натижасида муаммолар ва муаммоли вазиятлар ҳал қилинади, янгилик яратади, ижод (креация) қилади.

Ақлий қобилият инсонга хос юксак фазилат бўлиб, муайян операциялар, хатти - ҳаракатлар ёрдами билан рўёбга чиқади. Инсон меҳнат фаолиятининг барча соҳаларида ўзининг ақлий қобилиятидан самарали фойдаланмоғи зарур.

Ўспиринларнинг фикр юритиш қобилиятини аниқловчи муҳим меьзонлардан бири муаммоли вазиятдир. Таълим жараёнида ўқувчиларни ёки талабаларни муаммоли вазиятни, топшириқни ечишга ўргатиш уларнинг бу ақлий қобилиятини ривожлантиришга катта ёрдам беради. Бунинг учун талабаларга муаммоли, жумбоқли топшириқни ечиш босқичларини таърифлаб бериш жоиз. Бунда қўйилган муаммонинг моҳияти тушунтирилади, уни ечиш усуллари, воситалари қидирилади, танланган усул ҳамда воситалардан фойдаланиб муаммо ечилади, унинг тўғри ечилганлиги текширилади ва ҳоказо.

Таълим олдига қўйилган мақсадга эришиш учун бир элемент ортиқча берилган ёки бирор шарти етишмайдиган, ё бўлмаса ўзаро мантиқан боғланмаган топшириқ ҳамда масалалардан муаммо сифатида фойдаланилса жуда қимматли натижа олинади. Қўйилган муаммонинг касб-ҳунарга алоқадор бўлгани маъқул. Муаммони ҳал қилишда тафаккурнинг мустақиллиги, ихчамлиги, тезлиги, мантиқийлиги, изчиллиги, ўткирлиги, теранлиги, маҳсулдорлиги жуда катта аҳмиятга эга.

Хуллас, тафаккурнинг ҳозиргача фойдаланилаётган имкониятларини зудлик билан ишга солиш касб танлаш самарасини ошириш ишига хизмат қилишга ишончимиз комил.

Хаёлот (фантазия) объектив воқеликни инсон онгидаги ўзига хос инъикоси, реал ёки нореал ҳодисалар ҳақидаги ўй, фикр, фаразга асосланган тасаввурлар мажмуасидир. Биронта, ҳатго энг чалкаш фаразий тасаввур ҳам шахс ақлнинг фақат субъектив маҳсули ҳисобланмайди, оқибат натижада бу тасаввурда объектив воқелик акс эттирилган бўлади. Шунга кўра инсон фаолиятининг қандай тури учун, шу жумладан олимнинг фараз яратиши, воқеликни башорат қилиш, ходисаларнинг сабабларини тахмин этиш учун хаёлот жуда зарурдир. Ўқувчи ёки талабанинг фаразий тасаввури етарлича ривожланмаган бўлса, таълим жараёнида кўзланган мақсадга эриша олмайди.

Янгилик яратишга интилган ҳар қандай шахсни ижодий фаразсиз тасаввур этиб бўлмайди. Янгилик яратиш йўллари фараз қилиш жараёнида вужудга келади. Инсон орзу, эзгу ният қилмасдан, хаёл сурмасдан, ўйламасдан яшай олмайди. Ижодий изланиш шахснинг психологик тавсифи учун катта аҳамиятга эга. Шахснинг хаёл суриш, фараз қилиш, тасаввур этиш қобилиятига қараб унинг маънавий дунёси тўғрисида муайян даражада аниқ фикрга келиш мумкин. Инсон фаразий образлар, тимсоллар, тасвирлар туфайли тобора сезгир, меҳрибон, хушмуомала, сахий бўлади.

Шундай қилиб, фаол билиш жараёни инсон фаолиятининг ҳамма турларида бир текис иштирок этади ва акс эттиришнинг мукаммал билиш имкониятини кафолатлайди. Билиш жараёнининг хусусиятлари, механизмлари ва қонуниятларига таяниб иш тутган шахс камроқ хато қилади. Бу омиллар унинг хатоларига нисбатан онгли муносабатда бўлишига, йўл қўйган камчиликларини ўз вақтида тузатишига имкон яратади.

Шахснинг хулқ - атвори, темпераменти, салоҳияти ва бошқа хислатлари касб танлаюда алоҳида аҳамият касб этади. Темперамент шахснинг руҳий хусусиятларидан бири бўлиб, алоҳида олинган инсон шахсида руҳий жараён ва фаолиятнинг вужудга келиши, ўтиши, кечиши ва динамикасини белгилаб беради. Лекин психик фаолият динамикаси темпераментга эмас, балки шахсий сабабларга ва шахснинг руҳий ҳолатига боғлиқдир. Худди шу боисдан инсон, темпераментидан қатьий назар, масъулият ҳиссини сезса, ўз касбида ғайрат билан ишлайди, касбини ёқтирмаса, аксинча, сусткашлик қилади.

Темперамент инсон психик фаолиятининг хусусияти бўлиб, физиологик асосини, асаб тизимининг типлари, олий асаб фаолияти қонуниятлари ташкил этади. Темперамент тўртта асосий типга ажратилади: сангвиник (хушчақчақ), флегматик (бўшанг, оғир), меланхолик (ғамгин), холерик (қизиққон).

Темперамент
шахснинг
бамаънилигини; дунёқараши, нуқтаи назари, эътиқоди, қизиқишлари ва ҳоказоларини кўрсатувчи белги эмас.

Ҳозирга даврда темперамент типларининг психологик таърифи сенситивлик, реактивлик, активлик, таъсирланиш тезлиги, лабиллик, динамиклик, реактивлик билан активлик муносабатларнинг мувозанати, ҳаракатнинг равонлиги, ригидлик (қотиб қолганлик), экстровертлик ва интровертлик каби хусусиятларига асосланиб тузилади. Психология фанида темпераментнинг ўттиздан ортиқ (баъзан қирқдан кўпроқ) типидан олинган. Амалиётда эса асосан экстраверт ва интроверт типлари кўпроқ қўлланади. Шахсни касбга йўллаш жараёнида темпераментнинг психологик таърифи берилиши шарт.

Сангвиник - жуда фаол, ҳар бир нарсага ҳам қаттиқ кулаверади, ёлғон далилларга жаҳли чиқади. Объектлар, маърузалар диққатини тез жалб этади. Имо - ишорани кўп ишлатади, чеҳрасига қараб кайфиятини англаб олиш қийин эмас. Жуда сезгир бўлишига қарамай кучсиз таъсир (қўзғатувчилар)ни сеза олмайди, серғайрат, ипчан, толиқмас. Фаоллик билан реактивлик муносабати мувозанатда, имтизомли, ўзини тия билади, бошқара олади. Хатти - ҳаракати жўшқин, нутқ суръати тез, янгиликни тез пайқайди, ақл - идроки тийрак, топқир, кизиқишлари, кайфияти, интилишлари ўзгарувчан.   Кўникма   ва   малакаларни   тез   эгаллайди. Кўнгли    очиқ,    дилкаш,    мулоқотга    (муомалага) тез киришади.    Хаёлоти    (фантазияси)    юксак    даражада ривожланган,   ташқи   таъсирларига   ҳозир   жавоб ва ҳоказо.

Холерик — суст сензитивлик хусусиятига эга. Жуда фаол ва реактив. Кўпинча реактивлиги фаоллигидан устун келади. Бетоқат, серзарда, тинимсиз. Сангвиникка қараганда силлиқроқ, аммо кўпроқ қотиб қолган. Қизиқишлари, интилишлари барқарор, хатти - ҳаракатида қатъийлик мавжуд. Бироқ диққатини бир объектга тўплашда қийналади. Нутқ суръати тез ва ҳоказо.

Флегматик - сензитивлиги суст. Ҳис - туйғуси ҳам ўзгарувчан, шунга кўра бундай шахсни кулдириш, жаҳлини чиқариш, кайфиятини бузиш қийин. Кўнгилсиз ҳодиса, хавф - хатар ҳақидаги хабарга хотиржамлик билан муносабатда бўлади. Вазмин, кам ҳаракат. Имо - ишоралари, мимикаси кўзга яққол ташланади. Лекин серғайрат, ишчан, фаол, чидамли, матонатли. Нутқ ва ҳаракат суръати суст. Фаросати қийиқроқ. Диққатни тўплаш секин. Қотиб қолган (регид). Диққатни кўчириши қийин. Интравертлашган. Ичдан топ. Янгиликни қабул қилиш қийин. Ташқи таассуротларига сустлик билан жавоб беради.

Меланхолик - сензитивлиги юксак. Сезги чегараси кенг эмас. Аразчан, хафақон. Жимгина йиғлайди, кам кулади. Сусткаш. Тортинчоқ, ғайратсиз. Қатъийлиги ва мустақиллиги кам. Тез толиқади. Ортиқча ишчан эмас. Диққати беқарор. Ҳис - туйғуси суст ўзгаради. Қотиб қолган. Интравертлашган.

Темперамент типлари хусусиятларини фаолият талабларига мослаштириш мумкин, бунинг учун:


1.Касб - ҳунарнинг талабалар темпераментига мос келадиган турини танлаш керак. Шахснинг психик хусусиятларига мос тушадиган 
касбни танлаш, касбий саралаш деб юритилади;


2.Талабаларнинг   индивидуал   хусусиятларини   ҳисобга олиш лозим;

З. Темпераментга хос камчиликларини (иллатларни) бартараф этиш керак. Демак, шахсни қайтадан шакллантириш йўли билан темпераментни фаолият талабларига қисман мослаш мумкин; 


4.Индивидуал услубни шакллантириш зарур. Талабанинг фаолиятга онгли, фаол ва ижодий муносабатда бўлиши бунинг учун энг зарур шартдир.


Шахснинг     ҳулқ-атвор
хусусиятлари     уни фаолиятига ундовчи асосий омил ҳисобланади.

Психология фани шахснинг феъл-атвори хусусиятларини тўрт гуруҳга ажратиб ўрганади:

1. Жамоа ва алоҳида шахсга нисбатан муносабатларини ифодаловчи фазилатлар: яхшилик, меҳрибонлик, талабчанлик, фахрланиш ва бошқалар;
2. Меҳнатга нисбатан муносабатни билдирувчи хусусиятлари: меҳнатсеварлик, ялқовлик, виждонлилик, масъулятлилик ва ҳоказо;
3. Нарсаларга нисбатан муносабатни англатувчи сифатлар: озодалик, саришталик, авайлаш ва шу кабилар;
4. Ўз-ўзига нисбатан муносабатни ифодаловчи хусусиятлар: иззат нафслилик, керилишлик, димоғдорлик, камтаринлик ва ҳоказо.

Хулқ-атвор хусусиятларнинг шаклланишида ўқиш ва меҳнат фаолиятли етакчи рол ўйнайди, чунки ўқиш ва меҳнат жараёнида қўлланиладиган индивидуал усуллар хулқ-атворга таъсир этиб, унинг айрим хусусиятларини келтириб чиқаради. Кўпгина хусусиятлар ўзгага тақлид қилиш натижасида ҳам пайдо бўлади. Хулқ-атворга жанжалли (низоли) вазиятлар ҳам таъсир кўрсатади. Инсон умрининг оҳиригача ўз хатги-ҳаракатларини бошқариб, хулқ атворини ўзи барқарорлаштирган бўлса, касб-ҳунар танлашга шунчалик оқилона ва қатьиятлик билан ёндошилади.
Талабалар ва ўқувчилар қобилияти, лаёқати таълим жараёнида ва меҳнат фаолиятида тобора ривожланади. Қобилият тараққиётининг юксак босқичига    талант,     истеъдод    дейилади.     Истеъдод мураккаб ишни (фаолият) муваффақиятли, мустақил ва моҳирона бажаришга (амалга оширишга) имкон берадиган қобилиятлар тизимидир (биологик шартланган хислатлардан биттасидир).
Ўспиринларнинг
қанчалик
истеъдодли эканлигини аниқлаш учун ушбу хусусиятларга эътибор бериш лозим: 
1. Шахснинг зийраклиги, жиддий синовга шайлиги, тайёрлиги;
2. Шахснинг   меҳнатга    мойиллиги,    унга   эҳтиёж сезиши;
3. Мантиқий   фикр   юритиш   тезлиги,   изчанлиги самарадорлиги, ташаббускорлиги ва бошқалар.


Шахсий    хусусиятлар    ва    қобилиятлар    туғма бўлмайди (табиий аломатлари, мойиллиги мавжуддир), балки ижтимоий, шахсий ҳаёт ва фаолият жараёнида муайян омиллар, манбаалар таъсири остида таркиб топади. Лекин лаёқатлилик қобилиятининг табиий замини эканлиги шубҳасиздир. У қобилият тараққиётининг дастлабки табиий шарти сифатида намоён бўлади. Унда мия тузилиши, сезги аъзолари ва ҳаракатларнинг морфологик ҳамда функционал хусусиятлари лаёқатга нисбатан берилади.


Ёшларни касбга йўллашда уларнинг ҳис-туйғулари ва иродаларини ҳисобга олишнинг ҳам аҳамияти қийматли, чунки талабаларнинг (ўқувчиларнинг) ҳис - туйғуси, кайфияти, стресс ва объектив ҳолатлари ўрганилмаса ва эътиборга олинмаса, кўзланган «Кадрлар тайёрлашнинг миллий дастури»даги улуғвор мақсадга эришиб бўлмайди. Бунинг учун истеъдодли ёшларни танлаш, уларни индивидуал ўқитиш, зари шарт-шароитлар яратиш, рейтинг ва модул тизимлари асосида уларга сабоқ бериш таълимнинг давлат стандартлари талабига жавоб берадиган, комил инсонликка интилувчи шахсларни камол топтириш кафолатидир.


Шундай қилиб, касбга йўллаш жараёнида шахснинг индивидуал - типологик хусусиятлари ва ҳис - туйғуларини, лаёқат, истеъдодни ҳисобга олиш, шунингдек, ёшларни фан асослари ва психологик билимлар билан қуроллантириш уларнинг касб-ҳунар, ихтисослик, мутахассислик олдига қўйиладиган психографик, профессиограммали талабларга мослашишга имкон беради.
3.7. Касбий профессиограмма ва унинг психологик мазмуни

Профессиография  деганда  касблар  ва уларнинг бир -   биридан   фарқланувчи   ихтисослар   томонидан инсон   оддига   қўйиладиган   талабларни   баён   қилиш мажмуаси тушунилади.

Касб-кор (ҳунар) оддига қўйиладиган талабларни асослаш ва уларни баён қилиш ўзига хос хусусиятга эга бўлиб,  умумий  ҳамда хусусий  жабҳаларни  ўзида  акс эттиради.
1. Касб   ва   уни   ихтисосликларининг   психологик тавсифи.
2. Касб-корнинг (ҳунарнинг) мамлакат иқтисодиёти учун аҳамияти.
3. Касб ва ихтисосликнинг ижтимоий тавсифи.
4. Касбнинг   ижтимоий   психологик   аҳамияти   ва
тавсифи: ёшларда унинг ижтимоий мавқеи (нуфузи), жамоанинг ўзига хос
хусусиятлари,
вертикал ва торизонтал бўйича шахслараро муносабатларнинг хусусиятлари.
5. Касбий фаолиятни муваффақиятли эгаллаш учун зарур билимлар ва кўникмалар кўламининг педагогик тавсифи (махсус мезонлар орқали касбий маҳорат аниқланади).

6. Педагогик жараённи такомиллаштириш юзасидан таклифлар, тайёргарлик муддатлари, тадбир - чораларнинг умумий тавсифи.

7.
Меҳнат шароитининг гигиеник тавсифномаси.

8. Касб бўйича меҳнат қилишга тиббий жиҳатдан таъқиқланувчи омиллар изчиллиги.
9. Касбга психологик номутаносиблик, ёки касбий яроқсизлик.
10. Ўзини ўзи фаоллаштириш ва идентификациялаш.

 Касбнинг    инсон    олдига    қўядиган    талаблари мажмуаси       психологик,       ижтимоий,       иқтисодий, техникавий ва педагогик жабҳаларни қамраб олади. Касб ва ихтисос асосларини эгалловчи ёшлар шу фанларнинг барча талабаларига  мослашиши  орқали  мутахассислик лаёқатини ривожлантира боради.

Касб танлашга йўналтириш давлатнинг тадбир - чоралари  тизимидан  иборат  бўлиб   инсон  томонидан танланади, ўз ҳаёт йўлининг илмий асосланганлигини таъминлашга  хизмат  қилади,   у турмушда  ўз  ўрнини аниқлайди ва қуйидаги шаклларда амалга оширилади;

1) мактабда касбий маълумотлар бериш;
2) касб - ҳунар маорифи билан шуғулланиш:
3) радио, телевидение, кино, матбуода ташвиқот қилиш;
4) касб юзасидан маслаҳатлар;
5) касбга саралаш (қобилиятига биноан);
6) касбга мослашиш (адаптациялаш).


Мазкур   соҳада   психологик   изланишлар   олиб борган К.К.Платонов муайян схема ишлаб чиққан бўлиб, у «Касб танлашга йўналтириш учбурчаги» деб номланиб ўзининг ихчамлиги билан бошқалардан ажралиб туради. Худди шу боис касб танлашга йўллашда, реориентациялашда ундан унумли фойдаланиш мумкин.

Касб танлашга йўналтириш учбурчагининг муҳим  бир томони - бу ҳар хил касб - ҳунар эгасига нисбатан қўйиладиган   талаблар   юзасидан   муайян   билимнинг мавжудлигидир. Унинг иккинчи бир хусусиятли томони шуки, у   ёки   бу  мутахассисликка   нисбатан   жамият ( вилоят,    шаҳар,    туман)нинг    меҳнат    имкониятига эҳтиёжи бўйича билимлар мужассамлашганлигидир. Яна бир ўзига   хос    томони    шундан    иборатки,    касбга йўналтирувчининг       қунти,       қобилияти,       шахсий хусусиятлари бўйича билимлар умумлаштирилган бўлиб касбга танлашга  оид  барча жиҳатлар  мажмуа ҳолига келтирилгандир.
Касб танлашга йўналтириш учбурчаги шахснинг қизиқиши, майли, хоҳиши, ўзини ўзи баҳолаши, нуфузи кабиларга
оид
материалларни ўзида мужассамлаштиради.


Е.А.Климов қарашларига биноан профессиграмма бу:

1)
сенсор каналларни юкламалаш, устивор сигналларнинг турлари фаолият жараёнидаги ахборотлар кўлами ва умумий хусусияти (кўриш, эшитиш ва бошқалар);

2) ахборотларни сақлаш ва қайта ишлаш билан боғлиқ ақлий фаолиятнинг хусусияти;

3) хотира, тафаккур ва нутқнинг қатнашуви айрим ҳаракатларнинг тавсифи;

4) ишда, меҳнат фаолиятида асаб – психологик зўриқиш, тангликнинг мавжудлиги;
5)  диққатни бошқариш зарурати;
6)  ишда муваффақиятга элитувчи шахс сифатлари, фазилатлари;
7)
 меҳнат фаолияти тузилишини тавсифловчи интеграл психофизиологик кўрсаткичлар.

Бизнингча, юқоридаги мулоҳазалардан ташқари профессиограмма олдига қуйидаги талабларни қўйиш мақсадга мувофиқ.

1.Ишнинг қандай номланиши ва унинг нималардан тузилиши (ишнинг номи, мутахассислик, касб -
ҳунар,    лавозим,    ишчи    ўрни    имконияти, меҳнатнинг турдош хусусиятлари ва унинг муҳим тавсифларининг баёни).

2. Ишнинг    мақсади,    самарадорлиги    хусусида маълумотлар.
3. Меҳнат қуроли сифатида нималар қўлланилиши.
4. Меҳнат предметининг таркиблари ва уларнинг ўзига хос жабҳалари.
5. Меҳнат фаолияти қайси усуллар ёрдами билан бажарилиши.
6. Нималарнинг  негизида  иш   (меҳнат,   фаолият амалга оширилиши).
7. Меҳнат маҳсулларини баҳолаш мезонлари.
8.
Ишнинг   қандай    ихтисослик   талаб   қилиши хусусиятлари.

9. Иш қандай воситалар ёрдами билан бажарилиш имконияти ва унинг мотивировкаси.
10. Ишни бажарилишининг шарти ва шароитлари.
11. Меҳнатни (фаолиятни) ташкил қилиш шакллари.
12. Меҳнатнинг кооперацияси (Ким?, Нима?, Ким билан ҳамкорликда?).
13. Меҳнатнинг жадаллиги (интенсивлиги) тўғрисида маълумотлар.
14. Меҳнат фаолиятида масъулиятнинг ва хавф - хатарнинг қайси дақиқалари (ҳолатлари) учраши.
15. Меҳнат унинг субъектига қандай фойда, наф келтириши (иш ҳақи, мукофот, маънавий озуқа, имтиёз, ижтимоий мойиллик, альтруизм хислати, мақтов, жамоатчилик баҳоси ва бошқалар).
16. Иш ёки фаолиятнинг ўзига хос хусусиятларига кўра қандай талабларга ва чекланишларга эга эканлиги.
1920 йилларнинг иккинчи ярмида рус психотехниклари тез суратларда касбий фаолиятнинг тамойил ва усулларини ишлаб чиқдилар. Шу тадқиқотларни умумлаштириши натижасида психотехникада махсус ёндошув профессиографияни шаклланишига олиб келди. Бу ёндашувнинг моҳияти – “касблар тасвири” умуман олганда профессиографияни ўрганиш, касбнинг психологик тавсифи ва лойиҳалаштиришини ўз ичига олади. 

Профессиографияда маълум меҳнат жараёнини ташкил этувчи объектлар белгилари, меҳнат субъекти, меҳнат предмети вазифалари, воситалари ва шароитлари ўрганилади. 

Профессиографиянинг асосий тамойилларидан бири касбий фаолиятни ўрганишда дифференциал ёндашув тамойили ҳисобланади. Бу тамойилнинг моҳияти профессиографиянинг аниқ амалий масалаларини ечишга бўйсунишидир. Масалан, касбий консултация ва касбий танлов учун шундай касбий муҳим белгиларни ажратиш керакки, улар синовдагиларнинг касбий лаёқатига кўра фарқланиши лозим. Малака даражасини аниқлаш учун меҳнат вазифалари, касбий билим, малака, кўникма тавсифи муҳим аҳамиятга эга. Касбий толиқишни ўрганиш учун шундай белгилардан фойдаланилдики, улар ёрдамида касбий толиқишнинг келтириб чиқарадиган омилларини аниқлайди. 

Шундай қилиб, професиографиянинг дифференциал тамойили касбнинг ўрганиш усулларини унинг тавсиф, мазмуни, шунингдек, қўлланилиш соҳаси яъни профессиография ўтказиш хусусиятлари унинг мақсадлари билан белгиланади. Мақсадлари қуйидаги фаолият соҳалари билан боғланган бўлиши мумкин:

1) Ишчилар аттестацияси.

2) Янги касблар мутахассисликларни лойиҳалаштириш.

3) Оптантлар профконсультацияси ва мутахассислар танлови.

4) Касбий таълим малака тайёргарлиги ва малака оширишни такомиллаштириш.

5) Шахс касбий ривожланиши бўйича илмий тадқиқотлар.

Профессиография натижалари профессиограммада акс этади, у меҳнат шароитлари тасвири, ишчи ҳуқуқ ва мажбуриятлари, муҳим касбий сифатлари шунингдек, соғлиғига  қарши кўрсатмаларни ўз ичига олади. 

Профессиограмманинг муҳим таркибий қисми – психограмма бўлиб, у мутахассиснинг мотивацион, ирода ва эмоционал соҳасининг тавсифи ҳисобланади. Психограмма – касбнинг психологик портрети бўлиб, у аниқ касбда долзарб бўлган психологик функциялар гуруҳи билан намоён бўлади. 

Профессиографик тадқиқот методлари.

Касбнинг илмий таъсири, меҳнатнинг (меҳнат хулқи ) ташқи яъни психик жараёнлар кўришини яъни, меҳнат субъектининг ички воситаларига бўлган интеграл психологик тузилмаларини назарда тутади. Профессиографияда кўпгина турли-туман усуллар қўлланади: 

1) Ижтимоий (сўровномалар, саволлар киритилган кузатув);

2) Психологик (суҳбат кузатув тажриба ва улардан келиб чиқувчи интервью, шахсий сўровномалар тестлар, тажрибалар, психобиографиялар, фаолият маҳсулини ўрганиш методи);

3) Физиологик (ЭКГ. КЭР қонда артериал босимни ўлчаш антопометрик ва техник маълумотлар);

4) Технологик жараёнлар таъсири ва бошқа усуллар хилма – хиллигидан вақт, куч ва вазиятларни минималлиги билан професиограмма тадқиқотдаги саволларга жавоб берувчи усулларни танлаш лозим.

Усуллар комплексини ишлаб чиқишда тизимни ташкил этувчи омил тадқиқот мақсади муҳим роль ўйнайди.

Психографияларни касбга йўналтириш учун ишлаб чиқаётганда касбнинг умумий профессиографик ва ижтимоий-психологик таъсирига катта эътибор берилади. Меҳнат шароитларидан техник, технологик ва ижтимоий психологик шароитлари анча чуқурроқ ўрганилади. Тадқиқотларнинг муҳим йўналиши бу шахснинг қобилиятлари, психофизиологик хусусиятларини баҳолашдир.

Профессиограммаларнинг касбга йўналтириш ва касбий танлов мақсадида ишлаб чиқишда психодиогностик тадқиқотлар жуда муҳим ҳисобланади. Қолган тадқиқотлар ўқув – касб муассасаларида талабалар, ўқувчиларни ўқишга қабул қилинадиган шахслар ишлаши лозим бўлган шароитларни аниқлаш учун аҳамиятга эга. Аммо улар ҳам муҳим ҳисобланади, чунки аниқ мажбуриятларни ва меҳнат шароитларини билмасдан, касбга йўналтириш, касбий йўналганлигини ташкиллаштириш ва касбга нисбатан лаёқатини аниқлаб бўлмайди.

Профессиографик тадқиқотларнинг кейинги йўналиши – толиқиш монотония бошқа ёмон ҳолатларни олдини олиш, травматизм билан кўзнинг кўриш касаллиги ва унинг пасайиши мақсадида меҳнат шароитлари ва тартибини ўрганишдир. Тадқиқотларнинг асосий мақсади – меҳнат шароитлар ва тартибини ўрганиши ва шу билан бирга нормал ва патологик ҳолатлар, шунингдек, шахснинг касбий муҳим ва фаолиятига бўлган реакциясини ташхис қилади. Бу комплексга профессиографик усуллардан гигиеник, табиий, психологик ва физиологик усуллар киради.

Усулларни танлашда касбнинг тўлиқ ўрганилиши назарда тутилиши керак. Бунда профессиографик тадқиқотлар йўналишларида қуйидаги профессиография чизмасидан фойдаланиш тавсия этилади: 

1) Ишлаб чиқариш жараёни билан умумий танишув унинг ўрганиш ва тасвири. 

2) Иш ўринларини тасвирлаш, иш ўрнидагиларнинг фаолиятини психологик қўллаш.

3) Иш-ҳаракатларининг психологик, физиологик ва антропометрик таҳлили.

4) Меҳнат жараёнининг таҳлили.

5) Иш кунининг суръати хронометраж.

6) Фаолиятнинг индивидуаллигини ўрганиш.

7) Хатоли ҳаракатлар таҳлили.

8) Санитария – гигиеник меҳнат шароитларини баҳолаш.

9) Бир смена, ҳафта, узоқ давр  манбаида иш қобилиятини динамикаси.

Профессиграфиялар турли мазмунига эга. Бу улар нима мақсадларда тузилганлигига боғлиқ. Профессиографик адабиётларни ўрганиб ва тизимли таҳлил тамойилига таянган ҳолда умумлашган професиограмма чизмаси ишлаб чиқилган.


Формалашган профессиограмма схемаси:


Касбнинг ижтимоий ва касбий тавсифи.

1) Касб ёки мутахассисликнинг расмий қабул қилинган номенклатураси бўйича номи.

2) Таксаномик маълумотлар: шакли, тури, синфи, гуруҳи, мутахассислиги.

3) Иш жойи номи.

4) Касбнинг шу соҳа бўйича касбий гуруҳидаги ўрни.

5) Лавозим бўйича  иш ҳаққи ва уни баҳолаш.

6) Асосий малака ва лавозим мажбуриятлари.

7) Зарурий маълумот.

8) Малака диапазони (разрядлар, синфлар ва ҳоказо) шунингдек, маъмурий, касбий, илмий ривожланиш истиқболлари.

9) Муаммоларнинг асосий хусусиятлари: доимий ёки кенг ёки тор доира ишларини билан муаммоли тури (тор касбий таклиф буюрувчилар, мижозлар билан одамларга хизмат кўрсатиш шароитига ва қўл остидагиларнинг раҳбарларга нисбатан ва ҳоказо)

10) Касбий лаёқат туфайли дисквалификация ҳолларини алоҳида касбий таълим, касбий фаолият давридаги тавсифи.

11) Меҳнат фаолияти асосий хусусиятларининг қисқача тавсифи (ёш жиҳатдан чеклаш ва бошқа ҳолатлар)

Психограмма

А) Умумий меҳнат тавсифи:

1. Иш куни ва суръати.

2. Меҳнат динамик омилларининг тасвири ва баҳолаши (ишга лаёқат, толиқиш, ишончлилик, хатосизлик ва бошқалар).

3. Меҳнат шароитларини иш жараёнининг динамик жараёнларига таъсири.

4. Иш жойи ва меҳнат ҳаракатларининг психологик тавсифи.

5. Хато ҳаракатларининг психологик таҳлили.

Б) Психик жараёнларга қўйиладиган талаблар:

1. Психомоторика

1. Ишнинг тури, статик ва динамик юкламалар.

2. Ишчи ҳаракатлар, гностик, мослашув, бажарувчи ва бошқалар.

3. Асосий технологик операцияларнинг вақтинча ва психофизиологик тавсифи.

4. Психомоторикага қўйиладиган махсус талаблар.

2. Сенсор ва перцептив соҳалар:

1. Турли сенсор модалликларнинг сезгирлиги.

2. Касбий муҳим сигналларни қабул қилиш турлари, вақт, ҳаракат, тезликни қабул қилиш.

3. Сенсор ва перцептив соҳаларга қўйиладиган махсус талаблар. 

3. Англаш жараёнларининг касбий хусусиятлари:

1. Меҳнат фаолиятининг ишончлилиги ва самарасига тасаввурларнинг таъсири.

2. Ижодий фаолиятга бўлган талаблар. 

3. Устун фикрлаш турлари.

4. Иш бажарилаётганда қарор қабул қилиш хусусиятлари, мустақиллик масъулияти, ўзини – ўзи назорат қила олиш, стрессга бардош бериш талаблари.

5. Устун келувчи хотира тури. Хотирага қўйиладиган талаблар.

6. Нутққа қўйиладиган талаблар. Нутқ хусусиятлари. 

7. Диққат ва унинг хусусиятлари.

В) Эмоционал – ирода соҳасига қўйиладиган талаблар:

1. Устун келувчи эмоционал ҳолатлар тавсифи.

2. Меҳнат асаб – психик зўриқишнинг ўзига хос даражаси.

3. Махсус талаблар. 

4. Ирода ва унинг хусусиятлари.

Г) Меҳнат жараёнида типик психологик жараёнлар: 

1. Монотания ва толиқиш.

2. Меҳнат жараёнида соматик психологик ҳолатлар.

3. Шу касбга хос  бўлган шунингдек эътиборли эътиборсиз ҳолатлар. 

Д) Муҳим касблар ансамбли (асосий сифатлар):

1. Шахснинг умумий ва специфик йўналиши тузилмаси, кенглиги, фаоллиги, бардошлилиги.

2. Ижтимоий касбий масъулият. 

3. Оптимизм.

4. Шахснинг исталмаган ёки исталган хусусияти сифатида ишонтириш хусусияти. 

5. Шахснинг маънавий психологик бардошлилиги.

6. Характер хусусиятлари (ижтимоий фаоллик, принциплилик, қатъиятлилик, мустақиллик, ростгўйлик, мардлик, ташаббускорлик, тартиблилик, жамоатчилик, оптимизм, пессимизм).

Е) Чегаралаш ва қарши кўрсатмалар:

1. Хатолар оқибати ва меҳнат хавфсизлигига қўйиладиган талаблар.

2. Касбга лаёқатсизлик тавсифи.

3. Жинси, ёши жиҳатдан чегаралаш.

4. Касбий зарарлар ва имтиёзлар.

5. Шахснинг касбий деформациялари.

Е.М.Иванова профессиографиянинг 4 та гуруҳини таклиф этади: маълумотли, диагностик, прогностик ва методик.

Информацион (маълумотли) профессиография октантлар, яъни, касб танлаш зарурияти олдида турган шахслар билан касбий маслаҳат ишлари учун мўлжалланган. Улар қаторига ўқувчилар, касб билим юртлари битирувчилари, ишсизлар ва касбларни алмаштирмоқчи бўлганлар кириши мумкин.

Информацион профессиография ишлари махсус касбий адабиётларни таҳлилий ва ҳужжатларни ўрганиш орқали  амалга оширилади.

Диагностик профессиографиялаш меҳнат самарадорлигининг пастлиги маҳсулот сифатининг пастлиги, авария ҳолати, травматизм, кадрлар қўнимсизлиги сабабларини аниқлаш учун ўтказилади. 

Диагностик профессиографиялаш қуйидаги масалаларни ўз ичига олади.

1. Фаолият мазмуни:

1) Меҳнат предмети ва масалалари.

2) Иш натижалари сифатига қўйиладиган талаблар.

2. Меҳнат қуроллари:

1) Иш тури ва тартиби. 

2) Бошқариш органлари.

3) Иш жойини ташкил этиш. 

3. Меҳнат субъектининг фаолияти: 

1) Ҳаракат турлари ва уларнинг тавсифи. 

2) Ишни режалаштириш ва бажариш характери.

3) Касб фаолиятига халақит берувчи омиллар.

4) Меҳнат жараёнида учрайдиган хатолар, брак, травмалар тури.

4. Меҳнат субъектининг фаолияти: 

1) Ишчиларнинг ўзаро алоқалари тузилмаси.

2) Ишни режалаштириш ва назорат.

5. Касбнинг меҳнат субъекти шахсий психологик ва психофизиологик сифатларига қўйиладиган талаблар.

6. Меҳнат субъекти фаолиятининг паст самарадорлиги сабабларини ташхиси.

7. Касбий фаолиятни такомиллаштириш бўйича амалий – экспериментал текширув.

Диагностик профессиографиялаш эмпирик маълумотларни йиғиш усуллари орқали амалга оширилади.

Прогностик профессиографиялаш касбий фаолиятни такомиллаштириш бўйича асосланган тавсияларни бериш мақсадида қўлланилади.

1. Касбнинг умумий тавсифи:

1) Касб ривожланиши тарихи ва истиқболлари.

2) Касбий фаолиятни бажарилишининг ижтимоий – иқтисодий шароитлари.

3) Касбий муҳит.

2. Касбий  дала ва мазмуни ва жиҳати:

1) Касбий дала тавсифи.

2) Касбий билимни аниқловчи омиллар.

3) Касбий билимни ривожланиши прогнози.

3. Касбий таълим малака ошириш:

1) Касбий таълим даражаси.

2) Касбий тайёргарлик.

3) Малака ошириш.

4. Ишчининг касбий мойиллиги:

1) Мутахассислик соҳасининг кенглиги.

2) Асосий малакалар даражаси.

3) Мутахассислик ва касбни ўзгартириш имконияти.

5. Касб истиқболини баҳолаш:

1) Шахснинг касбий – психологик потенциали.

2) Ишчининг касбий фаоллиги.

3) Касбий ўзини ўзи такомиллаштириш карьера.

Прагностик профессиографиялаш генетик усулларни, шунингдек моделлаштирувчи экспериментларни қўллайди.

Методик профессиографиялаш психологга меҳнат субъектининг ҳолати ва муҳим касбий сифатларни ўрганиш усулларини ишлаб чиқиш имконини беради.

Тадқиқот мақсади ва вазифаларига кўра методик профессиографиялаш схемаси ҳам ўзгаради. Масалан, касбий меҳнат ва ҳордиқ тартиби, касбий толиқиш, бефарқлик, пассивликка бўлган таъсирини ўрганишда шундай схема қўлланилади.

1. Меҳнат субъекти фаолиятининг мазмуни:

1) Ҳарактлар тури ва уларнинг тавсифи.

2) Ишни режалаштириш ва бажариш характери.

3) Эмоционал кўринишлар.

4) Иш жойидаги ноқулайлик турлари.

5) Фаолият жараёнида пайдо бўладиган хатолар, брак травма турлари.

2. Меҳнат шароитлари:

1) Санитария – гигиеник муҳит (ҳаво даражаси, чанг, намгарлик ва бошқа).

2) Жисмоний муҳитнинг ёритилганлиги, шовқин.

3) Иш тартиби.

4) Ҳақ тўлаш ва рағбат шакли.

Мутахассиснинг касбий маҳоратини ўрганишда профессиографиялашнинг қуйидаги схемаси қўлланилади.

1. Фаолият мазмуни:

1) Ишчилар малакасига қўйиладиган талаблар (касбий билим, кўникма ва малакалар, шунингдек, сифатлар ва қобилиятлар).

2) Ишчиларнинг ҳуқуқ  ва мажбуриятлари.

2. Меҳнатни ташкиллаштириш:

1) Малака ошириш. 

2) Касбий психологик потенциал.

3) Ижодий қобилиятлар.

3. Меҳнат субъекти фаолияти:

1) Ҳаракатлар тури ва уларнинг тавсифи.

2) Ишни режалаштириш ва уни назорат қилиш.

3) Фаолият индивидуаллигининг хусусиятлари.

Таълимга йўналтирилган профессиографиялаш – асосига касб субъектлиги ҳақидаги ғоя қўйилади: касб эгаси, фаолиятнинг ҳақиқий субъекти бўлиб, унга бир қатор махсус белгилар хос. 

Бу профессиографиялашнинг муаллифлари унинг мазмун – моҳияти ва лойиҳалаштириш технологияларини ўрганиб чиқишди.

“Касб паспорти” блоки касб ва мутахассисликлар номининг модификацияси, касбий йўналиш, касб мақсади, таълим даражаси ҳақида қисқа маълумотларни ўз ичига олади.

“Касбнинг асосий объекти” (соҳаси) блоки касб тури ҳақида маълумотларни ўз ичига олади. “Инсон – табиат”, “инсон – инсон”, “инсон – техника”, “инсон – белгилар тизими”, “инсон бадиий образ” ва бошқалар.

Бу блок мазмуни бошқа профессиографиялаш блокларининг асоси ҳисобланади.

“Касбий предметли салоҳият” блоки кўп тизимли таълим сифатида касбий муҳим тавсифини ўз ичга олади. Мутахассис касби қайси соҳага тегишли эканини, қайси асосий объектларга йўналтирилган, бу объектлар қандай объектлар, бу соҳада меҳнат натижаси ёки меҳнат маҳсули қандай аҳамиятга эгалиги ҳақидаги маълумотга эга бўлиши лозим.

“Ижтимоий касбий салоҳият” блокида шахс объектининг қуйидаги йўналишлари акс этади.

Фикрлаш потенциалининг ривожланиши.
Шахсни ўзини назорат эта олиш ва ривожлантириш имкониятлари.

Шахснинг муваффақият стратегиясига йўналтирилганлиги.

Шахснинг бозор иқтисодиёти шароитида бардошлиги. 

Профессиографияда экологик, ҳуқуқий ва иқтисодий маданият масалалари ҳам назарда тутилади.

Махсус психофизиологик талаблар блоки – ишчининг касбий фаолияти жихатдан психофизиологик хусусиятларига қўйиладиган талабларни акс эттиради. Бунга тиббий кўрсатмалар, жинсига, ёшга бўлган ва санитария- гигиеник талаблар киради.

IV Боб. Касбий шаклланиш жараёнида шахс тараққиёти ва шахснинг касбий камолоти

4.1. Шахс тараққиёти босқичларида касбга қизиқиш, касбий тасаввурларнинг шаклланиши

IV Бобнинг қисқача мазмуни

     Шахс тараққиёти босқичларида касбга қизиқиш, касбий тасаввурларнинг шаклланиши. Шахснинг камолот  топиш босқичлари ҳамда уларнинг ўзига хос хусусиятлари.Турли ёш даврларида касб-ҳунар ҳақидаги билимларнинг пайдо бўлиши ва ривожланиши.

Шахснинг касбий камолоти. Меҳнат-  инсоннинг мавжудлиги ва тараққиёти учун хизмат қилувчи муҳим шартлардан бири сифатида. Меҳнат ижтимоий муҳитни, субъектнинг фаолиятда шаклланиши ва унинг эҳтиёжи, мақсади, қадриятлари тизими ҳамда ҳаёт мазмунини англаш воситаси эканлиги. “Шахс етуклиги” тушунчасининг мазмун ва моҳияти. Етуклик- шахснинг индивид, шахс, меҳнат субъекти сифатидаги тараққиётининг ўзига хос хусусиятларига асосланган аниқ бир ёш даврини тавсифномаси  сифатида қўлланилиши. 
 Меҳнат жараёнида субъектнинг касбий шаклланиши ва касбий етуклик муаммоси. Шахс профессионаллашуви- динамик жараён сифатида. Фаолият субъектининг профессионаллашуви ва унинг шахсини ривожланиши касбий етукликнинг шаклланиши билан мувофиқ тарзда кечиши.

Мутахассиснинг шаклланишига таъсир этувчи омиллар. 
“Касбий шаклланганлик” тушунчасининг моҳияти.  Касбий шаклланганлик - ишлаб чиқариш самарадорлигини таъминловчи омил  сифатида. “Компетентлик” тушунчасининг таърифи. 
Касбий сифатлар ва касбий идентификация. Касбий сифатларнинг шаклланиши ва уларнинг  турларини тадқиқ қилиниши. Касбий идентификация ижтимоий идентификация тузилишининг муҳим элементларидан бири эканлиги, касбий идентификацияни ўзида касблар дунёсига йўналганлик ва ўзаро таъсирни таъминловчи, касбий фаолиятда шахснинг потенциалини тўлиқ амалга оширувчи, танланган касбнинг натижасини ҳамда тараққиёт йўналишини олдиндан кўра билувчи шахснинг когнитив, мотивацион ва ахлоқий тавсифномаларини мужассамлаштирган интегратив тушунча сифатида. 
Жаҳон   психологияси   фанида   шахс   тўғрисида ўнлаб    назариялар,    қарашлар,    ёндашувлар    мавжуд бўлишига қарамай, инсон камолоти юзасидан ҳанузгача умумий бир фикрга келинганича йўқ. Худди шу боис

инсоншунослиқда  шахсга  оид  бир   қатор  терминлар, тушунчалар,    атамалар    қўлланилиши    анъана   тусига кирган, жумладан, шахс, инсон, одам, киши, субъект, индивид,   индивидуаллик,   комил   инсон,   шунингдек,
унга   тааллуқли   типиклик   ва   типологик   хусусиятлар шулар жумласидандир.
Психология фанида муносабатлар нуқтаи назаридан “субъект – объект- субъектлараро”, “субъект – субъект - объектлараро” сингари ёндашувлар мавжуд бўлиб, уларнинг барчаси табиий (биологик) ва ижтимоий (социал) шартланганлик манбаларидан келиб чиққан ҳолда таҳлил ҳамда талқин қилишга асослангандир.

Шахсга оид психоанализ, аналитик психология, индивидуал психология, неофрейдизм, бегоналашиш назарияси, гуманистик психология, эпигенетик назария, фрустрация назарияси, роллар назарияси, экзистенциал психология, тушунувчан психология, француз социологик мактаби, собиқ совет психологларининг ҳар хил назариялари мавжуддир.

Лекин бу ўринда шахснинг тузилиши, унинг табиий ва ижтимоий шартланган хусусиятлари муносабати, типиклик ва типологик жабҳалар, ижтимоий ва тарихийлик, филогенетик ва онтогенетик томонлари бўйича концепциялар моҳиятини таҳлил қилиш масаласи илмий изланишларимизнинг мақсадига кирмайди. Худди шу сабабдан уларнинг мазмуни, тузилиши тўғрисида мулоҳаза юритиш бошқа саҳифаларга мўлжалланганлиги туфайли номларини таъкидлаб ўтиш билан қаноат ҳосил қиламиз, холос.

Узоқ ва яқин чет эл психологларининг қарашларида камолот онтогенетик нуқтаи назардан муайян, қатъий босқичларга ажратилган ҳолда жуда кам тадқиқ қилинган. Шунинг учун биз шахсан ўзимиз таклиф қилаётган схема бўйича мулоҳаза юритамиз ва камол топиш босқичлари ҳамда уларнинг ўзига хос хусусиятларининг моҳиятини очиб беришга ҳаракат қиламиз. Уларни қуйидаги даврларга ажратиб таҳлил қилиш мақсадга мувофиқ: муртаклик (эмбрионал), одам (индивид), инсон, шахс, субъект, комил инсон.

Шахснинг камолоти муртаклик даврдан бошланиш тўғрисидаги асосли фикрлар А.Валлон, Д.Бромлей тадқиқотларида, айрим психологлар ва психофизиологларнинг мақолаларида учрайди, холос.  Шу    нарсани    таъкидлаб    ўтиш   жоизки, муртаклик  даврининг ўзига хос хусусиятларини акс эттириш имконияти муайян даражада мавжуд эканлиги нафақат психологлар, балки табиатшунослар, биологлар, физиологлар томонидан тавсифлаб берилганлиги, тиббиёт мутахассисларининг эса бу борада ўзларининг қарашлари, ёндашувлари шаклланганлиги назарий мулоҳаза юритиш учун асос бўлиб хизмат қила олади.

Муртаклик даврини камолот босқичига киритган  тадқиқотчилар      А.Валлон      ва     Д.Бромлей      бўлиб ҳисобланади.   Жумладан,   Д.Бромлей   мазкур   даврни қуйидаги босқичларга ажратиб таҳлил қилишни тавсия қилади: зигота - эмбрионал - ҳомила - туғилиш олди. А.Валлон эса онтогенезнинг таркибий қисми сифатида уни   камолот   босқичи   қаторига   киритади.    Мазкур психологлар   муртаклик   даврини   инсоннинг   умумий камолоти нуқтаи назаридан таҳлил қилмайдилар, балки улар онтогенезнинг (туғилгандан то умрнинг охиригача давр) таркибий қисми сифатида талқин этадилар, холос. Ушбу даврнинг ўзига хос томонлари ва хусусиятларини психологик жиҳатдан ёритиб беришга интиладилар ва бу йўналишда   маълум   бир   ютуққа   эришишга   муяссар бўладилар.

Уларнинг илмий - амалий мулоҳазаларини асосли далил  сифатида қабул  қилган  ҳолда бу борадаги  ўз шахсий мулоҳазаларимизни  билдирамиз.  Бунинг учун муртаклик   даврининг   муайян   таркиблардан   иборат эканлигини   изоҳлаш   ва  тавсифлашнинг, ўзи   кифоя. Жаҳон психологлари ва физиологларининг фикрларига қараганда, мазкур камолот даврининг ҳар бир босқичи ўзига хос хусусиятларга эга бўлиб, маълум бир маънода   қулай   (сензитив)   палла   сифатида   муайян   функцияI   бажаради.

Муртакликнинг зигота (уруғланиш) босқичи энг масъулиятли даврлардан бири бўлиб, у ҳам табиий (биологик), ҳам субъектив (шахсий психологик), ҳам ижтимоий (социал) омиллар таъсирида вужудга келади. Бутун масъулият онанинг зиммасига тушади, бинобарин, унинг ҳомилага нисбатан муносабати, унга зарур    шарт -  шароитлар    яратиши,    инстинктив хусусиятли ҳимоя функциясининг ишга тушиши, оғриқ сезгиларининг кучайиши ва уларга нисбатан чидам - бардош,  сабр сифатлари билан қарама -  қарши тури олишлик зигота яшовчанлигини таъминлайди.

Онанинг хотиржамлиги, айрим қийинчиликларни енгиш хоҳишининг мавжудлиги, табиий эҳтиёжларни қондириш даражаси, нозик эзгу ниятлар ва ширин ҳиссий кечинмалар билан банд эканлиги зиготанинг бақувват ўсишга замин ҳозирлайди. Аттракция (маҳлиё қилувчи) туйғулар оламига онанинг тортилганлиги, стресс (зўриқиш, танглик) ва аффект (ғазабланиш) ҳолатларига берилмаслиги, шижоат, ҳаяжон, ташвишланиш ҳисларидан узоқлиги табиий гўзаллик вужудга келишига имкон яратади.

Организмнинг соғломлиги, табиий эҳтиёжлар қондирилиши жисмоний ўсишнинг жадал бориши учун пухта негиз юзага келтиради, бинобарин, комилликка дастлабки асос солинади.

1. Ҳомилалик босқичи бўлғуси шахс учун муҳим аҳамият касб этиб, жисмоний баркамолликнинг, асаб тизими, бош мия катта ярим шарлари, ҳиссий билиш тана аъзолари пайдо бўлишининг ва ўсишнинг манбаи вазифасини бажаради. Ушбу босқичда қуйидагиларга эътибор бериш мақсадга мувофиқ:

· ҳомиланинг жисмоний ўсишини узлуксиз равишда таъминлаш учун оқсиллар, витаминлар ва бошқа турдаги озуқаларга нисбатан табиий эҳтиёжини қондириб туриш;

· унга салбий таъсир этувчи қўзғатувчилардан сақланиш, ижобий ҳис 
- туйғулар уйғотувчи ҳодисалар тўғрисида кўпроқ ўйлаш;

· қалтис жисмоний ва соматик ҳаракатлардан ўзини тийиб туриш, зўриқишнинг узлуксиз равишда олдини олиш;

· ҳомилага сенсор таъсир ўтказишни одатий психологик ҳолатга айлантириш;

· контакт    ва    дистант    муомала    воситаларидан фойдаланиш;
· шахслараро   муносабатда   мулоқот   маромларига риоя қилиш;
· биоритмика      ва     психометрия      қоидаларидан оғишмай фойдаланиш;
· ижтимоий     ҳодисаларга     нисбатан     лоқайдроқ муносабатда 
бўлиш ва ҳоказо.

Табиий  эҳтиёжларни   қондириш,   зарур  шарт - шароит яратиш, нафосат туйғулари билан ҳамкорлик, кун тартиби  асосида фаолият  ва хулқ ҳаракатларини амалга ошириш ҳам табиий, ҳам маънавий гўзалликни

шакллантиради.  Орзу,  истак,  тилак,  хоҳиш туйғулари ёрдами билан образларни яратиш ташқи таъсирнинг энг кучли   механизми   функциясини   ўтайди. Ҳужайралар, нейронлар орқали кириб бораётган ахборотлар қанчалик нозик, нафис, гўзал бўлса, ҳомилада гўзалликнинг ҳам табиий шакли, ҳам характерологик жабҳаси ўз аксини топади.
Муртакликнинг туғилиш олди босқичи ташқи таъсирга берилувчанлиги билан бошқаларидан ажралиб туради, худди шу боис бунга алоҳида аҳамият бериш зарур. Ҳомила ўзининг тузилиши, тана аъзоларининг такомиллиги, уларнинг мақсадга мувофиқ ҳаракати билан чақалоққа жуда ўхшаб кетади. Унинг боладан фарқли ўлароқ томони она организми орқали озиқланиш ва нафас олишидир. Бу воқелик илмий тилда плацентар ҳодиса деб аталиб, жамиики, нарса бир марказдан бошқарилиши ёки таъминланишини билдиради.

Ҳомиладаги идеомотор (ихтиёрсиз) ва мотор (ички ёки ташки таъсирга мақсадли жавоб реакцияси) ҳаракатлари ортиб бориши туғилишга тайёргарлигидан далолат беради. Ушбу хатти-ҳаракатлар жажжи одамнинг қаршилик кўрсатишини, зиддиятли вазият вужудга келаётганлигини англатади. Онанинг у билан мулоқотга киришуви тарбиявий таъсир ўтказишнинг реал аломати сифатида намоён бўлади. Сезгир тиббиёт асбоблари ёрдами билан уни текшириб туриш дастлабки диагностик ва коррекцион ишларнинг дебочаси ҳисобланади.

Инсонда   юз    берадиган    субсенсор,    субцептив юксак идрок шакллари туғилиш олди бўсағасида ёрқин намоён бўла бошлайди. Ҳаракатнинг суръати, мазмуни, давомийлиги   сифатлари   бўйича   бўлғуси   чақалоқнинг темперамент   хусусиятларини   ва   унинг   асаб   тизими типини аниқлаш имконияти мавжуд.

2. Одам (индивид)лик даври туғилганидан то унда нутқ   пайдо   бўлгунга  қадар   вақт   бирлигини   қамраб олади. Унинг муҳим томонлари мана бундай ҳолатларда кўзга яққол ташланади:

· эмбиронал давридаги планцентар тизими ўрнини орал   (мустақил   ҳазм   қилиш)   эгаллайди,   яъни мустақил нафас олиш, қон айланиш ва бошқалар табиий равишда чақалоқда юз бера бошлайди;

· табиий ҳолатларга ва муҳитга мослашиш (адаптация) теварак - атрофни билиш бошланганлигидан далолат беради;

· ҳар хил турдаги ҳаракатларни амалга ошириш, жисмларга чанг 
солиш, уларга интилиш нарсаларни билишга нисбатан ҳаракатини 
билдиради;

· ота - она ва қариндош - уруғларини таниш, сезги, идрок, хотира жараёнлари ўсишини англатади;    

· жисмларга разм солиш, унинг тузилиши ва ранги билан қизиқиши 
яққол тафаккурнинг ифодасидир;

· унда эмоция ва ҳиссиётнинг пайдо бўлиши муомалага кириши эҳтиёжини намоён этади;

· эмаклаш, тик туришга интилиш укувининг пайдо бўлаётганлиги фазовий тасаввурни акс эттиради ва бошқалар.

Мазкур даврда шахслараро муносабатга киришиш, микро ва макро муҳит хусусиятлари ҳамда ҳолатларига боланинг  шахсий  реакцияси,   улардаги  ўхшашлик  ва фарқни ажрата билиш унинг ўсишини билдиради. Сўз орқали нарсалар ва ҳодисаларни ифодалаш ҳамда тушунтириш жараёни юзага келгунига қадар муомала, хулқ, ҳаракат орқали табиат ва жамиятни содда тарзда билиш амалга ошади. Худди шу сабабдан камолотнинг дастлабки босқичларидан бири сифатида индивидуаллик даври ўзини - ўзи англашга пухта негиз тайёрлайди.

3. Инсон даври ўзини - ўзи англашдан бошланиб, жисмоний, ақлий ва ижтимоий камолотга эришув жараёни амалга ошиши билан тугалланади. Ушбу давр инсоний хислатларни этник гуруҳ аъзоси сифатида мукаммал эгаллаш билан бошқа тараққиёт паллаларидан ажралиб туради. Алоҳидаликка оид хусусиятлар қуйидагиларда ўз аксини топади ва у икки босқичдан иборат бўлади:

I. Нутқнинг пайдо бўлишидан то 6-7 ёшгача:
· болада фазовий мувозанатнинг вужудга келганлиги;

· ўзини - ўзи англашдан иборат «Мен» даврининг мавжудлиги;

· нутқда она тили бойлигидан унумли фойдаланиш имкониятининг туғилиши;

· миллий урф - одатларга, хулқ - атвор қоидаларига риоя қила олиши;

· муомала мароми, ижтимоий қадриятларни эгаллаши;

· ўйин ҳамда фаолиятнинг бошқа турларини ўзлаштириш негизида миллий ва умумбашарий фазилатларнинг шаклланганлиги;

· индивидуал - типологик хусусиятларнинг аниқ намоён бўлиши;

· барча жиҳатлари билан мактаб таълимига тайёрлиги;

· гуруҳий ҳамкорлик уқувидан хабардорлиги.

II.
Ўсмирлик    даври    хусусиятларининг    акс этиши:

· -
жисмоний
жиҳатдан
мукаммалликка интилишнинг 
мавжудлиги; 

· фаолият,      хулқ     ва     муомала     жараёнларида типологик 
хусусиятларга эришилганлиги;      
· ақлий,   ахлоқий,   характериологик   хусусиятлари шаклланганлиги;

· турли   шаклдаги   ва   тузилишдаги   (тенгқурлари, катта   ёшдагилар,   
расмий   ва   норасмий,  реал) гуруҳларда   ўзини -  ўзи   англашнинг   
намоён қилиши;

· ижтимоий   ҳаётда   ва   фаолиятда   ўзини - ўзи тасдиқлашга имкони борлиги;

· ижтимоий    турмушнинг    ҳар    бир    жабҳасида фаоллик кўрсатиши;

· ўқув    фанларига   дифференциал   муносабатнинг қарор    топиши;    
муайян    эътиқод,    дунёқараш, шахсий муносабатнинг мавжудлиги;
· ташқи    таъсирларга    берилувчанлиги,    хулқи атворга қатъиятлик етишмаслиги;

· фантазия ва ўзига бино қўйишнинг устуворлиги ва бошқалар.

Мактаб таълимига тайёргарлик босқичида тўпланган билимлар қўлами умрнинг қолган йилларида кутилиши тахмин қилинган қисмининг яримига тенгдир. Бундан кейинги даврда ўзлаштирилиши мумкин бўлган билимлар шаклан эмас, балки мазмунан, сифат жиҳатидан бойиб, такомиллашиб боради, халос. Ўсмирлик даврида инсонга берилган табиий имкониятлар рўёбга чиқади, ижтимоийлашув, жисмоний ўсиш жадаллашади, натижада етукликка пухта шарт - шароитлар яратади. Табиатга, жамиятга ва шахслараро муносабатга нисбатан шахсий позиция-муносабат вужудга келади. Бунинг натижасида мустақил фикрлаш, қарор қабул қилиш, хулқ - атвор ва фаолиятни амалга ошириш имконияти туғилади. Бу холат камолот кўринишини намойиш этади, инсоний фазилатлар, хислатлар, сифатлар ва хусусиятлар таркиб топганлигини билдиради.

4. Инсон камолотининг шахс даври етукликнинг муайян босқичи ҳисобланиб, ижтимоий ҳаётда алоҳида аҳамият касб этади ва ўзининг кўрсаткичи билан муҳим роль    ўйнайди.    Шахс    даври    бир    неча    тараққиёт босқичларини   акс   эттириб,   унда   илк   ўспиринлик, ўспиринлик ва ёшликни қамраб олади.

Унинг биринчи босқичи балоғат деб номланиб, 15-16 ёшдаги ўғил - қизларни ўзида жамлайди. Бу босқичда ушбу хусусиятлар кўзга бевосита ташланади:
· жисмоний баркамолликнинг ифодаланиши;
· руҳий жиҳатдан муайян кўрсаткичга эришганлиги;
· ижтимоий   ва   ижтимоий   психологик   жиҳатдан муайян етукликка эришув;

· хулқ,    фаолият   ва   муомала    жараёнларида индивидуалликнин шаклланиши;

· эътиқод, дунёқараш ва позицияда барқарорликнинг  мавжудлиги.

Шахс таркиб топишининг иккинчи босқичи ихтисос эгаллаш деб аталиб, 17-18 ва 21-23 ёшдаги баркамол йигитлар ва бокира қизлардан 
ташкил топа-ди, касбий фаолиятни эгаллашнинг ўзига хослиги билан 
бошқа тараққиёт паллаларидан ажралиб туради. Ушбу ҳолатлар ўзига 
хослиги билан намоён бўлади:
· билимлар, кўникмалар ва малакалар эгаллашдаги индивидуаллик;

· фаолиятнинг     индивидуал     услубининг     пайдо бўлиши;
· касбий мотивациянинг устуворлиги;
· маънавий   эҳтиёж,   барқарор   қизиқиш,   қатъият етакчилиги;

· мутахассисликка
муносабатнинг
шахсий позицияга бўйсунганлиги;

· коллеж    ва    олий    мактаб    муҳитининг    ўзига хослигининг улар шахсиятида ифодаланиши;
· амалиётга    ва    муҳитга    мослашишнинг    сифат жиҳатидан тафовутланиши.

Шахс шаклланишининг учинчи босқичи ёшлик давридан иборат бўлиб, ихтисосий етукликни ўзида акс эттиради. Кўпинча баркамоллик 
аломатлари қуйидагиларда ифодаланади:

· касбий, ихтисосий индивидуаллик, бетакрорлик, ўзига хослик юзага келиши;

· касбий, ихтисосий маҳорат даражасига эришув; 

· ўз соҳасида ташаббускорлик хусусиятини намойиш этиш;

· ижтимоий  баҳолаш   экспертизаси - текшириш мезонларига батамом мос тушишлик.

Шахснинг маълумот даражасига қарамай, юксак кўрсаткичларга эришуви унинг камолотидан дарак беради. Ўз соҳасида касбий, ихтисосий маҳоратини намойиш этиш етукликнинг юксак даражасини билдиради ва жамоатчилик фикрида илиқ из қолдиради. Ташаббускорлик таклифлари, ихтиролари соҳадаги муваффақиятни ифодалаб бериб, бетакрор шахс эканлигини исботлашга хизмат қилади. Ноёб касб эгаси, феноменал қобилиятли, истеъдодли етук шахс шаклланганлиги ижтимоий - тарихий воқелик сифатида юксак баҳоланади.

5. Инсон камолотининг навбатдаги даври субъект деб номланиб, ўзига хос хусусиятлари билан умрнинг бошқа паллаларидан ажралиб туради. Ҳар қайси шахс субъект даражасига ўсиб ўтиши мумкин эмас, лекии унинг айрим хусусиятларини эгаллаш имкониятига эгадир. Субъект ўзининг мана шу хусусиятлари билан шахсдан тафовутланади:

· хулқ - атворда, фаолиятда, муомалада мустақилликнинг устуворлиги;

· ижтимоий ҳаётнинг ҳар бир жабҳасида шахсий позицияга эгалик;

· илғор инсонпарварлик ғояларини илгари суриш ва оригиналлиги, ностандардлиги, инновацион эканлиги билан ажралиб туришлик;

· ғояларни қарор топтиришда объектив ва субъектив тўсиқларни енгиш.

Субъектнинг энг муҳим кўрсаткичи - бу профессионализмга эришув ва ижтимоий - сиёсий етукликни намойиш қилишдир. Номдор мутахассислар, фан ва техника, жамоат арбоблари, ижодий - тарихий фикрловчилар, сиёсатчилар, давлат раҳбарлари субъект босқичида фаолият кўрсатишлари мумкин. Шунинг учун ушбу вазиятда оммавийликка эришувга интилиш жамиятнинг тараққиётини тезлаштириш сари етаклайди, фидойи,   толиқмас   кишилар   сафини   кенгайтиришга хизмат қилади.

6. Комил инсон ғояси инсониятнинг асрий орзуси бўлиб ҳисобланади ва ушбу даражага эришиш борлиқни, табиатни,     жамиятни     билишнинг     муҳим     манбаи саналади. Комил инсон тўғрисида тасаввуф, сўфизм илмий    мактаблари    муайян    маълумотлар    тўплашга муваффақ   бўлганлар,    шунингдек,    бу   мавзуга   оид қарашлар  жаҳоннинг  инсонпарварлик  ғоялари   билан қуролланган   алломаларнинг   изланишларида   алоҳида ўрин   эгаллаган.   Уларнинг   назарияларига   танқидий муносабатни билдириш мавруди бўлмаганлиги сабабли фақат таъкидлаб ўтиш билан кифояланамиз, бинобарин, тариқат,     ҳақиқат,     маърифат     тўғрисида    мулоҳаза юритмаймиз. Аксинча, бу борада ўзимизнинг шахсий қарашларимизни    баён   қиламиз,    халос.    Бизнингча, ҳозирги   замон   нуқтаи   назаридан   мазкур   муаммога ёндашсак,  комил инсонликни тўрт босқичга ажратиб талқин қилиш мақсадга мувофиқ бўлади.

I. Инсон камолотининг бу босқичига келиб ўзининг соҳаси бўйича пири ихтисос даражасига эришади. Бунинг натижасида етук инсон ҳаёт ва фаолиятда ижтимоий - тарихий психологик намуна босқичига ўсиб ўтади, ўзининг салоҳияти билан соҳани тараққий эттириш манбаига айланади. Ивдивидуаллик намунаси миллий ва инсоний аҳамият касб этади, тараққиётни ҳаракатлантирувчи механизм вазифасини бажаради. Бу босқичдаги инсонларнинг асосий хусусиятлари қуйидагиларда ўз аксини топади:

· юксак   ақл - заковатга   эгалик,   интеллектуал фаолиятда маҳсулдорлик;

· антиципация     кундалик    фаолият маҳсуласига айланганлик,
яъни амалга ошириш, режалаштирилган фаолият натижасининг олдиндан моделини яратиш;

· хулқ, фаолият, муомала жараёнларида ўз имкониятини оқилона баҳолаш ва ўзгалар томонидан худди шундай даражага эршиш;

· соҳага    оид    талант    ва    салоҳиятнинг    амалий ифодаланишини таъминлаш.

II.
Ихтисослараро   билимдонлик   комил   инсон камолотининг навбатдаги юксак босқичи бўлиб, ҳозирги даврда бир неча соҳалар бўйича мукаммал билимларга, қарашларга эгалиги билан тавсифланади. Соҳаларнинг кенгайиши туфайли  бу даражага эришиш имконияти
тобора чекланиб бормоқда, чунки фан ва техника жадал суръатлар билан ўсиши, ахборотлар салмоғининг сония сайин ортиши вақт тақчиллигини келтириб чиқармоқда. Фазовий ва визуал муносабатлар тўғрисидаги миқдор
ҳамда сифат ўзгаришлари инсон даъвоси билан унинг
имконияти   ўртасида   зиддиятли   ҳолатларни   вужудга
келтирмоқда.

Ихтисослараро билимдонлик ўзига хос икки хусусияти билан бошқа камолот босқичларидан ажралиб туради:

· узлуксиз равишда кашфиётларни амалга оширишга қобиллик;

· ҳар бир ихтисос предметига оид қарашларда мукаммалликка, сермаҳсулликка ва динамизмга эришиш.


III. Комил инсоннинг навбатдаги камолот босқичи ақлий донишмандлик деб аталиб, табиатга ва жамиятга, биосфера ва ноосферага нисбатан супер онглилик кўрсаткичига эришиш билан тавсифланади.
Ақлий донишмандлик ахлоқий маданият, юксак ҳис - туйғулар, муомала мароми, табиат ва жамият нормаларига риоя қилишлик билан узвий уйғунлиқда ҳукм суради. Ахлоқий етуклик сиёсий, ҳуқуқий, иқтисодий онг кўринишларига оқилона ёндашишни таъминлайди.

Ақлий    донишмандлик    ахлоқий,    интеллектуал, эстетик ва праксик (меҳнат натижасидан лаззатланиш) юксак ҳис - туйғулар манбасига бевосита асосланса, тўкислик,    мукаммаллик    намунасини    акс    эттиради. Маънавий       баркамоллик      етукликнинг      таркибий қисмлари   билан   бир   текис   қуроллантиради,   хулқ, фаолият ва муомала регулятори функциясини ўтайди.

IV. Умумбашарий даҳолик жамият ва тараққиёт тақозаси билан вужудга келувчи имконият ёки заруриятнинг маҳсулидир. Фан, техника, сиёсат, дин, давлат қурилиши соҳасида кескин ўзгаришни амалга оширувчи тарихий шахслар камолотнинг охирги босқичига эришиши мумкин. Бундай даражага эришганлар ўзларининг валелиги, башоратчанлиги билан даврдан, замондан анча илгарилаб кетиш ҳоллари билан тавсифланади.

Субсенсор, субцептив хусусиятлари билан замондошларидан юксак даражада устунликка эга. Субсенсорика
имкониятларига
даҳлдорлик комилликнинг юксак даражасини ўзида акс эттиради. Илмий асосларга суяниб буюк башоратларни рўёбга чиқариш унинг янги бир хусусиятидан бири бўлиб ҳисобланади.

Комил инсонлик тўғрисидаги мулоҳазалар идеал шароитни акс эттиришга қаратилганлигини таъкидлаб ўтиш жоиз. Чунки реалликдан узоқлашиш унга эришиш имконияти мавжуд эмаслигини билдирмайди, аксинча, инсон ўзини - ўзи кашф қилиш, ўзини рўёбга чиқариш, қулай шарт - шароитлар яратиш орқали юксак даражага эришса бўлади. Лекин комил инсонликка қўйиладиган талаблар даражасига нисбий ёндашиш, мезонларни ихчамлаштириш орқали комил инсонни шакллантириш мумкин.

Шахснинг мутахассис сифатида шаклланиш жараёни хусусида муаллифлик қарашлари келтирилган. Илгари ишлаб чиқилган шахснинг мутахассис сифатида шаклланиши ёш хусусияти ва иш стажига боғлиқ деган қарашлардан фарқли равишда муаллиф томонидан  шахснинг касбий маҳорати бу параметрларнинг функцияси ҳисобланмаслиги, аксинча индивиднинг касбий шаклланишининг қайси босқичида эканлигига қараб аниқланишини кўрсатиб берган. Касбий фаолиятни турли даражада ўзлаштирган мутахассислар ҳақидаги тасаввурлар, қолаверса, касбий шаклланиш мезонларининг тавсифи келтириб ўтилган.

Малакали кадрлар тайёрлаш тизимини узлуксиз равишда ривожлантириш эҳтиёжи ва турли ишлаб чиқариш соҳаларида кўп йиллик иш стажи билан фаолият юритаётган шахснинг ўз имкониятларини тўлиқ амалга оширмаслиги шахсни ҳар томонлама касбий фаолиятда ўзини намоён қилиши муаммосини юзага келтирди. Бу муаммоларни ҳал қилмасдан туриб келгуси касбий фаолиятдаги муваффақиятли сифатли таълимни ва режалаштиришни амалга ошириш мумкин эмас.

Бу муаммонинг амалий аҳамияти уни турли фан доиралар қаторида психология доирасида ҳам ўрганишни муҳимлигини кўрсатиб берди. Касбий шаклланиш жараёнини ўрганишдаги қийинчиликлар қобилиятлар ва касбий қобилиятларнинг ишни бажаришнинг муайян бир усулига асосланган норматив фаолиятга йўналтирилганлигидадир. Шунинг учун ҳам касбий етуклик даражаси ажратиб кўрсатилмайди, балки фақатгина ёш хусусияти ва мутахассис сифатида юритилаётган вақт инобатга олинади.

Шахснинг касбий шаклланиши масаласи кўпгина муаллифлар томонидан тадқиқ қилинган. Бу инсон тараққиётида тез-тез учрайдиган жараёндир. Кўпинча мутахассис шахсининг тўла таҳлил қилиш тушиб қолади, шахснинг касбий шаклланиш босқичи эса ҳаёт йўли босқичи билан мувофиқ тарзда кўриб чиқилади. Шунинг учун вақт доирасида қатьий чегараланиб қолади. 

Ижтимоий соҳаларда фаолият юритувчи шахснинг касбий шаклланишини ўрганишда инсоннинг имкониятларини тўлиқ очиб берувчи субъект ва ижтимоий муҳит орасидаги  турли ижтимоий алоқалар типига аҳамият бериш муҳимдир. 

Ҳар бир ижтимоий алоқаларнинг яна одамовилик ва мулоқотчанлик каби кичик типларга бўлиниши биз учун муҳим аҳамиятга эгадир. Биринчи типда субъект ўзини “топган”, ўзида ва фаолиятида ўзини ўзгартиришни ҳохламаслиги билан тавсифланади. Иккинчи тип эса субъектнинг ўзини ўзи “қидириши” билан изоҳланади.  Бу ўтиш, оралиқ ҳолат ҳисобланади. Индивид (ёки жамият) бир шаклни тарк этиб жамиятнинг бошқа юқори даражасига эришади.

Гармоник алоқалар учун субъект яхлит шахс сифатида намоён бўлади, у субъект-предмет тартиби – ролли ниқоб шарти билан белгиланади. Бу ерда инсон “тараққиётнинг абсолют ҳаракати ҳолатида” бўлади.

Кейинчалик шахсни касбий шаклланиши борасидаги қарашларга С.Л.Рубинштейн ишлари асос бўлиб хизмат қилди. С.Л.Рубинштейн инсоннинг ҳаётга муносабатини ифодаловчи икки усулни ажратиб кўрсатган. Биринчи усул – бу инсондаги  барча муносабатлар  тўлиқ эмас, балки алоҳида ҳодисаларига муносабат доирасига кирувчи ҳаётдир. Бундай муносабатда инсон ҳаёт субъекти ҳисобланмайди, шу билан бирга ундан алоҳида ҳам бўлмайди. Бу ерда ҳаётнинг ўзи “табиий жараён сифатида” намоён бўлади, инсон ҳаёт тарзи билан уни тўлдиради. Ижтимоий ҳаёт инсонни ўрнига субъект сифатида намоён бўлади. Бу ерда ахлоқ, беайблик, ёмонлик қилмаслик, табиийлик, инсоннинг табиий ҳолати сифатида намоён бўлади ва шу билан бир қаторда бу ерда яхшилик ва ёмонлик ўзаро боғлиқдир. Бу усул инсоннинг ҳаёти ўзидан ўзи кечадиган ҳаёт-автомат алоқаларига кирувчи хусусият сифатида тавсифланади.

Иккинчи усул ички рефлексияни намоён бўлиши билан боғлиқ бўлиб, у “ҳаётнинг бу узлуксиз жараёнини тўхтатиб қўйиши, узиб қўйиши мумкин ва инсоннинг ғоялар дунёсидан чиқариб юборади. Инсон ғоялар дунёсидан ташқаридаги позицияни эгаллайди...”. Бундай рефлексиянинг намоён бўлиши ҳаётий қадриятлар тизимини аниқлаш билан боғлиқдир. С.Л.Рубинштейн айнан шу ҳолат билан воқеликнинг янги усулига ўтиш имкониятини боғлайди.  Бевосита алоқаларни узиш ва уларни янги негизлар асосида тиклаш иккинчи усулга ўтиш билан якунланади. Шу вақтдан бошлаб “руҳий бўшлиққа, ахлоқий скептизмга, ахлоқий беқарорликка ёки бошқа – янги англанган шароитда ахлоқий инсон ҳаётини қуришга йўл очила бошлайди”.

Санаб ўтилган феноменлар янги усулнинг мавжудлигини тавсифламайди, балки, шахс илгаригидек яшаш имконияти йўқ бўлган вазиятда қолганда ўзининг беқарор “Мен” тизимини бузилишлардан сақлаб қола олмаслигини англатади. Бу вазият баъзида “ўзини сафарбар этиш” ҳолати деб номланади. Бироқ бу ҳолатни ўзининг намоён бўлишига кўра ўзини ўзи сафарбар этиш деб номлаб бўлмайди: табиатдан, бошқалардан алоҳида тарзда англанмаган воқеликни йўқотиш мумкин эмас. Шунчаки, биринчи усулда турмуш тарзининг ҳаёт-автоматдан ажратилмаганлиги ҳеч қачон ахлоқий беқарорликни келтириб чиқармайди.

Ҳаётий фаолият модуси – бу инсоннинг ташқи дунё билан ўзаро ҳамкорлигини, инсон турмуш тарзи қандай тузилганлигини аниқлаб берувчи кўпгина муносабатларнинг ўзаро боғлиқлигини тўлиқ характеридир. Ҳаётий фаолият модуси фақатгина инсон турмуш тарзини турли воқеликларга муносабатини ифодалаб қолмасдан, балки индивиднинг турли индивидуал қобилиятларини ҳам фаоллаштиради. Унинг таъсир остида шахс қадриятлари, эҳтиёжлари соҳаси ва бошқалар шаклланиб боради. Турли  ҳаётий фаолият модусларидаги муносабатлар тизими ҳақидаги тушунчаларнинг мазмуни қуйидаги жадвалда келтирилган. 

Турли ҳаётий фаолият модусларидаги шахс муносабатлари тизими

	Шахс муносабатлари
	Эгалик қилиш модуси
	Ижтимоий интилишлар модуси
	Хизмат қилиш модуси

	Ўзига муносабат

Бошқаларга муносабат

Ишга муносабат
	Жангари, “чангалзор қонунлари” асосида яшовчи.

Ишбилармон: “сен-менга, мен-сенга”.

Тартибли.
	Муҳитга боғлиқлик, “қурбон” тамойили.

Қизғанчиқлик, рақобат, антогонизм.

“Кўз бўямачилик”.
	Тақдир ва яратганнинг иродаси.

Муҳаббат.

Масъулият, ижодкорлик.


Эгалик қилиш модусида предмет ёки бошқа инсонларга эгалик қилиш назарда тутилади. Бу тип эҳтиёжлари муайян бир давр эҳтиёжлари билан ҳамоҳангдир. Улар камчилик, етишмовчилик сифатида юзага келади. Нимагадир ёки кимгадир эгалик қилиш эҳтиёжи инсон эҳтиёжларининг бегоналашган шаклидир. Бу модусда индивидга тегишли бўлмаган барча нарсалар улар томонидан восита даражасигача кўтарилади. Касбий фаолият санъат даражасигача кўтарилади ва шахснинг зарурий иштироки натижасига кўра предметли ёки тўлиқ предметли кўринишларга ажратилади. Шунга мувофиқ тарзда, ҳеч қандай фаолият мотивга эга эмас, чунки ҳеч қандай мотивнинг ўзи йўқ, фақатгина муайян фаолиятга эгалик қила олинса бўлди.

Бу босқичда ҳам бошқалар сингари иккита чизиқни ажратиб кўрсатиш мумкин, улардан бири касбни энди ўзлаштираётган инсонларга хосдир. Бу шундай ҳолатки, бунда шахс муайян бир босқични босиб ўтган, лекин юқорироқ даражага эришмаган. Биринчи чизиқ ўзининг натижасига кўра иккита имкониятга эга. Улардан бири – бу кейинги босқичга (ижтимоий интилишлар модусига) ўтиш. Иккинчиси – бу босқичда изланиш ва “тўхтаб қолиш”дан бош тортишдир.

Шахснинг касбий шаклланишини бошқа вектори  инсон аллақачон ўзини “топганлиги”, унинг ўзини ва ўз фаолиятини ўзгартиришни истамаслиги билан якунланади. Шахс фаолиятга нисбатан ўз эҳтиёжларини қондирувчи восита сифатида қарайди. 

4.2.Шахснинг касбий камолоти

Меҳнат инсоннинг мавжудлиги ва тараққиёти учун хизмат қилувчи муҳим шартлардан бири ҳисобланади. Меҳнат ижтимоий муҳитни, субъектнинг фаолиятда шаклланиши ва унинг эҳтиёжи, мақсади, қадриятлари тизими ҳамда ҳаёт мазмунини англаш воситасидир. Меҳнат фаолияти жараёнида инсон психикаси намоён бўлади ва ривожланади, шу билан бир қаторда инсон шахс сифатида шаклланиб, унинг янги қирралари очилиб боради.

Шахс ва фаолиятнинг мураккаб ҳамда кўп қиррали алоқалари шахснинг психик бошқаруви, шахс характерини детерминацияловчи функциялар ва тузилишларнинг ўзига хос хусусиятлари, шунингдек, фаолиятнинг вақт ва макон каби бошқа махсус тавсифлари билан шартланган. Бу шахс – фаолият тизими муносабатлар динамиклигини таъминлайди, яъни ўзаро кўникиш, шахс компонентлари ва фаолиятга адаптациясида намоён бўлади. Бу жараён нафақат шахснинг психик компонентларини фаоллашиши, фаолият мақсади, вазифалари ва мазмунини адекват таъминлаш тизимини шаклланиши билан чекланиб қолмасдан, шу билан бир қаторда шахснинг алоҳида сифат ва ўзига хос жиҳатларининг шаклланиши билан мувофиқ равишда кечади. 

Шахснинг фаолият характери билан боғлиқ равишда ривожланиш жараёни қатор шахсий ва фаолият омилларини ўзига хослигидан келиб чиқади. Бу тараққиёт шахснинг аниқ, типик ҳаётий ва касбий шароитларда адекват ҳамда ишончли ҳаракатларини таъминлашга, фаолиятни жадаллаштириш учун зарур бўлган шахс тузилиши ва барқарор сифатларнинг шаклланишига йўналтирилган бўлади. Маълумки, мақсадга йўналтирилган хулқ-атвор биринчи навбатда, касбий фаолият учун шахс тараққиётини стимуллаштирувчи ташқи фаолият ва ижтимоий омиллар ҳамда шахс хусусиятларининг ўзаро таъсирида намоён бўлувчи меҳнат субъектининг сифатлар тизимини юзага келиши ва шаклланиши, аниқ хулқ-атвор ва фаолият шакллари учун хос бўлган шахс хусусиятларини шаклланиш вазиятлари билан тавсифланади. Шу билан бир вақтда, шахсни фаолиятга жалб қилинганлиги, унинг мақсад ва вазифаларини амалга оширишга бўлган установкалари, субъектнинг меҳнат жараёнига шахснинг психологик хусусиятлари орқали аниқланувчи юқори имкониятларни тадбиқ қилиш малакаси ва мазмунига мослашиши, кўникишига интилиши билан боғлиқдир. 

Шахс ва фаолиятнинг ўзаро алоқаси ва ўзаро таъсири жараёни динамик характерга эга бўлиб, бу жараён  психологияда мутахассис шахсини шаклланиши муаммоси доирасида ўрганилган (Бодров,1991; Зеер, 2003; Климов, 1986, 1996; Кондаков, Сухарев, 1989 ; Кудрявцев, 1981, 1985; Кудрявцев, Шегуров, 1983; Поваренков, 1989; Реан, 2003; Сафин, Ников, 1984 ва бошқалар). Бу муаммони ўрганишнинг муҳим нуқтаси “профессионал (мутахассис)”, “профессионализация (касбий шаклланиш)”, “профессионализм”, “компетентлик”, “малака”  ва “касбий етуклик”  тушунчалари ҳисобланади. Маълумки, охирги тушунча (“касбий етуклик”)  меҳнат субъектининг муҳим хусусиятларидан бири ҳисобланиб, у мутахассиснинг шаклланиш (профессионализация) жараёни ва унинг натижаси  (“профессионализм”, “компетентлик”, “малака”) сифатида намоён бўлади. “Касбий етуклик” тушунчасининг моҳияти қатор жаҳон психологларининг (Деркач, 2002; Деркач, Зазыкин, 1998; Зеер, 2003; Носкова, 2000; Поваренков, 1999;  Реан, 2003; Толочек, 2005) тадқиқотларида ўрганилган, лекин меҳнат субъектининг бу хусусиятларини шаклланиш жараёни, унинг касбий фаолиятда намоён бўлишини ўзига хос жиҳатлари ва мутахассис шахсини шаклланишининг бошқа компонентлар билан ўзаро алоқасининг характерли томонлари ҳали етарлича ўрганилмаган. 

“Шахс етуклиги” тушунчаси юқори даражада шахсий, психологик, ижтимоий ва касбий ривожланганлик билан тавсифланиб, унинг ташқи воқеликка нисбатан адекват муносабатида, маънавий-ахлоқий, этник, маданий, касбий ва бошқа меъёрларни ўзлаштириши ҳамда жамиятдаги хулқ-атвор меъёрлари, мулоқот ва онг, позитив мотивларнинг намоён бўлишида, қадриятлар тизими, мазмуни ҳамда организм ва психиканинг функционал ресурсларида акс этади. Бу тушунча шахснинг индивид, шахс, меҳнат субъекти сифатидаги тараққиётининг ўзига хос хусусиятларига асосланган аниқ бир ёш даврини тавсифномаси учун кенг қўлланилади. 

Етуклик – бу шахс ривожланишининг шундай даражасики, бунда шахс ўзининг фуқаролик, оилавий, касбий ва бошқа мажбуриятларини тўлиқ бажаришга қодир бўлади, қолаверса, жамиятнинг аниқ соҳаларида ва меҳнат фаолиятида самарали иштирок этади. “...тараққиётни таҳлил қилиш бу жараённинг ўта мураккаб ва зиддиятли эканини кўрсатмоқда: инсон организмининг турли тизимларидаги тараққиётнинг юқори даражага эришиши учун турлича вақт сарфланганлиги сабабли унинг психикаси ўта содда ва жуда мураккабдир ҳамда унинг эволюциясини бошланишидаги гетерохронлик ва кечишидаги тезликнинг ноадекватлиги кузатилади”.

Муайян бир шахснинг етуклик даражаси унинг индивидуал хусусиятлари ва уларнинг ижтимоий муҳит талаблари, тараққиёт шароитлари билан мувофиқлик даражасига боғлиқдир. Етук шахс қуйидаги хусусиятларга эга бўлади: ахлоқий ва ижтимоий, мустақиллик, мустақил қарор қабул қилиш қобилияти, характернинг қатъийлиги, бағрикенглик, ишончлилик, самимийлик, ҳаққонийлик ва бошқалар.

О.Г.Носкованинг таъкидлашича, америкалик психолог К.Аржирис етук шахсни инфантил, етук бўлмаган шахсдан фарқлашнинг 7 та мезонларини ажратиб кўрсатган. Шахс етуклигини англатувчи базавий мезонлар қуйидагилар: пассивлик – фаоллик; тобелик – мустақиллик; хулқ-атворни ихтиёрий бошқаришнинг ривожланганлик даражаси; қизиқишларнинг кенг ва барқарорлиги; ҳаётий мақсадларнинг қисқа фурсатлилиги ёки узоқни кўзлаганлиги; шахснинг атрофдагилар билан ҳамкорлиги, тобелик ёки қарама-қарши муносабатларни ўрнатиш қобилияти; рефлексияни ривожланганлик даражаси ва бошқалар. Уларга  яна қўшимча тарзда ўзини ўзи баҳолаш, ўзини ўзи англаш ва ўзини ўзи ривожлантириш, танқидийлик, ташқи оламдаги воқеликларни тўғри идрок қилиш қобилияти каби хусусиятларни киритишимиз мумкин. Айтиш мумкинки, юқорида санаб ўтилган етук шахснинг хусусиятлари етук мутахассис шахсига ҳам тўла мос келади, бироқ меҳнат субъектининг касбий етуклиги меҳнатга мотивациялашганлик, фаолиятнинг аниқ бир турига касбий яроқлилик, узоқни кўзлаган касбий мақсад, қадрият, дастур, ҳаракат стратегияларининг англанганлиги каби қатор хусусиятлар билан янада бойитилади.

Шахс ривожланишининг ўзига хос хусусиятлари қатор тадқиқотларнинг предметига айланган (Л.С.Виготский, С.Л.Рубинштейн, Б.Г.Ананьев, А.В.Анциферова, Э.Эриксон, А.Маслоу, К.Роджерс ва бошқалар).

Қатор тадқиқотларда шахс ривожланиши феномени унинг ёш даврлари билан боғланади. Мутахассис шахсининг ривожланиши нуқтаи назаридан етуклик даврининг психологик хусусиятлари муҳим аҳамият касб этади (20-40 ёш, 40-60 ёш, 60-75 ёш). Қизиқарлиси шуки, мутахассис шахсининг шаклланиши етуклик даврининг илк босқичидан бошланади, лекин 40-60 ёшларга келиб, ўзининг шахс хусусиятларини намоён қила бошлайди.

А.А.Реан ҳам муаллифлар билан бирга қатор олимларнинг ва ўзининг изланишлари натижалари асосида 40-60 ёшларга келиб шахсда психофизиологик функцияларнинг сусайиши кузатилади, лекин бу когнитив соҳасида акс этмайди ва иш қобилиятини сусайтирмайди, деган хулосага келади. Айрим қобилиятлар, айниқса, фаолиятнинг турли шакллари билан боғлиқ қобилиятлар тараққий этишда давом этади ва интеллектнинг ривожланганлиги билан ажралиб туради. Бу босқичда шахс донишмандга айланади – унинг дунёқараши кенгаяди, ҳар қандай ҳодисаларни чуқур ва ҳар томонлама ўйлаб кўради, у ёки бу вазиятнинг ривожланишини башорат қилиши, воқеаларни кечишини назорат қилиши ва турли масалаларни ижодий ҳал қилиши мумкин. Муаллифларнинг таъкидлашича, бу даврда шахс интеллектуал тараққиётининг хусусиятлари кўп ҳолларда унинг шахсий характери, ҳаётий установкалари, режалари ва қадриятлари тизимига боғлиқ бўлади.

Етуклик давридаги шахснинг эмоционал соҳаси серқирралиги билан ажралиб туради, уларда кайфиятнинг тез ўзгариши кузатилади. Ёшлик даврига келиб ижобий эмоция ва ҳиссиётларни юзага келтирувчи оилавий ҳаётнинг барқарорлашуви, руҳий ва жисмоний потенциалнинг тўлиқ намоён бўлиши, ҳаётий ва касбий режаларнинг амалга ошириш ҳодисаси содир бўла бошлайди. Шу билан бир вақтда, уларнинг ўз-ўзига ҳаддан ортиқ юқори ёки паст баҳо беришлари, депрессия, ўзининг ижтимоий ва меҳнат мавқеидан қониқмаслик ҳисси, стрессга барқарорликни пасайиб кетиши билан кузатилади. 

Муаллифларнинг таъкидлашларича, мотивация тузилишида қисқа вақт ичида ва тўлиқ шаклда режалаштирилган натижаларга эришиш истагининг кучи негизида қўзғатувчи эҳтиёжларни қондиришга йўналганлик ётади. Ҳаракатларни фаоллаштирувчи асосий мотивлар – ижодий потенциални амалга оширишга интилиш, ўзининг билим, тажриба, фаолият натижаларини келгуси авлодларга етказиш, ўзининг ва яқинларининг хавфсизлигини таъминлаш, ўзининг ижтимоий ва касбий мавқеини тартибга келтириш, ҳаётий режаларини амалга оширишда яқинларига ёрдам бериш, кексалик даврида тинч ва фаровон ҳаёт кечиришга тайёрланиш ва бошқалар ҳисобланади. Бу ёш даври учун ҳаётга ўзгача назар билан қараш ва чуқур мушоҳада қилиш, шахсий, оилавий ва касбий соҳаларда аввал қабул қилинган қадриятлар тизимини қайта кўриб чиқиш каби хусусиятлар хосдир. Мажбурий ҳаётий ва касбий ўзгаришлар фақатгина стрессни ривожланишига замин ҳозирлабгина қолмасдан, балки аввал қабул қилинган ҳаётий режалар ва мотивларнинг ўзгариши, қолаверса улардан воз кечишга олиб келиши мумкин.

Етуклик даврида “Мен”-концепцияси шахснинг ўзи ва атроф-муҳит ҳақидаги янги тасаввурлари билан бойиди. “Мен”-концепцияси шахснинг концептуал негизини бойиши натижасида ривожланади. Унинг асосида ахлоқий нормалар, хуқуқ ва шахсий қадриятлар негизида шахснинг ўзини ўзи фаоллаштириши ётади. Шахснинг ўзига нисбатан реалистик, онгли муносабати унинг шахсий “Мен”ига йўналтирилган эмоцияларни бошқариш имконини беради. Ўз-ўзига баҳо бериш умумий характерга эга бўлиб, уларнинг “проекцияси” турли вазиятларда намоён бўлади. “Мен образи” ижтимоий ролларни қабул қилиш ва шахсий мавқени тиклаш билан боғлиқ равишда бошқа шахсларнинг (болалар, ўқувчилар ва бошқаларнинг) тараққиётини таъминлашга йўналтирилган бўлади. 

Етуклик даврида етакчи фаолият меҳнат ҳисобланади. Касбий фаолиятда орттирилган тажриба муҳим аҳамиятга эга. Мулоқот ва шахслараро муносабатларнинг аҳамиятини кучайтирувчи оралиқ ва бошқарувчи функциялар билан боғлиқ ҳолда касбий хулқ-атворнинг янги шакллари ривожланади ва намоён бўлади. Фаолият соҳасининг доираси кенгаяди, янги хулқ-атвор стратегиялари юзага келади, шахсий меҳнат жараёни ва унинг натижаларига ҳамда бошқа мутахассисларга нисбатан масъулиятлилик ҳисси ортади. Оилавий ҳаётдаги барқарорлик, мақсадга мувофиқлик билан тавсифланиб, болаларга ва қарияларга ёрдам беришга бўлган эҳтиёж кучаяди. Меҳнат юкламасининг катталиги, функционал заҳираларнинг сусайиши ва унга нисбатан эътибор ҳамда вақтнинг ишчанлик қобилиятини қайта тиклашга сарфланиши натижасида шахсда дам олишни ташкил қилиниши бироз чекланади. 

Демак, етуклик даврининг ўзига хос томонлари меҳнат фаолиятининг муҳим таъсир даражаси, ҳаётий ва меҳнат мотивларининг шаклланиши ва амалга ошиши, адекват “Мен” – концепциясининг таркиб топиши, шахсий имкониятларнинг шахсий мақсад ва режалар билан мувофиқлиги, маънавий-мазмуний установкаларнинг амалга ошиши билан шартланган шахс тузилишининг турли компонентларини прогрессив ривожланишида акс этади. Қолаверса, бу даврда меъёрий инқирозлар ва шахс деформацияси кузатилади, бу эса шахс тараққиётининг позитив тенденцияси бузилганлигидан, ҳаттоки, шахс тузилишидаги айрим компонентларнинг намоён бўлиши ва ҳолатига ҳамда шахс хулқ-атворига салбий таъсир қилаётганидан далолат бериши мумкин. 

Турли ёш даврларида шахс психик тараққиёти шахс тузилишининг у ёки бу компонентларининг ўзига хос сифатлари ва бу жараённинг намоён бўлишини айрим қонуниятлари билан чекланиб қолмасдан, айнан: 

· Турли психик функциялар ва хусусиятларнинг тараққиётини номувофиқлиги (улар ўзларининг юксалиш чўққиси, барқарорлик ва инқироз босқичларига эга), шу билан бирга тараққий этганлик қанчалик паст бўлса, иккиланиш шунчалик кучли бўлади;

· Шахс ҳаёт-фаолияти ва психик фаолият функциялари ҳамда таълим тизимини роли ва тузилишининг ўзига хослиги орқали аниқланувчи шахснинг алоҳида компонентларини шаклланишининг турли вақтларда содир бўлиши-гетерохронлик фазаси;

· Психик фаоллик тизимини барқарорлигини таъминловчи, вақтга боғлиқ бўлмаган ҳолда намоён бўлувчи ривожланишнинг алоҳида босқичларини беқарорлиги;

· Сензитивлик, маълум вақт давомида ташқи таъсирларга нисбатан психик функцияларнинг таъсирчанлигини ортиб кетиши;

· Тараққиётнинг дивергентлиги-конвергентлиги – бунда психик тараққиёт жараёнининг серқирралигини ортиши ва саралашнинг ортиши билан тавсифланади. 

Бу қонуниятлар шахс касбий шаклланиши ва унинг тараққиёти муаммоси ўрганилиб чиқилгандан сўнг юқоридагидек таснифланди.

4.3.Меҳнат жараёнида субъектнинг касбий шаклланиши ва касбий етуклик муаммоси

Қатъий талаблар ва шахс фаолияти нормативлари шароитида фақатгина шаклларнинг турли – туманлиги, ўзини ўзи ташкил қилиш, мослашиш малакалари намоён бўлибгина қолмасдан, балки фаолиятни бошқариш усуллари, механизмларини қидириш ва ишлаб чиқишдаги конструктив фаолликда, оптимал ва индивидуал ўзига хос йўлни топиш ва талаб этилган натижаларга эришиш учун психик жараённи ташкил қилиш ҳолатлари яққол кўзга ташланади. Фаолият муаммолари ва талабларида шахс индивидуал қулайлик, субъектив ёқимлилик ва кашф этилган ижодий образни таъминлайди.

К.А.Абульханова-Славскаянинг таъкидлашича, шахснинг фаолиятда намоён бўлиши ва ривожланиши ҳақидаги қарашлар С.Л.Рубинштейн томонидан илгари сурилган бўлиб, ўзининг методологик-принципиал аҳамиятини йўқотмаган. Бироқ, бу қарашларга Л.И.Анциферова томонидан шахснинг фаолият билан ҳамоҳанг ривожланишининг оптималлиги ва аниқлиги билан боғлиқ айрим ўзгартиришларни киритди, унга кўра ҳар қандай фаолият шахсни шакллантирмайди ва ҳар қандай тараққиёт шахс тараққиёти билан бир нарса эмасдир. Шахс ривожланиши ва эҳтиёжларининг фаолиятда намоён бўлиши субъектнинг меҳнат жараёни ва унинг натижасидан қониққанлиги билан боғлиқ, қийинчиликларни енгишга интилиши ва мураккаб масалаларни ҳал қилишдаги муваффақият, меҳнат жараёнида ўз имкониятларини намоён қилиш истаги – уларнинг барчаси юқори профессионалликка ва касбий етукликка эришишнинг гаровидир.

Шахс профессионаллашуви динамик жараён бўлиб, ҳар бир босқич ўзига яраша ривожланиш даражасини босиб ўтади. Шахснинг фаолиятда ўз касбий потенциалини амалга ошириши айнан шу вазиятга шахс психологик тузилишини мослашишидаги ўзаро таъсирини бошқариш негизида юз беради. “Шахс тараққиётининг ҳар бир янги шахсий-психологик босқичида индивиднинг ижтимоий муҳитга фаол муносабати натижасида шаклланувчи барча – предметли фаолият, мулоқот, ўйин, ўқиш, ижтимоий-сиёсий фаолият, меҳнат ва шахснинг тизимли шаклланишида тартибли равишда мустахкамланиб боради. Улар шахснинг вертикал ва горизонтал функционал тузилишини англатади”.

Фаолият субъектининг профессионаллашуви ва унинг шахсини ривожланиши касбий етукликнинг шаклланиши билан мувофиқ тарзда кечади.

Касбий етуклик тушунчасига юқори даражада шахсий ва касбий жиҳатдан ривожланган ва юқори профессионализмни ўзида намоён қиладиган, малакали, қолаверса, ахлоқий-маънавий, этник, маданий, ижтимоий ва касбий муҳим хусусиятларни ҳамда шахсий сифатларни ўзида мужассамлаштирган меҳнат субъектининг хусусияти деб изоҳланса мақсадга мувофиқ бўлади.

Мутахассиснинг шаклланиши фақатгина чуқур ва кенг доирадаги билим, кўникма ва малакаларга, касбий тажриба ва маҳоратга эга бўлиш билан чекланиб қолмайди, балки тарбияланганлик, етук шахс тараққиёти ҳам муҳим аҳамият касб этади. Шахс томонидан шахсий ва ижтимоий мақсадлар, позитив касбий мотивациянинг шаклланиши, ижтимоий ва касбий масъулият, ишчанлик қобилияти ва меҳнатга тайёрлик, ташаббускорлик ва ижодкорлик, меҳнатдан қониққанлик, меҳнат субъектининг етуклигини англатувчи бошқа хусусиятларни ривожлантиришга интилишини аниқлаштирувчи фаолият мазмуни ва натижалари англанилгандагина, маҳоратнинг касбий компонентлари эгалланади, ривожлантирилади ва фаоллаштирилади. Касбий етуклик шахсий идеаллар, установкалар, қадриятлар, ҳаёт ва фаолият мазмунини ижтимоий, психологик муҳитнинг касбий талаблари билан мувофиқлигида акс этади.

Мутахассис шахсининг касбий лаёқатлилиги қуйидаги шаклларда намоён бўлиши мумкин: 

1) Касб билан боғлиқ маънавий қадрият тизимини тушуниш.

2) Тажриба орттириш ва шахсий тажрибани таҳлил қилиш.

3) Намунавий мутахассиснинг адекват моделини қабул қилиш ва унга ўхшаш учун ўз устида ишлашга интилиш.

4) Олдинга қўйилган мақсадга эришиш учун шахсий куч ва ресурсларни максимал даражада сафарбар этиш.

5) Меҳнатдан қониқиш ҳиссининг пайдо бўлиши.

6) Ўзини ўзи ривожлантиришга интилиш.

7) Шахс хулқида бузилишларнинг мавжуд эмаслиги.

8) Шахс организми ва психикасининг функционал имкониятлари ва уларнинг касбий талабларга мувофиқлик даражаси ҳақидаги тасаввурларга эга бўлиш ва бошқалар.

Фаолият субъектининг малакаси касбий лаёқатлиликнинг муҳим кўрсаткичларидан бири ҳисобланиб, у ўзининг функционал имкониятлари ва эҳтиёжларини касбий талаблар билан мувофиқлаштиради. Бу кўрсаткич касбий “Мен-концепцияси”нинг ўзига хослигини англатади. Ёшлик даврида, айниқса, касбий етуклик босқичида “Мен-концепцияси” ҳар томонлама бойитилади, бир томондан-ҳаёт ва фаолиятнинг ўзгарувчан талаблари, иккинчи томондан эса-ўзини ўзи баҳолашнинг шаклланиши рўй беради. А.А.Реаннинг  таъкидлашича, етуклик даврида “Мен-концепцияси” касбий фаолият таъсирида, кўпгина махсус концепцияларнинг намоён бўлиши ҳисобига шаклланади. Улар реаллашиб, профессионал маҳоратнинг ўсиши билан боғлиқ равишда ривожланиб боради. Шахс аста-секинлик билан ўз имкониятларини намоён қилувчи мақсадларни танлашда ўта синчков ва ишнинг натижасига масъулият билан ёндашадиган бўлиб боради. “Шахснинг ахлоқий қоидалар ва айниқса, муҳим шахсий қадриятлар доирасида ўзини ўзи фаоллаштириш” Мен-концепциясининг туб моҳиятига сингиб боради.

Касбий етук шахсларда уларнинг ўзлари ҳақидаги маълумотларга асосланган ҳолда ўзини ўзи баҳолашнинг когнитив компонентлари кучайиб боради. Ўзини ўзи баҳолашнинг эмоционал компоненти эса бироз чекланади. Мутахассиснинг ўзини ўзи баҳолашини кўп қисми унинг ички эталонларига йўналтирилган бўлади. Шахсда ўзига нисбатан онгли, реал муносабатларнинг намоён бўлиши эмоцияларни бошқаришга олиб келишидан далолат беради. Ўзини ўзи баҳолаш умумий характерга эгадир.

Касбий ўзини ўзи баҳолашни ўзини ўзи баҳолаш профессионал маҳорат ва компетентлик даражасида акс эттирилувчи шахснинг ўзини меҳнат субъекти сифатида баҳолаши билан боғлиқ операционал-фаолият аспектларига ва шахсий сифатларни “Мен-мутахассисман” концепцияси билан мутаносиблигини баҳолашда акс эттирилувчи шахсий аспектларга ажратиш мумкин.

Касбий ўзини ўзи баҳолашда фаолият натижалари ва мутахассиснинг шахсий потенциал баҳолари кўриб чиқилади, биринчисида меҳнат ютуқларидан қониққанлик даражаси акс эттирилса, иккинчисида шахснинг ўз имкониятларини баҳолаш ва шахснинг ўз кучига ишонганлик даражаси кўриб чиқилади. Ўзини ўзи баҳолашнинг паст эканлиги мутахассисни етук ёки “етук эмаслиги”дан далолат бермайди. Ўзини ўзи баҳолаш негизида позитив мотивацион ўзини ўзи ривожлантириш ётади ва шахснинг ижтимоий, касбий муваффақиятлари билан коррекцияланади.

Мутахассис шахсининг тараққиётини ўрганиш жараёни “профессионализм” ва “касбий етуклик” тушунчаларини бир-бирига чамбарчас боғлиқлигини кўрсатади. Ҳар икки тушунча фаолият самарадорлиги ва мутахассис шахсининг ривожланиши билан изоҳланади, бироқ, улардан биринчисида асосий урғу касбий ютуқларга қаратилса, иккинчисида – фаолият жараёни ва мақсади таъсирида нафақат фаолиятнинг юқори ва барқарор кўрсаткичлари, балки ҳар томонлама ривожланганлиги ва шахснинг шаклланиши инобатга олинади.

Шундай қилиб, касбий лаёқатнинг психологик аспектлари меҳнат субъектининг фаолиятга йўналтирилган психик жараёнлари - мутахассисда ўзини ўзи бошқаришнинг шаклланишини таъминловчи хусусиятлар ва функциялар комплексига асосланган тизимли хусусиятларни ўзида уйғунлаштирган. Психологик тизимда касбий етукликнинг муҳим омиллари қуйидагилар ҳисобланади: касбий фаолиятнинг мазмуни ва қадри, касбий фахр, иймон ва шаън. Касбий етукликнинг тизимлаштирилган омилларига эса қуйидагилар киради: касбий ўзини ўзи англаш (мутахассис шахсининг тараққиёти самараси сифатида) ва меҳнат субъектининг касбий яроқлилиги (шахснинг касбий тараққиёти самараси сифатида).

Охирги йилларда меҳнат субъектининг касбий лаёқатлилигининг шаклланиши муаммосини ўрганишга катта аҳамият қаратилмоқда ва қатор жаҳон психологларининг (А.А.Деркач, Э.Ф.Зеер, Е.А.Климов, А.К.Маркова, Ю.П.Поваренков, А.А.Реан ва бошқалар) тадқиқот предметига айланмоқда. Фаолият тушунчаси меҳнат субъектининг хусусиятлари ва бошқа жараёнларнинг ўзига хослигида кўриб чиқилади, шахс ва фаолиятнинг психологик ривожланиши ҳамда уларнинг ўзаро алоқаси ва ўзаро таъсири негизида ўрганилади. 

Мутахассисни етук шахсга айланиши субъектнинг фақатгина касбий тараққиёти босқичида амалга ошмайди. Умуман олганда, шахс бутун умри давомида комиллик сари одимлайди, яъни шахснинг маънавий-ахлоқий, этник, психологик дунёқараши ва бошқа хусусиятлари жамият талабларига мувофиқ равишда шаклланиб боради. Шахснинг касбий фаолият жараёнига жалб қилинганлиги уни янги талабларга мувофиқ равишда шаклланиши билан боғлиқ бўлиб, мотивацион-қадриятлар тизимини, меҳнат установкаларини ривожланишида, ҳаёт мазмунини ва фаолиятини коррекция қилишда акс этади. 

Касбий лаёқатлилик, биринчидан, меҳнат субъектининг касбий тараққиёти, муҳим касбий психологик хусусиятларнинг шаклланиши ва намоён бўлишига асосланган юксак маҳорат сари ҳаракатлар нуқтаи назаридан, иккинчидан, юқори малакага эришиш ва мутахассис компетентлигининг шахс тараққиёти билан мувофиқлиги натижаси сифатида кўриб чиқилади. Бу жараён шахснинг онтогенезда ривожланиши қонуниятлари ва унинг профессионаллашуви билан боғлиқ равишда амалга ошади, бу хусусиятларнинг таъсирига боғлиқ ҳолда, яъни аниқ фаолият кўринишларига нисбатан қўйиладиган талабларда, тараққиёт фазаларининг гетерохронлиги ва бетартиб ўзгаришида, меъёрий инқирозларнинг юзага келиши ва шахс деформациясида, шахс ва касбий тараққиётнинг аниқ бир босқичи ҳамда шаклларида, етуклик даврида намоён бўладиган шахсий хусусиятларнинг ўзига хослигида акс этади.

Меҳнат субъектининг етуклигини шаклланишида фақатгина шахсий, психологик (когнитив, интеллектуал, эмоционал ва бошқалар) ва касбий сифатлар, жараёнлар ва хусусиятлар аҳамиятга молик эмас, балки ижтимоий мослашишнинг самарадорлигини ошириш ҳамда ҳаёт ва фаолиятда ўзини ўзи намоён қилишни таъминлаш учун шахс ва касбий фаолиятнинг ўзаро таъсирини инобатга олиш мақсадга мувофиқдир. Бироқ “мутахассис шахсининг етуклиги” ва “касбий етуклик” тушунчалари адабиётларда ва психологик амалиётда қўлланилганда улар орасида айрим тафовутлар учрайди. Биринчи ҳолатда (“мутахассис шахсининг етуклиги”), айнан меҳнат субъекти шахсининг шаклланишига, унинг индивидуал ва ижтимоий йўналганлигини позитив ва барқарор тарзда намоён бўлишига асосий эътибор қаратилса, иккинчи ҳолатда (“касбий етуклик”), мутахассиснинг ҳар томонлама ривожланганлиги ва аниқ бир касбий фаолият талабларига тўлиқ жавоб берувчи, қолаверса, шахсий фазилатлари юқори даражада тараққий этган ўз ишининг устасини тайёрланганлиги назарда тутилади. 

Умуман олганда, касбий фаолият учун меҳнат самарадорлиги ишончлилиги ва хавфсизлигини таъминлаш билан чекланиб қолмай, балки шахснинг меҳнатда ривожланишига, “Мен-мутахассисман” концепциясининг шаклланишига, ўзини ўзи тасдиқлашга, ўз имкониятларини намоён қилишга ва ижтимоий муҳит ҳамда меҳнат жамоасига тўлиқ мослашишга замин ҳозирлайдиган меҳнат субъектининг шахсий ва касбий етуклиги орасидаги мувофиқлик муҳим аҳамият касб этади.

Касбий етукликни мутахассис шахсининг шаклланиши ва меҳнат субъектининг касбий шаклланиши жараёни сифатида кўриб чиқиш мақсадга мувофиқдир. Бу жараён меҳнат фаолиятини бошқариш ва амалга ошириш билан боғлиқ, лекин у фақатгина операционал соҳа тараққиёти, билим, кўникма ва малакаларни ўзлаштириш билан чекланиб қолмайди, балки С.Л.Рубинштейн, Б.Г.Ананьев, Б.Ф.Ломов, А.Н.Леонтьев ва бошқаларнинг тадқиқотларини гувоҳлик беришича, шахс ижтимоий хулқ-атворини психик бошқаришнинг функционал тизимини шаклланиши билан боғлиқ. Бу жараёнда шахснинг касбий камолотини асосий қонуниятлари ҳақидаги тасаввурларнинг тараққиёти ва турли омиллар таъсирида унинг динамикасини бошқариш муҳим роль ўйнайди, бунинг натижасида шахс ўзини касбий фаолият субъекти сифатида англай бошлайди ва касбининг ижтимоий аҳамиятлилик даражасини тушунади.

Шахснинг касбий шаклланиш жараёнида аниқ фаолиятнинг моҳиятини очиш динамикасидаги мақсадга йўналганлик, унинг имкониятларини босқичма-босқич кашф қилиниши ва унинг алоҳида компонентлари ҳамда тузилишининг ўзгаришини муҳим манбаси бўлиб ҳисобланади. Психологик тузилиш билан мувофиқ адекват фаолликни талаб қилувчи мақсадлар тизимини аниқлаш, танлаш, унга эришиш ва алоҳида фаолият компонентларининг мазмуни ҳамда кўзланган натижага эришиш учун психик зўриққанликнинг мувофиқлик даражаси ҳам меҳнат субъекти шахсининг психик тараққиёти манбаси бўлиб ҳисобланади. Тараққиётнинг бу механизми предметли фаолият мотивларининг шаклланиши ва аниқлаштирилиши жараёни бўлиб, унинг меҳнат жараёнини ҳар бир босқичида ўзгаришларни аниқ бир фазасини босиб ўтувчи, мазмун жиҳатдан бойиб борувчи ва фаолиятнинг йўналганлигига, психик ва касбий тараққиётни ҳаракатлантирувчи омилларга айланадиган мотивацион-эҳтиёжларни бошқариш билан бевосита боғлиқдир 

Меҳнат субъектининг касбий шаклланиши, шахснинг мутахассисга айланиш жараёнида фаолиятнинг операционал томонини эгаллаш қобилиятини қидириш ва яратиш, фаолиятнинг психологик тизими компонентларини ўзаро алоқаси ва мазмунини ўзлаштиришини ўз ичига олади. 

Бу жараённи бошқаришнинг асосий механизмларидан бири ўзи ҳақидаги тасаввурларнинг (“Мен-концепцияси”), “Мен-мутахассис” образи ва мутахассис модели намунасининг шаклланиши, қолаверса, бу тасаввурларнинг мувофиқлиги, улар орасидаги қарама-қаршиликларни аниқлаш ва таҳлил қилиш ҳисобланади.

Кўрсатиб ўтилган субъектив моделларнинг роли қатор тадқиқотларда ўз аксини топган бўлиб, улар: “стереотиплашган касбий намуналар шахс тажрибасининг тўлиқ интеграциясига йўл қўймайди, бу вазиятда касбий шаклланиш шахс тараққиёти учун тўсиқ бўлиб хизмат қилиши ҳам мумкин”, деган ғояни тасдиқлайдилар. Фақатгина индивидуаллаштирилган, қолаверса, шахснинг индивидуал хусусиятларини инобатга олган ҳолда яратилган касбий намунагина шахс тараққиёти учун хизмат қилиши мумкин, чунки улар муайян бир шахснинг ўзига хос хусусиятлари билан мувофиқ бўлади.

Субъектнинг психик соҳасини ўрганиш натижаларига кўра меҳнат мутахассис шахси шаклланишининг бошқариш жараёни билан психик функцияларнинг ривожланиш ҳолати ўртасидаги алоқадорлигини тушунишда муҳим аҳамият касб этиб, меҳнат фаолиятининг шахсга таъсири характерини акс эттирувчи меҳнат ютуқлари даражасини аниқлаб беради.

Меҳнат субъектининг касбий шаклланиши, ўзининг ҳаётий позициясига, мақсади ва ҳаракатлар дастурига, фаолият жараёни ва натижаларига нисбатан муносабатга ҳамда шу каби қатор махсус хусусиятларга эга бўлган мутахассис шахсининг шаклланиши, субъектнинг шахс тараққиёти қонуниятларини енгиб ўтиши, фаолият детерминантлари таъсирида унинг ҳаётга психологик қарашларининг ўзгариши натижаси ҳисобланади.

Шахснинг ҳаётий ва касбий шаклланишини динамик характерини, шахснинг ўзига хос филогенетик ва онтогенетик хусусиятларини, қолаверса, ундаги меҳнат фаолиятининг ролини, субъектнинг касбий шаклланишини ўзига хос хусусиятларини ҳисобга олган ҳолда бу жараённи “профессиогенез” атамаси билан аташ мумкин. Шахс фаолиятини ташкил қилиш ва таҳлил қилишга нисбатан профессиогенетик ёндашув шахс меҳнат фаолиятини ўрганувчи психологиянинг қатор соҳалари ва бошқа фан соҳалари учун методологик, назарий ва методик асос бўлиб хизмат қилади.

Мутахассис шахсининг шаклланишини ўзига хос хусусиятлари меҳнат субъектининг касбий шаклланишига нисбатан профессиогенетик ёндашувнинг асосий хусусиятларини аниқлаб беради. Бу ёндашув меҳнат субъектининг касбий фаолияти давомида ижтимоий ва психологик ривожланиш қонуниятларини ўрганиш асосига қурилган. Бунда касбий тараққиёт жараёнини фаол бошқариш имкониятлари ва шахснинг меҳнат фаолиятига яроқлилиги кўриб чиқилади. У фақатгина шахс тараққиёти хусусиятларини ва мутахассис шаклланишини ўрганишга қаратилган бўлмай, балки мавжуд фаолият турларини, фаолиятга мослашиш жараёнини психик бошқариш механизмлари ва шахснинг мавжуд имкониятлари ҳамда касбий талаблар орасидаги мувофиқликни психологик таҳлил қилади, қолаверса, обрўли касб ва фаолият турларининг психологик хусусиятларини тахмин қилади. Оммавий ва обрўли касбий фаолият турларини психологик таҳлил қилишнинг самарадорлиги фаолиятни режалаштиришдаги техник ва технологик қарорлар ва шу билан бир қаторда, шахсга нисбатан касбий талаблар характери ҳамда фаолиятнинг психологик назарияларини аҳволи ҳақидаги маълумотлар ёрдамида аниқланади.

Профессиогенезнинг марказий нуқтасида меҳнат субъектининг касбий шаклланиши ва уни бир неча аспектларини кенг кўламда кўриб чиқиш мақсадга мувофиқдир:

Биринчидан, шахс тараққиёти сифатида – бу муайян меҳнат субъектининг фаоллик даражасига боғлиқ ва етакчи фаолият характерига асосланган ҳолда аниқ бир ёш даврида намоён бўлади. Психик тараққиёт энг аввало, меҳнат мотивларининг шаклланиши, касбий муҳим сифатларнинг фаоллашиши ва аниқ бир фаолиятнинг талабларига мувофиқ равишда шахс қобилиятларининг таркиб топиши билан якунланади.

Иккинчидан, субъект ижтимоийлашуви сифатида – бу индивид томонидан ижтимоий нормаларнинг ўзлаштирилишида, ижтимоий тажрибани шахсий касбий установкалар тизимида қўллашда, қадриятлар ва фаолият дастурида, ижтимоий ролларни қабул қилиш ва ижтимоий масалаларда намоён бўлади.

Учинчидан, субъектнинг касбий ўзини ўзи англаши, ўзини ўзи намоён қилиши сифатида – бу ҳаёт фаолияти давомида касбий шаклланишига замин тайёрлайдиган ўзини ўзи англаш, ўзини ўзи бошқариш, ўзини ўзи назорат қилиш, ҳаётий тажриба ва ҳаёт тарзи орқали намоён бўлади. Ҳаёт давомида тараққий этиш ва касбий шаклланиш ёш даврларида, шахс ҳаёт-фаолияти босқичларида акс этиб, жамият талаблари ва шахснинг ўзини ўзи намоён қилишга интилиши орасидаги қарама-қаршиликларга боғлиқ бўлади.

Тўртинчидан, касбий шаклланиш шахс фаоллиги шаклида намоён бўлади ва тавсифланади – бунда шахс шаклланишининг динамик шароитлари ва уни шахсий ҳаракатларининг фаолият билан мувофиқлиги кўриб чиқилади.

Юқорида кўрсатилган профессиогенезнинг ўзига хос хусусиятлари мутахассис шахсининг узлуксиз равишда шаклланиши, меҳнат субъектининг касбий камолотга эришишга интилиши, бундан ташқари шахснинг онгли фаолият соҳиби, ижтимоий қадриятлар ижодкори, ҳар томонлама камол топган шахс, олий тоифали мутахассис сифатида шаклланиш жараёнларида акс этади.

Касбий шаклланиш жараёнини профессиогенетик ёндашув асосида ўрганиш борасида бир қатор тадқиқотлар олиб борилмоқда ва бу муаммонинг турли жиҳатлари кенг доирада очиб берилмоқда. 

Охирги 15 йил ичида мамлакатимиздаги ижтимоий-сиёсий вазиятлар шахс хулқ-атвори ва касбий соҳасида ўз аксини топиб келмоқда. Етуклик давридаги шахсларни касбий қайта йўналтириш кенг тарқалган воқеликка айланган. Ўзини ўзи англаш ва шахснинг касбий шаклланиши муаммоси бу жараёнда субъектларнинг турли касбий тажрибага эга эканликлари, барқарор қадриятлар тизими, шаклланган шахс тузилиши, ҳаётий позицияни амалга оширишда ижтимоий, касбий ва иқтисодий шароитларни аниқлаш билан алоқадорликда янги қирраларга эга бўлди.


В.А.Бодров ва М.А Ратникова билан ҳамкорликда касбий фаолиятни ўзгартиришнинг психологик хусусиятлари ва қайта касбга йўналтириш вазиятининг характери ҳамда меҳнат субъектининг индивидуал-психологик хусусиятларига боғлиқ ҳолда касбий фаолиятга мослашишни ўрганиш мақсадида тадқиқот иши олиб борилган.

Етуклик даврида касбий қайта йўналтириш ва унинг касбий шаклланиш жараёнига таъсири қуйидаги омиллар орқали аниқланади:

1. Қайта йўналтириш вазиятнинг кўринишига кўра (мажбурий ёки ихтиёрий);

2. Минтақанинг ижтимоий-демографик ва касбий хусусиятларига кўра (турли ёш ва иш стажига эга бўлган ҳарбий хизматчилар, бошқарувчи шахс, муҳандис, шифокор, ўқитувчи);

3. Жорий фаолиятнинг характерига кўра;

4. Қайта йўналтирилган субъектларнинг индивидуал-психологик хусусиятларига кўра (интровертлик, экстровертлик, хавотирланиш ва бошқалар).

Қайта йўналтиришнинг муваффақияти янги фаолиятга касбий, ижтимоий ва психологик мослашганлик даражаси билан тавсифланган. Бунда мажбурий қайта йўналтиришни, яъни ишдан ҳайдалиш, ташкилотнинг инқирозга учраши вазиятларини бошидан ўтказган ходим синов муддати (6 ой) давомида касбий фаолиятга мослаша олган (93%, 68% ва 33% вазиятларда мослашиш турига мувофиқ), 84%, 63% ва 58% вазиятларда эса ихтиёрий қайта йўналтиришни ёки қўшимча касбий фаолиятга, қолаверса, мажбурий қайта йўналтиришни бошидан кечираётган ходимларнинг янги касбий фаолиятга психологик мослашишида кўпгина қийинчиликларга учраган. Касбий фаолиятга мослашиш жараёнининг тезлиги шахснинг интерналлик-экстерналлик характерларига ва шахсий хавотирланиш даражасига боғлиқдир.

Шахс тузилишининг архитектоник ҳолати ва махсус қобилиятлар, шахс тараққиётида фаолиятнинг роли ҳақидаги маълумотлар, фаолиятнинг динамик тузилиши ва мазмуни ҳамда бу жараён билан боғлиқ равишда шахсга нисбатан қўйиладиган касбий талаблар кейинчалик касбий шаклланишнинг ва бу тизим асосида мутахассисларни психологик саралашнинг такомиллаштириш жараёнининг янги қирраларини ўрганишни белгилаб беради. Бу қарашлар экспериментал асосланган бўлиб, унинг негизида касбий яроқлиликни баҳолашга нисбатан структуравий-динамик ёндашув концепцияси ётади.

Тўрт йил давомида 600 дан ортиқ учувчи-курсантларда олиб борилган тадқиқотлар орқали учувчилик қобилиятини аниқлашга қаратилган алоҳида касбий муҳим хусусиятлар қатор типик жиҳатларга, яъни учувчилик қобилиятининг тузилишидаги компонентларнинг ўзаро ички алоқаларини намоён бўлиш даражасидаги тафовутлар ва бу компонентлар орасидаги иерархик муносабатлар характерига эга эканлиги аниқланди. Бу маълумот курсантларнинг ҳақиқий мутахассис бўлиб етишишларининг дастлабки босқичида улардаги қобилиятларнинг ривожланганлик даражасидаги индивидуал фарқларнинг кенг қамровли эканидан далолат беради. Айтиш мумкинки, уларнинг учувчи касбини танлашдаги касбий йўналганлиги психик мавқе жиҳатидан иқтидорли ва унинг касбий фаолиятга қўйиладиган талабларга мувофиқ тарзда ривожланганлиги бўлажак мутахассисларнинг контенгентини тўлиқ шаклда аниқлаб бера олмайди. 

Таълимнинг турли босқичларида касбий муҳим хусусиятларнинг миқдорий, характер жиҳатдан ва ўзаро чамбарчас боғлиқ ҳолда ўзгариши аниқланган бўлиб, улар курсантларга қўйиладиган талабларнинг турли мазмунга эгалиги билан боғлиқ: ўқув масалалари, қолаверса, бу талабларга нисбатан мослашувчанлик даражаси ва бу масалаларни ҳал қилиш шарти ҳамда мазмунига нисбатан адекватлик даражаси ҳамда фаолият тизимига (В.Д.Щардаков бўйича) индивидуал функционал мойиллиги билан белгиланади.

Курсантларнинг турли таълим босқичларда алоҳида касбий муҳим хусусиятларини намоён бўлиш даражаси кўрсаткичларининг динамикасини катта вариативлиги психик тараққиёт фазаларининг гетерохронлиги ва ўзгаришларнинг бетартиблиги, қолаверса, ҳар бир ўқув фаолиятининг касбий муҳим хусусиятлар ҳолатига таъсирида акс этиши жорий қилинган. Таълим жараёнида касбий муҳим хусусиятларни тизимлаштиришнинг самарадорлиги ошиб бораётгани аниқланган бўлиб, бу бевосита алоҳида хусусиятлар орасидаги заиф алоқалар сонини камайишига, яъни характернинг касбий таълим босқичидага пассив қобилиятлар тузилишига боғлиқ равишда ўзгаришига (биринчи курсда-барча касбий муҳим хусусиятлар орасида тенг ва аҳамиятсиз алоқалар мавжуд бўлиб, тўртинчи курсга келганда-етакчи хусусиятлар орасида “кучли” алоқалар сонини ортганлиги кузатилади);  касбий муҳим хусусиятлар тузилишида – когнитив (ахбортни қайта қуриш), психомотор (етакчи фаоллик), фаоллаштирилган (ахборотларни қидириш, диққатни тақсимлаш ва назорат қилиш) каби 3 та йирик мажмуаларни ажратилишига хизмат қилмоқда.

Берилган корреляцион таҳлиллар касбий муҳим хусусиятларнинг курсантларни паст ва юқори ўзлаштириш даражасига боғлиқ ҳолда намоён бўлишида миқдор ва сифат жиҳатдан тафовутлар борлигини кўрсатмоқда, бу эса тайёргарлиги юқори бўлган курсантларда касбий муҳим хусусиятларнинг функционал мажмуини эгилувчан ва мослашувчан тизимга асосланганидан, тайёргарлиги паст даражада бўлган курсантларнинг эса касбий муҳим хусусиятлари уларда янги касбий масалаларни ўзлаштиришлари учун қийинчиликлар туғдирувчи консерватив, қаттиққўллик тизимига асосланганлигидан далолат беради.

Шундай қилиб, учувчи-курсантлар касбий шаклланишининг ўзига хослигида акс этувчи шахснинг касбий тараққиёти қонуниятларини ўрганиш жараёни касбий муҳим психологик хусусиятларнинг махсус интеграция сифатлари ва шахснинг касбий тизимда тўлиқ шаклланиши билан ҳамоҳанг тарзда кечишидан далолат беради. Айтиш мумкинки, шахснинг касбий шаклланишидаги индивидуал фарқлар мутахассисларни касбий етукликка эришишларининг турли имкониятларини белгилаб беради.

Меҳнат субъектининг касбий шаклланиши тараққиёт жараёни сифатида мутахассиснинг қатор якуний натижаларга эришиши, айниқса, юқори даражадаги профессионализм, малакага, компетентликка ва етукликка эгалигида мужассамлашади. Бу тавсифларнинг ҳар бири касбий шаклланганликнинг ўзига хос хусусиятларини, шахс тараққиёти даражаси ва хусусиятларини, энг асосийси, бу жараённинг натижаларини муҳокама қилишда муҳим аҳамиятга эгадир.

“Касбий шаклланганлик” тушунчаси меҳнат субъектининг касбга эгалик қилиш даражаси ва аниқ меҳнат фаолиятида касбий муҳим хусусиятлар, билим, кўникма, тажриба ва маҳоратларнинг шаклланиши ва намоён бўлиши асосида ишлаб чиқариш самарадорлигига эришиши сифатида қўлланилади. Меҳнат субъектининг аниқ бир фаолият соҳасида юқори даражадаги касбий малакаларга эгалиги маҳорат деб юритилади. А.К.Маркованинг таъкидлашича, “касбий шаклланганлик” тушунчаси турли маъноларда: касбнинг шахсга, унинг касбий ва психологик сифатларига бўлган меъёрий талаблар сифатида ва муайян бир шахсда мавжуд бўлган ва унинг касбий фаолиятидаги муваффақиятини таъминлайдиган касбий йўналтирилган хусусиятлар мажмуининг меъёрлари сифатида қўлланилади”. Муаллиф касбий шаклланганликнинг қуйидаги категорияларини ажратиб кўрсатган: “шахснинг ўзини мутахассис сифатида такомиллаштириши; ички касбий локус назорати; мутахассиснинг англанган сифатлари, ҳажми; шахснинг ўзини мутахассис сифатидаги тўлиқ образи; касб ёрдамида ўзини ўзи ривожлантириш ва етишмайдиган хусусиятларнинг ўрнини қоплаш қобилияти ва х.к.”

Касбий шаклланганлик даражасини аниқлаш учун шахснинг сифат ва миқдор жиҳатидан касбий тайёргарлик даражасини, фаолият самарадорлигини, иш қобилиятини, касбий яроқлилигини, ўз устида ишлашининг мувафаққиятлилигини акс эттирувчи мутахассиснинг “малакаси” тушунчаси қўлланилади. Бу тавсифномалар аниқ касбий фаолиятнинг муайян бир шахс хусусиятларига (касбий, психологик, ижтимоий ва бошқа) қўядиган норматив талаблари билан мутаносибдир. Юқори касбий малака, меҳнат субъекти етуклигини шаклланишининг ва намоён бўлишининг муҳим шарти ҳисобланади, ваҳоланки, айрим вазиятларда касбий етуклик етарли даражада бўлмаса ҳам шахс қатор меҳнат функцияларини малакали даражада бажариши мумкин.
Кўп қўлланилувчи “компетентлик” тушунчаси касбий шаклланиш ва касбий етукликни баҳоловчи меъёр бўлиб, ҳали аниқ таърифга эга эмас. У меҳнат субъектига нисбатан аниқ фаолият талаблари ёки айнан, субъектнинг аниқ фаолиятнинг ўзига хос жиҳатларига нисбатан муносабатини тавсифловчи хусусият сифатида қўлланилади. Умуман олганда, бу тушунча шахснинг қандайдир ҳаётий вазиятларда, ижтимоий ва касбий фаолиятда авторитарлиги, шу соҳа бўйича тушунча ҳамда билимларга эгалиги билан тавсифланади. А.К.Маркованинг фикрича, муайян бир шахснинг компетентлиги унинг касбий шаклланишига қараганда кўпроқ учрайдиган тавсифномасидир. Бунга кўра, касбий компетентликнинг хилма-хил турларини ажратиш мумкин: махсус (меҳнат жараёнини амалга оширишда), ижтимоий (ҳамкорликдаги фаолиятни амалга оширишда), шахсий (ўзини ўзи бошқариш ва такомиллаштириш малакаларига эгалик) ва бошқалар. Айрим муаллифлар касбий мулоқотдаги, мутахассис шахсининг ривожланишидаги компетентликни ҳам ажратиб кўрсатадилар.

Компетентликнинг юқорида санаб ўтилган турлари албатта бир инсонни тўлиқ шаклда тавсифлаши шарт эмас, чунки, шахс яхши мутахассис бўлиши мумкин, лекин ўзини ўзи бошқариш ёки шахслараро касбий мулоқот малакаларига эга бўлмаслиги мумкин, қолаверса, юқори даражада касбий компетентликка эга бўла туриб, шахсий ва ижтимоий компетентлиги паст бўлиши мумкин.

Айтиш мумкинки, ўз навбатида профессионализм даражаси субъектнинг профессионализацияни йўналганлиги, кўрсатгичи ва мазмуни ҳамда мутахассиснинг профессионаллашув даражасига таъсир этувчи ижтимоий, психологик, иқтисодий ва бошқа кенг доирадаги компетентлик билан шартлангандир.

Дж. Равен (2003) тадқиқотлари компетентликнинг тузилишли-функционал концепцияни асослашга имкон берди ва у қуйидагиларда акс этади:

1.Энг аввало, шахс қадриятлари, ижтимоий-сиёсий ишончи ва фикрини аниқловчи шахс мотивацион-қадриятлар соҳасини тизимли равишда намоён бўлиши ва шаклланишининг аҳамияти.

2.Шахсий қадриятларнинг меҳнат жараёнини ташкил қилиш ва мазмунига нисбатан бевосита қизиқиш, лидерлик, ташкилотчилик каби хусусиятларда акс этиши.

3.Компетентликнинг табиати когнитив, эмоционал ва иродавий жараёнларнинг, индивиднинг мақсадга эришишини таъминловчи масалаларни ечишга, ҳал қилишга тайёрлигини баҳолаш мезони ва намоён бўлишига асосланган бўлади.

3.Компетентлик фақатгина ўзининг фаол компонентлари ҳисобига эмас, балки янги ҳаётий вазиятларда намоён бўлиши мумкин бўлган пассив компонентлари ҳисобига ҳам шаклланиб боради.

4.Компетентлик ўзининг бир-биридан мутлақо мустақил, лекин бир-бирини ўрнини аҳамиятли даражада самарали хулқ-атвор омили сифатида эгаллаб тура оладиган, кўп сонли компонентлари ёрдамида аниқланади.

Компетентликнинг таркибий қисмлари қаторига когнитив, эмоционал, иродавий сифатлардан ташқари ўзига ишонч (ўзининг касбий билимларига, лидерлик қобилиятига ва б); қарор қабул қилиш ва унинг ижросини бошқариш малакасига эга бўлиш; қизиқарли умумий мақсадларни қидириш, англаш ва қайтарма алоқани қўллашдаги самарали фаолият; ўзини ўзи бошқариш, ўзини ўзи такомиллаштириш қобилиятларига эга бўлиш; ўзини ўзи назорат қилиш, мослашганлик, мураккаб муаммоларни ҳал қилишга тайёрлик ва таваккалчиликка мойиллик, қатъиятлилик, касбий масъулиятлилик ва бошқаларни киритишимиз мумкин.

Э.Ф.Зеернинг таъкидлашича, касбий компетентликнинг функционал тараққиётини тадқиқ қилиш касбий камолотга эришиш чоғида компетентликнинг турли кўринишлари интеграциялашиб боришини ва уларнинг касбий муҳим шахс сифатлари билан алоқаси кучайиб боришини кўрсатди. Айтиш жоизки, компетентликнинг асосий даражалари касбий тайёргарлик ва тажриба, ўзини ўзи англаш, ўз кучига ишониш, ўзга инсонлар томонидан кўрсатилган камчиликларни тўғри қабул қилиш ва шу каби бошқа касбий камолотни белгилаб берувчи шахс хусусиятлари киради.

Тахмин қилиш мумкинки, меҳнат субъектининг санаб ўтилган профессионаллашув кўрсаткичлари, мутахассис бўлиш (малака, компетентлик) ва субъектнинг касбий етуклиги орасида ўзаро алоқа ва ўзаро таъсир мавжуд.

4.4. Касбий сифатлар ва касбий идентификация

Кўпгина жаҳон ва хориж олимларининг таъкидлашича, бугунги кунда касбий сифатларнинг шаклланиши ўзининг аҳамиятлилик даражасига кўра инсон эҳтиёжлари орасида биринчи ўринга кўтарилмоқда. Бу тушунча ижтимоий назария ва амалиётнинг муаммолари мажмуаси билан боғлиқ бўлиб, психологиянинг марказий қисмидан жой олган. Касбий сифатларнинг иқтисодий, ижтимоий, ижтимоий-маданий шароитлар таъсирида ўзгарувчи алоҳида турлари тадқиқ қилинган.

Ижтимоий динамика фақатгина ижтимоий ролларнинг ўзгариши билан эмас, балки сифатли, эгилувчан ва етарли даражада тезкор мутахассисларни тайёрлашга нисбатан янги талабнинг пайдо бўлиши билан ҳам боғлиқдир. Маиший, иқтисодий, сиёсий ва маданий соҳадаги янги муаммолар доимо касбий мезонларни тараққиётини талаб қилади ва бу эса соҳа мутахассисларини  касбий ўзини ўзи англаш, шахснинг касбий шаклланиши муаммоларини назарий ғоялар билан бойитишга нисбатан интилишларини кучайтиради.

Замонавий тадқиқотларда касбий сифатлар шахс касбий тараққиётининг асосий мезони ва меҳнат субъектининг етакчи характери сифатида ажратиб кўрсатилмоқда.  Ушбу нуқтаи назар жаҳон меҳнат психологиясидаги мавжуд касбий тараққиёт мезонларини ходимнинг самарали фаолияти даражасидан мутахассиснинг  тавсифномаси даражасигача ривожланишини мантиқий ёритилиши ҳисобланади.  Мутахассис меҳнат субъекти сифатида ходимдан фарқли равишда унинг ўзи фаолият мақсадини қўяди, унга эришиш йўли ва воситаларини аниқлайди, фаолият натижасига нисбатан масъулиятни ўз зиммасига олади. У фаолиятни тўлиқ бошқаради, турли амалий вазиятлардан чиқиш йўлларини билади, фаолиятни ташкил қилиш, унинг ўзгариши ва тараққиётини олдиндан кўра билиш қобилиятига эгадир.

Замонавий мутахассисларни тайёрлашдаги асосий муаммолар орасида иккита предметли соҳани алоҳида ажратиб кўрсатиш муҳимдир: “касбий сифатлар” ва “касбий тараққиёт”. Касбий сифатлар инсоннинг бутун умрида унга ҳамроҳ бўладиган ва ҳаёт фаолияти давомида муҳим ўрин тутадиган  “Мен кимман?” деган онгли саволга асосий эътиборни қаратади.   Тараққиёт эса касбий ўсишга, ишнинг сифатини ортишига, изланишлардаги кашфиётларга, қарор қабул қилишдаги эгилувчанликка йўналтирилган бўлади.

Касбий шаклланишда касбий сифатлар ва тараққиёт бир-бири билан чамбарчас боғлиқдир: касбий сифатлар бир томондан касбий тараққиёт жараёнида шаклланса, бошқа томондан – шахснинг мутахассис сифатида намоён бўлишининг муҳим кўрсаткичи ҳисобланади. Амалий жиҳатдан бу қуйидагиларни англатади: янги ижтимоий-иқтисодий динамик шароитда ўз шаънига эга бўлиш учун, рақобатда синмаслик учун, фаровон келажакни таъминлаш учун мутахассис доимий ривожланишда бўлиши, қолаверса, ижтимоий ва меҳнат шароитида ўзининг мавқеини таҳлил қилиб бориши лозим. Шунинг учун касбий сифатларни тадқиқ қилишнинг замонавий йўналиши шахснинг ижтимоий ва касбий тараққиёти жараёни билан боғлиқ жиҳатларни ўрганиш ҳисобланади. 

Касбий шаклланиш индивиднинг мутахассисга айланиши сифатида инсоннинг ўзи ҳақидаги, касбий ва ижтимоий муҳитдаги мавқеи ҳақидаги тасаввурларининг ўзгариши, қолаверса, янги касбий сифатларни ўзида таркиб топтириши, кенг маънода айтадиган бўлсак – шахснинг касбий ўзини ўзи англаши билан ҳамоҳангликда кечадиган жараёндир. Касбий шаклланиш инқирозлари даврида касбий сифатлар яққол намоён бўлади.

Касбий сифатлар муаммосига қизиқишларнинг ортишига қарамасдан, бу феноменнинг табиати, тузилиши, динамикаси ва функциялари ҳақидаги саволлар бир қанча чалкашликларга эгадир. Бунга  асосий сабаб бу муаммонинг, айниқса, шахс умумий тузилишида касбий сифатлар ўрнида қўлланилувчи ижтимоий сифатларни кам ўрганилганлиги билан боғлиқдир.   Касбий сифатлар муаммосини тадқиқ қилиш учун энг аввало бу воқелик шахс сифатлари тизимида қандай ўрин эгаллашини, қолаверса, шахснинг касбий ва ижтимоий ўзини ўзи англашида қандай роль ўйнашини тушуниб олиш лозим.

Хориж манбаларида касбий сифатлар муаммосини тадқиқ қилишга нисбатан иккита йўналиш кўрсатиб ўтилган: биринчиси касбий тараққиётга, шахснинг ўз устида ишлашига йўналтирилган, иккинчиси эса, касбий шаклланишнинг ижтимоий томонлари ва омилларига йўналтирилгандир.

Масалан, М.Аргайл 1970 йилларнинг бошларидаёқ касбий сифатлар ва индивиднинг касбий шаклланиши орасидаги боғлиқлик ҳақида ёзиб қолдирган.  Шу билан бир қаторда ўзида қуйидагиларни мужассамлаштирган мураккаб жараён сифатида кўриб чиқилган: касбий тренинглар, фаолиятни амалга оширишга нисбатан қўйиладиган талаблар ва стандартларни ўзлаштириш, касбий гуруҳ доирасида хулқ-атвор нормаларини тушуниш ва бошқалар. Айнан меҳнат жамоасидаги бошқа шахслар билан ўзаро ҳамкорлик индивидга ўзи эгаллаб турган касбнинг аниқ стандартларини ўзлаштириш имконини беради. Касбий меъёрларга амал қилиш индивиддаги касбий сифатларни ўзида таркиб топтиришга ва ўз мавқеини узоқ вақт сақлаб туришга замин ҳозирлайди. Касбий сифатлар бу ёндашувда узоқ вақтли касбий фаолият билан боғлиқ касбий мавқега яқин тавсифнома сифатида намоён бўлади.

Дж.Соненфельд касбий сифатлар касбий тараққиёт жараёнида юзага келиши ва шаклланишини айтиб ўтган. Карьеранинг ўсиши турли касбий сифатларнинг ўзгариши билан кузатилади. Алоҳида, хусусий касбий сифатлардан бироз умумийроқ концептуал сифатларга ўтиш содир бўлади. Айнан концептуал сифатлар лавозимидаги ўсишни ва касбий тараққиётнинг босқичини аниқлаб беради.

Р.Финчман ишларида асосий эътибор касбни эгаллаш жараёнида касбий талаблар, ахлоқий нормалар, қадриятларни  англашга қаратилади. Касбий сифатларнинг шаклланиш жараёни инсонга касбий ўзини ўзи бошқариш имконини берувчи касбий тараққиёт давомидаги индивидуал хусусиятлар ва ижтимоий таъсирларнинг ўзаро мувофиқлиги сифатида намоён бўлади.

С.Джошли ўзининг ижтимоий тадқиқотларида Рим аҳолисининг касбий сифатлари ва мавқеини таҳлил қилиб, шундай хулосага келган: касбий сифатлар фаолият билан боғлиқ бўлиб, касбнинг расмий ва норасмий мавқеининг ўзаро мувофиқлиги асосида шаклланади. Фаолият ҳақидаги мавжуд тасаввурлар билан мувофиқ касб номлари ўзига яраша меъёрий талабларга эгадир ва шунинг учун ҳам ўз-ўзидан шахсга маълум маънода таъсир ўтказади. Фаолият мазмунидан ташқари касбий сифатларга муносабатлар тизими, инсоннинг бошқалар билан ўзаро ҳамкорлиги ҳам таъсир қилади.

К.Мак-Говен ва Л.Хартлар асосий урғуни ўз таркибига касбий ролларни амалга ошириш ва янги қадриятларни, установкаларни ва касбий сифатлар таркибини ривожланиши учун талаб этиладиган махсус билим ва кўникмаларни ўзлаштиришни қамраб олувчи ижтимоий ўрганиш жараёнига қаратадилар. Педагогларнинг касбий шаклланишини тадқиқ қилиш натижасида қуйидагича таҳлилий хулосага келинган: педагог-талабалар танқидий тафаккур, шахслараро муносабатлар, низоларни бартараф этиш каби соҳалар юзасидан махсус билим, кўникмаларни ўзлаштиришлари, қолаверса, компьютер технологиялари ва турли методларни қўллай олишлари зарур.

Касбий сифатларининг шахсий ва ижтимоий аспектларининг мувофиқлиги ғояси “психоижтимоий сифатлар” тушунчасида тўлалигича акс эттирилган бўлиб, у касбий тараққиётнинг ижтимоий контекстлари билан боғлиқ касбий сифатларни англатади. Бу билан шахс тараққиёти ва фаолиятини амалга оширишда ижтимоий муҳитнинг роли алоҳида кўрсатиб ўтилади.  Муаммога бу жиҳатдан ёндошиш Г.Тэшфелнинг ижтимоий сифатлар назарияси юзага келгандан сўнг оммалашиб кетди. Фаолият ва ўзаро ҳамкорликни ўзлаштириш натижасида шаклланувчи ижтимоий сифатлар ишчилар гуруҳининг ўзаро муносабатларига ҳамда индивиднинг касбий тараққиётига таъсир ўтказади.

Тадқиқотларда кўрсатилган шахсий ва ижтимоий тараққиёт орасидаги боғлиқлик контекстида касбий сифатларнинг таркиб топиши бу феномен шаклланишининг индивидуал механизмларини чуқурроқ тушунишга имкон беради. Т.Лойд ва П.Мулленлар Эри дарёси балиқчиларининг фаолиятини таҳлил қилиб касбий сифатлар қандай шаклланиши ва мустаҳкамланишини кўрсатиб берганлар. Балиқчининг фаолияти индивидуал тарзда, жиддий рақобат шароитида амалга оширилади. Шунинг учун ҳам балиқчиларнинг мутахассис сифатида ўзи ҳақидаги тасаввурлари негизида фаолият хусусиятидан келиб чиққан билимлар, унинг инсонга нисбатан талаблари ва шахснинг имкониятлари ҳамда фаолиятнинг самарали амалга ошириш имконини берувчи сифатлар (жисмоний, интеллектуал ва бошқалар) ётади. Бунда касбий сифатлар шахсий характерга эга бўлиб, ижтимоий контектсга эга эмас деган таассуротни уйғотади. Бироқ муаллифлар, индивидуал фаолият доимий равишда ўзини бошқа балиқчилар билан қиёслаш ва улар билан жанжаллашишлар орқали кечишини аниқ мисоллар ёрдамида кўрсатиб берганлар ҳамда мана шу вазият балиқчиларни ўзининг касбий сифатларини, касбий жамоадаги ва ижтимоий муҳитдаги мавқеини чуқурроқ тушунишга имкон яратиб беради. Балиқчилар  фаолиятини таҳлил қилиш натижасида муаллифлар қуйидагича хулосага келадилар: шахсий касбий сифатларини англаш ва  ўзини бошқа мутахассислар билан қиёслаш, қолаверса, касбий тараққиёт ва ижтимоийлашув, шунингдек, касбий сифатларнинг таркибий қисмлари билан шартланган бўлади.

Касбий сифатлар муаммосини тадқиқ қилишда касбий муҳит таъсирида инсон ўзининг вербал ва новербал хатти-ҳаракатини қайта қуриш вазиятлари батафсил ёритилган адабиётларга эътибор қаратиш лозим. Шундай қилиб, инсон хулқ-атворининг фаолият  ва меҳнат жамоаси талаблари билан мувофиқлигини тадқиқ қилиш Дж.Холланднинг типологик назарияси, фаолиятга яроқлилик назарияларида ўз аксини топди. Бу ёндашувлар доирасида фаолият ва ижтимоий муҳитнинг меҳнат натижаси ва меҳнатдан қониққанликка, индивидуал саломатлик ва бошқаларга таъсирининг турли аспектлари  ўрганилган.

Тадқиқотларда индивиднинг ўзаро ҳамкорлиги ва меҳнат жамоаси динамикасида фаолият ва меҳнат жамоаси талаблари асосида шаклланган бўлсагина маълум бир мувффақиятга эришиши мумкинлиги кўрсатиб берилган.  Бу жараёнда касбий сифатлар инсоннинг фаолиятни самарали амалга ошириши учун у қандай бўлиши, нима қила олиши ва меҳнат жамоасида ўзини қандай тутиши ҳақидаги тасаввурларини ўзида акс эттирувчи ички тузилма  сифатида намоён бўлади.

Шунга яқин маълумотларни А.Мишел ва С.Вортнинг банк ходимларида олиб борган тадқиқотларида кузатишимиз мумкин. Бунда муаллифлар умумий фаолиятдаги ҳамкасбларнинг қизиқишлари қандай қилиб янги касбий сифатларнинг юзага келиши,  шахснинг индивидуал сифатлари ва когнитив жараёнлари ўзгаришига таъсир қилишини кўрсатиб берганлар. Муаллифлар “Мен”ни тушунтириш учун когнитив ёки ижтимоий маданий омилларни қўллаш лозимлигини таъкидлайдилар. Уларнинг ишларида касбий сифатлар гуруҳ маданиятининг ташкилий даражасига ўзаро таъсир қилувчи у ёки бу омилларнинг таъсири остида шаклланади.

Хориж адабиётларида касбий сифатларнинг барқарорлиги ва динамикасига нисбатан қарама-қарши нуқтаи назарлар етарли даражада мавжуддир. Масалан, касбий сифатлар ўзгарувчан ва тавсифномаси вазиятнинг контекстига боғлиқ деб тан олинади. Инсонда умуман чегараланган, доимий касбий сифатлар мавжуд эмас: у ўзгарувчан ва унинг ўзгариши инсонни ўраб турган жамоага боғлиқдир. Касбий сифатлар бошқа инсонлар билан суҳбат жараёнида намоён бўлади ва субъектларнинг мулоқотчанлик характерига боғлиқ бўлади. Мисол учун, бу ёндашув бизнес лойиҳаларини амалга жорий қилишда, шу лойиҳа йўналтирилган компания билан ўзаро ҳамкорликни бошқаришда яққол намоён бўлади. Бу йўналишда касбий сифатларни тадқиқ қилиш  иштирокчиларнинг ўзаро ҳамкорликдаги тажрибасини намоён бўлиши, муносабатлардаги ишонч даражаси бир-бирини идрок қилишдаги стереотипларни ўрганади.  

Бошқа нуқтаи назарга кўра касбий сифатлар – бу динамик, шу билан бир қаторда мувозанатлилик жараёнидир. Ҳар бир даврда ижтимоий ва иқтисодий вазиятлар таъсирида инсон ўзига нисбатан турлича муносабатда бўлади. Шу билан бир қаторда инсон баъзида  тарихдаги воқеликларни инкор эта олмайди. Америкалик социологлар П.Бергер ва Т.Лукманларнинг таъкидлашича, келажакда барча ижтимоийлашган инсонлар “ўзларига ҳиёнат” қиладилар. Шахсий хоинлик айнан “Мен”ни у ёки бу вазиятда қандай бўлганлигига боғлиқ.

Конструктив ёндошувни таҳлил қилиш натижасида касбий сифатларнинг мураккаб воқелик эканлиги тушунилади. Бу ёндошув вакиллари ички тизимни қайта қуришни хавотир ва бехаловатлик ҳисларининг юзага келиши билан боғлайдилар. Хавотир индивид ўзида мавжуд бўлган элементлар ёрдамида вазиятни қайта қуролланмаганда юзага келади.  Шунинг учун ижтимоий сифатлар инсон томонидан оғриқли нуқта сифатида бошдан кечирилади. Ўзининг янги сифатларини қабул қилиш ва касбий сифатларини қайта қуриш учун маълум вақт талаб қилинади. П.Вайнрич ўзининг тадқиқотларида Дж.Келлининг шахс тузилиши тестининг замонавий интерпретациясини қўллаб, репертуарлар ячейкаси техникаси ёрдамида касбий сифатлар тузилишини таҳлил қилиб беради. Касбий сифатлар тузилиши ўзида асосий учта блокни мужассамлаштиради: элементлар тизими, ўзаро таъсир ҳолатлари тизими ва мавжуд фаолиятлар тизими;  биринчи ва учинчи тизимлар касбий сифатлар тузилишининг асосий компоненти ҳисобланади. Шахс тузилиши норматив маданий аҳамиятлилик даражасидан келиб чиққан ҳолда содир бўлиб, у индивидуал биография билан шартланган муҳим хусусиятга эгадир. Шунинг учун ҳам шахс концепцияси ва фаолиятида ижтимоий ва предметлар оламини экспериментал таҳлил қилиш билан боғлиқ бўлган шахсий установкалар  намоён бўлади. 

Бу ёндошувда касбий сифатлар тузилиши компонентларини ташқи олам тузилиши ва унда ўз ўрнини, шу билан бирга фаоллик ва ўзаро таъсирнинг концептуал чегараларини қидириш функциясини таҳлил қилишга асосланган ҳолда ажратиб кўрсатишга ҳаракат қилинади. Бу вазиятда касбий сифатлар шахс индивидуал-маданий ва фаолият тажрибаси негизида шаклланувчи мураккаб воқеликка айланади.

Хорижий тадқиқотларда касбий тараққиётни таҳлил қилишда асосий эътибор қарор қабул қилишга қаратилади. Шу билан бир қаторда асосий урғу инсоннинг касбий тараққиётдаги муаммоли вазиятларни қабул қилиш ва ҳамда уларни бартараф этиш усулларини билишни таҳлил қилишга қаратилади. Касбий ўзини ўзи англаш борасида қарор қабул қилиш жараёни қуйидаги босқичларни ўз ичига олади: муаммоли вазиятларнинг юзага келиши, реал имкониятларни аниқлаш, имкониятларни қатор мезонлар ёрдамида баҳолаш (омад ва омадсизлик тизимини баҳолаш; машҳурликни ёқтирмаслик, рағбатлантириш ёки қаноатлантириш, касбий карьерадаги ўсиш, ишлаб чиқариш фаолиятидаги қийинчиликлар, таълим ва иш жойидаги мавқе), адекват имкониятларни танлаш ва амалга ошириш, қарорларнинг ижтимоий динамика билан мувофиқлиги.

Шахсий тараққиёт ва касбий шаклланишнинг ижтимоий контекстини мувофиқлиги муаммоси касбий сифатларни тадқиқ қилувчи жаҳон олимларининг ишларида ҳам ўз аксини топган.

Л.Б.Шнейдер асос солган касбий сифатларни тадбиқ қилишнинг замонавий йўналишида ушбу феномен касбий ўзини ўзи англаш сифатида кўриб чиқилади, бунда шахс ўзини муайян бир касб ва меҳнат жамоасининг вакили сифатида англайди, ўз менининг когнитив эмоционал ҳулқ – атвор жиҳатидан  тавсифлашда ўзини ишини бошқалардан фарқли эканлигини аниқлайди. 

Касбий сифатларни тадқиқ қилувчи жаҳон психологлари учун психик воқеликларни тузилмавийлиги ва тизимлилиги тамойили, сифатларнинг генетик ўзаро боғлиқлик даражасини қидириш, касбий фаолиятни ўзлаштириш ва амалга ошириш жараёнида шаклланишини тадқиқ қилиш учун асос бўлиб хизмат қилади. Бу жаҳон тадқиқотчиларининг анъанавий ва концептуал методологик базаси бўлиб, қуйидагиларга хизмат қилади: касбий фаолиятдаги системагенез,  шахснинг касбий шаклланиши, меҳнат фаолияти ва бошқалар.

Ю.П.Поваренкованинг тадқиқотлари доирасида касбий сифатлар тизимли, динамик ва мувозанатли, инсон касбий тараққиётининг бошқа элементлари: касбий ўзини ўзи англаш, касбий ўз-ўзига баҳо, касбий деформация билан узвий боғлиқ бўлган воқелик сифатида кўриб чиқилади.   

Муаллиф касбий сифатларни қуйидагича таҳлил қилади: а) субъектнинг касбий фаолиятидаги тенденция ва унинг касбий тараққиётидаги етакчи кўрсаткич, б) касбий фаолият, касбий шаклланиш давомида ва ўзига мутахассис сифатидаги муносабати негизида юзага келувчи эмоционал ҳолат, в) субъект касбий фаолиятида функционал тизим шаклида амалга ошувчи тузилмадир.

Касбий сифатларнинг элементлари тарзида эҳтиёжлар, қизиқишлар, установкалар, ишонч ва касб орқали қондирилувчи ва амалга ошувчи шахс мотивацион соҳасининг бошқа компонентлари кўриб чиқилади. Касбий сифатларга эришиш учун фаолликни амалга оширишни таъминловчи зарурий билим ва қобилиятларга эга бўлиш лозим.

Т.В.Мищенко ишларида касбий сифатлар касбий фаолият контекстига нисбатан кўриб чиқилиб, бунда субъект ижтимоий муҳит билан касбий ўзаро таъсирга киришади ва ўз-ўзига нисбатан ҳурмати ошади. Муаллиф касблар оламига йўналтиришни таъминловчи шахс характерларига, фаолиятда шахс потенциалининг тўла намоён бўлиш шартига, қолаверса, касб танлашнинг мумкин бўлган оқибатларини олдиндан кўра билишга алоҳида эътибор қаратади. Касбий сифатлар инсоннинг касбни тушуниши, ўзини мутахассис сифатида қабул қилиши, ўзининг касбий вазифаларини аъло даражада ва бошқалар учун фойдали тарзда амалга ошириш билан белгиланади.

Е.Н.Кирьянова касбий сифатларни ўзгарувчан касбий шароитларда кўникма ва малакаларни шаклланганлик даражаси ва кейинчалик касбий ўсиш билан шартланган, муайян бир босқичда субъектнинг касбий маҳорат даражасига эришишни таъминловчи индивидуал белги, касбий шартлар ва касб мазмунининг барқарор мувофиқлиги сифатида тавсифлайди.   Ўтказилган  тадқиқотлар шуни кўрсатмоқдаки, касбий сифатлар интеграл характерга эга ва мутахассисларнинг ўзгача маданият доирасидаги касбий фаолиятга мослашишларини универсал асоси ҳисобланади. Бу сифатларнинг кўп компонентли эканлиги ҳақидаги хулосани келтириб чиқаради. Касбий маҳоратнинг юқори даражаси билан бир қаторда янгича шароитдаги иш жойида кўникма ва малакаларни қўллаш қобилияти таркибига коммуникатив қобилиятлар, эмоционал-иродавий соҳанинг шаклланганлиги,  фаоллик, собитқадамлик, кескинлик, стрессга барқарорлик, қолаверса, меҳнат жамоасининг ахлоқий нормаларига амал қилиш киради.

Профессиогенез концепциясининг муаллифи Е.П.Ермолаеванинг таъкидлашича, касбий сифатлар-ижтимоий шароитларга боғлиқ бўлган шахсий ва касбий тараққиётнинг маҳсулидир. Муаллиф касбий сифатлар фақатгина касбни юқори даражадаги маҳорат билан бошқариш орқали шаклланади ва фаолият жараёнининг асосий элементларини барқарор мувофиқлиги сифатида намоён бўлади, деган ғоядан келиб чиқади. Касбни эгаллаш босқичи ва шунга мувофиқ касбий сифатлар даражасини таҳлил қилиш субъектнинг ўзи билан касбни идентификация қилиш даражаси касбий сифатлар функциясни амалга ошириш имконини аниқлаш мумкинлигини кўрсатди. Касбий сифатлар  мувофиқлаштирувчи ва қайта ташкил қилувчи функцияларини бошқаради, ижро этади: бу функцияларнинг ўзаро мувофиқлиги касбий ўзини ўзи англаш ва касбий тараққиётни таъминлайди. Касбий сифатларнинг мувофиқлаштирувчи функцияси касбий центризм ва барқарор касбий-минтақавий позицияни  зарурий даражасини таъминлаш билан белгиланиб, у қуйидаги мезонларни ўз ичига олади: константлик (ўзгаришларга қаршилик кўрсатиш қобилияти), мослашувчанлик (ноадекват касбий стериотипларни енгиб ўтишга қодирлик), дистантлик (иш жойи ҳақидаги семантик, информацион, маданий тасаввурларга эга бўлиш).  Қайта ташкил қилувчи функция касбий позицияни ривожлантириш ва ўзгартиришга йўналтирилган бўлиб, касбий муҳим сифатлар ва шахснинг касб билан идентификацияси диапозонини ўзгариши, ўз касбини бошқа касблардан ажратиш, касбий сифатлар тизимидаги тартиблилик  ёки “тарқоқлик” дан иборат. Профессиогенез негизида қайта қурувчи, мувофиқлаштирувчи ва амалга оширувчи компонентларнинг даврий динамикаси ётади. Мувофиқлаштирувчи база билан бир қаторда қайта қурувчи потенциалга эга бўлгандагина шахсни касбий сифатларга эга деб ҳисоблаш мумкин.

Ушбу ёндошувда касбий сифатлар шахс компоненти, яъни муваффақиятли касбий мослашишни таъминловчи ва компетентлик, касбий эгилувчанлик, ишга қизиқиш ва муҳит билан келишишга асосланган касбий лавозимда ўсиш устувор омиллар сифатида кўриб чиқилади.

К.А.Абульханова-Славская томонидан ҳаёт йўли тузилиши (ҳаётий позиция, ҳаётий чизиқ, ҳаёт мазмуни)га асосланган мураккаб касбий сифатлар типологияси ишлаб чиқилди. Муаллиф шахснинг касбий фаолиятда ўзини намоён қилиш хусусиятларига мувофиқ қуйидаги касбий сифатлар типологиясини ажратиб кўрсатади:

1) Шахс характерига максимал даражада яқин бўлган касбларни танлаш орқали ўзлигини намоён қилиш содир бўлади. Бу ҳолатда ҳаётий имкониятлар шахс ўзининг имкониятларини тўлиқ амалга оширишига шароит яратувчи  вазиятларни қайтариш билан боғлиқ бўлади.

2) Шахсга касбий маҳорат пиллапояларидан кўтарилиш имконини берувчи касб танланади. Бу ҳолатда касбий позициянинг сифатли ўзгариши билан бир қаторда имкониятларнинг ортишига олиб келувчи ҳаракат содир бўлади. Касбий юксалиш негизида меҳнат фаолиятининг талаблари ва вазифалари, шу билан бир қаторда шахс қобилиятларининг ривожланиши ётади. 

3) Касбий фаолиятда ўзлигини намоён қилиш ўз устида ишлаш ҳамда шахсий сифат ва қобилиятларини ривожлантириш орқали амалга ошади. Касб потенциал ҳолатидаги шахс қобилиятларини фаоллаштиради, шахс тараққиёти учун имкониятлар очиб беради.

4) Шахснинг ўзлигини намоён қилиш қобилиятлари, ўзини ўзи назорат қилиш ва ўзини ўзи таҳлил қилишни ривожлантириш ҳамда ижодий фаолликни режалаштиришга асосланган бўлади: бу ҳолатда шахс касбий ўсиш ва ривожланишга, қолаверса, шахсий қобилиятларини амалга ошириш мақсадида меҳнат шароитини қайта қуришга қодир бўлади.

Касбий сифатларни тадқиқ қилишдаги қийинчиликлардан бири ушбу феноменнинг умумий шахс сифатлари тузилишида қандай жойни эгаллаши билан боғлиқдир. Шундай қилиб, “касбий сифатлар” тушунчаси шахснинг касбий шаклланиши мазмуни ва шароитига нисбатан аниқ шахс сифатларини қўллаш тарзида кўриб чиқилади.

Айтиш жоизки, кўпгина тадқиқотларда ижтимоий томонга оғишишлар кузатилади. Масалан, Л.Б.Шнейдер касбий сифатларнинг иккита муҳим аспектларини ажратиб кўрсатади: шахснинг ўзини аниқ бир касб ва меҳнат жамоаси вакили сифатида англаши.

“Касбий сифатлар” тушунчаси ўзи нимани англатади? Касбий шаклланиш жараёнида инсон ўзини нима билан ёки ким билан идентификациялайди?

Ушбу саволларга жавоб бериш асносида касб – бу инсон ҳаётининг ўзига хос томони бўлиб, муайян бир фаолият эканлигини эслаймиз. Шу билан бир қаторда, бу аниқ бир фаолиятни бажарувчи, умумий талаблар, қадриятлар асосида тарбияланган ва атрофдагиларнинг ўзаро маданий муносабатлари негизида қурилган шахслар гуруҳига субъектнинг дахлдорлигини англатади. Шунинг учун касбий сифатлар фаолиятни амалга ошириш жараёнида шаклланса ҳам улар шахснинг ижтимоий муҳитдаги ўз ўрнини, меҳнат жамоасининг хусусиятларини тушуниши билан узвий боғлиқдир. Касбий сифатларнинг айнан мана шу  аспекти тез-тез психологик таҳлил доирасидан четга чиқиб кетади.

Касбий  сифатларни ўрганишнинг қийин томони, биринчидан у шахснинг айнан ўзига, иккинчидан эса муайян бир гуруҳ аъзоларига тегишлидир. Муайян бир ижтимоий категорияларга шахсий дахлдорликни идрок қилишнинг идентификация жараёни, шунга мувофиқ қадриятлар тизимининг шаклланиши билан ҳамоҳанг тарзда кечади.  Касбий шаклланиш жараёнида субъект ўзини ўз касби вакили, у ёки бу касбий сифат соҳиби ёхуд муайян бир тараққиёт босқичидаги мутахассис сифатида идентификациялайди. Шунинг учун ҳам “шахсий-ижтимоий” континиумдаги касбий сифатлар барибир ҳам ижтимоий чегарага яқинроқдир ва ижтимоий сифатларга эгалик қилади (ижтимоий гуруҳлардаги ўзини ўзи англаш, гуруҳ таркибига қўшилиш, гуруҳлараро дискриминация самараси ва бошқалар).

Бу ерда юқорида келтириб ўтилган ижтимоий сифатлар ҳақида тўхталиб ўтиш лозим. Ижтимоий сифатлар муаммоси психологиядаги янги тадқиқот соҳаларидан бири ҳисобланиб, унда ижтимоий сифатлар тузилиши ва турли кўринишдаги шахс сифатларининг мувофиқлиги ҳақидаги тасаввурлар акс этади. Шунинг учун ҳам ижтимоий сифатларнинг этник, касбий, маданий, худудий ва бошқа турлари яхлит ҳолда ўрганилмаган. Бу ижтимоий идентификациянинг алоҳида турларининг методологиясини ўрганишда ўз аксини топган.

Касбий идентификациянинг умумий идентификациялар тузилишида тутган ўрни ҳали тўлиқ ёритиб берилмаган, лекин феномен ва ижтимоий идентификация тузилиши ҳамда унинг алоҳида турлари ҳақидаги илмий тасаввурларнинг ривожланганлиги касбий идентификацияни ижтимоий “Мен” тузилишидаги муҳим элементлардан бири сифатида ўрганиш имконини беради. 

Ижтимоий идентификация ҳаётдаги ўзаро ҳамкорликлар, ижтимоий таққослашлар ва субъект ижтимоий қурилишининг таянч тизими сифатида намоён бўлувчи фаол ижтимоий таълимни йўлга қўйиш натижасида бунёд бўлувчи динамик жараён сифатида юзага келади. Биз ижтимоий идентификация ягона когнитив,  мотивацион ва қадриятлар тизимини  ўз ичига қамраб олишини кузатишимиз мумкин. 

Бу ёндашувга мувофиқ касбий идентификация фаолият ва у билан боғлиқ бўлган ўзаро ҳамкорликнинг индивидуал эмоционал билимлар билан бойитилиши, фаолиятга йўналганлик  таъсири остида юзага келувчи шахснинг ўзини ўзи англаши сифатида кўриб чиқилади. Бу билимларга мувофиқ тарзда индивид қадриятлар тизимини, қолаверса, меҳнат жамоасига хос бўлган хулқ-атвор шаклларини ва меҳнат жамоасининг статус-ролли, ахлоқий, мотивацион таъсирларига мувофиқ мақсадларни ҳам ўзлаштиради. Касбий идентификация ижтимоий идентификация тузилишининг муҳим элементларидан бири бўлиб, шахсий ва касбий тараққиёт жараёнида шаклланади ва инсон ҳаётининг кўп жиҳатларига ўз таъсирини ўтказади.

Юқоридагиларни ҳисобга олиб, касбий идентификацияни ўзида касблар дунёсига йўналганлик ва ўзаро таъсирни таъминловчи, касбий фаолиятда шахснинг потенциалини тўлиқ амалга оширувчи, қолаверса, танланган касбнинг натижасини ҳамда тараққиёт йўналишини олдиндан кўра билувчи шахснинг когнитив, мотивацион ва ахлоқий тавсифномаларини мужассамлаштирган интегратив тушунча деб ҳисобласак бўлади. Муайян бир ахлоқий ва мотивацион тизимдаги, қолаверса, шахсий касбига нисбатан субъектив муносабатлар билан ҳамоҳанг тарзда кечувчи шахснинг меҳнат жамоасида тутган ўрни ҳақидаги тасаввурлари касбий идентификациянинг асосини ташкил қилади. Бу ғоялар касбий идентификация когнитив-мотивацион ва ахлоқий компонентлар билан яхлитиликни ташкил қилиши кўрсатиб берилган эмпирик тадқиқотларда ўз исботини топган.

Бу ёндошувда шахснинг ўзини ўзи англашидаги қуйидаги саволларнинг ўзаро алоқаси ва муҳимлик даражаси алоҳида ажратиб кўрсатилган: “мен кимман? Нима ва қандай қиляпман?” – шахсий савол, мавжуд ижтимоий муносабатлар ва фаолият талаблари контекстида шахснинг ўзи ҳақидаги билимларни олишига йўналтирилган саволлардир; “мен қандайман?” – ахлоқий савол, ўз менининг ғоявий компонентларини англашга, турли вазият ва инсонларга нисбатан муносабатлар ҳақидаги тасаввурларнинг ривожланишига йўналтирилган; “мен нимага интиляпман?” – мотивацион савол, бу саволга жавоб бериш учун аввало юқоридаги икки саволга аниқ жавоб бериш лозим.

Идентификациянинг когнитив, мотивацион ва ахлоқий компонентларини ажратиб кўрсатар эканмиз, улар ичида когнитив компонентларни тадқиқ қилиш мушкул эканини таъкидлаб ўтамиз, чунки, айнан когнитив компонент идентификация тузилишининг ядроси ҳисобланади.

Касбий идентификациянинг когнитив компонентига нисбатан анъанавий ёндошув Д.Н.Завалишинанинг ёзишича, инсоннинг касбдошлар гуруҳидаги меъёрлар, қадриятлар ва анъаналарни ўзлаштириши билан белгиланади. Ушбу воқелик касбий идентификация сифатида намоён бўлади: “...Ҳеч қандай касбий фаолият ва шахсий тараққиёт касблар дунёсини ва ўзини ўзи англашга йўналтирилган субъектнинг когнитив фаоллигисиз амалга ошмайди”. Ушбу жараённи касбдошлар гуруҳидаги шахсларнинг ўзини ўзи англаши билан таққосласа бўлади. Муаллифнинг таъкидлашича, касбий идентификациянинг когнитив компонентларини касбий фаолият юритилаётган жамоанинг муҳитига мос равишда субъектнинг шахсий хусусиятлари билан тўлдириш лозим.

Идентификация жараёнида шахснинг ўзини мутахассис сифатида англаши меҳнат жамоаси, иш жойини ичида содир бўлади. Бу макон ўзида фақатгина ижтимоий муҳитни – жамоани, ҳодим ва бошқарувчи мутахассисларни ёки фақатгина касбий нормаларнинг ташувчиларини эмас, балки меҳнат объектини, қолаверса инсон ўз фаоллигини йўналтирувчи воқеликни мужассамлаштиради. Е.В.Конева “касбий макон” тушунчасини мутахассис, инсонлар жамоаси иш олиб борувчи, атрофдаги воқеаларга ўз таъсирини ўтказувчи объектлар тизими сифатида ўрганади. Муаллифнинг кўрсатишича, касбий макон тушунчасига нисбатан бундай ёндошув унинг касбий идентификация билан алоқаларини осонгина ўрнатиш имконини беради: инсоннинг ўзини мутахассис сифатида ҳис қилиши – айнан мана шу жиҳат уни айрим одамлар, объектлар, воқеалар ва масъулият доираси ичидаги шахснинг ўзи ҳақидаги тасаввуридир.

Демак, касбий идентификация замонавий психологик тадқиқотларнинг илмий ва амалий аҳамиятга эга бўлган предмети ҳисобланади.  Бу интегратив тушунчада шахснинг касблар оламига, меҳнат жамоаси ва кенг ижтимоий мухитга йўналишини таъминловчи, касбий фаолиятда шахс потенциалини тўлиқ намоён қилиш имконини берувчи, қолаверса танланган касбнинг кутилаётган натижаларини ва шахсий тараққиёт имкониятларини олдиндан кўра билувчи когнитив, мотивацион ва ахлоқий тавсифномаларининг ўзаро алоқаси акс этади. Касбий  йўналганлик ва ўзини ўзи англаш касбий тараққиётнинг муҳим кўрсаткичларидан бири ҳисобланади.
Психология мутахассислигининг
 умумий  тенденциясига қарамаган ҳолда, охирги вақтларда бирлашган психология артикуляциясига қизиқиш ортмоқда. Масалан, Anderson, 1996; Gilgen, 1987; Magnusson, 2000; Newell, 1990). Стаатс (1963, 1991) унификация яъни бирлашишига амбициоз карашларни шакллантириб чикишди. Бу эса ўз навбатида бихевиоризм деб номланди ва у анъанавий психология билан бихевиористик психологияни кўприк сингари боғлайди. 
Стаатс, “Ҳиссиётларнинг биологик роми каби, одам организми бутун ҳаёти ривожланиши давомида ижобийга яқинлашишига ўрганган хулқ репертуарларидан тузилган” деб таъкидлайди. Эмоционал туртки ва салбий эмоцияли стимуллардан қочиш. Бу модельни Стаатс бино сифатида ишлатган. Джон Блок эса,  инсоннинг мураккаб когнитив феномен модели, масалан тил учун. Шундай қилиб, хулк назариясини анча юқори бўлган когнитив жараён билан боғлаб берди. Шу билан бирга маъданият сепаратизмининг (ажралиб чиқиш) кескин тахлилини кўрсатди. Психологияга ташкиллаштирилган билимлар инфраструктурасини шакллантириш етишмасди. Штернберг ва унинг хамкасблари янги фикрлаш йулини ва психология соҳасида ташкилотчиликни таклиф килишди ва уни «бирлашган  психология» деб аташди.
Унифицирлашган  психология – бу мультипарадигматик, мультидисциплинар ва интегрирланган изланишдир. Унифицирлашган  психология психологларни кооператив, синергетик йўналишни ривожлантиришга чақиради.

Касбий идентификация мутахассис шахсининг шаклланишидаги муҳим мезонлардан бири ҳисобланиб, касбий тараққиёт, касбий ўзини ўзи англаш ва касбий ўзини ўзи аниқлаш каби тушунчалар билан узвий боғлиқдир. Охирги йилларда айнан мана шу контекстда идентификация жаҳон ва хориж психологлари томонидан интенсив тарзда ўрганиб келинмоқда. 

V Боб. Шахсда касбий англаш ва шахс шаклланишининг турли босқичларида касбий ўзликни англаш
5.1. Шахсда касбий  ўзликни англашнинг  психологик  хусусиятлари  
V Бобнинг  қисқача  мазмуни

Шахсда касбий ўзликни англашнинг  психологик  хусусиятлари. Шахс касбий шаклланишининг  сермаҳсуллиги ва англай олишининг муҳим омили унинг касбий меҳнатда маъно топиши, ўз касбий ҳаётини лойиҳалаштириш, масъулият билан касб мутахассислик ва иш-жойини танлаш борасида қарор қабул қилишга  боғлиқлиги..  Шахс касбий шаклланишида индивидуал психофизиологик  хусусиятларнинг  аҳамияти .Шахс касбий  ўзликни англашнинг турлари. “Мен” образининг ҳулқ-атвор компоненти  шахснинг ўзини- ўзи тарбиялаш ва касбий ўзини- ўзи ривожлантиришдаги  ўрни.
Шахс  шаклланишининг турли  босқичларида  касбий  ўзликни  англаш. Турли  ёш даврларида  касбий ўзини англаш усуллари Мактабгача ёшидаги болаларда  касбий ўзликни англашнинг шаклланишида  ролли ўйинларнинг аҳамияти. Боланинг ўқиш, ўйин, меҳнат фаолияти тажрибаси асосида ўз қобилиятлари ва имкониятларини англаши исталган касб ҳақида тасаввур шаклланишига олибкелувчи омил сифатида. Ўсмирлик даври – бу биринчи амбивалент аптация даври. Ўспиринлик шахс шаклланишининг масъулиятли даврларидан бири эканлиги.  Бу ёш даврининг  ҳар хил касб турларига маънавий муносабат асослари, шахсий қадриятлар тизими шаклланишидаги аҳамияти. 
Касбий ўзликни англашдаги зиддиятлар. Ўзликни англаш – муаммоли вазиятда ўз қарашларини доим тасдиқлашдан иборат жараён эканлиги. Касбий зиддиятларнинг  гуруҳлари,  турлари.
Шахс касбий шаклланиши жараёнидаги  инқирозлар. Катта кишининг асосий фаолияти ўқув – касбий ва касбий фаолиятлар бўлганлиги сабабли бу ўзгаришларни шахснинг касбий ривожланиши инқирозлари эканлиги. Касбий инқирозларнинг турлари  ҳамда гуруҳлари. Касбий инқирозни енгиб ўтиш вариантлари.
Турли тоифадаги беморлар билан мулоқат қилишнинг психологик хусусиятлари.
Жаҳон психологияси фанида шахснинг шаклланиши ва ривожланиши қонуниятлари ҳамда уларнинг механизмлари муайян ёндашувлар негизида тадқиқ этилган. Бу борада психологлар томонидан шахсга нисбатан турлича таъриф берилган ва унинг тузилишини ўзига хос тарзда тасаввур қилишган. Бизнингча, муайян жамоа аъзоси, жисмоний, жинсий, ижтимоий камолатга эришган, биологик ва ижтимоий шартланган хислатлар эгаси, ўз имкониятларини рўёбга чиқарувчи, билишга интилувчи, фаолият, хулқ, муомала субъекти шахс дейилади. Қуйида айрим психологлар талқинига тўхталиб ўтамиз.

А.Г.Ковалёвнинг   фикрича,   шахс   бу   ижтимоий муносабатларнинг ҳам объекти, ҳам субъектидир.

Йирик рус психологи А.Н.Леонтьев ушбу масалага бошқачароқ ёндашиб, унга шундай таъриф беради: шахс - бу фаолият субъектидир. К.К.Платоновнинг талқинига биноан, жамиятда ўз ролини англовчи, ишга лаёқатли, яроқли аъзоси, шахс дейилади. Бу муаммо моҳиятини чуқурроқ очишга ҳаракат қилган С.Л.Рубинштейн таърифича, шахс - бу ташқи таъсирлар йўналишини ўзгартирувчи ички шарт - шароитлар мажмуасидир.

Психология фанида бир - бирига яқин, лекин айнан бир бўлмаган тушунчалар қўлланилиб келинади, чунончи: одам, шахс, индивидуаллик. Уларнинг моҳиятини аниқроқ изоҳлаб бериш учун ҳар бирининг психологик табиатини таҳлил қилиш мақсадга мувофиқ. 

1. Одам. Сут эмизувчилар синфига дахлдорлик, биологик    жонзот    эканлига     одамнинг    ўзига    хос хусусиятидир. Тик юришлик, қўлларнинг меҳнат фаолиятига мослашганлиги, юксак тараққий этган мияга эгалиги, сут эмизувчилар таснифига кириши унинг ўзига хос томонларини акс эттиради. Ижтимоий жонзот сифатида одам онг билан қуролланганлиги туфайли борлиқни онгли акс эттириш қобилиятидан ташқари ўз қизиқишлари ва эҳтиёжларига мутаносиб тарзда уни ўзгартириш имкониятига ҳам эгадир.

2. Шахс. Меҳнат туфайли ҳайвонот оламидан ажралиб чиққан ва жамиятда ривожланувчи, тил ёрдами билан бошқа кишилар билан мулоқот (муомала)га киришувчи одам шахсга айланади. Ижтимоий моҳияти шахснинг асосий тавсифи ҳисобланади.
3. Индивидуаллик. Ҳар қайси инсон бетакрор ўзига хос хусусиятларга эга. Шахснинг ўзига хос қирраларининг мужассамлашуви индивидуалликни вужудга келтиради. Индивидуал хислатлар шахснинг интеллектуал, эмоционал ва иродавий соҳаларида намоён бўлади.
С.Л.Рубинштейн назарияси бўйича шахс қуйидаги тузилишга эга:

1. Йўналганлик - эҳтиёжлар, қизиқишлар, идеаллар, эътиқодлар, фаолият ва хулқнинг устувор мотивлари ҳамда дунёқарашларида ифодаланади.

2. Билимлар - ҳаёт ва фаолиятда кўникмалар малакалар жараёнида эгалланади.


3. Индивидуал - темперамент, типологик хусусиятлар, характер, қобилиятлар акс этади.
К.К.Платонов таълимотига кўра, шахс тузилиш қуйидаги шаклга эга:
I.
Йўналганлик онг ости тузилиши – Шахснинг ахлоқий қиёфаси ва муносабатларини бирлаштиради. Ундан ҳаракатчанлик, барқарорлик, жадаллик, кўлам (ҳажм) даражаларини фарқлаш лозим.


II. Ижтимоий  тажриба   онг  ости   тузилиши - Таълим    воситасида, шахсий    тажрибада   эгалланган билимлар, малакалар, кўникмалар ва одатларни қамраб олади. 


III. Психологик акс эттириш шакллари онг ости тузилиши - Ижтимоий турмуш жараёнида шаклланувчи билиш жараёнларининг индивидуал хусусиятлари.


IV. Биологик шартланган онг ости тузилиши - Мия морфологик ва физиологик хусусиятларига муайян даражада боғлиқ бўлган патологик ўзгаришларни, шахснинг ёш, жинс хусусиятларини ва унинг типологик хосиятларини бирлаштиради.

А.Г.Ковалев талқинига биноан, шахс мана бундай тузилишга эга:

1.
 Йўналганлик - воқеликка   нисбатан   инсон муносабатини аниклайди, унга ўзаро таъсир этувчи ҳар хил хусусиятли ғоявий ва амалий установкалар, қизиқишлар, эҳтиёжлар киради. Устувор йўналганлик шахснинг барча психик фаолиятини белгилайди.

2. Имкониятлар - фаолиятнинг муваффақиятли амалга  ошишини  таъминловчи  тизим.   Ўзаро  таъсир этувчи ва ўзаро боғлиқ бўлган турлича қобилиятлар.

3. Характер. Ижтимоий муҳитда шахснинг хулқ - атвор   услубини   аниқлайди.   Одамнинг   руҳий   ҳаёти шакли   ва   мазмуни   унда   намоён   бўлади.   Характер тизимидаги иродавий ва маънавий сифатлар.
4. Малакалар тизими. Ҳаёт ва фаолият, сифатлар хулқ  -   атворни  тузатиш  (коррекциялаш),   ўзини  ўзи назорат қилиш, ўзини - ўзи бошқаришни таъминлайди.

Шахс касбий шаклланишининг сермаҳсуллиги ва англай олишининг муҳим омили унинг касбий меҳнатда маъно топишидадир, ўз касбий ҳаётини лойиҳалаштириш, масъулият билан касб мутахассислик ва иш-жойини танлаш борасида қарор қабул қилишдадир. Албатта, бу муҳим касбий муаммолар шахс олдида бутун ҳаёти давомида пайдо бўлаверади. Шахс эса доимо ўзгариб ривожланиб туради. Демак, унинг ривожланишини турли босқичларида касбий англаш муаммолари турлича ҳал этилади. Касблар оламида ўз ўрнини тўғри танлаш,  ўз ижтимоий касбий ролини касбий меҳнатга жамоага ва ўзига бўлган муносабатини англай олиши инсон ҳаётининг муҳим компонентлари бўлиб қолади. Гоҳида киши касбдан узоқлашиб, ундан оғирлик сеза бошлайди унда ўз касбий ҳолатидан қониқмаслик ҳисси пайдо бўлади. Шунингдек, инсонларда мажбурий ҳолатда касб (мутахассислик)ни ва иш жойини алмаштириш ҳоллари гоҳида учраб туради. 
Таъкидлаш мумкинки, шахс олдида доимо ундан касбга бўлган муносабатни аниқлаш, гоҳида ўз касбий ютуқларини таҳлил этиш, касб танлови ёки уни алмаштириш қарорини қабул қилиш, карьерани аниқлаш ва коррекциялаш бошқа касбга хос бўлган масалаларни ҳал этишни талаб этади. Касбшуносликда барча бу муаммолар комплекси касбий аниқланиш деб тушунилади. Табиийки, бундай мураккаб психологик ҳодиса психология фанида ягона тўғри таърифга эга бўлиши мумкин эмас. Шахсда касбий шаклланиш концепциясини тадқиқотчи психологлар томонидан турлича тушунтириб берилган. 

А.Маслоу концепцияси бўйича, инсон такомиллашиб боришига, ўзини намоён этишига бўлган интилиши акс этади. Унинг концепциясида “Аниқланиш” тушунчаси “Ўзини намоён этиш” тушунчаси яқин атама сифатида эътироф этилади.  

П.Г.Шедровский “Аниқланиш” инсоннинг ўзини ўзи ўз индивидуал тарихини яратиш қобилияти сифатида, ўзлигини аниқлай олишида кўради. 

Е.А.Климов касбий англашни батафсил таҳлил этиб, уни “психик ривожланишининг, нимадир фойдали ишни қилувчилар” профессионаллар ҳамжамиятининг тўлақонли иштирокчиси сифатида ўзини шакллантиришнинг муҳим кўринишидир. Касбий англаш бўйича Е.А.Климовнинг фикри қадрли ҳисобланади. Унинг фикрича, осон ва қисқа муддатли ҳисобланган касб танлови аслида “лаҳза қўшув бутун келгуси ҳаёт” формуласи асосида амалга оширилади.

Шахсда ривожланиш йўлларидан аввал турли меҳнат соҳаларига маълум муносабат, кўп касблар ҳақида тасаввур ва ўз имкониятларини баҳолаш, ижтимоий-иқтисодий вазиятда тўғри йўл тутиши касб танловининг “захира вариантлари” ва навбатдаги касбий англаш ички тайёргарликка хос бўлган бошқа кўп нарсалар ҳақида тасаввур шаклланган бўлади. 

Е.А.Климовнинг фикрини мантиқий жиҳатдан умумлаштириб қуйидагича таъкидлаш мумкин. Касбий англаш касбий танловининг бир лаҳзали акти бўлиб қолмайди ва танланган мутахассислик бўйича касбий тайёргарлик якуни билан тугатилмайди, балки у бутун касбий ҳаёти мобайнида давом этади. 

Ушбу концепциянинг муҳим жиҳати шундаки, бунда касбий англаш таҳлилига тизимли ёндошув қўлланилади, аммо тадқиқот муаммосининг фақтгина эрта ёшлик ёши билан чегараланиши концепциясининг эврестик имкониятларини чеклайди. 

Касбий ва шахсий англаш Н.С.Пряжниковнинг томонидан олиб борилган изланишларнинг предмети ҳисобланади. Унинг концептуал ёндашуви қуйидагилардан иборат. 

Адабиётлар таҳлили, амалга оширилган тажриба – экспериментал тадқиқот Н.С.Пряжниковга касбий шаклланишнинг назарияси ва амалиётини бойитиш имконини беради. Касбий англаш шахснинг бошқа муҳим соҳаларида ўзини намоён эта олиши билан узилмас алоқасини доимо таъкидлаган ҳолда, у шундай ёзади. “Касбий англашнинг моҳияти аниқ маданий-тарихий вазиятда бажариладиган иш ва бутун ҳаёт мазмунини мустақил ва англанган ҳолда топишдадир”. 

Шахснинг касбий англаши бўйича ўтказилган таҳлилини умумлаштириб, бу жараённинг асосий нуқталарини ажратишимиз мумкин: 

1. Касбий англаш – индивиднинг касблар оламига ва танланган аниқ касблар оламига нисбатан бўлган танловли муносабати.

2. Ўз хусусиятлар ва имкониятларини, касбий фаолият талабларини ва ижтимоий-иқтисодий шароитларни ҳисобга олган ҳолда касбий англаш ядроси ҳисобланади.

3. Касбий англаш бутун касбий ҳаёти давомида амалга оширилади, шахс доим ўзгаради, ўз касбий ҳаётини қайта англайди ва касбида ўзини намоён этади. 

4. Шахс касбий англашнинг долзарблашуви, турли воқеалар, яъни умумтаълим мактабини, ўқув юртини тугатиш малака ошириш, яшаш жойини алмаштириш, аттестация, ишдан бўшаш ва ҳоказалар билан англанади. 

5. Касбий англаш шахс муҳим ижтимоий – психологик етуклигини тавсифи ҳисобланади.

Шахс касбий англашни тадқиқ этиб, Н.С.Пряжников унинг қуйидаги мазмунли – процессуал моделини асослаб берди:

1. Ижтимоий фойдали меҳнатнинг қадр-қимматини ва касбий тайёргарлигининг заруриятини англашнинг қадриятли, маънавий асоси.

2. Ижтимоий-иқтисодий вазиятда ўз йўналишини топиш ва танланадиган фаолиятни келажакда ривожлантира олиш. 

3. Касбий меҳнат оламида умумий ҳолда ўз йўналишини аниқлай олиш ва касбий мақсадни ажрата олиш.

4. Яқин орадаги касбий мақсадларни кейинги мақсадга элтувчи йўллар ва воситалари сифатида аниқлаш.

5. Касбий ўқув юртлари ва иш ўринларига мувофиқ касблар ва мутахассисликлар ҳақида маълумот бериш.

6. Касбий мақсадларга эришишни мураккаблаштирувчи тўсиқлар ҳақида тасаввурга эга бўлиш, шунингдек, мўлжалланган режаларни амалга оширишга қўл берувчи ўз фазилатларини билиш.

7. Англашнинг асосий варианти бўйича мувафаққиятсизликка учраган ҳолда, танлов заҳира вариантларининг мавжудлиги. 

8. Шахс касбий истиқболларининг амалий юритилишини бошланиши ва мўлжалланган режаларни доимий равишда корректировка этиш. 

Шахс ўзини намоён эта олиш имкониятларини таҳлил этиб, Н.С.Пряжников касбий англаш  бўйича еттита турини таклиф этади:

1. Маълум бир меҳнат вазифада ўзини англаш. Бу англаш тури бажарилаётган фаолият доирасида ўзини намоён эта олишини назарда тутади. Ишчи ўз фаолият мазмунини айрим меҳнат вазифаларини сифатли бажаришда кўради (масалан, конвейрда ишлаш пайтида). Танлаш эркинлиги ва инсон ҳаракатларининг диапазони минимал даражада акс этиши билан белгиланади. Кўп ишчиларга бу бир хил ва бир маромда ишлаш ёмон таъсир этади. Шунинг учун ишлаб чиқариш ташкилотлари бундай ишларни бажариладиган ишлар турини алмаштириш ҳисобига қўшимча вазифалар билан бойитишга ҳаракат қиладилар. Аммо шуни ҳам таъкидлаш лозимки, айрим кишилар бундай меҳнатдан роҳатланадилар.

2. Иш ўрнида ўзини англаш турли хил вазифалар бажаришни назарда тутади. Иш ўрни маълум ҳуқуқлар ва топшириқлар меҳнат воситаларини ўз ичига олувчи чекланган ишлаб чиқиш муҳити билан белгиланади. Бажараётган фаолият доирасида ўзини намоён эта олиш имконияти биринчи ҳолатда юқорироқ бўлиши мумкин. Аниқ иш жойини алмашинуви меҳнат сифати ва самарадорлигига ёмон таъсир этади ва ишчининг қониқмаслигини келтириб чиқаради. 

3. Мутахассислик босқичида ўзини англаш турли иш ўринларини сезиларсиз алмашинувини назарда тутади ва шу маънода шахснинг ўзини намоён эта олиш имкониятини кенгайтиради. Масалан, автотранспорт ҳайдовчиси автомашиналарнинг турли русумини бошқара олади. 

4. Касбда ўзини англаш тури бўйича ишчи меҳнат фаолиятида бир – бирига яқин касбларни ўзлаштира олиши назарда тутилади. Маълумки, касб бир қанча бир – бирига яқин мутахассисларни бирлаштиради. Шунинг учун аввал англаш турига нисбатан бунда ишчи нафақат иш ўрнини, балки мутахассисликларни ҳам танлайди.

5. Ҳаётни  ўзини ўзи англаш тури касбий фаолиятдан ташқари ўзини ҳордиқ чиқариши, мажбурий ишсизлик ва ҳоказолар. Мазмун жиҳатдан бундай фикр инсоннинг ҳаёт тарзини танлаши ҳақида бормоқда. Таъкидлаш керакки, кўп кишилар ҳаёт мазмунини касбдан ташқаридаги фаолиятда кўришади. 

Ҳаётни англаш нафақат инсоннинг у ёки бу ижтимоий ролларини бажаришини балки ҳаёт тарзини танлашини ҳам назарда тутади. Бундай ҳолда касб маълум ҳаёт тарзини юритиш воситаси бўлиши мумкин.

6. Мураккаброқ тур – шахс ўзини англаши. Бу тур ҳаётда ўзини англашнинг олий кўриниши бўлиб, бунда инсон вазият ва ўз ҳаётининг эгаси бўлади. Бундай ҳолларда шахс касб ва ижтимоий роллардан кўтарилиб туради. Инсон ижтимоий ролни эгаллабгина қолмай, балки янги ролларни яратади ва қайсидир маънода ҳаттоки ижтимоий – психологик мезон яратиш билан шуғулланади ва атрофдаги одамлар у ҳақида яхши муҳандис, шифокор, педагог деб гапириб қолмасдан, балки такрорланмас шахс деб таърифлашади. Айтиш мумкинки, шахс ўзини англаши бу ўзига хос “Мен тарзини” топишидир доимо шуни ривожлантириб атрофдаги одамлар орасида тасдиқлашдан иборатдир. 

7. Ниҳоят энг мураккаб тур – шахснинг маданиятда ўзини англаши (шахс ўзини англашнинг олий кўриниши сифатида). Бунда қайсидир маънода инсоннинг ижтимоий абадийлиги тўғрисида гапиришга имкон берувчи “ўзини бошқа одамларда давом этиши”га йўналтирилган ички фаоллик сезилади. Ўзини англашнинг олий тури шахснинг кенг маънода тушуниладиган маданият ривожланишига қўшган ҳиссасида намоён бўлади. (ишлаб чиқариш, санъат, илм, дин).

Юқорида берилган ўзини англашнинг ҳар бир турида муаллиф шартли равишда инсон ўзини намоён этишининг беш босқичини ажратади. Босқичларни ажратиш мезони сифатида инсон томонидан мазкур фаолиятни ички қабул қилиниши ва унга бўлган ижодий муносабатининг даражаси билан белгиланади. 

Бажариладиган фаолиятни агрессив қабул қилмаслик. (деструктив босқич). 

Тинч йўл билан мазкур фаолиятни четлаб ўтишга интилиш.

Мазкур фаолиятни намуна, шаблон кўрсатма асосида бажариш (пассив даража).

Такомиллаштиршга бажариладиган иш элеметларини ўзгача қилишга интилиш.

Бажарилаётган фаолиятни такомиллаштириш, бойитишга интилиш (ижодий босқич).

Психологик педагогик адабиётларда касбий ўзини ўзи белгилаш жараёнига таъсир этадиган омилларнинг 4 гуруҳи ажратилади. Биринчидан, ижтимоий-иқтисодий бўлиб у тараққиётнинг турли боқичларида жамият ҳаётига кириб келаётган ёшларга ўзларидаги мавжуд куч ва имкониятларини сарфлашга турли соҳаларни таклиф этади. Биринчи навбатда бу касблар спектри уларнинг ўзгариши ва ривожланиш истиқболлари жамиятнинг у ёки бу мутахассисларга эҳтиёжига даҳлдордир.

Ижтимоий-психологик омиллар иккинчи гуруҳни ташкил этади. Аввало инсон мактаб таълимигача ва кейин ўсиб тарбия олган муҳит, оила, дўстлар давраси, мактаб жамоаси ва шу кабилар.

Ижтимоий муҳит таъсирида шахснинг қадриятли йўналганлиги касбларнинг турли гуруҳларига муносабати ўзига хос ижтимоий кутишлар установка ва стереотиплар шаклланади. 

Учинчи гуруҳ асл психологик омиллардан иборат бўлиб, бу шахсий қизиқиш ва мойилликлар умумий ва специфик қобилиятлар ақлий ва шахсий ривожланиш даражаси хотира хусусиятлари, диққат моторикасининг ўзига хослиги  ва шу кабилар. 

Ниҳоят тўртинчи гуруҳ индивидуал психофизиологик хусусиятларни ўз ичига олиб, улардан кўп ўрганилгани нерв тизимининг асосий хоссаларини фаолият турларига муносабатини таъсири масаласидир. Улар психик жараёнлар кечишининг динамик тавсифномаларини белгилайди турли темпераментлар кўринишида ифодаланади ва маълум фаолият турини бажаришга кўмаклашиши, ё аксинча уни қийинлаштириши мумкин.

Ўқувчи ўзини ўзи реал баҳолаши ва ижтимоий талабларни истиқболли баҳолашга психологик жиҳатдан тайёрми?  Ўқувчининг бу каби баҳолашга тайёргарлигининг равшан мезони касб танлашга оид сўровнома бўлиши мумкин. Психолог ва социологларнинг кўп сонли маълумотларига кўра ўқувчиларнинг анчагина катта қисми мактабни тугатиш даврига келиб маълум касбий мақсадларга эга бўлмайди. Масалан, Россиялик психологлар маълумотига кўра сўров ўтказган 10-синф ўқувчиларидан 43,8% касб танлашга улгурмаган, танлаганларнинг 50% ўз танловини тушунтира олмайди, яъни нима мақсадда танлаганликларни билмайдилар. Маҳаллий психологларимиз тадқиқотлари асосида тўпланган маълумотларга кўра, сўровда қатнашган юқори синф ўқувчиларининг 40% олий ўқув юртида чет тили хусусан инглиз тили йўналиши бўйича ўқимоқчи эканини билдирган. Улар тил билиш касб эмас, таълим маданият белгиси эканлигини ўйлаб ҳам кўрмаганлар.

Бунинг асосий сабабларидан бири ўқувчилар касблар оламини яхши билмаслигидир. 8-синф ўқувчилари билан ўтказилган сўровлар шуни кўрсатадики, ҳар бир ўқувчи ўртача 20-23 та касб борлигини айта олган. Ҳозирги кунда 40 мингдан зиёд касб борлигини ҳисобга олсак, бу касблар ҳақида билим даражасини паст эканлигини ойдинлаштиради.

Адекват касб танлашни қийинлаштирувчи яна бир сабаб ўқувчиларда психологик билимлар маданиятининг пастлиги ўз қобилиятлари индивидуал психологик хусусиятлари мойилликлари ҳақида маълумот етарли эмаслигидир.

Касбий ўзини ўзи англашдаги қийинчиликлар касбий яроқлилик нима экани, унинг қандай шаклланишини билмаслик билан ҳам боғлиқ. Исталган меҳнатга маълум мўлжалланганликни  борлиги ҳақидаги нотўғри фикр кенг тарқалган.

Ўзини билиб олмаслик касбий ўзини ўзи белгилашда асосий қийинчиликларни келтириб чиқаради. Айрим ўқувчилар ифодаланган қизиқиш қобилият ва мойилликка эга эмаслигига ишонса бошқалари нақадар кўп қизиқиш ва қобилиятга эгаки танлайдиган касблар доирасини чеклашга қийналади. Учинчилари маълум касбий мақсадларга эга бироқ зарур касбий ифодаланган сифатларга эга эмас. Ўқувчиларнинг аксарият кўпчилиги ҳатто ота-оналар ҳам кўпинча касб танлашда меҳнат фаолиятга асосий эътибор бермасдан балки таълим муассасасини ёки ўқув фаолиятини ҳисобга олиб танлашни мўлжаллайдилар. Бу танлов у ёки бу фанга қизиқишга асосланади. Аслида эса ўқув ва меҳнат фаолияти орасида тегишли фан доирасида катта тафовут мавжуд.

Касбий ўзини ўзи англаш жараёнидан олдин катта ўсмир ва ўспиринлик даври касбни бирламчи танлаш кичик мактаб ёшида амалга ошади унинг учун касблар ҳақида кам дифференциаллашган тасаввурлар хос. Бу босқичда камдан кам ўқувчи у ёки бу касбни эгаллай олиш имкониятлари ҳақида ўйлайди, касблар ҳақида эса ташқи атрибутлар кийим бош ўзини тутиш ва шу кабиларга қараб фикр юритади. Бу ёшдаги болалар шахси психик хоссалари ривожланишида экани сабабли уларда кўпинча барқарор қизиқиш ва мойилликлар бўлмайди. Айнан шу даврда (6-7) ўқувчиларни касблар дунёси билан таништириш турли фаолият турларида ўзини синашга имконият бериш лозим, кўпинча шу ёш даврида юзага келган қизиқишлар  келгуси касбий танлов учун асос бўлади.

7-8 синфдан бошлаб касб танлаш ва унга тайёргарлик долзарб бўлгач ўқувчилар бўлажак касби ҳақида жиддий ўйлай бошлайди ўзининг психологик ва психофизиологик “заҳираларнинг” баҳолашга уринади. Мактаб ўқув фанларини янгидан аввало бўлажак касби учун зарурлиги нуқтаи назардан баҳолашни бошлайди. Бу ҳолда катталарнинг асосий вазифаси ўқувчига ўзини билишда ўз имкониятлари хулқ мотивларини индивидуал психофизиологик имкониятларини тушунишда ёрдамлашиши ва бу билимлардан касбий ўзини ўзи англаш жараёнида фаол фойдаланишдан иборат.

Бу ишнинг пировард мақсади-ўқувчини мустақил ўйлаб онгли равишда касб танлашга етаклаш ва мактаб шароитида имкони борича касбга дастлабки психологик тайёргарликни таъминлашдир. Ўқувчилар билан бундай тарзда  иш олиб боришда гуруҳ ва индивидуал касбий консультатциялар шаклидан фойдаланиш мақсадга мувофиқ.

Психологик адабиётларда касбий консультатция дастурида учта жиҳатни фарқлаш муҳим томондан эътироф қилинган. Булар ахборот ташхис ва асл консультатция ёки коррекция ва бошқалар.

Ахборот қисми касб танлаш қоидалари ҳақида суҳбат касб танлашда йўл қўйиладиган типик хатолар таҳлили касблар таснифи жумладан, Е.А.Климов касбга йўналтириш учун ишлаб чиққан таснифи билан танишишни ўз ичига олади. Диагностик жиҳат ўқувчининг касбий йўналганлиги унинг билишга қизиқишлари хусусиятлари касбий режаси мавжудлиги ва шаклланганлик даражаси касбий мотивация хусусиятларини аниқлаш, ўрганиш, шунингдек, айрим индивидуал-психологик хусусиятлар таҳлилини ўз  ичига олади.

Агар консультатив жиҳат бирламчи касбий консультатциянинг якунловчи қисми бўлиб у суҳбат шаклида ўтади. Суҳбат спецификаси ва вазифалари индивидуал психологик хусусиятлар касб танлаш вазияти касбий режани шакллаганлиги психодиагностика натижасида олинган маълумотлар  билан белгиланади.

Касбга йўналтириш ишининг марказий бўғини ўқувчининг меҳнат фаолияти турларига қизиқиш ва мойилликларини аниқлаш саналади. Ифодаланган қизиқиш ва мойиллиги бўлган ўқувчилар бўлғуси касбини танлашда деярли қийналмайди. Улар учун ўз танлови тўғрилиги психолог томонидан тасдиқланиши долзарб халос. Бироқ кўплаб ўқувчилар аниқ қизиқиш ва мойилликларга эга эмас, ёки уларни бўлғуси касбий фаолияти билан боғланмайди. Мойилликларнинг асосий кўрсаткичи ўқувчилар томонидан фаолиятнинг маълум тури ва мактаб фанларидан ташқари мажбурлашсиз, балки ички ундов ва эҳтиёжига кўра шуғулланишга интилишдир.

Психолог В.Шубкин қизиқарли маълумотларни  келтириб ўтади, маълум бўлишича мактабни битириб чиқаётган ёшлар физик, радиомутахассис, математик, учувчи, геолог, врач, адабиёт ва санъат ходими касбларини жуда юқори баҳолар эканлар. Хизмат кўрсатиш соҳаларига оид касбларнинг сотувчилар, умумий овқатланиш, коммунал корхоналар ходимлари, тикувчилар, шунингдек, ҳисобчилик, иш юритувчилик, бухгалтерлик касбларининг мавқеи жуда паст экан. Г.Кулагин ҳам мактабни битириб чиқаётганлар орасида турли касбларнинг қандай мавқеига эга эканлиги ҳақида асосли маълумотларни келтиради. Ана шу ёшлар 80та касбни муҳимлигига қараб қайси ўринда жойлашганлигини қўйиб чиққанлигини кўришимиз мумкин, унга кўра токар ва уста касбларини 39-40 ўринга қуйган бўлсалар, айримлари 75-76 ўринга қуйишган.

Касбий ниятларнинг барқарорлигини ўрганиш мақсадида Н.И.Крилов ўтказган текшириши шуни кўрсатадики ҳатто ўз ниятларини амалга ошириб олий ўқув юртига кирган талабалар орасида ҳам кўплари ўзларининг ким бўлишларини охиригача ҳал қилмаганлар. Бунга сабаб мактабни битирган ёшларни мазкур олий ўқув юртига олиб келган касб ҳақидаги тасаввур билан бу  касбнинг ҳақиқий амалий мазмуни ўртасидаги номувофиқликдир. Кўплари мазкур олий ўқув юртига тасодифан кирган бўладилар отам ҳам врач бўлгани сабабли кирдим, ўртоғим кираётгани сабабли кирдим чунки бу ерга кириш осонроқ бўлди ва ҳоказо.

Касбий ўзини ўзи аниқлаш кўп босқичли жараён бўлиб унга турли хил нуқтаи назардан ёндашиш мумкин. Биринчидан, бу жараённи жамиятда шаклланиб бораётган шахс олдига қуювчи вазифалар сифатида қараш мумкин. Бунда шахс ушбу вазифаларни муайян вақт давомида ва муайян кетма-кетликларда бажариш зарур. Иккинчидан касбий ўзини ўзи аниқлаш қарор қабул қилиш жараёни сифатида намоён бўлади. Бунда шахс ўз мойил ва ҳоҳишларини мавжуд ижтимоий тузум эҳтиёжлари асосида шакллантиради ҳамда оптималлаштиради. Учинчидан у индивидуал ҳаёт услубининг таркиб топиш жараёни сифатида ифодаланиши мумкинки,  унинг таркибий қисми касбий фаолиятдир. Бу уч йўналиш муаммонинг турли томонларини тавсифлайди: биринчи қараш социологик, иккинчиси ижтимоий-психологик ва учинчиси дифференциал психологик қараш бўлиб, улар ўзаро бир-бирларини тўлдирадилар.

Ёш даврлари психологиясида касбий ўзини ўзи аниқлаш одатда бир қанча босқичларга бўлинади:

Биринчи босқич-болалар ўйини. Ўйин давомида бола ўзига турли касб ролларини олади ва бу касбга тегишли хатти-ҳаракатниг алоҳида элементларини амалга оширади.

Иккинчи босқич –ўсмирлик давридаги фантазия. Ўсмир ўзини унга ёқадиган орзусида қандай касб намоёндаси сифатида кўради.

Учинчи босқич ўсмирлик даврини ҳамда илк ўспиринлик даврини қамраб олади. Фаолиятнинг ҳар хил турлари аввало ўсмир қизиқишлари сўнгра унинг қобилиятлари ва ниҳоят унинг қадриятлари тизими нуқтаи назаридан баҳоланади.

Аммо шуни таъкидлаш лозимки, қизиқиш, қобилият ва қадриятлар касб танлашнинг барча босқичларида намоён бўлади. Қадриятлар томони қизиқиш ва қобилиятларга нисбатан анча кейинроқ шаклланади. 

Тўртинчи босқич –амалий қарор қабул қилиш касб танлаш босқичи бўлиб у ўз  ичига иккита муҳим таркибий қисмни олади: 

А) бўлажак меҳнат малакаси даражасини унга кўриладиган тайёргарликнинг ҳажми ва давомийлигини аниқлаш;

Б) аниқ мутахассисликни танлаш;

Қарор қабул қилишда қизиқиш, қобилият ва қадриятлардан ташқари ўз объектив имкониятларини оиланинг моддий шароитлари ўқув тайёргарлик даражаси соғлиғининг аҳволини баҳолаш ҳам муҳимдир. 

Касб танлаш ўқувчида икки турдаги ахборотнинг мавжуд бўлишини талаб қилади. Булар: 

1. Умуман касб дунёси ҳақида ва улардан ҳар бирининг талаб имкониятлари тўғрисида. 

2. Ўз ҳақида ўзининг қобилиятлари ва қизиқишлари ҳақида. 

Ўспиринларда ҳар иккала турдаги ахборот ҳам етишмайди. Социолог В.Н.Шубкин ўтказган тадқиқотларининг кўрсатишича 17 ёшдаги ўспиринларнинг касблар дунёсига бўлган муносабатлари ота-оналари, таниш билишлари, дўстлари, тенгдошлари, китоб, кинофильм, телекўрсатувларидан олинган тажрибалари ҳамда маълумотлари асосида шаклланади. 

Онг ва фаолиятнинг бирлиги тамойилидан келиб чиқувчи яна бир қараш мавжуд. Бунда асосий эътибор фаолиятнинг индивидуал услубини шаклантиришга қаратилади. Бу назария Е.А.Климов томонидан илгари сурилган қуйидаги манбаларга асосланади:

Фаолият муваффақияти учун зарур бўлган амалий жиҳатдан қайта тарбиялаш мумкин бўлмаган барқарор шахснинг  психологик хусусиятлари мавжуд.

Касбий фаолият шароитларига мослашишнинг турли вариантлари мавжуд бўлиб, улар усулига кўра турлича бироқ меҳнат маҳсулдорлиги бўйича бир хилдир.

Айрим қобилиятлар ифодаланишининг сустлигини йўқотиш имкониятлари мавжуд. Бу эса машқ қилиш натижасида ёки ишнинг услубларни ҳамда қобилиятларини бошқалари ҳисобига тўлдириш асосида амалга оширилади.

Қобилиятларни шахснинг индивидуал ўзига хослигини ҳисобга олган ҳолда шакллантириш яъни тараққиётнинг ички ва ташқи шароитларини ҳисобга олган ҳолда таркиб топтиришдан иборат.

Ўсмирлар психологиясида баҳолаш ва ўзини ўзи баҳолаш, ўзини ўзи англаш муаммолари билан бевосита шуғулланадиган психологлар ишларига мурожаат этиш муҳимдир. Ўзини ўзи англашнинг роли-катта ўқувчи шахсининг характерли хусусияти ўсмирликнинг ўспиринликдан ўз “Мени”га қизиқишнинг ортиши ҳисобига фарқлайди. Бу шароитни ҳисобга олиш ўқувчилар касбий тикланишини ташкил этишда ниҳоятда муҳим зеро касбни онгли ва ишонч билан танлай олиш бу ёшда нисбатан барқарор “Мен” каби психологик сифатининг яъни ўзи ҳақида яхлит тасаввурнинг шаклланиши билан узвий боғлиқ. “Мен” образи (баъзан “Мен” тушунчаси “Мен” концепцияси деб ҳам юритилади) – мураккаб психологик ҳодиса у шунчаки  ўз сифатларини англаш ёки ўзини ўзи баҳолаш йиғиндиси эмас. “Мен кимман?” деган савол ўзини тавсифлаш эмас, кўпроқ ўзини ўзи белгилашни кўзда тутади: “Мен ким бўлишим мумкин?” ва “ким бўлишим керак, имкониятларим, истиқболларим қандай, мен ҳаётда нималар қила олдим ва яна қила оламан?”.

“Мен” образи – шахснинг ўзи ҳақида фаолият субъекти сифатида тасаввурлар тизими бўлиб уч асосий таркибий қисмга эга:

- когнитив ўз индивидуал психологик хусусиятлари ҳақидаги билимлар йиғиндиси; 

- эмоционал ўзига нисбатан маълум баҳоловчи муносабат  мавжудлиги; 

- бошқарув ўз ҳулқини бошқариш имконияти.

“Мен” образи шаклланганлигининг мезонлари:

- когнитив режада ўз психофизиологик ва психологик заҳиралари ҳақидаги билимлар тўлиқлиги, тизимлилиги, фарқланганлиги;

- эмоционал режада ўзини ўзи баҳолаш ва ўзини қабул қилиш адекватлиги;  

- бошқарув режасида ўзини ўзи баҳолаш ва ўзини ўзи қабул қилиш адекватлиги;

- бошқарув режасида ўз ҳулқи ва психологик фаоллигини ўзи назорат қила олиши саналади.

Шундай қилиб “Мен” образи шахснинг етакчи мотивлари жумладан касб танлаш мотивлари шаклланадиган ядро бўлиб хизмат қилади. “Мен” образи шаклланганлиги турли касб талаблари билан  нисбатлаш шартларидан бири сифатида кўрилади ва ўзининг психологик ва ақлий потенциалини бўлғуси касбий фаолиятда ўзаро айрибошлашда самарадорлигига кўмаклашади.

Ўқувчилар касбий тикланиш хусусиятларини баҳолашда “Мен” образининг ҳар бир компоненти ҳолати уч йўналишда ўзини ўзи таҳлил қилиш, касбий фаолият  таҳлили, касбий синовларда баҳоланади.

Мен образининг когнитив компоненти шахсий, психологик компонентлик даражаси, психологик билимлардан атрофдаги воқеаларни англаш ўз ҳулқи, индивидуал психологик хусусиятлари билан белгиланиши мумкин. Компонент тўлиқлиги адекватлиги инсоннинг меҳнат ва касблар дунёси ҳақидаги билимлари билан ҳам белгиланади. Когнитив компонент ривожланганлиги кўрсаткичи бўлиб касбий синовларнинг тайёрлов босқичини муваффақиятли эгаллаш ҳам хизмат қилади. 

“Мен” образининг эмоционал-баҳолаш компоненти ўқувчининг ўзи учун хос бўлган психологик хусусиятларни баҳолай олишда танланган касбни ўзи учун намоён бўлади. Бу компонент касбий синов мазмуни ва мураккаблиги даражасини танлаш касбий фаолиятнинг аниқ синов доирасида турли соҳаларига муносабатда намоён бўлади.

“Мен” образининг ҳулқ-атвор компоненти  шахснинг ўзини ўзи тарбиялаш ва касбий ўзини ўзи ривожлантириш дастурида унинг мураккаблик даражаси йўналганлиги танлаган касб талабларига нисбатланганда намоён бўлади. У шахсий касбий шаклланишини, шунингдек, ўқувчининг касбий синовлар жараёнида касбий фаолият турларида ўзини қайта тиклай олишини белгилайди ва унда тегишлисини акс эттиради. 

И.С.Коннинг айтишича “Ўсмирларда ўзини ўзи англаш ва ўз “Мен”ига қизиқиш ўзининг психологияда биогенетик мактаб вакиллари таъкидлаганидек, фақат жинсий етилиш билан боғлиқ эмас. Бола ўсади ўзгаради куч йиғади ва шунга қарамай бу унда интероспекцияга тортишни келтириб чиқаради. Бу ўспиринлик ёшида рўй берса, энди аввало шундаки жисмоний етилиш айни пайтда ижтимоий симптом улғайиши аломати саналадики, унга эътибор беришади, уни бошқалар катталар ва тенгдошлари кузатишади. Ўспирин ҳолати зиддиятлилиги, унинг ижтимоий роллари, интилишлар даражасининг ўзгариши айнан улар биринчи галда “Мен кимман?” деган саволни долзарблаштиради.

Бу даврда ташқи бошқарувдан ўзини ўзи бошқаришга ўтилади. Бироқ қандай бошқарув объект ҳақида ахборот мавжудлигини кўзда тутади. Шундан ўзини ўзи бошқаришда субъектнинг ўзи ҳақидаги ахборот яъни ўзини ўзи англаш бўлиши шарт. 

Ҳозирги кунда касблар ҳақидаги янги тасаввур ишлаб чиқилмоқда. У яхлит фаол ўз фаолиятини лойҳалашда амалга ошириш ва ижодий ўзгартиришда эркин ва масъулиятли субъект ҳисобланади. 

Фикрлаш-фаолиятли анъаналар методологлари ишларида ҳозирги кунда касбий ўзини ўзи белгилаш феноменини комплекс тадқиқ этишнинг алоҳида йўналиши ривожланиб бормоқда. (Зинченко В.П. 1994, Слободчиков В.И, Исаев Е.И 1995, Шавир П.А 1981 ва бошқа) 

Рефлексия (ўзини ўзи жумладан фаолият усулларини англаши)ни шаклланиши ва “зарарланиши” жараёнларига яъни мотивациялашганликда ҳамда спонтан етилишидангина иборат эмас. Касбий онг ривожланиши яъни касбий тикланишга нисбатан ўзини ўзи белгиланиши яъни касбий тикланишга нисбатан ўзини ўзи белгилаш ўз субъектлигини англаш рефлексиясининг аниқланган роли бош қобилият инсоннинг профессионал сифатида ўзини ўзи ривожлантиришнинг асл механизми саналади. 

Юқоридаги фикрлардан кўринадики, касбий ўзликни англаш жараёнида шахснинг ўзини ўзи англаш баҳолаш шахс хусусиятлари муҳим аспект сифатида кўрсатиб ўтилади.

5.2. Шахс  шаклланишининг турли  босқичларида  касбий  ўзликни  англаш
Мактабгача болалик даври. Ҳаммага маълумки болалар ўз ўйинларида катталарга тақлид қилишади ва улар ҳаракатлари ва фаолиятларига ўхшатишга интиладилар. Мактабгача ёшда сюжетли – ролли ўйинлар кенг тарқалган бўлиб, улар касбий йўналтирилган ҳаракатларга эга бўлади. Болалар шифокори, сотувчи, тарбиячи, транспорт воситасининг ҳайдовчиси ролларига киришиб ўйнайдилар.

Келгуси касбий ўзликни англашда биринчи меҳнат синовлари муҳим аҳамиятга эга – унга мураккаб бўлмаган, яъни кийим, ўсимликлар парвариши, хоналарни йиғиштириш ва бошқа ҳаракатларни бажариш кабилар киради. Бу меҳнат ҳаракатлари меҳнатга бўлган қизиқишни ривожлантиради, ҳар қандай фаолиятга ижодий ёндашиш тарбия асосини ташкил этади, катталар меҳнати ҳақида болаларнинг тасаввурларини бойитади. 

Келгусидаги касбий ўзликни англашга катталар меҳнати ҳақидаги  билимлар ижобий таъсир кўрсатади. Бу билимларнинг шаклланиши учун катталар меҳнатини кузатиб, кейин бажарилган меҳнат мазмунини тасвирлашга тўғри келади.

Касбий ролли ўйинлар оддий меҳнат турларини бажариш, катталар меҳнатини назорат қилиш натижаси – меҳнат турларини фарқлаш ҳамда турли ҳисобларни таққослаш асосида мактабгача тарбияланувчиларининг “ўзини англашидир”.

Кичик мактаб ёши. Кичик мактаб ёшидаги болаларнинг психологик хусусияти бу катталарга тақлид қилишдир. Шундан уларга қадрли бўлган инсонлар касбларига тақлид қилиши келиб чиқади. Ўқитувчиларга, ота-оналарига, қариндошларига, яқин танишларига бундан ўзига хос индукция кузатилади. 

Бу ёшдаги болаларнинг иккинчи муҳим хусусияти – ютуқларни авваламбор бош фаолиятда яъни ўқишда англайдилар. Боланинг ўқиш, ўйин, меҳнат фаолияти тажрибаси асосида ўз қобилиятлари ва имкониятларини англаши исталган касб ҳақида тасаввур шаклланишига олиб келади.

Кичик мактаб ёшининг охирларида қобилиятларнинг ривожланиши болалар ўртасида индивидуал фарқларнинг сезиларли даражада ривожланишига олиб келади ва касбий танлов аспектларини кенгайтиради.

Ўсмирлик даври – бу биринчи амбивалент аптация даври. Ўспиринлик шахс шаклланишининг масъулиятли даврларидан биридир. Бу ёшда ҳар хил касб турларига маънавий муносабат асослари, шахсий қадриятлар тизими шаклланади. Улар ўсмирларнинг турли касбларга нисбатан танловли муносабатини белгилаб беради. 

Катталар хулқининг ташқи шаклларига тақлид этиб, ўсмир болалар кучли, иродали, жасур бўлган “Ҳақиқий эркакларнинг” романтик касбларга қизиқишларини йўналтирадилар (учувчи, косманавт, автопайгачи, ва ҳ.к). Қизлар эса ўз қизиқишларини “ҳақиқий аёлларга” жозибали, гўзал ва машҳур аёлларга йўналтирадилар (машҳур эстрада қўшиқчиси, телебошловчи, моделер, ва ҳ.к). романтик касбларга йўналиши оммавий ахборот воситалари таъсирида шаклланади. Бундай романтик касбий йўналишнинг шаклланишига шунингдек, ўсмирларнинг ўзини намоён эта олишига интилиши сабаб бўлади.

Исталган касб намуналари, касбий орзулар касбий шаклланишнинг психологик бир босқичи бўлиб қолади.

Эрта ёшлик даври – бу даврнинг асосий вазифаси касб танлаш. Бу реалистик аптация даври ҳисобланади. Ўсмирнинг касбий режалари аниқ ифодаланмаган, орзу шаклида бўлади. У одатда ўзини турли эмоционал ёқимли бўлган касбий ролларда тасаввур этади, аммо касб танлаш бўйича бирор хулосага келмаган бўлади. Аслида эса ўспиринлик даврининг бошида умумтаълим мактабини битирган йигит қизлар олдида бу муаммо пайдо бўлади. Бу тахминан катта ёшдаги ўсмирларнинг учдан бир қисмини ташкил этади. Улардан айримлари бошланғич ва ўрта махсус таълим юртларига, қолганлари мустақил меҳнат фаолиятини бошлашга мажбур бўладилар. 

14-15 ёшда касб танлаш жуда қийин чунки касбий мақсадлар аниқланмаган бўлади. Касбий йўналган орзулар ва романтик интилишларни аслида рўёбга чиқариб бўлмайди. Реал бошланган келажакдан қониқмаслик рефлексиясининг яъни шахсий “мен”ни англашни ривожланишига олиб келади (ким мен? менинг қобилиятларим қай даражада? мен ким бўлмоқчиман? кимга ўхшагим келади?) ва бошқалар. Касб-ҳунар ўқув юртларида касбий таълим олувчилар касб жиҳатдан ўзларини англай оладиган бўлишлари керак. Аммо статистика маълумотларига кўра касб-ҳунар ўқув юртидаги танлов психологик жиҳатдан асосланмаган.

Шундай қилиб катта ёшдаги ўсмирлар учун ўқув юртидаги касбий ўзини ўзи англаш касбий таълим ва касбий тайёргарлик йўлларини англанган танлови ҳисобланади.

Ёшлик  16-23 ёшда йигит қизларнинг аксарият қисми ўқув юртларида касбий таълим олишади ёки корхона ва муассасаларда касбий тайёргарлик кўришади. Энди исталган келажак кўплар учун ҳақиқий бўлди, аммо айримлар касбий танловларидан қониқмайдилар.

Шундай бўлсада, кўп йигит қизларда касбий таълим давомида амалга оширилган танловдан қониқиш сезилади. Келажакдаги ижтимоий касбий вазифани секин-аста эгаллаш, шахсни маълум касбий ҳамжамият вакили сифатида шаклланишига ёрдам беради.

Ёшлик (27 ёшгача) бу ижтимоий касбий фаоллик даври. Касбий танлов тўғрилиги ҳақидаги иккиланишлар орқада қолган. Одатда, касбий тажриба ва иш жойи ҳам мавжуд. Энди долзарб масала бу касбий ривожланиш ҳисобланади. Тенгдошларининг бир қисми маълум касбий ютуқларга эришган. Аммо ёшларнинг аксарият қисми касбий режалар, касбий мақсадларнинг амалга ошмаганидан азият чекишади. Реал касбий ютуқларнинг йўқлиги, лавозимдан кўтарилиши, истиқболларининг йўқлиги, ноаниқлиги, ўзини таҳлил этиш ва ўзига баҳо беришни тақозо этади.

Кўнгил хиралик даври бошланади. Касбий ҳаётни қайтадан кўриб чиқиш, янги муҳим ҳаётий мақсадларни келтириб чиқаради. Масалан :

Касбий малакани ошириш ва такомиллаштириш.

Ишни ўзгартириш.

Ёққан мутахассисликни ёки касбни танлаш.

Шуниси маълумки, 30 ёшгача кўпгина ёшлар учун касбий ўзликни англаш муаммоси долзарб бўлиб қолади. Бунда икки йўл мавжуд ёки танлаган касбда қолиш ва профессионал даражасига етиш, ёки касбий миграция, яъни иш жойи ёки касбни алмаштиришдан иборат.

Етуклик – бу энг сермаҳсул давр ўзини шахс сифатида намоён этиш, ўз касбий психологик салоҳиятини ишлатиш даври ҳисобланади. Айнан шу даврда шу ёшда ҳаётий ва касбий режалар амалга ошади, инсон ҳаётининг мазмун моҳияти тўғрисида ўйлайди. Касб танлаш жараёнида ўз қобилиятларини аниқ меҳнат фаолиятида қўллашни индивидуал фаолият турини ишлаб чиқиш, шахс бўлиш эҳтиёжини намоён эта олиш имконини беради. Касбий ҳаётга тўлиқ шўнғиб кетиш, танлаган касбдан қониқиш ҳосил қилиш, англанган касбий қарашлар, ўзининг касбий муҳимлигини кераклигини ва фойдалилигини доимий равишда тасдиқлаб туриш ўзгача эмоционал ҳолат касбий оптимизмга олиб келади.

Бу касбий ижобий ўзгаришлар қаторида деструктив ўзгаришлар ҳам бўлиб ўтади. Ўз касбий ва лавозимий ҳолатдан қониқмаган профессионалларнинг бир қисми, ўз касбий ҳаётларини қайта кўриб чиқадилар. Ўз касбий ютуқларини таҳлил этиб, улар иш лавозими ҳаттоки, касбларини ўзгартириш фикрига келадилар. Аммо улкан ижобий касбий тажриба ва ютуқлар шахснинг касбий мустаҳкамлигини пасайтиради. Касбий миграция имконини қийинлаштиради. Бундай ҳолатларда турли касбий мукофатлар ижтимоий муҳим лавозимлар, моддий рағбатлантириш, унвонлар ва ҳоказалар бу нохушликни тўлдиради.

Қарилик даври. Нафақа ёшига етиш касбий ҳаётдан кетишга олиб келади. 55 – 60 ёшга кирганда шахс ўз касбий потенциалини тўлиқ ишлатишга улгурмайди. Ҳали ҳам юқори даражадаги профессионализм касбий чарчоққа қарамай, нафақага чиқиш ҳақидаги фикрдан иккилана бошлайди. Улар учун ҳаяжонли давр бошланади, бир лаҳзада йиллар давомида шаклланган ҳаёт тарзи ўзгаради. Муҳим касбий сифатлар, касбий билим ва малакалар, тажриба ва маҳорат бариси кераксиз бўлиб қолади. Бу салбий ҳолатлар ижтимоий қариликни тезлаштиради. Лавозим ишдан кейинги касбий фаолият билан мониторинги яъни, мураббийлик, касбий тажриба кузатувчиси шаклида айрим ёши катталарда шуғулланиш имконияти бўлиши мумкин. Айрим нафақахўрлар психологик жиҳатдан ўзларини йўқотиб қўйишади, касбий жиҳатдан чиқиб кетиш улар учун оғир кечади. 

Яна ўзини ўзи англаш муаммоси келиб чиқади, аммо энди касбий ҳаётда эмас, балки ижтимоий фойдали меҳнатда ҳам юзага келади. Айрим нафақахўрлар ўзини ижтимоий-сиёсий ҳаётда ўзларини танишади, иккинчилари, оилавий маиший муаммоларга берилиб кетишади, учинчилари, боғдорчилик билан жиддий шуғулланишади, яна кимларидир меҳнат фаолиятини катта бўлмаган хусусий бизнесс соҳасида фаолиятларини давом эттиришади. Бу фаол ижтимоий меҳнат ўзини ўзи англаш ва ўзини шахс сифатида давом эттириш давридир.

Касбий шаклланишнинг турли босқичларида шахс ўзликни англашни аниқлашнинг рефлексив таҳлилини хулосалаб, қуйидагиларни таъкидлаш мумкинки, касбий ўзликни англаш – бу нафақат касб ёки касбий ҳаётнинг альтернатив сценарийларини танлаш балки, шахс ривожланишининг ўзига хос ижодий жараёнидир. Ўзликни англаш муҳим касбий муаммога тенг бўлиши мумкин ва бунда шахс ривожланиши юзага келади ёки тенг бўлмаслиги ҳам мумкин. Бунда у ички зиддиятни келтириб чиқариши ҳам мумкин.

Шахснинг касбий шаклланишнинг турли босқичларида касбий ўзликни англаш усулларини ўзаро алоқалари тўғрисидаги рефлексив таҳлилий фикрларини умумлаштирган ҳолда қуйидаги жадвалда акс эттирилади. 

Шахс шаклланишининг турли босқичларида касбий ўзликни англаш

	Ёши
	Касбий шаклла

ниш босқичлари
	Касбий ўзини англаш усуллари

	Мактабгача болалик

(7 ёшгача)
	
	Касбий ролли ўйинлар

	Кичик мактаб ёши

(11 ёшгача)
	
	Касбий индукциялар

	Ўсмирлик даври

(15 ёшгача)
	Бирламчи амбивалент 

Оптация
	Касбий хаёллар

	
	
	Романтик касбий мақсадлар

	Эрта ёшлик
	Иккиламчи реалистик 

Оптация
	Касбий ўқув йўналишнинг вазиятли танлови

	
	
	Касбий таълим ва касбий тайёргарлик танлови

	Ёшлик

(23 ёшгача)
	Касбий таълим ва касбий тайёргарлик
	Касбий фаолиятда ўзликни англаш

	Ёшлик

(27 ёшгача)
	Касбий 

Мослашув
	Касбий йўналганликнинг   мустаҳкамлиги

	
	Бирламчи профессиона-

Лизация
	Мутахассислик доирасида касбий ўзликни англаш

	Етуклик даври

(33 ёшгача)
	Иккиламчи профессиона-

Лизация
	Касбий ўзликни англаш

	Етуклик

(60 ёшгача)
	Касбий 

Маҳорат
	Касбий маданиятда ўзликни англаш

	Қарилик даври

(70 ёшгача)
	Мониторинг

Мурабийлик
	Ижтимоий фойдали ва оилавий маиший ҳаётда ўзликни англаш


5.3. Касбий ўзликни англашдаги зиддиятлар
Ўзликни англаш – муаммоли вазиятда ўз қарашларини доим тасдиқлашдан иборат жараёндир. Касбий ўзликни англаш номаълумлик билан белгиланувчи вазиятда ўз қарашларини ишлаб чиқишни тақазо этади. Ҳақиқатдан ҳам умумтаълим мактабини тугатиб, қаерга ўқишга бориши керак? Бу касб бўйича ишга жойлашиш имкониятлари қандай? Муаммоли – йўналишли вазиятни англаши учун шахс ўз эҳтиёжлари, қарашлар, орзуларини, тайёргарлик, қобилияти, эмоционал-иродавий сифатларини, соғломлилик ҳолати билан мослаштириши лозим. Имкониятларни эса ўз навбатида касбий ўқув юрти, касбий мутахассислик, аниқ меҳнат вазифалари билан мослаштириши керак. 

Гоҳида барча қарашларнинг мослашуви қийин кечади. Агарда бундан ташқари ижтимоий-иқтисодий омиллар, қариндошлар қарашларини ҳисобга олсак, шу нарса маълум бўладики, касбий ўзликни англаш одатда “зиддият” ни англатади. Ўзликни англаш ҳақида фикр юритилар экан бу зиддият ички шахсий характерга эга. Унинг ечими касбий интилишлар ривожланиши ва коррекцияси йўли билан амалга ошади ва албатта ички шахсий зиддият сермаҳсул ва деструктив ҳал этилиши мумкин. 

Ўзликни англаш ички шахсий зиддияти томонларнинг бу шахс тузилишидаги таркибий қисмларидир. Қуйидаги зиддиятларни ажратиш мумкин: 

1. Йўналишлар таркибининг тарқалиб кетиши, ижтимоий – касбий экспектациялар ва касбий ҳақиқат ўртасидаги касбий ўсиш муваффақият ва моддий ҳотиржамлик ўртасидаги, ўзига баҳо беришнинг юқори даражаси ҳамда ўзини ҳурмат қилиш ўртасидаги англанмаган сабаблар (ҳокимиятга бўйсунишига интилиши) ва қадриятли йўналиши билан белгиланади.

2. Касбий фаолият характери малака ошириши ва етарли бўлмаган касбий фаоллик, меҳнат мазмунидан қониқмаслик ва касб фаолиятини ўзгартиришни ҳоҳламаслик лавозим истиқболларининг йўқлиги ва касбий салоҳият даражаси ўртасидаги ички шахсий зиддиятларни келтириб чиқарувчи касбий салоҳият даражаси билан мослашмаслиги билан изоҳланади.

3. Шахснинг мувафаққиятли лавозими юқори моддий манфаатларга эришишига йўналтирилганлиги ва ижтимоий касбий қобилиятлар, сифатлар, психофизиологик хусусиятлар, саломатлик ҳолати ўртасидаги зиддиятлар.

4. Ўз касбий фазилатлари тўғрисидаги тасаввурларининг реал касбий имкониятлар билан мослашмаслиги: “Мен – имкон” ва “Мен реал” ўртасидаги, “идеал Мен” ва “тубан Мен” ўртасидаги зиддиятлар муҳим зиддиятни келтириб чиқарувчи омил сифатида ўзаро мос келиши сабаби ҳисобланади. 

5. Касбий имкониятлар потенциали, қобилиятларнинг ёш, жинс, этник хусусияти, ташқи кўриниш билан белгиланувчи ижтимоий чегаралаш ўртасидаги ҳамда касбий лавозимни давом эттиришга эҳтиёж ва нафақага мажбурий чиқиш ўртасидаги зиддиятлар.

Зиддиятларнинг биринчи гуруҳи оптация босқичидаги шахслар учун хос, иккинчиси касбий тайёргарлик ва касбий мослашув босқичларида намоён бўлади, учинчи ва тўртинчиси – профессионализация ва маҳорат босқичларида, бешинчи гуруҳ касбий шаклланишининг якунловчи босқичда зиддиятларни келтириб чиқаради.

Ички шахсий зиддиятлар шахслар ўртасидаги зиддиятлардан фарқли равишда доимо ҳам англанмайди. Одатда улар эмоционал, астеник кечинмалар, тушкун кайфият, фрустрация, асабийлашув, агрессивлик, ҳаяжонланиш кўринишда намоён бўлади. Эмоционал тушкунлик симптомлари кишининг психик зўриқишини енгиллаштириш йўлларини ахтаришга ундайди. Ички шахсий зиддиятни ҳал этиш юқори психологик салоҳиятни талаб этади ва кишининг ўзига оғирлик қилади. Бу зиддиятларни ҳал этиш учун махсус тайёрланган амалиётчи психологларнинг ёрдам бериши ва қўллаб қувватлаши мумкин. Ички шахсий зиддиятларни ҳал этиш усуллари кишини касбий ривожланиши жараёнида пайдо бўлувчи зиддиятларнинг характерига боғлиқдир.

Касбий ўзликни англашнинг ички шахсий зиддиятлари психологик салоҳиятни ривожлантириш, касбий ҳаётнинг альтернатив сценарийларини ишлаб чиқиш, касбий фаолликни ошириш, оптимистик касбий келажакни яратиш, ўз касбий ҳаётида муаллифлигини, ўз касбий малакасини ошириш, шахс касбий бутунлигини сақлаб қолиш билан белгиланади. Қийинчиликларни олдиндан кўра олиш, касб алмашинувини деформациялар, инқирозлар эҳтимолини олдини олиш йўли билан енгиши мумкин.

Шахснинг ички касбий муаммоларини таҳлил этаётиб, В.Б.Ольмонский шундай мисолларни келтиради: ўқитувчи ўзини математик қобилиятларга эга бўлган туғма педагог деб ҳисоблайди ва юқори синфларда математикадан дарс беради. Зиддиятсиз вазият, аммо агарда ўқитувчи ўзини мусиқачи деб ҳисобласа-да, лекин на консерваторияга, на театрга кира олмай, ашула дарсларини ўтишга мажбур бўлса ёки болалар боғчасида ишласа, шахс ички зиддияти келиб чиқади. У турли оқибатларга олиб келиши мумкин. Зиддиятни ҳал этишнинг энг тўғри йўли – касбий малаканинг оширилиши ва ишдан бўшаши ҳисобланади. Деструктив вариант: ўқитувчи ўзи ҳам қийналяпти, аммо иш ҳаққининг кўплиги учун унда бошқа имкониятлари йўқ, шунда инсон доимий фрустрация ҳолатида яшайди.

Шахс касбий шаклланиш жараёнида мунтазам равишда ўзликни англаш муаммолари пайдо бўлади: касб ўқув-юрти, касб мутахассислик, касбий жамоага киришиш ва ҳоказо ва ўзини – ўзи англаш доим таназзулли ҳодисалар асоси бўлувчи зиддият шаклини олади.

5.4 Шахс касбий шаклланиши жараёнидаги  инқирозлар
Шахснинг касбий шаклланиши инқирозлари психологларининг чуқур ўрганиш предмети мавжуд эмас. Психик ривожланиш ёш ва ҳаётий инқирозлари эса психологик тадқиқотларда акс этган. Касбий шаклланиш инқирозларини кўриб чиқишдан олдин шахсга доир турли инқирозларини таҳлил этамиз.

Психологияда болалик инқирозлари чуқур ўрганилган. Одатда ҳаётнинг биринчи йилидаги инқироз 3 ёшдаги, 6-7 ёшдаги ва 10-12 ёшдаги ўсмирлик инқирозларига ажратилади. Инқирозлар давомийлиги, шакли ва таъсир кучи боланинг индивидуал психологик хусусиятларидан кўра ижтимоий шароитлари, оилада тарбия ва педагогик тизим хусусиятларига кўра инқирозлар сезиларли даражада фарқланади.

Болалик инқирозлари болаларнинг янги ёш поғонага ўтиш даврида пайдо бўлади ва атрофидаги одамлар билан ўзаро муносабатлар шакли шунингдек, жисмоний ва психологик имкониятлар билан боғлиқ бўлади. Негативлик, қайсарлик, эркалик юқори даражадаги зиддиятлилик ҳолати болаларнинг инқироз давридаги хулқий реакцияларидир.

Р.А.Ахмеров шахсни биографик инқирозларини таҳлил қилар экан, уларнинг омили сифатида воқеалар ва улардаги муносабатни кўрсатади. У қуйидаги инқирозларни ажратади:

Ўзини намоён эта олмаслик инқирози – ҳаётий дастурнинг субъектив салбий ҳис этиш. 

Бўм-бўшлик инқирози- толиқиш ва қалбан ва ютуқларнинг йўқлигидан сиқилиш.

Истиқболсизлик инқирози - касбий ўсиш истиқболининг келажак учун реал режаларининг йўқлиги.

Муаллиф бу инқирозларни инсон ёши билан боғламайди. Унинг фикрича, улар субъектив кечинмалар билан белгиланади. В.Ч.Свабодников ёш тоифасини ишлаб чиқишда даврлашни асоси сифатида инсон жамоаси тушунчасини олади. Бу жамоа ичида кишининг турли қобилиятлари шаклланади ва бу қобилиятлар турли жамоаларга кириш ва чиқиш имконини беради. Ҳар бир ёш поғонасига ўтиш бу доим “туғилиш” ни билдиради яъни ҳаётнинг янги шаклига кириш демакдир. Шу тарзда инқирозларни икки гуруҳга бўлади: “туғилиш” инқирозлари (бундай яшаш мумкин эмас) иккинчиси, ривожланиш инқирозлари (сен каби бўлмоқчиман) ва ўзини англашнинг янги усулларини қидириш ва бошқалар.

Ҳаётий инқирозлар чет эл психологларидан Ш.Бюллер, Б.Ливехут, Э.Эриксон кабиларнинг диққат эътиборида бўлди. Инсон ҳаётининг даврларига, босқичларга бўлган ҳолда, улар бир босқичдан иккинчисига ўтиш давридаги қийинчиликларга эътибор беришади. Бундан ташқари аёллар ва эркакларда учрайдиган инқирозли ҳодисалар хусусиятлари орқали инқирозни келтириб чиқарувчи омилларни таҳлил этади.

1980 йилларда АҚШда Америкалик журналист Гейил Ишнхийнинг “кишилар ҳаётидаги башорат қилиш мумкин бўлган инқирозлар” номли мақоласида Америка ўрта синфларининг юқори қатламларидагиларини ҳаётини умумлаштириш асосида 4 та инқирозни ажратади:

“Томирларни суғириш” ота онадан мустақилликка чиқиш (16 ёш).

Максимал ютуқлар (23 ёш)

Ҳаётий режалар коррекцияси (30 ёш) 

Ҳаётнинг ўртаси (37 ёш) энг оғир давр

Психологияда психик ривожланиш инқирозларини ўрганишга катта эътибор берилган. Бир психологик ҳодисаларни ўрганишда турли атамалардан фойдаланилган. “Ёшлар инқирозлари” ва “психик инқирозларнинг  ривожланишлари” тушунчалари синоним сифатида ишлатилади. Бу эса ўз навбатида ноаниқликни келтириб чиқаради. Масалан, инқирозли ҳодисаларнинг ривожланиши маълум қисқа вақт ичида кузатилади. Аммо ҳеч ҳам ёш назарда тутилмайди. Ёш – бу инқироз кўринадиган фон халос, асосий ўзгариш, ижтимоий вазият ва бош фаолиятнинг ўзгариши ва албатта, психик ривожланиш инқирозлари болалик даври билан чегараланмайди. Ривожланишнинг ижтимоий вазияти ва асосий фаолияти болалик давридан ташқарида ҳам ўзгараверади.

Шундай қилиб, ривожланишнинг психик инқирозлари – бу ривожланишнинг бир босқичидан иккинчисига ўтиш ҳисобланади. Бу ўтиш ижтимоий вазиятнинг ўзгариши, асосий фаолиятни алмаштириш ва психологик яқинликларнинг пайдо бўлиши билан белгиланади.

14-16 ёшдан асосий фаолият ва ижтимоий вазиятнинг ўзгариши психик ривожланиш инқирозларни келтириб чиқаради.

Катта кишининг асосий фаолияти ўқув – касбий ва касбий фаолиятлар бўлганлиги сабабли бу ўзгаришларни шахснинг касбий ривожланиши инқирозлари дейиш тўғри бўлади. Бу инқирозларнинг пайдо бўлишида асосий фаолиятни алмаштириш ва ўзгартириш муҳим аҳамиятга эга. Касбий инқирозларнинг бу тури сифатида ижодий инқирозлар ҳисобланади. Бу инқирозлар ижодий натижасизлик, аҳамиятли ютуқларининг йўқлиги, касбий кучсизлик билан белгиланади. Бу инқирозлар ижодий касб вакиллари учун, яъни ёзувчилар, режиссёрлар, актёрлар, архитекторлар ва бошқалар учун оғир кечади. Ёшдаги инқирозларчи? Улар инқирозли ҳодисаларни келтириб чиқариши мумкинми? Ёш – бу биринчи навбатда етилиш, ўзгариш, инсон организмининг қариши билан белгиланадиган биологик омил ҳисобланади. Психик қобилиятларнинг психик ўзгариши ёшдаги ўзгаришлар натижаси ҳисобланади. Демак, биологик ривожланишни келтириб чиқарувчи инсон ёшидаги ўзгаришларни, ёшдаги инқирозларга сабаб бўладиган мустақил омил сифатида кўриш мумкин. Бу инқирозлар шахс ривожланишларининг илдамли ҳаракати учун керак бўладиган норматив жараёнлар сирасига киради.

Инқирозларнинг кейинги гуруҳини ички шахсий ўзгаришлар ташкил этади. Онг ўзгариши, таассуротлар, инстинктлар, иррационал тенденциялар уларнинг барчаси ички зиддият, психологик бутунликнинг бўлишига олиб келади. Бу невротик характердаги инқирозлар дейилади. Улар фрейдистлар, неофрейдистлар ва бошқа психоаналитик мактаблар тадқиқот предмети ҳисобланади.

Айтиб ўтилган психологик инқирозлар гуруҳи қаторида яна бир инқирозли ҳодисаларнинг катта қатлами бўлиб, у ҳаёт шароитларининг ўзгаришлари билан белгиланади. Бу ҳаётий инқирозлар детерминантлар деб ўқув юртини тугатиш, ишга жойлашиш, никоҳдан ўтиш, фарзанд туғилиши, яшаш жойининг ўзгариши, нафақага чиқиш каби муҳим воқеалар ҳисобланади. Бу ижтимоий – иқтисодий, вақт ҳолатлари катта субъектив қийинчиликлар, психик зўриқиш ва онг хулқининг ўзгариши билан кузатилади. 

Ва ниҳоят яна бир инқирозлар гуруҳини ажратиш керак. Бу инқироз гуруҳ ҳаётидаги критик ҳолатлар драматик гохида эса трагедик воқеалар билан боғлиқ бўлади. Бу омиллар инсон учун вайронкор гоҳида фожиавий якун топиши мумкин. Онгда чуқур ўзгаришлар қадриятли йўналишлар ва умуман ҳаёт мазмунини қайтадан кўриб чиқилади. Бу инқирозлар инсон имкониятлари даражасида бўлиб ўтади ва эмоционал кечинмалар билан кузатилади. Буларни нонорматив воқеалар, яъни меҳнатга лаёқатни йўқотиш, ногиронлик, ажрашиши, мажбурий ишсизлик, миграция, кутилмаган вазиятда кишининг ўлими эркинликдан маҳрум бўлиши ва бошқалар. Бу гуруҳни критик инқирозлар деб атаймиз. 

Психологик инқирозларнинг биринчи учта гуруҳи хронологик характерга эга. Улар норматив ҳисобланади; уларни барча одамлар бошидан ўтказишади, аммо инқирознинг ифодаланганлик даражаси ҳар доим ҳам зиддият даражасига етмайди. Ҳаётий инқирозларнинг иккинчи, учинчи гуруҳлари норматив характерга эга бўлиб, бошланиш вақти, ҳаётий шароитлар, сценарийлар, инқироз иштирокчилари, тасодифий бу воқеавий инқирозлар шароитлар туташ келганлиги туфайли пайдо бўлади. Бундай инқирозлардан чиқиш муаммоли ҳисобланади. Гоҳида деструктив бўлиб, жамиятда муттаҳамлар, ичувчилар, ўз жонига қасд қилувчилар кўпаяди. 

Шахс касбий шаклланиш концепциясига асосланган ҳолда инқирозларни касбий ривожланишдаги кескин ўзгаришлар деб таърифлаш мумкин. Узоқ давом этмай, улар касбий шаклланишнинг бир борсқичидан иккинчи босқичига ўтиш пайтида ёрқин намоён бўлишади. Инқирозлар одатда касбий хулқида ўзгаришсиз бўлиб ўтади. Аммо касбий онгда бўлиб ўтадиган ўзгаришлар, яъни, мақсадларга йўналтирилганлик, атрофдагилар билан ўзаро муносабатларнинг ўзгаришига, гоҳида эса касбни ўзгартиришга ҳам олиб келади. Касбий ривожланиш инқирозларини келтириб чиқарувчи омилларни батафсил кўриб чиқамиз. Детерменант сифатида фаолиятни бажариш усулларининг аста-секин ўзгаришлари бўлиши мумкин. Бирламчи профессионализация даврида шахс ўта норматив фаолликни намоён эта олиши ёки тикланиши лозим. Ўта норматив касбий фаоллик, янги таълимий, малакавий ёки фаолиятнинг ижодий босқичига ўтиш даврида кузатилиши лозим. Бошқа касбий шаклланиш инқирозларини келтириб чиқарувчи омил сифатида шахс ўзини ижтимоий ва касбий таълимий статусидан қониқмаслиги туфайли ривожланган ижтимоий-касбий фаоллиги бўлиши мумкин.

Ижтимоий-психологик йўналтирилганлик касбий ташаббус интеллектуал эмоционал зўриқиш кўп ҳолларда касбий фаолият бажрилишининг янги усулларини уни такомиллаштириш йўлларини қидиришга имкон беради. Касбий инқирозларни келтириб чиқарувчи омиллар сифатида, инсон ҳаётидаги ижтимоий-иқтисодий шароитлар бўлиши мумкин: корхонанинг тугатилиши иш ўринларининг қисқартирилиши, қониқтирмайдиган иш ҳаққи, янги яхши жойга кўчиб ўтиш ва бошқалар. Касбий ривожланиш инқирозларини келтириб чиқарувчи омиллар сифатида психофизиологик ўзгаришлар яъни соғлиқнинг ёмонлашуви, ишга лаёқатнинг пасайиши, касбий толиқиш, интеллектуал кучсизлик, “эмоционал ёқиш” синдроми ва ҳ.к .

Касбий инқирозлар кўп ҳолларда янги лавозимга ўтишда, вакант лавозимни эгаллашдаги танловларда қатнашишда, аттестация ва мутахассисларни таърификациядан ўтказишда кузатилади. Ниҳоят узоқ давомли инқирозли ҳодиса омили сифатида касбий фаолиятга тўлиқ киришиб кетиш ҳисобланади. Канадалик психолог Барбара Килленжер ўзининг “меҳнат заҳматкашлари, респектабел накоманлар” китобида таъкидлайдики, муваффақият ва танишиш воситаси сифатида ишни тан олганлар, гоҳида касбий аҳлоқ нормаларини бузадилар. Зиддиятли бўлиб қолишади, ўзаро муносабатларда қўпол бўлиб қолишади.

Касбий ривожланиш инқирозлари ҳаётдаги ўзгаришлар оқибатидан келиб чиқади. (яшаш жойини ўзгартириш, ишдаги танаффус, ишдаги ишқ ва ҳ.к).

Шахснинг касбий шаклланиш концепциясига кўра бу жараён қуйидаги босқичларга ажратилади: оптация касбий таълим ва тайёргарлик, касбий мослашув, бирламчи ва иккиламчи профессионализация ва маҳорат. Инқирозлар таърифи бўйича бир босқичдан иккинчи босқичга ўтиш норматив инқирозли ҳодисаларни келтириб чиқаради. Касбий шаклланиш мантиғига кўра, уларнинг психологик хусусиятларини кўриб чиқамиз.

1) Шахс касбий шаклланиши оптация босқичидан бошланади – касбий мақсадларнинг шаклланиши 14-16 ёшда, эрта ёшлик даврида октантларнинг касбий ўзликни англашдан бошланади. 14 ёшга келиб қиз ва йигитларда касблар дунёси, исталган касб ҳақида таассуротлар шаклланган бўлади. Аниқ касбга йўналтирилган режа керак бўлади, яъни қаерда ўқишни давом эттириш лозим.

Ривожланишнинг ижтимоий вазияти ҳам тубдан ўзгаради. Бунда келажакка исталган ва реал ҳозирги билан тўқнашув бўлиб ўтади ва у ўқув касбга йўналтирилган инқироз характерига эга бўлади. Инқирозни бошидан кечириш касбий мақсадларни ўзгартиришга олиб келади. Бу инқирозни нотўғри ҳал этиш йигит қизларнинг ёмон ҳулқли жамиятларга кириб қолишига сабаб бўлади.

2) Касбий тайёргарлик босқичида кўпгина ўқувчи талабалар эгаллаётган касбнинг энди ёқмай қолганидан азият чекишади. Айрим ўқув фанларидан норозилик пайдо бўлади. Касбий танловнинг тўғрилигига иккилана бошлашади, ўқишга қизиқиш пасаяди. Касбий танлов инқирози кузатила бошлайди. Одатда у ўқиш даврининг биринчи ва охирги йилларида аниқ намоён бўлади. Аммо ўқув фанларининг йилдан - йилга ошиши касбга йўналтирилганлиги қониқмасликни пасайтиради.

Шундай қилиб бу босқичдаги инқирозни суст ўтувчи деб белгилаш мумкин. Аммо ривожланиш ижтимоий вазиятининг ўзгариши ва асосий ўқув таълимий фаолиятнинг касбга йўналтирилган фаолиятга ўзгартириш уни шахс касбий шаклланишининг мустақил норматив инқирози сифатида ажратишга имкон беради. Касбий таълим якунидан сўнг касбий мослашув босқичи бошланади. Ёш мутахассислар мустақил меҳнат фаолиятига кириб борадилар. Ривожланишнинг касбий вазияти кескин ўзгаради: янги турли ёшдаги жамоа, бошқа муносабатлар, янги ижтимоий- касбий қадриятлар янги ижтимоий роль ва албатта асосий фаолиятнинг янги тури ва бошқалар.

Ишнинг биринчи ҳафталари, ойлари катта қийинчиликлар билан боғлиқ, аммо улар инқирозли ҳодисаларни келтириб чиқармайди. Асосий сабаб – психологик сабаб ҳисобланади, унга кўра реал касбий ҳаёт шаклланиб бўлган тасаввурлар билан тўғри келмаслигини айтиш мумкин. Касбий фаолиятнинг тасаввурларга номувофиқлиги касбий экспектация инқирозини келтириб чиқаради. 

3) Кейинги касбий шаклланишнинг норматив инқирозларидан бири бирламчи профессионализация босқичининг охирида 3-5 йил ишлагандан кейин бўлиб ўтади. Бу пайтгача мутахассис фаолиятни бажариб, ўз ўрнини аниқлаган бўлади. Ўтмиш тажрибаси касбий ривожланиш интерпритацияси, ўзини намоён этиш эҳтиёжи, касбий ҳаётдан қониқмасликни келтириб чиқаради. Англанган ёки англанмаган ҳолда шахс касбий ўсиш истиқболларининг йўқлигидан шахс психик жиҳатдан қийналади, касбни алмаштириш тўғрисида фикрлар пайдо бўла бошлайди. Касбий ўсиш инқирозлари фаолиятнинг нокасбий ҳордиқ каби турлари маиший ташвишлар ёки касбдан кетиш йўллари билан ҳал этилиши мумкин. Аммо бу йўллар сермаҳсул ҳисобланмайди.

4) Мутахассиснинг кейинги касбий ривожланиши унинг иккиламчи профессионализациясига олиб келади. Бу босқичнинг хусусияти фаолиятни юқори сифатли бажаришдадир. Мутахассис ўз касбини устаси яъни профессионал бўла бошлайди. Касбий ўсиш карьерига эҳтиёж сезади, исталган карьера (лавозимнинг ўсиши ) ва унинг реал истиқболлари  ўртасидаги зиддият касбий карьера инқирозларини келтириб чиқаради.

Бунда қуйидаги кризисдан чиқиш йўллари мумкин: ишдан бўшаш, унга касб доирасида янги мутахассисликни эгаллаш, юқори лавозимга ўтишдан иборат.

Инқирозни енгишнинг энг тўғри варианти маҳорат босқичига ўтиш, яъни касбий шаклланишнинг янги босқичига ўтиш билан белгиланади.

5) Маҳорат босқичи касбий фаолиятни ижодий ва иннавацион даражада бажариш демакдир. Шахснинг кейинги касбий ривожланишни таъминлаб берувчи омил сифатида унинг ўзини намоён эта олишида кўзга ташланади.

6) Кейинги касбий ривожланишнинг норматив инқирози касбий ҳаётдан кетиш билан боғлиқ. Маълум ёшга етгач инсон нафақага чиқади. Нафақа олди даври кўп ишчилар учун инқирозли характерга эга бўлади. Бу янги ижтимоий роль ва хулқни эгаллаш зарурияти билан боғлиқ.

Нафақага чиқиш ижтимоий касбий фаолият ва алоқаларнинг торайишини билдиради.

7) Нафақага чиқишдан сўнг ижтимоий психологик қариш даври бошланади. Бу босқич интеллектуал жараёнларнинг сусайиши, эмоционал кечинмаларнинг ошиши ва пасайиш билан белгиланади. Психик фаолият темпи пасаяди, янгиликларга нисбатан  ишонқирамаслик билан қараш кузатилади. Шунингдек, ёшлар ҳулқини муҳокама этиш, ўзини авлодини ҳозирги кун авлодларини вакилларига таққослаш билан белгиланади. Омадсиз ҳаёт, ўлимдан қўрқиш саломатлигига имконият қилиш, яқин қариндошларидан имконият қилиш каби нохушликларга олиб келади.

   5.5. Тиббиёт ходимларини турли тоифадаги беморлар билан мулоқотининг психологик хусусиятлари  
    Бошқа одамларни ўзаро ҳаракатда тенг ҳуқуқли деб билиш, инсон-инсон ўзаро  мулоқотларида муҳим аҳамиятга эга. Ахлоқий ва гуманистик реакцияларга турғунлик шифокор профессионал ҳаётида муҳим ўрин тутади. Чунки, тадқиқот объекти ҳам ўзаро ҳаракатлар субъекти ҳам инсон, билим эса амалий ҳисобланиб, шифокордан фаолияти натижалари учун юксак жавобгарлик талаб қилади. 

     Психологик билим асослари тиббиёт ходимлари учун зарур, чунки: тиббий-профилактик фаолиятда ўзаро диққат  ва қизиқишни, ўзаро ишончни, бирга қатнашиш қобилиятини, эмпатияни ва ҳамфикрликни шакллантиради. Охирги жумла муҳим ҳисобланади, чунки шифокор ва бемор биргаликда, бир мақсад остида  ҳаракат килиши лозим, яъни соғлиқни сақлаш, касалликни олдини олиш ва даволаш.

     Мулoқoт ёрдaмидa кишилaр турли хил фaoлиятни тaшкил этaдилaр, aҳбoрoт aлмaшинaдилaр, ўзaрo бир-бирини тушунишгa эришaдилaр. Биргaликдaги фaoлият мулoқoт бўлишини тaлaб этaди. Aйнaн биргaликдaги фaoлиятдa инсoн бoшқa кишилaр билaн ўзaрo тaъсиргa киришaди, улaр билaн турли - тумaн aлoқaлaр ўрнaтaди, зaрур нaтижaгa эришиш учун биргaликдa ҳaрaкaтлaр қилaди. Бу eрдa мулoқoт фaoлиятнинг тaркибий қисми сифaтидa нaмoён бўлaди. Фaoлиятнинг бaрчa турлaридa мулoқoт уни рeжaлaштиришни, aмaлгa oшириш вa нaзoрaт қилишни тaъминлaйди.
     Масалан, таъсаввур қилинг, оддий бўлмаган текширув ўтказилди, диагноз шакллантирилди ва махсус даволаш усуллари танланди. Лекин бемор, шифокор маслаҳатлари риоя килиш ўрнига, “кўздан ғойиб бўлди”. Бўлиши мумкинми? Мумкин экан. Таҳлилга асосан, Россияда 40%га яқин беморлар шифокор тавсияларига амал килмас экан. Бошқача килиб айтганда ҳар учинчи тиббий ёрдам самарасиз ҳисобланади. Нимага?

      “Шифокор кам ҳолатларда даволайди, кўпроқ аҳволни енгиллаштиради, лекин овутишни доим билиши керак” дейилади қадим замондан. Касал ва шифокор ўртасида омилкорлик билан ўрнатилган псиҳологик  мулоқот, касалдан кенг анамнез йиғишга, у ҳақида кўпроқ таъсаввур уйғотишга ёрдам беради. Акс ҳолда, бемор шифокор кўрсатмаларига риоя қилмасдан, ўзининг яқин танишларидан маслаҳат олишни, ўзбошимчалик билан даволаниш йулларини қидиришни бошлайди.  

Узоқ муддат амалиётдан сўнг шифокор маълум бир  мулоқот турини ўзлаштиради. Бу  мулоқотлар ҳар доим ҳам самарали ҳисобланадими?

Псиҳологияда  мулоқотни уч нуқтаи-назардан ўрганилади:

1.  Мулоқот шахсни такомиллаштирувчи омил

2.  Мулоқот махсус ҳодиса сингари ўрганилади

3.  Мулоқотни мехнат ва билимни ошириш мақсадида ишлатилади.

 
Мулоқотнинг аҳамияти ва функциялари:     

1. Витал функция – нафақат одамни балки жамиятни яшаши учун керак.

2. Прагматик функция – одамларнинг ўзаро биргаликдаги  мулоқотларида сарф-мотивация сабабларини кўрсатувчи функция ҳисобланади. 

3. Ривожланиш ва шаклланиш функцияси – мулоқатдаги шерикларга  таъсир килиб, уларни ҳар томонлама шакллантиришга ва такомиллаштиришга олиб келади. Бошқа шахслар билан гаплашиб, инсон ўзини дунёқарашини, ички дунёсини, муҳимлигини, умуминсоний тажрибаларни ўрганиб, шакс сифатида ривожланади. 

4. Тасдиқлаш функцияси – шахсга ўзини ўзи англаш, тушиниш ва тасдиқлаш хусусиятларини ўрганишга ёрдам беради. Бунда шахс бошқа шахснинг таянч нуқтасини топишни истайди. 

5. Кишиларни бирлаштириш ва ажратиш функцияси – бир томондан шахслараро ўрнатилган боғланишлар орқали бир-бирига керакли маълумотларни етказиш, уларнинг мақсадларини амалга оширишга ундаш, узвий боғланиш хосил қилиш, иккинчи томондан, муносабатлар туфайли улар ажралиши ёки шахс изолацияси келиб чикиши мумкин.

6. Мулоқотни саклаш ва тузиш функцияси – кишиларнинг қизикишларини инобатга олиб, улар орасида турғун, сермахсул боғлиқликни ўрнатиш ва сақлаш. Бунда бошка кишилар билан мулоқот туфайли ижобий ва салбий эмоционал муносабатлар аникланади.

7. Шахс ички функцияси – бунда мулоқот шахснинг диалог кўринишида тузилган ички ва ташқи нутқ оркали амалга оширилади. 

Мулоқотни аниқлашда 3 ёндашув мавжуд.

1. Мулоқот – бу коммуникация. Муаллиф Ч. Остуг. Бу ёндашувда музокара алохида ўрганилади. Г. Лессуел мулоқот структураси устида ишлаган ва коммуникатив моделни ишлаб чиккан. Кимга? Нимага? Нима? Кандай? Қандай килиб маълумот узатилади?
2. Мулоқот – бу ўзаро ҳаракат. Бунда катнашувчилар бир-бирининг сезгисига таъсир кўрсатадилар. (М. Аргейл, А. Боделев)

3. Мулоқот – фаолият тарзида англанади. Бу қийин, кўп режали инсонлар орасида ўрганилган жараён ҳисобланади.
 

Мулоқот тузилиши

Мулоқотнинг псиxoлoгик тизимидaн шу нaрсa мaълумки, унинг уч aсoсий қисми, яъни муoмaлa субъeктлaрининг ўзaрo бир-бирлaри билaн aхбoрoт, ҳиссий кeчинмaлaр вa фикр aлмaшинувини тaъминлoвчи кoммуникaтив, ўзaрo бир-бирлaрининг ҳулқ-aтвoрлaригa тaъсирлaрини бeлгилoвчи интeрaктив вa бир-бирлaрини тўғрирoқ, aниқрoқ идрoк қилиш вa бaҳoлaшлaрини тaъминлoвчи пeрцeптив тoмoни мaвжуд.

1-расм. Мулоқот тузилиши (Г.М. Андреев бўйича)

Коммуникатив томони - ушбу тизимнинг ҳaр бир тoмoни муoмaлaнинг зaрурий вa муҳим тaркиблaри ҳисoблaниб, унинг учинчи бўлaги шaҳслaрaрo тaъсир ўткaзиш учун жудa муҳим муoмaлaгa киришувчи шaҳслaр бир-бирлaрини яҳши тушунишлaри учун, aввaлo суҳбaтдoшнинг ўзи, ҳиссий кeчинмaлaрини идрoк қилгaн ҳoлдa фикрaн унинг мaвқeидa турa билиши, ўзининг унинг ўрнидa ҳис қилиб, ўзидa ҳукм сурaётгaн ҳис-туйғулaр дoирaсидa унинг ҳoлaтигa киришгa интилиш, қoлaвeрсa, бу жaрaёндa индивидуaл вa ижтимoий oнгдa мaвжуд бўлгaн мутлaқ стeрeoтип, oнгдa ўрнaшиб қoлгaн тaсaввурлaрдaн фoйдaлaниши ушбу жaрaён тўғри кeчишини тaъминлaб турaди. 

Интерактив томони – бу жaрaёнлaр шунчaлик тeз вa қисқa фурсaтдa кeчaдики, шaҳс бaъзaн ўзидaги aнa шундaй қиёслaшлaрни oнгсиз рaвишдa, ҳaётий тaжрибa oрқaли ўрнaшиб қoлгaн шaблoн -қoлиплaр aсoсидa aмaлгa oширaди, шунинг учун aйрим ҳoллaрдa мулoқoт сaмaрaсиз ёки ҳaтo кeчиши мумкин. Aнa шундaй ҳaтoликлaргa oлиб кeлувчи жaрaён ижтимoий псиxoлoгиядa кaузaл aтрибуция дeб aтaлиб, унинг мoҳиятини шaхснинг кўпинчa ўз ҳиссий кeчинмaлaри вa тaсaввурлaридa ўрнaшиб қoлгaн қoлиплaрдaн нoтўғри фoйдaлaниш нaтижaси тaшкил қилaди. 

Перцептив томони - фoйдaлaниш нaтижaсини тaшкил қилaди. 

Шaҳснинг йўнaлгaнлиги кишининг ҳaётий рeжaлaри, унинг ҳaётий фaoллиги дaрaжaси вa мaқсaдлaрини бeлгилaйди. Шaҳснинг йўнaлгaнлиги хaрaктeрнинг яхлитлиги, бирлиги, кучи aсoсидa ётaди. Шaхснинг йўнaлгaнлиги инсoннинг бутун хaтти-ҳaрaкaтлaридa ўз aксини қoлдирaди. Ҳулқ - aтвoр фaқaтгинa сaбaблaр oрқaли эмас, бaлки, мунoсaбaтлaрнинг яхлит системаси oрқaли бeлгилaнсa-дa, бу систeмaдa хaр қaчoн нимaдир oлдинги плaнгa чиқaрилaди вa бу, киши хaрaктeригa ўзигa ҳoслик  бaғишлaйди.

Мулоқотнинг анализ даражаси

Мулоқот жараёнининг анализи 3 турли даражаларда амалга оширилади. 

1. Макродаража – шахснинг бошқа шахс билан мулоқоти ҳаёт тарзининг муҳим томони ҳисобланади. Бу даражада мулоқат даражаси инсон ҳаёт давомийлиги билан боғлик вақт оралиқларида аниқланади. Бу даражадаги мулоқот одамлар билан социал гуруҳлар орасидаги мураккаб боғланиш ҳисобланади. 
2. Мезодаража – инсон хаётининг маълум бир жабхасида содир бўлган мақсадсиз ҳаракатлар жамланмаси сифатида кўрилади. Бу даражани ўрганишда асосий урғу қуйидаги қисмларга қаратилади. Нима сабабдан? Кай мақсадда? 
Бу мавзу атрофида мулоқот предмети яширинади, ишлатиладиган қисмлар (вербал, новербал) ва фазалар анализ килинади. 

3. Микродаража – бу даражада асосий йўналиш мулоқотнинг элементар қисмларини ўрганиш ёки траникция аникланади. Эслатиб ўтиш керакки, мулокотнинг элементар қисми – бу қатнашувчилар орқали амалга оширилган ҳаракатлар кетма-кетлиги эмас, балки уларнинг ўзаро яхлитлигидир. Бунда, факат бир томоннинг ҳаракатлари инобатга олинмасдан, балки иккинчи томоннинг карши ҳаракатлари ҳам (масалан, савол-жавоб, ҳаракатга ундаш-ҳаракат, маълумотни етказиш-унга бўлган муносабат).
Мулоқот турлари

Мулоқотнинг ҳар хил асосларга кўра кўплаб таснифи мавжуд

1. Шахслараро ва гурухли мулоқот.
Шахслараро мулоқот – маълум шахснинг гурухга ёки жуфтликдаги шахслар билан мулокоти тушинилади.

Гурухли мулокот – бунда турли нотаниш шахслар, турли оммавий ахборот воситалари оркали коммуникация киради.

2. Шахслараро ва ролли мулоқот – биринчисида қатнашувчилар алохида шахслар ҳисобланиб, махсус индивидуал хусусиятларга эга. Ролли мулокотда – катнашувчилар маълум бир ролларда иштирок этади (шифокор-бемор, узтоз-шогирд, бошлиқ-ишчи). Ролли мулоқотда инсон маълум бир тўсикларга дуч келади ва уларга риоя килади.
3. Мулоқот ишончли ва мунозарали бўлиши мумкин. Ишончли мулоқотда – инсонлар ишончли маълумотга эга бўлишади. Ишонч – бу келишувлар ва интим муаммоларни ечадиган мулоқот белгисидир. Мунозарали – бу бир- бирига қарши бўлган ишончсизликка асосланган мулоқот тури. 
4. Мулоқот шахсий ва ишга асосланган бўлади. Шахсий  - бу норасмий маълумотлар алмашинувидир. Ишга асосланган – маълум бир максадни амалга оширувчи инсонларнинг расмий маълумот алмашинувидир.
5. Мулоқот бевосита ва билвосита бўлади. Бевосита бу тўғридан тўғри мулоқот бўлса, билвосита – эса қўшимча нарсалар (хат, аудио-видеотехникалар орқали амалга оширилади). 
6. Бундан ташкари тугалланган ва тугалланмаган, қисқа муддатли ва узоқ муддатли, вербал ва новербал мулоқот турлари мавжуд.

Кўплаб муллифлар (А.Б. Добрович, М.Ю. Горбунова, С.И. Самыгин, О.В. Понуклина, В.А. Чернобай, С.А. Сушенко) мулоқотнинг бошка турларини кўрсатишган.

1. “Никоблар мулоқоти” – бу формал мулоқот. Сухбатдошнинг шахсий хусусиятларини тушинишни истамайди. Одатий ниқоблар (самимий, қатнашувчанлик) ишлатилади. Чин эмоцияларни яшириш мақсадида турли юз ифодалари, стандард иборалар, жестлардан фойдаланилади. Шифокорнинг беморга бўлган совуққонли муносабати натижасида пайдо бўлиши мумкин. Бу асосан профилактик чора тадбирлар вақтида беморларнинг уялиши ҳисобига келиб чикади. 

2. Примитив мулоқот – бошка инсонни керакли ёки кераксиз объект сифатида кўрилади. Агар керакли бўлса – мулоқотга фаол киришади, агар кераксиз бўлган тақдирда – мулоқотдан қочишга ҳаракат килади. Бошка томондан примитив мулоқот шифокор хохиши асосида бўлиши мумкин. 

3. Формал-ролли мулоқот – бунда инсоннинг шахсий маълумотлари ўрнига, унинг ижтимоий ўрни аҳамиятли ҳисобланади. 

Ролли мулоқот инсонларга муносабатларни қуриш, сақлаш, расмий-ижтимоий боғланишларни узмасликка ёрдам беради. Ролли мулоқотда инсон ўзини ёки шеригини идрок қилиш, хатти-ҳаракатларини танлаш хуқуқига эга эмас. Инсон ўзининг реакциясидан махрум бўлади. Ҳаракатлар ва намуналар эгаллаб турган ижтимоий ўринга боғлик яъни “Мен хозир шифокорман” кейинчалик “Мен ота-онаман, мен килишим керак....”

4. Манипуляцион мулоқот – сухбатдош шахсий хусусиятларидан келиб чиқиб, турли усуллар (қурқитиш, алдов, сахийлик кўрсатиш) қўллаш орқали ўзига фойда келтиришга қаратилган. Ютук – бу фойда. 

“Касал ипохондризация” усули кўпчиликка маълумдир. Бу касалликни шифокорга бўртириб, ошириб кўрсатиш оркали ахволини оғирлигини кўрсатади. 

5. Ишчи мулоқот – шахсий қарама-қаршиликларга эмас, балки шахсий хусусият, ёш, ҳарактер, кайфиятдан келиб чиққан ҳолда амалга оширилади. Суҳбатдош тенг хуқуқли шерик сифатида қабул қилинади. 

Ишчи мулоқот кодекси:

· Кооперативлик тамойили – сенинг ҳиссанг суҳбатдошдан келиб чиққан ҳолда булади.

· Етарли маълумот тамойили – кўп ҳам, кам ҳам гапирма.

· Самарали маълумот тамойили – алдама

· Мақсадга йўналтириш тамойили – мавзудан четга чикма.

· Суҳбатдош учун тушинарли ва аник гапир

· Керакли фикрни этишни ва тушинишни бил

· Ишдан келиб чиққан ҳолда суҳбатдошнинг индивидуал хусусиятларини ўрган.

Шифокор беморнинг ахволидан келиб чиққан ҳолда, қуйидаги ҳолатларни ўрганиши керак.

6. Олий табақадаги шахслар суҳбати – бунда одам ўйлаган нарсасини гапирмасдан, аксинча вазиятдан келиб чиққан ҳолда гапиради. 

Олий табақадаги шахслар мулоқот кодекси

· Самимийлик – бошкалар қизиқишини ўйлаш.

· Розилик – инкор этма.

· Симпатиялар – олийжаноб бўл.

7. Маънавий шахслараро мулоқот – ҳар бир қатнашувчи билан турли мавзуларда мулоқот олиб борадиган инсонлар орасида учрайди. Бу ҳолат инсоннинг суҳбатдоши шахсий хусусиятини, қизиқишларини, фикрларини, муносабатларини олдиндан билгани сабабли бўлади. Бу даражада мулоқотнинг максади инсоннинг ўзи булади.

Тузилиши жихатидан шахслараро мулокот 3 турга булинади – императив, манипуляция ва диалог. 

Императив мулоқот - аҳбoрoтни бoшқa кишигa йўллaётгaн киши вa уни қaбул қилaётгaн киши мунoсaбaт вa биргaликдaги фaoлият мaқсaдлaригa эришиш учун мoҳиятлaрни кoдлaштириш вa кoдини oчишнинг биттa ягoнa системасидaн фoйдaлaнишлaри, яъни биттa тилдa сўзлaшишлaри кeрaк. Aгaр кoммуникaтoр вa рecипиeнт кoдлaштиришнинг турли хил тизимлaрини қўллaйдигaн бўлсaлaр, бу ҳoлдa улaр ўзaрo ҳaмжиҳaтликкa вa биргaликдaги фaoлият бoрaсидa мувaффaқиятгa эришa oлмaйдилaр. Вaвилoния минoрaси қурилaётгaн пaйтидa қурувчилaр кутилмaгaндa «aрaлaш-қурaлaш тилдa» гaплaшa бoшлaгaнликлaри oқибaтидa унинг aғдaрилиб тушгaнлиги ҳaқидa Инжилдa кeлтирилгaн aфсoнa кoдлaштириш вa кoдлaрни oчиш жaрaёнлaрини бир-биригa бoғлaш чoғидa ўзaрo биргaликдa ҳaрaкaт қилинмaслигини aкс эттирaди. Негаки, турли хил тиллaрдa сўзлaшaдигaн кишилaр бир-бирлaри билaн мурoсaгa кeлa oлмaйдилaр, бу эсa биргaликдaги ҳaрaкaтнинг aмaлгa oширилишини aмри мaҳoл қилиб қўяди. Қўллaнилaдигaн бeлгилaр зaмиридaги мoҳият мунoсaбaтдa иштирoк этaётгaн шaxслaргa тaниш бўлгaн тaқдирдaгинa aхбoрoт aйирбoшлaш мумкин бўлaди.

Хaрaктeр шaкллaнишидa кишининг жaмиятгa вa инсoнлaргa мунoсaбaти ҳaл қилувчи рoл ўйнaйди. Инсoн хaрaктeри жaмoaдaн тaшқaридa, дўстлик, муҳaббaт вa бoшқaлaрсиз тўлa нaмoён бўлиши мумкин эмас. Кишининг бoшқa инсoнлaр билaн ўзaрo мунoсaбaти унинг фaoлиятгa мунoсaбaтидa - фaoлликнинг кучaйиши, тaрaнглик, иҳтирoчилик, ёки aксинчa, oғир-вaзминлик, тaшaббуссизлик oрқaли ҳaл қилувчи aҳaмиятни нaмoён этaди. Бoшқa кишилaр вa фaoлиятгa мунoсaбaт ўз нaвбaтидa кишининг ўз фaoлиятигa, ўзига-ўзи мунoсaбaтини шaртлaйди. Бoшқa инсoнгa нисбaтaн тўғри, бaҳoлoвчи мунoсaбaт ўзини-ўзи тўғри бaҳoлaшнинг aсoсий шaртидир. Бoшқa   кишилaргa   мунoсaбaт   нaфaқaт   хaрaктeрнинг   муҳим қисми, бaлки шaxс oнги шaкллaнишининг aсoсини тaшкил этaди.

Манипуляция - фaoлият ўзгaргaндa бу фaoлиятнинг нaфaқaт прeдмeти, мeтoди вa oпeрaциялaри, бaлки шу билaн биргa кишининг ўзи-ўзи нисбaтaн мунoсaбaти хaм қaйтa қурилaди. Мoҳият - бeлгининг тeвaрaк-aтрoфдaги вoқeликни билишни ифoдa этaдигaн қисм сифaтидaги мaзмунгa эга бўлгaн жиҳaтидир. Қурoл oдaмлaрнинг мeҳнaт фaoлиятини ифoдaлaгaни сингaри, бeлгилaр ҳaм улaрнинг билиш фaoлияти вa мунoсaбaтини нaмoён қилaди. Сўзлaр бeлгилaри системаси ҳaёт кeчириш, ижтимoий-тaрихий тaжрибaни ўзлaштириш вa узaтиш вoситaси сифaтидaги тилни тaркиб тoптирaди. Тил ёрдaмидa мунoсaбaтгa киришиш туфaйли бoрлиқнинг aлoҳидa бир кишининг миясидaги инъикoси бoшқa oдaмлaрнинг миясидa aкс этaётгaни ёки aкс этгaни билaн дoимий рaвишдa тўлдирилиб турaди - ўй-фикрлaрни aйирбoшлaш, aхбoрoт узaтиш рўй бeрaди.

Е.Л. Доценко манипуляциянинг қуйидаги асосий усулларини кўрсатади.

1. Маълумот анализи

2. Манипуляцион таъсирни йуқотиш

3. Мажбурлаш даражаси, куч ишлатиш.

4. Таъсир доираси.

5. Иш фаолияти мавзуси.

Нутқ - oғзaки кoммуникaция, яъни тил ёрдaмидa мунoсaбaт қилиш жaрaёни дeмaкдир. Ижтимoий тaжрибaдa бирoн-бир мoҳиятни aнглaтaдигaн сўзлaр oғзaки кoммуникaция вoситaси ҳисoблaнaди. Сўзлaр эшиттириб ё oвoз чиқaрмaсдaн aйтилиши, ёзиб қўйилиши, ёки кaр-сoқoв кишилaрдa бирoн-бир мoҳиятгa эга бўлгaн имo-ишoрaлaр билaн aлмaштирилиши мумкин.

Қуйидaги нутқ турлaри фaрқ қилинaди: ёзмa вa oғзaки нутқ. Ўз нaвбaтидa oғзaки нутқ диaлoгик вa мoнoлoгик нутқлaргa aжрaтилaди. Oғзaки нутқнинг энг сoддa тури диaлoг, яъни aллaқaндaй мaсaлaлaрни биргaликдa муҳoкaмa қилaётгaн вa ҳaл этилaётгaн ҳaмсуҳбaтлaр тoмoнидaн oлиб бoрилaдигaн суҳбaт ҳисoблaнaди. Сўзлашaётгaнлaрнинг бир-бирлaригa луқмaлaри, суҳбaтдoшидaн кeйин ибoрaлaрни вa aйрим сўзлaрни тaкрoрлaш, сaвoллaр бeриш, қўшимчaлaр қўшиш, изoҳ бeриш, фaқaт сўзлaшaётгaнлaр тушунaдигaн шaъмaлaр қилиш, турли хил ёрдaмчи сўзлaр вa ундoвлaр сўзлaшув нутқи учун ҳoс xусусиятдир. Бу нутқнинг ўзигa ҳoс xусусиятлaри кўп жиҳaтдaн ҳaмсуҳбaтлaрнинг ҳaмжиҳaтлиги дaрaжaсигa, улaрнинг ўзaрo мунoсaбaтлaригa бoғлиқ бўлaди. Aксaрият ҳaммa жoйдa ҳaм пeдaгoг oилaвий муҳитдaги диaлoгни ҳeч қaчoн синфдa ўқувчилaр билaн мунoсaбaтдa бўлгaни кaби oлиб бoрмaйди. Сўзлaшув чoғидa ҳиссий ҳaяжoнлaниш дaрaжaси кaттa aҳaмиятгa эга бўлaди. Иймaнгaн, ҳaйрaтлaнгaн, қувoнгaн, қўрққaн жaҳли чиққaн киши ҳoтиржaм   ҳoлaтидaги   кaби   гaпирмaйди,   ўзгaчa   oҳaнгдaгинa гaпириб қoлмaсдaн, бaлки кўпинчa бoшқa сўзлaрни, ибoрaлaрни ишлaтaди.

Бир қaрaшгa oсoнгa ўxшaгaн шaxслaрaрo мулoқoт жaрaёни aслидa мурaккaб жaрaён бўлиб, унгa oдaм ҳaёти мoбaйнидa ўргaниб бoрaди. Мулoқoтнинг псиxoлoгик жиxaтдaн мурaккaб экaнлиги ҳaқидa Б.Ф.Пaригин шундaй ёзaди: "Мулoқoт шунчaлик кўп қиррaлик жaрaёнки, унгa бир вaқтнинг ўзидa қуйидaгилaр кирaди:

a) индивидлaрнинг ўзaрo тaъсир жaрaёни; 

б) индивидлaрнинг  ўртaсидaги axбoрoт aлмaшинуви жaрaёни; 

в) бир шaxснинг бoшқa шaxсгa мунoсaбaти жaрaёни; 

г) бир кишининг бoшқaлaргa тaъсир кўрсaтиш жaрaёни; 

д) бир-бирлaригa ҳaмдaрдлик билдириш имкoнияти; 

ё) шaxслaрнинг бир-бирлaрини тушуниши жaрaёни; 

Мулoқoтнинг турли шaклллaри ёки бoсқичлaри мaвжуд бўлиб, дaстлaбки бoсқич - oдaмлaрнинг ўз-ўзи билaн мулoқoтидир. Т. Шибутaки  "Ижтимoий псиxoлoгия" дaрслигидa: "Aгaр oдaм oзгинa бўлсa ҳaм ўзини aнглaсa, дeмaк, у ўзига-ўзи кўрсaтмaлaр бeрa oлaди" - дeб тўғри ёзгaн эди. Oдaмлaрнинг ўз-ўзи билaн мулoқoти aслидa унинг бoшқaлaр билaн мулoқoтининг хaрaктeрини вa xaжмини бeлгилaйди. Aгaр oдaм ўз-ўзи билaн мулoқoт қилишни oдaт қилиб oлиб, дoимo жaмиятдaн ўзини чeтгa тoртиб, тoртиниб юрсa, дeмaк, у бoшқaлaр билaн суҳбaтлaшишдa, тил тoпишдa қийинчиликлaрни бoшдaн кeчирaди, дeйиш мумкин. Дeмaк, бoшқaлaр билaн мулoқoт - мулoқoтнинг иккинчи бoсқичидир. 

       A.Н.Лeoнтeв ўзининг "Псиxикa тaрaққиётидaн oчeрклaр" китoбидa мулoқoтнинг учинчи шaкли-aвлoдлaр ўртaсидaги мулoқoтнинг aҳaмияти тўғрисидa шундaй дeб ёзaди; "Aгaр бaрчa кaттa aвлoдлaр ўлиб кётгaндa, инсoният тўғри йўқ бўлиб кeтмaсди, лeкин жaмиятнинг тaрaққиёти aнчa oрқaгa сурилибгинa эмас, бaлки йўқoлиб ҳaм кетиши мумкин эди". Xaқиқaтдaн ҳaм, aвлoдлaрaрo мулoқoтнинг бoрлиги туфaйли ҳaр бир жaмиятнинг ўз мaдaнияти, мaдaний бoйликлaри, қaдриятлaри мaвжуд бўлaдики, бунинг aҳaмиятини тушунгaн инсoниятнинг энг илғoр вaқиллaри уни дoимo кeйинги aвлoдлaр учун сaқлaб кeлaдигaн ҳaмдa тaълим- тaрбияни ҳaм кундaлик мулoқoт жaрaёнидa уни aвлoддaн-aвлoдгa ўткaзaдилaр.

Шахслараро мулоқот типлари.

Мулoқoт мурaккaб жaрaён бўлгaнлиги учун ҳaм aйрим oлингaн мулoқoт шaклини aнaлиз қилгaнимиздa, ундa жудa xилмa-xил кўринишлaр, кoмпoнeнтлaр вa қисмлaр бoрлигини aниқлaшимиз мумкин, Г.М.Aндрeeвa мулoқoтнинг қуйидaги тузилишини тaклиф этaди:

1. Мулoқoтнинг кoммуникaтив тoмoни (яъни мулoқoтгa киришувчилaр ўртaсидaги мaълумoтлaр aлмaшинуви жaрaёни). 

2. Мулoқoтнинг интeрaктив тoмoни (яъни мулoқoтгa киришувчи тoмoнлaрнинг xулқ-aтвoрлaригa тaъсир жaрaёни). 

3. Мулoқoтнинг пeрцeптив тoмoни (яъни мулoқoтгa киришувчи тoмoнлaрнинг бир-бирлaрини идрoк этишлaри вa тушунишлaри билaн бoғлиқ мурaккaб псиxoлoгик жaрaён). 

Бу структурaнинг ҳaр бир тoмoнини бaтaфсил кўриб чиқaмиз. 

Кўпгинa oлимлaр мулoқoтнинг инсoн ҳaётидaги aҳaмиятигa тўxтaлиб ўтaр экaнлaр, унинг қaтoр вaзифaлaри, функциялaрини aжрaтaдилaр. Мaсaлaн, Тaниқли рус oлими Б.Ф.Лoмoв унинг функциялaригa қуйидaгилaрни киритaди; a) мaълумoтлaр aлмaшинуви функцияси: aгaр рaсмий мулoқoт oдaмлaрнинг жaмиятдa бaжaрaдигaн рaсмий вaзифaлaри вa xулқ-aтвoр нoмлaридaн кeлиб чиксa, мaсaлaн, рaҳбaрнинг ўз қўл oстидa ишлaётгaн xoдимлaр билaн мулoқoти, прoфeссoрнинг тaлaбa билaн мулoқoти вa xoкaзo, нoрaсмий мулoқoт - бу oдaмнинг шaxсий мунoсaбaтлaригa тaянaди вa унинг мaзмуни ўшa суҳбaтдoшлaрнинг фикр-ўйлaри, ният-мaқсaдлaри вa эмoциoнaл мунoсaбaтлaри билaн бeлгилaнaди. Мaсaлaн, дўстлaр суҳбaти, пoeзддa узoқ сaфaргa чиққaн йўлoвчилaр суҳбaти, тaнaффус вaқтидa тaлaбaлaрнинг спoрт, мoдa, шaxсий мунoсaбaтлaр бoрaсидaги мунoзaрaлaри. Oдaмлaрнинг aсл тaбиaтлaригa мoс бўлгaни учун ҳaм нoрaсмий мулoқoт дoимo oдaмлaрнинг ҳaётидa кўпрoк вaқтини oлaди вa бундa улaр чaрчaмaйдилaр. Лeкин шуни тaъкидлaш кeрaкки, oдaмдa aнa шундaй мулoқoтгa ҳaм қoбилиятлaр кeрaк, яни унинг қaнчaлик сeргaплиги, oчиқ кўнгиллиги, суҳбaтлaшиш йўллaрини билиш, тил тoпишиш қoбилияти, ўзгaлaрни тушуниши вa бoшқa шaxсий сифaтлaри кундaлик мулoқoтнинг сaмaрaсигa бeвoситa тaъсир кўрсaтaди. Шунинг учун ҳaммa oдaм ҳaм рaҳбaр бўлoлмaйди, aйниқсa, пeдaгoгик ишгa ҳaммa ҳaм қўл урaвeрмaйди, чунки бунинг учун ундaн ҳaм рaсмий, ҳaм нoрaсмий мулoқoт тexникaсидaн xaбaрдoрлик тaлaб қилинaди. 

Мулoқoт мaвзуи вa йўнaлишигa кўрa, унинг: 

a) ижтимoий йўнaлтирилгaн (кeнг жaмoaтчиликгa қaрaтилгaн вa жaмият мaнфaaтлaридaн кeлиб чиқaдигaн мулoқoт), гуруҳдaги прeдмeтгa йўнaлтирилгaн (ўзaрo xaмкoрликдaги фaoлиятни aмaлгa oшириш мoбaйнидaги мулoқoт - мeҳнaт, тaълим жaрaёнидaги ёки кoнкрeт тoпшириқни бaжaриш жaрaёнидa гуруҳ aъзoлaрининг мулoқoти), шaxсий мулoқoт (бир шaxснинг бoшқa шaxс билaн ўз муaммoлaрини oчиш мaқсaдидa ўрнaтгaн мунoсaбaтлaри), пeдaгoгик мулoқoт (пeдaгoгик жaрaёндa иштирoк этувчилaр ўртaсидa aмaлгa oширилaдигaн мурaккaб ўзaрo тaъсир жaрaёни) турлaри фaрқлaнaди. 

       Ҳaр бир мулoқoт турининг ўз қoнун қoидaлaри, тaъсир усуллaри вa йўл йўриқлaри бoрки, улaрни билиш ҳaр бир киши, aйниқсa oдaмлaр билaн дoимий мулoқoтдa бўлaдигaнлaрнинг бурчидир. 

Мулoқoт жaрaёнинг мурaккaб псиxoлoгик тaбиaтини билиш, турли шaрoитлaрдa сaмaрaли мунoсaбaтлaр ўрнaтиш мaлaкaсини oшириш учун унинг тaркибигa кирувчи ҳaр бир элeмeнт ёки бўлaклaр билaн aлoҳидa тaнишиб чиқaмиз. 

Мунoсaбaт oдaмлaр ўртaсидa биргaликдaги фaoлият эҳтиёжлaридaн кeлиб чиқaдигaн бoғлaнишлaр ривoжлaнишининг кўп қиррaли жaрaёнидир. Мунoсaбaтнинг иккинчи жиҳaти - мунoсaбaтгa киришувчилaрнинг ўзaрo биргaликдaги ҳaрaкaти - нутқ жaрaёнидa фaқaт сўзлaр билaн эмас, бaлки ҳaрaкaтлaр, ҳaтти - ҳaрaкaтлaр билaн ҳaм aйирбoшлaшдaн ибoрaт. Дўкoн кaссaси oлдидa ҳисoб китoбни aмaлгa oширaркaн, ҳaридoр билaн сoтувчи ҳaттo улaрдaн бирoртaси ҳeч қaндaй сўз ишлaтишмaсa ҳaм ўзaрo мунoсaбaтгa киришaди; ҳaридoр кaссиргa ҳaрид қилингaн нaрсa учун тoвaр чeки вa пул тaқдим эca, сoтувчи чeк уриб, қaйтимини сaнaб бeрaди.

Ниҳoят, мунoсaбaтлaрнинг учинчи жиҳaти мунoсaбaтгa киришувчилaрнинг бир - бирлaрини идрoк этa oлишлaрини тaқoзo қилишидир. Мaсaлaн, мунoсaбaт бўйичa шeриклaрдaн бири бoшқaсини ишoнсa бўлaдигaн, aқлли, тушунaдигaн, тaйёргaрлик кўргaн киши сифaтидa идрoк этиши ё идрoк eтмaслиги, бaлки oлдиндaнoқ у ҳeч нaрсaни тушунмaйди вa ҳaбaр қилингaн нaрсaнинг  фaҳмигa  eтмaйди,   дeб   ҳисoблaши   жудa   муҳимдир.

Шундaй қилиб, ягoнa мунoсaбaт жaрaёнидa шaртли рaвишдa учтa жиҳaтдaн - кoммуникaтив (aҳбoрoт узaтиш), интeрaктив (ўзaрo биргaликдa ҳaрaкaт қилиш) вa пeрцeптив (ўзaрo биргaликдa идрoк этиш ) жиҳaтлaрини aлoҳидa кўрсaтиш мумкин.

Мунoсaбaтнинг биргaликдaги фaoлият билaн aлoқaси aниқ-рaвшaндир. Лeкин шундaй сaвoл туғилaди: мунoсaбaт биргaликдaги фaoлиятининг бир қисми, тoмoни, жиҳaти ҳисoблaнaдими ёки мунoсaбaт вa фaoлият иккитa мустaқил тўлaқoнли жaрaёнми?

Киши биргaликдa фaoлият кўрсaтaётгaндa зaруриятгa кўрa бoшқa oдaмлaр билaн бирлaшиши, улaр билaн муoмaлaгa киришиши, яъни aлoқa ўрнaтиши, ўзaрo ҳaмжиҳaтликкa эришиши, кeрaкли aҳбoрoт oлиши вa жaвoб тaриқaсидa aҳбoрoт бeриши лoзим вa ҳoкaзo. Бу ўриндa мунoсaбaт фaoлиятнинг бир тoмoни, бир қисми, унинг энг муҳим инфoрмaтив жиҳaти, кoммуникaция (биринчи турдaги мунoсaбaт) сифaтидa нaмoён бўлaди.

Лeкин oдaм кoммуникaция сифaтидa мунoсaбaтни ўз тaркибигa oлгaн фaoлият жaрaёнидa бирoн нaрсa ярaтиб (aсбoб ярaтиб, фикр билдириб, ҳисoблaр қилиб, мaшинaни тузaтиб вa шу кaбилaрни aмaлгa oшириб), шу билaнгинa чeклaниб қoлмaйди: у ярaтгaн буюм oрқaли ўзининг xусусиятлaрини, ўзининг индувидуaллигини бoшқa oдaмлaргa «узaтaди», ўзини бoшқa oдaмлaрдa (шу жумлaдaн, фaoлият мaқсaдигa эришиш учун у aлoқa бoғлaйдигaн oдaмлaрдa ҳaм вa ҳaттo «ўзгa oдaм» сифaтидa ўзидa ҳaм) дaвoм эттирaди.

Ярaтилгaн нaрсa (қурилгaн бинo, aниқ шeърий сaтр, ўткaзилгaн дaрaхт, ярaтилгaн ёки ижрo этилгaн қўшиқ)- бу, тoмoндaн фaoлият мaзмуни бўлсa, иккинчи тoмoндaн эсa вoситa сифaтидa нaмoён бўлaдики, киши унинг ёрдaми билaн ижтимoий ҳaётдa ўзини қaрoр тoптирaди. Негаки, бу нaрсa бoшқa oдaмлaр учун ярaтилгaндир. Шу нaрсa oрқaли oдaмлaр ўртaсидaги мунoсaбaт бeвoситa ўзини aксини тoпaди, ижoд қилaётгaнлaргa вa бaжaрaётгaнлaргa ҳaм, истeъмoл қилaётгaнлaргa вa ўзлaштирaётгaнлaргa ҳaм бaб-бaрoбaр тeгишли бўлгaн умумий нaрсaни ишлaб чиқaриш тaриқaсидaги мунoсaбaт ҳoсил бўлaди.

Мунoсaбaтнинг ўзaрo биргaликдa ҳaрaкaт қилиши вa фaoлият кўрсaтиш жaрaёнидa oдaмлaрни бирлaштирaдигaн умумий нaрсa aввaлo мунoсaбaт вoситaси сифaтидaги гaпдaн ибoрaт экaнлигини билдирaди.   Тил   мунoсaбaтгa      киришувчилaр   ўртaсидa   aлoқa бoғлaнишини тaъминлaйди. Негаки, уни бу мaқсaд учун тaнлaнгaн сўзлaр мoҳиятигa кўрa кoдлaштиргaн ҳoлдa aҳбoрoтни мaълум қилaётгaн киши ҳaм, бу мoҳиятнинг кoдини oчгaн, яъни унинг мaънoсини oшкoр этгaн вa aнa шу aҳбoрoт aсoсидa ўз ҳулқ-aтвoрини ўзгaртиргaн ҳoлдa бу aхбoрoтни қaбул қилaётгaн киши ҳaм тушунaди.

Психологик қайта боғланиш тушунчаси.

Инсон ўзини аглашини турли йуллари ва шакллари мавжуд. Масалан, бошқа одам билан ўзини таққослаш, ижтимоий ўзаро ҳаракатлардан сўнг, ўзини-ўзи кузатиш давомида. Шахслараро мулоқот жараёни – бу махсус механизм қайта боғланиш орқали амалга оширилади. 

Таъкидлаб ўтиш керакки, фақат бир томондан иккинчи томонга узатилмасдан, балки ўзаро алмашинилади. Албатта, маълумотлар шундай алмашиниш билан тугаб колмайди, балки унинг асосий моҳияти, калит жойлари, муаммоли томони ўрганилади. Қайта боғланиш механизмининг асосий маъноси шундаки, бунда маълумот реципиентдан коммуникаторга узатилиши билан тугаб қолмасдан, балким коммуникаторнинг маълумотга жавоб реакциясини реципиент қабул килиши мумкин. 

Қайта боғланиш мақсади – мулоқот жараёнида шахсий ҳаракатларни туғирлаш. Қайта боғланиш онгли равишда коммуникатив ҳаракатларни идрок қилади. Қайта боғланиш механизми шерик ҳаракатлари билан шахснинг реакциясини таққослашни талаб килади. 

Қайта боғланиш турлари. 

      Қайта боғланиш турли йуллар оркали амалга оширилиши мумкин. Буларга туғри ва билвосита қайта боғланишлар киради. Тўғри қайта боғланишда реципиентдан олинган маълумот  очиқ, оддий ва тушунарли бўлади. Буларга “Сени гапиришинг менга ёқмаяпти”, ”Нима ҳақида гап кетаётганини мен тушунмаяпман”, бундан ташкари турли хурсандчилик ва қайғуни билдировчи ишоралар киради. Бундай ёндашув, коммуникаторни тезда тушинишига олиб келади.

Билвосита қайта боғланиш – психологик маълумотларни ўраб юбориш. Бунда турли риторик сўроқлар, танбехлар, эмоционал реакциялар ишлатилади. Бу ҳолатда реципиент нима ҳохлашини коммуникатор ўзи тушуниб олиши керак. Албатта, бу ҳар доим реципиент ўйлагандай бўлавермайди.

Қайта боғланиш даражалари

· Когнитив – мен кўряпман, эшитяпман, тушуняпман.

· Эмоционал – мен сезяпман.

· Шахсий тасаввурлар – мен жавоб кайтаряпман.

Кайта богланиш функцияси.

        1950 йилда Джозеф Лафт ва Ҳарри Инграм томонидан ўзини-ўзи англаш ва очиш учун махсус  “Джо-Харри ойнаси” ўйлаб топилди. Ҳар бир инсон ўзининг индивидуал-психологик қобилятини яхши билади ёки аксинча билмаслиги мумкин. Бундан ташқари атрофдаги одамлар ҳам унинг қобилятини билиши ёки билмаслиги мумкин. 

Шундай килиб, билади/билмайди деган суроққа, ушбу жадвалдан жавоб олиш мумкин.

Чизма №2 Джо-Харри ойнаси

	Бошкалар
	Мен

	
	Ўзимни биламан
	Ўзимни билмайман

	Мени билишади
	1. Очик майдон
	2. Кўр майдон

	Мени билишмайди
	3. Яширин майдон
	4. Номаълум майдон


1. Очик майдон (очик ойна, Арена) – бунда инсоннинг ички дунёси ҳам ўзига ҳам атрофдагилар учун очиқ ҳисобланади.

2. Кўр майдон (кўр ойна) – бунда инсон ўзи ҳакидаги маълумотларни билмайди, лекин атрофдагилар унинг қобилиятларини яхши билишади.

3. Яширин майдон (яширин ойна) – бунда инсон атрофдагилар учун яширин ҳисобланади, лекин ўзи ҳакидаги маълумотларни яхши билади.

4. Номаълум майдон – бунда инсоннинг ўзи ҳакидаги маълумотлар онгдан ташқарида бўлади, яъни онгсизлик ҳолати.

Психотерапияда кўр ва аниқланмаган ойналар ўзгариши устида иш олиб борилмокда. Бу ойналардаги маълумотларни очиқ ва ёпиқ ойналарга ўгирилади. Партнер билан оддий мулоқотда, ҳар хил ролли ўйинлар билан шуғилланиш ёки ўзини ҳар хил контексларда таъсаввур қилиш учун бу ойналарнинг ўлчамини бошкариш муҳимдир. 
Чизма №3. Ҳамкорларни мулоқотда ўзаро ҳаракати.

        Шунингдек, шахслараро қайта боғланишнинг асосий функцияларини қуйидагича ажратиш мумкин.

· Қайта боғланиш хулқ-атворни бошқарувчиси сифатида намоён бўлади: А.Ўзгаришга туртки беради сабаблари Б. Талаб қилинган ўзгариш турларини кўрсатмок С. Бу ўзгаришлар ютуқларни баҳолашда ёрдам беради.

· Қайта боғланиш шахслараро мулоқотни бошқарувчи сифатида келади.

· Қайта боғланиш ўзини англаш манбасига киради.

· Қайта боғланиш шахслараро муносабатда актив коммуникацияни таъминлайди, фрустрацияни, ўзаро тушинишни яхшилайди, мулоқотда шериклар зўрикишини камайтиради.

Қайта боғланиш шароити самарадорлиги – полшалик псиҳолог Е. Мелибруд эффектив қайта боғланиш шароитлари қаторини келтирган.

1. Танбех берганда хулк хусусиятларига тегиб ўтишга ҳаракат килиш, лекин шахсиятига эмас, унинг хатти ҳаракатларини гапиришга ҳаракат килади. Масалан, шифокорнинг нотўғри гапиришларини кўрсак – “Сиз қанақа маъсулиятсиз касалсиз, ҳеч қачон мени кўрсатмаларимга амал килмайсиз?”, тўғри айтганда эса – Шифокорнинг кўрсатмаларига амал қилмасангиз, қуйидаги асоратлар келиб чиқиши мумкин.

2. Қайта боғланиш таъсирли сўзлар билан қурилган бўлиши керак, фақат баҳолаш формасига эмас, балки баҳосиз ва дискретликка ҳам эътибор бериш керак. Бу шуни англатадики, кўп ҳолатларда ўзини кузатишлари ҳакида гапириш зарур, фақат хулоса ҳақида тўхталиш керак эмас. Айтилган кузатишлар шерикка чуқуррок ва аниқроқ хулосага келишга олиб келади.

3. Қайта боғланиш шахсий ҳисларга ва муносабат терминлари асосида қурилади. Масалан, “Сиз мени хафа киляпсиз”, “Мен хафаман”. Куйидаги категорияларни қўлламаслик мақсадга мувофиқдир. – “Сен ҳар доим”, “Сен хеч качон” кабилар.

4. Қайта боғланиш “хозир ва шу ерда” тамойиллари асосида қурилиши керак. Бошқача қилиб айтганда, шерикнин ўтмишдаги ишларига эмас балки, ҳозирги вақтдаги хати-ҳаракатларига эътиборни қаратиш керак.

5. Шерикка кайта боғланишни таъсаввур қилдириш, маслаҳат беришдан узоқлашишга ҳаракат килмаслик керак. Шерикнинг информациялари маъносини унинг тасаввурида айтган фикрларига негатив қараш ярамайди.

6. Инсонга қайта боғланишни таъминлаш, сиз учун хуш келадиганига эмас, балки  у учун қадрли бўлганларни таъкидлашга ҳаракат килиш керак.

7. Қайта боғланишни мажбурий ўрнатишдан кўра, уни таклиф қилиб ўрнатиш мақсадга муофикдир.

8. Қайта боғланишдаги маълумотлар шерикдан келиб чиккан ҳолда қанча миқдорда бўлиши кераклиги аниқланади.

9. Қайта боғланишни узига мос пайтда, вактда бошлаш керак, бу шерикка нафақат ижобий балки хуш келади. Бунда, мос вақтда, жойда ва ҳолатда амалга ошириш керак.

10.   Қайта боғланишнинг инсонпарварлик тамойили. Қайта боғланишни  атрофдагиларни ҳурмат қилган ва тушунган ҳолда ўрнатиш керак.

       Ларошфукони таъкидлашича – гўзаллик, ақл, жасорат мақтовлар заминида ошади, жиловданади ва товланади. Ижобий
йуналишга ва ҳаёлларга эга бўлган шахс келажакда ҳам юксалиши даркор. Агарда инсон яхшилик ва симпатия билан ёндашса, унга ҳам худди шундай жавоб қайтади.

       Ўзаро дўстона яқинлик белгисига кўра бирлашган улфатлар, тадқиқотлардан маълум бўлдики, муайян бир касб атрофида гуруҳлар ажрала бошлайди. Дўстлик мулоқоти ўрнатган ва таърифланган бўғинларда, экспериментлар натижасида олинган маълумотларнинг гувохлик беришича, ёшларнинг ўзлари қайси касбни эгаллаш ниятида эканликларини аниқлаган, бўлғуси касб хақидаги, унинг имкониятлари ва истиқболлари, унга тайёрланиш йўллари кабилар хақидаги ахборот билан бир-бирларини бойитган ҳолда олиб борадиган яширин касб танлаш иши юз беради. Ўспиринларда жуфтлашган тарздаги дўстона мулоқот андозаси, гарчи фақат шундай бўлмаса ҳам, кўпинча жинслар ўртасида юз берадиган ишқий муносабатларда, илк ёшлик муҳаббатининг дастлабки кўринишларида куртак ёзади.

 
Г.Б. Бороздин илмий ишларида таъкидлашича, агар мулоқотга инсонни қадрлаб, хурмат килиб ёндашса, мулоқотга кирган инсон ҳам худди шундай жавоб қайтаради. Агар бир томон маълум фойда мақсадида ишини битирса, шунга яраша жавоб олади.

Тиббиёт ходими ва бемор орасидаги алоқа яхши бўлиши учун психологик жихатларни инобатга олиш даркор. Тиббиёт психологияси учун шифокорнинг қизикишлари, мотивлари ва қадриятлари, унинг идеал бемор ҳақидаги тасаввурлари, шунингдек, беморнинг  ташхис, даволаш, профилактика ва реабилитациядан аниқ кутувлари, шифокорнинг ёки ҳамширанинг хулқ – атвори  қизиқдир.


Бемор психологик ҳолатига нафақат юқоридаги омиллар таъсир кўрсатади. Соматик касалликларда психологик бузилишлар асосий касаллик кечишини оғирлаштиради. Бундан ташкари, терапия бўлимларида психоген характерли соматик касалликлар кўплаб учрайди. 


Шифокорларнинг касбий фаолияти маълумот алмашинуви билан узвий боғлиқ. Бундан ташқари, тиббиёт ходимларининг амалиётида инсон ва жамият ҳаёт фаолиятининг турли соҳалари доим тўқнашиб туради. Шунинг учун, шифокор ўз фаолиятининг юқори пағоналарига чикмоқчи бўлса, у ҳолда мулоқот айникса шахслараро мулоқот жараёнларини ва уларга тўсқинлик килувчи баръерларни бартараф этиши керак. 

       Айниқса, бемор бошидан ўтказаётган касалик турига кўра мулоқот қилиш, касаликнинг бемор психикасига, хулқ-атворига таъсрини билиш ўта муҳим масалалардан биридир. Ушбу маълумотлар  кенг тарқалган турли касаликлар  билан  касалланган  беморлар билан касбий  мулоқотнинг  тиббий-психологик нуқтаи назаридан келиб чиққан холда берилган.   Беморларнинг касаллик жараёни турли босқичда бўлганда, психологик таъсири ва муносабатидан  келиб чиқиб мулоқот қилганда психологик таъсири ва самарали даволаниш чоралари кўрсатилган.  Алохида эътибор бемор бола ёки кекса одамга маълумот берилаётгандаги психологиясига қаратилган.  Сўнгги пайтларда шифокорлар, тиббиёт хамширалари, соғлиқни сақлаш ходимлари, ижтимоий  ходимлар ишида махсус психологик билимга эга эканлиги алохида  эътибор қаратиляпти.  
      Беморлар ва ногиронларга касбий  мулоқот ва ёрдам беришда психологик билим бугунги кунда керак , чунки кундалик хаётда амалиётда буни қўллаш тиббиёт ва ижтимоий ёрдамни сифатини оширади.  Хар бир касаллик беморни психик ҳолатини ўзгартириши мумкин. Шунинг учун албатта беморнинг психик функцияси ва ўзини тутиши, касаллик  пайдо бўлганда, даволанганда , тугагандаги   хусусиятларини гапириб ўтиш лозим. Бунда касаликка бўлган реакциянинг одатийлиги  инсоннинг индивидуал-психологик хусусиятига боғлиқ. Бундан ташқари, замонавий тиббиётнинг психоматик йўналишидан қараганда, турли соматик бузилиш ёки сурункали касаллик  организмнинг психик ва соматик тизими билан  боғлиқ бўлиши мумкин. Бу тизим ва атроф мухитнинг  ўзаро боғланиши натижасида кенг тармоқли у ёки бу бузилиш жараёнига олиб келади.
       Бунда касаллик бошланаётганда  салбий психосоциал омилларнинг тахлили катта ахамиятга эга,  йўқ қилиш ёки  камайтириш  тез ва самарали даволанишга олиб келади. Терапевтик  бўлимларда  энг кўп тарқалгани бу: юрак-томир  касалликлари, ошқозон ичак касалликлари, нафас олиш йўллари, буйрак ва бошқа касалликлар. Кўпинча  бу касалликлар билан касаланган беморлар узоқ муддат даволанишади. Оиладан узоқ вақт ажралиш, одатий касбий фаолиятдан йироқлашиш , хамда соғлиқ борасида хаддан ташқари хавотирланиш турли психоген реакцияларни  келтириб чиқади. Бундан ташқари,  терапевтик бўлимларда даволаниш жараёнида ички органларнинг  функционал бузилиши хақида  беморлардан шикоятлар тушади, бу эса соматик бузилишнинг психоген характери  бўлади. Ички касалликлар клиникасида  хар доим соматоген хамда психоген бузилиш касалликлари билан ишлар кўрилади.   
       Соматоген шартли бузилишининг психик  характери  хаддан ташқари хавотирланадиган беморларда    ипохондрик фиксация    ҳолатида кўрилади.  Беморнинг   шикоятларида   ўзини  асосий касаллигидан ташқари  асабий зўриқиш хам бўлади. Бу беморларда  турли аффектив бузилишлар хавотир ва зерикиш натижасида келиб чиқади.  Бундай бузилишлар асосан гипертоник  касаланган беморларда,  юрак каслликларида,  ошқозон ичак ва ўн икки бармоқ яраси касалликларида  учрайди. Бунда асабий зўриқиш синдроми  бўлиб:  вегетатив бузилиш синдроми (ёпишқоқ синдроми), фобик (қўрқув синдроми), ипохондрик ва  депрессия. Вегетатив бузилиш синдроми вегетатив кризис холатига ўтганида, пульс тезлашади,  юрак атрофида оғриқлар пайдо бўлади, бош оғриғи, қўрқув  ва вохма  ҳиссини бемор сезади.  Бундан ташқари бемор юрак тўхтаб қолганини, ёки тез уриб кетганини,  қон босими  ошганини  ҳис қилиши мумкин. Бу холатга шифокорлар “саросима хужуми”  деб диагноз қўйишади.  
       Астеник синдроми. Клиник холати: хаддан ташқари чарчаш, мехнат фаолиятини пасайиши,  хотира ва диққатнинг   ёмонлашуви  кайфиятнинг ўзгариши. Бундай беморларга сабрсизлик, кутишни ёмон кўриши,  турли нарсалардан ғазабланиш ва жиззакилик хос. Бу  беморларда  уйқу фаолиятининг бузилиши, туни бўйи кўп маротаба уйғониб кетиши кўрилади.  Беморда кўпинча турли характердаги ҳимоя воситалари ритуал кўринишида бўлади. Турли шубхалар, хаёлдан кетмайдиган ҳисоблар, бирон бир исмнинг, фамилия ёки сананинг  хаёлдан кетмаслиги бўлиш эхтимоли бор. Бу бузилиш мулоқот ва ижтимойи  мослашувнини қийинлаштиради. Невротик фобия ўзидан қўрқувни кўрсатади. Кўпинча бундай қўрқувлар кардиофобия, агарофобия, клаустрофобияда учрайди.  Ёш ўтган сари фобик синдром  яна хам кенг симптоматикага эга бўлади. Кекса одамлар  уйда ёлғиз қолишдан,  кўчадан ўтишдан қўрқишади. Улар ўз қобиғига ўралиб, хеч кимга ишонишмайди. 
      Ипохондрик синдром. Ипохондрия- ўз ҳолатига ноадекват  муносабатни, яъни ўз соғлигига хаддан зиёд эътибор,  йўқ касалликларни ўзида кўриш.  Одатда бу патологик шаклланиш бўлиб,  мулоқот ва кундалик психологик коррекциянинг йўналишини талаб қилади. Асосий эътиборни турли ҳолатдаги депрессив бузилиш тортади. Бу холатда суицидал фикрлаш ва уриниш холатлари пайдо бўлади. Ўз жонига қасд қилишда, турли ёрдам бериш йўллари мавжуд: жонлантириш, психиатрик ва энг асосийси- бу ҳолатни олдини олиш. Албатта,  одам  машина эмас, олдиндан уни ҳолатини ёки қилмоқчи бўлган ишини билиш қийин. Бор куч билан шундай натижага эришиш керакки, энг қийин беморлар гуруҳи билан ишлаш керак.  Бунда беморлар билан ишончли суҳбат, яъни, улар ўз дилларини очганда, ички кечинмаларини гапираётганда беморни ўзини жонига қасд қилиш импульсидан озод бўлиши мумкин. Юрак фаолияти бузилишида, жигар церрозида, уремияда бу холатлар кучайиши ммкин. Алохида эътиборга мухтож беморлар, бу қон босими билан оғрийдиган кекса инсолар.  Артериал босимнинг кўтарилишида уларда миянинг қон айланиши динамик ҳолатнинг бузилиши инсульт олди хҳлати ёки инсульт ҳолатига олиб келиши мумкин. Бу бузилишларни олиб келадиган психотик холат кўпинча кечки пайт бўлади ва клиник кўриниўда йўналишни йўқотиш ёки фикрлашдан тўхтаб қолиш кўрилади.  Бунда “псевдосоматик” шикоят: “кўкрак қисиши” , “юрак сенчиши”, “юракнинг тез тез уриши”, “ошқозон атрофида оғирлик”, “нафас қисиши” ва бошқалар.  Шикоятлар  тез тез ўзгариб туради. 
      Тиббиёт ходими бундай беморларга ўта эътиборли ва пихотерапия принципларига риоя қилиши керак. Беморга албатта шифокор томонидан тавсия қилинган дорилар ва даволаниш катта натижа бершини тушунтириш керак. Тиббиёт ходими беморга ортиқча зўриқиш, асабийлашиши мумкин эмаслигини  билиши керак. Хар доим психик ва соматик боғланиш даволаниш жараёнида ўзаро боғлиқ эканлигини билиши керак.

       Юрак ишемик кааллиги  (ЮИК)  беморлада пихологик хусусияти.      Статистик маълумотларга қараганда, юрак ишемик касаллиги билан 45-59 ёшдаги 12% эркак  касалланар экан.  Сўнгги  йилларда  ЮИК  билан касалланган беморлар ёшлар орасида хам учрамоқда. Олимлар томонидан аниқланганда, 33-80% беморларда психик ўзгариш кузатилди.   Ишемик касаллик хуруж қилганда беморни хавотир , юрак хуружидан ўлишдан қўрқиш хислари қамраб олади. Бундай беморлар қайта хуруж қилишдан қўрқиб яшайдилар. Уларни хаётдаги асосий мақсадлари соғлик бўлиб, у “Қимматли”  ахамиятга эга бўлади. Юрак атрофида оғриқлар, қийин адаптация ва хаётий  вазият натижасида стресс холатида шаклланади.  
       Бунинг сабаби оиладаги келишмовчиликлар, ишдаги омадсизлик, яқин одамининг инфаркт хружидан вафот этгани, турли сексуал, ишлаб чиқариш, ёки хуқуқий хал қилинадиган ёки хал қилиб бўлмайдиган шароитлар деб кўрсатиш мумкин. Бироқ  бу хақиқий  бўлмаган “ёлғонишемик” оғриқлар бўлиб, тинчлантирувчи дори воситалари ёки малакали психотерапевтик аралашувдан кейин  беморда оғриқлар бўлмайди. Психологик хусусиятлардан келиб чиққан холда беморларни пасайган, ўрта ва юқори  адекват реакцияларга ажратиш  мумкин. Пасайган    реакцияда беморлар ташқаридан касаликка ахамият бермайдиганга  ўхшайди. Уларда текис, хотиржам, хатто аъло кайфият бўлади. Аммо чуқур тахлилда беморлар ўз холатларини тўғри бахолай олишади, касаллик натижасида келиб чиқадиган вазиятни билишади.   Ўрта реакцияда беморлар касаликка ақлан ёндашишади,  ўз холатларни жиддийлигини тўғри бахолашади. 
       Улар тиббиёт ходимларига бутунлай ишониб, барча этганларини тўғри бажаришади, тўғри даволанишади.  Юқори реакцияда бемор фикри ва диққати  ўз касаллигида бўлади.  Кайфияти бироз тушкун. Тиббиёт ходимининг хар бир сўзига диққат билан қулоқ солиб, ўта эхтиёткор бўлиб, доим ўз пульсини ўлчайди. Ўз касаллигига  писсимитик кайфиятда ёндашади. Беморни ўзини тутиши хавотир даражасидан  бироз кўтарилган бўлиб, лекин хавфга ўрин йўқ. Бошқа адекват реакциялари турларида бўлгандек, буда хам даоланиш яхши натижа беради.  Патологик реакцияларини кардиофобик, хавотир-депрессив, ипохондрик, истерия ва анозогнозикка бўлиш мумкин. Кардиофобик реакцияда беморлар доим “юрак учун қўрқув”, инфарктнинг қайта хуржи, юрак хуружидан ўлимдан хавотирда яшашади. Қўрқув  жисмоний харакатда ёки касалхонадан ташқарида кучаяди. Хавотир-депрессив реакция беморда кайфияти бузилиши, тушкун холатида,  писимистик ҳолатида, умидсизликда кўринади. 
      Бемор саволларга бир текисда, паст овозда жавоб беради. Юз тузилиши ғамгин бўлади,  уни  хавотирга соладиган мавзуда суҳбатлашганда дарров йиғлайди.  Хавотирни ички диққатлик, келаётган фалокатни сезиш, жиззакилик, нотинчлик, оила  тинчлигини, ногирон бўлиб қолишдан қўрқиш билан кўринади. Уйқусизлик пайдо бўлади. Бемор унга тинчлантирувчи воситалар беришни сўрайди. Ипохондрик реакцияда соғлиги учун қаттиқ хавотир,  баданнинг турли жойларида ва юрак атрофларида   оғриқлардан кўп шикоят қилади, хаддан ташқари соғлиги ҳақида қайғуриш характерли.  Бемор доим  организмини назорат қилади (доим  пульсини текширади, керак бўлмаганда хам шифокордан  ЭКГ текширувига йўлланма беришини сўрайди). 
      Истерик реакцияда беморлар эмоционал ҳаяжонланган, атрофдагиларни ўзига қаратишга уринади. Вегетатив истерик шаклли бузилиш (ҳаяжонланганда “томоқда бир нима тиқилгандек” бўлиши, нафас қисилиши, бош айланиши, тахикардия) кузатилади. Анозогоник  реакцияда  беморлар  касалликни рад этади, даволаниш  йўлланмаларини бажармайдилар, тартибни қўпол равишда бузишади  ва бу нарса кўпинча салбий ҳолатларга олиб келади.  Бунда шахснинг премобрид тизими ва касалликда  психик реакция характери билан ўзаро боғлиқ бўлади.  Хавотир, турли ўй фикрлар ва хотиржамсизликка берилган беморлар инфарктни  кардиофобик ёки ипохондрик реакцияга ажралади. Касалликкача бўлган шахслар  агар улар тез тушкунликка тушадиган, вазиятни бахолашда писсимист бўлса инфаркт миокардага хавотрили-депрессив реакцияда қарашади.  Юқорида кўрсатилган барча тафсилотларни беморлар билан   юқори малакали профессионал психологик мулоқот  олиб боришлари керак.  Ва албатта  кардиофобик ва хавотир-депрессив турларда суҳбат тинчлантирувчи ва умид берувчи характерга эга бўлиши керак: албатта бунда беморга уни касаллиги оғир эмаслиги, бошқа  касалликлар билан солиштирганда тузалиш мумкинлиги хақида, тиббиёт илми ва амалиётида бу касалликнинг  кенг янгиликлар бўлаётгани хақида айтинг. Анозогоник турда, эса бунинг акси агар совуққонлик қилинса  қандай оқибатларга олиб келиши хақида  айтиб ўтиши керак.  Лекин бу  ҳолатда хам тушунтириш умидлантирувчи характерга эга бўлиши керак.  Ипохондрик реакция турида пациентга организмдаги ўзгаришнинг  касаллигига хеч қандай алоқаси йўқлигини айтиш керак. Истерик турдаги беморларга суҳбат давомида турли симптомлар ҳақида гаплашмаслик керак,  улар билан оралиқда туриб  гапини ўйлаб гапириш керак.  ЮИК  билан касалланган беморларда эмоционал ўзгаришлардан ташқари,  ақлий  иш фаолиятида пасайиши кузатилади.  Бу ҳолатларнинг кўпида тушуниш процессининг динамик бузилиши топилади. Баъзида беморлар фильм намойишини охиригача кузата олмаслигини айтишади. Бу шикоятларнинг асосида юрак етишмовчилиги ҳисобига қабул қилиш мия фаолиятида қийин кечишини айтишади.
VI Боб. Касбий фаолият психодиагностикаси

6.1. Шахс психодиагностикаси
VI Бобнинг  қиқача  мазмуни

Шахс  психодиагностикаси. Шахсни  тадқиқ этишда амал  қилинадиган  қоидаларнинг аҳамияти, шахс ҳақида маълумот тўплаш турлари.
Касбий  психодиагностика.  Психология   фанида   касбий  психодиагностика бўйича муайян   илмий изланишлар   олиб   борилганлиги,   касбий психодиагностикада          одамнинг  индивидуал хусусиятларини   тадқиқ  этиш   ва   баҳолаш   мақсадида касбга      саралаш,   касб танлашга йўналтириш, номзодларни   ихтисосликка   оқилона тақсимлаш,  касбий тайёргарликни  такомиллаштириш, касбий  фаолиятни     оптималлаштиришнинг   амалий масалалари тизимини ечиш кабиларининг ёритилганлиги. Касбий лаёқатни ўрганиш методларининг  хусусиятлари.
Касбий  лаёқатни аниқловчи тестларнинг ишончлилиги ва валидлиги. Тестлардан фойдаланишда қоидаларга амал қилиш тартиби. Тест ишончлилиги, валидлиги  турлари ҳамда  уларнинг моҳияти. 
Реориентация психологик  муаммо сифатида. Реориентация -  инсонни янги бир касбга йўналтириш  ишларининг  моҳияти. Реориентация  шахсни психологик  қўллаб- қувватлаш  турларидан  бири эканлигини.  
Мутахассис аттестациясининг психологик жиҳатлари. Мутахассис аттестацияси турли қобилиятлар, билим, кўникма ва малакаларни синаш билан боғлиқлиги . 
Раҳбар фаолиятининг ижтимоий психологик тавсифи.  Ишнинг муваффақияти кўп жиҳатдан корхона раҳбарларининг  маҳоратига боғлиқ  эканлиги.  Жамоа раҳбари ижтимоий - психологик муҳитга ўзининг шахсий фазилатлари ва иш усули орқали катта таъсир кўрсата  олиши  масалалари. Раҳбар фаолиятининг асосий йўналишлари.
         Психодиагностик тадқиқотлар ўтказиш жараёнида қуйидаги   методларга,   усулларга,   мезонларга   алоҳида аҳамият бериш изланиш    илмийлигини    оширишга хизмат қилади.

1. Маълумотлар олиш методи;

2. Шахс структурасини ўрганишдан олинган экспериментал маълумотларни таҳлил қилиш методи.

Маълумотлар тўплаш методига қуйидагича тавсия бериш мақсадга мувофиқ.


Шахс тўғрисида уч хил тарзда маълумот олинади ва улар учта манбага асосланади ҳамда «L» -, «Q»-, «T» - маълумотлар, деб аталади.


«L» - маълумотлар. Шахснинг кундалик фаолиятидаги хулқ - атворини қайд қилиб бериш орқали олинади ва «L» - маълумотлар «life record data». Аммо амалиётда инсон фаолиятини тўлиқ ва батафсил ёзиб боришнинг ўзи етарли эмас. Шунинг учун синалувчи шахсининг алоҳида бир фаолияти ёки ҳаёти ва фаолияти босқичини кузатиб бориш мақсадга мувофиқ. Масалан, неча марта тўғри жавоб беради,шунча қоида бузди. Бу воқелик кўпинча «L» маълумотларда эксперт баҳолашни тақазо этади.

«L» - маълумотлар бошланғич маълумот тўплаш учун ўнғай  методлардан   бири    бўлиб   ҳисобланади.  Баъзан    «L» - маълумотларидан    бошқа    методлар ёрдамида       олинган       натижаларнинг   валидлигини аниқловчи ташқи мезон сифатида фойдаланилади.

«L» - маълумотларнинг ишончлилигини ошириш мақсадида эксперт баҳолаш жараёнида махсус талаблар қўйилади. Жумладан:

1. Баҳоланаётган фазилатлар кузатилаётган хулқ- атвор атамалари орқали аниқланиши лозим;
2. Эксперт хулқ - атвор кузатишни муайян вақт оралиғида амалга оширгани маъқул;
3. Бир фаолиятни баҳолашда энг камида ўн нафар эксперт иштирок этиши мақсадга мувофиқ;
4.Синалувчиларни ранжировка (гуруҳлаш) қилаётган вақтда унинг битта фазилатини ёки бир неча хислатларини баҳолаш тавсия этилади.

«Q»-  маълумот.  Шахс тўғрисида сўровнома ва бошқа  ўзини     ўзи     баҳолаш     методлари     асосида олинадиган       маълумотларга       «Q»  -       маълумот («Questionnaire data») дейилади. Инструментал тузилиши ва қўлланилишининг афзаллигига кўра «Q»- маълумот (сўровнома, ўзига ўзи ҳисоб бериш, ўзини ўзи баҳолаш шакллари)    шахсни   тадқиқ   этишда   марказий    ўрин эгаллайди.    «Q»-    маълумот   олишга   мўлжалланган методикалар   психологияда  етарли   даражада.   Улардан кенг    кўламда    фойдаланилаётганларидан    бири    кўп омилли    шахс    сўровномаси    (ММРI),     Калифорния психологик    тести    (СРI),     16 - факторли    шахс сўровномаси,    темпераментни   ўрганиш   Гильфорд -Симмерман тести ва бошқалар.

Уларнинг   камчиликлари:    а)    синалувчиларнинг қуйи   интеллектуал   ва   маданий   савияга   эгалиги;   б) махсус     билимлар     ва     интроспекция     малакалари етишмаслиги; в) ишончсиз эталонлардан фойдаланиш. 

«Т» - маълумот.  Экспериментал вазият назоратини объектив тест билан  олишга асосланган маълумотлар қисқача   «Т»   -   маълумот   («objective test data»)   деб номланади.  «Т»  -  маълумот шахсни тадқиқ этишдаги янгича радикал  ёндашув ҳисобланади.  Улар хулқ -атворни  ўзини  ўзи  баҳолаш  ёки  эксперт  баҳоларсиз объектив ўрганиш орқали (вербал, новербал, ижтимоий ва индивидуал) олинади.

1.
Тадқиқотнинг асосий мақсадини яширин қолдириш. Бу энг кўп қўлланиладиган тактик усул ҳисобланади. Бунда қўйилган мақсад синалувчига айтилмайди. Тест ва тестнинг кўрсатмаси тадқиқотнинг ҳақиқий мақсадини яширган ҳолда тузилади. Синалувчига ёлғон мақсад очиқдан – очиқ билдирилади.

2.
Вазифани кутилмаган ҳолда бериш. Бу усулдан терговчилар сўров вақтида фойдаланишади, уларга ўхшаш   тарзда   тўсатдан   берилади.   Бу вақтда   сўров қилинаётган киши нотўғри маълумот беришга интилади ва унга мавзуга боғлиқ бўлмаган ҳолда савол берилади. Бу унинг кутаётган вазиятларининг   бузилишига ва эмоционал бузилишига олиб келиши мумкин. 

3.Тестлаштириш  мақсади   аниқланмаганлиги ва ноаниқлиги. Бунда синалувчига кўрсатма  берилади,  натижада у экспериментаторнинг мақсадини   англаб етмаслиги зарур бўладики, унинг ижтимоий талабларига мувофиқ келувчи реакцияларида ўзгариш  юз  беради. Натижада синалувчига ижро этиш сифатини белгиловчи мезонлар берилмаган ҳолда   қандай   бажариши   эмас, балки нимани бажарилиши айтилади.

4. Диққатни чалғитиш. Бу топшириқ бериш усули экспериментатор учун аҳамиятли бўлиб, экспериментаторни етарлича аҳамият касб этмайдиган топшириқларни ўйлаб топишига ёрдам беради. Чалғитувчи топшириқлар ташқи кўринишдан асос топшириқларга ўхшаш тарзда бўлиши маъқул. Натижада ташкил этилган тестда синалувчи ўз хатти - ҳаракатларини кам назорат қилади ва ўз шахсининг очилмаган қирраларини ўрганишларига шубҳа уйғотмайди.

5. Тестлаштириш вақтида эмоционал вазиятни ҳосил қилиш. Бу усул психологик амалиётда кенг кўламда фойдаланилади. Эмоционал зўриқишлар ҳар хил йўллар билан ҳосил қилинади, масалан, берилган топшириқ нотўғри бажарилганлигини огоҳлантириш орқали, синалувчининг ташқи қиёфаси ва унинг лаёқатини баҳолаш.

6. Тестларнинг эмоционал мазмун касб этиши.  Бу усул олдингисига ўхшаб кетади. Бунинг фарқли томони эмоционал    вазиятлар    қўшимча   тарзда   тузилмасдан, айнан тестнинг ўзида берилади. Тест мазмунан этикавий бўлмаслига, аралаш, ёқимсиз бўлиши мумкин.

7. Реакцияларнинг автоматлашуви. Ёзув, манера, экспрессив ҳаракатларни назорат қилиш ва хоҳишларни ўзгартириш шахслилик тестларида фойдаланилади. 

8. Бунда   шахснинг   «ихтиёрсиз»   индикаторлар сифатида кузатилаётган психик жараёнларга электрофизиологик, биохимик ва вегетатив ўзгаришлар киритиш орқали фойдаланилади.

9. «Фонли» индикатор. «Фонли» индикаторлар сифатида шахснинг хусусиятлари билан боғланишда бўлган       организмнинг       физиологик      ва       физик статусларидан фойдаланилади. «Фонли» индикаторлар сифатида антропометрик ўлчовлар қўлланилади: бўй, оғирлик,   суяк -  мускул   оғирлиги,   танадаги   бошқа кўрсаткичлар ва пропорционалликлар киритса бўлади.

6.2. Касбий психодиагностика

  Психология   фанида   касбий  психодиагностика бўйича муайян   илмий изланишлар   олиб   борилган,   ўзига   хос   ёндашишлар амалга оширилган.  Б.В.Кулагиннинг фикрича, касбий психодиагностика     деганда      одамнинг  индивидуал хусусиятларини   тадқиқ  этиш   ва   баҳолаш   мақсадида касбга      саралаш,      касб танлашга йўналтириш, номзодларни   (даъвогарларни)   ихтисосликка оқилона тақсимлаш, касбий тайёргарликни  такомиллаштириш, касбий     фаолиятни     оптималлаштиришнинг     амалий масалалари тизимини ечиш тушунилади.

Индивидуалликнинг моҳиятини тушунишга умумий ёндашиш касбга саралаш муаммосини ҳал қилишда бевосита аҳамиятга эга. Маълумки, касбга лаёқатлиликни ташхис (диагноз) қилиш инсоннинг касбий хислатларини ҳисобга олишга асосланади. Мазкур жараёнда қиёсий таҳлил орқали шахснинг хусусиятлари кўрсаткичлари билан касбий фаолиятнинг муваффақиятининг мустақил мезони даражалари аниқланади. Ҳозирги замон психологиясининг маълумотларига қараганда, ташхис (диагноз) қилиш модели муайян математик алгоритмга асосланади. Гуруҳ учун ўртамиёна шахс имконияти танланганлиги фақат статистик самарага эга, холос. Бундай модель ташхис (диагноз) қилишда чекланганликка эга бўлиб, ташхиснинг мутлақ аниқлик даражасидан қуйироқдир.


Касбий фаолиятни таҳлил    қилмасдан    туриб, профессионал психодиагностика   (касбий   психологик) муаммоларни ҳал     қилиш     мумкин     эмас,     яъни профессиография  моҳиятига    ва    унинг    тузилишига эътибор қилиш зарур.   Фақат   шундагина   фаолиятли ёндашув амалга    оширилиб,    унинг    ҳаракатлари ва операциялари   тестлар  ёрдамида  баҳоланиши  мумкин. Чунки ҳаракатлар   операциялар   мазкур   фаолиятнинг таркибини ташкил қилади, уларнинг қиёсий тавсифини эгаллаш    жараёнини    осонлаштиради,    унга   лаёқатли одамларни      танлашга      негиз      яратади.      Фаолият самарадорлигини    ташхис    қилиш    ва    баҳолаш    учун тестларни    саралаш,    асослаш    унинг    муваффақияти ўлчови,       мезонини      аниқлашга      имкон      беради. Профессиография,    (профессиограмма)    натижаларини умумлаштириш     натижасида     касбларни     таснифлаш(классификациялаш) имкони вужудга келади.

Касбий фаолиятнинг таҳлили мақсадга йўналтирилган ва ташкилий жараён ҳисобланиб, у уч босқичдан ташкил топган бўлади: а) касбий фаолият юзасидан маълумотлар тўплаш; б) олинган маълумотлар ва ахборотларни қайта ишлаб чиқиш ҳамда умумлаштириш, уларнинг негизида профессиограмма тузиш; в) амалий ва назарий масалаларни ечиш учун профессиограммадан фойдаланиш (касбий фаолият муваффақиятини таъминловчи мезонлар танлаш, уни баҳолаш (ташхис қилиш) учун тестлар саралаш, касбларни таснифлаш ва бошқалар).

Касбий       фаолият       юзасидан       маълумотлар (ахборотлар) турли манбалардан олиниши мумкин.

1. Муайян мутахассисларнинг касбий фаолиятини кузатиш катта аҳамият касб этади.

2. Касбий    фаолият    тўғрисида    маълумотлар тўплашнинг асосий методларидан бири бўлиб суҳбат - интервью ҳисобланади.  Мутахассислар билан стандарт ёки ностандарт тарзда интервью уюштириш самарали
натижа беради.

3. Баъзан касбий фаолиятнинг у ёки бу қирралари (жабҳалари) ни қайд     қилувчи      кундаликлар      ёки варақлардан ҳам фойдаланилади.
4. Касб - ҳунар тўғрисидаги маълумотлар (ахборотлар) умумлаштирилади ва ҳар хил шаклларда мутахассислар ҳукмига ҳавола қилинади.

Касбий      фаолият     шахснинг     муносабат     ва мотивларидан       иборат  бўлиб,       ҳаракатлар       ва операцияларни   назорат   қилиш   ҳамда   бошқаришни қамраб олади.  Фаолиятнинг динамик хусусиятларини  ўрганиш   учун   унга   кўп ёқлама   ёндашишни   амалга ошириш    зарур.    Фақат    мотивацион    ва    регулятив жабҳаларини   ҳисобга   олиш   билан   касбий   фаолият моҳиятини   тавсифлаб   бўлмайди,   модомики   шундай экан, унинг   шахсга   оид,   эмоционал,   когнитив   ва операционал,     иродавий     жиҳатлар     билан     боғлиқ томонларини ҳам тадқиқот предметига киритиш лозим.

     Касбий фаолият муваффақиятини таъминловчи мезонлар сифатида шахснинг мақсадга эришувини тавсифловчи ҳар хил кўрсаткичлардан фойдаланиш мумкин. Мезонлар тариқасида касбий билимларга ва малакаларга нисбатан уқувчанлик, мутахассис фаолиятининг бевосита ва билвосита кўрсаткичлари унинг ҳамкорлик фаолиятига қўшган ҳиссаси қўлланилади. Касбий фаолият муваффақияти мезонлари қаторига қуйидагалар киритилади:

1)   Самарадорликнинг
тўғридан
тўғри кўрсаткичлари: сифат, ишлаб чиқариш салмоғи;

2)   Касбий тайёргарликни аниқловчи тестлар;

3) Касбий лаёқатини ифодаловчи маъмурий тадбир ва чоралар: интизомга тааллуқли чоралар, мукофотлаш, хизмат лавозимидан кўтарилиш, сафарга юбориш, намуна тариқасида стендга жойлаштириш;


4)   Кадрлар кўнимсизлиги; 


5)   Нохуш ҳолатлар  (кечинмалар)  ва шикастлар (ҳалокатлар);


6)   Фаолият    самарадорлигини     экспериментал текшириш ва ўзини ўзи баҳолаш кабилар. 

Юқорида баён қилинган мезонлар маълум талабларга жавоб бериши шарт. Мезонларнинг релевантликлиги сифатида муҳим аҳамият касб этиши тушунилади.

Танлаб   олинган   мезонлар   касбий   фаолиятнинг барча нуфузли томонларини акс эттириш лозимлиги,  яъни  мезонлар тўлақонлиги.  Улар  мутахассисларнинг касбий      лаёқатининг      юксаклиги      ва      қуйидаги даражаларини     фарқлашга     хизмат     қилиши     жоиз  (мезонлар   дискриминативлиги).   Мезонлар   хислатини очишга ёрдам берувчи унинг омилкорлиги, яъни амалий жиҳатдан қулайлиги муҳим ўрин эгаллайди ва у ўзининг соддалиги,     кам    меҳнат    талаб    қилишлиги    билан бошқалардан ажралиб туради.

Касбий лаёқатни (яроқлиликни) аниқлашда одатда назорат, синаш натижалари қўлланилади (масалан, дурадгорнинг иш сифати, тезкорлиги, вазиятни пайқаши ва бошқалар). Қўпинча мутахассиснинг лаёқати маъмурий ҳужжатларда ўз ифодасини топади (муваффақияти ёки муваффақиятсизлиги қайд қилинади). Баъзан касбий лаёқатни ўрганишда бахтсиз  ҳодисалар (ҳайдовчи, учувчи, машинист, оператор бошқа касб эгаларида) ҳисобга олинади ва шахснинг индивидуал хусусиятлари баҳоланади.

Касбий лаёқатни аниқлашда уқувчанлик категориясидан (билим олишга нисбатан зеҳнлилик) фойдаланилади ва ўзлаштириш тезлиги, касбий тайёргарлиги, эришган натижаси мезон ролини ўйнайди.

Психология      фанида      касбий      муваффақият,  маҳоратнинг қирралари эксперт баҳолаш методи ёрдами билан ўлчанади. Бунинг учун балли шкала, жуфт (қўш) таққослаш,   тартибга   келтириш   (ранжировка   қилиш) методлари қўлланилади.

Шкаланинг     содда      кўриниши     балл     билан  баҳолашга   мўлжалланган.   Шкалани   баҳолаш  ўзига 5 тадан 7 тагача градацияни қамраб олади. Миқдорнинг камлиги        унинг        дифференциациясини        янада кучайтиради, фарқлар аниқлигини таъминлайди.
Баъзи   ҳолларда   балли   баҳолаш   график   шкала  тарзида    ҳам    учрайди    (кесма,    шакл,     параметрик кўриниши   ва   ҳоказо).   Лекин   балли   шкала   касбий муваффақиятни баҳолашда айрим нуқсонларга ҳам эга. Айниқса,      чет      эл      психологиясида      қўлланилиб келинаётган   «гало-эффект»   методикаси   бунга   яққол мисолдир.   Баҳоланувчи   билан   баҳоловчи   муносабати бир нечта мустақил  шкалалар  негизида умумийликка боғлиқ тарзда баҳоланади. Натижада шахснинг хилма-хил хусусиятларини дифференциялаш имкони йўқолади, юзаки баҳоланиш   жараёни    юзага    келади.    Бунинг оқибатида    орттирилган    ва    пасайтирилган    баҳолаш типлари, кўринишлари намоён бўлади.
Аммо,      балли      шкала      баҳолаш      тизимини такомиллаштириш   учун   унинг   барча   босқичлардан, таркиблардан тузиш  маъқул.  Фақат шундагина яққол мисоллар,   намуналар   негизида   касбий   фаолиятнинг турлича самарадорлиги намоён бўлади.
Жаҳон       психологиясида       кенг       қўлланилиб келинаётган     методлардан     бири - бу     критик инцидентдир.   Муайян   ўлчамларга   асосланган   ҳолда ажратилган инцидентлар таснифланади (классификация қилинади),    яъни   таҳлил    қилиш    орқали    инцидент хусусияти      аниқланади.      Иккинчи      босқичда      (у «претрансляция»   деб    аталади)    биринчи    босқичдаги мезонларга асосланиб янгитдан тасниф қилинади.
Касбий лаёқатни ўрганишнинг яна бир методи тартибга келтириш (ранжировка қилиш) дейилади. Ҳар хил вазиятларда кузатилган шахслар касбий лаёқати дааражасига қараб муайян тартибга солиш, жиҳозлаш мумкин. Биринчи ранг даражасига киритиш учун касб субъекти касбий маҳоратнинг максимал кўрсаткичини намойиш қилиши лозим. Камроқ мууваффақиятга эришса, у навбатдаги рангга ўтказилади.

Мазкур        жараённи        осонлаштириш        учун куйидагилар тавсия қилинади:

1) гуруҳнинг алифбовий рўйхатини тузиш;

2) максимал муваффақиятга эришган субъектларни алоҳидалаш;

3) минимал муваффақиятга эришган субъектларни гуруҳлаш ва бошқалар.

           Тартибга солиш (ранжировка қилиш) жуфт (қўш) қиёслаш (таққослаш) методи ёрдами билан амалга оширилади. Бунинг негизида икки субъектнинг хислатлари, имкониятлари ўзаро солиштирилиб, умумий ва фарқли томонлари аниқланади.

           Республикамиз мустақилликка эришгандан сўнг давлат ва жамият таълим олишга, касбий йўлни танлашга, касбга ўқиш ва касб эгаллашга бўлган ёшларнинг ҳуқуқларини амалга оширишга кафолат беради.

 «Энг муҳими, деган эди Ўзбекистон Республикаси Президенти И.А.Каримов, ёшларга бирор - бир мутахассисликни эгаллашга имкон берамиз, ҳаётга ишончли йўлланма билан таъминлаймиз. Агар, ҳаётга ишонч билан қадам қўяётган ёш инсон ҳаётда ўз ўрнини топа олса, ўз - ўзидан маълумки, у ўз ишидан, такдиридан қониқади (И.А.Каримов Мафкура – бу халқни, жамиятни ва давлатни бирлаштирувчи байроқдир. Т., Ўзбекистон, 1998 й, 21 бет)”.

 Илмий-амалий нуқтаи назардан касб танлаш, касбий тайёрланиш, ёш мутахассиснинг ишга жойланиши ва ишдан қониқиши ўқиш ва меҳнат мотивациясининг шаклланишига кўп жиҳатдан боғлиқдир.

6.3. Касбий  лаёқатни аниқловчи тестларнинг ишончлилиги ва валидлиги
Бундан     олдинги     саҳифаларда     методларнинг нуқсони  юзасидан  мулоҳаза юритилган  эди.  Улардан (фойдаланишда   камчиликлар   микдорини   камайтириш учун муайян қоидаларга риоя қилиш лозим.
1)       Баҳоланишга      мўлжалланган       шахснинг хусусиятлари етарли даражада аниқ ва бир хил маъноли қилиб аниқланиши шарт.

2)
Агарда бир гуруҳ синалувчиларни бир неча
хусусиятлар,   фазилатлар   бўйича   баҳолаш   зарурияти вужудга келса,   у тақдирда яхлит гуруҳнинг ҳар қайси хислат бўйича баҳолаш  тавсия қилинади.
3) Гала - самар моҳиятини эксперт томонидан тушунтириш ва уни бартараф килиш заруриятини таъкидлаш тавсия қилинади. 
4)Бир нечта мустақил экспертлар баҳолашини умумлаштиришда ўлчовнинг аниқлик даражаси (ишончлилиги) ортади.

5) Махсус тайёрланган ва ўқиган экспертлар ишончлироқ баҳолашга қодирдирлар.

6) Турли вазиятлар ва ҳолатларни узоқ муддат кузатишда баҳолашнинг аниқлиги юқори бўлади.

          Ўлчашда хатога қабул қилинган омилларнинг фаркланишига қараб тестлар ишончлилигини баҳолашга нисбатан уч хил ёндашув ҳукм суради.


I. Тест – рестест ишончлилиги. 


Тест бўйича айни бир хил одамларни такрорий ўрганишнинг натижалари корреляцияси ишончлилик коэффицентига        тенг.
Ўлчашдаги        нуқсонлар синалувчилар ҳолатларининг тафовути, такрорий синовнинг шароитлари ва ташкилий дақиқалари, жавобларни эсда олиб қолиш, матн билан ишлаш кўникмаларини эгаллаш жараёнлари билан тавсифланади.

II. Тестнинг параллел шаклларининг ишончлилиги. Тестнинг параллел шаклларининг корреляцияси ишончлилик коэфициентига тенг.
Ўлчашдаги нуқсонлар юқорида таъкидлаб ўтилганлардан ташқари, тестнинг параллел шаклларини ижро этиш билан алоқадор операциялар ва ҳаракатлар
хусусиятларидаги фарқлар биган тавсифланади.

 III.
Ишончлилик тестларининг гомогенлилиги сифатида қўлланилиши мумкин. Мазкур ҳолатда методиканинг
қисмлари
ўртасидаги интеркорреляциясини ҳисоблаш воситаси билан ишончлилик баҳоланади, уларнинг ҳар қайсиси алоҳида тест сифатида қаралади. Олинган корреляцион
маълумотлар яхлит тестнинг ишончлилик даражасини ҳисоблашда аниқ формулага асосланиб фойдаланилади.

Ишончлилиқдан фарқли ўлароқ, валидлик тестларини баҳолаш билан уларнинг у ёки бу фаолиятдаги хусусиятлари ва роли тўғрисидаги тасаввурлар      ўртасидаги      мувофиқлик      ўлчовидир. Валидлик критериявий,    концептуалли    ва   маъновий турларга ажратилади   ҳамда   улар   ўзига   хос   талқини билан ўзаро тафовутга эгадир.

Критериявий     валидлик     тестнинг     корреляцион кўрсаткичи,  алоҳида  кўлами,  унинг ташқи  мезонлари билан ўлчанади. Ташқи мезон тестга боғлиқ бўлмаган фаолиятнинг ўлчами ҳисобланади. Критериявий валидлик тест баҳолари билан қай йўсинда фаолияти хусусияти        алоҳида       киритганлигини       кўрсатади. Критериявий        валидлик        кўпинча        корреляция коэффициенти   билан   баҳоланади,    ваҳоланки   бошқа методлардан фойдаланса ҳам бўлади.

Концептуалли   валидлик  тест   кўрсаткичи   билан ўлчанаётган   хусусият   моҳияти   тўғрисидаги   назарий тасаввурлар   мувофиқлиги  ўлчови   бўлиб  ҳисобланади.

Концептуалли валидлик бирон бир статистик кўрсаткич ўлчаниши мумкин эмас, чунки у тест тўғрисидаги назарий    ва   эмпирик   маълумотлар    умумлашмасини таҳлил қилиш йўли ўрнатилади. Концептуалли валидлик методикаси тест бўйича текшириш натижалари билан назарий башорат маълумотлари мувофиқдигида тузилган бўлиши керак. Бунга В.Д.Неблицин томонидан таклиф қилинган методика асаб тизими хусусиятини баҳолашга хизмат килиши ёрқин мисолдир.

Маъновий - валидлик ўрганилаёттан индивидуал хислатлар хусусиятига тестнинг таркиби ва мазмунининг мувофиқлиги экспериментал таҳлил қилиш йўли билан ўрнатилади.   Валидликнинг  мазкур  тури  критериявий ўлчаш  билан жипс  алоқага эга,  чунки  баҳоланишга қаратилган   ҳаракатлар   ва   операцияларнинг   қатьий хусусиятлари умумий хислатлари алоқасидан ташқарида олиб қаралади.

6.4. Реориентация психологик муаммо сифатида
Психология фанида касб танлашга йўллаш (профориентация) атамаси қадим замондан қўлланиб келинади. Лекин ижтимоий ҳаётнинг кейинги даврларида бошқа бир атама фанимизга кириб келди, у реориентация (қайта йўллаш) деб аталиб, инсонни янги бир мослашмага (кўникмага) касбга йўналтиришни билдириб келади.

Қайта касбга йўллаш (реориентация) ўта инсонпарварлик (гуманистик) ғояни касбини ўзгартирувчи ёки ишсиз қолган шахс руҳиятига сингдиришни англатади. Ишлаб чиқаришга автомат қурилмаларнинг (электрон мосламаларнинг, роботларнинг) кириб келиши иш ўринларининг қисқаришига олиб келади. Муассаса, ташкилот, корхона рентабеллигининг пасайиши ҳам ходимларга нисбатан эҳтиёжнинг камайишини келтириб чиқаради. Маълумки, бозор иқтисодиёти рақобатга асосланади, шунинг учун тестларга бардош берувчи, юқори малакали, маҳоратли, билимдон, комил инсонгина синовлардан муваффақиятли ўта олади, холос. Ўртамиёна даражадаги мутахассислар эса иш ўрнини йўқотиб, вақтинча ишсизлар рўйхатига киради.  

Ишсизлик,     иш ўрнини     йўқотиш     аёлларда ўкинчли    (аянчли)    ҳис - туйғулар   қобиғида   ўта мураккаб  кечади,   гўёки  фожеа,   ҳалокат,  жудолик вужудга келганда ҳам экстравертлик, ҳам интровертлик хусусиятлари уйғунлашгандай юз беради. Эркаклар эса бундай   вазиятларга   матонат   билан,    иложи   борича ҳиссиётларга берилмасдан, ақл - заковат маромларига тортилганлик  туйғуси   устуворлигида   намоён   бўлади.
Эркакларда ачиниш, хафахонлик кечинмалари тарзида ҳукм суриши, аста - секин унинг таъсир кучи пасайиши кузатилади.    Бунда    инсоннинг    руҳий    кечинмалари кескин ўзгаришнинг асосий омиллари сифатида унинг иш даври ва ёши ижтимоий муаммо майдонига чиқади. Ёшнинг улғайиши янги муҳит, ўзгача шароит, нотаниш жамоа ва унинг нуфузи каби масалалар ечимига салбий муносабатни келтириб чиқаради. Мазкур объектга узоқ давр   меҳнат   фаолиятини  бағишлаш  ҳам   фрустрация    ҳолатини    ҳаракатлантирувчи    сафида    асосий    роль    ўйнаши    мумкин.    Хуллас,    ҳар    иккала    омил    ҳам фрустрациянинг манбаи вазифасини ўтайди (бажаради), нохуш муваққат кечинмалар вужудга келиши, кечиши,   ривожланиши жараёнларини узлуксиз равишда бажариб туради.

Ҳозирги замон меҳнат биржаларида реориентация (қайта касбга йўллаш) ишлари олиб борилиши марказлаштирилган. Махсус ходимлар компьютер хотирасига жойлаштирилган шаҳар, туман бўйича ихтисослар бўйича ёки ихтисослараро мутахассислар  рўиҳати (зарурияти, эҳтиёжи, талаби) билан иш излаб келган муҳтож шахс таништирилади. Аксарият меҳнат биржаларида психологлар етишмаганлиги туфайли иш билан таъминлаш, бўш ўринларни тўлдириш билан шуғулланилади, холос. Аслида эса бу хизмат қатор омилларни текшириш, ўрганишни тақозо этади, илмий психологик қонуниятлар асосида иш юритишни талаб қилади, чунончи:

1. Шахснинг фазилатлари, характерологик хислатлари.
2.  Хиссий жабҳалари ва иродавий сифатлари.
3. Инсоннинг когнитив ва регулятив имкониятлари.
4. Эҳтиёжи, мотиви, мотивацияси, мотивировкаси.
5. Касбий майли, қизиқиши, лаёқати.
6. Профессиограмма   талабларига   мослиги,   касбий яроқлиги.
7. Иқтидори (истеъдоди), қобилияти, салоҳияти.
8. Касбий   билимлари,   кўникмалари,   малакалари, маҳорати.
9. Умумий        савияси,        дунёқараши,        маслаги (эътиқоди).
10.
Саломатлиги, жинсий хусусиятлари, ёши.

11.Изланувчанлиги,
ижодий
имкониятлари, инновацияга нисбатан муносабати.

12. Ижтимоий етуклиги, ташкилотчилик қобилияти.

13.Экстровертлиги ва интровертлиги. 

14. Юксак   инсоний   туйғуларга   (ахлоқий,    ақлий, нафосат, праксик) эгалиги.


15.Фидоийлик,
альтруистик, ватанпарварлик фазилатлари устуворлиги ва бошқалар.

Юқорида санаб ўтилган мезонлар бўйича текшириш ишлари бир нечта методлар, методикалар орқали кўп серияли тажрибалар негизида амалга
оширилади. Бунинг учун тестлардан қобилиятга, шахсга ижодиётга, хотирага шахслараро муносабатга (оид) махсус ишлаб чиқилган материаллардан, мақсадли вазиятлардан қийинлаштирилган топшириқлардан, муаммолардан психологик
тренинглардан, психодраммалардан ва бошқалардан фойдаланилади.

Олинган натижалар сифат ва миқдор жиҳатдан таҳлил қилингандан кейин муайян хулосалар чиқарилади. Хулосалар асосида реориентация субъекти розилигида ишга муҳтож шахс таклиф қилинган касбга йўналтирилади. Иш жойининг масофаси, унинг экологияси, сангигиенаси, маоши, истиқболи, муаммоли жиҳатлари юзасидан мукаммал фикр алмашинилади, токи шартнома қонуний ҳужжат эканлиги    (қийматига)    зарар    келтирмасин    (баъзан келишувдан воз кечиш ҳолатлари ҳам юз бериб туради). Психологик кузатишларнинг кўрсатишига қараганда, реориентация (касб танлашга йўллаш) каби босқичлардан ташкил топган бўлиб, улар қисқа фурсатда (муддатда) ўтиши билан ўзаро муайян даражада тафовутланади. Жумладан, касбий маориф, касбга йўллаш, касбга саралаш, касбий мослашиш тезкорликда, мукаммал ўзига хос хусусиятлари билан тавсифданади. Айниқса, касбий мослашиш даври ўзига хос тарзда кечади, бир босқич иккинчиси билан силлиқ узвий боғланиб кетади. Касбнинг моддий (иқтисодий) томони, ижтимоий фаоллик (нуфузга эгалик), маънавий таъминланганлик (руҳий кўтаринкилик ҳиссиётининг устуворлиги) инсоннинг қайтатдан ижтимоий ҳаётдан ўз ўрнини топиш имконини яратади, унинг умрини узайтиради, руҳий имкониятлари, заҳиралари, потенцияси, резерви ишга тушишига пухта негиз ҳозирлайди.

Реориентация (қайта касбга йўллаш) гуманистик психология тамойилларини турмушга татбиқ этишга зарур шарт - шароит яратади, инсон омилини қадрлашга, бутун имкониятларини рўёбга чиқаришга, эзгу ният, орзу ҳавас, истак - хоҳиш ушалишга негиз вужудга келтиради. Кўп профилли касб - ҳунар эгалари сафини кенгайтиришга хизмат қилади, комилликка интилиш туйғусини жонлантиради, зарур билимлар, малакалар билан қуроллантиришга туртки беради.

Реориентация инсон имкониятини қайтатдан синашнинг манбаи ҳисобланиб, ўзини ўзи кашф қилиши, ўзини - ўзи бошқариши, ўзини ўзи ташкиллаштириш, ўзини-ўзи баҳолаш, ўзини-ўзи рефлекциялаш, ўзини-ўзи идентификациялаш каби шахс фазилатларини рўёбга чиқаришга хизмат қилади. 
6.5. Мутахассис аттестациясининг психологик жиҳатлари

Мутахассис аттестацияси (баҳолаш) фикри бугунги кундаги кашфиёт эмас. Замонавий аттестация тарихи асрлар давомида шаклланиб келган. А.А.Бодалёв ва В.В.Столиннинг фикрича, у турли қобилиятлар, билим, кўникма ва малакаларни синаш билан боғлиқ. Эрамизгача 3 минг йиллик ўрталарида қадим Вавилондаги битирувчиларда синовлар ўтказилган.

Қадим Мисрда дин пешволарида бир қатор синовлардан ўтказишган. Суҳбат олиб бориш кўникмалари, ташқи кўриниши, меҳнат қилиш кўникмалари, тинглаш, олов, сув билан синашдан иборат бўлган. Бу синовлар ўзида ишончи бўлмаган, таълимнинг узоқ муддатига дош бера олмайдиганларни ҳатто ўлдириш билан қўрқитишарди. Шунинг учун ҳар бир номзодга ибодатхонага киришдан аввал яхшилаб ўйлаб кўриш тавсия этилган.

Бу синовлар тизимини буюк олим Пифагор енгиб ўтган. Грецияга (Юнонистонга) қайтиб ўзи енгиб ўтган қийинчиликларга ўхшаш синовлардан ўта оладиган кишиларни ўзи асос солган мактабга қўйган. Пифагор интеллектуал қобилиятларга катта эътибор берган. Шунингдек, у ёшларнинг кулиши ва юришига эътибор берган.

Эрамизгача 2200 йил аввал қадимги Хитойда ҳукуматнинг мансабдор лавозимини эгаллашни ҳоҳловчи кишилар қобилиятини текшириш тизими мавжуд бўлган. Мусиқа, камондан отиш, отда юриш, ёзиш, ҳисоблаш, маросимларни ўтказиш бўйича ҳар 3 йилда амалдорлар шахсан императорлар синовидан ўтишган.

Давлат учун имтиҳонлар тизими энг қобилиятли, иқтидорли кишиларни танлаш воситаси эди.

Ўрта асрлар давомида ҳам турли имтиҳонлар ўтказилган. Ветьнам давлатида атиги икки йил давомида (1370-1372) барча ҳарбий ва фуқаролик амалдорларининг қайта аттестацияси ўтказилди. Бу бутун мамлакат бўйича давлат аппаратларини текширишдан ўтказиш имконини берди. Натижада Ветьнам янада кучли феодал мамлакатга айланди. 

XV асрда синовлар тартибга солинди. Улар босқичлар ва тур бўйича ўтказиларди. Имтиҳонда олий даражаларга эришиш ҳурматга сазовор бўлиш ҳисобланарди. Бугунги кунда аттестация давлат ва нодавлат таълим муассасаларининг ишчиларини фаолият маҳсуллигини, профессионализми, малака даражасини белгилаш учун ўтказилади.

Биринчи навбатда аттестация мутахассиснинг эгаллаб турган лавозимига касбий мувофиқлигини аниқлашга қаратилган. Ёш мутахассисларни аттестациядан ўтказиш 2-3 йилдан кейин амалга оширилади. Бунда ёш мутахассиснинг эгаллаб турган лавозимига мослиги ва унинг касбий ривожланишини истиқболли режалари назарда тутилади.

Мутахассиснинг эгаллаб турган лавозимига мослигини аниқлаш зарурияти шунингдек, иш стажига эга бўлган талаб ишчига нисбатан ҳам келиб чиқиши мумкин. Ҳақ тўлаш шартлари меҳнат характери ва мазмунининг ўзгариши янги техниканинг кириб келиши, янги технологияларга ўтиш, эгаллаб турган лавозимига мувофиқлигини тасдиқлаш учун керак бўлади. Ниҳоят, ёшдаги ўзгаришлар ва касбий деформациялар билан боғлиқ ишчининг касбий номувофиқлиги бўлиши мумкин. Аттестациянинг кейинги муҳим аспекти мутахассис фаолиятининг самарадорлигини аниқлайди.

Албатта, аттестация объектив характерга эга бўлиши лозим. Аттестацияда ишчи касбий фаолиятининг маънавий томонини ҳисобга олиш лозим. Ҳар бир касбда хулқ этикаси ва корпаратив ахлоқ мезонлари мавжуд. Уларга риоя этиш ташкилот ва муассасаларнинг раҳбарлари учун муҳим аҳамиятга эга. Касбий аҳлоқ қарорнинг ижтимоий асосланишига, маҳсулот сифатига, раҳбар кадрлар сиёсатига, жамоадаги ижтимоий – психологик муҳитга таъсир этади.

Ниҳоят, аттестация мутахассиснинг ўз ишига ва касбига бўлган субъектив муносабатини аниқлаш имконини беради. Шунингдек, асосий қобилият таркибидан ташқари, аттестация исталмаган касбий сифатлар бўлиши мумкин бўлган шахс деформациялари ва албатта, уларнинг ташхис усулларини аниқлаб беришлари лозим.

Асосий қобилиятлар ва исталмаган касбий сифатлар ташхиси натижалари мутахассиснинг касбий ривожланишини ва малакасини ошишини аниқлаб бериши керак.

Аттестация мақсадлари – бу малака профессионализмнинг ўсишини тезлатиш бошқарувли меҳнат сермаҳсуллиги, ижодий ташаббускорликнинг ривожланиши бозор иқтисодиёти шароитида меҳнатга ҳақ тўлашни дифференциация йўли билан ишчиларни ижтимоий ҳимоялаш кабилардир. Аттестация қуйидаги ижтимоий – иқтисодий ва психологик касбий масалаларини ечиши керак: 

Мутахассиснинг эгаллаб турган лавозими ва талаб этаётган малака тоифасига мослигини ўрнатиш.

Ишчилар меҳнат ҳаққини унинг фаолияти натижаларига кўра ажратиш.

Мутахассиснинг касбий шахсий потенциалини оширишни тезлатиш.

Шахс касбий деформациясини коррекциясини амалга ошириш ва исталмаган касбий сифатларни нейтраллаштириш.

Ишчини келгусидаги касбий таълими ўсишга имкон бериш. 

Шунингдек, аттестациянинг нохуш масаларидан бири – штатларни қисқартириш, раҳбарни иши қониқтирмайдиган ишчилардан қутилиши.

Аттестация ташкилотда маълум тангликни яратади чунки, у субъектив ва хато бўлиши мумкин бўлган баҳолаш жараёнлари билан боғлиқ. Чунки аттестация натижаларига кўра шахс учун жуда муҳим бўлган хулосалар чиқарилади. Шунинг учун аттестацияни ўтказиш учун ишчининг профессионализм даражасини, меҳнат самарадорлигини ва касбий потенциалини тўғри баҳолай оладиган профессионаллар жалб этилади.

Аттестация натижаси ишчига малака тоифасини беришдир.

Шахс фаолияти ва хулқига киши ҳаётининг биринчи куниданоқ баҳо берилади. Атрофдагилар уни англаган ёки англамаган, тизимли, тизимсиз баҳолашади. Баҳолаш бизнинг кундалик алоқалар одамлар билан мулоқатларнинг таркибий қисми ҳисобланади. Бу баҳолашдан фарқли равишда аттестация ташкилот аъзоларининг (баҳоловчи) шу ташкилот аъзоларини (аттестациядан ўтувчилар) стандартлашган баҳолаш шаклидир. Бундаги фарқ баҳолаш шаклидадир кадрларни баҳолаш масалалари бўйича адабиётлар таҳлили асосида барча аттестация усулларини икки гуруҳга бўлиш мумкин: эркин ва параметрлари берилган гуруҳ аттестация жараёни муҳим аҳамиятга эга. Раҳбар аттестациядан аввал ишчиларни унинг ўтиши ҳақида маълум қилиши лозим: тоифага талаблари, баҳолаш усуллари, аттестациянинг ўтиш муддати ва ҳ.к. Аттестация натижалари бўйича суҳбат ўтказиш ҳам муҳим аҳамиятга эга. Шунинг учун раҳбарларни аттестация юзасидан суҳбат олиб боришга ўргатиш лозим.

Шахснинг қайси асосий муҳим касбий тавсифлари аттестацияда ҳисобга олинади? Аттестацион сўровномадан мисол келтирамиз. Бу сўровномани раҳбар тўлдиради.

Аттестацион сўровномаси. 
 

Хизмат фаолиятиги муносабати ва унинг натижалари. 

А) Ишга қизиққонлиги, ташаббускорлиги, мустақиллиги.

Меҳнаткаш – ўзи масалаларини ечишга киришиб кетади – ишга тўлиқ берилиб кетган – ижодий ёндашади – ўз режаларини тузади ва фикрлар билдиради – топшириқларни бажаришда мустақил фаол – ташаббускорлик  – ўз фикрига эга эмас – ўрнидан қўзғатиш қийин – бефарқ – пассив.

Б) Бардошлик ва қатъият 

Чарчоқни билмайди – ўта кучли юкламада ҳам ишга бўлган лаёқатини йўқомайди – қатъиятли ҳаммасига улгуради – ишга норозиликлари йўқ, ишда ўзгариш – ўрта даражага ўтаяпти, аммо ундан пасаймаяпти – аниқ эмас, тартибли эмас паришон, ишни тез аммо сифатсиз бажаради, кўп хатога йўл қўяди – умуман олганда фаолиятда паст кўрсаткични ташкил қилади.

Ақлий қобилиятлар

А) таҳлилий фикрлаш қобилияти, тез фаҳмлай олиш, топқирлик.

Ишни кўзини билиш, ақлий қарор қабул қилишда чекланган моҳиятни тушунмай, айрим деталларни англаш, фикрлашнинг бир хил эмаслиги, секинлашган фикрлаш, тушуниб олишдаги қийинчиликлар.

Б) фикрлашда ишонч ва аниқлик

Аниқ – босиқ – объектив – муҳимни муҳимсиздан ажрата олиш – ўйлаб иш кўриш – ишончсизлик – ноаниқлик – ўз фикрининг йўқлиги. 

В) ўз фикрини баён эта олиш

Оғзаки чиқиш, жуда аниқ ва ишончли – кўргазмали – қисқа – чалкаш – тутилиб гапириш.

Ёзма равишда: жуда моҳирона – тўлиқ, тартибли – боғлиқсиз – аниқликнинг мавжуд эмаслиги, ифодаларнинг ўхшовсизлиги. 

Г) салоҳият кучли – ҳар томонлама мос  –  чекланган – бўшлиқлар мавжуд:

Д) Ташкилотчилик қобилияти

Ташкилотчилик қобилиятининг мавжудлиги, режалаштиришнинг аниқлиги, режани аниқ амалга ошириш, тажрибасизлик – уқувсизлик, умумий тасаввурнинг йўқлиги.


Шахсий тавсифнома

А)  Характернинг умумий ҳолатлари: самимийлик – ўзини қўлга олиши – толерантлик – камтарлик – босиқлик – ҳазилга мойиллиги, ўзига танқидий баҳо бериш – киришимли эмас – яширинча иш тутиш – юзакилик – ҳисобли -  эгоизм, ўзини ушлаб тура олмаслиги, манманлик, эркалик. 

Б) Масъулият, бурч туйғулари  
- масъулият – мажбурийлик – ишончлилик – бефарқлик

В) Ирода тавсифлари- 
ишни охиригача олиб боради – мустақил қарор қабул қилади – қарор қабул қилишда хато қилади – ўзига нисбатан ишончи йўқ, фақат кўрсатма билан иш тутади.

Г) Ўзини тутиши-ишонч-одобли, мажбурийлик-эркин-корректив-тортинчоқ, одобсиз-ишончсизлик-манманлик.

Д) хизматдаги хулқ-атвори

Раҳбарият билан муносабатда самимий конструктив ва позитив ходимларнинг танқид ва маслаҳатларга қулоқ солади, ишбилармон, раҳбариятга ҳурмат билан қарайди, осон бошқарилади, танқидга хафа бўлмайди, раҳбариятни четлаб ўтишга ҳаракат қилади, буйруқ беришларини ёқтирмайди, самимий эмас, ишонч қозонишга ҳаракат қилади, ўзини ёмон тутади. Касбдошлари билан муносабатда бошқалар билан чиқишади, касбдошлар ишончини қозонган, ўртоқлик туйғуси ривожланган, жамоага киришиб кетади, муҳаббат қозонган, ёрдамга келишга тайёр, зиддиятли вазиятлар сабабчиси бўлади, бир ўзи юради, жаҳлдор ўртоқлик ҳисси мавжуд эмас.

Мутахассиснинг аттестацияси учун аҳамиятли бошқа сифатлар:

А) чет  тилларини билиш даражаси?  Қайси тилларни билади? Қандай даражада ва қаерда ўрганган? Мамлакатда ёки чет элда?

Б) малака ошириши, малака ошириш курсларида ёки бошқариш академиясида ўқиган. 

Мутахассиснинг умумий баҳоси аттестация мазмунидан келиб чиқиши лозим, у қуйидаги баҳолардан иборат:

Жуда яхши- энг яхши умумий баҳо бўлиб, у ишга шак – шубҳасиз лаёқатга, ўта кучли қобилиятлар ва хизмат мажбуриятларини аъло бажаришга мос келади. Бундай баҳога шундай мутахассислар лойиқки, иши бўйича ҳам, шахсий фазилатларга кўра ҳам “Яхши”баҳосини олган ишчилардан устун туришади. “Жуда яхши” баҳоси камдан- кам берилади.

Яхши -бу баҳони олишга ишга лаёқати билан юқори қобилият ва касбий мажбуриятларни аниқ бажариш билан ажралиб турадиган ишчилар текширилади. Бу баҳони фақат чуқур билимга эга бўлган ўз иш-жойида қийинчиликларни енга оладиган, қобилиятли ва салоҳиятли мутахассислар бўлиши мумкин.

Қониқарли - бу баҳо ўз шахсий сифатлари, қобилиятлари ва касбий фаолиятини “яхши” баҳосини олганлар даражасига етарлича жавоб бермайдиган шахсларга берилади.

Етарли - Қобилиятлар ва касбий
 мажбуриятларни бажаришда камчиликлари мавжуд ишчиларга қўйиладиган баҳо. Бу ходимларнинг камчиликларини бартараф этишга умиди мавжуд. 

Етарли эмас - Ишчиларга аттестацияда бериладиган энг ёмон баҳо. Бу ишчилар касбга нисбатан лаёқат қобилиятлари ва меҳнат мажбуриятларини бажариш борасида талабга жавоб бермайдилар, чунки элементар билимларида бўшлиқлар мавжудлиги туфайлидир. Бу камчиликларни бартараф этиб бўлмайди, бўлгандаям ходимдан шундай куч талаб этадики, кутилмаган ҳолдай қабул қилинади. У ўз лавозимига лойиқ эмас ҳисобланади.

Аттестация хулосаси- бу мутахассисларга улар касбий даражаларига мувофиқ малака тоифаларини бериш тўғрисидаги қарорни қабул қилишдир.

Тоифа бериш- фикримизча, аттестациянинг мақсадларидан бири холос. Ёдда тутиш керакки, аттестация нафақат мутахассиснинг долзарб малака даражасини баҳолаш керак, балки унинг касбий ўсишини, унинг малакасини ошириш йўлларини шунингдек, карьера истиқболларини аниқлаб бериш лозим. Аттестация бир маротабалик ҳодиса ёки навбатдаги компания сифатида кўрилмаслиги керак. Агарда аттестация мақсадига – яъни касбий ўсишни тезлаштириш, меҳнат сифати ва маҳсулдорлигини ошириш, ижодий ташаббускорликни оширишга эришилса – шунда мутахассислар учун аттестация муассаса ва ташкилотларда одатий ва доимий исталган ҳолат бўлиб қолади.

Шу қоидага таяниб, биз мутахассисни баҳолаш учун керак бўладиган маълумотларни ўз ичига олган мутахассиснинг касбий тоифа паспортини ишлаб чиқдик.

Паспорт икки қисмдан иборат. Биринчисида биографик маълумотлар бўлиб, касбий ўзгаришларда бу ўзгаришсиз қолади. Иккинчи қисми ҳар қайси аттестация жараёнида тўлдирилади. Шундай касбий тоифа паспортига эга бўлиб, муассаса раҳбари объектив равишда ҳеч қандай қийинчиликларсиз ходимини ишлатиш мумкин, мутахассиснинг ўзи эса ўз касбий ўсишини назорат қилиши, ўз вақтида касбий фаолиятга керакли ўзгартиришлар киритиши мумкин. Аттестациянинг асосий тамойилларига риоя этишни таъминлаш учун- яна бир бор аттестация ўтказишнинг айрим муаммоларида тўхталиб ўтамиз. Энг асосийси одамга йўналтирилганлик мутахассисга унинг тоифасидан қатъий назар унга қизиқиш, ходимга яхши муносабатда бўлиш, ундан қутилишга эмас, балки унинг касбий ўсишини доим назарда тутиш керак.

Бу муаммоларини ҳал этишда реал имкониятларини санаб ўтамиз:

Аттестациядан ўтувчини методикасини барча материаллари билан таништириш. Мутахассис фаолиятининг текширувни ўтказишда аттестациядан ўтувчи тайинланган материаллар билан таништирилиши лозим. Қайсидир номзоддан норозилик ҳолларда у экспертни четлатишга ҳаққи мавжуд. Имтиҳон комиссияси таклиф этган вариантлардан имтиҳон шаклини танлаш аттестациядан ўтувчиларга боғлиқ. Аттестацияни ўтказишда аттестациядан ўтувчиларнинг индивидуал, жинс, ёш хусусиятларини ҳисобга олиши лозим. Аттестацияда йўл қўйилиши мумкин бўлган хатоларга тўхталиб ўтамиз. Аттестацияда ёш энди фаолиятини бошлаган хизматчилар фаолияти тажрибасизлик, масъулиятсизлик билан белгиланади. Кўп йиллик стажга эга бўлган мутахассисларга эса касбий ишонч, аммо шу билан бирга консерватизм ва янгиликларга ўргана олмаслик хос бўлади.

Аттестациянинг объективлилигига аттестация комиссияси аъзоларининг ишчиларга бўлган симпатия ва антипатиялари таъсир этади. Шунинг учун кимларгадир баҳолар кўтарилиб қўяди, кимгадир пасайтириб қўйилади. Аттестация натижаларига раҳбарлар томонидан экспертларга берилган хулосалар таъсир этади. Аттестация натижалари бўйича мутахассисларга оширилган ёки аксинча пасайтирилган оғзаки тавсифлар берилади.

6.6. Раҳбар фаолиятининг ижтимоий психологик тавсифи

       Бугунги кунда ишнинг муваффақияти кўп жиҳатдан корхона раҳбарларининг маҳоратига боғлиқ. Улар ўзларининг қўл остидагиларини (бўйсинувчилар) холисона ва ҳар томонлама, яъни профессионал (касбий) ҳамда шахсий фазилатларини, иқтисодий фойдалилигини ва бошқа кўпгина муносиб томонларини баҳолашда илмий ёндашади.

Хали ҳамма тажрибали раҳбарлар ҳам бундай маҳоратта эга эмас. Жамоа раҳбари ижтимоий - психологик муҳитга ўзининг шахсий фазилатлари ва иш усули орқали катта таъсир кўрсатади.

Юзма - юз суҳбатлашиш ва назорат қилиш, шунингдек, адабиётлардан келтирилган илмий фактлар кўрсатадики, жамоа аъзоси қуйидаги шарт шароитлар яратилган тақдирдагина раҳбарнинг ишидан қониқади. 1.Раҳбарнинг ишчиларга хайрихоҳлик ва ҳурмат руҳидаги муносабати;

2.Инсонга ўша ерда ишлаш ва нимага истеъдод, қизиқиш ҳис этган бўлса, ўшани амалга оширишга имконият яратиб бериш;

З.Ҳар бир инсон бажараётган ишини эьтиборга олинишига ва тақдирланишига умид қилиш;

4.Ишчи   умуммаданий   фаровонликнинг   ва  ўз касбий маҳоратининг ўсишидан манфаатдорлиги; 

5.Ҳар    бир    виждонли    хизматчи    юқори    мансабга кўтарилишига умид қилади, бу фақат унинг иқтисодий аҳволи билан боғлиқ эмас, балки жамоада нуфузга эга бўлади ва ниҳоят ўз - ўзини ҳурмат қилади;

6.Ишчи ўзининг раҳбарини  обрўли,  юқори малакали, қатьий    ва   холис,    жамоанинг   ҳақиқий    мураббийси сифатида кўришни хоҳлайди.


Ҳақиқий бошлиқ қандай бўлиши керак?

-
у фақат  бошлиқ эмас,   балки  ёш  ишчиларнинг мураббийси 
ҳамдир;

-
кутилмаган ҳолларда ўзини ишончли, ишчан ва эпчил хизматчи 
сифатида намоён этади;

-
хайрихоҳлик билан ҳамсуҳбатини тинглай олиши, ўзининг 
сабрсизлигини, айниқса, бепарволигини ва ёқтирмаслигини 
сездирмаслиги керак;

-
ишчилар билан хайрихоҳлик муносабатини ўрната билиш,  аммо 
маълум    ижтимоий    масофани сақлаш,        бетакаллуфлик        ва        
ошна - оғайнигарчиликка йўл қўймаслик лозим;

-
ҳар     доим     ўз     қўл     остидагиларнинг 
қийинчиликларини ечишга ёрдам бериши;

-
молиявий масалаларда ҳақгўй ва беғараз бўлиши шарт;

-
юқори лавозимдаги раҳбарлик билан мулоқотда хушмуомалалик ва 
одоб билан иш тутишга интилиши жоиз;

-
танқидга ва шароитнинг ўзгаришга эпчиллик билан тезкор жавоб 
қайтара олиши мақсадга мувофиқ;

-
ишчиларга арзирли шахсий намуна кўрсатишга интилиши керак;

-
психологик  муҳитни   ярата  олиши   ва  жамоада ҳамкорликни 
йўлга қўя олиши айни муддаодир. 


Раҳбар фаолиятининг асосий йўналиши.


1.   Бўйсунувчилар    фаолиятининг    ташкилоти. Фаолиятнинг бу турида раҳбардан ҳар қандай шароитда биринчи навбатда аниқ бир соҳада, ташкилотчилик фаолияти профессионал омилкорлик, билим ва тажрибага эга бўлиш талаб этилади. Қатъий (юқори даражадаги) талабларда раҳбар учун одатий, ҳаттоки, энг юқори профессионал андозалардан фойдаланиш ҳам етарли бўлмайди, ундан ташаббускорлик, қарор қабул қилишда мустақил иш тутиш, энг муҳими – ижодий фикр юргизиш қобилияти талаб қилинади.

2.   Режалаштириш   нормал   шароитларда   раҳбар фаолиятининг  бу  соҳаси   биринчи   навбатда  яқин   ва келгусидаги мақсадларни тузиш, уларни муваффақиятли амалга оширишнинг самарали воситаларини топишни тақозо қилади.

Раҳбар фаолияти энг мураккаб вазиятларда режалаштиришни ижобий ва салбий натижаларини турли хил асоратли ҳолатларини ҳисобга олишга тўғри келади. Бунинг учун у режалаштиришнинг босқичлари ва мақсадларини амалга ошириш, натижаларини олдиндан кўра олиш қобилиятини шакллантириши лозим.

3. Қарор қабул қилиш. Раҳбар қарор қабул қилаётиб, табиийки, ўзининг билим ва тажрибасига суянади. Бунда ақл - заковат, етуклилик, идрок қилиш қобилияти, фикрлаш, хотира, эътибор ва тасаввур асосий роль ўйнайди. Талаб юқори бўлганда ақл - идрок максимал даражада кўринишда бўлиб, энг аввал ўткир ақлни, актуал профессионал билимларни мантиқий ривожлантиришни назорат қилиш мавжуд ҳолат ва фаолиятини аниқ ва тез баҳолай олиш қобилиятини ифодалайди.

4. Ахборотни «юқоридан» қабул қилиш. Нормал шароитлардаги фаолиятда раҳбарда кўрсатма, йўл - йўриқ топшириқларни кўриб чиқиш «муҳит норозилик»нинг олдини олиш учун уларнинг ижросини қўл остидагиларга аниқ етказиб бера олиш талаб қилинади. Мураккаб вазиятларда жамоада эпчиллик ва истеъдод намоён қилиш муҳим, зарур бўлганда раҳбарият    олдида   ўз   фикрини    ёки    қўл    остидаги одамларнинг нуқтаи-назарини ҳимоя қилиши лозим. Ахборотни “пастдан” қабул қилиш. Бу ерда раҳбар фаолиятининг асосий фазилатларидан бири оғзаки ахборотларни қабул қилиш билан бир вақтда эшитиш, эслаб қолиш, изоҳлаб бера олиш қобилиятини намоён қилишдир. Шундай бўлса – да, қатъий талаб шартлари фаолиятида ахборотни тўғри идрок этиш раҳбар учун етарли бўлмайди. Гапираётган одамни тезда тушуниш у айтаётган фикрнинг оқилона асосини англаш лозим, агар керак бўлса, қисқа, тушунарли, чегарадан чиқмасдан эътироз билдириш мумкин.

6. Буйруқни амалга ошириш. Ҳар қандай шароитда буйруқни амалга оширишнинг шарти топшириқнинг мантиқий ифодаси, аниқликдир. Аммо фаолиятнинг энг мураккаб вазифаларда ҳам, ундан ташқари, совуққонлик, вазминлик, ўз – ўзини назорат қила олишлик хислатларини ифода этиши лозим. 

7. Бўйсунувчиларга талабчанликни намоён қилиш. Ҳаракатнинг ҳар қандай шароитида раҳбардан педагогик одоб, тадбиркорлик, жамоа аъзоларидан ҳар бир шахснинг ўзига хослигини ҳисобга олиб, ўз талабчанлигини ифода эта олиш, аммо шу билан бирга қийин вазиятларда у принципли, қатъий, мустаҳкам характерли эканлигини кўрсата олиши зарур. Чигал, ўзаро муносабатларда бу фазилатлар раҳбарда, алоҳида ўзига хос қобилият туғдиради. Бу педагогик принципиаллик бўлиб, шахсга нисбатан хурмат билан муносабатда бўлишни, тарбияловчи мақсадни ва талабнинг изчиллигини ўз ичига олади.

8. Бўйсунувчиларнинг фикрлаш қобилиятини рағбатлантириш. Бунда раҳбарнинг қобилияти чиқарган қарорларида, бўйсунувчилар ташаббускорлигида, режа, топшириқни муҳокама қилишда қулай фурсат яратганлигида, ташаббускорликка ва ихтирочиликни ривожлантирганлигида, иқтисодий манбалар, материаллар ва хоказоларни қидириб топганлигида кўринади. Раҳбар томонидан алоҳида куч – ғайрат талаб қиладиган шароитларда фикрлаш фаолиятини ривожлантириш фақат унинг фаоллиги орқали рўёбга чиқавермайди. Раҳбар ёрдам сўраб мурожаат қилган ҳар бир одамнинг ёки жамоанинг фикр йўналишини қандайдир даражада олдиндан ўқий олиши лозим (кўра билиши).

9. Бўйсунувчиларнинг ишлаб чиқариш фаоллигини ошириш. Бунда раҳбарнинг ишга қизиқтира олиш, талаб юқори бўлган холатларда ишнинг энг қийин қисмида шахсан намуна кўрсатиши диққат марказида туради.

10. Бўйсунувчиларга таъсир кўрсатиш. Оддий ҳолларда раҳбар фаолиятининг қобилияти бошқаларни ишонтира олиши, чигал вазиятларда одамларни ўзига бўйсундира олиши жуда муҳимдир.

11. Бўйсунувчиларни тарбиялаш. Ушбу соҳа фаолияти, маълумки, раҳбардан педагогик қобилиятни талаб қилади. Алоҳида қийинчиликлар туғилганда раҳбардан тарбиянинг энг олий инсоний принципларини инсоннинг яхши томонларини кўра олиши жамоада хатти – харакати муҳокама қилинаётган, орқада қолаётган ўртоғини қўллаб – қувватлай олиши , уни ўзига ишонч туғдириш қобилиятини намоён қилиш талаб қилинади.

12. Бўйсунувчилар билан муносабат. Раҳбар ҳар қандай вазиятда ҳам шахснинг қадр – қимматини ҳимоя қилиши, бу принципни бўйсунувчилар билан ўзаро муносабатда амалга оширишга эришишида мансабдор шахслар томонидан бўйсунувчилар билан ўзаро муносабатда, ўзига нисбатан ва жамоанинг бошқа раҳбарларига нисбатан амалга ошириши лозим.

13. Бўйсунувчилар билан муомала қилиш. Нормал психологик муҳитнинг мажбурий шартларидан бири – раҳбарнинг ўзаро фикр алмашинувидир. Раҳбар инсон характеридаги мураккабликларга сабр – тоқат қилиши ва ўзаро муомаланинг энг олий кўринишини намоён қилиш, олийжаноблик кўрсатиш, инсонларга хос тасодифий хатти – харакатларнинг кучсиз томонларини кечира олиш талаб қилинади.      

14. Жазолаш воситаларини қўллаш. Бу соҳадараҳбар фаолиятининг асосий фазилатларидан бири - адолатлиликдир. Адолатли жазолаш-педагогик самарага олиб келувчи асосий шартлардан бири бўлиб, тарбияланувчига ижобий таъсир кўрсатадиган ишонч қобиғини юзага келтиради.

15.
Мукофатлаш тадбирини қўллаш. Бундай ҳолатларда холислик стратегик мақсадларда тақдирлаш воситаларидан фойдалана олиш билан исботланиши зарур, шундагина қабул қилинган қарор баҳслашаётган томонларни максимал даражада муросага келтириши мумкин, жамоа аъзолари айни шундай қарорнинг холислигини ҳис этса, уни авторитар, асоссиз деб қабул қилмайди.

16.
Ўз - ўзини назорат қилиш. Раҳбарнинг ҳар қандай шароитда, бевосита бажарадиган вазифаси, ўз - ўзини кузатиш, ўз - ўзини таҳлил қилиш, ўз қарорлари ва хатти - ҳаракатини назорат қилиш қобилияти назарда тутилади. Раҳбар сўзсиз муҳим руҳий ҳолатини бузмаслиги, таъсирчанликка берилмаслиги лозим.

17.
Ўз устида ишлаш. Раҳбарнинг асосий фазилатларидан бири, ўз -ўзига талабчанликни, ниҳоятда қийин вазиятларда бор кучини аямасликка

лаёқатли эканлигини кўрсатишдан иборат. Фақат шундагина ижодий юксалиши, ўз устида ишлаб камолатга эришиши, жамоанинг ҳурмат ва ишончини қозониши мумкин.

18.
Ўз фаолиятига муносабат. Қатъий талаблар асосида (юксак савияли талаблар асосида) фаолият кўрсатадиган раҳбар «ишонч» фақат ишдан қониқиш ҳосил қилишда эмас, балки ижодий юксалишнинг намоён бўлишида энг зарурий эҳтиёждир.

19.
 Шахсиятни баҳолаш. Раҳбар фаолиятининг энг асосий шартларидан бири ўз - ўзини танқид қилиш, тушуниш, ўзининг камчиликлари ва ютуқларини тўғри баҳолаш, ўз - ўзини тарбия қилиш учун олдига мақсад қўя олишидир.

АТАМАЛАР ИЗОҲИ

Ақлий иш қобилияти – ақлий меҳнатнинг бирор турини бажариш учун зарур бўлган жисмоний ва психик функционал имкониятлар йиғиндиси. 


Ақлий чарчаш – нерв тизимининг потенциал энергиясининг ҳаддан ташқари кўп сарфланиши натижасида ақлий иш қобилиятини пасайиши. 


Амалий фаолият – инсониятнинг ижтимоий ишлаб чиқариш жараёнида табиатни ва ижтимоий муносабатларни ўзгартиришга қаратилган мақсадга мувофиқ фаолияти.


Билим – шахснинг билиш фаолияти маҳсули, табиат, жамият ва инсон тафаккури ҳодисалари ҳақидаги тўғри тасаввур ҳамда тушунчалар тизимидан иборат онг мазмуни.


Билиш эҳтиёжлари – билимларни ёки фан асосларини ўзлаштиришга нисбатан қондирилмаган муҳтожликни сезишдан иборат фаолият мотиви.


Билишга қизиқиш – шахснинг воқеликдаги нарса ва ҳодисаларни, уларнинг сифат ҳамда хусусиятларини, ўзаро муносабатлари моҳиятини, шунингдек, турли қонуниятларни билиб олишга нисбатан доимий барқарор йўналишидан иборат индивидуал хусусияти.


Диққатсизлик – диққатни муайян объектга йўналтира ва тўплай олмаслик.


Жасурлик – шахсий ҳаёт учун хавф-хатарли бўлган ҳаракатларни қатъийлик билан ва оқилона бажаришда ифодаланадиган характер хислати.


Зеҳн – шахснинг махсус қобилиятларининг таркиб топиши ва ривожланиши учун асос бўладиган анатомик-физиологик имкониятлари, туғма истеъдод нишоналари.


Зеҳни ўткирлик – янги ёки мураккаб назарий ҳамда амалий масалаларни ҳал қилишнинг тўғри йўлларини тез топа олишдан иборат ақл сифати.


Ижтимоий малакалар – ижтимоий ҳаётда фаол иштирок этиш ва жамоа орасида ўзини тута билиш малакалари. 


Индивидуал муносабат – ҳар бир шахснинг ақлий, маданий ва билим даражасини, ёш ҳамда индивидуал хусусиятларини ҳисобга олган ҳолда муомала-муносабатда бўлиш.


Индивидуал тажриба – ҳар бир шахснинг ўз ҳаёти давомида орттирган тажрибаси.


Индивидуал хусусиятлар – маълум бир шахснинг фақат ўзига хос бўлган хусусиятлари.


Индивидуализм – шахсий манфаатларни жамоат манфаатларидан юқори қўйиш, фақат ўзининг тор манфаатларини кўзлаб иш тутишда ифодаланадиган салбий характер хислати.


Индивидуаллик – ҳар бир тирик мавжудотнинг уни шу турдаги бошқа мавжудотлардан фарқлантирувчи хусусиятлари йиғиндиси.


Индустриал психологияси – меҳнат психологиясининг психологик омилларнинг саноатдаги ролини ўрганувчи, психологиянинг қонуниятларига асосланиб, меҳнат унумдорлигини ошириш масалалари билан шуғулланувчи махсус соҳаси.


Инертлик – фаолиятда сусткашлик кўрсатишдан иборат салбий характер хислати.


Инсонийлик – ўзаро муомала ва муносабатларда инсонга хос бўлган барча ижобий фазилатларга риоя қилишдан иборат характер хислати.


Интизомлилик – муайян жамоанинг барча аъзолари учун мажбур бўлган қатъий тартиб ва хулқ-атвор қоидаларига тизимли равишда риоя қилишдан иборат бўлган ижобий характер хислати.


Интизомсизлик – жамоат жойлари, меҳнат, ўқиш ёки оила жамоасининг тартиб қоидаларига тизимли равишда риоя қилмаслик ёки уларни бузишдан иборат салбий характер хислати.


Интроверсия – шахснинг ўз фикрлари, сезгилари, кечинмалари ва ҳис-туйғуларига таяниш.


Ирода кучи – шахснинг ўз олдига қўйган мақсадининг аниқлиги, уни амалга оишириш учун интилиши, мақсад йўлида маълум бир қарор қабул қилиш тезлиги ва уни ўз вақтида ижро этиши билан белгиланадиган ирода сифати.


Иродавий зўр бериш – мақсадни амалга ошириш учун объектив ва субъектив қийинчиликларни бартараф қилишда намоён бўладиган нерв ҳамда ирода кучи.


Иродаси бўшлик – шахснинг бирор фаолият турини бажариш учун ўзини мажбур қила олмаслик ёки ўз ҳаракатларини ўз мақсадларига бўйсундира олмасликдан иборат салбий характер хислати.


Истеъдод – инсон қобилиятлари тараққиётининг энг юксак даражасини таъминловчи туғма табиий имкониятлар йиғиндиси.


Итоатгўйлик - катталарга бўйсуниш ёки уларнинг изидан чиқмасликдан иборат ижобий характер хислати ёки одат.


Ихтиёрий ҳаракатлар – импульсив ва автоматлашган ҳаракатлардан фарқ қилиб, мақсадга мувофиқ равишда бажариладиган онгли ҳаракатлар.


Ихтисослашган меҳнат – муайян касбга доир махсус билимлар, кўникмалар, малака ва маданий одатларнинг таркиб топиши ҳамда ривожланишини талаб қиладиган меҳнат.


Иш қобилияти – шахснинг муайян фаолият турини муваффақиятли амалга ошириш учун зарур бўлган жисмоний ҳамда психик функциялари йиғиндиси.


Иш усулларини тасвирлаш – меҳнат психологияси соҳасидаги илмий текшириш ишларида алоҳида иш усуллари ёки малакаларни уларнинг бажарилиш тартиби бўйича тасвирлашдан иборат текшириш методи.


Камтарлик – шахснинг атрофдаги кишилар билан оддий муомалада, ўзига танқидий муносабатда бўлиши, ўзгаларни ҳурмат қилиши, мақтанмаслиги каби бир қанча ижобий сифатлар билан белгиланадиган характер хислати.


Касб – шахснинг жамият аъзоси сифатида яшаш манбаи бўлиб хизмат қиладиган доимий машғулот ёки фаолият тури.


Касб касаллиги – муайян касб соҳасидаги психик ёки шу касбнинг кўпчилик вакилларига хос бўлган касаллик. 


Касб психологияси – меҳнат психологиясининг касбларни психологик компонентларини ёки муайян касбда ишловчиларга нисбатан қўйиладиган психологик талабларни ўрганиш ҳамда илмий таҳлил қилиш билан шуғулланувчи бўлим.


Касб танлашга йўллаш – педагоглар, психологлар, врачлар ва бошқа мутахассисларнинг ёшларни онгли равишда касб танлашга тайёрлашдаги маслаҳати, тушунтиришлари каби тадбирлар тизими.


Касбга қизиқишлар – шахснинг маълум бир касбга нисбатан доимий ва барқарор мотивлаштирилган қизиқишидан иборат индивидуал хусусияти.


Касбга лаёқатлилик – шахснинг муайян касбга яроқлилик даражасини кўрсатувчи жисмоний ва психик сифатлар йиғиндиси.


Касбга тайёргарлик – муайян касб бўйича муваффақиятли ишлаш имкониятини таъминловчи махсус билим, кўникма, малака, одат, сифат, хусусиятлар, меҳнат тажрибаси ва хулқ нормаларига эга бўлишлик.


Касбга тегишли маълумот – меҳнат фаолиятининг маълум бир соҳаси учун зарур бўлган махсус билим, амалий кўникма, малака ва одатлар тизими. 


Касбга хос диққат – маълум бир касбда кўп йил ишлаш натижасида шу касбнинг талаблари ва объектив хусусиятларига мос равишда таркиб топган диққат тури.


Касбга хос зарарликлар – меҳнат ва ишлаб чиқариш шароитларининг одам организми ҳамда иш қобилиятига салбий таъсир кўрсатувчи омиллар йиғиндиси.


Касбга хос одатлар – маълум бир касб вакиллари учун типик ҳисобланган одатлар.


Касбда ишлашга тўғри танлаш- шахсни муайян касбда ишлаш учун қабул қилишда унинг шу касбнинг объектив хусусиятларига тўғри келадиган жисмоний ва психик сифатларини ҳисобга олиш.


Касбий малакалар – ишлаб чиқариш фаолиятининг кўп такрорланиши натижасида автоматлашган хатти-ҳаракатлар йиғиндиси. 


Касбий хотира – бевосита ўз касбига доир нарса ва ҳодисаларни, фикр, ҳиссиёт, ҳаракатларни эсда қолдириш, мустаҳкамлаш ва эсга туширишдан иборат хотира тури.


Касбни тасвирлаш – меҳнат психологияси соҳасидаги илмий текшириш ишларида муайян касбни технологик ва психологик жиҳатидан тасвирлашдан иборат текшириш методи.


Кузатувчанлик – шахснинг кузата билиш қобилиятидан иборат индивидуал хислати.


Кучсиз тип – нерв тизимининг арзимаган ёки минимал қўзғовчилар таъсирига ҳам бардош бера олмасдан ҳимоявий тормозланишга ўтишидан иборат сифат кўрсаткичи.


Мақсадга интилувчанлик – шахснинг ўз хатти-ҳаракатларини барқарор ҳаётий мақсадларга бўйсундира олишида, мақсад йўлида ҳамиша тайёр, қатъий бўлишида ифодаланадиган характер хислати.


Малака – онгли фаолиятни кўп такрорланиши ёки кўп машқлар натижасида автоматлашган ҳаракатлар тизими.


Малакаларнинг кўчиши – муайян фаолият соҳасида ҳосил қилинган малакаларнинг янги малакалар ҳосил қилишга ижобий таъсир кўрсатишдан иборат қонуният.


Малакаларнинг регресси – маълум бир фаолият соҳасида ҳосил қилинган малакаларнинг бирор сабабга кўра, кўп вақт амалда ишлатилмаганлиги натижасида аста-секин сўнишидан иборат қонун. 


Малакаларнинг ривожланиши – муайян фаолият соҳасига доир малакаларнинг кундалик амалиётда кўп қўлланилиши натижасида тобора ўсиб, мукаммалашиб боришдан иборат қонуният.


Матонатлилик – шахснинг муайян мақсадни амалга ошириш йўлида учрайдиган ҳар қандай объектив ҳамда субъектив қийинчиликларга бардош бериб, уларни енгиб чиқишдан иборат иродавий характер хислати.


Маҳорат – муайян фаолият соҳасида мустаҳкам билимлар, юқори даражада уддалаш қобилияти ва малакаларга эга бўлишдан иборат шахсий сифат бўлиб, ишини юксак миқдор кўрсаткичлр билан тез бажаришдан иборат ихтисос даражаси. 


Машқ – маълум бир ақлий ёки жисмоний ҳаракатларни уларни пухта эгаллаш ва сифатини яхшилаш мақсадида онгли равишда бир неча бор қайта бажаришдан иборат такрорлаш жараёни.


Метод – табиат ҳодисаларини текшириш усули, ўрганилаётган ҳодисаларга ёндошишда илмий билишнинг ва ҳақиқатни аниқлашнинг режали йўли, ҳаракат усули ва тартиби.


Меҳнат – тарихан таркиб топган, мақсадга мувофиқ йўналтирилган, бойлик яратишга қаратилган онгли фаолият тури.


Меҳнат қобилияти – шахснинг муайян меҳнат турини муваффақиятли бажаришни таъминлаш учун зарур бўлган жисмоний ҳамда психик функционал имкониятлари йиғиндиси.


Меҳнат маданияти – меҳнатни тўғри ташкил қилишга доир билимлар, малакалар ва одатлар тизимидан иборат индивидуал хислат.


Меҳнат малакалари – меҳнат фаолиятининг маълум бир соҳасига доир автоматлашган, мустаҳкамланган ҳаракатлар.


Меҳнат психологияси – психологиянинг меҳнат фаолиятининг психологик муаммоларини ўрганувчи соҳаси.


Меҳнат тарбияси – ёш авлодни меҳнатга нисбатан онгли муносабати – меҳнатсеварлик руҳида ҳар қандай жамоат, ижтимоий фойдали меҳнат турини бажаришга психологик жиҳатдан тайёрлашдан иборат таркибий қисми.


Меҳнат таълими – политехник таълим ва меҳнат тарбиясининг ёш авлоддан меҳнатга, ижтимоий ҳаётнинг маълум бир соҳага доир билим, кўникма, малака ва одатларни таркиб топтириш, ривожлантиришдан иборат тури.


Меҳнат терапияси – меҳнат жараёнларидан даволаш мақсадларида фойдаланадиган фан тармоғи.


Меҳнатсеварлик – меҳнатни хурматлаш унинг ҳар қандай турини бажаришга доим тайёр туришдан иборат характер хислати.


Мотив – одамни муайян хатти-ҳаракатларга ундайдиган бош сабаб.


Мотивация – шахснинг нима учун маълум вақтда бошқа фикр ва ҳаракатларни эмас, фақат шу фикр ва ҳаракатни бажаришга қарор қилганлигини асослаб бериши, тушунтириб беришдан иборат мантиқий операция.


Мотивлар кураши – шахснинг олдида бир эмас бир қанча мақсадлар мавжуд бўлган тақдирда улардан энг муҳимини танлаб олиш жараёнида рўй берадиган иккиланишдан иборат ҳолат.


Мустақиллик – шахснинг муайян ақлий, ахлоқий ёки амалий масалаларни ҳал қилишида, айниқса, мураккаб вазиятни баҳолаш ва мақсадга мувофиқ йўлни танлашда ўзининг мустақил фикрлари, тамойиллари ҳамда эътиқодига эга бўлишдан иборат иродавий характер хислати.


Мутахассис – шахснинг муайян касбга нисбатан яроқлилик даражаси, тайёргарлик савияси, муайян фаолият соҳасида муваффақиятли ишлай олиш учун зарур бўлган билим, кўникма ва малакалар йиғиндиси.


Мутахассислик имтихонлари – мутахассис синовларининг бир қисми бўлиб, ишлаб чиқариш таълими натижасида ўқувчиларнинг олган махсус назарий билимларини текшириш учун ўтказилади.


Мутахассислик синовлари – ўқувчилар ишлаб чиқариш таълимининг тўлиқ назарий ва амалий курсини тамомлагандан кейин, уларнинг касб бўйича олган билим ва малакаларини текшириш, уларга таъриф, ихтисос даражасини бериш учун ўтказиладиган тадбир.


Мутахассислик тавсифномаси – муайян касб ёки мутахассис ишчилари меҳнатининг мазмунига нисбатан қўйиладиган ишлаб чиқариш талабларининг баёни.


Муҳандислик психологияси – психологиянинг техника мосламалари билан уни бошқарувчи кишилар ўртасидаги ўзаро боғланиш ҳамда ўзаро таъсирини текшириш билан шуғулланувчи махсус соҳаси.


Одамовилик – одамларга қўшилмай, кўпчиликни ёқтирмай, якка ҳолда яшашни афзал кўришдан иборат салбий характер хислати.


Одат – кундалик фаолиятда кўп такрорланиши натижасида автоматлашган ва бажарилиши шахснинг функционал эҳтиёжига айланиб кетган ҳаракатлардан иборат индивидуал хислати. 


Осойишта тип – нерв тизимининг қўзғалиш ва тормозланиш жараёнлари тенг ҳамда ўртача кучга эга бўлган типи.


Пассивлик – атрофдаги нарса ва ҳодисаларга, кишиларга нисбатан бефарқ муносабатда бўлишдан ва жисмоний ёки психик фаолиятсизликдан иборат ҳолат. 


Принципиаллик – ҳаққонийлик ва жамият манфаатлари нуқтаи назаридан ўз қараш ҳамда эътиқодларини қатъий туриб ҳимоя қилишдан ёки сўз билан ишнинг бирлигидан иборат ижобий характер хислати.


Профессиограмма – муайян касбдаги фаолият учун зарур бўлган психологик хусусиятлар тўплами.


Профессиограммани тажрибада текшириш – меҳнат психологиясида муайян касбга нисбатан қўйиладиган психологик талабларни экспериментал равишда текшириб кўриш.


Психик чарчаш – психик функцияларнинг ҳаддан ташқари кучли ёки мутассил ишлаши натижасида улар иш қобилиятининг вақтинча қисман йўқолишидир.


Психограмма – муайян касб ёки ихтисос соҳасига хос бўлган энг муҳим шахсий сифат ва хусусиятларнинг ёзма ёки жадвал тарзда ифодаланиши.


Психолог – психология мутахассиси, психология соҳасида илмий текшириш ишлари олиб борувчи ёки ўқитувчилик қилувчи шахс.


Психологик тавсифнома – маълум бир кишининг ақлий, ахлоқий иродавий сифатларнинг, қизиқишлар, дунёқараши, эътиқоди, шунингдек, индивидуал психологик хусусиятлари характери, темпераменти, қобилияти ва истеъдодлари объектив равишда тасвирлаб ёзилган шахсий ҳужжат.


Психотехника – психологиянинг асосан меҳнат психологияси амалий масалаларини ўрганувчи соҳаси.


Ростгўйлик – ҳар қандай шароитда ҳам ҳақиқатни айтиш, чин гапириш, ҳаққоният юзасидан иш тутишдан иборат ижобий характер хислати.


Самимийлик – атрофдаги кишилар билан муносабатда софдиллик виждонлилик тариқасида ифодаланадиган шахсий сифат.


Сангвиник-шахснинг тез, кучли, лекин беқарор эмоционал қўзғалувчанлиги ва психик жараёнлари билан сифатланадиган индивидуал хусусияти.


Симпатия – бирор нарсага ёки шахсга нисбатан ички мойиллик, ишончдан иборат эмоционал ҳолат.


Субъект – объектив дунёни билувчи, уни ўзининг эҳтиёж ва қизиқишларига мослаб ўзгартирувчи одам, онгли мавжудот.


Суҳбат методи – психологиянинг илмий текшириш методларидан бири бўлиб, текширувчи ва теширилувчи ўртасидаги савол-жавоб тариқасида рўй беради.


Сўровнома методи – муайян руҳий ҳодисани ўрганиш мақсадида тузилган саволларга ёзма равишда тегишли жавоблар олинишини кўзда тутувчи психологик метод.


Тажриба -кенг маънода кишиларнинг ташқи дунё билан ўзаро муносабатида амалий, айниқса, моддий ишлаб чиқариш жараёнида тўпланган ижтимоий амалиётнинг бутун йиғиндиси.


Талабчанлик – шахснинг ўз-ўзининг ва ўзгаларнинг ҳулқини муайян объектив тамойилларга бўйсундира олишдан иборат иродавий характер хислати.


Талант – муайян фаолиятнинг муваффақиятли ва ижодий равишда бажарилишини таъминлайдиган қобилият ҳамда истеъдодлар йиғиндисидан иборат, турмуш жараёнидан таркиб топган индивидуал хусусият.


Тантиқлик – арзимаган нарсаларга ҳам инжиқлик қилаверишдан иборат салбий характер хислати.


Темперамент – шахснинг эмоционал қўзғалувчанлиги ва ҳаракатчанлиги билан сифатланадиган индивидуал хусусиятлар йиғиндиси.


Толиқиш – организмнинг жисмоний ва ақлий зўриқиш, салбий эмоциялар таъсири натижасида ҳосил бўладиган ҳамда иш қобилиятининг пасайиши билан сифатланадиган ҳолати.


Унумли меҳнат – бевосита моддий бойлик ишлаб чиқаришга қаратилган меҳнат.


Уятчанлик – асоссиз тортинчоқликда ифодаланадиган характер хислати.


Ўқитувчи – олий ўрта махсус ёки умумий таълим мактабларида бирор ўқув фанидан дарс берувчи ходим.


Фаолиятни оптималлаштириш – меҳнат қилиш, ўқиш учун энг қулай шароитлар, психологик имкониятлар яратиш йўли билан муайян фаолиятнинг самарадорлигини орттириш.


Флегматик темперамент – секин кучсиз ва барқарор эмоционал қўзғалувчанлик билан тавсифланадиган индивидуал хусусият.


Хайрихоҳлик – шахс кечираётган муайян руҳий ҳолатининг ифодали ҳаракатлар орқали бошқа кишиларга ҳам ўтиб, уларда шунга мос эмоционал кечинмаларини ҳосил қилишдан иборат руҳий ҳодиса.


Ҳалоллик – шахснинг ўз бурчи ва эътиқодларига нисбатан садоқатида, атрофдаги борлиққа ҳамда кишиларга виждонан муносабатда бўлишида ифодаланадиган ахлоқий сифати.


Характер хислати – ижтимоий муҳит таъсирида таркиб топган шахснинг хатти-ҳаракатларида мунтазам учрайдиган доимий хусусият ва сифатлар йиғиндиси.


Характернинг ижобий хислатлари- шахснинг жамият аҳлоқ нормалари доирасидаги доимий ижобий хусусиятлари. 


Ҳасадгўйлик – ўзга шахсларнинг мавқеи, қобилияти, истеъдоди, фаолиятидаги ютуқлари, мулки кабиларга нисбатан ғаразгўйлик муносабатида ифодаланадиган салбий характер хислат.


Хулқ – инсон ҳамда ҳайвонларнинг ташқи муҳитга бўлган муносабатини ва ички психик ҳаётини ифодаловчи хатти-ҳаракатлар тизими.


Шахсий тажриба – ҳар бир индивиднинг ёки шахснинг турмуш жараёнида ҳосил қилган тажрибаси. 


Шуҳратпарастлик – арзон обрў-эътибор қозонишга жон жаҳди билан интилишдан иборат жуда паст характер хислати.


Эгоизм – ўз шахсий манфаатларини жамият, жамоа манфаатларидан юқори қўйишга кучли интилишда ифодаланадиган салбий характер хислати.


Экстроверсия – шахснинг теварак-атрофдаги одамларга ташқи ҳодисаларга йўналиши.


Эҳтиёж – организмнинг ҳаётини таъминловчи зарур шароитларни акс эттиришдан иборат фаолияти.


Эҳтирос – муайян фаолият турига кучли интилиш билан боғлиқ бўлган давомли ва барқарор эмоционал ҳолат.


Қатъийлик – характернинг ўз вақтида асосли ва қатъий қарорлар қабул қила олиш ва уларни иккиланмасдан ижро этишга киришишдан иборат иродавий хислати. 


Қизиқиш – шахснинг муайян нарса ва ҳодисага эга бўлишга, билишга фаол ва барқарор йўналишидан иборат индивидуал хислати ёки фаолият мотиви.


Қобилият – шахснинг муайян фаолият турини муваффақиятли бажаришга бўлган лаёқат даражасини ифодалайдиган, турмуш жараёнида ҳосил қилинган индивидуал хусусиятлари йиғиндиси.


Қувноқлик – шахснинг атрофидаги кишиларга нисбатан ижобий муносабатида ифодаланадиган ижобий-оптимистик кайфиятидан иборат эмоционал ҳолати ёки характер хислати.


Қунт – муайян фаолият турини тиришқоқлик, серхафсалалик ва иштиёқ билан бажаришда ифодаланадиган ижобий иродавий сифат ва характер хислати.

ИЛОВАЛАР

 Касбий фаолиятни психологик баҳолаш тести

      Сизга тавсия қилинаётган тест саволлари педагогик фаолиятнинг психологик диагностикасига бағишланган. Шунинг билан бирга, бу маълумотлар малакатимиздаги
халқ
таълими
тизимини такомиллаштиришда муҳим аҳамият касб этади. Шахсий    ва    касбий    сифатларингиз    ҳақидаги маълумотлар. Сиз учун қуйидаги жараёнлар фойдали бўлади:

-
аттестацияга тайёрланиш кезида;

-
шахсий - касбий сифатларни ривожалантиришда ва ўз устингизда ишлашни такомиллаштиришда;

-
ҳаёт - фаолиятингизни қандай ташкил қилишни белгилаб берувчи ўзингизни «Мен» - концепция бўйича      (ўзингиз      ҳақингиздаги      тасаввурни) баҳолашингизда.

Ушбу тажрибада иштирок этганингиз учун сизга
олдиндан ўз миннатдорчилигимизни билдирамиз.

Ҳар бир фикрга «ҲА» (плюс) ёки «ЙЎҚ» (минус)  белгисини қўйиш билан жавоб беришингиз мумкин.

1. Танишларимнинг   кўплари   мени   ёқтиришса керак, деб ўйлайман.

2. Камдан - кам ҳолларда гапим ишимга тўғри келмайди.

3. Кўпчилик      одамлар      ўзларига      ўхшаш  томонларини менда кўришса керак, деб ўйлайман.

4. Мен ўзимни баҳолашга ҳаракат қилганимда, энг аввало камчиликларимни кўраман.

5.
Мен шахс сифатида одамларни ўзимга жалб қила оламан, деб ўйлайман.

6.
Ўзимга мени ёқтирган одамнинг кўзи билан қараганимда, шахсий образим ҳақиқатдан қанчалик узоқлиги туфайли нохуш ҳислар туғилади.

7. Баъзан ўзини- ўзи аяшни гуноҳ эмас, деб ҳисоблайман.

8. Меннинг  «МЕН»им  ўзим  учун  ҳар  доим қизиқарлидир.

9. Шахсий ҳаётимда менга ҳаддан зиёд яқин бўлган одамларим бўлган.

10. Ўзимни -   ўзим   ҳурмат   қилишим учун ўз имкониятимни янада ишга солишим жоиз.

11. Ўзимни -  ўзим   жуда   ёмон   кўрган вақтим бўлган ва у бир марта эмас.

12. Мен тўсатдан пайдо бўлган хоҳишимга тўла ишонаман.

13. Ўзим   ҳам   шахсиятимдаги   кўп    нарса ўзгаришини истайман.

14. Мен     учун      шахсий      «Мен»им      алоҳида  хислатлари ҳурматга сазовордек бўлиб туюлмайди.

15. Менинг     ҳаётимда     ҳамма     нарса орзу қилганимдек бўлишини сидқидилдан хоҳлайман.

16. Мен бировга таъна тошини ёғдиришдан кўра, энг аввало ўзимни айблайман.

17. Тўсатдан танишган одам учун кўпроқ ёқимли шахсдай туюламан.

18. Мен   кўпинча  ўз   режаларимни   ва  хатти - ҳаракатларимни қўллаб - қувватлайман.

19. Шахсий заифликларим менда ғазаб туйғусига ўхшаш кечинмани уйготади.

20. Мабодо мен руҳан икки киши бўлиб қолсам, у ҳолда ўзимнинг иккинчим билан қизиқарли суҳбат қилган бўлардим.

21. Ўзимнинг баъзи бир хислатларим менга бегонадек бўлиб туюлади.

        22. Кимнингдир шахсиятида менга ўхшаш томони борлигини ҳис қилолмайман.

23. Ўйлаган режамни амалга ошириш учун қобилиятим ва имкониятим етарли.

24. Мен   кўпинча  ўз   устимдан   кулмаган   ҳолда ўзим билан ўзим ҳазиллашаман.

25. Инсоннинг   шахсий   ҳаётида   қиладиган энг ақлли иши - бу ўз тақдирига ўзи тан беришидир.

26. Биринчи     қарашда     бегона     одам     менга қараганда ўзгалар хусусиятларини топганга ўхшайди.

  27. Агар мен бирор ваъда қилган бўлсам, афсуски, бу худди айтганимдай иш тутаман, деган сўз эмас.

28. Ўзимга     нисбат     муносабатимни     дўстлик муносабати, деб атаса бўлади.

29. Шахсий камчиликларга мурувватлилик - бу табиий ҳолдир.

30. Севган одамим учун қизиқарли манба бўлишлик менинг қўлимдан келмайди.

31. Қалбимнинг тубида мен билан қандайдир муддат фалокат юз бераётгандай туюлади.

32. Мен ўз танишларимнинг кўпчилигига ёқимтой бўлиб туюлсам керак.

33. Мени севадиган одамимнинг кўзи билан ўзимга қараш жуда ёқади.

34. Менда хоҳиш - истак пайдо бўлганда, аввало ўзимдан - ўзим «бу ақлданми?» деб сўрайман.

35. Баъзан менга шундай бўлиб туюладики, қандайдир донишманд руҳий дунёни кўра олганида эди, ўзимнинг қанчалик қашшоқ эканлигимни дарҳол англаган бўлар эдим.

       36. Гоҳо ўзимдан - ўзим фахрланаман.

       37. Мен ўзимни баҳолайман, десам бўлади. 

       38. Мен ҳақиқатдан  нуфузли  одам эканлигимга қалбимнинг туби билан ҳеч ишонгим келмайди.

З9. Бегона    одамларнинг    ёрдамисиз    мен    кўп нарсаларни уддалай олмайман.

        40. Баъзан мен ўзимни - ўзим тушуна олмайман. 

        41. Мақсадга   йўналганлик,   иродавий   сифат   ва қувватнинг етарли эмаслиги менга жуда халал беради.

42. Бошқалар    мени    етарли    даражада    юқори баҳоласалар керак, деб ўйлайман.

43. Менинг   шахсимда   қандайдир   бошқаларни ўта ёқтирмаслик тўғрисига ўхшаш нимадир бор.

44. Кўпчилик танишларим мени унчалик жиддий одам деб қабул қилмайдилар.

45. Менда доимо  қўзғатувчанлик ҳисси  мавжуд бўлганлиги туфайли ўзимдан - ўзим қувонаман.

46. Мен ўзимни -  ўзим ҳурмат қиламан, деб айта оламан.

47. Ҳатто   менга   салбий   хислатлар   ҳам   бегона эмас.

48. Асосан, мен қандай мавжуд бўлсам, худди шу нарса мени қониқтиради.

49. Мени бошқалар чинакамига сева олмасалар керак.

50. Менинг орзуларим ва режаларим ушалишига амалий ифода етишмайди.

51.Агар менинг руҳан иккинчи «Мен»им бўлганда эди, у мулоқотда мен учун энг зерикарли шерик бўлар эди.

52. Ўйлайманки,    ҳар    бир    қандай    ақлли ва билимли инсон билан умумий тил топишса бўлади.

53. Мендаги     руҳий     кечинмалар,     мен     учун тушунарлидир.

54. Менинг
ижобий
фазилатларим нуқсонларимни ёпиб кетади.

55. Мени  виждонсизликда  айблайдиган  одамлар топилмаса керак.

56. Менда кўнгилсизлик содир бўлса,  ўзимга - ўзим «Қилмишинга яраша-да» деб айтаман.

57. Умуман мен ўз тақдиримга бефарқ эмасман, деб айта оламан.

Жавоб варақаси 1- иловада берилган.

Натижалар таҳлили:

«ҲА» (+), «ЙЎҚ» (-) деб жавоб берилганидан қатьий назар, жавобингизни калитга мослиги 1 балл олишингиз учун имкон беради.

1.
Ўзимнинг «Мен»дан «Рози» ёки “Норози” бўлиш интергал ҳисси устуни. 


«ҲА» - 2, 5, 23, 27, 33, 42, 46, 48, 52, 53, 57.


«ЙЎҚ» - 6, 9, 13, 14, 16, 18, 30, 35, 38, 39, 41, 43, 45, 49, 50, 56.


Натижалар таҳлили:


0-10 балл - Сиз кўпроқ ўз «Мен»ингиздан норозисиз.

11-20 балл - Сиз ўзингиз ҳақингизда жуда юқори фикрда     эмассиз,     шунингдек,     ўзингизга     ижобий муносабатингиз сақланган.

21-28 балл. Ўзингиз ҳақингизда жуда юқори фикрдасиз, ўз «Мен»ингиздан тўла розисиз, баъзан бу ҳолат ўзликка танқидий ёндашмасликни ва ўз атрофингиздагиларга қарши қўйишни юзага келтириши мумкин. 

2. Ўзини - ўзи ҳурмат қилиш устуни.

«ҲА» - 2, 23, 53, 57.

«ЙЎҚ» - 8, 13, 25, 27, 31, 38, 39, 40, 41, 50.

0-5 балл - Сизда мустақилликка, шахсий кучга, қобилият ва имкониятларга ишонч етарли эмас.

6-10 балл - Сиз ўзингизни етарли даражада ҳурмат қилсангизда, лекин ҳар қалай ўзингизга ишонмаслик, ўзингизга тушунмаслик, изчилликдан четлашиш, шахсий имкониятларга шубҳа билан қараш ҳолати баъзида учраб туради.

11-14   балл   -   Сиз  ўзингизни   юксак  даражада ҳурмат қиласиз. Сиз ўзингизга ишонасиз ва мустақилсиз.

3. Ўзини - ўзи ёқтириш устуни.

«ҲА» - 12, 18, 28, 29, 37, 46, 48, 54.

«ЙЎҚ» - 4, 9, 11, 16, 19, 24, 45, 56.


0-5 балл - Сиз кўпроқ ўзингизга «душман»га қарагандек  қарайсиз, ижобий баҳолайсиз, ўзингизга ишонасиз, шу билан бирга ўзингизни айблашга тайёрсиз.


6-11 балл - Умуман олганда, ўзингизни қўллаб - қувватлайсиз, ижобий баҳолайсиз, ўзингизга ишонасиз, шу билан бирга ўзингизни айблашга тайёрсиз.

11-16 балл - Сиз ўз «Мен»ингиз билан «дўстона» муносабатдасиз. Бундай ҳолда ўз хислатларингизни ва умумий хулқингизни юксак даражада назорат қилишингиз зарур.

1.
Атрофдагилардан кутилаётган муносабат устуни.

 «ҲА»- 1,5, 10, 15,42,55.

 «ЙЎҚ» - 3, 26, 30, 32, 43, 44, 49. 

0-4 балл - Сиз атрофингиздаги одамлардан салбий муносабатни кутасиз, ҳатто меҳри - муҳаббати сиз учун зарур инсонлардан ҳам яхши муносаб кутмайсиз. Сиз ўзингизга яхшиликни чинакам раво кўрмайсиз. Ваҳоланки, ўзингизни бошқаларга ўхшамайдиган, алоҳида шахс деб ҳисоблайсиз. Бу ҳолат сизга ўзликни ҳурмат қилишни оширадиган вазифаларни олдингизга қўйишга тўсқинлик қилади.

5-6 балл - Атрофингиздаги одамлар орасида сизга салбий муносабатда бўладиганлари борлигини билсангиз ҳам, лекин уларнинг барчаси ижобий муносабатлар, деб ўйлайсиз. Бу ҳолат сизда уларнинг муносабатлариги муносиб бўлишига, ижтимоий ахлоқ меъёрларига риоя қилишга, ташқи қиёфангизга эътибор беришга, ўзингизни назорат қилишга интилишни вужудга келтиради.

10-13 балл - Атрофингиздаги одамларнинг сизга ижобий муносабатда эканликларига тўла ишонасиз. Бу ишониш сизга   ўзингизга   нисбатан   ҳурматингизни тобора     орттиради.  Сиз      шахсингизни қадр қимматлигига ишонасиз ва фаолиятингизнинг самарали бўлиши атрофингиздаги       одамлардан       кутаётгаи муносабатингизга боғлиқ.  Атрофингиздагиларнинг сиз ҳақингаздаги  тасаввурларини   сақланиб   қолиши   учун доимо ўз устингизда ишлашингиз зарур. 

2.
Ўз шахсиятига қизиқиш устуни.

«ҲА» - 7, 17, 20, 33, 34, 52.

«ЙЎҚ» - 14, 51.

0-2 балл - Сиз ўзингизга (қисман ўз фикрингизга ва ҳисларингизга) ўзингиз яқин эмассиз (реал «Мен» ва идеал «Мен») афсуски, ўзингизнинг шахс сифатида бошқалар учун қизиқарсиз эканлигингиз ҳақидаги фикр мавжуд.

3-6 балл - Сиз ўзингиз билан «тенглик» асосида муомала қила оласиз, бошқалар учун қизиқарли эканлигингизни эътироф этмайсиз. Шунингдек, сиз ўзингизни атрофдагилар учун қизиқарли эканлигингизга ҳар доим ҳам ишонавермайсиз. 

Ўйлаб кўринг, бу балки сизни умуман қандай бўлиш кераклигини билмаслигингиз билан боғлиқдир. Эҳтимол, сиз у ёки бу сифатларингизни қай даражада ривожланмаганлигини биларсиз ва шунинг учун атрофдагилар учун сизнинг «Мен»ингиз қизиқарли эканлигига шубҳангиз мавжуддир.


7-8 балл - Сиз ўзингизни бошқалар учун ва ўзингиз учун қизиқарли эканлигингизга ишонасиз. Бу сизнинг фаолиятингизни самарали бўлишига олиб келади.


6. Ўзига - ўзи ишонч устуни.


«ҲА» - 2, 23, 34, 42, 46.


«ЙЎҚ» - 32, 43, 44.


0-2 балл - Сиз ўз «Менингизни» салбий баҳолашни кутишга тайёрсиз.


3-6 балл - Сиз атрофдаги одамларнинг ўзингизга нисбатан муносабатлари, фикрлари ва хатти - ҳаракатларини танқидий реал баҳолайдиган одамсиз. Ўзингизга нисбатан бўладиган ички турткиларингиз сизнинг шахсий сифатларингиз ва хулқингиздан келиб чиқади.


7-8 балл - Сиз ўз «Мен»ингизни атрофдагилар томонидан кўпроқ ижобий баҳоланишини кутасиз. Бу ҳолат сизни ва ўз менингизга ижобий йўналтиради, фаолиятингизни жадаллаштиради.


7. Ўзгалардан кутилаётган муносабат устуни.


«ҲА» - 1, 5, 10, 52, 55.


«ЙЎҚ» - 32, 43, 44.

0-2 балл - Сиз ўз «Мен»ингизни салбий баҳолаш кутилмасига тайёрсиз.

3-6 балл — атрофдаги одамларнинг ўзингизга нисбатан муносабати, фикр ва хатти - ҳаракатини танқидий ҳамда реал баҳолайдиган одамсиз. Ўзингизга нисбатан йўналтирилган ички турткиларингиз сизни шахсий сифатларингиз ва сифатларидан келиб чиқади.

7-8 балл - Сиз ўз «Мен»ингизни атрофдагилар томонидан кўпроқ ижобий баҳолашни кутасиз. Бу сизни ўз «Мен»ингизга ижобий        йўналтиради фаолиятингизни жадаллаштиради.

7.
Ўзини -ўзи қабул қилиш устуни. 


«ҲА» - 12, 18, 28, 47, 48, 54.


«ЙЎҚ» - 21.

0-2 балл - Ўзингиз бутун вужудингиз билан ўзингизга ёқмайсиз. Шахсий ва касбий сифатларингиз устида ўйлаб кўришингиз ҳамда ўз устингизда ишлашингиз зарур.

3-5 балл - Ўзингиз ҳақингиздаги фикрларингизда қарама - қаршиликлар мавжуд. Ўзингизнинг «Мен»ингизда нима сизга маъқул ва нима номаъқул эканлигини аниқланг. Ўз менингиз устида ишлашингиз ўзингизга нисбатан ижобий интилишларингиз шаклланишига олиб келади .

6-7 балл - Ўзингизни    қабул қилиш ўлчовингиз етарли даражада    юқори. Бу ўзингизни намоён қилиш эҳтиёжингиз      борлигини   билдириб      ўз   менингизга нисбатан      ижобий      муносабатингизни      қўллаб -қувватлайди .

9 . Ўзига ўзи раҳбарлик қилиш устуни .

«ҲА»-50, 57 .

«ЙЎҚ» - 25, 27, 31, 35, 36.

0-2 балл - Сиз ўзингизга айтишингиз зарур: «Афсуски, мени бирор айтган гапим, айнан шундай хатти- ҳаракат қилишимни билдирмайди».

3-5 балл - Сиз муваффақиятга фаолиятингиздаги маълум изчилликни таъминловчи ички муносиблик орқали эришасиз. Шунга қарамай, сизнинг «Мен»ингизда баъзи психологик келишмовчилик ҳар қалай бор. Нима учун? Эҳтимол, ҳар доим ҳам хулқингизда изчиллик нореаллиги бунга сабабдир.

6-7 балл — Сиз фаолиятга нисбатан изчиллик, ўз| қобилиятингиз ва имкониятингизга ишонч, ўзини тушуниш, ўзини назорат қилиш етарли даражада намоён бўлади.

10. Ўзини айблаш устуни.

«ҲА»-3, 4, 9, 11, 16,24,25, 56.

 0-2 балл - Сизда ўзингизга нисбатан ҳеч қандай танбеҳингиз йўқ. Ўзингиздан кўнглингиз тўқлиги содир бўлаётган ҳодисалар учун жавобгарликни соқит қилишни ва жавобгарликни ташқи омилларга юклашга мойилликни келтириб чиқаради. Ўзингизга танқидий қарашга ҳаракат қилинг.

3-6 балл - Сизни ҳар доим ҳам ўзингиздан кўнглингиз тўлавермайди ва бу ўзингиздаги мавжуд хислатларингизга мос келади. Кўпинча одамда ўзини - ўзи баҳолаш қарама - қаршиликлардан иборат бўлади. |Шунингдек, ўзини психологик ҳимоя қилиш ўз айбини эътироф этишдан ташқари ташқи сабаблар орқали ўзини оқлашдан холи эмассиз.

7-8 балл - Сиз ўзингизни танқид қиласиз, виждонлисиз, ўзингизни камситишга, «айбдор» деб ҳис қилишга, ўзига - ўзи танбеҳ беришга мойиллик бор. Бу ҳолат ўз имкониятларингизни паст баҳолашни вужудга келтирганлиги туфайли ҳар доим сизнинг фаолиятингизга ижобий таъсир этмайди.

8.Ўзига - ўзи қизиқишни ифодалайдиган устун.

 «ҲА» - 17, 20, 33. 

«ЙЎҚ» - 26, 30, 49, 51.

0-2 балл - Сиз ўзингиз учун қизиқарли эмассиз, чунки ўзинигизнинг кўпгина
шахсий хусусиятларингизни салбий баҳолайсиз. Бу сиз учун бошқаларга ҳам қизиқарсиз бўлишингиз омили ҳисобланади.

3-5 балл - Сиз атрофингиздаги одамлар учун ҳам, ўзингиз учун ҳам маълум даражада қизиқарлисиз. Ваҳоланки, сизда шахсий хусусиятларингиздан ва иш сифатларингиздан
қониқмаслик бор.
Бу камчиликларингиз устида ишлаш ва сизни ўзингизга танқидий муносабатда бўлишингиз ўзингизни такомиллаштиришингизнинг асосий йўлидир.

6-7 балл - Сизнинг «Мен»ингиз сизни етарли безовта қилади. Сиздаги ўзига - ўзи қизиқиш юксак даражага эга бўлиб, ўзини - ўзи севишга айланган. Умуман олганда, бу ёмон эмас, агар ушбу фаолиятни  бажарилиши жараёнида намоён бўладиган юқори даражадаги маҳорат билан уйғунлашган бўлса, зотан атрофингиздаги одамларнинг сизга нисбатан танқидий муносабатлари ва ўзингизга юқори баҳо беришингиз заминида юзага келиши мумкин бўлган низоларни олдиндан билишингиз сизга халақит бермайди. Кўпроқ инсонпарварлик ва фаолиятингиздаги назорат сиз учун фақат фойдалидир.

9.
Ўзини - ўзи тушуниш устуни.

 «ҲА» - 53.

«ЙЎҚ» - 6, 8, 13, 15, 22, 40.

0-2 балл - Сизда аниқ ички изчиллик, ёрқин тасаввурлар, ҳислар ва ғоялар йўқ. Ўзингиз билан ўзингиз ёмон муносабатдасиз. 

3-5 балл - Ўзингиз билан ўзингиз юқори даражада келишасиз деб айтиб бўлмайди. Лекин сизда ўзингизни тушунмаслик намоён бўлмайди. Ўзингизга ижобий муносабатни қувватлаш тактикаси сизни ҳаётингизда ҳокимлик қилади.

6-7 балл - Сиз ўзингиз билан руҳан келишган ҳолда яшайсиз.

Шундай қилиб, сизнинг тўпланган йиғиндингиз қуйидаги рақамни ташкил қилса:

0 баллдан 52 баллгача, бу кўрсаткич ўзингизга салбий муносабатда эканлигингизни билдиради. Бу ҳолат нисбатан барқарор бўлган, озми ёки кўпми даражада англанган, индивиднинг ўзи ҳақидаги тасаввурларининг бетакрор тизими сифатида ҳис қилинган. «Мен-концепцияси»ни салбий йўналишда намоён бўлишига таъсир қилади. Ваҳоланки, бунинг заминида, сизни атрофдагилар билан ўзаро таъсирингиз ва ўзингизга муносабатингиз шаклланади. «Мен концепцияси» ички қарама - қаршиликларда ҳал бўлмаган шахсий «Мен»нинг яхлит образидир.

Салбий Мен - концепциясига эга бўлган одамлар ортиқча ваҳималилиги, тез хафа бўлиши, ўзини камситишига ва эътироф этишга мойиллиги билан ажралиб     турадилар.     Улар     учун     мулоқот     билан,

ижтимоий   шахсий   масалалар   билан   боғлиқ   бўлган қийинчиликлар характерлидир.


Юқорида баён этилганлар, уларнинг педагогик фаолиятига салбий таъсир ўтказмай иложи йўқ. Шунингдек, «Мен - концепцияси» билан касбий фаолият самародорлиги ўртасидаги муносабатни уларни ўзаро   боғланиш   тизимини   ўрганмасдан   туриб,   аниқ айтиб бўлмайди.


53   баллдан   105   баллгача:   Бу   кўрсаткич   касб эгасининг «Мен - концепцияси»ни   ва ўзига муносабати ижобий эканини кўрсатади. Атрофингиздагилар орасида сиз   айтарли   даражада   обрўлисиз.   Битирувчиларингиз сизни узоқ вақтгача унутишмайди. Қўл остингиздагилар хотирасида  шундай   қиёфада  сақланиб   қоласиз;   «ҲА, бизнинг бошлиғимиз ҳаққоний, раҳмдил эди, одамларга ғамхўрлик  қиларди»,   «У  ўз   касбини   яхши   биларди, муомалани яхши ташкил қилар эди, кўтаринки руҳини сақлаб қоларди», «Унинг гуруҳида илиқ, ёқимли шароит мавжуд бўлиб, ҳамма қизиқиб ишларди», «Бизни деб, у жуда кўп танбеҳ ва гап эшитарди, биз уни тушунардик ва    ўзимизни     тузатишга    ҳаракат     қилардик».     «У бекорчиларни ёқтирмас эди ва камдан - кам » ўзидан чиқарди ва ҳоказо.


Одатда одамлар билан муомала қилишни биладиган бундай касб эгаси обрўли бўладилар. Шу билан бирга, эгилувчанлигини ва эксперимент ўтказишга нисбатан қизиқиш мустаҳкамлаш, мақсадга мувофиқ бўлиши, ўзига ижобий муносабатни ва ўзини ҳаққоний баҳолашни такомиллаштиради.

106 баллдан 134 баллгача: Касб эгасининг «Мен -концепцияси» ва ўзига муносабати жуда ёқади. Турган гап, бундай касб эгалари ўз хулқи ва фаолияти натижалари ижобий бўлишига ишонадилар, лекин ҳар доим шундай эмас.

Ўзингизни юқори даражада идрок этишингиз, шахсларни камситиш, уялтириш ўзига ишончини йўқотиш мумкин. Баъзан ўзига юқори баҳо берадиган касб   эгасининг  лоқайдлигини   намоён   қилиб,   ҳаддан ташқари ҳукмронликни яхши кўрадилар. Шундай қилиб, касб эгасининг ўзига юқори баҳо бериши ўқувчиларнинг “Мен - концепцияси” бошлиқ учун салбий бўлишига олиб келади. Балки ўзингизга нисбатан талабчанликни, хурматни, ички келишувчанликни бшаштирмай, маҳорат даражасини эгаллагандирсиз, қўл остингиздагиларни ҳам имконият ва билимларини тўғри баҳолаш ва уларни муваффақиятга, ижобий “Мен - концепцияси” га унданг.

Қайсарликни аниқлаш методикаси
Методика Е.П.Ильин ва Е.К.Фищенко томонидан қайта ишланган сўровнома матни.

Сизга қатор вазиятлар тақдим қилинади. Ўзингизни шу вазиятларга қўйиб кўриб у қанчалик сизга мослигини баҳоланг. Агар таъкидлар сизга мос бўлса, “+”, агар мос бўлмаса “-” белгисини қўйинг.

1) Агар бу жуда муҳим бўлса, мен хатто энг зерикарли ишларни ҳам охиригача етказаман.

2) Одатда мен ҳохишимга қараб иш қиламан.

3) Менга мураккаб, ўйлаш талаб этиладиган ишлар ёқади.

4) Агар ишларим ўхшамаса ҳам уни охирига етказаман.

5) Мен кўпинча ўз кун тартибимни режалаштиришга ҳаракат қилганим билан кўпинча унга риоя қила олмайман.

6) Имкон қадар мен қийин ишлардан қочаман.

7) Агар менинг бирор ишларим ўхшамаса, мен уни қайта-қайта амалга оширавераман.

8) Мен кунимни режалаштирганимдан кейин унга амал қилишим қийин бўлса ҳам унга амал қиламан.

9) Агар ишда қийинчиликлар юзага кела бошласа мен уни давом эттиришга иккиланиб қоламан.

10) Агар мен бирор ишни қилишимга кимдир халақит берса ҳам бу ишни бажаришга ҳаракат қиламан.

11) Агар ишда бирор нарса ўхшамаса, барига қўл силтайман.

12) Агар мен шахмат ўйнасам охирги имкониятга қадар кўраман.

13) Бахс-мунозараларда бошқаларга ўз фикримни сингдиришга ҳаракат қиламан.

14) Юзага келган қийинчиликларга қарамасдан ўзимга юклатилган ишни охиригача етказаман.

15) Мен ўз фикрим тўғрилигига ишонсам унда қатъий туриб оламан.

16) Қийин муаммоларни ҳал қилишда бошқаларга эмас ўз кучимга ишонаман.

17) Бахс-мунозара вақтида одатда қарши томон таъсирида қолиб кетаман.

18) Агар мен ўз фикримни исботлашим учун тўғри йўлда турганимга ишончим комил бўлса, минг халақит беришмаса ҳам ўз йўлимдан қайтмайман.


Калит: қуйидаги саволларга “ҳа” жавоби берилган бўлса 1 баллдан беринг: 1, 3, 4, 7, 8, 10, 12, 14, 15, 16, 18 ва қуйидагиларга “йўқ” жавоби учун 2, 5, 6, 9, 11, 13, 17.


Синалувчи қанча кўп балл тўпласа, у шунчалик қайсарликка мойил бўлади.

Қатъиятлиликни баҳолаш учун сўровнома.

1.Мен келажакдаги ўз мақсадларимни аллақачон аниқлаб олганман ва унга эришишга тайёрман.

2.Мўлжаллаган мақсадим сари йўл қанчалик узоқ бўлмасин, мен у сари босқичма-босқич ҳаракат қиламан.

3.Агар қандайдир тўсиқларга дуч келсам, мендаги юксак мақсадларга эришиш истаги сўнади.

4.Ҳаттоки, омадсизликка учрасам ҳам ўз мақсадимга эришишга ҳаракат қиламан. 

5.Менинг фикримча, бугунги кун билан яшаш осонроқ, шунинг учун ўз олдимга узоққа мўлжалланган мақсадлар қўймасликка ҳаракат қиламан.

6.Мен кўп маротаба ўзимни ўзим камолотга етказишга ҳаракат қилдим, лекин ҳеч нарса чиқмади.

7.Омадсизлик мени ҳаётимни издан чиқаради ва менда қандайдир муҳим мақсадларга эришишишга бўлган истагимни сўндирди.

8.Агар мен ўз олдимга муҳим бўлган мақсадни қўйсам, унда мени тўхтатиш қийин бўлади. 

9.Ютуққа эришиш мени икки баробар куч билан ҳаракат қилишга ундайди.

10.Мен кўп марта ўз хафта кунларимда қиладиган ишларимни режалаштиришга ҳаракат қилганман, лекин қатъиятсизлигим туфайли мўлжалланган мақсадларимга эриша олмаганман.

11.Агар қийинчиликларга дуч келсам, бошлаган ишимни охирига етказиш ёки етказмаслик борасида иккиланиб қоламан.

12.Менда тез-тез бошлаган ишимни охирига етказишга қийинчилик туғилади, айниқса, агар бу иш учун хафта ва ойлар талаб қилинса.

13.Менинг яқинларим мени фидоий инсон деб ҳисоблайдилар.

14.Мавжуд қийинчиликларга қарамасдан мақсадимга эришсам, ўзимдан катта қониқиш ҳис қиламан.

15.Мен бошлаган ишимни ярмида ишга нисбатан қизиқишимни йўқолиб  уни ташлаб кетаман.

16.Мен кутиш ва сабр қилишни биламан, шунинг учун назаримдан четда қолган мақсадлар мени қўрқитмайди.

17.Қаршиликлар фақат мени фаоллаштиради ва менинг қарорларимни янада мустаҳкам қилади.

18.Омадга ишонмаслик эмас, дангасалик мени тез-тез мақсадга эришиш йўлидаги ҳаракатлардан чекланишга мажбур қилади. 

Жавоблар.

1,2,4,8,9,13,14,16,17 саволларга “ҳа” деб, 3,5,6,7,10,11,12,15,18 саволарига “йўқ” деб жавоб берилса 1 баллдан қўйилади.  

Йиғилган балл қанча кўп бўлса, синалувчининг қатъиятлилик даражаси шунчалик юқори бўлиб, бу унинг бошлаган ишни охиригача етказишдан далолат беради. 

Қобилиятни аниқлаш тести.

Ушбу қобилиятни аниқлаш методикаси Айзенк тест сўровномаси асосида тузилган.

Бу методикани қаерда қўллаш мумкин?

Биринчидан, улар академик лицей ёки касб хунар коллежига ўқиш учун келган талабаларга ўз шахсий йўналишини туғри белгилашларига ёрдам беришдан қўл келади. 

Иккинчидан, уларни ўқитиш самарадорлигини ошириш мақсадида қўлланилиши мумкин. Ўқитувчи ўқувчилар қобилиятини, қизиқишларини аниқлаб, ундан ўз дарсларида фойдаланиши мумкин.

Тестни тўғри қўллаш учун қуйидаги шартларга қатъий амал қилинади: 

1.Ажратилган вақт бирлигига (80 та савол учун 40 дақиқа) қатъий риоя қилиш.

2.Синалувчининг савол мазмунини тўғри идрок этишга ва тушунилишига эришиш.

3.Жавоблар синалувчининг мустақил фикрига асосланганлигига эришиш.

4.Саволларга берилган жавобларни ишлаб чиқиш (100 баллик тизим асосида)

Синалувчи саволларни диққат билан ўқиб чиқади. Қайси савол ўзи хақида кетаётганига ишонч ҳосил қилса, шу саволга белги қўяди, қолган саволларга хеч қандай белги қўймайди. Синалувчи саволларга шошилмасдан очиқ ойдин ва тўғри жавоб бериши лозим. Белгиланган саволларнинг кам ёки кўплиги муҳим эмас. Синалувчида «қанча кўп саволларни белгиласам, шунча ижобий жавоб оламан» деган фикр туғилмаслиги керак.

Саволлар.

1.Ўйлаётганларингизни яхши баён этиб бера оласизми?

2.Тажриба ва синовлар ўтказишни яхши кўрасизми?

3.Карта ёки схема ёрдамида исталган манзилгоҳни қийналмасдан топа оласизми?

4.Ўзингизга таниш куй остида қўшиқ куйлай оласизми?

5.Арғимчоқда учишни ёқтирасизми?

6.Уйда ёлғиз ўтиришдан кўра дўстларингиз билан суҳбатлашиш афзалми?

7.Ҳайвонларга озор бермай, яхши муносабатда бўласизми?

8.Ёлғизликни хаёл суриб юришни ёқтирасизми?

9.Сиз адабиётга қизиқасизми?

10.Суратга туширишни ёқтирасизми?

11.Қиладиган ишларингизни олдиндан ён дафтарингизга ёзиб қуясизми?

12.Ўзингиз ёқтирган қўшиқларни тез-тез хиргойи қилиб юрасизми?

13.Ўзингизни кучли ва кучсиз томонларингизни яхши биласизми?

14.Бошқаларнинг маслаҳатига қулоқ тутмай, мустақил карор қабул қила оласизми?

15.Кўпгина масалаларда бошқаларга маслаҳат бера оласизми?

16.Психология билан қизиқасизми?
17.Ҳазил мутойибани ёқтирасизми?

18.Ранг баранг безатилган китобларни яхши кўрасизми?

19.Одамларнинг хатти-ҳаракатларини кузатиб юрасизми?

20.Ҳар хил имо ишоралар ва ҳаракатларни яхши эслаб қоласизми?

21.Спортга қизиқасизми?

22.Қийналмасдан бир гуруҳ одамларни бошқара оласизми?

23.Дунёвий муаммоларга масалан экологияга қизикасизми?

24.Саёҳатга балиқ овига боришни ёқтирасизми?

25.Ҳар хил сўз ўйинларини ва топишмоқлар топишни ёқтирасизми?

26.Нарсалар билан рақамлар орасидаги боғланишни аниқлай оласизми?

27.Ёш болалар билан ўйин ўйнашни ёқтирасизми?

28.Югуришдан кўра футбол, волейбол, баскетбол ўйнаш маъқулми?

29.Гулларни номини ёддан биласизми?

30.Тоққа чиқишни ёқтирасизми?

31.Тез-тез мусиқа эшитиб турасизми?

32.Нарсаларни бузиб бошқатдан теришни яхши кўрасизми?

33.Радио, телевизордан эшитган маълумотларни яхши эслаб қоласизми?

34.Ўз фикрингизни баён қилганда расм ва схемалардан фойдаланасизми?

35.Ҳисоб-китоб ишларини яхши олиб борасизми?

36.Ўйинга тушишни яхши кўрасизми?

37.Тез-тез бармоқларингиз ёрдамида мусиқа чалиб турасизми?

38.Энг яқин дўстларингиз борми?

39.Ҳаётингиз хақида ўйлаб турасизми?

40.Ўзингизни фермер сифатида тасаввур қила оласизми?

41.Шахсий ташвишлар сизни кўпроқ қизиқтирадими?

42.Бирор нарсани хал этишда дўстларингиз билан маслахатлашасизми?

43.Шахмат ўйнашни ёқтирасизми?

44.Нарсаларнинг келажакда қандай бўлишини тасаввур қила оласизми,?

45.Мусиқа асбобида куй ижро эта оласизми?

46.Нарса ҳақида тўла тасаввурга эга бўлишингиз учун уни ушлаб кўришингиз шартми?

47.Баҳслашганда ўз фикрингизни қатъият билан ҳимоя қиласизми?

48. Йўлда бирор куйни хуштак орқали чалиб юрасизми?

49. Экология ҳозирги куннинг энг асосий муаммосими?

50.Бирор жамоа гуруҳ ёки қўмита таркибида бўлишни хохлайсизми?

51.Бошқалар билмайдиган қизиқиш эрмагингиз борми?

52.Нарсаларнинг моҳиятини баҳолаш учун уларни турли гуруҳларга ажратасизми?

53.Сиз расмлар томоша қилишни ёқтирасизми?

54.Сўзлашаётганда имо-ишораларни кўп ишлатасизми?

55.Кўзингиз тушган хамма ёзувларни хатто буюмларнинг этикеткаларини ҳам ўқийсизми?

56.Мантиқий ўйинларни яхши кўрасизми?

57.Тушунтирганда мисоллар келтирасизми?

58.Одамнинг хамма аъзолари қаерда жойлашганини яхши биласизми?

59.Келишмовчилик ва жанжалларни ҳал қила оласизми?

60.Доим бирор нарсани ўрганишни ўйлаб юрасизми?

61.Бир марта эшитган куйингизни эслаб қоласизми?

62.Билимларни тажриба ва синов орқали ўзлаштирасизми?

63.Сўзлашганда  китобларни ўқиган образлардан фойдаланасизми?

64.Алгебрадан кўра геометрия сизга кўпроқ ёқадими?

65.Компьютер билан ишлашни ёқтирасизми?

66.Машҳур актёрларнинг гапларини ўзларига ўхшатиб айтишни яьни тақлид қилишни ёқтирасизми?

67.Ҳаётингизни қўшиқсиз тасаввур қила оласизми?

68.Тўйларда қатнашишни ёқтирасизми?

69.Планеталарнинг номларини биласизми?

70.Кундалик юритасизми?

71.Уй хайвонларига овқат беришни ёқтирасизми?

72.Ҳаётингизда бирор нарсага эришиш учун ҳамма нарсага тайёрмисиз?

73.Ўсимликларга сув қўйишни ёқтирасизми?

74.Тез-тез концертларга бориб турасизми?

75.Йўлда ўз шахсий муаммоларингиз хақида ўйлаб юрасизми?

76.Математикани яхши кўрасизми?

77.Дарс пайтида дафтарингизга баъзи нарсаларнинг расмини чизиб ўтирасизми?

78.Жуда кўп сўзларнинг маъносини биласизми?

79.Овоз чиқариб фикрлашни ёқтирасизми?

80.Одамлар қийналганда сиздан маслаҳат сўраб туришадими?
Энди бу саволларга жавобларни баҳолаш устида тўхталамиз. Синалувчи  ўзи белгилаган савол номерларни қуйидаги жадвалда доира ичига олиб чиқади. 

Қайси устунда 8-10 доиралар бўлса  синалувчида ўша қобилият устун бўлади. Қайси қобилиятнинг устунлигига қараб ўқувчининг нимага қизиқиши хақида сўз юритиш мумкин.

А –лингвинистик қобилият. Бундай қобилиятли кишиларда ўқишга шеъриятга бахс мунозарага ҳазил ҳажв ва ҳикояларга қизиқиш кучли бўлади.

В – математик қобилият. Бу қобилияти устун бўлган кишилар абстракт белгилар, формулалар, рақамлар билан ишлашни ёқтиришади.

С- кўриш қобилияти. Бу қобилиятга эга кишиларда тасвирий санъатга хайкалтарошлик ва чизмачиликка қизиқиш катта бўлади.

D кинетик қобилият. Бу қобилият эгалари рақс, рол ижро этиш, жисмоний машқлар, спорт ўйинлари ва драмага қизиқадилар.

Е – табиатсеварлик қобилияти.  Бу қобилият эгалари сайру-саёҳатга, экскурсияларга кўпроқ қизиқади. 

F- мусиқий қобилият. Бу қобилият эгалари қўшиқ айтишни, мусиқа тинглашни, жўр бўлишни яхши кўрадилар. 

G- суҳбатдошлик қобилияти. Бу қобилият соҳиблари ҳамдард, ҳамкор, хушмуомала бўлишни, биргаликда турли лойиҳалар яратишни хуш кўришади.

H – фикрлаш қобилияти. Бу қобилият эгалари доим фикрни бир жойга йиғиб тўплай олади, яхши ва чуқур фикрлайди, хаёл суриб юришни яхши кўришади. 

Ўқувчиларни касбга йўналганлигини аниқлаш методикаси

Ўтказиш тартиби: қуйида сизга ишда ва бўш вақтлардаги машғулотлар ва турли касбларга оид меҳнат вазифалари ҳақидаги 88 та савол ҳавола этилмоқда. Саволлар тартибланган бўлиб жавоблар варақасидаги рақамларга мос тушади. Сиз ўз қизиқишларингизни ҳисобга олган ҳолда ҳар бир саволга бўлган жавобингиз ни 1,2,3, ёки 4 балл миқдорида баҳолашингиз лозим бўлади.

Қуйиладиган балларнинг маъноси  қуйидагича изоҳланади:

Умуман қизиқарли эмас    -1 балл;

Унчалик қизиқарли эмас   -2 балл;

Қизиқарли                           -3 балл;

Жуда қизиқарли                -4 балл;

Саволлар ичида Сизга нотаниш бўлган бир қатор касблар ҳам келтирилган. Бундай ҳолларда Сиз: “Ушбу касблар ҳақида нималарни биласиз?”саволига тахминан жавоб беришингиз лозим. Узоқ  ўйламанг кўпроқ хаёлингизга келган фикрларингизн жавоб варақасига туширинг.

Саволлар тўплами

Менга ёқади:

1.Машина ва механизмлар билан ишлаш 

2.Метрода сайр қилиш 

3.Радиоҳаваскорлик 

4.Бинолар макетини тайёрлаш

5.Водопроводни  тузатиш

6.Ривожланиши суст боларга ёрдам бериш 

7.Тракторларга техник хизмат кўрсатиш 

8.Болаларни мактабга тайёрлаш 

9.Фильм кўриш

10.Пул фойда ва зарарни ҳисоблаш 

11.Радиотелеаппаратураларни тузатиш 

12.Велосопед тузатиш

13.Парашютдан сакраш 

14.Компьютерда ишлаш 

15.Рангли расм солиш 

16.Газ плиталарини тузатиш 

17.Беморларни тинчлантириш ва уларга ёрдам кўрсатиш 

18.Экскаватор билан ариқ ва зовурларни кавлаш 

19.Болалар билан ишлаш 

20.Куй чалиш 

21.Жамоат тартибини сақлаш 

22.Озиқ-овқатларни безаш гарнирлар тузиш 

23.Машиналарни  кавлаштириш 

24.Автобус ҳайдаш 

25.Радиодеталларни алмаштириш 

26.Ғишт териш 

27.Ободонлаштириш 

28.Доришунослик 

29.Ўрмон кесиш дарахтларни тартибга солиш 

30.Тўгарак ишини ташкил қилиш

31.Рақсга тушиш 

32.Акция бозорини  кузатиш

33. Кўпчиликка таом пишириш 

34.Металларни бириктириш 

35.Самолётларга техник хизмат кўрсатиш 

36.Ҳовлига чироқ тушириш 

37.Ёғочга ишлов бериш 

38.Резьба чиқариш 

39.Беморларга ёрдам кўрсатиш 

40.Мевали кўчатлар етиштириш 

41.Болаларга  кураш усулларини ўргатиш 

42.Ашула айтиш 

43.Тежамкорлик бўйича маслаҳатлар бериш 

44.Харидни режалаштириш 

45.Об-ҳавони олдиндан аниқлаш 

46.Ролли мусобақаларида  қатнашиш 

47.Ўт ўчириш 

48.Металарни  пайвандлаш 

49.Аҳолини сув билан таъминлаш 

50.Доя-энага фаолияти 

51.Ерга ишлов бериш 

52.Сувда сузиш чўмилиш 

53.Шеър ёдлаш ва ифодали ўқиш 

54.Математик мисоллар ечиш ва ҳисоб-китоб қилиш 

55.Сочни замонавий турмакларини ўйлаб топиш 

56.Бичиш тикиш 

57.Дарёда юкларни ташиш 

58.Аккумулятор тузатиш 

59.Бино пойдеворини қуйиш 

60.Ўрин-жой хонадонни йиғиштирувчи работ яратиш 

61.Беморларн парваришлаш 

62.Машинада пахта териш 

63.Болалар ва ёшларнинг бўш вақтларини ташкил этиш билан  шуғулланиш 

64.Латифа айтиш ва эшитиш 

65.Ҳужжатлар билан ишлаш 

66.Дазмол кир ювиш машинаси кабиларни тузатиш 

67.Мебел ясаш 

68.Поездда саёҳат қилиш

69.Почта алоқаси оператори 

70.Ойна қирқиш 

71.Лифтда қаватга кўтарилиш 

72.Нуқсонли боларга ёрдам бериш 

73.Ўсимлик ва ҳайвонларни парваришлаш 

74.Спорт мусобақалаини ташкил қилиш 

75.Лойдан қўғирчоқ ясаш 

76.Тежамкорлик 

77.Ширинликлар тайёрлаш 

78.Ер ости бойликларини излаб топиш 

79.Автопойгаларни томоша қилиш 

80.Куйган лампочкаларни янгилаш 

81.Деворга гулқоғоз ёпиштириш бўяш 

82.Электр- газ пайвандлаш ишлари билан шуғулланиш 

83.Дезинфекциялаш 

84.Аквариумда балиқ боқиш 

85.Болаларга ўқишни ёзишни ўргатиш 

86.Афиша ва эълонлар чизиш 

87.Бозордаги нарх навони кузатиб бориш 

88.Дастурхон тузаш, меҳмон кутиш 

1-гуруҳ Саноат


Сизда саноат соҳасига мансуб бўлган касбларга қизиқиш ва мойиллик мавжуд. Сиз самолётсозлик, энергетика, автомобилсозлик, геология, металлургия, кимё ва енгил саноат озиқ-овқат маҳсулотларини ишлаб чиқариш бўйича мутахассислар тайёрлайдиган касб-ҳунар коллежлари шунингдек математика физика кимё фанларини чуқур ўрганишга йўналтирилган академик лицейларда таълим  олишингиз мумкин.

2-гуруҳ Транспорт

Сизда автомобилларни бошқариш таъмирлаш ва уларга хизмат кўрсатиш билан боғлиқ бўлган касбларга мойиллик юқори. Шу боис сиз транспорт воситалари билан боғлиқ бўлган касблар тайёрлайдиган касб-ҳунар коллежларида ёки математика ва физика фанлари йўналишидаги  академк лицейларда таҳсил олишингиз мумкин.

3-гуруҳ Алоқа

Сизда алоқа билан боғлиқ касбларга мойиллик юқори. Сиз телекоммуникация радио почта электрон ускуналарни бошқариш, халқаро алоқа телефон телеграф ва бошқа соҳалар бўйича касбий тайёргарлик йўналишидаги касб-ҳунар коллежлари ва физика фанини чуқур ўргатувчи академик лицейларга ўқишга боришингиз мумкин.

4-гуруҳ Қурилиш

Сизда қурилиш соҳасидаги касбларга қизиқиш мавжуд. Сизга қурилиш автомобиллари ва машиналарини бошқариш санитария-техник тизимлар темир-бетон маҳсулотлари ва конструкциялар, дурадгорлик каби касблар тайёрлайдиган касб-ҳунар таълими муассасаларида ўқишга тавсия этилади.

5-гуруҳ Уй-жой комунал хўжалик

Сизда сув газ таъминоти турар жой ва жамоат бинолаига хизмат кўрсатиш билан боғлиқ бўлган касбларга қизиқиш мавжуд. Сиз уй-жой ва коммунал хўжалиги соҳаси учун касблар тайёрлайдиган касб-ҳунар коллежларида ёки аниқ фанлар йўналишидаги академик лицейларда таълим олишингиз мумкин.

6-гуруҳ Тиббиёт

Сизда соғлиқни сақлаш соҳасининг умумий амалиёт стоматология ортопедия фармация тиббий оптика ва лаборатория ташхиси соҳаларидаги касбларга қизиқишингиз юқори. Тиббиёт йўналишидаги касб-ҳунар коллежида ёки кимё ва биологияга ихтисослашган  академик лицейларда ўқишингиз мақсадга мувофиқ бўлади. 

7-гуруҳ қишлоқ ва ўрмон хўжалиги

Сизга қишлоқ хўжалиги ва ўсимликшунослик билан боғлиқ бўлган касблар ёқади. Сизга қишлоқ хўжалиги техникаларини бошқариш таъмирлаш ва хизмат кўрсатиш гидромелиорация фермер хўжалиги агрономия зоотехника ўсимликшунослик чорвачилик соҳалари бўйича  касблар тайёрлайдиган ёки биология фанини чуқур ўрганувчи академик лицейларда таҳсил олишни тавсия этилади. 

8-гуруҳ Педагогика

Сизда болаларни тарбиялаш парвариш қилиш ва уларни қўллаб-қувватлашга боғлиқ касбларга мойиллик мавжуд. Сиз мактабгача таълим, мактабдан ва синфдан ташқари тарбиявий ишлар бошланғич синфларда спорт ва мусиқа таълимига оид касбларга тайёрлайдиган касб-ҳунар коллежларида таълим олишингиз мумкин.

9-гуруҳ Санъат ва маданият

Сиз тасвирий санъат рассомчилик хореография театр ҳамда маданий  оқартув ишлари қизиқтиради. Сизга маданият ва санъат йўналишидаги  касбларга тайёрлайдиган касб-ҳунар коллежларида таълим олиш ни тавсия этилади.

10-гуруҳ Ижтимоий-иқтисодий соҳа

Сизда бухгалтерия менежмент маркетинг банк ҳуқуқшунослик ёнғин хавфсизлиги автоинспекция ижтимоий таъминот ва божхонага оид касбларга қизиқиш мавжуд. 

Сизга ижтимоий иқтисодий соҳадаги касб-ҳунар коллежларида ва аниқ фанлар ёки ижтимоий йўналишдаги академик лицейда таълим олишн тавсия этилади.

11- гуруҳ Савдо, умумий овқатланиш ва хизмат кўрсатиш

Сизда умумий овқатланиш савдо хизмат кўрсатиш радиотехника ва телеаппаратураларни таъмирлаш маиший газ ва машиналарни таъмирлаш кино-фототехника хизматлари кўрсатиш соҳаларига қизиқиш мавжуд.

Сизга савдо умумий овқатланиш ва хизмат кўрсатиш бўйича касбларга тайёрловчи  касб-ҳунар коллеж ёки аниқ фанлар академик лицейларда ўқиш тавсия этилади.

Жавоблар варақаси

	№
	
	
	
	
	
	
	
	
	
	
	
	
	
	
	
	

	1
	1
	
	12
	
	23
	
	34
	
	45
	
	56
	
	67
	
	78
	

	2
	2
	
	13
	
	24
	
	35
	
	46
	
	57
	
	68
	
	79
	

	3
	3
	
	14
	
	25
	
	36
	
	47
	
	58
	
	69
	
	80
	

	4
	4
	
	15
	
	26
	
	37
	
	48
	
	59
	
	70
	
	81
	

	5
	5
	
	16
	
	27
	
	38
	
	49
	
	60
	
	71
	
	82
	

	6
	6
	
	17
	
	28
	
	39
	
	50
	
	61
	
	72
	
	83
	

	7
	7
	
	18
	
	29
	
	40
	
	51
	
	62
	
	73
	
	84
	

	8
	8
	
	19
	
	30
	
	41
	
	52
	
	63
	
	74
	
	85
	

	9
	9
	
	20
	
	31
	
	42
	
	53
	
	64
	
	75
	
	86
	

	10
	10
	
	21
	
	32
	
	43
	
	54
	
	65
	
	76
	
	87
	

	11
	11
	
	22
	
	33
	
	44
	
	55
	
	66
	
	77
	
	88
	


Шахснинг иродавий сифатларини ўрганиш методикаси

1.Мен бирор бир йиғилишда қатнашсам одатда сўзга чиқаман

2.“Оғзингдан олиб ёқанга ёпиштирадиган” кимсаларга бир оз ҳасад қиламан

3.Мен бирор бир кимсага ёрдам сўраб камдан-кам ҳолларда мурожаат қиламан

4.Мен оғриққа йўқман (жоним ширин)

5.Менда оптимистликдан кўра пессимистлик кўпроқ

6.Зарур вақтда диққатимни тез жамлайман

7.Менинг ҳаётда аниқ бир мақсадим йўқ

8.Мен ўзимни “оғир  карвон” деб ҳисоблайман

9.Мен  янада журъатлироқ бўлишим  керак

10.Мен ўз  яқинларимсиз қисқа муддат ҳам тура олмайман

11.Қийинчиликларга қарамасдан белгиланган ишни охирига етказа оламан

12.Менинг турмуш тарзим фаолдир

13.Мусиқа, шовқинлар диққатимни осон чалғитиши  мумкин

14.Бирор бир ишга киришар эканман уни ипидан игнасигача ўйлаб чиқаман

15.Кўпинча мен ўз-ўзидан лидер бўлиб қоламан

16.Бир марта рад жавобини эшитсам қайта илтимос  қилишим қийин

17.Мен ишсиз умуман тура олмайман 

18.Мен диққати жам  инсон эмасман

19.Ўзимга нима кераклигини яхши биламан 

20.Биринчи қадамни қўйишим жуда оғир бўлади.

21.Таваккал қилишни ёқтирмайман

22.Олис сафарга ёлғиз чиқишим  керак бўлса ўзимни ноқулай ҳис қиламан 

23.Биринчи уринишдан бирор бир ишни уддалай олмасам мен қайта-қайта ҳаракат қилавераман

24.Кўпинча кучларим тарк этишини  ҳис қиламан

25.Диққатимни жамлашим қийин эмас

26.Олис мақсадлардан қўрқмайман 

27.Ўқишга, учрашувга, ишга камдан- кам ҳолларда кеч қоламан 

28.Мактабда ўқиган пайтларимда дарсларда жавоб беришни яхши кўрардим

29.Мен қарорларни тез қабул қиламан

30.Бировнинг ёрдамисиз  бирор бир нарсани ўзим ўрганишим  ёқади

31.Қайта-қайта илтимос қилиб одамларнинг жонига тегишдан қўрқмайман

32.Ҳордиқ -фаолиятнинг бошқа бир кўриниши

33.Мен ташаббускор эмасман 

34.Мен сергумонман

35.Жамоа фикрига қарши чиқишим қийин

36.Менинг ваҳимага тушишим осон 

37.Омадсизликка дуч келсам хафсалам тез пир бўлади

38.Кучимни тиклашим осон 

39.Диққатим чалғимасдан узоқ муддат ишлашим мумкин

40.Мен ўзимни мақсадга интилувчан одам деб ҳисобламайман

41.Мен доим қандайдир янгиликни уйлаб топаман 

42.Мен бировлар  билан кўп маслаҳатлашаман

43.Кучли жисмоний меҳнатга йўқман 

44.Мен юмшоқ одамман 

45.Мен ўзимни серғайрат одамман дея олмайман

46.Аслини олганда менинг хаёлим паришондир

47.Мен ким бўлишимни биламан ва бунга интиламан 

48.Кўпинча атрофдагиларга ибрат бўлишимга тўғри келади

49.Бирор бир қарор қабул қилаётгандаги изтиробли иккиланишлар менга яхши таниш 

50.Керагида астойдил бўлишим  мумкин

51.Мен кўпинча кундузи ҳам уйқусираб юраман 

52.Мен аниқ ва равшан мақсадларни қўя биламан 

53.Мен ўқишда ҳам,  ишда ҳам ўз мажбуриятларимни астойдил бажараман 

54.Менда ўзимга бўлган ишонч етишмайди

55.Мен қўнғироқ қилаётган телефон номери банд бўлса-да сабр-тоқат билан қўнғироқ қилавераман 

56.Ноқулай вазиятлар бошлаган ишимни охирига етказишимга ҳалақит қилади.

57.Мен одатда хушчақчақ ва бардамман

58.Бирор бир иш менга қизиқ бўлмаса диққатимни узоқ муддат жамлаб тура олмайман

59.Одатда мен бир ҳафталик режамни тузиб қўяман 

60.Ким билан танишмоқчи бўлсам ўзим биринчи бўлиб ташаббус кўрсатаман 

61.Назорат қилинмаслигини билсам ишга ёки ўқишга бормаслигим мумкин

62.Мени ташаббускор инсон деб бўлмайди

63.Мен ҳамма нарсани тез бажаришни ёқтираман 

64.Мен тишимни тишимга қўйиб нохуш тўсиқларни сабр билан енгиб ўтаман 

65.Мен чарчамасдан узоқ вақт ишлашим мумкин

66.Мен бир ишга киришсам бутун вужудим билан берилиб ишлайман

67.Мен бажарадиган ишларни аҳамиятлилига қараб тақсимлаб ишнинг энг муҳимларидан бошлайман

68.Мен жиззаки одамман 

69.Мени бироз енгил табиатроқ деса ҳам бўлади

70.Мен  таъсирчан одамман 

71.Мен жаҳлимни тия оламан 

72.Мен маъсулиятли одамман 

73.Умуман олганда мени сабрли одам деса бўлади

74.Мен  уйдаги мажбуриятларга жиддий ёндашаман 

75.Менга барча ишларни ўзим ҳал қилишим ёқади

76.Мен зарур,  бироқ қизиқ бўлмаган ишни ҳам узоқ  вақт давомида бажаришим мумкин

77.Мен  кайфиятим йўқлигини атрофдагилардан яширишим  қийин 

78.Мен ўз мақсадларимга қатъийлик билан эришаман  

Натижалар таҳлили: калитга тўғри келган  ҳар бир  “Ҳа” ва “Йўқ” жавоблар 1-балл билан баҳоланади. 

1.Маъсулиятлилик  “ҳа” жавоблар 11, 14, 27, 53, 72, 74.  

  “йўқ” жавоблар 61, 69.

2.Ташаббускорлик “ҳа” жавоблар 1, 15, 28, 41, 48, 60.  

  “йўқ” жавоблар 8, 20, 33,62.

3. Журъатлилик    “ҳа” жавоблар 29, 63.  

  “йўқ” жавоблар    2,9,21,34,49,54.

4.Мустақиллик    “ҳа” жавоблар 3,30,75.  

  “йўқ” жавоблар 10,22,35,42,70.

5.Матонатлилик      “ҳа” жавоблар 55,64,71,73,76.  

  “йўқ” жавоблар  4,36,43,68,77.
6.Қатъийлик    “ҳа” жавоблар 23,31,50.  

  “йўқ” жавоблар 16,37,44,56.
7.Ғайратлилик “ҳа” жавоблар 12, 17, 32, 38, 57, 65.  

  “йўқ” жавоблар  5, 24, 45, 51.
8. Эътиборлилик      “ҳа” жавоблар 6, 25, 39, 66. 

  “йўқ” жавоблар 13, 18, 46, 58.

9. Мақсадга интилувчанлик    “ҳа” жавоблар 19, 26, 47, 52, 59, 67, 78.  

  “йўқ” жавоблар 7,  40.

Субъектив назорат даражасини аниқлаш тести

 Бу методика ёрдамида инсонлар билан содир бўлган ва уни атрофида рўй бераётган ҳодисаларни сабаб ва натижаларини шахс қай даражада ўз зиммасига олиши аниқланади. 

 Синалувчига қуйидаги 44 та мулоҳазалар берилади, уларга инсон “қўшиламан”  ёки “йўқ” деб ўз муносабатини билдиради ва шу асосда субъектив назорат қай даражада эканлиги аниқланади.

Сўровнома

1.Хизматда юқори поғонага кўтарилиш одатда одам қобилияти ва саъй-ҳаракатига эмас балки омадли ҳолатларга боғлиқдир.

2.Одатда кўпчилик ажралишлар одамларнинг бир-бирларига мослашишни ҳоҳламаслигидан келиб чиқади.

3.Касаллик бу тасодиф агарда касалликка чалиниш одам пешонасига ёзилган бўлса у албатта содир бўлади.

4.Атрофдагиларга қизиқмаслик ва дўстона муносабатда бўлмаслик сабабли одам яккаланиб қолади

5.Ҳоҳишларимизнинг амалга ошиши кўпинча омадга боғлиқ

6.Бировларда сизга нисбатан ҳиссиёт симпатия уйғотиш учун ортиқча уриниш беҳудадир.

7.Оила бахтига эр-хотин ўртасидаги муносабат ота-она ва моддий таъминланганлик асосий сабаб бўла олади

8.Мен билан содир бўладиган воқеа-ҳодисалар менга унчалик боғлиқ эмас

9.Хизматчиларни мустақиллигидан кўра уларнинг ҳаракатини ушлаб туриш раҳбарлик учун самаралироқ ҳисобланади.

10.Мактабда олган баҳоларим мени саъй-ҳаракатларимга эмас балки тасодифий нарсаларга боғлиқ эди (масалан ўқитувчини кайфияти яхши) деб ҳисоблайман

11.Мен олдимга қуйилган режаларимни кўпинча ҳаётда амалга ошишига ишонаман

12.Кўпчиликка омад чопганидек туюлган нарса аслида бу узоқ мақсадга эришиш учун қилинган ҳаракат самарасидир.

13.Одамнинг соғлиғига унинг соғлом ҳаёт тарзи врач ва дори дармонлардан кўра кўпроқ ёрдам беради

14.Оилавий ҳаётда одам бир-бирига тўғри келмаса улар қанчалик ҳаракат қилишмасин бунинг фойдаси йўқ

15.Қилаётган яхши ишим одатда атрофдагилар томонидан ижобий баҳоланади.

16.Болаларнинг тарбияси ота-онага боғлиқ

17.Менинг ўйлашимча тасодиф ёки тақдир мени ҳаётимда катта роль ўйнамайди

18.Мен ҳаётда режа тузаётганимда узоқни кўзламайман чунки тақдир тақазоси режани йўққа чиқариши мумкин

19.Мени мактабда олган баҳоларим ҳаммадан кўпроқ мени тайёргарлигим ва ҳаракатларимга боғлиқ бўлади.

20.Оилавий можароларда кўпинча мен ўзимни айбдор деб сезаман

21. Кўпчилик одамларнинг ҳаёти тақдир тақазосига боғлиқ

22. Бирор ишни бажаришда у ёки бу усулни мустақил ҳал қилишга имкон берувчи раҳбарликни қўллаб-қувватлайман

23.Касалликларимнинг сабабчиси мени ҳаётий турмуш тарзим деб ҳисоблайман.

24.Одамларнинг айнан ишдаги муваффақиятсизликлари сабабчиси бу тақдирнинг ҳазили

25.Бошқарувни ташкил этишнинг ёмонлигига  сабаб шу ерда ишлайдиган ишчиларнинг ўзи 

26.Кўпинча оиламда юзага келган муносабатларни ўзгартириш қўлимдан келмаслигимни сезаман.

27.Агарда мен жуда ҳоҳласам ҳар қандай одамни ўзимга оғдира оламан.

28.Ўсиб келаётган авлодни тарбиясига турли хил ҳолатлар шунчалик кўп таъсир этадики, кўпинча ота-оналарнинг қилган ҳаракати фойдасиз бўлиб қолади.

29.Мен билан содир бўладиган нарсалар айбдори фақат менинг ўзим.

30.Раҳбарларнинг тутган йўлини тушуниш қийин.

31.Одам ишда муваффақиятга эришмаганлигининг сабаб шу ишга астойдил киришмаганлигидадир.

32.Кўпинча мен оила аъзоларимга ўз сўзимни ўтказа оламан

33.Ҳаётимда содир бўлган нохушлик ва омадсизликларга кўпинча менинг ўзим эмас балки бошқалар сабабчи

34.Агар болани тўғри назорат қилиб ва кийинтириб юрсангиз шамоллашнинг олдини олса бўлади.

35.Мураккаб ҳолларда муаммони ҳал қилишга шошилмасдан унинг ўз-ўзидан ҳал қилинишини кузатиш зарур

36.Муваффақиятга эришиш тасодиф ва омадга эмас балки астойдил қилинган меҳнатга боғлиқ

37.Оиламни бахти кўп жиҳатдан фақат менга боғлиқ эканлигини ҳс қиламан

38.Баъзи бировларга ёқишим ва бошқаларга ёқмаслигим сабабини тушунишм қийин.

39.Мен бошқалар ёки тақдирга ишониб ўтирмасдан муаммони ўзим мустақил ҳал қилишни афзал кўраман

40.Одамни самарали меҳнати афсуски кўпинча эътибордан четда қолиб кетади

41. Оилавий ҳаётда шунақа мураккаб ҳолатлар юзага келадики уни қанчалик ҳаракат қилмагин еча олмайсан.

42. Ўз имкониятларини амалга ошира олмаган қобилиятли одамлар айбни ўзларидан кўришлари лозим

43.Мени кўпгина муваффақиятларим бошқа одамлар кўмаги ёрдамида амалга ошган.

44.Менинг ҳаётимдаги муваффиқиятсизликларнинг кўпи омад ёки омадсизликдан эмас балки билмаслик, билимсизлик ва ялқовлик оқибатида содир бўлган. 

Методика натижалари

Калит тасдиқловчи жавоб “ҳа”: 2,4, 11,12,13,15,16,17,19,20,22,25,27,29,31,32,34,36,37,39,42,43,44 бир баллдан баҳоланадилар ва субъектив назорат даражасининг ривожланганлигини аниқлайди. Инкор этувчи жавоблар “йўқ”: 1,3,5,6,7,8,9,10,14,18,21,24,26,28,30,33,35,38,40,41 бу жавоблар ҳам бир баллдан баҳоланади. Текширилувчи эга бўлиши мумкин бўлган максимал баҳоси 44 баллга тенг.

33 дан 44 балгача тўпланган одам ўзи ва атрофдагилари билан содир бўладиган нарсаларни жавобгарлигини ўз зиммасига ола олади.

12 дан 32 баллгача тўплаган одамларда субъектив назорат ривожланиш даражаси ўртача бўлиб улар содир бўлаётган ҳодисалар маъсулиятини атрофдагилар билан тенг тақсимлашади.

11 балл ва ундан паст тўпланган одатда атрофдаги ва ўзи билан содир бўладиган ҳодисаларни жавобгарлигини бошқалар зиммасига юклашади.

Жавоблар варақаси

Курси ____________Гурухи__________________

	сав
	1
	2
	3
	4

	7
	8
	9
	10
	11

	13
	14
	15
	16
	17
	18

	20

Шахс ижодкорлигини 4 йўналишини  ўрганиш бўйича

Е.Е.Туник методикаси

Сўровнома матни

1.Агар тўғри жавобни билмасам, уни ўйлаб топишга ҳаракат қиламан.

2.Айрим нарсаларни илгари кўрмаган қисмларимни аниқлаш учун батафсил ва диққат билан қараб чиқишни яхши кўраман.

3.Одатда, ниманидир билмасам, савол бераман.

4.Менга ишларимни олдиндан режалаштириб қўйиш ёқмайди.

5.Янги ўйинга киришмасимдан олдин унда юта олишимга ишонч ҳосил қилишим керак.

6.Менга билишим ва бажаришим керак бўлган нарсани тасаввур қилиш ёқади.

7.Агар қилган ишим биринчи мартада муваффақиятсизликка учраса уни бажармагунча ишлайвераман

8.Мен ҳеч қачон нотаниш даврада ўйин тушмайман.

9.Менга янги усулларни ўйлаб топишдан кўра ҳаммасини одатдагидек бажарганим маъқулроқ.

10.Ҳаммаси аслида шундай эканлигини аниқлаштиришни яхши кўраман.

11.Қандайдир янгилик билан шуғулланиш менга ёқади.

12.Янги дўстларга эга бўлишни яхши кўраман

13.Мен билан хеч қачон юз бермаган нарсалар ҳақида ўйлаш ёқади.

14.Одатда мен қачондир машҳур артист, мусиқачи, шоир бўлишим ҳақидаги орзуларга вақт сарфламайман.

15.Айрим фикрларим мени шундай жалб этадики, оқибатда дунёдаги барча нарсалар ҳақида унутаман.

16.Менга космик станцияда ишлаш ва яшаш ердагига қараганда кўпроқ ёқади. 

17.Кейин нима бўлишини билмасам, асабийлашаман.

18.Ғайриоддий нарсаларни яхши кўраман.

19.Бошқа одамлар менга нима ҳақида ўйлаётганликларини тез-тез тасаввур қилишга ҳаракат қиламан.

20.Менга ўтмишда бўлиб ўтган воқеа ҳодисалар ҳақидаги телекўрсатувлар ёки ҳикоялар ёқади.

21.Ғояларимни дўстларим даврасида муҳокама қилишни ёқтираман.

22.Одатда ниманидир хато қилиб қўйсам тинчланишга ҳаракат қиламан.

23.Мен қачонки улғайганимда менгача хеч ким муяссар бўлмаган ишни қилишни ёки унга эришишни истайман.

24.Ҳаммасини одатдагидек услубда бажарадиган дўстларни танлайман.

25.Кўпинча мавжуд қоидалар менга тўғри келмайди. 

26.Мен ҳаттоки тўғри жавобга эга бўлмайдиган муаммони ечишни ёқтираман.

27.Мен эксперимент қилишни ҳоҳлаган нарсалар жуда кўп.

28.Агар саволга тўғри жавоб топсам, шу жавобимда тураман, бошқасини изламайман.

29.Гуруҳ олдида сўзга чиқишни ҳоҳламайман.

30.Қачонки китоб ўқисам ёки телевизор кўрсам, ўзимни қаҳрамонлардан бири сифатида тассавур қиламан.

31.Ўзимни 200 йил олдин одамлар қандай яшаган бўлса, шундай тасаввур қилишни яхши кўраман.

32.Агар дўстларим қатъиятсиз бўлишса, бу менга ёқмайди. 

33.Уларни ичида нимадир бўлиши мумкинлигини кўриш учун харобага ёки эски хонадонларни излашни яхши кўраман.

34.Ота-онам ва раҳбарларим ҳаммасини одатдагидек бажаришларини ва ўзгармасликларини ҳоҳлардим.

35.Ўз ҳиссиётларимга ва олдиндан ҳис қила олишимга ишонаман.

36.Ниманидир таҳлил қилиш ёки менинг ҳақлигимни текшириш қизиқарли.

37.Ўзимнинг кейинги юришларимни ҳисоблашим керак бўлган ўйин ва топишмоқларга киришишга қизиқаман.

38.Мени механизмлар қизиқтиради, уларнинг ичини ва қандай ишлашини кўргим келади.

39.Энг яхши дўстларимга аҳмоқона фикрлар ёқмайди.

40.Менга янгиликни ўйлаб топиш ёқади, уни ҳатто амалиётда қўллаб бўлмасада.

41.Менга ҳамма нарсамнинг ўз жойида тургани ёқади.

42.Келажакда юзага келадиган саволларга жавоб излаш қизиқарли.

43.Ундан нимани келиб чиқишини кўриш учун янгиликка киришишни яхши кўраман.

44.Ёқтирган ўйинларимни унда ютиш учун эмас, шунчаки роҳатланиш учун ўйнаш қизиқарли 

45.Ҳеч кимнинг хаёлига келмаган қизиқарли нарсалар ҳақида ўйлашни ёқтираман.

46.Қачонки менга нотаниш инсонинг расмини кўрганимда унинг ким эканлигига қизиқаман.

47.Китоб ва журналларни унда нималар борлигини шунчаки кўриш учун варақлайман.

48.Ўйлайманки, кўпчилик саволларга биттагина тўғри жавоб мавжуд бўлади.

49.Бошқа одамлар умуман ўйламаган нарсалар ҳақида савол беришни яхши кўраман.

50.Менда худди ишдагидек (ўқув муассасасидек) ўйимда ҳам жуда кўп қизиқарли юмушларим мавжуд.

Натижаларни қайта ишлаш

Сўровнома жавобларини баҳолашда шахс ижодкорлигининг намогён бўлиши билан мустаҳкам коррекциялашган.

Калит

Таваккалчиликка мойиллик (2 баллдан баҳоланадиган жавоблар) 

а) “ҳа” жавоблар учун: 1, 21, 25, 35, 36, 43, 44.

б) “йўқ” жавоблар учун: 5, 8, 22, 29, 32, 34.

Билимга қизиқувчанлик  (2 баллдан баҳоланадиган жавоблар) 

а) “ҳа” жавоблар учун: 2,3, 11, 12, 19, 27, 33, 37, 38, 47, 49.

б) “йўқ” жавоблар учун: 28.

Мураккаблик (2 баллдан баҳоланадиган жавоблар) 

а) “ҳа” жавоблар учун: 7,15, 18, 26, 42, 50.

б) “йўқ” жавоблар учун: 4, 9, 10, 17, 24, 41, 48.

в) “бўлиши мумкин” шаклидаги барча жавоблар 1 баллдан баҳоланади, “билмайман” жавоблари -1 баллдан баҳоланади. 

Тасаввур (2 баллдан баҳоланадиган жавоблар) 

а) “ҳа” жавоблар учун: 13, 16, 23,30, 31, 40, 45, 46.   

б) “йўқ” жавоблар учун: 14, 20, 39. 

в) “бўлиши мумкин” шаклидаги барча жавоблар 1 баллдан баҳоланади, “билмайман” жавоблари -1 баллдан баҳоланади. 

ШАХС ЙЎНАЛГАНЛИГИНИ АНИҚЛАШ МЕТОДИКАСИ

Б.Басс томонидан ишлаб чиқилган сўровнома Н.Н.Обозов томонидан қайта ишланиб, 27 та саволномадан иборат. Уларнинг ҳар бири бўйича жавобларнинг 3 варианти шахс йўналганлигининг 3 турига мувофиқ келади. Иштирокчилар ўз фикрини ифодаловчи ёки реалликка мувофиқ келувчи битта жавобни ёки аксинча фикрдан узоқ ҳамда реалликка кам даражада мос келувчи яна бир жавобни танлаши лозим. Жавоблар калитга мос келган жавобга – 2 балл, мувофиқ келмайдиган жавобга – 1 балл, танламаган жавобга – 0 балл, берилади. 27 та саволномалар бўйича тўпланган баллар ҳар бир йўналганлик тури учун алоҳида қўшилади.

Методика ёрдамида қуйидаги йўналганлик турлари аниқланади:

1.Ўзига йўналганлик (Мен) шахснинг тўғридан тўғри мукофотланиши ва қониқишни мўлжалга олиш, мавқега эга бўлиш, агрессивлик, ҳукмронлик, рақобатга мойиллик, сержаҳллилик, хавотирланувчанлик, интровертлик хусусиятларининг устуворлиги билан белгиланади.

2.Ўзаро муносабатга йўналганлик (ЎМ) ҳар қандай шарт-шароитларда инсонлар билан муносабатини қўллаб-қувватлашга интилиш, ҳамкорликдаги фаолиятини мўлжалга олиш, мавжуд куч ва имкониятларини ижтимоий қўллаб-қувватлашига йўналтирилган. Гуруҳ ўртасидаги мавқега  эга бўлиши, инсонлар билан эмоционал муносабатга эҳтиёжнинг кучлилигидан далолат беради.

3.Фаолият (ишга) йўналганлик – ишга доир муаммоларни ечишга қизиқиш, ишни имкон қадар самарали бажаришга интилиш, фаолиятга доир ҳамкорликни олдиндан кўра олиш ҳамда унинг фойдаси учун ўз фикрини ҳимоя қилиши билан тавсифланади.

Кўрсатма: сўровнома 27 та мулоҳазадан иборат бўлиб, унга мос тарзда учта жавоблар вариант (А,Б,В) лари берилган.

Ҳар бир бўлим жавобларидан ушбу саволга сизнинг нуқтаи назарингизни яхшироқ ифодаланганини танланг. Жавоб вариантлари ўхшаш бўлиб, туюлиши мумкин. Шундай бўлса-да, биз сиздан улардан фақат биттасини сизнинг фикрингизга кўпроқ мос келадиганини танлашингизни  сўраймиз.

Танланган жавоб ҳарфини жавоблар вароғидаги мос рақамнинг ёшига ёзинг. Шундан сўнг ҳар бир бўлимига сизнинг нуқтаи назарингиздан энг четда қолган жавобни танланг. Жавобни ифодаламаган ҳарфни мос бўлим рақами ёнига жавоблар вароғини “энг кам” қисмига ёзинг.

Шундай қилиб, ҳар бир бўлимга жавоб учун мос устунга икки ҳарфни ёзасиз, қолган жавобларни ҳеч қаерга ёзмайсиз. Максимал даражада ҳаққоний бўлишга ҳаракат қилинг. Жавоб вариантлари орасида яхши ёки ёмон жавобларнинг ўзи йўқ. Шунинг учун қайси жавоб тўғри ёки мослигини топишга уринманг.

Вақти- вақти билан ўзингизни жавобларни тўғри ёзаётганлигингиз, мос бўлим ёнига ёзаётганлигингизни назорат қилинг. Хатога йўл қўйсангиз уни тўғирланг бироқ тўғирлаш аниқ бўлиши лозим.

Сўровнома матни

1. Мен кўп ҳолларда мамнун бўламан.

а) ишимни қўллаб-қувватлашса.

б) ишни яхши бажаришимни англасам.

в) атрофимда дўстларим борлигини ҳис қилсам.

2. Агар мен футбол (волейбол, баскетбол) ўйнаганимда:

а) ўйин тактикасини ишлаб чиқувчи тренер бўлишини истаган бўлардим.

б) машҳур ўйинчи бўлишини истардим.

в) жамоа сардори бўлишни истардим.

3. Менимча энг яхши педагог:

а) ўқувчиларга қизиқиш билдирадиган ва уларнинг ҳар бирига индивидуал ёндошадиган.

б) фанга шундай қизиқиш уйғотадики, натижада ўқувчилар бажонидил бу соҳа бўйича ўз билмларини чуқурлаштирадилар.

в) жамоада шундай муҳитни яратсинки, унда ҳар бир инсон ўз фикрини қўрқмай баён эта олсин.

4. Менга ёқади, инсонлар:

а) бажарилган ишдан қувонишса.

б) жамоада бажонидил фаолият олиб борсалар.

в) ўз ишини бошқалардан яхши бажаришга интилса.

5. Менинг дўстларим:

а) меҳрибон бўлишлари ва имкон туғилганда инсонларга ёрдам беришларини истаган бўлардим.
б) менга садоқатли бўлишларини истаган бўлардим.

в) ақлли ва қизиқувчан инсонлар бўлишларини истаган бўлардим.

6. Энг яхши дўст, деб мен:

а) яхши ўзаро муносабатларни йўлга қўйган инсонни тушунаман.
б) ҳар доим суянса бўладиган инсонни тушунаман.

в) ҳаётда ҳамма нарсага эриша оладиган инсонни тушунаман.

7. Аксарият ҳолларда мен ёмон кўраман:

а) ҳеч нарса қўлимдан келмаса.
б) дўстларим билан муносабатларим бузилса.

в) мени танқид қилишга.

8. Менимча энг ёмон педагог:

а) баъзи ўқувчиларни унга ёқмаслигини яширмаган ҳолда уларнинг устидан кулса ва ҳазил қилса.

б) жамоада рақобатчилик руҳиятини юзага келтирса.

в) дарс бераётган фанини етарлича билмаса.

9. Болалик давримда менга энг кўп ёққан нарса ...

а) дўстларим билан вақтимни ўтказишим.
б) бажарилган ишларни ҳис қилишим.

в) мени нима учундир мақташлари.

10. Мен ўхшашни истаган бўлардим:

а) ҳаётда муваффақиятга эриша олганларга.

б) ўз ишига чинакамига берилганларга.

в) инсонпарвар ва беғаразлилиги билан фарқланадиганларга.

11. Биринчи навбатда мактаб:

а) ҳаётнинг инсонга қўядиган вазифаларни ҳал эта олишга ўргатиши лозим.

б) энг аввало ўқувчиларнинг индивидуал қобилиятларини ривожлантириш лозим.

в) инсонлар билан ўзаро муносабатга киришишга ёрдам берувчи сифатларни тарбиялаш лозим.

12. Агар бўш вақтим кўп бўлганида уни сарфлаган бўлардим:

а) дўстларим билан суҳбатлашиш учун.
б) дам олиш ва кўнгилочар машғулотлар учун.

в) севимли машғулотларим ва ўзимни ривожлантиришга.

13. Катта муваффақиятга мен:

а) ўзимга ёқадиган инсонлар билан ишлаганимда.

б) ўзим учун қизиқарли бўлган машғулот билан шуғуллансам.

в) бажарилган ҳаракатларим атрофдагилар жамоасидан мукофотлансам.

14. Мен яхши кўраман:

а) бошқа инсонлар мени қадрлашса.
б) яхши бажарилган ишдан завқ олсам.

в) дўстларим билан вақтимни яхши ўтказсам.

15. Агар мен ҳақимда газетага ёзишмоқчи бўлишса:

а) мен қатнашган ўқиш, меҳнат, спорт ва ҳоказолар билан боғлиқ қандайдир фаолият ҳақида хикоя қилишларини истаган бўлардим.

б) менинг фаолиятим ҳақида ёзишларини истаган бўлардим.

в) мен фаолият юритаётган жамоа ҳақида ҳикоя қилишларини истаган бўлардим.

16. Мен яхши ўқиган бўлардим, агар ўқитувчи:

а) менга нисбатан индивидуал ёндошса.
б) фанларга нисбатан менда қизиқиш уйғота олса.

в) ўрганилаётган муаммоларни жамоавий тарзда мушоҳада қилишларини ташкил эта олса.

17. Мен учун энг ёмони:

а) шаънимга нисбатан ҳақоратли сўз айтишса.

б) муҳим ишни бажариш жараёнидаги муваффақиятсизлик.

в) дўстларимни йўқотиш.

18. Мен энг кўп қадрлайдиган нарса:

а) муваффақият.
б) ҳамкорликда самарали фаолият юритиш имконияти.

в) соғлом амалий ақл ва зехн.

19. Мен шундай инсонларни ёқтирмайман:

а) улар ўзларини бошқалардан ёмон деб ҳисоблашса.

б) кўпинча жанжаллашадиган ва низога киришувчанлар.

в) барча янги нарсага қарши чиқадиганлар.

20. Мен учун ёқимли, қачонки:

а) барча учун муҳим бўлган фаолият устида ишласанг.

б) кўп дўстга эга бўлсанг.

в) қойил қолсанг ва барчага ёқсанг.

21. Менимча раҳбар биринчи навбатда.

а) атрофдагилар учун тушунарли бўлиши.

б) авторитерт характерли бўлиши керак.

в) атрофдагиларга нисбатан талабчан бўлиши керак.

22. Бўш вақтимда бажонидил шундай китобни ўқиган бўлардим.

а) уларда қандай қилиб дўст орттириш ва инсонлар билан қандай қилиб ижобий муносабатларни йўлга қўйиши ҳақида бўлса.

б) улар машҳур ва қизиқарли инсонлар ҳаёти ҳақида бўлса.

в) улар фан ва техниканинг охирги ютуқларини акс эттирса.

23. Агар мусиқий қобилиятим бўлганда:

а) дирижёр бўлишни истаган бўлардим.

б) композитор бўлишни истаган бўлардим.

в) қўшиқчи бўлишни истаган бўлардим.

24. Мен истаган бўлардим:

а) қизиқарли танловларни ўйлаб топишни.

б) танловларда ютишни.

в) танловларни ташкил этиш ва бошқаришни.

25. Мен учун энг муҳими:

а) нима қилишни англаб етишим 

б) мақсадга қандай эришишни билиш.

в) мақсадга эришиш учун инсонларни бирлаштиришни билиш.

26. Инсон интилиши керак:

а) ундан бошқалар мамнун бўлишига.

б) энг аввало вазифаларни бажаришга.

в) бажарилган ишга нисбатан таъна қилмасликларига.

27. Бўш вақтимда жуда яхши хордиқ чиқараман:

а) дўстларим билан мулоқот қилсам.

б) қизиқарли фильмларни томоша қилсам.

в) севимли фаолият билан шуғуллансам.

Тест натижаларини қайта ишлаш 

1.“Энг кўп” устунига киритилган А,Б,В ҳарфларга 2 баллдан берилади, “энг кам” устунида келтирилганларга эса -0баллдан берилади.

2.Сўровнома калитига мувофиқ равишда уч йўналиш бўйича баллар йиғиндиси ҳисобланади: ўзига йўналганлик, ўзаро муносабатга йўналганлик, фаолиятга йўналганлик.

3. Ўзига йўналганлик, ўзаро муносабатга йўналганлик, фаолиятга йўналганлик бўйича ўзаро муносабатни аниқ белгилашни Н.Н.Обозов томонидан ишлаб чиқилган қуйидаги методик усулни қўллаб эришиш мумкин: 

а) барча уч позиция бўйича “энг кўп” устунига киритилган ҳарфлар сони ва “энг кам” устунига ноллар сони ўртасидаги фарқлар ҳисоб-китоб қилинади. Келтирилган мисолда уч йўналганлик бўйича фарқлар қуйидагича ҳисобланади: 

ўзига йўналганлик бўйича 3-8=-8

ўзаро муносабатга йўналганлик бўйича 8-5=3

фаолиятга йўналганлик бўйича 11-6=5 

б) олинган натижаларга 27 қўшилади:

ўзига йўналганлик бўйича -8+27=19

ўзаро муносабатга йўналганлик бўйича 3+27=30

фаолиятга йўналганлик бўйича 5+27=32 

Якуний маълумотлар дастлабки хулосалар билан мувофиқлаштирилади ва ёш ишчиларни ўзлари ёқтирган мутахассисликлари бўйича йўллаш ёки мутахассис ва менеджерларни ўзларига мос лавозимларга қўйишни олдиндан аниқлаш имконини беради. 

Сўровнома калити

	Ўзига йўналганлик
	Ўзаро муносабатга йўналганлик
	Фаолиятга йўналганлик

	1 А
	1 В
	1 Б

	2 Б
	2 В
	2 А

	3 А
	3 В
	3 Б

	4 А
	4 Б
	4 В

	5 Б
	5 А
	5 В

	6 В
	6 А
	6 Б

	7 А
	7 В
	7 Б

	8 В
	8 Б
	8 А

	9 В
	9 А
	9 Б

	10 В
	10 Б
	10 А

	11 Б
	11 В
	11 А

	12 Б
	12 А
	12 В

	13 В
	13 А
	13 Б

	14 В
	14 А
	14 Б

	15 А
	15 В
	15 Б

	16 Б
	16 В
	16 А

	17 А
	17 В
	17 Б

	18 А
	18 В
	18 Б

	19 А
	19 Б
	19 В

	20 В
	20 Б
	20 А

	21 В
	21 А
	21 Б

	22 В
	22 А
	22 Б

	23 Б
	23 В
	23 А

	24 В
	24 А
	24 Б

	25 Б
	25 А
	25 В

	26 Б
	26 А
	26 В

	27 А
	27 Б
	27 В


Шахснинг ижтимоий қадриятларини экспреес диагностикаси методикаси
Методика шахснинг шахсий, касбий, ижтимоий-психологик жиҳатларни аниқлашга қаратилган. Методика ёрдамида фаолият характерини танлаш, ишчининг ишга йўллаш ҳамда кадрлар тайёрлаш жараёнини баҳолаш учун фойдали бўлиши мумкин.

Кўрсатма: қуйида 16 та таъкид келтирилган бўлиб, улардан ўзингизда мавжудларини аҳамиятлилик даражасига кўра қуйида схема бўйича баҳоланг: 10 (муҳим эмас) 20, 30, 40, ....100.

Сўровнома матни

1.Қизиқарли иш сизга завқ бағишлайди.

2.Кўп маош тўланадиган иш.

3.Омадли уйланиш ёки турмушга чиқиш.

4.Янги инсонлар билан танишиш, тадбирлар.

5.Ижтимоий фаолиятга жалб қилиниши.

6.Сизнинг эътиқодингиз.

7.Спорт машғулотлари.

8.Интеллектуал ривожланиш.

9.Карьера.

10.Чиройли машина, кийим, уй ва ҳоказо.

11.Оила даврасида вақтини ўтказиш.

12.Яқин дўстларнинг кўплиги.

13.Савдо-сотиқ ташкилотларга тааллуқли бўлмаганларда ихтиёрий равишда ишлаш.

14.Медитация, фикрлаш, илтижо ва бошқалар.

15.Соғлом баланслаштирилган диета.

16.Таълимий адабиётларни ўқиш ва дастурларни кўриш ва ҳоказо.

Натижалар таҳлилига мувофиқ қуйидаги қадриятлар ўрганилади.

	№
	Қадриятлар
	Калит
	Якуний баллар

	1
	Касбий.
	1,9
	

	2
	Иқтисодий.
	2,10
	

	3
	Оилавий.
	3,11
	

	4
	Ижтимоий.
	4,12
	

	5
	Жамоатчилик.
	5,13
	

	6
	Психологик.
	6,14
	

	7
	Жисмоний.
	7,15
	

	8
	Интеллектуал.
	8,16
	


Шахс қадриятли ориентациясини реал тузилишини ташхис қилиш методикаси (С.С.Бубанова)

Методика шахснинг реал ҳаёт фаолиятининг шарт-шароитларидаги қадриятлар ориентацияларини шаклланганлигини ўрганишга қаратилган.

Кўрсатма: мазкур сўровнома сизнинг шахсингиз ва муносабатларингизни ўрганишга мўлжалланган. Имконият даражасида кўп ўйламасдан тез жавоб беринг. Шуни ёдда тутингки жавоблар ичида яхши ёки ёмон вариантнинг ўзи йўқ фақатгина сизнинг шахсий фикрингиз мавжуд. Фақатгина саволларга “ҳа” ёки “йўқ” деб жавоб бериш лозим. Жавоблар вароғида бу мувофиқ равишда “+” ёки “−” бўлиб, уларни савол тартиб рақами олдига қўйиш лозим.

Сўровнома матни

1.Диванда ётиб ҳеч нима қилмасликни ёқтирасизми?

2.Ўзингиз пул топиб ундан завқланишни ёқтирасизми?

3.Театр ва виставкаларга бориш фикри сизда тез-тез бўлиб, турадими?

4.Хўжалик ишларида яқинларингизга тез-тез ёрдам бериб турасизми?

5.Севгини ҳаётни белгиловчи ҳиссиёт деб биласизми?

6.Сиз номаълум нарсалар ҳақидаги китобларни ўқишни ёқтирасизми?

7.Раҳбар (қандайдир компания бошлиғи) бўлишни истайсизми?

8.Дўстларингиз шахсий сифатларингиз учун ҳурмат қилишларини истайсизми?

9.Сизга яқин халқ учун ижтимоий тадбирларда (митинг, иш ташлашларда) иштирок этишни истайсизми?

10.Дўстларингиз билан мулоқотга киришмаслигингиз натижасида ҳаётингиз зерикарли ва қувончсиз бўлади деб ҳисоблайсизми?

11.Саломатлик бўлса қолгани йўлга тушиб кетади деб ҳисоблайсизми?

12.Кўпинча бўшашиб енгил бўлишни истайсизми (мисол учун енгил мусиқани тинглаш таъсирида).

13.Сиз ўз касбингизни асосан ундан катта моддий маблағ келганлиги учун танлаганмисиз?

14.Ҳаётда мусиқий асбобларда чалиш, расм чиза олиш ва ҳоказоларни муҳим деб биласизми?

15.Танишларингиздан кимдир касал бўлиб қолса, уни йўқлаш учун вақт топасизми?

16.Сизнинг никоҳингиз севги асосида қурилганми (қуриладими).

17.Илмий-оммабоп китобларни ўқишни ёқтирасизми?

18.Мактабда қандайдир соҳада ташкилотчи бўлишни истаган бўлармидингиз?

19.Агар дўстларингиз ёки ходимларга нисбатан салбий хатти-ҳаракатни амалга оширсангиз бундан ташвишга тушасизми?

20.Ижтимоий ҳаркатлар (митинг, йиғилишлар) орқали жамият ҳаётида нимадир ўзгартириш мумкин деб ҳисоблайсизми?.

21.Танишларингиз билан тез-тез мулоқотга киришмасдан тура оласизми?

22.Қандай йўл билан бўлмасин (сузиш, югуриш, тенисда ўйнаш ва ҳоказо) соғлиғингизни мустаҳкамлаш лозим деб ҳисоблайсизми?

23.Сиз учун муҳими ҳозирги пайтдаги кайфиятингиз кейин нима бўлиши унчалик муҳим эмасми?

24.Уй (квартира) машина ва бошқаларни қўлга киритсангиз асосий фойдага эришдим деб ҳисоблайсизми?

25.Ўрмон, боғларда сайр қилишни ёқтирасизми?

26.Хайр-садақа сўраётганларга моддий ёрдам бериш керак деб ҳисоблайсизми?

27.Севги бу тезда пайдо бўладиган ва йўқоладиган туйғуми?

28.Илмий ходим ёки олим бўлишни истармидингиз?

29.Ҳукмронлик шарафли ва аҳамиятлими ёки унда кўнгилсизликлар кўпми?

30.Дўстларингиз кўп бўлишини истаган бўлармидингиз?

31.Сизда қандайдир жамоат ташкилотлари (клуб, консультацион бўлим, инсититути) ни қайтадан кўриб чиқиш билан шуғулланиш фикри келганми?

32.Кўп вақтингизни ким биландир суҳбатлашиш учун ажратишни истаган бўлардингиз?

33.Соғлиғингиз ҳақида тез-тез ўйлаб турасизми?

34.Ўзингизга завқ бағишлашни муҳим деб ҳисоблайсизми?

35.Агар ҳаммасини бошдан бошлаш мумкин бўлганда ҳозиргидан кўпроқ маош тўлайдиган ишни танлаган бўлармидингиз?

36.Фотография билан шуғулланишни истаган бўлармидингиз?

37.Йиқилган инсонга албатта ёрдам бериш керак деб ҳисоблайсизми?

38.Севги ҳисси сиз учун ҳаётда биринчи ўриндами ёки йўқми?

39.“Нима учун айнан шундай” тарзидаги саволини ўзингизга кўп берасизми?

40.“Сиёсат қилиш”ни истайсизми?

41.Ичингизда қандайдир овоз “Атрофдагилар мени ҳурмат қиладими?” деган саволни тез-тез берадими?

42.Ижтимоий ҳодиса сиз учун уй ёки ишдаги мушоҳада предмети ҳисобланадими?

43.Агар сиз одам қадами етмаган оролда уч кун қолсангиз, ёлғизликдан ҳалок бўлган бўлармидингиз?

44.Соғлиғингизни мустаҳкамлаш учун қор чанғисида учасизми?

45.Кўпинча ётиб, кўзни юмган ҳолда орзу қиласизми?

46.Ҳаётдаги асосий нарса пул йиғиш ва ўз шахсий бизнесни йўлга қўйишми?

47.Суръат ва бадиий асарларни тез—тез сотиб оласизми ёки сотиб олишни ҳоҳлаган бўлардингизми?

48.Агар яқинларингиздан кимдир узоқ муддат касал бўлса, у тузалгунга қадар хотиржам ва нолимаган ҳолда хўжалик ишларини қилган бўлармидингиз?

49.Кичик ёшдаги болаларни яхши кўрасизми?

50.Қандайдир ўз “назария”нгизни яратишни истаган бўлармидингиз?

51.Машҳур инсонга (актёр, сиёсатчи, бизнесмин) ўхшашни истармидингиз?

52.Ҳамкасбларингизнинг касбий билимларингизни хурмат қилишлари сиз учун муҳимми?

53Ҳозирги вақтда сиёсат соҳасида нимадир қилишни истармидингиз?

54.Сиз журъатли инсонмисиз?

55.Сауна, ҳовузда, ҳаммомга боришни истайсизми, аэробика билан жисмоний ҳолатни яхши сақлаш учун шуғулланасизми?

56.Ҳордиқни меъёрий даражада бўлиши бу ўта муҳимдир, шундай эмасми?

57.Ҳаётда моддий воситаларни тўплаш ва уларни фарзандларга қолдириш муҳимми?

58.Сизда қачонлардир расм чизиш ёки мусиқа яратиш фикри бўлганми?

59.Кичкина болани йиғлаши бу “ёрдам сўраш қичқириғими?”

60.Сизга севилишдан севиш муҳимми?

61.“Барча нарсанинг моҳиятига етишни истайди” мазкур фикр сиз ҳақингиздами?

62.Болаларингиз машҳур инсонлар бўлишини истайсизми?

63.Ҳамкасбларингиз шахсий масалада сиздан ёрдам сўрашларини истайсизми?

64.Ижтимоий ҳаётда ҳаммаси қандай бўлса шундайлигича қолгани яхши?

65.Мулоқот – бу вақтни бекорга сарфлашми?

66.Саломатлик –бу ҳаётдаги энг муҳим нарса эмас, шундайми?

Натижаларни қайта ишлаш

Шахснинг кўп тузилишдаги қадриятли ориентацияларидан ҳар бирининг ифодаланганлик даражаси жавоблар вароғида келтирилган калит ёрдамида аниқланади. Бунга мос равишда барча 11 та  устун бўйича ижобий жавоблар сони ҳисобланади ва натижалар жадвалдаги (Σ=)қисмига ёзилади.  
Натижалар таҳлилига кўра қуйидаги қадриятлар аниқланади.

1.Вақтни ёқимли ўтказиш, ҳордиқ.

2.Юқори даражадаги модий аҳвол.

3.Гўзалликни топиш ва улардан завқланиш.

4.Бошқа инсонларга ёрдам бериш.

5.Севги.

6.Олам, табиат, инсонда янгиликни англаш.

7.Юқори ижтимоий даража ва инсонларни бошқариш.

8.Инсонларни тан олиш ва хурмат қилиш, атрофдагиларга таъсир кўрсата билиш.

9.Жамиятда ижобий ўзгаришларга эришиш учун ижтимоий фаоллик.

10.Мулоқот.

11.Саломатлик.

Жавоблар бланкаси
	Савол номерлари

	1
	2
	3
	4
	5
	6
	7
	8
	9
	10
	11

	12
	13
	14
	15
	16
	17
	18
	19
	20
	21
	22

	23
	24
	25
	26
	27
	28
	29
	30
	31
	32
	33

	34
	35
	36
	37
	38
	39
	40
	41
	42
	43
	44

	45
	46
	47
	48
	49
	50
	51
	52
	53
	54
	55

	56
	57
	58
	59
	60
	61
	62
	63
	64
	65
	66

	Σ=
	
	
	
	
	
	
	
	
	
	

	I
	II
	III
	IV
	V
	VI
	VII
	VIII
	IX
	X
	XI


Меҳнат жараёнида интеграл равишда қониққанликни ўрганиш методикаси

Шахснинг меҳнат жамоадан хотиржамлиги ёки хотиржамсизлигини акс эттирувчи интегратив кўрсаткич меҳнатдан қониқиш ҳисобланади. У бажарилган ишга қизиқишни баҳолаш, ходим ва раҳбарлар билан ўзаро муносабатдан қониққанлик, касбий фаолиятда ривожланиш даражаси ва бошқалардан иборат. Мазкур методика нафақат ўз меҳнатидан умумий қониққанликни балки унинг таркибий қисмларини баҳолаш имкониятини беради.

Кўрсатма: ҳар бир таъкидни ўқиб чиқинг ва у сиз учун қанчалик тўғрилигини баҳоланг. Алоҳида қоғозга таъкид рақами ва танлаган жавобингизнинг ҳарфий белгисини ёзинг.

Сўровнома матни

1.Ишда нима биландир шуғулланиш мени қизиқтиради?

А) ҳа 

В) қисман 

Б) йўқ 

2.Охирги йилларга ўз касбимда муваффақиятга эришдим.

А) ҳа 
Б) қисман 
В) йўқ 
3.Жамоа аъзолари билан яхши муносабатдаман.

А) ҳа
Б) ҳаммаси билан ҳам эмас

В) йўқ

4.Меҳнатдан олинадиган қониқишдан кўра юқори даражадаги маош муҳимроқ.

А) ҳа
Б) ҳар доим ҳам эмас

В) йўқ

5.Эгаллаган лавозимим қобилиятимга мос эмас.

А) ҳа
Б) қисман

В) йўқ

6.Ишда энг аввало ниманидир билиб олиш имконияти жалб қилади.

А) ҳа
Б) вақти вақти билан

В) йўқ

7.Йиллар ўтиши билан менинг касбий билимларим ўсиб бораётганлигини ҳис қилаяпман.

А) ҳа
Б) ишончим комил эмас

В) йўқ

8.Бирга ишлайдиган инсонлар мени хурмат қилишади.

А) ҳа
Б) ўрта даражада

В) йўқ

9.Ҳаётда кўпинча шундай вазиятлар бўладики, сизга топширилган барча топшириқларни бажаришни имкони бўлмайди.

А) ҳа
Б) ўрта

В) йўқ

10.Сўнгги вақтларда раҳбарият менинг ишимдан мамнун эканликларини бир неча бор намоён қилишади.

А) ҳа
Б) камдан кам

В) йўқ

11.Мен бажараётган ишни малакаси паст инсон бажара олмайди.

А) ҳа
Б) ўрта

В) йўқ

12.Иш жараёни менга завқ бағишлайди.

А) ҳа
Б) вақти вақти билан

В) йўқ

13.Жамоамиздаги меҳнат тақсимоти мени қониқтирмайди.

А) ҳа
Б) унчалик эмас

В) йўқ

14.Ишдаги дўстларим билан кўпинча келишмовчилик бўлиб туради.

А) ҳа
Б) баъзида

В) йўқ

15.Мени ишда камдан кам рағбатлантиришади.

А) ҳа
Б) баъзида

В) йўқ
16.Юқори маош таклиф қилишса ҳам мен ишимни ўзгартирмаган бўлардим.

А) ҳа
Б) бўлиши мумкин

В) йўқ

17.Менинг раҳбарим кўпинча тушунмайди ёки тушунишни истамайди.

А) ҳа
Б) баъзида

В) йўқ

18.Бизнинг жамоамизда яхши меҳнат қилиш учун барча шароитлар яратилган.

А) ҳа
Б) унчалик эмас

В) йўқ

Натижаларни қайта ишлаш.

	Меҳнатдан қониққанликнинг таркибий қисмлари
	Таъкидлар
	Максимал балл

	Ишга қизиқиш.
	1,6,12
	6

	Ишдаги ютуқлардан қониққанлик.
	2,7
	4

	Ходимлар билан ўзаро муносабатдан қониққанлик.
	3,8,14
	6

	Раҳбарият билан ўзаро муносабатдан қониқмаслик.
	10,15,17
	6

	Касбий фаолиятда ривожланиш даражаси.
	5,11
	4

	Бажарилган ишни юқори маошга баҳоланиши.
	4,16
	4

	Меҳнат жараёнининг шарт-шароитларидан қониққанлик.
	3,18
	4

	Касбий масъулиятлилик.
	9
	2

	Меҳнатдан умумий қониққанлик.
	1,2,3,4,5,6,7,8,9,10,11,12,13,14.
	


Калит бўйича натижаларни қайта ишлаш

Ўз меҳнати ва унинг таркибий қисмларидан қониққанликни умумий баҳолаш учун жадвал ёрдамида жавобларни балларга айлантириш лозим. 

Меҳнатдан умумий ва иқтисодий қониққанлик ҳақида олинган балларни қайта ишлаш калитига келтирилган максимал кўрсаткичлар билан солиштириш асосида фикр юритилади. 

Меҳнатдан қониққанликнинг умумий даражаси балларнинг умумий йиғиндисидан 45-55% диапазонда белгиланади. Паст даража 1-44%, юқори эса 56% диапозон билан тавсифланади. 

Меҳнатдан қониққанлик бўйича натижаларнинг калити

	савол
	1
	2
	3
	4
	5
	6
	7
	8
	9
	10
	11
	12
	13
	14
	15
	16
	17
	18

	А
	2
	2
	2
	2
	2
	2
	2
	2
	0
	2
	2
	0
	0
	0
	0
	2
	0
	2

	Б
	1
	1
	1
	1
	1
	1
	1
	1
	1
	1
	1
	1
	1
	1
	1
	1
	1
	1

	В
	0
	0
	0
	0
	0
	0
	0
	0
	2
	0
	0
	2
	2
	2
	2
	0
	2
	0


“Инсон –техника” тизими мутахассисларининг касбий муҳим сифатларини аниқлаш методикаси

“Инсон-техника” тизимидаги касбий фаолиятнинг муваффақиятлилиги кўп жиҳатдан психологик хусусиятлар, бир қатор психологик сифатлар, асаб психик барқарорлик ва ҳоказоларга боғлиқ. Улар атрофлича ва мушоҳада қилинган ҳолда ўрганиш талаб қилинади. Аниқ фаолиятни ўрганиш учун махсус методикаларни қўллаш мақсадга мувофиқдир. Улардан бири “Инсон машина” диагностик сўровномасидир. У иштирокчининг техник мосламалар билан ишлаш учун бирламчи яроқлилик хусусиятини ўрганиш учун мўлжалланган. У техникага қизиқиш, жисмоний ривожланиш ва саломатлигини аниқлаш имконини беради. 

Методика чуқур касбий ориентация ва техника экспулатацияси билан боғлиқ ишга қабул қилишда қўлланилади. Иштирокчиларни текшириш вақти чекланмаган бироқ огоҳлантириш лозимки, 30-40 дақиқа ичида ишлаш лозим. Иштирокчини янада чуқурроқ ўрганиш учун психофизиологик кўрикларни олиб бориш, шахс хусусиятлари ва уларни нерв-психик барқарорлик даражасини ўрганиш лозим. 

Кўрсатма: олдингизда касбий танловингизни баҳолашда ёрдам берувчи саволлар турибди. Саволларга “ҳа” ёки “йўқ” тарзида жавоб бериш талаб қилинади. Барча саволларга жавоб беринг, агар жавоб танлашда шубҳа ёки қийинчилик туғилса, дарров сўранг. Жавоблар вароғини тўлдириш вақти чегараланмаган. 

Саволнома

1.Сизга автомобил ойнасидан йўлни томоша қилиб кетиш ёқадими?

2.1 кмга ча гапира оласизми?

3.Бошлаган ишингизни доим ҳам охирига етказасизми? 

4.Кўпинча тасодифан тушириб юборилган стол анжомлар (қошиқ, чашка, тарелка ва ҳоказо) ни ушлаб қола оласизми?

5.Орқангиз (белингиз) оғриб турадими?

6.Паришонхотир инсонмисиз? 

7.Жамоат жойларида (транспортда, дўконда ва ҳоказоларда) кўпинча ким биландир жанжаллашасизми?

8.Таваккал қилишни яхши кўрасизми?

9.Кескин овозлар сизни қўрқитадими?

10.Мустақил ишлашни ёқтирасизми?

11.Мактабда меҳнат дарсларини ёқтирар эдингизми?

12.Саёҳатлар ҳақида ўқишни ёқтирасизми?

13.16 кг ли юкни кўтара оласизми?

14.Сиз мажбуриятли инсонмисиз?

15.Кутилмаган вазиятлар сизни карахт қиладими?

16.Рангларни яхши ажрата оласизми?

17.Кундалик предметларингизни тез-тез йўқотиб қўясизми?

18.Мувозанатни тез йўқотасизми?

19.Қимор ўйинларини ўйнашни ёқтирасизми?

20.Магинтофон ёқилган бўлса, меъёрида иш бажара оласизми?

21.Бир хил иш сизга ёқадими?

22.Мураккаб бўлмаган техник қурилмани тушуна оласизми?

23.Машинанинг техник қурилмасини тушуна олиш сизга завқ бағишлайдими?

24.Спорт билан шуғулланишни ёқтирасизми? 

25.Қизил чироқда ҳам ўтиб кета оласизми? 

26.Тўлиқ бўшаша оласизми?

27.Кўзингиз яхши кўрадими? 

28.Бир ишга диққатингизни жалб қила оласизми? 

29.Оғир-вазмин инсонмисиз?

30.Ҳеч нарса қўлингиздан келмаётганини кўрсангиз, вақтида тўхтата оласизми?

31.Чойнак, ваннадаги кранни ўчиришни, квартирани қулфлашни тез-тез унутиб қўясизми?

32.Табиатни яратишни ёқтирасизми?

33.Илмий-техник ютуқлар, техник қурилмалар ҳақида ўқиш, эшитиш, фильмларни томоша қилиш сизга ёқадими?

34.Техник воситаларни бошқариш сизга ёқадими?

35.Саёҳатлар сизни толиқтирадими?

36.Кунлик топшириқни бажармасдан уйга ишдан хотиржам кета оласизми?

37.Топширилган ишни тез бажарасизми?

38.Кечқурун сиз яхши кўрасизми?

39.Қандайдир машғулотлар сизни чалғитиши осонми?

40.Арзимаган сабабдан кўпинча жанжаллашасизми?

41.“Кўксинг унвонларда ёки бошинг панада бўлсин” нақлига риоя қиласизми?

42.Ташқи ишларга тез-тез чалғийсизми?

43.Бир хил иш сизни чарчатадими?

44.Ниманидир яратиш сизга завқ бағишлайдими?

45.Техника сизни ёқтирадими?

46.Жисмоний ишларни ёқтирасизми?

47.Ишга тез-тез кеч қоласизми? 

48.Ҳаракатчан инсонмисиз?

49.Бензин ҳидидан жирканасизми? 

50.Эътиборли инсонмисиз?

51.Ўз ҳиссиётларингизни жиловлай оласизми? 

52.Ўзини ўзи ҳимоялаш ҳисси сизга хосми?

53.Чуқур уйга толиб уйингиз олдидан ўтиб кетган ёки кимгадир қараб келаётган танишингизни сезмай қолган пайтларингиз бўлганми?

54.Интилувчанмисиз?

55.Турмуш электр ва радио ускуналарни тушуна олишингиз сизга ёқадими?

Натижаларни қайта ишлаш

Натижаларни қайта ишлаш “ҳа” ва “йўқ” жавобларни ҳисоблаш орқали амалга оширилади. Калитга мос ҳар бир жавобга 1 балл берилади. Агар жавоб калит билан мос тушмаса, баллар ҳисобланмайди. Жавоблар қоғози шундай тузилганки, “ҳа” ва “йўқ” жавобларнинг калитга 11 та мезон бўйича мос келишига қараб сонини ҳисоб-китоб қилиш мумкин. 

Синалувчи ҳар бир мезон бўйича 3 баллдан кўп балл тўплаган бўлса, мутахассислиги бўйича таълим олиши ва ишлаши тавсия этилади.

16,27,38 саволларга “йўқ” ва 5,49 саволларга “ҳа” деб жавоб берган бўлса, синалувчига чуқур тиббий кўрикдан ўтиш тавсия этилади. 

Калит

Қуйидаги саволларга “ҳа” деб жавоб берилганда: 1,2,3,4,10,11,12,13,14,19,30,32,33,34,37,44,45,46,48,50,51,52,54,55 ва 6,7,8,9,15,17,18,19,25,31,35,36,39,40,41,42,43,47,53 саволларга “йўқ” деб жавоб берилганида 1 балл берилади. 

	№
	Касбий мезонлар 
	Таъкидлар 
	

	1
	Техникага қизиқиш 
	1,12,23,34,45
	

	2
	Жисмоний ривожланиш 
	2,13,24,35,46
	

	3
	Масъулият ҳиссининг мавжудлиги 
	3,14,25,36,47
	

	4
	Қарор қабул қилиш (рекция тезлиги)
	4,15,26,37,48
	

	5
	Саломатлик даражаси 
	5,16,27,38,49
	

	6
	Диққат 
	6,17,28,39,50
	

	7
	Психологик барқарорлик 
	7,18,29,40,51
	

	8
	Ўзини ўзи ҳимоялаш ҳиссини мавжудлиги 
	8,19,30,41,52
	

	9
	Ташқи қўзғатувчиларга чидамлилик 
	9,20,31,42,53
	

	10
	Бир хил темпдаги ишга мойиллик 
	10,21,32,43,54
	

	11
	Техник саводхонлик 
	11,22,33,44,55

